
        
            
                
            
        

    
	VII Банчин Богд Чоглоонамжил 

	IV БОГДЫН НАМТАР
(IV Жавзандамба Лувсантүвдэнванчигжигмэджамцпэрэнлэйн намтар сүсгийн лянхуа цэцэрлэгийг мөшөөлгөгч нарны гэрэл хэмээх оршив)

	 Төвөд хэлнээс орчуулсан: доктор Б. Няммягмар

	“Монголын Төвөд судлалын Судалгааны төв” Улаанбаатар хотноо 2020 онд эрхлэн хэвлүүлсэн номыг Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд газарт цахим хэлбэрт хөрвүүлэв.

Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	7th Panchen lama Palden Tenpai Nyima

	 

	BIOGRAPHY OF IV JEBZUNDAMPA

	 

	Translated by: Dr. Nyammyagmar Batbayar

	 


Арван үеэрээ шүтэж тахилын орон болгосон 

	Аравдугаар Богдын өлмийд мөргөн залбиръя 

	Арван зүгийн монголчуудыг хураан зохиож 

	Арван буяны үндсийг дэлгэрүүлэн хайрла

	 

	Монголын Нууц Тарнийн нийгэмлэгийн тэргүүн

Монголын бурхны шашин ба IV Богд Жавзандамба хутагт

	 

	IV Богд Лувсантүвдэнванчүг нь 1775 онд Төвөдийн нутаг Жидшод-ын гол хэмээх газар түшмэл Содномдаш, Янжинбалмо нарын гэрт мэндэлжээ. Түүний аав Содномдаш Гэсэрийн угсааны хүн бөгөөд VIII Далай лам Жамбалжамцын ах байжээ. 

	Түүнийг 6 настай байхад буюу 1781 онд Их хүрээнд залж, Халхын шашны тэргүүнээр өргөмжлөв. Энэ үед Монгол газар хөл хөлсөөн, хямрал тэмцэл намжсан бөгөөд тухайн үеийн Номын Их Хүрээ буюу өнөөгийн Улаанбаатар хот 1775 онд Хүй Мандал хэмээх газраас нүүж ирээд 6 жил болж байлаа. Энэ үед Чингэлтэй хайрхны зүүн суга Сэлбэ голыг өгсүүлэн II Богдын хойдын буянд зориулан барьсан өдгөөгийн Дамбадаржаа хийд, Дашчойнхорлин (Одоогийн Япон цэргийн дурсгалын цогцолбор) хэмээх хоёр хийд, өнөөгийн Амгалан хавьд Манжийн хүрээ буюу Манжийн цэргийн анги Амгаланбаатар гацаа суурьшаад байжээ. Хот байгуулалтын хувьд IV Богд бол Номын их хүрээний болоод өнөөгийн Улаанбаатар хотыг үндэслэгч гэж хэлж болох юм. Тэрээр одоогийн МУИС-ийн I байрны баруун талд 1806 онд Дэчингалав буюу Дүйнхор дацанг барьсан бөгөөд хожмын Төрийн ордон, МУИС, Сүхбаатарын талбай зэрэг Монгол улсын 0 цэг үүсэн бий болжээ. 

	Мөн Зурхайн дацан, Гандантэгчинлин, бясалгал дияаны Шадавлингийн хийд, гүн ухааны Гунгаачойлин дацанг ч байгуулжээ. 

	Халхын Номын Их хүрээ, Да хүрээ, Нийслэл хүрээ, Улаанбаатар хот бол угтаа Ривогэжай Ганданшадавлин хэмээх Өндөр гэгээний Хэнтийн нуруунд байгуулсан Сарьдгийн хийдийн залгамж, түүний өмнө Ширээт цагаан нуурт Өндөр гэгээнд зориулан байгуулсан эсгий хотын шууд үргэлжлэл юм. 

	Уншигч таны толилон буй IV Богдын намтраас дүгнэн үзвэл:

	IV Богдын өдөр тутмын үйл ажиллагааг симбан хэмээх дэрний бичээч нар туйлын нягт нямбай бичиж, тэмдэглэж хөтөлж байжээ. Энэ тэмдэглэлд тулгуурлан, таалал барьсны дараа VII Банчин Лувсанбалдан дамбийнямчоглайнамжал намтарыг нь бичсэн байна. 

	Энэ намтрын дотор маш олон монгол лам ноёдын нэрс гарч байна. Энэхүү нэрсийг Монголын Үндэсний Номын Санд хадгалагдан үлдсэн гэрийн үеийн бичмэлүүдтэй тулган үзвэл, тухайн үед амьдарч байсан Чингисийн алтан ургийнхан болоод тэдний үйл ажиллагаа, амьдрал намтартай холбогдох сурвалж болно. 

	IV Богдын үеэс эхлэн өнөөгийн Улаанбаатар хот бол монголын олон аймаг хошууны язгууртнууд болоод ард иргэдийг шашны боловсрол эзэмшүүлэх их сургууль болон тогтож, соронз адил татаж, нэгдэж нягтруулсан бөгөөд VIII Богд Жавзандамба хутагт 1911 онд Богд хаант Монгол улсыг байгуулах суурь нөхцөлийг бүрдүүлсэн байна. 

	Тухайн үеийн Манжийн хааны зуны ордон Шэхор (Жэхэ буюу Халуунаас зайлах ордон, одоогийн Хэбэй мужийн Чэндэ аялал жуулчлалын хот), Утай, Төвөд зэрэг газар оронд аялан явсан бөгөөд энэхүү харилцаа холбоо нь Их хүрээг шашин соёлын төв болоход асар их үүрэг гүйцэтгэжээ. Аялал жуулчлалын зам харгуй, өртөө улаа, хоноглосон, үдэлсэн газрын нэр нь орон судлалын нэн сонирхолтой сурвалж болох юм. 

	Их хүрээ бол Өндөр гэгээнээс уламжилсан шашны урлаг, гар урлалын хот байжээ. Энэхүү онцлогийг гайхалтай удирдан улам дэлгэрүүлсэн бөгөөд IV Богдын үед бүтээгдсэн хөөмөл, цутгамал, шармал, оёмол, сийлмэл, шороон будгийн танка зургийн урлаг асар хурдацтай хөгжсөн болохыг жил бүрийн тайлангаас нь бүрнээ харж болно. Энэ нь өнөөдрийн Занабазарын нэрэмжит Дүрслэх урлагийн музей, Богд хааны ордон музей, Чойжин ламын сүм музей, Үндэсний Түүхийн Төв музей болон аймаг сумын орон нутгийг судлах музей, Гандантэгчинлин тэргүүтэн бурхны шашны сүм хийдүүд, цуглуулагч нарын гар дээр хадгалагдаж буй бурхан урлалын бүтээлүүдийн лавламж гарын авлага болох учир урлаг судлал, музей судлалын маш чухал баримтуудыг агуулсан сурвалж юм. 

	Мэдээж хэрэг бурхны шашны лам хуврагуудын маш чухал гарын авлага болно. Монголын бурхны шашин хэмээх өөрийн онцлогтой бурхны шашны дэг ёс, хурал ном, урилга уншлагын маш олон түүхэн баримтууд энэхүү намтарт тодорхой гарна. 

	2019 онд VIII Богд Жавзандамба хутагтын 150 жилийн ойг тэмдэглэн өнгөрүүлэх ажлын хүрээнд Богд хааны ордон музейгээс санаачлан хэвлүүлж эхэлсэн Bogd archive хэмээх цувралын IV боть-д

	“Жавзандамба Лувсантүвдэнванчигжигмэджамцпэрэнлэйн намтар сүсгийн лянхуа цэцэрлэгийг мөшөөлгөгч нарны гэрэл хэмээх оршив” хэмээх VII Банчин Богд Лувсанбалдандамбийням чоглайнамжил-ын (1782-1853) бичсэн намтар хэвлэгдэж байна. 

	VII Банчин Богдын тухай цухасхан өгүүлэхэд IV Богдоос 7 насаар дүү байсан бөгөөд байнгын харилцаатай номын садан, V Богдод гэлэн санваар хайрласан номын багш нь байсан юм. Богд хааны ордон музейд VII Банчин Богдын гүндаа (зэс хөөмөл)-г түүний бие лагшны хэмжээтэй бүтээсэн нь өнөөг хүртэл хадгалагдаж байна. Чухам хэзээ хэн бүтээсэн болоод хаана залж, шүтэж байсан нь тодорхойгүй боловч, IV Богд болоод V Богдын үед хамаарах урлагийн хосгүй үнэт бүтээл юм. 

	Монголын түүх болоод Улаанбаатар хотын түүх, уран барилга, урлагсудлал, шашинсудлалын эрдэмтэн судлаачид болоод мянга мянган бурхны шашинтан монголчуудын мэргэн мэлмий саруул оюунд өргөн барьж буй энэ намтрын буянаар ухааны эш язгуур бүгд өрнөн дэлгэрэх болтугай. 

	 

	Богд хааны ордон музейн эрдэм шинжилгээний ажилтан, доктор Б. Няммягмар

	 


Тахил өгүүлэл

	 

	Гурван цагийн бурхан амарлингуй догшин маш хэтэрхий бүгдийн хураангуй мөн чанарт бодисадва нарын эцэг,

	Хутагт бодгаль нугуудын хаан, нийт ертөнцийн амьтны дасаагүй их амраг садан,

	Омог төгөлдөр бүгд өлмийн лянхуанд оройн чандманиар олон үед мөргөн үйлдсэн

	Бурхан Шагжамунийн гэгээн лүгээ ялгалгүй, түгээмлийн эзэн лам,

	Дөрвөн биеийн эрх баялаг Дэмчиг бурхан Очирдарь Жавзандамба,

	Их шидтэн Нагвожодвын хувилгаан Лувсантүвдэнванчиг жигмэджамцпэрэнлэйбалсамбуугийн өлмийн лянхуанд 

	Бид гурван үүдний их бишрэлээр мөргөөд итгэмүй. 

	Бодийн хутгийг үл олохыг хүртэл эзлэн барин соёрх. 

	 

	Богдын гэгээний дүр хувилгаан зэрэгчлэн хувилсны IV хувилгаан гарсан нь

	 

	Нигүүлсэхүйн эрх баялгийн эзэн Богдын гэгээний, бусад хэн ч номхотгон үл чадах биднийг сайн мөрт хүчир аргын хүчээр хөтлөхийн сэтгэлийг үүсгэсэн зохиол үйлсийн ид чадал нь бусдаас ялгамжтай хэтэрхий нэг болно. Лхасын Зуу-ийн орон болох баруун хойш хандсан найман навчит бадам цэцгийн хэлбэрт, Бодала-ийн ордны хойд зүгт Цаянжамц Далай ламын адисалсан оронд хувилгаан мэндэлжээ. 

	Тэр нь найман гишүүний эрдэм төгссөн, их мөрөн урсгал ус ойр, олон байшин жигдэрсэн, гадуур тойрон урсгал ус, нуур шанд булгаар үзэмжлэн чимсэн, тогос тогоруу хийгээд гургуул, ангир галууд аанай тайван наадсан, намаг ширэг ба элдэв зүйл цэцэгс төгссөн, жимст модод ба найлзуур мод жигдрэн зай завсаргүй үргэлжилсэн орон агаад тэнгэр нарыг баясгагч цэцэрлэг энэ оронд буусан адил буй. 

	Эцэг Содномдаш нь урьд цагийн Гэсэр тэнгэрийн язгуураас дараалан дамжиж ирсэн угсаа удам, овог язгуур, амраг садан, ах дүү хотол тансаг олон буй. Бас VIII Далай ламын гэгээний ах болсон, сүжигт болоод өглөгч, гурван эрдэнийг тахихад хичээгч, 64 ид зальд нэвт судалсан, дээдсийн авир байц төгссөн нэгэн. 

	Эх Янжинбалмо нь Жанаг хэмээх язгуурын Тиглэ Дарва Лочэнчэмбуу зэрэг мэргэд шидтэн олныг төрүүлсэн угсааны Дэва Дарва хэмээхийн охин. Хатагтайн гэмээс ангижирсан бөгөөд их нигүүлсэхүйт, буянд хичээгч, дагинасын шинж тэмдэг төгөлдөр бөлгөө. 

	Хувилахын урьд эцэг эх хоёрын үзэгдэл ба зүүдэнд нь гэрээс наран саран ургах ба таван зүйлийн солонго гэгээ гэрлээр гэр дүүрэх, бие сэтгэл амгалан бөгөөд урьд лугаа адилгүй баясан хөөрөх ба тансаг бүгд үүл мэт хурах зэрэг олон гайхамшгийн янз ургажээ. 

	Гаднах шинжид Тэнгэр лусын ордны үүдний ургаа модны ёзоорт тас буух, бас урьд үзэгдээгүй өнгө бүрийн шувуу эргэж яруу сонсголон донгодох зэрэг гайхамшигт ёр бэлгэ олон болсон ч, энд бүдүүн тойм төдий орууллаа. Дэлгэрэнгүй зохиох санаатай эцэг эх хоёроос асуусанд, бидний зүүдэлсэн ёс бүгдийг бичвээс үг үсэг ихдэхээс өөр тусгүй гэснийг дагаж үсэгт буулгасангүй. Бага ах, хоёр бараа бологчоос нягт тодорхой айлдсаныг тогтоосноо бичсэн нь Тэнгэр лусын ордны гэрт байгаа. 

	Модон эр морин жилийн VIII сарын дотор Тэнгэр лусын ордны ойр хавийн ширэг зүлэгт өнгө бүрийн цэцэгс ургаж өвөл цагт хаталгүй байв гэдэг. 

	 

	1775 он

	 

	Тэнгэр тэтгэгч эзний 40-р он модон эр хонь жилийн II сард хувилгаан мэндлэх дөхвөөс урьд Тэнгэр лусын ордны дотор хөвгүүн мэндлэх журамгүйгээс 

	26-ны өдөр Тэнгэр лусын ордны баруун талд өргөөг зөөж барив. Гариг одны сайн учрал бүрдсэн 

	27-ны өдрийн үүрээр барс цагт хөвгүүн мэндэлжээ. 

	Тэр цагт, анх газар нутаг нь тэгшхэн ч өргөөний газар нутаг овойж, олон цэцэгс дэлгэрэн, нарны хот мандалд солонго гэрлийн гэр бүтсэн мэт тодров. Гэнэт өвдөгний чинээ цас орсонд Зонба1-ийн их хамба “Газрын охин тэнгэр залрах суудал өргөсний шинжµ хэмээсэнд гадна дотнын хамаг ард бүгдээр гайхалдав. Гэгээн лагшин мэндлэх цагаас эхлэн эгэл нялхсын авир зангаас ялгаатай өөр аж. Бие нь шударга шулуун мэлмийгээ аньж айлдмуу. Бусад нялхын жил өсөхийг нэг сард, бусдын сар өсөхийг нэг хоногт өсөж их торнижээ. 

	1777 он

	 

	Гал бичин жилд Халхаас номун хан Жамбалдорж, аймгийн хан, бэйс, гүн, засаг нараас Банчин богд Балдан-Ишийн гэгээний өмнө Ламо чойжонгийн дэргэд Халх Жавзандамбын хойд хувилгааныг тодруулаад залахын үед гэнэт лаврингийн дотор нарны гэрэл эргэлдсэний дээр 30 ангир сууж цөм амыг дотогш хандан даль жигүүрээ дэлгэн бүжиглэхийг бүгдээр нүдэнд илт үзэв. Балдан-иш богд, эндүүрлээс хагацсан Цанбын бошготой таарсан буй. Энэ үед билгийн нүдээр болгоогчид ялгуусны ор, Лхалү-ийн энэ хөвгүүн нь Жавзандамбын хувилгаан эндүүргэгүй мөн танин барьсан ч, Ламо чойжон бээр дээд хувилгааны лагшинд барцад үл гаргахын тулд нэгэн үе нууцлах хэрэгтэй хэмээн бошго үзүүлсэн ёсоор Төвөдөд суугаа амбан нар ч чандлан нууцалжээ. 

	Нэгэн өдөр номун хан Жамбалдорж бээр бие эдгэмгүй байртай хэмээн айлдав. Түүнээс долоо найман сар болсны дараа тэр таалал төгссөн үг сонстов. 

	Цагаан нохой жилийн II сард Банчин богд Тэнгэр лусын ордонд залрахын үед жамдо2, ганданлхавжама зэрэг чухал хэрэгт амны уншлагын лүнг сонсов. 

	Энэ жил Брайвүн хийдээс бурхан гүндаа байсныг авахаар бараа бологчдыг илгээв. Та нар бүгд төхөөрч үйлд хэмээн айлдсанаас дахин дахин гадна морилж хорих бэрх болсон. Явсны сүүлд “босогчид бүгд суу. Хийдэд очиж үл болно” хэмээн зарлиглан айлдсан. Энэ жил Лондол лам ринбүүчи Тэнгэр лусын ордонд морилсноос Богдын гэгээнд доржнамжом-ын жавтий өргөсөн болой. 

	Сага сарын 15-нд эх ба сойвон Лувсангончог хоёр үсгийн эхийг эхлүүлж өргөв. 

	Тэр жилээс жамдо, ламчодва, Гандан хийдийн барын чойжод тэргүүтэн тогтоол цээжлүүлж эхлээд, үдээс өмнө амны уншлага итгэл, ганданлхавжама, ламчодва, мандал дэлгэр, үдшээр дүншаг, лам дорзинма, санжодмолом лугаа барилдсан мөргөл аль таарахаар айлдсан. Сүүлд сандуй дэмчиг жигжид гурвын доромбүл, чойжонгийн дором өргөх зэргийг тасралтгүй айлдахын эхийг эхэлжээ. 

	VI сарын 25-нд Богдын гэгээн Раадэн хийдийг үзэж болгоох, Банчин богд Бээжин ордонд морилох үед уулзаж учрахыг хавсруулан Ямбажан хэмээх хийдэд морилсон болой. 

	26-ны өдөр Богдын гэгээний эцэг эх хоёр Ямбажан-д морилсноос,

	28-ны өдөр Ямбажан-ийн Даштонмон хэмээхэд морилон хүрч Далай ламын гэгээнд бараалхав. Далай лам эцэг хөвгүүнтэй Ямбажан-д нүүр учран уулзаж, тэнд хэдэн өдөр эргэцэх ор хайрлав. Түүнээс Далай лам багш шавь бүрэн хамтаар Дамтод Даштан хэмээхийн зүгт хандаж морилов. 

	Богдын гэгээн эцэг эх сэлт гэдрэг буцаж Тэнгэр лусын ордонд морилов. 

	Брайсам хамцан-ийн нийт мэргэд шидтэн Шавран Харчин тойн Түдэвням нарын олон шавь нараас мандал, гүсүнтүгийн шүтээн, зоог цай гүнцэг өргөсөнд адис сахиус зэргийг хайрлав. Түүний сүүл Брайзанба хамцан-аас Занба ханчэн Ишбалжор, Богдын өөрийн авга ах Лувсандорж, олон шавь нар нийтээс гүсүнтүгийн мандал зоог цай гүнцэг өргөсөнд мутрын адис сахиус зэргийг хайрлав. 

	Нэгэн шөнө “Зүүдэнд хоёр азраас бурхан Нанваатаяа-ийн гүндаа өгөхийг зүүдлэв” хэмээн айлдав. Түүний маргааш өдөр Дагданпунцоглин-ийн хэдэн шавь нар гэгээнд гүсүнтүгийн мандал лүгээ Нанваатаяа-ийн гүндаа нэгийг өргөөд “Дарната богдын тугдмын шүтээний эрхэм мөн” хэмээн айлтгажээ. 

	Энэ жилийн XII сарын дотор Халхын амгалан айлтгагч сойвон Ванжалдорж, зайсан Агваандурал нөхөдтэйгөө Зуу-ийн оронд ирсэнд, сонссон даруй таалал сонин их машид баяссан бөгөөд тэдгээр Богдын дэргэд бараалхахад яарах сэтгэл таалал их боловч, Лхасын амбан нарын зарлиг үл тайлав. 

	Төмөр хулгана жилийн шинийн эхэнд Халхын амгалан айлтгагч нарт Лаврингийн талаас нүүр уулзаж зоог цай хайрлав. Зарлигийн түшмэл Гүн бандида бээр лозава хэлмэрч болоод Хүрээний олон шавь нарын лам ноёд хийгээд Халхын дөрвөн аймгийн хаад, дөрвөн аймгийн лам ноёд бүгдийн мэндийг асуух зэргээр зарлиг дуурьсгав. Сүүлд дунд тугдам шинэ байгуулсан оронд эцэг хийгээд Гүн бандида сэлт хамт гүйцэдээр элч нарт шүүс, хайр хишиг дэлгэр гүйцэд хайрлав. 

	“Энэ жилийн III сарын шинийн 3-нд би Халхын оронд явах таарна. Төхөөргийг төхөөрсүгэй” хэмээн айлдав. Түүнээс таван сарын дотор Богд Эзэн хаанаас Халхын оронд залах хэрэгт өртөөг бэлтгэн

	Сага сарын 15-ны өдөр эртээс чойжод равсал зонхийг цээжилж гүйцээд,

	15-ны өдрөөс эхлээд сар бүрийн 15-ны өдөр ламчодва цогчод зэргийг айлдах учиртайн эхийг тогтооход, Богдын гэгээн өөрийн авга ах Лувсандорж, авга ах дэргэдийн бараа бологч Лувсандондүв, эцгийн ах дүүгийн хамаатай гирган Галсандандар, дэргэдэх шадар нарт ламчодви цог цонхор гүн дэлгэрэнгүй хайрласны дараа Тэнгэр лусын шанзваас Богдын гэгээнд гүсүнтүгийн мандал тэргүүтэй өргөл барьцыг сайтар өргөв. 

	VI сарын 24-ны өдөр Богдын гэгээн хийгээд дэргэдийн бараа бологч бүгд таримал цэцэрлэг Лусын дэнж хэмээх оронд түнлха нугуудын гүнд хөл хандав. 

	Занба ханчэн Ишбалжорыг ширээнд залж үргэлжид амны уншлагыг айлдахын угт чухал хэрэгт хэдэн лүн хийгээд, цэда сүнбрэл-ийн цэвээнийг3 сонслоо.

	Тэр үес Брайвүн Лосалин дацангийн хамба Лувсанжинба, өөрийн авга ах бараа бологч Лувсандорж тэргүүлэн алба тушаалтнууд Богдын гэгээнд гүсүнтүгийн мандал, зоог гүнцэг, өргөл барьц өргөсөнд мөргөл адис сахиус зэргийг хайрлав. 

	Тэр үед цанидын тав зургаан шавь нарыг дагсал хэлэлцэхэд эхэлж оруулав. 

	Тэндээс Лхалү4-д морилов. 

	VII сарын шинэдээр Далай лам хийгээд Мэмэ Гүжэр5 хамба тойн Лувсанпунцог, Сриджон номун хан сэлт зарлиг зөвлөснөөр Богдын гэгээнд монгол хэл өргөх хүнд Брайвүн Самло хамцан-ийн Халх бэйл Дагдандоржийн хошууны гавж Ринчинбалданг зааж айлдсанд шинэ уулзаж учрав. 

	VIII сарын дотор Далай ламын гэгээнээс “Норовлин хэмээх усанд орохоор морилоход, Богдын гэгээн ч морилох хэрэгтэй” хэмээн айлдсан мэтээр 3 хоногийн турш Далай ламын гэгээний дэргэд бараа болов. Түүнээс Лхалү-д морилов. 

	IX сарын 10-ны өдөр Нямтан-ийн хансүр6 шидтэний эрх баялаг Агваандондүвыг залж ирсэнд, гариг одны сайн учралт 14-ны өдөр эхийг эхлэн тогтоож Богдын гэгээн, бараа бологч сойвон Лувсангончог, симбан7 гавж Лувсангэлэг, хэлмэрч Ринчинбалдан нарын хамт цэда сүнбрэл-ийн жинан, Уй-ийн чойжод, гүнриг-ийн чога жүддон салва, Дашлхүмбэ-ийн аг-ийн чога ёнзог8, Банчин Лувсанчойжижалцан-ийн сүмбүм гаржаам сэлт, ондогжан, уманжүг, гүнриг-ийн чога жүддон салва, зод зава сэлтийн лүн болоод Бари ёсны цагаан манзуширын жинан зэргийг нэг сарын турш сонсгож ачаар тэтгэв. 

	Түүнээс ламын гэгээн гайхамшигт цам-д хөл хорихын ёсоор Бари-ийн шар байшинд гэдрэг буцав. 

	Нэгэн шөнө Богдын гэгээний зүүдэнд “Далай лам мөн хэмээх нэг шавь хоол хувцасгүй ирэхийг зүүдлэв” хэмээн айлдсанаас, “Намайг заллага айлтгахын хүмүүст ад цөв барцдын хувь маш хэцүү тул өдөр бүр балин залах хэрэгтэй байна” хэмээн айлдаж Лувсан Чойдог хэмээх нэгнээр өдөр бүр балин хийлгэж балин залахын дүрийг айлдав. 

	X сарын 15-ны өдөр Брайвүн Цогчин-ийн лам тушаалтан олон шавь нараас гүсүнтүгийн мандал, зоог идээ, өргөл барьц өргөсөнд мөргөл адис сахиус зэргийг хайрлав. Түүний сүүлд дараалан Сэра Самло нийт, Сэражэ-ийн лам шавь нар нийт, Сэра дүй нийт тус тусаас даншиг мандал, гүсүнтүгийн шүтээн, зоог цай идээ, өргөл барьцыг өргөсөнд мөргөл хайрлаж адис сахиус зэргийг хайрлав. Жүмэ-ийн хамба Лувсандашийг залж жавтий өргөв. “Тэр үед Халх чуулж уулзахын үе мөн. Би явбаас таарна” хэмээн дахин дахин зарлиг буусны далд таалал Халхын залаачид Хар усны дэргэд ойр ирснийг толилсон байртай. 

	17-нд Халхын амгалан айлтгагчид Увш засаг, сойвон Ванжалдорж нар ирэв. XII сарын шинийн эхээр цам тайлсан чөлөөнд, Нямтан-ийн лам ринбүүчид ван айлтгахаар Лхалү-д залав. Нартанжарз-ийн жинан сонсохыг таалж айлтгасанд хайрлав. 

	17-ны өдөр Халхын залаачид амбан, лам, ноён нөхөр сэлт Лхасын Зуу-д учрав. Амбан Сайнбилигт нөхөр сэлт Лхалү-д Богдын гэгээнд бараалхаж учирч мөргөхөөр ирсэнд мөргөл адис хүртээв. Ерийн нийтийн айлдвар зарлиг айлдаж, зоог цай удаан дэлгэрийг гүйцээхэд амбан нөхөдтэйгөө гэдрэг буцав. Түүнээс Брайвүн Гоман дацан, Лосалин, Брайвүн Самло, Халх аймгийн хувраг, Брайвүн, Занба хамцан тус тусаас мөргөл айлтгаж, тус тусын үед таарах дагсал хэлэлцүүлэв. 

	Энэ үед Занба хансүр-ээс гүсүнтүгийн шүтээн зэрэг морилохын төхөөргө их өргөв. 

	29-ны өдөр Далай ламын гэгээн хийгээд Сриджон номун хан “Их ордон Бодала-ийн есөн балингийн цам үзэхээр морилох хэрэгтэй” хэмээн айлдсан мэт хөлгө эргүүлж залраад нягтлан болгоов. 

	Төмөр үхэр жилийн шинийн 1-ны өдөр Далай лам өглөгийн эзэн хоёроос “Шинийн цагаалгад морилох хэрэгтэй” хэмээсэн ёсоор морилов. 

	Түүний сүүлд амбан Сайнбилигт, хамба номун хан Цэвээндорж, хэбэй засаг Сандүвдорж, сойвон да лам Ванжалдорж, Цөхүр засаг, Гончогбаатар засаг, Увш засаг, бойнзинба чандмань тойн Цээсүрэнжав, донир Дамба чухал, донир Даваа чухал, зайсан нярав Ринчин чухал, зайсан Лувсан, Ачит номун ханы элч зайсан Даваа, дотоод нярав Данзан шадар, Очирдарийн човомбо Гончог дотно, дэргэдийн бараа бологч Гэндэн, хиа лам, хаалгач, хөлсч, Химэган хиа нар Лхалү-д шадарлан бараалхсанд,

	Богдын ордны дэргэдийн шавийн мөргөлийн их асарт уужим өндөр арслангаар өргөгдсөнд заллаа. 

	Амбан Жирби нөхөр сэлтэд мөргөл хайрласны сүүлд Хамба номун хан бээр голлон залаачид даншиг лугаа барилдсан өргөл барьц зоог дэлгэрэнгүйгээр өргөсөнд, мөргөл өршөөн сахиус адис хайрлав. Лам ноёд нөхөд сэлт суудал дэвсгэрт сууцгаав. Зоогоос хүртсэний сүүлд Богдын гэгээнээс монголын хэлээр амбан ба Номун ханы тэргүүлсэн дээр доор бүхэнд “Замын хооронд алжааж зүдрэлгүй ирэв үү”гэх зэргээр нягт асуув. Түүний сүүлд “Хүрээний олон хувраг, эрдэнэ шанзав, Халхын дөрвөн аймгийн лам ноёд бүгд амгалан байна уу” хэмээх зэрэг торолгүй айлдав. 

	Түүнээс сарын сайн учрал бүрдсэн өдөр

	Халхын залаачид дэргэд бараа болж, эцэг эх нарт мөнгө мянга мянган лан, есөн цагааны бэлгийн эд таваар өргөж, Богдын гэгээнд Халхын өвөрмөц халиу булгаар чимж урласан баримтаг9, алтан очир жинстэй дөрвөн навчит хар үнэгэн титэмт, ямбаны шүрэн эрих зэргийг өргөсний сүүлд,

	Бодала ордны өмнө Лүбүг хэмээхэд Шар хүрээ байгуулаад түүнд залахын үед Далай ламын гэгээн, Мэмэ Гүжэр хамба, тойн Лувсанпунцог тэргүүлсэн засгийн олон хэргэм тушаалтнууд Сриджон номун ханы оронд өөрийн ах лам Омбо нар ордонд шинэ байгуулсан алтан ширээнд өргөмжлөн залаад засгаас айраг бэрээс10 элбэг бэлдэн хадаг дэлгэж, мөнгөн мандал, гүсүнтүгийн шүтээн, овоодой шашир, номын цагаан дун, силнан, бишгүүр, хос хэнгэрэг, цан дохиур сэлт, дамигма11 3, тамгат зоос 2 сав, цай 6, жимс дөрвөн сав, цэмбэ торго магнаг12 25 өргөв. 

	Төвөдийн лам ноёд бүрнээр өөр өөрийн эрэмбэ лүгээ таарсан өргөл гүн дэлгэрэнгүйг сайтар өргөж гүйцсэнд, Шар хүрээнд залав. 

	Очирдарь-д 3 мөргөсний сүүлд нойрсох тугдмын суудал ширээнд заларч оршив. 

	Шинийн 8-нд Далай лам лүгээ Сриджон номун хан бага лаврингийн Ни-одчилва-д хамт нийлж дэлгэр зарлиг зөвшилдөн, Богдын гэгээний ёнзонд Гоман лхаарамба Жүмэ-ийн гэвш Агваанпэрэнлэй, мутрын оточид Далай ламын мутрын эмч хамба Галсандандар, сойвон Лувсангончог, симбан Цаншагбраг, Сэра линсрай гавж Лувсангэлэг, Цаншав лозава Браг, монгол гавж Ринчинбалдан, их замт Цэнд, Далай ламын чэн[mchen?] гаачэн Лувсангэлэг, түүний удаа их гачэн Лувсанжинба, дэргэдийн бичээчид шавран Шарав-яринпэл, түнлха-ийн13 үргэлжийн хангалд бараа болох хүнээр Намжал дацангийн умзад Равдандондүв, умзад Дамбачойнпэл, умзад ГалсанЧойдог, умзад Агваанжамц нарыг илгээх учиртайг хаалгачийг дуудаж айлдлаа. Далай ламын симбан хамба Гэндэн, Сриджон номун хан бээр зарлиг хүргүүлэв.

	Түүний маргааш Богдын гэгээнээс Далай ламын гэгээний сайн бэлэг хайрласан мөргөлд морилов. Энэ өдрөөс эхлээд Богдын дэргэдэх шадар ах дүү ба юм14 ээлжээр өдөр бүр бараа болов. 

	Энд суухын үед Нибран15 ламд заллага айлтгаад 11 нүүрт түгжэчэнбо-ийн их ван, дагвосүмдил-ийн жинанг айлтгая хэмээсэнд ачлан тэтгэв. Далай ламын гэгээнээс Моломчэнбо-д хөлгөөр заларсан

	15-ны өдөр, Халх Их Хүрээний лавран сангаас аврал дээд Далай ламыг хурлын эхэнд залж даншиг лугаа барилдсан өргөн эрхэм их өргөл барьцыг өргөхийн хамт, нэг хуврагийн аймагт ч олон зэд өргөл хүндлэл зохиожээ. Энэ өдөр Богдын гэгээн Лхаст морилж Зуу-д мөргөх ба тахил тэргүүтнийг гүйцэд өргөж Зуу-ийн өмнө өдөр турш морилов. 

	II сарын шинийн 1-нд Далай лам, Сриджон номун хан, амбан, Төвөдийн ихэс нар Их тасалгаанд найр өргөсний дээр Богдын гэгээн Халхын Их Хүрээнд хөлгө залж морилохын тухайд гүсүнтүгийн шүтээн, эрдэнийн эм цажор данжор аль олон, бандида нарын голлосон навс баримтаг, олбог түшлэг, мөнгөн таваг, тосгуур, халбага, жилүг зэрэг ойрын чухал эдлэл иж бүрэн, бишгүүр шүхэр дадар 4, сайн үнэрт дивсан, хөлгө эмээл хазаар, сум саадаг, цэмбэ зэргийн онцгой эд барааг хязгааргүй буулгаж хайрлав. 

	Явжэ16 Жолаг номун хан голлон Төвөд монголын дэргэдийн эрхэм дунд нийт бараа бологч, хүний 470 аймагт хэр хэрд нь таарах цол хайрлан, биеийн хэрэглэл голдуу хайр хишиг хүртээв. Түүний сүүлд Сриджон номун ханаас мандал гүсүнтүгийн шүтээн, торго магнаг зэрэг залрахын төхөөргийг гүйцэд өргөв. 

	Энэ өдөр Далай ламын тугдам17 Гандан-янзэй хэмээхэд авга ах тойн 2, сойвон Лувсангончог нар хоногийн бараа бологчоор шадар суув. Түүний маргааш Далай ламын гэгээнээс жүжигшал жанрайсэг-ийн жинан, цагаан ногоон дара эхийн жинан өгөөд зоогийн тугдамд морилов. 

	Шинийн 3-нд Далай ламын гэгээнээс Богдын гэгээн, эцэг Содномдаш, номун хан зэрэг ноёд бараа бологчдод манзушир ёсны 5 бурхантын цэвээн хайрлав. Шинийн 3-ны хойд үдийн урд Богдын гэгээнээс Далай ламд даншиг өргөв. 

	Далай ламаас Богдын гэгээн, номун хан, хамба, сойвон, донир, засаг нарт өөрийн дэргэд гүнцэг зоогийг хайрлав. Богдын гэгээнд “Эрдмийг сурахад хичээн сурч судлахаар шашин амьтанд туслахын ном төгөлдөр зохиолд шамдал хүчийг үүсгэх хэрэгтэй” хэмээн сургав. Номун, хан, засаг нарын сайд бараа бологч бүгдэд нийтийн зарлиг сургаал нарийн нягт дэлгэр айлдав. Түүний сүүлд тугдам Гандан-янзэ-д Богдын гэгээн тэргүүлэн нийт бараа бологчдод манзуширын жинан, шинэ номлосон даншиг, ламын ядам эхтийн лүн хайрлав. 

	Номун хан нараас Богдын гэгээнд алдрыг айлтгасанд, жавзан Лувсантүвдэнванчигжигмэджамц хэмээн ланз, сав, шар үсгээр бичсэнд мутрын тийзээ дарлаа. 

	Богдын гэгээний тэргүүлсэн бараа бологч бүгдээр даган барихын аврал айлтгасанд, “Гурван эрдэнэ ялгуусан хөвгүүд нийтэд залбирч даган барьж авралдаа багтаая” хэмээн зарлиглав. 

	Түүнээс Богдын гэгээн Брайвүн хийдийн орныг үзэхээр өдөр турш морилоход Брайвүн Цогчин-ийн лам хэргэмтэн, их бага хувилгаад зоог өргөв. Угтуул сэмбрэн18 сэлттэй Цогчин дуганы гол ширээнд залж зоог гүнцэг өргөсний сүүлд даншиг мандал, өргөл барьц маш дэлгэр өргөв. Далха их Найчүн чойжон буухад уулзаж учирсанд хэдэн зүйл бошго өгөв. Шүтээнүүдэд нягтаар мөргөсний сүүлд олон шавь нарт нар шингэх хүртэл мөргөл хайрлав. 

	Энэ өдөр цаг агаар сайхан, огторгуйд солонго гэрлийн үүлс бээр тэнгэр ба охин тэнгэрсийн дүрс хөрөг мэт болсныг бүгд нүдээр илхэн харав. Солонгон үүлсийн завсар завсарт найман навчит лянхуа цэцгийн хэлбэртэй цас багшин орж, өдөр туж байв. Богдын гэгээнээс олон хуврагт манз зэд гүйцэд хүртээгээд, жич буцаж морилов. Энэ үед Дашлхүмбээс Банчин богдын сангаас Дэчүнба Чэджон хэмээх Богдын Халхад морилохын агуу их өргөлийг өргөв. Бас Лхалү-ийн сангийн сайд жанжин зурхайч гурав зэрэг их бага тушаалтнууд, Данжайлин Сэра Брайвүн Гандангийн Цогчин олон хувраг, олон аймаг, хамцан, мицан зэрэг Төвөдийн хийд орон нийтээс Богдын морилохын өргөлийг дараалан өргөв. 

	Түүнээс шинийн 6-ны гариг одны сайн учрал бүрдсэн өдөр Халхын Их Хүрээнд хөлгийн жолоо залахын учирт, Лхасын шар хар нийтээс Богдын гэгээний алтан дүрийг харж алс хол газар нутагт морилоход харамсах сэтгэл ба нүднээс нулимс асгарах нь санаж сэтгэшгүй олон байв. Үд болохын газарт Далай ламын гэгээний орлосон авга ах, Гүжэр тойн Лувсанпунцог, дэргэдийн дүү нансо Лувсандорж нарын их тушаалтан, маш олон бараа бологчид цуглаж, Далай ламын гэгээн Богдын гэгээнд нанзад19 хадаг сэлтийг хайрлаж үдлэгийн ёс хийв. Бас Сриджон номун ханы орлогч шанзав Агваанлосол, зарлигийн түшмэд зэрэг Төвөдийн ихэс сайдад үл багтах хүмүүс ч цуглаж бараа болон үдэв.

	Түүнээс Самданлин дээр хоногийн газар хүрэв. Эхийн хамт нас сүүдэр өндөр болсон авга ах тойн нь хүртэл үджээ. Маргааш өдөр эх авга хоёр буцаж морилохын үед Богдын гэгээнээс урьдын сэтгэл үүсгэсэн ба ерөөл бусадтай адилгүйн байдлаар Халхын оронд залрахад их баяр тааламж зохиосноос эхийг гэдрэг буцахад өчүүхэн төдий ч таалал хөлбөрөлгүй, эхдээ чөлөө учралын биед шимийг авах тэргүүтэн даруй ба алсын сургаалыг дэлгэрэнгүй сургамжлав. 

	Түүнээс Балжорлхүмбийн дэргэд ойр суух хүрээнд хүрэв. Ламо чойжон бээр ч сахиус орсны дүрээр ирэн уулзаад зарлиг бошго өргөв. 

	Улмаар заларч Раадэн хийдийн ойр Лхахандон хэмээх газар ирж хэд хонов. Раадэн хийдэд өргөл тахил, хуврагийн аймагт манз зэд хайрлав. Энд өөрийн авга ах Лувсандагва бараа болон үдэхээр ирээд буцахад мөргөл бэлэг хайрлав. 

	Дараагаар Хар усанд хүрч ирж 10 хоног эргэцэв. Бри чүво-ор хэмээхэд хүрэхэд Богд Эзэн хааны өртөөчин учирч уулзаад “Богдын гэгээнийг залах угтуулд Эфү ван зам хаана уулзахын газарт хүрэх учиртай” хэмээгээд өртөөгөөр залрав. 

	Зэргээр заларч Хөх нуурын Шалтү хэмээхэд хүрсэн өдрөөс эхэлж Хөх нуурын Цагаан номун ханы тэргүүлсэн ноёд хаад дараалан угтаж ирэв. 

	Түүнээс Олон булагт хэмээх газарт хүрэв. 

	Банчин богдын шарил залаачин лугаа уулзсанаас тахил өргөл, таалал ерөөлийг агуу их зохиов. Дэргэдийн шанзав, хутагт, сойвон, хамба, засаг лам тэргүүлсэн лаврингийн дэргэдэх бараа бологчдод мөргөл хайр хишиг хайрлав. 

	Түүнээс Ёндонтү-д хүрэхийн өдөр Жанжаа гэгээний ач Ринчиндагва нарт мөргөл өршөөв. 

	V сарын шинэдээр Хөх нуурын ойр захад ирж хэд хоног эргэцэж саатахын үед Чүсан хутагт нараас мандал гүсүнтүгийн шүтээн, өргөл барьц дэлгэрэнгүй өргөв. Энд лам Шалүва-ийн шанзав, Жамъяншадавын гэгээний шанзав, Сэрдог хийдийн лам тушаалтнууд угтаж ирэхэд, мөргөл өршөөж тус тусын байр таарах амгаланг асуув. Гүмбүм Жамбалин-ийн угтуулчид, хийдийн лам шавь нар зонхид мөргөл өршөөж, сахиус адисыг ч хайрлав. Тэднээс “Гүмбүмд залрах хэрэгтэй” хэмээн шамдан хүчилж айлтгасан ч, зарлигийн амбан бээр эзэн хаанд уулзаж учирч бараалхах тулгам учиртай морилж чадахгүй учрыг айлтгасанд шүтэж морилж эс чадав. 

	Түүнээс Донхорын ойр хавьд хүрэхэд, Дацан жэдүн гэгээн Төвөдийн оронд морилохдоо Богдын гэгээнд уулзаж учраад элдэв зүйл айлдвар зарлиг үлэмж арвитгав. Бас Амдуу-ийн хийдийн их бага лам тушаалтнууд угтаж ирэв. Богдын гэгээний сангаас хийд аймаг тус тусад манз зэд хайрлав. 

	Тэндээс Силин-д хүрэхэд, тэр орны амбан нар учирч бараалхав. Улмаар Гүншантан-д хоног болох хүрээ байгуулав. Даглүн хийдийн лам шавь нар хөлгө угтуулж зоог бэрээс өргөв. Тэдэнд мөргөл өршөөж, сахиус адисыг ч хайрлав. 

	Тэндээс Алшаа нутагт Тосон хэмээхэд хүрэх өдөр Хүрээний угтуулын анхан Цогчин гэсгүй Даржаа чухал, аймгийн хаан нарын угтуул учирсанд, тэдэнд мөргөл өршөөж, Хүрээний лам ноёд, олон шавь нарын амгаланг асуув. 

	Түүнээс Алшаа вангийн Амон-ийн дэргэд хүрэх өдөр Алшаа ван Лувсангийн гурван хөвгүүн угтан ирж өргөл барьц өргөв. Аль зохистой зарлигийг сурган, амгалан асууж айлдав. Бас Алшаагийн лам ноёд албат нийтэд мөргөл өршөөж, “Энэ газар нутагт урьд жил нар шарж маш их халуун ган болсон байвч Богд заларсан жилээс эхлэн огторгуй тунгалаг бөгөөд цаг сайхан болжээ. Шархын голын20 захад хүрч зоог гүнцэг зооглох үед Богд Эзэн хаанаас Чин Эфү ван хөлгө угтуулж илгээн уулзаж учирсанд Богдын гэгээнээс Богд эзний амгаланг айлтгав. Тэдэнд мөргөл өршөөж, сахиус адис өгөн, амгалан асууж, нийтийн айлдвар зарлиг удаан айлдав. 

	Шархын голыг туулж Ордос нутагт хүрэхэд Отог бэйл тэргүүт лам ноёд учран зэргээр даншиг өргөв. Тус тусын байр лугаа таарах мэнд мэдэж, сахиус адис, шар хар нийт олонд мөргөл хайрлав. 

	Түүнээс Хөх нуурын Ширээт хийдийн дэргэд хонох хүрээ байгуулсанд эзний шадар бараа бологч их Чин эфү вангаас тэр хийдийн лам дээд эзний хамаат мөн тул, маргааш өдөр өнжихөд хийдэд залж дэлгэр даншиг өргөж болохыг айлтгасан ёсоор өнжиж Ширээт хийдэд залрав. Дуганы гол ширээнд залаад даншигтай барилдсан гүсүнтүгийн мандал, мөнгө, торго магнагийн эд таваарын өргөл гүйцэд дэлгэр өргөсөнд, Чин эфү ван ба хийдийн хэргэм тушаалтан нарт мөргөл өршөөж, мэнд асуун, сахиус адисыг хайрлаж ном номлов. Даншиг өргөөд лавринд залж Богдын гэгээнд зоог гүнцэг, бараа бологчдод шүүс гүүний айраг зэрэг өргөл хүндлэл өдөр турш өргөв. Ёнзон лам, сойвон, оточ, бойнзинба донироос дээш нийт дэргэдийн бараа бологчдод 50 лан барив. Энэ хооронд Хөх нуурын Зая бандидын хувилгаан, Дүйнхор бандидын хувилгаан нарт мөргөл өршөөж, амгаланг асуув. Дүйнхор бандидын хувилгааныг Төвөдөд сургуульд явахын учирт хайр хишгийг өгөв.

	Зэргээр заларсанд Их Хүрээний угтуулчид мэргэн цорж Жанчивдорж, Цогчин гэсгүй Даржаа, Халхын хан аймгийн угтуулчид бараалхсанд мөргөл өршөөж, Хүрээний лам ноёд олон шавь нар хийгээд аймгийн лам ноёд бүгдийн мэндийг асуув. 

	Хүрээний лам ноёд шавь нар нийтээс мандал лүгээ амгалангийн айлтгал өргөв. 

	Энэ үед Богд Эзэн хааны өртөөгөөр зарлиг бууж “Хутагт бие амгалан уу. Монгол хэл сурч мэдсэн буюу” хэмээх зарлиг буув. 

	Зарлигийн хариуг Чин эфү ван дамжуулан айлтгав. Зэргээр Дөрвөд ван тэргүүлэн Дөрвөдийн лам ноёд, Урианхай лам ноёдоос агуу их өргөл өргөсөнд мөргөл зэргийг хайрлав. 

	Түүнээс Цахарын амбан Гомбожав голлон Цахарын улсууд даншиг, өргөл агуу их өргөв. Мөргөл өршөөж, тэдний байртай таарах мэнд асуув. Амбан Гомбожавын айлтгаснаар итгэл ба ганданлхавжама-ийн лүн өгөв. Түүнээс морилоход чин эфү ба эфүгийн ах дүү дөрөвдүгээр ширээт хоёр агуу их өргөл барьц сайтар өргөв. Шар хар нийт олонд мөргөл өршөөв. 

	Улмаар морилж Баянхүүргэ хэмээх газарт зоог зооглохын дээр Халхын Их Хүрээнээс аймаг савыг баригч Ачит номун хан Лувсантүвдэнванчиг, эрдэнэ шанзав Дамчойравжаа тэргүүлсэн сайд шар хар олон угтаж ирэв. Тэд Халхын өөрийн өвөрмөц гайхамшигтай ёс журмаар шинийн мэндийн амгалан айлтгасны сүүлд гүсүнтүгийн мандал эд таваарын өргөл өргөв. Тэдэнд цай хүртээж амгалан асуун, тааламж баяссан дүрээр элдэв зарлигийг нягт дэлгэр айлдав. Жанжаа гэгээн дэмч Дамбыг угтуулд явуулсан нь энэ үед уулзсанд мөргөл өршөөж, мэнд асуув. Жанжаа гэгээний амгаланг айлтгахаар донир Даваа чухалыг илгээв. 

	Түүнээс 20-ны өдөр Жанжаа гэгээний ач Рахо хутагт, засаг лам Намхай нар угтан ирсэнд, мөргөл өршөөж, олон айлдвар зарлиглав. Жанжаа гэгээний амгалан айлтгахаар номун хан Цэвээндоржийг илгээв. Долнуурын тамгат лам Билигт номун хан, Шар сүмийн баруун зүүн хоёрын да лам дэмч, да лам Агваансодном нөхөдтэй угтаж ирсэнд мөргөл өгч мэнд мэдэв. Зүг бүрийн сайд хүмүүн ба шар хар түм гаруй хүнд мөргөл өгөв. 

	22-ны өдөр Долнуурын сүмийн ойр Түнжин тэргүүтэй хятад ноёд, Халхын лам ноёд шар хар Гүлхөхийн олон сайд улс, Долнуурын ойр хавийн лам хувилгаан ноёд түшмэдийн угтуул нийт, Хүрээний эрдэнэ шанзваас суурин Шар хүрээ шинээр байгуулан залаад, зоог идээ бэрээс дэлгэр бэлдэж, анх тэргүүн бараа болсон аймгийн хаан нараас шавдан батдах мандал гүсүнтүгийн шүтээн, эд таваарын өргөл сүрхий ихээр өргөлөө. Угтуулд ирсэн Богд Эзэн хааны дэргэдийн шадар чуулган да Түшээт хаан, дэргэдийн бараа бологч нар, эрдэнэ цорж Пэрэнлэйдандар, эрдэнэ хувилгаан Балбар, баруун хүрээний хувилгаан Хүүхээ Лувсанцэрэн, хувилгаан Раднаабазар, Банчин Шавран, бойнзинба эрх тойн Цэвэг, донир Содномдэлэг, гүдүмба21 Иш, зайсан хиа лам, соёгба22, хаалгач нарын их тушаалтнуудад мөргөл, сахиус адис, мэнд мэдэхийг хайрлав. 

	Түүний сүүлд лавран тугдамдаа морилж гүнцэг зоогийн дараа Шар сүмд морилов. Эзэн гэгээн Жанжаа гэгээнд “Богдын гэгээнд равжүн-ийн санваар өргөх хэрэгтэй” хэмээн зарлиг буулгасан ёсоор Долнуурт морилсноос хүлээж уулзаад, элдэв айлдвар зарлиг нягт дэлгэр айлдав. Жанжаа гэгээнээс зоог гүнцэг дэлгэр өргөв. Орныг үзэж гүйцээд Шар хүрээнд морилов. Энэ өдрөөс эхлэн хэдэн хоногт Халхын хан, ван, бэйл бэйс, гүн, засаг зэрэг Эзэн гэгээний үйл тусад гарсан олонхтой уулзаж учран, мөргөл өршөөж, тус тусын ухаан байцтай таарах амгалан мэндийн зарлиг айлдав. Бас 49 Их хошуудын ван, бэйл, бэйс, гүн, лам хувилгаад, сайд дунд харц зэргийн түм гаруй хүнд урьд мэтээр хүслийг хангаад, тусыг хэрэглэгч заримд хүссэн номын рашаанаар ачлан тэтгэв. 

	Шинийн 3-ны өдөр Жанжаа гэгээнээс Богдын тугдамд морилсонд, тугдмын гаднаас шүхэртэй угтуул илгээв. Дунд ордонд хамт саатаж, Жанжаа гэгээн мандал гүсүнтүгийн шүтээн, таалал ерөөл үйлдэн, алт мөнгө торго магнаг зэрэг эд таваараар өргөл өргөж, нас сүүдэр бат агаад үйлс зохиол дэлгэрэхийн номлолыг дэлгэр айлдав. 

	Энэ өдөр Эзэн гэгээний өртөөгөөр зарлиг буусанд: “Хутагт бээр Жанжаа гэгээнээс равжүнгийн санваар авч шүтвээс болно” хэмээсэнд шүтэж 27-ны гариг одны сайн учралт өдөр Шар сүмийн Жанжаагийн хийдийн ордны давхар дээд ордонд Жанжаа ринбүүчи гэгээнээс равжүнгийн шагшаабад ба гэцлийн санваар зооглож ачаар тэтгэжээ. Энэ үед гэнэт огторгуйд үүл бүрхэн лууны дуу алгуураар хүнгэнэн, зөөлөн намираа хур бууж өлзийт шинж тэмдэг олон гарлаа. Санваар зооглож гүйцээд Жанжаа ринбүүчи гэгээнд гүсүнтүгийн мандал тэргүүтэй эд таваарын өргөл маш их өргөв. Жанжаа ринбүүчи гэгээнээс Бурхан багшийн гүндаа жагарын лима тэргүүтэн хайрлаж шүтэн барилдлагын үүдийг бэлгэдэн зохиолоо. 

	28-ны өдөр үдээс урагш амны уншлага гүйцээд Жанжаа гэгээний дэргэд морилж аюушийн цэвээн, цагаан дара эх, цагаан шүхэрт, хилэнт мэзэг сэлтийн зүрхэн тарнийн лүнг айлтгав. 

	Зүүн хийдэд орныг болгоохоор морилсонд, хийдийн лам шавь нар сэмбрэн өргөн дуганд залж зоог өргөөд эд таваарыг нэн их барив. Хийдийн лам тушаалтан нарт адис өршөөж, номлох сонсох ба арвижих дэлгэрэх зэрэг ямар мэт буйн зарлиг айлдав. Түүнээс гурав хоноод үдээс өмнөх уншлага гүйцэхэд, зүг бүхнээс цугласан их бага лам ноёд, шар хар түм илүүд мөргөл өгч, хүссэн номын лүн-г өгч тус тусын горилыг хангав. 

	VIII сарын шинийн 1-нд Долнуураас Шэхор-ын зүгт заларч шинийн 8-нд Шэхор-т хүрэхээр таалсан ч, шинийн 2-нд Эзэн гэгээнээс онц яарсан мэт өртөөгөөр зарлиг буусанд: “Жавзандамба хутагт шинийн 6-нд Шэхор-т ирээд шинийн 7-нд над лугаа уулзах хэрэгтэй” хэмээсэнд шүтэж, шинийн 6-нд Шэхор-т хүрэхээр залрахад, Шэхор-ын хамба бандида Санжай-Одсэр зэрэг хийд тус тусын хамба, да лам нарын ихэс дээдэс угтаж ирэв. Дапүси-ийн өмнө Шар хүрээ байгуулсан даруй эзний дэргэдэх шадар Халхын эфү ван Юндэндорж бараа бологчидтой уулзахаар ирсэнд, Богдын гэгээнээс ер бусын баяссан дүртэй байв. Ван Богдын гэгээнд “Намайг таньж байна уу” хэмээн айлтгахад, нүүр мишээж аль асуусан асуултыг хариулав. Ван бээр магнаг зэргийн маш их өргөл барьц өргөв. 

	Түүнээс дараалан Эзэн гэгээний Алихатайр эфүгийн хөвгүүн Пэншэнзилүн бэйл Дагдандорж, Жанжин бэйл, Урни ван Батсрай, харчин ван Раднаасидхи, найман ван Лхаваанравдан тэргүүт өвөр 49 хошууны хувилгаад лам, ноёд түшмэд их сайдуудаас амгалан айлтгаж, уулзсан нугуудад мөргөл өршөөж, амгалан айлтгав. 

	Шинийн 7-нд хэнгэрэг дохио цохиж өнгөрсөн даруй Богд Эзэн хааны ордонд хүрэв. Нар уулын оройд тусахад дэргэдийн хамба номун хан Цэвээндорж, ачит номун хан Лувсантүвдэнванчиг, шива ширээт эрдэнэ шанзав Дамчойравжаа, эцэг Содномдаш, мэргэн цорж Жанчивдаш, Гэлэг мэргэн хутагт, сойвон Лувсангончог нар бараа болж Эзэн гэгээний дэргэд бараалхав. Богдын гэгээнээс Богд Эзэн хаанд аюуш бурхан лима, шар нанзад хадаг өргөж амгалан айлтгасанд, эзэн хаан баясан таалж аваад Богдын гэгээнд мутраар хариу хадаг хайрлав. Түүнээс ширээнд сууж Манзшир Богд Эзэн хаанаас “Хутагт ирэх замд амгалан морилов уу. Нас хэд хүрэв. Эрдэм сурч судалж мэдэв үү. Монгол хэл сурав уу” гэх зэргээр олон зарлиг буусанд хариуг торолгүй хариулав. Бас “Хутагт нас багад жишвэл бие өсвөр их, төрөл сайн байртай байна. Хутагтыг ирсэнд Халх бүгдээр их баяр болно” хэмээсэнд, дэргэд байгаа Түшээт хаан, Чин эфү ван хоёроос “Манзшир Богд Эзэн хааны хайр хишигт Халхын дөрвөн аймаг бид бүгд их баяр болов” хэмээн хайр хишигт мөргөжээ. Эзэн гэгээний таалал их баярлаж өөрийн зоог цай идээ хишиг хайрлаад “Хутагт янагш ир” хэмээн айлдаад өөрийн ширээн дээр суулгаж баясан таалав. Түүнээс эзэн гэгээн өөрийн нойрсдог ордуудыг үзэж болох мэт зарлиг буусан ёсоор тус тусыг нягт болгоож үзэв.

	Эзэн гэгээнээс бэлэгт зандан гүнгэрваа сүмтэй хас авид бурхан, гүша23 суварга нэг, хас очир хонх, дамар шил эрих, халуун алтан24 хаан төрийн 7 эрдэнэ, бариултай ба бариулгүй 2 хас гангар, мөнгөн дотортой зандан суурьтай хас гангар 1, шаазан бойпор нэг хос, шаазан металл хумх 1, тамхины шилэн сав, гүгэл бойгор 4 хайрцаг, шаазан таваг 2, 50 лангийн мөнгөн мандал, нанзад хадаг хоёр толгой, баранзад25 хадаг 3 толгой, хавтага 10, сангийн бүдүүн хүж өнгө бүр 9 багц, сангийн нарийн цай 10 бүхэл, шилэн таваг, хавтага цай зэрэг эдийн зүйл элдэв өнгийг хүртээв. Эцэг Содномдаш-т туслагч гүнгийн цол зэрэг, жанши26 магнаг голлосон ямбаны хувцас бүрэн, амон-ийн эрих хайрлав. 

	Шинийн 8-ны өдөр эрт морилж Эзэн гэгээний зоогийн хишигт мөргөсөнд зоог цай, жимс өгөв. Эзэн гэгээн “Өнөөдөр хутагт амбан Бажүн-г бараа болгон дагуулж Шэхор-ын сүмийн бүгд орныг болгоож үзүүл” хэмээсэн ёсоор гүйцээв. Шинийн 9-нд үдээс өмнөх уншлага гүйцээд лам ноёд, шар хар олонд мөргөл өршөөв. Энэ өдөр бас Эзэн гэгээнээс зоог буулгав. 

	10-ны өдөр эрт бараалхаж их хуримын дунд тугдамд хуримын хишиг хайрлав. Эзэн гэгээн “Шэхор-т олон элдэв зүйл наадам үгүй. Галын наадам үз” хэмээв. Эзэн гэгээн өөрийн зоог жимс, модны навчаар хийсэн титэм хайрлаж, эзний ордны дотроос гадаад их хаалга хүртэл Эзэн гэгээний дэргэд бараа болох цагт цааш нааш морилох түргэн шар жууз нэгийг хайрлав. Эзэн гэгээний зарлигаас өөрийн жуузыг дамнах хүмүүсээр дамнуулан Шар хүрээ хүртэл хүргэв. Түүний дараа хишиг хүртээж жанши магнаг голдсон хуй торго 8, бараа бологч 9 хүнд тус тус бүхэл торго дөрвийг хүртээв. 

	Зоог гүйцээд зарлиг буусан ёсоор галын наадам үзэхээр морилоход Эзэн гэгээн “Хутагт сүүдэр бага тул мэдэхгүй хийх магадгүй. Сойвон дэргэд нь байгтун” хэмээсэнд Богдын гэгээн “Эзэн гэгээний наадам энэ мэт гайхамшигтайг мэдсэнгүй” хэмээсэнд, Эзэн гэгээн баясан таалж өөрийн зоогоос жимс тэргүүтэн хайрлав. Хойд өдөр хүртэл сууж наадам өнгөрөөд Шар хүрээнд морилов. 

	11-ны өдөр эзний Эзэн гэгээнээс Бодала, Дашлхүмбэ-ийн орныг үзэхээр морилоход Дашлхүмбэ-д уулзаж учраад зоог хишигт мөргөхөд зоогийн хишиг хайрлав. Түүнээс Эзэн гэгээн Бодала-д морилох учиртай замын их хаалга хүртэл Богдын гэгээнийг сойвонгоор дамнуулж Эзэн гэгээний дэргэд ойр бараа болов. Их хаалганд хүрээд Эзэн гэгээнээс жуузан дээрээс Богдын гэгээний мутрыг барьж “Хөөрхий хөөрхий” хэмээн таалал их баясах мэт болоод морилов. 

	Энэ өдөр эзэн гэгээн “Далай ламын орноос Жавзандамба хутагтын хувилгаанд ном сургахын тусад илгээсэн Лхас молом-ын равжамба Агваанпэрэнлэй-г Хүрээнд сууж ном өргөхийн учирт хишиг хүртээж, хамбын ямба суудлыг өгье. Суудлыг аваад хутагтад эрдмийг сайтар сургах хэрэгтэй” хэмээн зарлиг буулгав. 

	12-ны өдөр Эзэн гэгээн буцаж морилохын бэлэгт алтаар бүтээсэн жадамба, аюуш бурхан, суварга илд, улаан шар хүж нэг нэг багц, Төвөд цэмбэ таван өнгийн бүхэл 81, хач гүргэм 5 жин, агт морь 100, тэмээ зууг өргөсөнд; ном бурхан, суварга, илд, хүж, цэмбэ, хач гүргэм, 10 морь, 20 тэмээг баясаж аваад бусдыг буцаав. Бараа бологч нараас ч Эзэн гэгээнд морь өргөдөг журам буй ёсоор, лам ноёд сойвон донир эхлэн хиа лам хүртэл 85 дэргэдийн бараа бологчоос нэжгээд морь өргөсөнд 10 хэртэйг аваад бусдыг гэдрэг буцаав. 

	13-ны өдөр эрт үүрээр бараалхаад, Жанжаа доржчан, Богдын гэгээн, Миндол номун хан, Богдын гэгээний найман бараа бологч, бандида хамба Санжай-одсэр, засаг лам Гэлэгнамхай зэрэг Шэхор-ын нийт лам хувилгаадаас Пүдин хэмээх ордонд мэндэлсэн баярын зоог өргөв. Эзэн гэгээн тэнд морилоход бүгдээр өвдөг сөгдөж хадаг өргөсөнд, Эзэн гэгээнээс Богдын гэгээнд их баясангуй мутрын эрих хайрлан хадаг хүзүүнд нь тохов. Бүгдэд нэг нэг хадаг хайрлав. Түүний сүүлд Эзэн гэгээний 10-р гүнж 7 настай авхай, зоогийн оронд морилж хоёр гэгээний амгалан айлтгав. 

	Гүнцэг хооронд “Эзэн гэгээний олон ордонд заларч үзүүл” хэмээн зарлиг буусан тул Жанжаа гэгээнтэй хамт Лянхуат нуурын захад морилж үзэв. Мэндэлсэн өдрийн баярт Эзэн гэгээнд өргөх учиртай манзушир бурхан лима, алтан гуутай аюуш бурхан 9, 16 найдангийн хөрөг 9, хач гүргэмээр дүүргэсэн завьяа гангар 1, морь 9, шар хадгийг өргөсөнд баясан тогтоогоод морьдыг гэдрэг буцаав. Хоёр номун хан, шанзав нараас бурхан хадаг өргөв. Бас энэ өдөр даншиг өргөхөд гүсүнтүгийн шүтээн, алт мөнгөн мандал, мөнгөөр хийсэн тахил, олбог түшлэг, хадаг сэлт өргөв. 

	Энэ өдрийн даншиг өргөсний харамж хишигт манахү27-ийн бурхан зандан сүмтэй 1, алт шармал их зэс суварга 1, мутрын хонх очир, алтадсан зэс очир 1, мөнгөн намжал бумба, алт шармал зэс хорло, Нанжин28 шаазан таваг 1, зандан хүрээтэй дийз 1, шил таваг 1, навчин аяга 1, гангар 1, хавтага 5, торго 6 бүхэл, таван өнгийн нанзад 2 толгой, чойндон29 хадаг таван өнгийн 2 бүхэл, сэвэг цай сэлт, чимэг төгөлдөр мутрын шүрэн эрих хайрлав. Найман бараа бологч тус тусад бүхэл хоёр хоёр торго хайрлав. Энэ өдөр Жанжаа гэгээн Богдын ордонд морилсонд олон айлдвар зарлиг айлдаж бэрээс зоог өргөв. 

	14-ны өдөр Жанжаа ринбүүчи гэгээнээс цогт очир их аюулагч 13 бурхантын вангийн бэлтгэл сэлтийг сонсов. Орой бүрэнхийд Эзэн гэгээнээс Богдын гэгээнд маш сайн нэг цагийг монгол журганаар дамжуулан хүргүүлэв. 15-ны өдөр буцаж морилохын мөргөлд бараалхахад Эзэн гэгээнээс зоогийн хишиг хайрлав. Буцахын бэлэг өргөсний хариуд торго магнаг 135 хуйг шагнав. Энэ үед урьд эцэг гүнд бас хишиг үргэлж хайрласан ба бараа бологч нараас морь өргөснийг тогтоосны хариуд бүхэл торго тав тавыг өгөв. Шөнө дунд Эзэн гэгээн бээр зоогийн абин[?] нэг тавгийг нэг заргачаар хүргүүлж хайрлав. 

	16-ны өдөр Манзшир Богд Эзэн хаан гөрөөнд залрахад зам дээр шар хадаг өргөж Эзэн гэгээний амгаланг айлтгасанд,

	— Хутагт замд мэнд морилж эрдэмд хичээвээс сайн. Шашныг сайтар дэлгэрүүл хэмээн Төвөдөөр айлдсанд Богдын гэгээн,

	— Богд Эзэн хааны зарлигчлан хичээе хэмээсэнд Эзэн гэгээн мутраар нанзад хадаг шагнаснаас,

	— Жич бушуу түргэн уулзъя хэмээжээ. 

	Түүнээс Жанжаа гэгээний дэргэд бараа болж явах үесийн айлдвар зарлиг хийгээд ялангуяа сургууль зэрэгт таалал хичээлийг сулруулалгүй бурхны шашинд агуу их тус болох хэрэгтэй хэмээн нягтаар сурган захив. 

	17-ны өдөр Шэхор-оос Халхын зүгт хөлгө эргүүлэхийн угт амбан Сайнбилигт тэргүүлэн 9 сайд Богдын гэгээнийг Хүрээнд морилоход бараа болж харж ханд хэмээн Эзэн гэгээний зарлиг урьдчилан буусан ёсоор их хүчит сайд нөхөр сэлтийг өмнөө жагсааж зэргээр залрав. 

	23-ны өдөр Долнуурт хүрэхэд Долнуурын тамга лам, да лам тэргүүт лам хувилгаад ихэс угтаж ирэв. Шинто Баянзүрх хэмээх газар хоногийн хүрээ байгуулан хэд хоног саатахад, зүг бүрээс түмэн тоот лам ноёд, шар хар олон цугласанд мөргөл өршөөж хүссэн номын лүн хайрлан хүслийг хангав. 

	IX сарын шинийн 1-нд Шилийн голын чуулган да бэйл Цэдэндорж уулзаж даншигтай барилдсан агуу их эд таваарын барьц өргөв. Тэндээс Хуягт хэмээх газарт хүрэхэд тэндэх хийдийн лам шавь нар угтан сэмбрэн залж хүрээ байгуулсны тугдамд морилоход, олон шавь нараас шавдан батдахын мандал, өргөл барьц өргөсний хариуд манз зэд өргөв. 

	Түүний дараа Гогосү хийдийн захад хүрсэнд хийдийн олон шавь нар сэмбрэн-ээр угтлаа. Түүнээс Авгын газар хүрэхэд Зоригт ван, Маньбадар бэйс тэргүүтэн лам ноёдоос хөлгө угтуулж мөргөл айлтгасанд байц лугаа таарах зарлиг асууж, сахиус адис ба хүссэн номын лүнг хайрлав. Тэндээс Алтан тогоот хэмээх нутагт хүрвээс Авга Зоригт вангаас даншигтай барилдсан хотол тансаг эд таваарын өргөл барив. 

	Зэргээр залраад Халхын Сэцэн хаан аймгийн нутагт ирэхэд Сэцэн хааны хошууны лам ноёд хөлгө угтуулж, өдөр бүр түм гаруй шар хар олон цугласанд, мөргөл хайрлаж хүссэн номын лүнг өгсөөр Хэрлэн голын ойр Бор хонь хэмээх нутагт хоногийн хүрээ байгуулав. Энд хэд хоног өнжиж саатав. Махасамудра далай Сэцэн хаан Цэдэнжав, Номун дара хатан ба агь, Илдэн ван Санжайдорж хатад агьтай, Жанжин бэйл Дагдандорж хатад агь, бэйл Цэрэндорж, Жонон бэйс Ванжалдорж, бэйс Ядамжав, хувилгаан ялгуусан Лувсангэлэг, ахай гүн Гончогжав, мэргэн гүн Гомбо тэргүүлэн гүн засаг Гончогжав нараас даншигтай барилдсан агуу их эд таваарын барьц өргөв. 

	Түүнээс морилоход Их Хүрээ, Дамбадаржаа хийд, Эрдэнэ зуу, Баруун хүрээ, Зүүн хүрээ, Амарбаясгалант сүм зэргээс хөлгө угтуулчид олон ирж, Хүүхэн шавран нар зэргээр учирсанд мөргөл сахиус адис өршөөж, амгаланг асуув. Өдөр бүр түм илүү шар хар олонд мөргөл өгч, хүссэн номын лүнг өгсөөр, Аргосгай (Архустай) хэмээх газарт ирэв. Энэ өдөр Хүрээний гүн Цэдэндорж, да лам Ванчэнжав, бэйс Лхүндүвдорж, ноён хутагт Ишдондүв нарын хөлгө угтуулчид уулзаж учирсанд мөргөл өршөөж зарлиг асуув. 

	X сарын 10-ны өдөр Их Хүрээний зах Туул хэмээх их мөрний захад Шар хүрээ байгуулав. Тэнд Зая бандида Лувсанжигмэддорж, да лам Дэмчигжав тэргүүлсэн Халхын их лам ноёд олон уулзаж учирсанд мөргөл өршөөж, тус тусын байр лугаа таарах зарлиг айлдвар айлдав. 

	24-ны өдөр Их Хүрээнд хөлгийн жолоо хандаж нар уулын оройд тусахад, эзний зарлигаар зарагдсан сайд амбан хоёр уулзаж учрах лугаа Шар хүрээнээс хөлгө эргэв. Майдар эргэх замын захаас хамба номун хан Цэвээндорж тэргүүлэн лам цорж, Цогчин гэсгүй нар тэргүүлсэн олон шавь нар нийтээс сэмбрэн дэлгэр өргөжээ. 

	Цагаан хашаанд хүрэхэд зайтай залраад, Өндөр гэгээн мутраар урласан их адистидат шүтээн эрхэм нандин ялгуусан Очирдарийн өмнө заларч, мандал өргөөд шашин дэлгэрэх хийгээд Манзшир Богд Эзэн номын хааны сүүдэр түмэн онд бат бөгөөд хаан төр дэлгэрээд олон амьтан амаржин жаргахын сэтгэлийг үүсгэж ерөөлийг гүн дэлгэрэнгүй даатган айлдав. Тэндэх ширээнд үлэмжийн өлзийт өлмийн хүрд батаар байгуулан сууж залрахад зоог дараалан өргөв. 

	Жанжаа ринбүүчийн гэгээний айлтгасан ёсоор, үдийн урьд могой цагт зарлигийн сайд амбан Сайнбилигт, чуулган дарга Түшээт хаан Цэдэндорж, амбан эфү, хамба мэргэн Цэвээндорж, донхор хутагт Лувсантүвдэнванчиг, багш хамба Агваанпэрэнлэй, Зая бандида хутагт Лувсанжигмэддорж, эрдэнэ шанзав Дамчойравжаа, номч Содномданзанванбо, мэргэн цорж Жанчивдорж, түшээт цорж Лувсансодном, Баруун хүрээний лам цорж Гомбо, Амарбаясгалант сүмийн лам гавж цорж Лувсангэндэн, эрдэнэ цорж Лувсанпэрэнлэйдандар, Зүүн хүрээний лам цорж, Дамбадаржаа хийдийн лам Дашжамц; Чин сүжигт номун хан, Жалханз хутагт Галсандамба-яринпэл, хэбэй гүн Цэдэндорж, да лам Ванчэн, да лам Гэндэндаржаа; Халх дөрвөн аймгийн хаад ноёд түшмэд ба лам хувилгаад, эрхэм дунд харц нугууд хүж асаан барьсаар, тугдмын үүдний дэргэдээс Цогчин дуганы суудал хүртэл залрах замд цагаан эсгий дэвсэж Ривогэжай Ганданшадавлин-ийн их дуганд Пунцогдэлэг-ийн эхэнд цугласан олон хуврагаас мэгзэм айлдсаар залжээ. Голын мөрний дунд улаан эсгий дэвссэний дээр мөргөөд, суудлын өмнөх улаан эсгийн дээр заларсны дараа Хүрээний амбан Цэдэндорж, мээрэн зангийн амбан эфү хоёроос өргөмжлөл ямба, алтан үсэгт алтан тамга өргөв. 

	Зарлигийн сайд амбан Сайнбилигтээс Богд Эзэн хааны өргөмжлөн хүндэлж шагналд хайрласан 50 лангийн мөнгөн мандал, хоролтой шар торго их бүхэл 10, улаан торго их бүхэл 10, мөнгө их шян 20, цагаан нанзад хадаг 10, цагаан чойндон хадаг 20-ыг хайрласанд, мандал өргөхтэй тааруулан Манзшир Богд Эзэн хааны хишиг шагналд мөргөж шар хадаг нэгийг өргөв. Дараа нь арслангаар өргөгдсөн өндөр уужим ширээнд өлмийг бат өлзийтэй байгуулж умар зүгийн шашин амьтан нийтийн аврал итгэл өмөг садан дээдэд эрхшүүлэн өргөмжлөн заллаа. 

	Түүний дараа Далай ламын сайны бэлгэд хайрласан хадаг, зарлиг бичиг, гүсүнтүгийн шүтээн, урт хошуут оройн титэм, чандмань эрдэнэ долоон хувьтай шар жанч тэргүүтэн баримтаг шавийн хувцас бүрэн, шаа30 магнаг олбог түшлэг, халуун алтан31 ширээ, 23 лангийн мөнгөн хорло, цагаан бүрээ, бүдүүн хүж 30 багц, нарийн хүж 50 багц, шар цэмбэ 2 бүхэл, улаан цэмбэ 4, шар уяа 2, цагаан уяа 3, хөх уяа 2, ногоон уяа 2, үзэм 2 шир, Ари-ийн бүйлс алим 5 шир, цагаан мөсөн чихэр 2 шир хайрласныг мутрын эмч хамба Лувсандандар өргөв. Амбан эфү-ээс мөнгөн мандал, хадаг, магнаг, монгол жанч баримтаг, халуун алтан очир догтой дөрвөн навчтай хар халиу титмийг сайны бэлгэд өргөв. Түүний сүүлд эцэг гүнгээс хадаг мандал, гүсүнтүгийн шүтээн, цагаан бүрээ, цэмбэ бүхэл 12, тэрэм бүхэл зургааг өргөв. 

	Хурлын уншлага айлдсаны дараа Жавгон жавзанма эхтийн сүүлд эцэг гүн, шар хар шавь нар өлмийн лянхуа орчлон үл хоосрох хүртэл батдахын бэлгэ дэмбэрэлд даншиг өргөлөө. Мөнгө 100 лан, таван өнгийн хадган уяатай мандлыг барьж, хамба номун хан Цэвээндорж, эрдэнэ шанзав Дамчойравжаа хоёр эхлэн, эрдэнэ умзад Лувсан эхийг татаж дэлгэр мандал өргөсний сүүлд, хамба номун хан бээр мандлын номлолыг айлдах лугаа тааруулан гүсүнтүгийн шүтээн эд таваарын бодтой өргөл барьц сүртэй ихийг өргөв. Нийт өргөл үл гүйцэх хүртэл шавь нар дөрвөн аймгийн хаад, лам хувилгаад, ноёд их дунд харц гурван зүйл, хатад агь, хэргэм тушаалтан түшмэл, их бага хиа нарт мөргөл өршөөж, сахиус адис хүртээгээд тус тусын байр лугаа таарах амар мэндийг мэдэв. Өргөлийг дараалан жагсааж, гурван үүдний сүсэг бишрэлээр түм гаруй лангийн мөнгө, мандал тахил далай мэтийг өргөжээ. 

	Зоог цай хүртээд их хурим гүйцмэгц, багш садан хамба Ванчэн, симбан линсрай гавж Лувсангэлэг хоёроос номын хүрд эргүүлэх ёсноос эхлээд гүн дэлгэр цогламд босож Богдын сонорт өргөвөөс, Богдын гэгээнээс цугласан лам ноёдод анхны бэлгэ дэмбэрэл зохиож, итгэл сэтгэл үүсгэх зэрэг зарлиг номлолыг урьдаар өгүүлж, ганданлхавжама ламзово намсүм-ийн лүн өгөв. Хурлын гол олон шавь нар хийгээд мөргөлчин олон шар хар бүгдэд адис үрэл хүртээв. Их бага шинэ хуучин тушаалтнууд, шар хар бүхэнд мөргөл өршөөв. Уншлагын дутуу гүйцсэний сүүлд Богдын гэгээнээс зориулга өргөв. 

	Мэргэнд гайхуулагчид эд таваарын бодоор сэтгэлээ баясгамуу. Тэрчлэн сайн номлол ертөнцөд гарваас мэргэд таалал ханаснаас олон амьтны тусад бэлгэ дэмбэрэлт энэ сайн номлолыг хайрлав. 

	“Шашинд орохын үүд нь гурван эрдэнэд итгэл явуулах ба хөлгөний дээдэд орохын үүд нь сэтгэл үүсгэх хоёр буй. Урьдаар манзушир Зонхавын нийт бусын ламын налжор, Энэтхэг Төвөдийн мэргэдийн тааллын шимийг нэгэнд хураасан магад гансрал, бодь сэтгэл, үнэхээр үзлийн орон бүхнийг тодруулагч манзушир ламын сайн номлол ламзово намсүм-ийн лүнг хайрлав. 

	 

	Өөр бусдын гурван цагийн буян

	Буян дээрээс дээшид арвижихын арга 

	Аргын дээд нь зориулга мөнд таалснаас 

	Эрдэнийн гэрэл төгөлдөр зарлигтай

	Зарлиг эгшиг 60 гишүүний аялгуу цуурайгаар

	Цуурайн оронд оршигч их хүмүүн хийгээд

	Их хүмүүн боол зарц бологч амьтан

	Амьтан бүхнийг сайн номлолын бэлгээр ханган зохиов 

	 

	хэмээх нь завсар үеийн шүлэг болно.

	Даншиг өргөөд тугдамд морилов. Халхын дөрвөн аймгийн хаад даншиг өргөхөөр сонорт өргөж, дөрвөн аймгийн хаад Дундадынд залж мандал хадгийг сойвонгоор дамжуулж өргөсөнд “Аймгийн хаадын ямар мэт айлтгасан ёсоор болно” хэмээв. Зоог гүйцээд Халхын хаад лам ноёдоос шамдан айлтгасны ёсоор бөх барилдах наадам үзээд тугдамд морилов. 

	Энэ өдөр огторгуй тунгалаг сайн бөгөөд огторгуйд солонго ба элдэв дүрс хөрөгтэй үүлс дүүрэхийг улс үзсэн ба сэтгэлийн оронд баясан хөөрөх амгалан тайван болсонд Богдын гэгээн ч “Энэ өдөр бэлгэтэй сайн болов. Дотно гаднын шинж бэлгэс ч сайн” хэмээн айлдав. Түүнээс үргэлжийн уншлагыг тогтов. 

	2-р өдөрт Түшээт хаан аймгаас зарлиг өргөхийн учирт, зарлигийн сайд амбан чуулганы дарга Дорж, Түшээт хаан Цэдэндорж, амбан Лиү, чуулган дарга мэргэн ван Цэвэг, жанжин хошой чин ван Цэвэгдорж, хэбэй гүн Цэдэндорж тэргүүт дөрвөн аймгийн хаад лам ноёд нар хүж барин удирдаж Цогчин их дуганд заллаа. Түшээт хаан, Мэргэн ван, Жанжин чин ван гурав урьд мэт хурал хурахтай тааруулан мандлын номлолыг Түшээт хаан өөрөө зохиож гүсүнтүгийн мандал, баримтаг, навс хэрэглэл зэргийг өргөв. Ноёд хатад агь, лам ноёдод мөргөл өршөөж, тус тусын байртай таарах сахиус адис өгч амар мэнд асуув. Эрдэнэзуу-ийн лам цорж Дагвадаржаад Цогчин ламын ямба хайрлан шинэ мөргүүлэв. 

	Түшээт хааны хатан Эрх дара Долгоржэд-ээс гараар хатгаж оёсон аюушийн их хөрөг зах эх доод хормой нүүрэвч дог-ын хамт, төрөл тутам эзлэн барихын бичиг сэлт өргөсөнд Богдын гэгээн “Ямар мэт хүсэл ёсоор бүтэхийн ерөөл үйлдье” хэмээн айлдан мөргөл хайрлаж сахиус адис өгөөд “Надад аюуш бурхан өргөсний бэлгэ сайн” хэмээн баясан таалав. Урьд өдөр мэт хурлын хурим цоглам босох тэргүүтэн гүйцээд Богдын гэгээн зориулга хайрлав. Түүнээс ордонд заларсны дараа Ганданд 25-ны өдөр ламчодви цонхор сэлт айлдахад Богдын гэгээний зарлигчлан Донхор хутагт, Ванчэн шавран нар зоогт бараалхав. 

	3-р өдөр Эрдэнэ бишрэлт Засагт хааны аймгаас даншиг өргөжээ. Үдээс өмнөх уншлага гүйцээд зарлигийн сайд амбан нар бараалхсаны дараа амбан нар, Засагт хаан Цэвээнбалжай, жанжин ван Цэдэвдорж, дэд да хэбэй, жалханз хутагт Галсандамба-яринпэл, хамба хутагт тэргүүт шавь нар, аймгийн хаад лам ноёд нараас хүж өргөн, Цогчин дуганд залж, Засагт хаан жанжин Цэдэв ван нараас мандал өргөв. Урьд мэтээр хурал хурсны сүүлд цоглам босоход мандал гүсүнтүгийн шүтээн өргөв. Нийт өргөл эс гүйцтэл ноёд хатад агь нар ба түшмэлд мөргөл хайрлахын үед тус тусын байр лугаа таарах амар мэнд мэдэж сахиус адис хайрлав. Хурлын хурим цоглам зэрэг гүйцээд Богд зориулга хайрлав. Түүнээс ордонд морилж зоог бариад түм гаруй шар хар олонд мөргөл өршөөв.

	4-р өдөр Далай Сэцэн хааны аймгаас даншиг өргөжээ. Үдээс өмнөх хурал тарсны дараа зарлигийн сайд амбан нар уулзсаны дараа амбан нар ба чуулган дарга махасамудра Далай Сэцэн хаан Цэдэнжав, жанжин төр ёст Мэргэн жонон, далай дархан бэйл Дагдандорж, бэйс Илдэн жонон Ядамжав тэргүүт шавь нар, дөрвөн аймгийн хаад лам ноёдоос хүж өргөн, Цогчин дуганд залав. Далай Сэцэн хаан, Жанжин бэйл нараас мандал өргөж, мандлыг номлолыг хаан өөрөө зохиож, гүсүнтүгийн шүтээн, баримтаг хэрэглэл өргөв. Нийт өргөл үл гүйцэх хүртэл хаад ноёд, лам хувилгаад ноёд, хатад агь сэлтэд мөргөл өршөөж, сахиус адис хүртээгээд тус тусын байр лугаа таарах амар мэндийг мэдэв. Хурлын хурим цоглам гүйцээд зориулга хайрлав. Түүнээс ордонд заларч зоог өргөөд зүг бүрээс ирсэн түм гаруй шар хар олонд мөргөл өгөв. 

	5-р өдөр Сайн ноён хааны аймгаас даншиг өргөжээ. Үдээс өмнөх хурал тархахад зарлигийн сайд амбан нар уулзсаны дараа, амбан нар ба Сайн ноён жанжин да хошой чин ван Норовжав, Зая бандида хутагт Лувсанжигмэддорж, Чин сүжигт номун хан, хэбэй бэйл Чимэддорж, бэйс Дондүв, дөрвөн аймгийн хаад лам ноёдоос хүж өргөн, Цогчин дуганд залав. Сайн ноён хаан нараас мандал өргөж, мандлын номлолыг хаан өөрөө зохиож, гүсүнтүгийн мандал эд таваарыг өргөв. Нийт өргөл үл гүйцэх хүртэл хаад ноёд, лам хувилгаад, хатад агь сэлтэд мөргөл өршөөж, сахиус адис хүртээгээд тус тусын байр лугаа таарах амар мэндийг мэдэв. Хурлын хурим цоглам гүйцээд зориулга хайрлав. Түүнээс ордонд заларч зоог өргөөд зүг бүрээс ирсэн түм гаруй шар хар олонд мөргөл өгөв. Шавь нар аймгийн хаадын даншиг тус тусад, олон шавь нарт манз зэд өргөл хүндлэл өргөв. 

	Эзэн хааны зарлигаар зарагдсан сайд ван Билигт нөхөр сэлт Бээжинд буцахад хишиг хайрыг ч хайрлав. Энэ үед албат шавь нар, дөрвөн аймгийн хаад лам ноёд, эзэн хааны үйл хэрэгт гарсан нэг хоёр, зарлигийн сайд хошой чин ван эфү Юндэндорж, Ванчэн номун хан сүүдэр өндөр бөгөөд өвөл цаг учир шадар бараалхаж үл чадаад, мандал өргөх хүнийг илгээж даншиг өргөв. 

	XI сарын шинийн 6-нд хувилгаан ноёд, хутагт Раднаабазар өлмий батдах мандал өргөл барьц өргөв. Шар хар олонд мөргөл хайрлав. 

	Шинийн 7-нд Эрдэнэзуу-ийн лам ширээт цорж Дагвадаржаа шавдан мандал өргөхийн дээр Зуу-ийн сүмийн ойр дэргэд цорж өөрөөс хэрэгсэл гарган Богдын гэгээний өлмий батдах үйлс дэлгэрэхийн тулд зориулж бурхан шүтээн нэн олон, Богдын гэгээний лавран ордууд шинэ байгуулж бүтээн өргөв. Мандлын шүлгийг ч цорж өөрөө зохиосонд Богдын гэгээнээс маш баясан таалав. Түүнээс зарлигаар зарагдсан амбан Түшээт хаанаас тахил тавигийн ширээ их бага 2, мөнгөн цөгц 8, зулын цөгц, тосгуур, мөнгөн таваг, зулын тосыг хайлах мөнгөн савуудыг өргөв. Түүнээс ширээнд залсны байрыг гүйцээв. Дөрвөн аймгийн хаад ноёд, ихэст урьдын журам ёсоор цагаан дара эхийн гүндаа тэргүүтэн хайрлав. Аймгийн хаад нар баясан хөөрч бөх барилдах сур харвах наадам цэнгэл өргөхийг гүйцээж, шөвгийн 9 бөх Богдын гэгээний гэгээний өмнө барилдан үзүүр түрүү булаалдаж хоёр бөх үлдсэнийг Богдын сонорт өргөв. Тэдний хүслийг хангахын тулд зарлигийн сайд амбан нартай болгоосонд шавийн Дашдондүв түрүүлэв. Шөвгийн 9 бөх шавь нарт давсан дарааллаар мөргөл өршөөж, сахиус адис боодолтой жимс дэргэдээс хүртээв. Үргэлжийн хайр хишгийг эрдэнэ шанзав, аймгийн хаадаас хайрлав. 

	Түүний сүүлд аймгийн их хуримын өдөр Далай ламын гэгээнээс хайрласан зарлигийн бичиг ёс зохилдох урьдын хуучин журам мэтээр хишиг хайр, цол, давхар дэвсгэр, түшлэгтэй дэвсгэрт зэрэгт жишиж тус тусын байр лугаа таарах шагнал түгээх учрыг сонорт сонсгон өргөхөд “Тэр ёсоор болсугай” хэмээн зарлиг буув. 

	Энэ үед дөрвөн аймгийн чуулган цугласан орноос эцэг гүн “Далай ламын гэгээнээс барс жилийн II сарын дотор янагш ирэх хэрэгтэй” хэмээн зарлиг буусан тул явж болохыг айлтгав. Аймгийн хаад нараас, Богдын гэгээнийг алтан ширээнд залсан. Эцэг гүн ч Богдын эцэг мөн. Газрын холоос ирсэн тул хойд жилийн VII сарын дотор бас дахин Богдын гэгээнд даншиг өргөх баяр наадам гүйцвээс, албат шавь Халхын дөрвөн аймгаас Далай ламын гэгээнд даншиг өргөхөд эцгийн буцаж морилоход үдэх хүнээр үдүүлэхийг Богдын сонорт өргөв. Энэ үед өдөр бүр түм илүү шар хар олонд мөргөл тасралгүй өршөөв. 

	Шинийн 8-нд Амдуу аймгийн Цогчин гэсгүй Даржаа чухал өлмий батдахын тулд мандлын хэрэглэл өргөв. Энэ өдрөөс эхлээд сар бүрийн шинийн 8, 15 болох бүрд ёнзон хамба Агваанпэрэнлэйгээс доржнамжомын жавтий өргөх хэрэгтэй хийгээд цалинд мөнгө, 1 лангийн мандал, магнаг баримтаг, дэвсгэр сэлт өргөхийн учирт эрдэнэ шанзваас үргэлж батлан тогтоов. Хамба номун хан, ачит номун хан, эрдэнэ шанзав тэргүүт шавь нар аймгийн хаадад цол дэвсгэр хүртээн, шар хар олонд мөргөл сахиус адис хайрлав. 

	Шинийн 9-нд дэргэд шавийн Самдан гэцэл даншиг лугаа барилдсан өргөл барьц их гүйцэдийг өргөв. 100 гаруй шар хар олонд мөргөл сахиус адис хайрлав. 

	Шинийн 10-нд Яринпэл дархан Богдын гэгээнд шавдан лугаа барилдсан өргөл барьц өргөв. Энэ өдөр эзэн хаанд есөн цагаан өргөх ба шинийн амгалан айлтгахаар донир Эрдэнэ Содномдэлэг, хаалгач Дашравдан нараар барьц сэлтийг илгээв. 

	15-ны өдөр хоёр шадар амбантай Дундадын тугдамд уулзаж учрав. Заншил ёсоор ламчодви цонхор айлдахад Донхор хутагт, Цэдэв жанжин ван хоёр өглөгийн эзэн болж Богдын гэгээнд шавдан батдах мандал өргөв. Дэргэдийн хурлын шавь нарт хадаг, нэг нэг лан мөнгө, нийт дунд хуй торго 2 өргөв. Энэ өдрөөс эхлээд дөрвөн аймгийн хаад, тус тусын лам ноёд зэргээр буцахын мөргөл айлтгасанд тус тусын байр лугаа таарах адис үрэл, зангиа бурхан хайрлав. 

	Энэ үед шанзав Дамчойравжаа Богдын гэгээний тухайд зурхайч Дандар, Цэдэнд нар буцахын чулуу дэлгэрүүлэхэд нялхсын хурим, үгээгүй хоосонд өглөг өгөх тэргүүтнийг бүтээх хэрэгтэй хэмээн чулуунд гарсан ёсоор сонорт айлтгав. 

	Энэ жил Богдын гэгээнийг ширээнд залснаас эхлээд өвөл цаг дулаан бөгөөд олон амьтан идээ ундаагаар өөрөө аяндаа элбэг дэлбэг, мал хуй сайн, цагаан идээ ч зун цагийн айрагт тэнцэх болсонд олон амьтан гайхан баясаж, сүсэг бишрэл нь дэгжээд, жич бурхан ертөнцөд заларсан мэтийн гайхамшигт бодох болов. Он сарын хүчээр нарны гэрэл өмнийн туйлд одсон өвөл цагийн нар ч, аврал Богд таны нигүүлсэхүйн гэрэл умар зүгийн Халхын оронд ургаснаар зуны амгаланг эдлэв. Амьтан бүгд баршгүй идээ ундаа эдлээд, малын унд ус урьд үгүйгээр дэлгэрч, амьтан бүхэн төгс цагийн цогийг эдэлсэн нь умар зүгийн шашныг бадруулагч Богд таны ач. Урьд цагт бурхан ертөнцөд заларсан боловч үүнээс үлэмжийн гайхамшиг үгүй буй за хэмээн маш минимхийлсэн худал хуурмагаар магтахын төдий нэг бус, санаа шулуун гүдэс хүн бүр өгүүлэлдлээ. 

	Түүнээс өдөр бүр үдээс өмнөх уншлага гүйцээд донир хиа лам хаалгач нараас багш хамба Агваанпэрэнлэйг залж нарийн эрдэм сурахад хичээв. Түүнээс Гончог хунтайж шавдан мандал, гүсүнтүгийн шүтээн, өргөл барьц өргөж, түүний эх Ногоон дара эхээс өвч гүйцэд баримтаг өргөв. 

	Энэ үеэс эхлээд XII сарын 21 хүртэл өдөр бүр багш хамбыг морилохын сүүлд мэргэн номун хан, Донхор хутагт, эрдэнэ шанзав, гүн да лам нар дэргэд бараалхан мөргөл өршөөж бас олонд мөргөл өгөв. XII сарын шинийн 6-нд тайж банди Агваандурал, зайсан лам хиаг Бээжинд алтан тамга хүргэхээр явах учирт мөргөл өршөөв. 

	22-нд амбан нар учирсны дараа Чойр дацанд залрав. Цанидын жасаас32 мандал, гүсүнтүгийн шүтээн тэргүүт өргөл барьц өргөв. Олон шавь нарт мөргөл өршөөж манз зэд хайрлав. Хурлын уншлагын хооронд Содномцэдэн, Лувсандорж хоёроор дамжаа бариулсан ба цорж Содномванбо, цорж Содном, цорж Дашжамц, симбан хамба Лувсангэлэг, лозава Ринчинбалдан нар зиндаа тус тусаас ном өнө удаан тавьсанд Богдын гэгээнээс сонин их баяр зохиов. Завсар чөлөөнд Богдын гэгээнээс шийдэмгий тааллаар «Манзуширын магтаал додбрин жамц»-ын лүн хайрлав. 

	Түүнээс ордонд заларсны сүүлд хамба номун хан, ачит номун хан, эрдэнэ шанзав, гүн да лам нарт Цанидын жасаас мөнгө 300 лангийн жас тавьсан ба тэр цагт цанидын шавь нар 200 хэртэй байв. “Одоо хойшид шавь нар 1000 хэртэй бүрдвээс манзушир богд Зонхавын шашинд тус их болно” хэмээн захиа зарлиг айлдсанд, лам ноёд нараас зарлиг ёсоор бүтээхийн өргөмжлөлийг айлтган, ялангуяа ачит номун ханд “Сургуулийн оронд морилох зэргээр эндэх цанид дацангийн судар игчаа цээжилж жорлох зэргийг чандалж үйлдэх хэрэгтэй” хэмээн шамдан айлдав. 

	27-ны өдөр зарлигийн сайд амбан Түшээт хаан, амбан эфү нараас шинэ жилийн ёслол бэлэг өргөсөнд чанагш хариу хайрлав. Зэргээр хамба номун хан Цэвээндорж, Донхор хутагт, багш хамба Агваанпэрэнлэй, эрдэнэ шанзав Дамчойравжаа, гүн Цэдэндорж, да лам хувилгаад, сойвон, бойнзинба, донир, дэргэдийн бараа бологч, нярав, соёгва-аас дээш тушаалтнууд шинэ жилийн баярын бэлэг өргөсөнд чанагш хариу хайрлав. Дөрвөн аймгийн хаад, хийд хүрээдээс баяр хүргэсэн хүмүүст зангиа адис хайрлав. Битүүний өдөр Дэргэдийн ламчодви цонхор сэлтийг айлдав. 

	Тэнгэр тэтгэгчийн 47-р он Гэжэд хэмээх усан эр бар жилийн шинийн 1-нд үүрээр Баруун өргөөнд гурван ертөнцийн эзэн лхамын Цэдэрт Богдын гэгээн хоёр амбантай заларч, “Лха лай ванжүрма” эхт магтаалыг эхэлж айлдав. Цэдэр тарсны сүүлд хамба номун хан зэрэг их лам нарт мөргөл зангиа хүртээв. Цоглам босохтой хамт хуучин журам ёсоор Түшээт хаан, Донхор хутагт, Засагт хаан, Сэцэн хаан, Сайн ноён хаан нараас шинийн баярын амгалан айлтгав. Ордонд морилж нандин ялгуусан Очирдарийн өмнө заларч мандал дэлгэр зохиогоод, Манзшир Богд Эзэн хааны шавдан түмэн онд батдах ба бурхны шашин өрнөн дэлгэрээд олон амьтны амгалан жаргалан дэлгэрэхийн таалал ерөөлийг агуу ихээр зохиов. Тугдамд заларч зоог цай зооглоод, эрдэнэ шанзваар тэргүүлсэн сойвон, симбан, дэргэдийн бараа бологчид мөргөл зангиа хайрлав. Түүнээс Дундадын тугдамд залраад бойнзинба, донир, нярав, тахилч нарт мөргөл зангиа хүртээв. Зоог шинэ жилийн цагаалах ёсны хурим гүйцсэний дараа олон мөргөлчинд их тугдмын шүгти33-д үлэмж бат заларч шар хар олонд адис мөргөл зангиа хүртээв. 

	Дараа нь Халхын лам хувилгаад, дөрвөн аймгийн хан, ван, бэйл, бэйс, гүн, засаг, тайж нараас шинэ жилийн амгалан айлтгав. 

	Шинийн 2-ны өдөр да Түшээт хаанаас Цогчин ерөөл хуруулснаар Дундадын тугдамд хаан нөхөр сэлтэд мөргөл хайрлав. 

	Шинийн 3-ны өдөр эрдэнэ шанзав сар бүрийн шинийн 8-ны өдөр урьд ёсоор цагаан дара эхийн хөрөг хоёрыг бүтээх учиртайг сонорт өргөв. 

	Шинийн 3-ны өдөр зарлигийн сайд амбан эфү ван бие бодтой эс учравч Цогчин ерөөлийн өглөгийн эзэн болж түүний түшмэд нөхдөд мөргөл хайрлав. Энэ өдөр Донхор хутагтаас гүсүнтүгийн мандал тэргүүтэй өргөл барьц өргөөд шавдан батдахын айлтгал залбирав. Хувилгаан Эрдэнэ бамбар гүсүнтүгийн мандал өргөв. 

	14-ны өдөр урьд дээд дүр дүрийн зан журам ёсоор хоёр амбан учирсны дараа их Цогчин ерөөлд хамт заларчээ. Түй өргөхийн залгамжид олон хуврагт адис үрэл хүртээж, хурал хурахын завсарт Богдын гэгээнээс Аюушийн повран хийгээд Гонхон-д орныг үзэх ба уншлага айлдаж үйлс даатгах тангаргийг дуурьсгав. Гадаалж гүйцсэний дараа олон хувраг суудал жигдэрч, Богдын гэгээн ширээнд залраад хурлын чөлөө харж санжодмоломын эхэнд их сангийн нярав зайсан лам, чухал дархан нансо ринбүүчи, нярав нансо Цэдэн, нярав Өлзийтсанжай, нярав чухал Гончог нараар тэргүүлсэн шар хар олонд мөргөл хайрлаж хурлын сүүлд зориулга ерөөв. Түүний сүүлд цоглам босож, умзад Лувсан-Эрдэнэ маань уншсаны дараа ордонд залрав. 

	Шинийн 15-ны өдөр үдээс өмнөх хурал тараад олны мөргөл хайрлав. Ордны дэргэдийн ламчодви цогчод сэлтийг хуруулав. Энэ үед хүрээ олон хуврагт жилийн мөргөл хайрлав. Майдар эргэхийн урьд өдөр шар хар 1000 тоот олонд мөргөл хайрлав. 

	20-ны өдөр Өндөр дүрийн зан журам мэтээр Майдар эргэв. Анханд Богдын гэгээн Очирдарийн өмнө залраад их бага хоёр Майдар, ланз шар сав хавсарсан жадамба зэрэгт няндар нанзад таван өнгийн хадаг өргөөд, таалал ерөөлийг агуу их айлдав. Түүнээс зарлигийн сайд амбан нар дэргэд ирэхэд Дундадын тугдамд залаад Богдын гэгээн ба лам ноёд бүгдээс сайн үнэрт хүж сэлт Майдарын тэргэнд залж, Майдарын чимгүүдийг хэтэрхий жагсааж гүйцэхэд Богдын гэгээн Майдарын тэргэн дээр залраад, Майдарыг залахаар эш татан оршиж мандал лүгээ таалал ерөөлийг дэлгэрэнгүй хурав. Амбан нараас няндар зэргийг өргөхтэй тааруулан, Майдарын тэрэгний хөтчөөр Богдын гэгээн шар тэргэнд заларлаа. Их ямбаны хувцсаар хувцасласан Хүрээний олон шавь нар, цэвэр хувцаст хийдийн олон шавь нар, олон зүгээс хурсан сүжигтэн ард түмэн тоот олноор эргэх бөгөөд шүхэр жалцан бад чимэг олныг жагсааж босгоод; лавай, бишгүүр, их бүрээ, их хэнгэрэг, силнан, дэншиг зэрэг олон хөгжим; элдэв зүйл тахилыг өмнө нь жагсаан дэлгэрүүлэх мэт өмнөд үүд чөлөөгөөр эргэх мэт залав. Часүм, шивдаг дором, шэйравнямбуу зэрэг хурал гүйцээд, Майдар лүгээ Богдын гэгээн шавь нар нүүрийг дотогш эргэж харан түй өргөж, дашдондүв зэрэг уншлагын аймаг уншина. Эрдэнэ шанзав, гүн да лам нарт мөргөл хайрлаж, адис зангиа өгөв. Түүнээс зэргээр баруун үүдэнд зална. Хурал уншлага төгсмөгц да Түшээт хаан хатад агь нар баруун үдийн өглөгийн эзэн болсон тул мөргөл хайрлав. Зэргээр хойд үүдэнд зална. Уншлага хурлын чөлөөнд Богдын гэгээн ордонд заларч зоог бариад заларч ирэхэд хойд үдийн хурлын дутууг гүйцээнэ. хойд үдийн өглөгийн эзэн болсон баатар засаг Цээсүрэн нарт мөргөл хайрлав. Түүнээс зэргээр зүүн үүдэнд зална. Уншлага хурал урьд мэт хураад амбан эфү вангаас зүүн үүдний өглөгийн эзэн болсон тул түүний түшмэл нарт мөргөл хайрлав. 

	Түүнээс зэргээр өмнө үүдэнд залж түй өргөөд, дашдондүв уншлагын дутууг гүйцээгээд Хүрээн дотор заллаа. Ордны үүдэнд олон шавь нар сүүлийн чога айлдаж зориулга ерөөнө. Даш өргөөд Майдарын гэгээнийг дотор залахад Богдын гэгээн хүж бариад өргөл хүндлэл өргөж ордонд заллаа. Өдөр бүр шар хар олон мянгад мөргөл хайрлав. 

	II сарын 8-нд хамба номун ханаас шавдан мандал гүсүнтүгийн шүтээн олбог түшлэг гүйцэд өргөл өргөв. Энэ өдрөөс эцэг гүн Содномдашийн лагшин чилээрхсэнд тусгай сангаас аврал эм засал хязгааргүй бүтээв. 

	Шинийн 4-ны өдөр засаг Үржинжавын хошууны тайж Цэдэн бишрэлт дэлгэр даншиг өргөв. Шинийн 15-ны өдөр дэргэдийн ламчодви цонхор сэлт хуруулав. 

	25-ны өдөр Сэцэн хаан аймгийн чин ван Гончогжав гүсүнтүгийн мандал өргөж шавдан батдах айлтгал залбирав. 

	III сарын шинийн 1-ны өдөр Богдын гэгээнд монгол хэл орчуулах ёсыг заах хүнээр хамба номун хан Цэвээндоржийг цохвоос зохих эсэхийг Эзэн гэгээний сонорт өргөсөнд, “Тэр ёсоор болно” хэмээн өртөөгөөр зарлиг буув. Эзэн хааны амгалан айлтгасан донир гэдрэг эргэж ирээд Богд Эзэн хаанаас шар торгон хадгийг Богдын гэгээнд өргөв. Далай ламаас хайрласан нандин шүтээн, адис үрэл, зангиа жанч зэрэг дэргэдийн шүтээний хэрэглэлүүд, Гүрний эфү вангаас хадаг торго сэлт өргөв. 

	Эрдэнэ бандида номун ханаас мөргөхөөр бараалхахад анх Дундадын тугдамд уулзаж учран зарлиг олон асуугаад, түүнээс Нойрсох тугдамд дуудуулж нарийн нягт зарлиг зөвлөв. Маргааш өдөр Эрдэнэ бандида даншигтай барилдсан өргөл гүн ихийг өргөсөнд, адис зангиа хайрлав. 

	Жанжин хошой чин ван Цэвэгдорж нараас мөргөхөөр дэргэд бараалхаж, урьдын зарлиг буусан мэтээр энэ сарын шинийн 3-нд Цанид дацанд 500 хуврагийг оруулаад 22-ны өдрөөс эзэн хаанаас Богдын гэгээнд алтан өргөмжлөл34 хайрласныг хүргэхээр амбан Сайнбилигт учран бараалхахад Богдын гэгээнээс эзэн хааны амгаланг айлтгаж шар хадаг өргүүлэв. Түүний сүүлд зарлигийн сайд амбан нараас Дундадын ордонд алтан тамга өргөхийн учирт, Богдын гэгээн улаан эсгийн дээр залбиран суухад амбан нараас тамгыг өргөв. Богдын гэгээн эзэн хааны зарлигийн ачид мөргөж шар хадаг өргүүлээд ширээнд суумагц, амбан Сайнбилигт хадаг магнаг тэргүүтэн гүйцэд дэлгэр өргөл өргөв. Амбан нартай нийтийн айлдвар зарлиг айлдав. 

	27-ны өдөр эцэг гүн Содномдашийн бие эдгэсэнгүй өөд болсон учрыг сонорт өргөсөнд, Богдын гэгээнээс эцгийн шанзав Цэрэнсандүв, Балжордондүв, нярав Лувсанданзан тэргүүт бараа бологч нарт донирыг илгээн адис үрэл сахиус тус бүр боодолт жимс хишиг хүртээж, “49 хоногт буяны бүтээл үйлдэхэд хуврагийн аймгуудаас дандрын аймгуудын ван чога-ийг дэлгэр үйлдэн, өдөр бүр дэлгэр тахил өргүүлэх хэрэгтэй” хэмээн зарлиг хайрлав. Эрдэнэ шанзавт “Эцгийн тааллын гүйцээхэд Цогчин лүгээ 24 аймаг, хязгаар зүгийн 7 хүрээнд манз зэд ба тахилыг гүйцэд дэлгэр үйлдэх хэрэгтэй” хэмээн зарлиг тархаав. Эцгийн тухайд Богдын гэгээнээс 7 хоногийн турш мэгзмийн үүднээс хөл хорьж цамд суув. 

	IV сарын шинийн 4-ны өдөр эзэн хаанаас алтан тамга өргөж шагнасны ачид мөргөх ба амгалан айлтгахыг хамтруулан донир Даваа, хаалгач Дамчой нарыг эзэн хаанд аюуш бурхан шар хадаг цагаан тэмээ цагаан мориор тэргүүлсэн 9 цагааны бэлэг өргөхийн тулд амбан нараар айлтгуулав. 

	Жолоо Цэдэнжав бээр шавдан мандал өргөхөд учирснаас хишиг соёрхов. Түүнтэй зэрэг Халхын лам хувилгаад ноёд бүгдийн ор нугуудаас эцэг өөд болсны мандал хадаг зэргийг хүргэх хүмүүс зэргээр ирлээ. 

	16-ны өдөр манзушир богд эзнээс зарлиг буусанд: “Цэдэндоржийг илгээснээс Жавзандамба хутагтын эцэг Содномдаш бие чилээрхээд цагт хүрсэн тул түүний гүнгийн зэргийг Жавзандамба хутагт өөрийн дүү Равданнамжалд олгох учрыг гаргаж Далай ламд бичиг явуулсан учир тухайг түр нэгэн хүлээ. Содномдаш бээр миний хишиг хүртээснээс өнө урт наслалгүй даруй цагийн хэмжээнд хүрсэн нь хөөрхий. Би үлэмж энэрэл төрж байх тул хишиг хүртээн, түүний хувийн мөнгөний дотроос 500 лан мөнгө хишиг хүртээн шагнаж, Содномдашийн тулд буяны зориулгыг бүтээгтүн. Түүний гүнгийн тушаалыг Жавзандамба хутагт өөрийн дүү Равданнамжалд олгох учиртай болсон тул даруй түүнчлэн хутагт бээр гүнгийн тушаалыг Равданнамжалд олгож болно” хэмээн зарлиг буусныг хичээн дагаж айлтгахын учирт дэргэд бараалхаж ирэв. Үүний тулд “Хүрээнд суугаа амбанд мэдүүлэн тушаагаад зарлигийн доторх утгыг нягтлан болгоон үйлд хэмээн хүнээр хүргэж ирэв. Үүний учирт хүрээний шанзав, да лам нарт ухуулан мэдүүлж үйлд хэмээн энд уулзаж өгсөн буй. Тэнгэр тэтгэгчийн 47-р он зуны эхэн сарын 16-ны өдөр” хэмээн өргөснийг Богдын гэгээний алтан сонорт сонсгов. 

	Энэ сард Богд Эзэн хааны түмэн өлзий батдах хийгээд шашин амьтныг амарлихын тухайд ганжуур хийгээд юм тоолуулах, жалдан-ийн сан, дэвжад сэржим, лхамын гандой, гонзэг, до дүдва, алтангэрэл, сэдэд, дара эх, цагаан шүхэртийн дой, очирваань, жамсран, зандой, лү дондол, гомбо ба лхамын ганшаг, чойжалын нямба, амьтны аль гуйх сэлтийг бүтээх хэрэгтэй хэмээн айлдсан мэтээр бүтээв. 108 ямаа хонины амь гуйхыг бүтээв. 

	Энэ өдөр эзэн хаанд амгалангийн хадаг, нандин дара эх бурхан, есөн цагааныг гүйцэд өргөхөөр явах донир хаалгач нарт явахын мөргөл хайрлав. 

	15-ны өдөр ламчодви цонхор сэлт зоог өргөв. 

	V сарын шинийн 3-нд дэргэдийн бичээч шавран Шаравяринпэл бие чилээрхэж аврал айлтгасанд аврал буулгав. Шар хар олонд мөргөл өршөөв. Түүнээс өнө удалгүй шавран Шаравяринпэл бие эдгэсэнгүйд зориулга жамжүг35 хайрлаад, хойдын буянд 60 лан мөнгө хайрлав. 

	Шинийн 4-ны өдөр хуучин журам мэтээр гүүний айргийн дээж өргөв. 15-ны өдөр Дэргэдийн ламчодви тэргүүтэн зоог өргөв. Энэ сард мөргөлчин олны байдлаар өдөр дотор зуурын мөргөл өршөөв. Энэ үед Жанжаа гэгээн хийгээд Долнуурын хийдийн аймгийн лам хувилгаад Богдын эцэг өөд болсны учирт Богдын гэгээнд мандал хадаг, өргөл өргөх элч хүмүүс ирж уулзав. 

	VI сарын шинийн 1-нээс Халхын хаадаас чуулган чуулах учирт лам ноёд зэрэгчлэн уулзаж учрахад мөргөл хайрлав. Шинийн 4-нд Бурхан багш номын хүрдийг эргүүлсний сайн цагийн дүйцэнд ламчодви цонхор цогчод өргөв. 

	Шинийн 9-ны өдөр Цогчин гэсгүйн газраас Дэргэдийн ганжуур36 хуруулах учрыг сонорт сонсгов. Эрдэнэ шанзваас харьяат шавь нийт бүгдээс 14-ны өдөр даншиг өргөх учрыг сонорт өргөөд, 14-ны өдөр уншлага айлдах ба ном заалгах зэрэг гүйцмэгц зарлигийн сайд амбан нартай, Улиастай хэбэй амбан, баатар ван Цэдэнжав тэргүүт лам хувилгаад, ноёд түшмэд хүж сэлттэй Цогчин их дуганд залаад, амбан нар мөргөж хурал хурсны дараа даншиг өргөх чөлөөнд хамба номун хан, эрдэнэ шанзав, гүн да лам нар мандал өргөв. Мандлын номлол даншиг сольдэвийг дээд дүрийн үеийн зан журам мэт гүйцээж мандлын учрыг эрдэнэ шанзав айлдав. Гүсүнтүгийн шүтээн дэргэдийн хэрэглэл зэргийг өргөсний сүүлд нийт өргөл үл төгсөх хүртэл шавь нар аймгийн хаад, лам ноёд, шар хар олонд мөргөл хайрлав. Хурим цоглам тэргүүтэн гүйцсэний дараа буяныг зориулгаар тамгалж хайрлаад ордонд залрав. 

	17-ны өдөр дөрвөн аймгийн лам ноёд чуулганы дээр даншиг өргөхийн учрыг сонсгон айлдав. Энэ өдөр зарлигаар зарагдсан амбан Түшээт хаан, хэбэй амбан Баатар ван, амбан эфү нараас хүж сэлттэй Цогчин дуганд заллаа. Амбан ба аймгийн ноёд мөргөж гүйцээд, хурал хурахын дээр амбан да Түшээт хаан, амбан Баатар ван, Засагт хаан, Сэцэн хаан нараас мандал өргөж, додсол37 даншиг сольдэв гүйцээв. Мандлын айлтгалыг амбан хан өөрөө зохиов хэмээж гүсүнтүгийн шүтээн навс хэрэглэл өргөв. Хан ван, лам хувилгаад, бэйл бэйс, гүн засаг тус тусын хатад агь тэргүүтэн лүгээ, их бага тайж түшмэл, шар хар олонд мөргөл өршөөж, тус тусын байр лугаа таарах амар мэнд асууж зангиа адис хайрлав. Хурлын хурим цоглам тэргүүтэн гүйцээд зориулга хайрлав. Ордонд заларч зоог өргөсний дараа лам ноёд нараас бөхийн барилдааныг үзэх учрыг шамдан айлтгасан ёсоор амбан ирсний дараа Богдын гэгээн заларч бөхийн наадмыг болгоон толилоод ордондоо залрав. 

	15-ны өдөр амбан Баатар ван даншиг мандал өргөх үед амбан өөрөө Цогчэнгийн олон хуврагт “Зэдийн дээж мөн” хэмээн зүү утас өргөж, “Урьд цагийн хутагт Шаарийбуу мэт ран санжайд38 зүү утсыг өргөөд ерөөл тавьсанд бурхны гэгээн дээд хэмээн бошго үзүүлсэн мэт би эдүгээ Богдын гэгээнд зүү утас өргөсөн тул Шаарийбуу мэт билгүүний дээдийг олохыг таалал авралдаа багтааж айлд” хэмээн мандал сэлт өргөжээ. Түүний сүүлд Баатар ванг тугдамд дуудуулж ерөнхий зарлиг сургаал нарийн нягт айлдав. 

	Түүнээс хэдэн өдөр аймгийн хан нараас олон бөх барилдуулан сур харвах наадам зохиож, есөн шөвгийн бөх барилдахад шамдан айлтгаснаар Богдын гэгээн амбан нартай наадмыг толилохоор наадмын тугдамд морилж, цол лүгээ зангиа боодолтой жимс урьд ёсоор түгээв. Энэ үед дөрвөн аймгийн хаад эрдэнэ шанзваас урьд жилийн их чуулганы үед зөвлөсөн ёсоор, “Энэ жил Богдын гэгээнийг ширээнд залах тэргүүтнийг сайхнаар гүйцээсэн тул Төвөдөд Далай ламын гэгээнд баярын даншиг өргөхөд явуулах учиртай элч нарыг гаргахын учирт Хүрээнээс донир Гончог эрх, Богдын гэгээн зайсан лам шадар нансо Дашдаваа, хаалгач Содномдаш, Төвөд хаалгач Санжайгончог нар лүгээ дөрвөн аймгийн туслагч түшмэд нарыг явуулах ба Далай ламын гэгээнд 1000 лан мөнгөний даншиг, Лхалү-д шавь дөрвөн аймгийн хаад сэлтээс мөнгө 2 түмэн лан өргөе” хэмээсэн учрыг сонорт айлтгав.

	Энэ үед Сэцэн хааны хатан Номун дара, Жанжин бэйл нар Донхор хутагтаас доржпрэнба-ийн их ван айлтгаж болох эсэхийг асуусан ёсоор хайрлав. Түүнээс гариг одны сайн учралт өдөр Лхалүгүн-ийн шанзав, нярав, симбан, дагалт бараа бологч аягач нарт зоог цай бэрээс, тус тусын байртай таарах мөргөл хайр хишиг хүртээв. Шавь аймаг, лам ноёд, тайж хиагаар эхлэн шар хар олонд цол дэвсгэр, хайр хишиг, адис зангиа хүртээв. Түүнээс зэргээр аймгийн лам хувилгаад, хан ван, бэйл бэйс нарт зэрэг дараалан буцахын мөргөл хайрлав. Энэ үед шинэ гавж мяндагтан39 Лувсанноров, Балжоржалцан нарын мяндгийн дамжаан дээр чойрт залраад, олон хуврагт агуу их хайр шагнал, хоёр мяндагтанд хайр хишиг зангиа хайрлав. 

	VII сарын шинийн 4-ны өдөр Дамбадаржаа сүмд залрав. Сэлбэ голын тэртээд хийдийн угтуулын оронд заларч, хөлгөндөө залрахад хийдийн лам шавь нараас угтуулын сэмбрэн өргөж залав. Анханд Зуу-д мөргөөд тугдамд морилоход хийдийн сангаас шавдан мандал, зоог бэрээс өргөв. Хийдийн лам, сойвон, донир, засаг лам, тахилч зэрэгт мөргөл хайрлав. Амбан нарыг өөрийн оронд буцсаны сүүлд Богдын гэгээн тугдамд заларч түр нэгэн хийдэд суурьшив. 

	15-ны өдөр Дэргэдийн ламчодви цонхор цогчод өргөв. Зарлигийн сайд амбан, хаад, ноёд, түшмэд нараас Цагаан цэгээн хэмээх газарт морины уралдаан наадамд залав. Амбан Ли хийдэд хэд хоног дэргэд бараалхав. Түүнээс Их Хүрээнд эргэж залахыг шахмагц хийдийн лам, сойвон, донир, тахилч, човомбо нарт торго магнагийн хишиг хүртээв. Түүнээс хөлгөн дээр залраад хийдийн дагшаа40 зоогийн газар хүрэв. 

	Зэргээр заларч Хүрээний хойд чөлөөний гадна үүднээс лам шавь нар угтуул сэмбрэн сэлттэй ордонд заллаа. Дундадын орд тугдамд амбан нартай зоог цай бэрээс бариад амбан нар буцав. Түүнээс олон зүгээс ирсэн шар хар олонд мөргөл хайрлахын үеэс бусдад, ёнзон нараас сонорт сонсгон айлтгах хэрэггүйгээр Богдын гэгээн өөрөөс таалал хичээнгүйгээр эрдэм зооглож, «До дүдва» ба «Зуун мянган шүлэгт» тэргүүтэн уншлага айлдахад хичээв. Дэргэдийн бараа бологч нар нь асар лагшин чилэхээс айж сэтгэлдээ бэрхшээх болов. 

	Түүнээс цанид дацанд 300 хувраг нэмээд 1000 хувраг болгов. 

	Намрын эхэн сард цанид дацангийн олон хувраг номын шүүлэг өргөсөнд, урд орсон 200 хуврагийн дотроос тэргүүний анги нарт хадаг торго, шинэ орсны дотроос шүүлэг өргөсөн анги нугуудад торго жимс зэрэг хайр хишиг хайрласан агаад номлох сонсохын ногооны их ургацын зарлигийн ачийг нэн үлэмжээр зохиов. 

	Намрын дунд сард Цогчин гэсгүйн орноос урьдын журам ёсоор 23-ны өдрөөс Дэргэдийн түмт хангал41 хурах учрыг сонорт сонсгов. 

	24-ны өдөр хуучин журам ёсоор Эзэн гэгээнд нандин цагаан дара эх бурхан ба есөн цагааныг өргөхөөр явуулах зайсан лам хаалгач нарт тончаг42 мөргөл хайрлав. Энэ үед Халх хийгээд зүг зүгийн олон мөргөлчинд өдөр бүр мөргөл хайрлав. 

	IX сарын 10-ны өдөр Чухал гэсгүй шавдан мандал өргөв. 

	13-ны өдөр Ванпэл бээр шавдан мандал өргөв. 

	21-ний өдөр тайж Баатар шавдан мандал өргөв. Бурхан багшийн тэнгэрээс бууж заларсан их дүйцэн өдөр зоог гүнцэг урьд ёсоор хайрлав. X сарын дотор шашин амьтны амаржихын аргад тухайлан таалж, ганжуур, юм дэлгэр дунд хураангуй, алтангэрэл, жадамба, сосорбранма зэрэг олон хурал хуруулав. 

	Энэ сарын 20-ны өдрөөс 24 аймгаас нар буцахын урд Дэргэдийн шавдангийн тухайд хангал хурах тухай сонорт сонсгов. 

	Тэнгэр тэтгэгчийн 48-р он шороо эм туулай жилийн анхдугаар сарын үүрээр амбан Лэүвү ба хамба шанзав тэргүүтэн лам ноёд нараас Богдын гэгээнийг Баруун өргөөнд залж лхамын Цэдэр гүйцэд дэлгэрэнгүй өргөж, Лхалайванжүрма-ийн эх эхлэх ба цоглам босох, аймгийн хаад донхор хутагт нараас дэргэдийн амгалан айлтгах зэрэг гүйцмэгц ордондоо залрав. Нандин шүтээн Очирдарийн өмнө мандал, хүслийн даатгал дэлгэрэнгүй, Богд эзний түмэн өлзий түмэн онд батдах ба Далай лам, Банчин богд нарын шавдан өлмийн лянхуа батдах, шашин амьтны амар жаргал дэлгэрэхийн таалал ерөөлийг агуу их зохиов. Түүнээс ордонд заларч зоог цай өргөсний сүүлд мөргөлийн тугдамд залраад шинэ хуучин хэргэмтэн нарт мөргөл зангиа адис хайрлав. Түүнээс Халхын ноёд нарын эрх дархтан тус тусаас шинэ жилийн амгалан гүйцсэний сүүлд ордонд залрав. 

	14-ний өдөр амбан сэлт учирсны дараа Цогчин дуганд заларч ерөөл хурлыг үзэх ба зориулга зэргийг айлдав. 

	15-ны өдөр ламчодви цонхор сэлт хуруулав. Майдар эргэхэд хөлгөөр залрахын хамт олон шавь нарт мөргөл тэргүүтэн хайрлав. 

	II сарын шинийн 9-ний өдөр Баруун Сөнөдийн тайж Лайжав даншигтай барилдсан их өргөл өргөв. Бамбар хувилгаан, Цогчин гэсгүй Егнэн тус тусаас шавдан мандал өргөв. 

	III сарын 15-ны өдөр “Хаалгач Няндаг, Ишдэлэг хоёрыг дотоод нярав болгосугай” хэмээн айлдаж шинээр мөргөл хайрлав. 

	22-ны өдөр Эзэн гэгээний зарлигаар эфү ван Лхаваандорж, да Түшээт хаан, Богдын ач болоод Өндөр гэгээний дэргэдэх төрийн эфү ван Юндэндорж нөхөр сэлт уулзаж учрахад Богдын гэгээнээс тугдмын гадна үүдэнд залран, эзэн хааны амгаланг айлтгаж шар хадаг өргөв. Дундадын тугдамд заларсны дараа эфү ван, амбан ван хоёр мөргөсөнд адис үрэл зангиа хадаг хайрлаж амгалан айлтгах ба ерөнхий нийтийн зарлиг айлдвар айлдав. Зоог бэрээс гүйцээд хоёр ван тус тусын оронд буцав. Түүнээс эхлээд хоёр вангаас амны уншлага тэргүүтний чөлөөнд ордонд дахин дахин бараалхаж ерөнхий нийтийн зарлиг айлдвар зохиомуу. 

	IV сард Богдын гэгээн цанид дацанд залрахад эфү ван, амбан ван хоёр голлон лам ноёд олон ихэс залрав. Гэвш Агваанжамц нараас дамжаа барьж, симбан гавж Лувсангэлэг тэргүүтэн цогламд босов. Олон хуврагт манз зэдийг ч өргөв. 

	V сарын шинийн 1-нд үдээс өмнөх уншлага гүйцээд, Богдын гэгээн Хаан уулыг тайхад хөлгөөр заларч Төр хурах хэмээх газарт хоног боллоо. 

	Шинийн 2-ны өдөр эрт өглөө хөлгөөр залраад Дүнжингарав овооны дэргэд тугдам лүгээ дуган тэргүүтнийг байгуулсанд 500 хуврагийн хамт сангийн чога ринчэнпрэнва уншин Дүнжингаравын тэнгэр лус дэлхийн эздэд тайж тахиж овоо босгов. Ертөнцийн оронд өвчин тахал ба ган зуд, хөлсөөн тэмцэл, доройтлын зүйл үгүй болоод хур ус цагтаа бууж, жил өнөтэй, мал тайван зэрэг буяны бэлгэс дэлгэрэхийн үйлсийг соёрхон тангараг хүлэхийн ачийг зохиов. 

	Түүнээс Хүрээний ордонд эргэж залрахад аймаг савыг баригч Ачит номун хан, Донхор хутагтаас хийдэд заллага айлтгасанд,

	Шинийн 3-ны өдөр хөлгө харшиж хийдийн өмнө чулуугаар бүтээсэн түшлэгийн газар хийдийн дагшаа угтуулд хүрэв. Донхор хутагт эхийг татан хийдийн олон хуврагаас их дэлгэр сэмбрэн-ээр угтаж их лавран ордод залахад, үлэмж өлзийт ширээнд өлмийн хүрдийг байгуулан суулаа. Зоог цай бэрээс барьж гүйцээд амбан нар өөр өөрийн оронд буцав. Зоог өргөж гүйцээд Цогчин дуганы маш саруул үүдний суваг дээрх тугдамд залрав. Түүнд амгалан уужмаас тахилын цам үзмэр өргөсөнд таалал нэн баясав. 

	Шинийн 4-нд Цогчин дуганд донхор хутагт, хоёр ван тэргүүлэн хүж сэлттэй залж дэлгэр даншиг өргөн, мандлын айлтгалыг донхор хутагт өөрөө гүйцэд дэлгэр айлтгав. Түүнээс Янсан дуган хийгээд дацан орон цаад наад орныг болгоогоод, нийт хуврагт манз зэдийг хүртээв. Энэ үед Богдын гэгээний зоог хэрэглэл тэргүүтнийг Донхор хутагтын сангаас гарган авах ба амбан тэргүүтэн бараа бологч нар ч өргөл хүндлэлийг гүйцээн зохиов. Богдын гэгээнээс донхор хутагтад гүйцэд хайр хишиг, түүнтэй зэрэг жас аймагт ч хишиг хүртээв. 

	Хийдийн лам тушаалтан нарт олбог түшлэг лүгээ журам, хутагтын хиа лам жанжинд Ачит хэмээн цол хайрлав. 

	Хэдэн хоног хийдэд саатаад, Их Хүрээнд эргэж залрахад хийдийн лам хэргэмтэн нар үдэж дагшаа айлтгав. 

	Түүнээс Түргэний гол хэмээхийн эхэнд хоног болох газар хүрэв. Маргааш нь Жаргалантад үдийн зоог өргөөд морилоход Хүрээний хамба номун хан тэргүүлэн олон шавь нар угтуул сэмбрэн-ээр ордонд залав. Дундадын тугдамд хоёр зүйл амбан дэргэд бараалхаж зоог цай бэрээс ёслоод амбан нар буцав. 

	15-ны өдөр зарлигийн сайд амбан нар дэргэд мөргөхөөр бараалхаж зоог цай гүйцээд буцав. Зоог өргөмөгц Дэргэдийн ламчодва тэргүүтэн хуруулав. 

	III сарын шинийн 1-ны өдөр зарлигийн сайд амбан нар дэргэд бараалхаж ирэв. Энэ өдөр “эзэн хааны өлмий батдах ба шашин амьтан амаржихын аргад ганжуур гурав гүйцэд тоолуулж, дүншаг аль олон унших хэрэгтэй” хэмээн айлдав. Барга аймгийн Цэдэндаш, Лувсандаш хоёр гавжийн мяндаг авсанд мөргөл ба хишиг хайрлав. 

	Шинийн 9-ний өдөр Цогчин гэсгүйн газраас Дэргэдийн ганжуур хуруулах учрыг сонорт сонсгов. 14-ний өдөр нийт шавиас дэлгэр даншиг өргөв. 

	17-ны өдөр өртөөгөөр дамжиж эзний зарлиг буусан бичигт: 

	“Тэнгэр тэтгэгчийн 48-р он VI сарын 19-нд журганаас айлтгах нь:

	Лхаваандорж жанжингаас Халх нугуудад улаа унах журмын үргэлжийг тасалсан аймагт Жавзандамба хутагтын шанзав Дамчойравжаа айлтгасны учир урьд хутагт Өндөр гэгээний үед Халхын хан ван, гүн нүгүүдээс зөвлөлдөөд бид бүгдийн Жавзандамба хутагт газар нутаг хаа залрах элч зарах цагт бид нар дөрвөн аймгаас улаа шүүс хэрэглүүлбээс болно хэмээн журам тогтоосноос тэрчлэн үйлдсээр байна. Одоо үе журганаас журам тогтоож байхын янз ямар мэт үйлдвээс болохыг айлтгая хэмээн өргөсөн байна. Зөвшөөж үйлдэхэд Жавзандамба хутагт дөрвөн аймгийн лам мөн ба урьдаас журамтай тул хэрвээ хошуу гаталж унаа унаж болохгүй цагт газрын алс холд элч зарж үл чадах буй. Тийм болбоос тэдний утга ёсоор Жавзандамба хутагт бусад газарт морилох элч зарахын үед урьдын журам ёсоор дөрвөн аймгийн дотроос улаа шүүс хэрэглэвээс болох үл болохыг хичээн айлтган зарлигийг гуйх учир мөн” хэмээн айлтгасанд “Зарлиг зөвлөж үйлдсэн мэт болно” хэмээн зарлиг буув.

	Түүнээс 15-ны өдөр зарлигаар зарагдсан амбан нараас дэргэд уулзаж учирсан ба гэлэн Хайдав бээр даншигтай барилдсан их өргөл өргөв. 

	VIII сарын шинийн 1-нд “Шашин амьтан амаржихын аргад цанба шивдаг-ийн гансо олон унших хэрэгтэй” хэмээн буулгав. 

	14-ны өдөр эрдэнэ ван Гончогжав даншиг өргөв. 

	IX сарын шинийн 4-нээс эхлэн багш хамба ринбүчигээс жигжидийн үүсгэлийн зэргийн хөтөлбөр олон хоног сонсов. 

	22-ны өдөр “Бурхан тэнгэрээс бууж заларсан дүйцэнд ламчодви цогчод сэлт, чойжон нийтийн их гансо, янсангийн үйлсийн соёрхол, гүн- аа-ийн гансо зэргийг шашин амьтанд туслахын аргад бүтээх хэрэгтэй” хэмээн зарлиг буув. 

	X сарын шинийн 1-нд дэргэдийн амбан уулзаж учрах ба ламчодва тэргүүтнийг айлдав. Богд Зонхава бээр төгс жаргалангийн биеийг илт зохиосон их дүйцэнгийн цагийн тахил ламчодви цонхор сэлтийг нэн дэлгэр өргөв. 

	XI сард хөл хорин цамын тэмдэг тавьж гүн бясалгалын ёга-д шамдан хичээв. Тахилч Содномдаржаа шавдан мандал өргөв. Зарим сайн төрөлхийт дээдсийн бошгот гарсан мэт Богдын гэгээний шавданд Дорчэн жахар43 хурах хэрэгтэй ёсыг хамба номун хан Цэвээндорж, мэргэн цорж Жанчивдорж, гол эрхэм шавь нараас долоон тоот үе жахар хурж, мэргэн цорж нараас дэмчигийн цам зохиож, хамба номун хан жахар залж айлдсанд шимнусын өмөг байлдааны нүүрийг дийлэн дарсны шинж тэмдэг их илэрхий боллоо. 

	XII сард шашин амьтан амаржихын аргад чойжон нийтийн гансо, дэвжад сэржим сэлтийг өргөх хэрэгтэй хэмээн буусан ёсоор гүйцээв.

	 

	1784 он

	 

	Тэнгэр тэтгэгчийн 49-р он Намнон44 хэмээх модон эр луу жил

	Цагаан сарын шинийн 1-ний өдөр Баруун өргөөнд лхамын Цэдэр хурж, амбан ба дөрвөн аймгийн хаадын шинийн амгалан айлтгал өнгөрмөгц олны мөргөлийн тугдамд залраад шинийн амгалан айлтгагчны мөргөлийг урьд ёсоор хайрлав. Шашин амьтан амаржихын аргад юм дэлгэр дунд хураангуй, найдан чога, чойжон нийтийн гансо тэргүүтнийг бүтээх хэрэгтэй хэмээн зарлиг буув. 

	14-ны өдөр Өндөр гэгээний цагийн тахил цогчод ерөөлд залраад олон шавь нарт мөргөл хайрлав. Майдар эргэхэд залрах тэргүүтэн урьдын журам ёсыг гүйцээв. Энэ үед Богдын гэгээнээс нийт чойжод равсал зэрэг, Хүрээний уншлагын аймгийг цээжлэв. «До дүдва» өдөр бүр тасралтгүй уншиж айлдсаар зонхийг цээжлэв. Энэ үеэс эхлээд бага «Бодь мөрийн зэрэг»-ийг цээжлэх эхийг зохиож, завсар чөлөөнд «Бодь мөрийн зул», «Ламын тавьт»-ыг болгоож цээжиллээ. Мөн үе үед «Эцэг ном», «Хөвгүүн ном»-ыг үзэж билгүүний сайн туяа хориггүй туссан тул хязгааргүй олон тогтсон тааллын дотроос чухам шинэ хуучин ямандагийн тогтсон тааллыг хэтэрхий ялгамжтай хэмээн толилж, Жово Адиша-ийн гэгээн ба богд Зонхава эцэг хөвгүүний эрхэм зарлигуудыг сонсож судлахыг хичээн таалаад, умар зүгийн Халх хязгаарын хувь төгөлдөр зөгий нийтийн чухал амьжрахын их лянхуа цэцэрлэгт таалал үлэмж яарах мэтээр зохиов. 

	 

	Хэтэрхий олон ялгуусны эрхэм зарлиг бүхэнд

	Хэтэрхий шинжлэл ухаанаар дахин дахин шинжлэх бөгөөд

	Хэмжээгүй олон амьтны итгэл аврал болоход

	Хэзээ бүхэнд яарахын ёс аяа гайхамшиг 

	 

	хэмээсэн завсар үеийн шүлэг болой. 

	 

	Энэ жилээс эхэлж жил бүр зун өвлийн цагийн нар буцах хоёрт нийт хангал хурах учиртайг тогтоохын тулд зарлиг зөвлөж, дэргэдийн бараа бологч хамба номун хан Цэдэндорж, донхор хутагт Лувсантүвдэнванчиг, багш хамба ринбүүчи Агваанпэрэнлэй, эрдэнэ шанзав Дамчойравжаа, сойвон, оточ, бойнзинба, дотоод нярав, дэргэд бараа бологч, тахилч, соёгба-аас дээш хурлын шавь нар нийтийг хуруулж айлдав. Богдын гэгээнээс шинэ хуучин хангалын ян лүгээ хэнгэрэг цан цохихын ёсноос нааш дээд олон дүрийн зан журмуудыг Хүрээний хуучин настай шавь нараас ч нарийн нягт таалж мэргэжив.

	 

	“Дагинас чойжин сахиусны баясгаланг үүсгэх арга 

	Дуурьсах сонсголон эгшиг ян, үлээх цохих хөгжмийн 

	Дууг өргөж дарахын олон дүр байр байцыг 

	Тухайлан сургалгүйгээр бүгдийг мэдэж мэргэшлээ”

	 

	хэмээх нь завсар үеийн шүлэг болой. 

	 

	Шашин амьтан амаржихын аргад юм дэлгэр дунд хураангуй, брүл дор, чойжон нийтийн гансо тэргүүтнийг бүтээх хэрэгтэй хэмээн аврал буув.

	II сард дорж жигжидийн нямба хоёр долоон хоног айлдаад жинсрэг цутгалаа. 

	III сард юм дэлгэр дунд хураангуй, чойжон нийтийн хангал, найдан хурах хэрэгтэй хэмээн аврал буув. 

	Илүү VII сард цагаан манзуширын нямба айлдав. “Цагаан манзуширын магтаал усан болор мэт цагаан” хэмээхийг номлов. 

	 

	Таарах эвсүүлэг сайн үгээр мэргэдийн сэтгэл ухаан алдам 

	Тун гайхамшиг сайн номлол шинийн баясгалангийн хуримд 

	Тусыг хэрэглэгч мэргэдийн чуулганыг баясган зохиох

	Тэр цагийн мэргэдийн оройн чимэг танаас өөр хэн буй 

	 

	хэмээх нь завсар үеийн шүлэг болой. 

	 

	IV сард Богдын гэгээнээс дэргэдийн шавь нартай нийт хангал, жинсрэг айлдав. Шашин амьтан амаржихын авралд юм дэлгэр дунд хураангуй, нийтийн хангал, ганжуур туулах сэлтийг бүтээх хэрэгтэй хэмээн аврал буув. 

	V сард Мамба дацанд Шанлон-ийн гансо принзол сар бүрийн 29-нд хурах учиртайн зарлиг буув. 

	VI сард нийт шавиас даншиг өргөв. 

	VII сард хүрээний амбан нараас эзэн хаанд айлтгаж Богдын гэгээнийг Ивэн (Амарбаясгалант) хийдэд залрахад, зам дээрээс тэр хийдэд цэцэг бурхан байх байцыг сонссоны дараа жич дахин эзэн хаанд айлтган жич буцаж Дамбадаржаа хийдэд залрав. Хэд хоног саатахад Вангай аймгаас даншиг өргөөд түүнээс Их Хүрээнд залрав. 

	IX сард дарга Янжав-ын отгоос даншиг өргөв. 

	IX сард хангал хурах аврал буув. Энэ үед бага бодь мөрийн зэргийг цээжилж дүүрсэн. Бурхан багшийн тэнгэрийн орноос буусан дүйцэнгийн тахил, ламчодва тэргүүтнийг урьд ёсоор гүйцээв. 

	X сард жигжидийн нямба 3 долоо хоног айлдаж тооны гүйцээлт жинсрэгийг цутгав. 

	XI сарын дотор ганжуур зэрэг олон аврал, цагаан шүхэрт, савдаг дондол, лусын дором, усан дором, түнлха гансо, сандуй дэлгэр жинсрэг, гүнаа гансо, чойжон нийтийн хангал зэрэг их аврал буув. 

	XII сард Богдын гэгээнээс тангарагтан чойжал-ын гансо дором сэлтийг хурлын шавь нартай хамт айлдав. 

	Энэ жил эзэн хаанд амгалан айлтгахын баярын бэлэгт шар хадаг, алт шармалаар бүтээсэн аюуш бурхан таван өнгө, дөрвөн морь сэлтийг зайсан лам, донир, хаалгач нараас тухайлан зарж өргүүлсэнд эзэн хаанаас шар хадаг, магнаг торго зэрэг хайр хишиг шагнав. 

	Бас эзэн хааны мэндэлсэн өдрийн баярын бэлэг өргөхөд зайсан лам, хаалгачийг цагаан дара эхийн нандин хөрөг, 12 шар хадаг, шар бурантаг ногттой цагаан тэмээ цагаан морь наймыг өргөсөнд эзэн хаанаас шар хадаг, 30 лангийн мөнгөн домбо, 30 лангийн мөнгөн цар, жанши магнаг, хятад сатин, 23 бүхэл торго шагнаж хайрлав. 

	Амгалан айлтгах элчээр

	• Далай ламд 10 лангийн мөнгөн мандал 5 өнгийн уяатай, жанши магнаг нэг бүхэл, торго нэг бүхэл,

	• Банчин богдод 10 лангийн мөнгөн мандал 5 өнгийн уяатай, жанши магнаг 2 бүхэл, торго 2 бүхэл;

	• Ламо чойжонд 10 лангийн мөнгөн мандал 5 өнгийн уяатай, жүжондэн их торго 4 алд;

	• бусад лам ноёд сайд ихэст шүтээн эд таваар; нийтэд жанши магнаг торго 11 бүхэл, хар үнэгний арьс, мөнгө 151 лан сэлт хайрлав. 

	Богдын гэгээнд ч Далай ламын гэгээнээс тангаргийн зай хоёр хэсэг бурхан, цэмбэ тэрэм тэргүүтэн,

	• Банчин богд тангаргийн зай бурхан тэргүүтэн, лам ноёд сайдаас цэмбэ тэрмийг ч өргөв. 

	• Жанжаа ринбүүчид мандлын харамж мөнгө 20 лан, гангар завьяа, цэмбэ бүхэл хос сэлт, шоо төлгөний өргөлд мөнгө 51 ланг өргөв. Богдын гэгээнд албат шавь дөрвөн аймгийн хаад, 49 их хошуудаас сүжигтэн олны өргөсөн зүйлсийг нягтлан орлогын бичигт бичиж үл гүйцэх тул орхив. 

	Энэ жилийн дотор гүсүнтүгийн шүтээн шинэ бүтээж айлдсан аймагт:

	• аюуш бурхан зэсээр бүтээсэн алт шармал тохой хэртэй,

	• бодь суварга зэсээр бүтээсэн алт шармал тохой хэртэй,

	• алтаар бичсэн цэнд, их эрдэнэ лүгээ эм талхалж хольсон элдэв олон суумал бурхан бараглаж 3000 шинээр бүтээв. 

	Тахилын хэрэглэл тухайлан хэрэглэл гаргаж хайрласан зүйл ч олон буй. 

	1000 илүү амьтны амийг гуйж, 12000 үгээгүй хоосон амьтанд өглөг хүртээжээ. 

	1785 он

	 

	Тэнгэр тэтгэгчийн 50-р он Нацог-ег хэмээх модон эм могой жил цагаан сарын Цэдэр тэргүүтнийг урьд ёсоор айлдав. Гүн-аа гансо хурах хэрэгтэй хэмээн Богдын гэгээнээс чойжон нийтийн хангал балин сэлт хуруулав. 

	II сард шашин амьтан амаржихын авралд юм дэлгэр дунд хураангуй, нийтийн хангал, часүм, гэгдор, шивдаг дором олон хурах хэрэгтэй” хэмээн айлдаад хөл хорьж цамд суув. 

	III сард нийт хангал, гомбын гандой хурах хэрэгтэй хэмээн буув.

	IV сард нийт хангал олон хурах хэрэгтэй хэмээн буув. 

	V сард Богдын гэгээнээс нийт хангал олон хуруулав. Өрлүүд аймгийн Лувсангончог, мэргэн номун хан аймгийн Лувсандорж хоёр гавжийн дамжаа барьсанд мөргөл зангиа, адис хишиг хайрлав. 

	VI сард нийт шавь нар даншиг өргөв. 

	VII сард Богдын гэгээнээс нийт хангал, шагдор сэлт хурав. Алтангэрэл сэдэд тэргүүтэн унших хэрэгтэй” хэмээн айлдав. Сөнөд тайж Лайжав даншиг өргөв. Дөрвөн аймаг нийтээс хуучин журам ёсоор даншиг өргөв. 

	VIII сард Жонон бэйс Содномванжалдорж даншиг өргөв. 

	IX сард гомбо, лхам жамсран, шэгдор сэлт хурах хэрэгтэй хэмээн аврал буув. X сард Богдын гэгээнээс нийт хангал, шэгдор олон хурах хэрэгтэй хэмээн хуруулаад, 27 хоногийн үед цамто45 татаж нямбад суулаа. 

	XI сард Богдын гэгээнээс нийт хангал, шэгдор сэлтийг хуруулав. Шашин амьтан амаржихын авралд ганжуур хоёр гүйцэд туулах хэрэгтэй” хэмээн айлдав. Чойжал ба жамсрангийн гансо, шагва, шэгдор сэлтийг хуруулав. 

	XII сард 3 долоо хоногийн үе цам сууж дорж налжормаагийн нямба хийснээс хагон жинсрэгийг гүйцээв. 

	Энэ үед бага бодь мөрийн зэргийг цээжилсний дээр «бодь мөрийн зул»-ын бүтэцтэй эвсүүлэн нийлүүлж зарлиг хөтөлбөрийг үргэлж сонсоод, нэвтэрхий мэдэхийн ухааныг гишүүн болгон, завсар үед «Үлгэрийн далай», «Судрын аймаг зуун үйлт» зэрэг олон судрыг болгоов. Үргэлжийн амны уншлага лүгээ сонсох санах бясалгах гурвыг хамтруулан зохиолоо. Өглөө үдшийн цагт мөргөх ба тахил өргөхөөр нүглийн арилган буяныг хураах, бурхан ламд залбирах тэргүүтнээр чуулганыг хураах, тарнийн явдалд онцгойлон хичээж шамдсаар бодь мөрийн зэргийн дөрвөн зүйл эрдэмд таалал нэвтрэн ухаан татагдсан болно.

	Энэ үед амбан ван эфү бээр голлон хошой чин ван Цэвэгдорж, хатан Дашжэд нараас айлтгасан ёсоор мажигдүвийн жалмо ёсны насны авшиг, очирваанийн жинан сэлтийг хайрлав. Энэ жилээс эхлээд сар бүрийн 15-нд жигжидийн бүтээл тахил ба өөртөө авшиг авахын эхийг тогтоов. 

	Эзэн хааны шинэ жилийн амгалан айлтгахын учирт зайсан лам, донир, хаалгач нарыг тухайлан зарж шар хадаг аюуш бурхан таван өнгөт, 4 морийг өргүүлсэнд эзэн хаанаас шар хадаг, бүхэл торго шагнав. 

	Бас эзэн хааны мэндэлсэн өдрийн баярын бэлэг өргөхөд донир хаалгачийг зарж шар хадаг, аюуш бурхан таван өнгөт, 4 морийг өргүүлсэнд

	Эзэн гэгээнээс шар хадаг, торго бүхэл сэлтийг шагнав. 

	Бас эзэн хаанд есөн цагаан өргөхийн учирт зайсан хаалгачийг илгээн цагаан дара эхийн нандин хөрөг, 12 шар хадаг, цагаан тэмээ, цагаан морь наймд шар бурантаг ногт өргөсөнд эзэн хаанаас шар хадаг, 30 лангийн мөнгөн домбо, 30 лангийн мөнгөн цар, магнаг торго, эд таваар тэргүүтэн тоо ёсоор шагналаа. 

	Жанжаа гэгээнээс Богдын гэгээнд хадаг, торго бүхэл хоёр сэлтийг өргөв. 

	Төвөдийн орноос зарж явуулсан элчийн дотор

	• Далай ламын гэгээнд 50 лангийн мөнгөн мандал 5 өнгийн уяатай хос, сангийн торго, хадаг 3 бүхэл, торго магнаг 2;

	• Банчин богдод 50 лангийн мөнгөн мандал 5 өнгийн уяатай, магнаг торго 3 бүхэл;

	• Ламо чойжонд 10 лангийн мөнгө, торго бүхэл;

	• бусад лам ноёд сайд ихэст магнаг торго 13 бүхэл, мөнгө 500 лан сэлт шагнан хайрлав. 

	• Далай ламаас Хачэ-ийн нухмал мөнгө46 30 лан, тангаргийн зай,

	• Банчин богдоос тангаргийн зай, цэмбэ 4 бүхэл,

	• лам ноёд ихэс сайдын аймгаас цэмбэ 13 бүхэл, нухмал алт нэг лан өргөв. 

	Богдын гэгээнд Халхын дөрвөн аймгийн хаад нар ба 49 их хошуу тэргүүтэн зүг зүгийн сүжиг төгөлдөр шар хар олон мандал алт мөнгө тэргүүлсэн онцгой их эрдэнэ, сайн торго зэрэг өргөсөн ба мал хуй өргөснийг бичиж үл гүйцнэ. 

	Гүсүнтүгийн шүтээн бүтээж айлдсаны аймагт: зэсээр бүтээсэн алт шармал аюуш бурхан, бодь суварга тус тус нэг тохой хэртэй, алтаар бүтээсэн цэнд, эрдэнийн талх эмийн талх хольсон суумал хэвээр барласан бурхан их бага 3000 бүтээв. 

	Гурван эрдэнийн тахилын хэрэглэл, амьтны амь гуйх, үгээгүй хоосонд өглөг өгөх тэргүүтэн агуу их үйлдсэнийг бичиж гүйцэхгүй.

	1786 он

	 

	Тэнгэр тэтгэгчийн 51-р он Сүрээр дарагч хэмээх гал морь жилд

	Хүрээн дотор халдварт өвчин их түгсэнд, лхамын Цэдэр Баруун өргөөнд айлдаж эс чадсан боловч өөрийн тугдамд цөөхөн дэргэдийн бараа бологч лугаа Цэдэр хурж айлдав. 

	Богдын гэгээнд өвчин хүрэхээс сэрж шанзав их тушаалтан нар зөвлөөд Хүрээн доторх бурхан47 туссан нарыг хүрээнээс ялгаж гадагш гаргав. 

	Шашин амьтан амаржихын авралд түнлха, зимар гансо, чадраабал ба драгшад гансо, юм дэлгэр дунд хураангуй, сэдэд, чойжон нийтийн хангал, хийморийн дарцаг аль олон бүтээ хэмээн аврал буув. Богдын гэгээнээс чойжон нийтийн хангал, шэгдор хуруулав. 

	II сард янсан принзол, юм дэлгэр дунд хураангуй туулах хэрэгтэй хэмээн буув. 

	III сард Богдын гэгээн чойжон нийтийн хангал, шэгдор хураад, дэргэдийн цамд суув. 

	IV сард чойжон нийтийн хангал, шэгдор сэлт хуруулав. Наро Банчин хутагт даншиг өргөв. 

	V сард чойжон нийтийн хангал, лусын балин өргөх хэрэгтэй хэмээн буулгав. 

	VI сард нийт шавь нар даншиг өргөв. 

	Зоогой аймгийн Шаравдорж, Шүтээний аймгийн Мижэддорж хоёр гавжийн мяндаг авсны мөргөл тэргүүтэн хайрлав. 

	VII сард чойжон нийтийн хангал, дэвжад сэржим, түнлха хурах хэрэгтэй хэмээн буулгав. 

	VIII сард ганжуур тэргүүтэн олон номын аврал буув. 

	IX сард Богдын гэгээнээс “Хүрээний доторх бурхантсан48 шавь нарыг Хүрээнээс гадагш ялгаж гарга” хэмээн эрдэнэ шанзавт зарлиг буулгажээ. Лам ноёд зөвлөлдөөд Богдын гэгээнийг Дамбадаржаа хийдэд залаад өвөл гүйцтэл залрахын учрыг зарлигийн сайд амбан нарт айлтган, Богдын гэгээнд айлтгалыг сонсгож зарлиг хүлээх лүгээ хийдэд залсанд даруй Лондол ринбүүчийн гэгээний бошго өгсөн ёсоор гурван долоо хоног хөл хорьж нямбад суугаад даминян-ийн цэдэвийн бүтээл айлдав. Түүний сүүлд дэргэдийн дорж жигжидийн үүднээс нямба, тооны гүйцээлт жинсрэг үйлдэв. Түүнээс дэргэдийн хангал 3 хоног хурав. 

	X сард амарлиулах дэлгэрүүлэх жинсрэг, ганжуур, сэдэд бүтээх хэрэгтэй хэмээн буулгав.

	XI сард гомбо, чойжон, жамсран, шэгдор сэлт бүтээх хэрэгтэй хэмээн буулгав. 

	XII сард ганжуур, алтангэрэл, сэдэд хурах хэрэгтэй хэмээн буув. Энэ жил Богд Эзэн хааны шинэ жилийн амгалан айлтгах учирт донир, хаалгач нарыг зарж, шар хадаг, зэсээр бүтээсэн алт шармал аюуш бурхан таван өнгөт, 4 морийг өргүүлсэнд эзэн хаанаас шар хадаг, хуй торго сэлтийг шагнав. 

	Дахин эзэн хааны мэндэлсэн өдрийн баярын бэлэг өргөхөд донир хаалгачийг зарж шар хадаг, аюуш бурхан таван өнгөт, 4 морийг өргүүлсэнд

	Эзэн гэгээнээс шар хадаг, торго бүхэл сэлтийг шагнав. 

	Бас эзэн хаанд есөн цагаан өргөж амгалан айлтгахаар элч илгээн цагаан дара эхийн нандин хөрөг, 12 шар хадаг тэргүүтнийг урьд ёсоор өргөсөнд эзэн хаанаас урьд ёсоор шагнав. 

	Жанжаа гэгээн Ролбидоржийн шарил тахих өргөлд 30 лангийн мөнгөн мандал таван өнгийн нанзад уяатай, мөнгө 50 ланг шагнав. 

	Түүний дээрээс Богдын гэгээнд Жанжаа гэгээний тааллыг гүйцээх зорилгын барьц өргөхөд учирсан элч жич эргэж одов. 

	Шарилын суваргын хандивт мөнгө 1000 лан өргөх лүгээ хар үнэг, бүхэл булга цэмбэ зэргийг хайрласан бөгөөд,

	Утай-н Дапүси-д 5 лангийн мөнгөн мандал, 50 лан мөнгө, дара эхийн сүмд мөнгө 10 лан, бусад хийдийн 8 аймагт 50 лан мөнгө хүргүүлэв. 

	Бээжинд

	• Далай ламын гэгээнд 10 лангийн мөнгөн мандал 5 өнгийн уяатай хос, жанши магнаг торго 3 хуй;

	• Банчин богдод 10 лангийн мөнгөн мандал 5 өнгийн уяатай хос, магнаг торго 2 бүхэл;

	• Ламо чойжонд торго 2 бүхэл;

	• бусад лам ноёд сайд ихэст булга 6, торго бүхэл 10 сэлтийг хайрлав. 

	Богдын гэгээнд

	• Далай ламын гэгээнээс элч нарын хамт цэмбэ бүхэл 6, тэрэм бүхэл 4, дэргэдийн номын хувцас, хүж 20 багц,

	• Банчин богдоос цэмбэ бүхэл 7, лам ноёдын аймгаас нухмал алт 1 лан, цэмбэ бүхэл 3, тэрэм бүхэл 5, хүж 13 багц сэлт өргөв. 

	Төгс сүсэгтэн нараас Богдын гэгээнд эд таваар хязгааргүй өргөсөн тул бичиж үл гүйцнэ. Гүсүнтүгийн шүтээн шинэ бүтээсэн ба амьтны амь гуйж, үгээгүй хоосонд өглөг өгсөн ч хязгааргүй болой.

	1787 он

	 

	Тэнгэр тэтгэгчийн 52-р он хонь жилийн Цагаан сарын шинийн 1-нд лхамын Цэдэр Дундадын-д хурав. Түүнээс нийт хангал хурав. Энэ үед Хүрээнд бурхан өвчин дэндүү дэлгэрсэн тул Богдын гэгээнийг Дамбадаржаа хийдэд залах лүгээ Оросоос хөл хөлсөөн олдсон тул зарлигийн сайд амбан хоёроос Богдын гэгээний дэргэд шадар бараа болж эс чадав. 

	II сард эрдэнэ шанзав Дамчойравжаа Богдын гэгээн сүүдэр 13 хүрэхийн дээр өлмийн лянхуа батдахын тул мандал гүсүнтүгийн шүтээн олбог түшлэг, навс, дэргэдийн эд таваар, алт мөнгө тэргүүтэн өргөл барьц ихээр жагсааж дэлгэр даншиг өргөв. 

	III сард шашин амьтан амаржихын аргад авралд юм дэлгэр дунд хураангуй, сундуй тэргүүтэн олон номыг гүйцээх хэрэгтэй хэмээн аврал буув. 

	IV сард ганжуур зэрэг олон аврал буулгав. Мэргэн цорж Жанчивдорж Богдын гэгээний сүүдэр 13 таширсны шавдан мандал өргөв. 

	V сард Дамбадаржаа хийдээс Их Хүрээнд хөлгө эргэж залраад шашин амьтныг амаржихын аргад юм дэлгэр дунд хураангуй тэргүүтэн их аврал гүйцээх хэрэгтэй хэмээн аврал буув. 

	VI сард ганжуур тэргүүтэн их аврал буув. Цогчин гэсгүй нараас дэргэдийн ганжуур хурах учрыг сонорт сонсгов. 

	Шинийн аравны цэжү-д нийт шавь даншиг өргөв. Хамба номун хан Цэвээндорж даншиг өргөв. Дөрвөн аймгийн хаад лам ноёд шар хар нийтээс сүүдэр таширсан учирт даншиг дэлгэр өргөөд, Богдын гэгээнийг морь уралдах бөх барилдах сур харвах наадамд болгоох учрыг шамдан айлтгасанд хүслийг хүлээв. 

	Зарлигаар зарагдсан жанжин ван эфү, да Дорж Түшээт хаан, сайд ван хошой дайчин ван гурваас манзушир очирваанийн жинан хэрэгтэй хэмээн айлдсан мэтээр хайрлав. 

	Дөрвөн аймгийн чуулган тархаад Богдын гэгээнээс Дамбадаржаа хийдэд заларч 10 хоног саатав. Хийдийн сойвон донир гэсгүй тэргүүтэнд шашны үйл хэрэг лүгээ тахилын үйлдвэр зэрэгт бишрэлтэй хичээж шамдах хэрэгтэй хэмээн сургаж, хайр шагнал хайрлав. Ганданлхавжама, дэмбрэлдодва-ийн лүн хайрлав. 

	Түүнээс хүрээнд заларч зүг бүрээс цугласан лам ноёд сүжигтэн шар хар олонд мөргөл өршөөн, номыг хүссэн айлтгалын хүслийг хангав. 

	Мутрын судрыг үзэх ба сонсох судлахад хичээн, өдөр бүр дээдсийн нандин шүтээнүүдэд гурав эргэж айлдаад тахилын ордуудад заларч уншлага айлдан, олонтоо сунаж мөргөнө. Түүнээс тугдамдаа заларч олон мөргөсний сүүлд Очирдарийн гэгээний өмнө заларч тахил өргүүлж, санжодмолом дүншаг-тай хавсран олонтоо сунаж мөргөмүү. Үүнээс эхлээд өдөр бүр тасралгүй намжом айлдах учиртайн эхийг гаргав. 

	Дэргэдийн өвөл цагийн цамто тавив. Ховдын тамгат лам Наро Банчин хутагт хийгээд Ялгасан хувилгаан шавдан мандал өргөв. 

	VII сард чойжон нийтийн хангал, маанийн бүтээл хурах хэрэгтэй хэмээн аврал буув. Чойжон нийтийн хангалыг өөрөө хуруулав. 

	Амарбаясгалант сүмд лам шавь нар нугууд хийгээд хувилгааны аймгийн Гэлэг мэргэн хутагт, Жанжин бэйл Дагдандорж тус тус даншиг өргөв. 

	VIII сард ганжуур, лхам, жамсран, сэдэд бүтээх хэрэгтэй хэмээн аврал буув. 

	IX сард ганжуур, сэдэд тэргүүтэн хурах хэрэгтэй хэмээн аврал буув. 

	X сард чойжон нийтийн хангал, шэгдор хуруулав. 100 гаруй амьтны амь гуйж авраад нямбад залрав. 

	XI сард Баруун хүрээний олон шавь нар даншиг өргөв. 

	XII сард Жонон бэйс Содномванжалдорж даншиг өргөв. Жанжин бэйл Дагдандоржоос дуган шинэ байгуулж шүтээн тахилыг бэлдээд, өөрийн албат иргэн дотроос урьд Богдын гэгээнд шавь болгон өргөсөн шавь нарыг нэг зүгт хураан нэг шинэ аймаг байгуулж өргөөд нэр айлтгасанд Дондүвлин хэмээн нэр хайрлав. 

	Энэ жилд эрдэнэ шанзав Дамчойравжаа “Эндэх шүн-ээс Далай лам, Банчин богдын амгалан айлтгах даншиг өргөх хүнийг илгээхдээ Богдын гэгээний шавданд зориулж Ганжуур залъя. 

	Үүнээс эхэлж Төвөдийн элч хэзээ илгээх бүрд Сэнбрайгэсүм тус тусад мөнгө 1000 лангийн манз зэд,

	Дашлхүмбэ-д мөнгө 500 лангийн манз зэд өргөе” хэмээн зохих үл зохих учрыг сонорт сонсгосонд,

	Богдын гэгээнээс цаглашгүй их баясан таалж айлдаад, дэргэдийн донир Даваа, шадар хаалгач Иш нараар нэн их өргөл барьц илгээж явуулсан бөгөөд,

	Эзэн хааны шинийн амгалан айлтгах ба мэндэлсэн өдрийн баярт хуучин ёсоор өргөв. 

	Элчийн хамт

	• Далай ламд 10 лангийн мөнгөн мандал 5 өнгийн уяатай, сүр төгөлдөр жанши магнаг торго бүхэл 4;

	• Банчин богдод мөнгөн мандал 5 өнгийн уяатай, жанши магнаг торго 4 бүхэл;

	• Ламо чойжонд жанши магнаг торго бүхэл;

	• бусад Төвөдийн лам ноёд сайд ихэст магнаг торго бүхэл 27, булга 3, мөнгө 1400 лан сэлт шагнав. Богдын гэгээнд элч нарын хамт

	Далай лам, Банчин богд нарын Төвөдийн дээдэс нараас тахил шүтээний хэрэглэл зүйл зүйлээр өргөв. 

	Шавь дөрвөн аймаг болоод 49 хошууны сүсэг төгөлдөр олноор мөргөлийн барьц, авралын барьц, мандал, өргөл барьц өргөснийг эс нягтлав. 

	Гүсүнтүгийн шүтээний аймгийг ч урьдын журам ёсоор дэргэдээс магад шинэ бүтээсэн ч байх тул нягт тодорхой үл мэднэ.

	Гурван эрдэнийн тахил тавигийн хэрэглэл хайрлахын зүйл, амьтны амь гуйх, үгээгүй хоосонд өглөг өгөх тэргүүтэн хязгааргүй болно. 

	 

	1788 он

	 

	Тэнгэр тэтгэгчийн 53-р он Пүрэв хэмээх шороо бичин жилийн

	Цагаан сарын шинийн 1-нд лхамын Цэдэр урьд ёсоор хурсанд энэ сарын дотор чойжон нийтийн хангал, шэгдор хуруулав. 

	II сард гүнаа олон хэрэгтэй хэмээн аврал буулгаад нямба айлдав. 

	III сард ганжуур, манал зэрэг аврал буув. 

	IV сард түнлха олон хэрэгтэй хэмээн аврал буув. 

	Богдын гэгээнээс жигжидийн жинсрэг, дагжүг (өөртөө ван авах) сэлт гурав гүйцэд айлдав. 

	V сард эзэн хааны түмэн өлзий түмэн онд батдах ба шашин амьтан амаржихын авралд ганжуур, хөлгөн судар олон, ригсүмгомбын нямба, дүгжүү дорчэн зэрэг аврал ихийг бүтээх хэрэгтэй хэмээн аврал буув. 

	Алтай вангийн эх бээр даншиг өргөв. 

	VI сард “найдан чога хуруулах хэрэгтэй” хэмээн айлдав. Шавь нийтээр даншиг өргөв. Баруун Сөнөдийн тайж Лайжав даншиг өргөв. 

	Бандидийн аймгийн Тавхай, Амдуунарын аймгийн Дэмчиг хоёроос гавжийн мяндаг авсны мөргөл хишиг хайрлав. 

	Мамба дацанд маналын хот лойлин, эмийн дамжлагын лам нарын хөрөг, лавир, хэнгэрэг, цан силнан, зэс бүрээ, бишгүүр хайрлав. 

	Ёнзон хамба Агваанпэрэнлэй, симбан хамба Лувсангэлэг, сойвон Лувсангончог нараас цанидын шавьд айлтгаж, Богдын гэгээнээс балдан Дагцан раадод-ын дүйра дээрээс сурч судлахын эхийг тогтоов. 

	Ховдын Жанжин бэйл Балсан, хатан Лувсанчойжидулмаа нар голлон 100 хүн Богдын гэгээнд чөлөө айлтгаж, Богдын гэгээнд уулзаж мөргөхөөр ирэв. Тэд нар Богдын гэгээнийг Цогчин дуганд залж эндэх дөрвөн аймаг нийтээр даншиг өргөдөг журам ёсоор дэлгэр даншиг өргөв. Түүний сүүлд Дамбадаржаа хийдэд залрахад тэдгээр бэйл хатад бараа болон очиж хийдэд байхын үед мажиг дүвжал ёсны насны авшиг, номын лүнг айлтгасан ёсоор хайрлав. Маны албатаас засаг ноён 10 байх тул одоо үе 10 жилийн дотор ээлжээр элч тухайлан зарж даншиг өргөх учрыг сонорт сонсгов. Тэд бүгд гэдрэг буцахын тончаг мөргөл айлтгахад зангиа адис, их эрдэнийн үрэл, Төвөд цэмбэ, тэрэм хүж тэргүүтэн хайр шагнал хайрлав. Богдын гэгээнээс Хаан уулын сан тахилгад хийдээс морилоод тайх зэргээр өрнүүлэн магтаж, агуу их үйлсийн даатгалыг айлдав. 

	VII сард Ордосоос хамба лхаарамба Лувсандорж бараа бологч нарын хамт учирч мөргөхөөр бараалхаж даншиг өргөв. Түүнтэй зэрэг Дөрвөд да ван, Жанжин бэйл нөхөр сэлт мөргөж даншиг өргөв. 

	VIII, IX сард нийтийн хангал, шэгдор сэлт хурав. 

	X сард ганжуур, алтангэрэл, юм дэлгэр дунд хураангуй, гурван гүрэм, нийт хангал түм, дүгжүү тэргүүтнийг бүтээх хэрэгтэй хэмээн аврал буув. 

	XI сард түнлха олон,

	XII сард дэргэдээс гурван долоо хоног дорж жигжидийн нямба айлдаад хагон жинсрэг цутгав. Нямбад орохоос бус цэжү49 хэзээ болоход жигжидийн дагжүг-ийг тасралгүй авдаг байв. 

	Төвөд оронд урьд илгээсэн донир Даваа хаалгач сэлт жич эргэж ирээд,

	Бодала-ийн нандингийн ор бэхээр бичсэн сайн тодорхой Ганжуур лүгээ Далай лам, Банчин богд нараас буцахад хайрласан бэлэг хэрэглэлийг өргөжээ. 

	Үүнээс урагш Далай ламын Шүн50-ээс үүн дээр элч зарж гаргах журамгүй боловч донир Даваа нөхөд сэлтийн хамт Далай ламын гэгээнээс өөрийн дэргэдэх донир Гончог нөхөр сэлтийг тухайлан илгээсний хамт,

	Богдын гэгээнд амгалангийн бэлэгт зангиа, нанзад хадаг, 2 зүйл эрдэнийн үрэл, бурхан багшийн гүндаа, Богд ламын сүмбүм 18 боть, гаадамбын суварга, Далай ламын тугдмын нандин шүтээнээс найдан нөхөр сэлттэй 17 хөрөг, мутрын эрих, бандида титэм, жанч, чойго намсүм орхимж, гирга, олбог түшлэг, дэвсгэр давхарга, гангар урт иштэй мөнгөн суурьтай, халуун алт шармал жилүг гансар лүгсэр, таваг, жанши магнаг баримтаг, халиу хөвөөтэй улаан лэн51 орхимж, завьяа гангар төмөр суурьтай бүрхүүл сэлт, тамга шунх тийз сэлт, шавар сав, авдар, хэнгэрэг цан, цагаан бүрээ, мөнгөн далбаатай бишгүүр, 25 лан Хачэ-ийн алт, хүж 115 багц, шармал шашир 10, тэрэм бүхэл 20, цэмбэ бүхэл 40, мөсөн чихэр, хасарваань, үзэм, бүйлс, алим жимс, нарийн гурил тус тусаас нэжгээд шир, Далай ламын дотоод нандин шүтээн жагарын лима52 дөрвөн мутарт жанрайсэг тохой хэртэйг хайрлажээ. 

	Банчин богдоос Богдын гэгээнд хотол тансаг амгалангийн бэлэг хийгээд хүрээний олон шавь нарт долоон төрлийн үрэл зэд сэлт;

	Далай ламын эх хийгээд Богдын гэгээний авга ах хоёр нансо, Мэмэ Гүжэр хамба тэргүүт Төвөдийн дээд сайд нараас амгалангийн бэлэг өргөсөн. 

	Лхалү-ээс тухайлан тойн ЛувсанЧойдог, хиа Цэдэнжав нөхөр сэлтийг илгээж, Богдын гэгээний эх хийгээд дүү Равданнамжал нараас амгалангийн бэлэг, Богдын гэгээнд даншиг өргөх учирт болон хүрээний олон шавь нарт манз зэдийн оромж цэмбэ тэрэм шашир53, гирга, хүж тэргүүлэн өргөв. 

	Богдын гэгээнээс ламримын тид хийгээд судар шастир олныг болгоон үзэхийн дээр Раадод дүйраны дагсал цээжлүүлэх, судар тогтоол цээжлэх зэрэгт хичээлийг үүсгээд усны урсгал мэт үргэлж тэтгэв. 

	Эзэн хаанд есөн цагаан өргөж шинийн амгалан айлтгах ба мэндэлсэн өдрийн баярт хуучин ёсоор өргүүлсэнд, хайр шагнал урьд ёсоор шагнав. 

	Бээжин элч нарын хамт Далай ламын гэгээнд шагнал урьд ёсоор, Банчин богд, Ламо чойжон, Төвөдийн лам ноёд ихэст хуучин ёсоор шагнал буулгав. 

	Богдын гэгээнд

	Далай ламын гэгээнээс дамзай, адис, үрэл, цэмбэ бүхэл,

	Банчин богдоос дамзай, цэмбэ хос, Төвөдийн лам ноёд аймгаас цэмбэ 8 бүхэл, 6 лан 1 цэн алт өргөжээ. 

	Энэ жил Богдын гэгээнд дөрвөн аймгийн хаад тэргүүтэн сүсэгтнүүдээс өргөл барьц өргөснийг бичиж үл гүйцнэ. 

	Гүсүнтүгийн шүтээн шинэ бүтээсэн ба амьтны амь гуйх, үгээгүй хоосонд өглөг өгөх тэргүүтэн хязгааргүй болой. 

	 

	1789 он

	 

	Тэнгэр тэтгэгчийн 54-р он Шива хэмээх шороо тахиа жилийн

	Шинийн нэгний Цэдэр лхам-д заларлаа. Гүнаа олон унших хэрэгтэй хэмээн буулгаад, дэргэдээс жигжидийн нямба 21 хоног айлдаж хагон жинсрэг цутгав.

	II сард нямба тайлаад хагон жинсрэг цутгав. 

	III сард дэргэдээс амны уншлага, сонсох сургаалыг урьд ёсоор айлдав. Жүд дацангийн Амдуунар аймгийн Жамц, Зоогой аймгийн Содномдондүв хоёроос дэлбэ шивраг-ийн аймгийг цээжилснээс Дундадын тугдамд Богдын гэгээнд шүүлэг өргөсөнд маш их баясан таалж их хайр шагнал өгөв. “Энэ хоёрын дэлбэ шивраг-ийн аймгийг цээжилж шүүлэг өргөсөн нь сайн чуулган маш их тул Жүмэ-ийн зан журам ёсоор Жүд дацанд дамжаа бариулаад аграмбын мяндаг өгөх хэрэгтэй” хэмээн зарлиг буусан ёсоор өгөв. 

	Энэ жилд Далай ламын сангийн элч хийгээд Лхасын элч нар гэдрэг буцаж одохын угт дэргэдийн донир Даваа шадар, хаалгач Балжор, Лувсандаш нөхөд сэлтийг явуулахын хамтаар Лхасын хоёр Зуу тэргүүтэн шүтээнүүдэд тахил өргөх хэрэглэл, Сэнбрайгэсүм-д зэд өргөхөд нийт мөнгө 5220 лан, жанши магнаг торго 12 бүхэл, булга 2 сэлт;

	Далай ламын гэгээнд

	• бэлгийн хамт мөнгө 1000 лан, мөнгө 5220 лан, жанши магнаг торго 13 бүхэл, булга 2 сэлт; даншиг өргөх учирт мөнгө 2000 лан; уншлага айлдах учирт мөнгө 2000 лан, жадамба мутрын судар айлдахад 10 лангийн мөнгөн мандал уяатай, хуй торго сэлт; амгалан айлтгахын бэлэгт жанши магнаг 5 бүхэл;

	• Банчин богдод даншиг өргөхийн учирт мөнгө 1000 лан, амгалангийн өргөлд жанши магнаг 2 бүхэл;

	• Лондол ринбүүчид торго бүхэл, мөнгө 50 лан;

	• Ламо чойжонд 10 лангийн мөнгөн мандал, жанши магнаг 2 бүхэл, мөнгө 50 лан;

	• Эх ба дүү гүн Равданнамжалд амгалангийн бэлэг өргөхийн хамт мөнгө 1050 лан,

	• дахин амгалангийн бэлэгт жанши магнаг 4 бүхэл, мөнгө 50 лан;

	• Лхалү-ийн нийт шавь нарт мөнгө 500 лан;

	• Төвөдийн ноёд ихэст жанши магнаг торго 95 бүхэл, тэрэм цэмбэ 15, хар үнэг 1 сэлтийг өргүүлэв. 

	Дэргэдээс гүсүнтүгийн шүтээн шинээр бүтээсний дээр мянган аюушийн хөрөг адилхан захтай 10, найдан 16 нөхөр сэлтийн хөрөг нэг захаар захалсан 21 шинээр бүтээв. 

	Бурханч нарт торго 37 бүхлийг шагнав. 

	Энэ үед багш хамбыг өдөр бүр тугдамд залж ламрим ламдон-ийн савжад54, ламын тавьт тэргүүтэн сонсохыг таалж, бэрх хэцүүг асуух зэргээр цагийг нөгчөөв. 

	Энэтхэг Төвөдийн мэргэдийн тааллын шимийн дээж дээдийг алагчлалгүй амьтанд туслахын хэтэрхий эм рашаан мэтийн жанчив ламримд сонсож судлах, дамжиг атгагийг тааруулан асуух хийгээд хэн нэгэн ёсчлон шүтвээс сайн чуулган бүгд гарах шидэсийн угийн дээд лам багшийг ёсчлон шүтэхийн арга бэрх учрыг тааруулах зэргээр цагийг нөгчөөж бие хэл сэтгэлийг дээдийн номоор өнгөрүүлэх тул мэргэдийн муушаасан живэх алгасах зэрэгт өдөр шөнөд орохын чөлөөгүй цадиг түүх ариун ялгамжтай энэ маш гайхамшигтай буй.

	III сарын шинийн 4-нд зарлиг буусан алтан бичигт55: “Юндэндоржийн газраас улааны шашинд өргөл хүндлэл үйлдэж үл болохын учир шалтгааныг ухуулан мэдүүлсэн зарлигийг хүлээн авч Жавзандамба хутагт хийгээд лам ноёд ба засаг олонд ухуулснаас, Жавзандамба хутагт миний хишигт мөргөвөөс даншиг өргөхөд бараа болохын аймгийг айлдсан буй. Жавзандамба хутагт Төвөдөөс ирээд надад бараалхсанаас хойш олон жил болов. Одоогоос хутагт лугаа уулзъя хэмээн санах буй. Одоо үе бараалхан ирвээс миний таалалд их баяр мөн. Гэвч бие боловсроогүй, нас сүүдэр бага, нийслэл хотод ирэх төхөөрөмж бэлдэх хэрэггүй. Би хойд жил Халуунаас зайлах ордонд ирэх байртайг Жавзандамбад мэдүүлэн ухуулаад, хойд жилийн намрын эхэн сарын 20-ны өдрийн дотор Юндэндорж бээр хутагтыг хамгалзан, Халуунаас зайлах ордонд учирч бараалхахыг үйлд. Жавзандамба хутагтад бэлгийн хариу нэг их шар хадгийг Юндэндорж хүлээн авснаас хүргэ” хэмээн зарлиг буусныг хичээн дагаж хүнээр хүргэж ирэв. 

	IV сард нийт хангал, жинсрэг, шэгдор хурав. Сангай аймгийн гэлэн Диянч даншиг өргөв. 

	V сард ганжуур, сэдэд, ширнэн аль олон хэрэгтэй хэмээн буув. Илүү сард ганжуур, гурван гүрэм тэргүүтэн буув. Дөрвөдийн хошууны гүн Өлзий-орших дэлгэр даншиг өргөв. 

	VI сард нийт хангал, шэгдор сэлт буув. Шавь нийтээс даншиг өргөв. Түшээт хаан, хамба номун ханы хувилгаан Лувсанжамбалдорж даншиг өргөв. 

	VII сард уншлага айлдсанаас сонсох судлах, олны мөргөл зэргийг хайрлав. 

	VIII сард нийт хангал, ачлалын тахил хуруулав. 

	IX сард гурван гүрэм, алтангэрэл хуруулав. Түшээт хааны хошуу Ринчин ноён ачит даншиг өргөв. 

	X сард ганжуур, гурван гүрэм тэргүүтэн их гүрэм буув. Богдын гэгээнээс дорж жигжидийн нямба хоёр 7 хоног айлдав.

	XI сард данжуур нийт хангал буув. 

	XII сард Богдын гэгээнээс дорж жигжидийн нямба хоёр 7 хоног айлдаж хагон жинсрэг цутгав. 

	Эзэн хааны түмэн өлзий түмэн онд батдах ба шашин амьтан амаржихын авралд ганжуур, сэдэд, ширнэн, нийт хангал, дүгжүү хабарма сэлт буув. 

	Утай-н сүм орон нугуудад тахил өргөл өргөхийн хэрэглэлд мөнгө 50 лан өргүүлэв. 

	Богдын гэгээнээс зарлиг хайрласан ёсоор хамба номун хан Цэвээндорж, багш хамба Агваанпэрэнлэй, номч цорж Дашжамц нар лүгээ цанид дацангаас гавж Содномцэдэн голлосон найман гавжийг Жүд дацанд оруулан, Содном Дагважамц хоёр дамжаа барихад Жүд-ийн лам Гончогбилигт сандуйн жүдээс эхлээд судрын савжадыг зохиож гүйцэх лүгээ, гавж нараас сандуйн жүд-ийн утгаас эхэлж ном хаясан бөгөөд дамжаа барьсан хоёр аграмбад мяндаг хайрлаад мөргөл өгөхөд Богдын гэгээнээс маш их баясан таалж хайр хишиг хотол чуулганыг хайрлав. Богдын зарлигаас “Та хоёр дэлбэ шивраг-ийн аймгийг цээжилсэнд би маш баясаж аграмбын мяндаг, их хишгийг хүртээв. Одоо дахин Тарнийн мөрийн зэргийг цээжлэх хэрэгтэй” хэмээн айлдав. Жүд-ийн лам хэргэмтэн нарт үүнээс хойш дэлбэ шивраг-ийн аймгийг цээжилсний дээр утгыг мэдэн чадах цагт аграмбын мяндаг өгөх журмыг тогтооё. Жүдийн ая дан дүлцэн тэргүүтэн Жүмэ-ийн зан журам мэт хийгээд дэлбэ шивраг-ийн савжад эвсүүлэх тэргүүтэн номлох сонсоход хичээх хэрэгтэй” хэмээн айлдав. 

	Сайн цагийн мянган бурхны алтан хөрөг, 

	Нэг захаар захалсан 1000 аюушийн хөрөг, 

	Найдан 16 нөхөд тус тусын хөрөг,

	Гүсүнтүгийн шүтээн шинээр бүтээсэн бурханч зураач нараас жил таширсаны шавданд

	Дорж жигжид чойжон ёнзогийн56 хөрөг 11 шинэ бүтээж Богдын гэгээнд өргөв. 

	Эзэн хааны шинийн амгалан айлтгаж есөн цагаан өргөх, мэндэлсэн өдрийн баярт урьдын журам ёсоор өргөсөнд хайр хишиг шагнав. 

	Далай ламд

	• мандал, магнаг, торго бүхэл 2;

	• Банчин богдод мандал уяатай, жанши магнаг торго 2 бүхэл;

	• Ламо чойжонд мандал, торго;

	• Бусад Төвөдийн лам ноёд сайд ихэст магнаг торго бүхэл 11, мөнгө 100 лан, булга өргөв.

	Богдын гэгээнд Далай лам, Банчин богд тэргүүтэн лам ноёд сайдаас амгалангийн бэлэг өргөв. 

	Богдын гэгээнд шавь дөрвөн аймаг нийт зүг тус тусын сүсэгтнүүд өргөл өргөсөн,

	Богдын гэгээнээс хайр хишиг хайрласныг бичиж гүйцэхгүй. Өглөг өгсөн, амь аварсан хязгааргүй тул бичиж барамгүй. 

	 

	1790 он

	 

	Тэнгэр тэтгэгчийн 55-р он Нийт хэмээх төмөр нохой жилийн 

	Шинийн нэгний Цэдэр зэрэгт заларлаа. Шашин амьтан амаржихын аргад ганжуур, сэдэд хурах хэрэгтэй хэмээн аврал буув. 

	II сарын шинийн 1-ний өдөр хамба номун хан Цэвээндорж, эрдэнэ шанзав Дамчойравжаа, дэд да анхан зэргийн тайж Гэжайдорж, да лам Содномдэлэг, да лам Даваа нарт Богдын гэгээнээс зарлиг бууж “Зурхайн дацанг шинээр байгуулснаас зурхайн зүйлийг боловсруулсан сургах хэрэгтэй байна” хэмээн шамдаж айлджээ. 

	Зарлигийн ёсоор тэдний дуган барих шавь нар бэлдэх тэргүүтэнд Богдын гэгээнээс манзушир, Зонхава эцэг хөвгүүн, цагийн хүрд, ригсүм гомбо, минтүгва голлосон 7 манал, авид, 1000 мутарт 1000 мэлмийт жанрайсэг, бурхан багш, чойжал зэрэг шүтээн хийгээд, түйний бумба, түйний толь, мандал, цагаан бүрээ, хэнгэрэг, цан, бишгүүр, мөнгөн цөгц хайрлав. 

	“Үргэлжийн хурлын уншлагад манзуширын илт онол, жамбалцанжод, 25 ригдангийн солдэв, сэршүнма, 15-ны өдөр болох бүрд дэлгэр түй өргөх, 29-нд нийт хангал, чойжалын тулд тахилга сэлт үргэлж хэрэгтэй” хэмээн айлдав. 

	Дэргэдийн хурлын зүйл урьдын ёс мэт бөгөөд

	III сард шашин амьтан амаржихын авралд ганжуур хуруулав. 

	Эзэн хааны өртөөгөөр ирсэн зарлигаас “Хутагт Гандан ширээт Мади багшаас ван лүн тэргүүтнийг сонсвоос болно” хэмээн зарлиг буусанд, амбан нараар дамжиж зарлигийн ачид мөргөхийн шар хадаг, Самади багшийн амгалан айлтгахад довтолгох элчийг явууллаа. 

	IV сард дэвжад сэржим, дашчирав, ганжуур зэрэг аврал буув. 108 амьтны амь гуйх ба ядуу хоосонд өглөг өгөх хэрэгтэй хэмээн буув. 

	Шэхор-т залрахын учирт мэргэн цорж Жанчивдорж мандал өргөв. 

	20-ны өдрөөс зарлигийн сайд амбан, жанжин ван эфү, хамба номун хан Цэвээндорж, багш хамба Агваанпэрэнлэй, эрдэнэ шанзав Дамчойравжаа, номун хан хамба Жамбалжамцын хувилгаан Лувсанжамбалдорж, эрдэнэ хувилгаан Балбар, сойвон, эмч, донир, бойнзинба, зайсан лам тэргүүтэн Хүрээний ихэс нар, Түшээт хааны хошуунаас Дайчин гүн Лхасрүндорж, ханы өөрийн агь гүн Мижиддорж, Засагт хааны хошууны гүн Батжаргал, Сэцэн хааны аймгаас Жонон бэйс Содномванжалдорж, Сайн ноён хаан аймгийн түшээ гүн Ринчиндорж, туслагч сайд нар тэргүүлэн шар хар олон Их Хүрээнээс Шэхор-ын зүгт хөлгийн жолоо заллаа. 

	Залрах замын зуур хийд аймагт хайр хишиг хүртээх, хурал хуруулах, хээрийн хүрээ ба суурин Их хүрээнд бүтээх хэрэгтэй авралыг буулгаагүй газаргүй. Хээрийн хүрээнд өдөр бүр лхам олон, нэгэн үед нийт хангал, гурван гүрэм унших хэрэгтэй хэмээн буув. 

	23-ны өдөр Дарьгангын овоонд сан солха айлдав. 

	VI сарын 23-нд Богдын гэгээнээс ламчодви цонхор айлдав. 

	Түүнээс Долнуурын ойр захад хүрснээс Долнуурын хийд аймагт манз зэд, тахилын хэрэглэл, мөнгө 150 лан хайрлав. 

	Шэхор, Дашлхүмбэ, Бодала тэргүүтний шүтээнүүдэд өргөл тахил, гүйцэд дэлгэр мандал, аймгуудад мөнгө 3 лан хэртэй нөөц сан болгов. 

	Самади багш нараас олон зүйл элчээр хөлгө угтуулж, “Сойвон Лувсангончогийг элчээр илгээн залрах замд эмт хүйтэн ус, хүйтэн зоог цай, түлээ түлш эс хайрлаваас сайн бөгөөд Төвөд хүний зүйлд хүйтэн ундаа хийгээд жимсний зүйл ашдаас зохихгүй” ёсыг элчээр зарлуулав. 

	VII сарын шинийн 6-нд Шэхор-т хүрэв. 

	Эзний зарлигаар хишиг хүртээн шагнасан Хотол ивээгч сүмд өдөр бүр үдийн халуун цагт морилсноос, гандан ширээт Самади багштай уулзаж учраад, айлдвар айлдалцан, үдэш тугдмын Шар хүрээнд хоног болмуу. 

	Шинийн 7-нд хэнгэрэг дохио тав цохисны дараа Эзэн гэгээний ордонд морилов. 

	Нар уулын оройд тусахад Эзэн гэгээнд уулзваас,

	— Хутагт замд амар явж ирэв үү. Эрдэм сурч байна уу. Ном юу үзсээр байна” хэмээсэнд, Богдын гэгээн монгол хэлээр,

	— Эзэн гэгээний зарлигийн ачаар бодь мөрийн зэргийн гол сурснаас, завсарт цанидын сургууль үйлдсээр буй хэмээсэнд, Эзэн гэгээнээс баясан таалж,

	— Хутагт монгол хэл сайн сурчээ. Хутагт өндөр дүрийн байр байцыг барьснаас шамдан хичээж шашныг дэлгэрүүлэгтүн” гэх зэрэг зарлиг буулгав. 

	Зоог гүйцээд Эзэн гэгээнээс “Хутагт янагш ир” хэмээн өөртэйгөө нэгэн ширээнд зэргэцэн суулгаад Хутагт гандан ширээт Самади багш лугаа миний ордонд ирж таримал цэцэрлэгүүдийг үзэж тариа цац хэмээн зарлиг буусан ёсоор да амбан Бажүн Жагтор хоёрыг дагуулж дотоод ордны таримал цэцэрлэгт морилон даш айлдаж, мутраар арвай тариа цацав.

	Лянхуат нууранд онгоцоор морилж Банчин богдын хоног болсон Сэфү хэмээх ордод морилж тариа цацаад, Хотижи хэмээх зүүн хаалгаас буцав. 

	Эзэн гэгээний зарлигаар Шэхор-ын баруун зүүн хийдүүдэд залраад тахил мөргөл үйлдэв. 

	Эзэн гэгээний зарлигаар Богдын гэгээнээс Дашлхүмбэ-д мэндэлсэн өдрийн хуримд ламтав. 

	Хоёр зүйл Гандан ширээтээс Бодала хийгээд Дапүси хурлын гол ламаар залрав.

	Эзэн гэгээн Дашлхүмбэ-д заларсанд Богдын гэгээнээс шар хадаг өргөж амгалан айлтгасанд Эзэн гэгээн баясаж хэдэн зарлиг айлдав. 

	Урьдаас зарлиг буусан ёсоор Богдын гэгээн Гандан ширээт Самади багш Агваанчүлтэмээс Ламрим дүйдон-ийн лүн, таван бурхант дэмчигийн ван, гомбо гэчэнжүсүм жинанг VII сарын 15-ны өдрөөс эхлэн 7 хоног зооглов. 

	Самади багшид 10 лангийн мөнгөн мандал, 20 лангийн мөнгөн мандал, 50 лангийн мөнгөн мандал, 8 мандалтай тэнцэх мөнгө 270 лан, олбог түшлэг, жанши магнаг 1, хуй торго 18, тэрэм цэмбэ бүхэл 4, хар үнэг булга шилүүс 5, морь ба тэмээ 9, мөнгө 300 лан зэргийг тахил балингийн хэрэглэлд, зоог гүнцогийн хэрэглэлд мөнгө 95 лан өргөв. Богдын гэгээний сангаас Дашлхүмбэ, Бодала тэргүүтэн хийд аймагт манз зэд өргөв. 

	Эзэн гэгээнд дэргэд бараалхахын үед мөнгөн аюуш 2 тохой 7 өнгийн нэг, мөнгөн бодь суварга 2 тохой 5 өнгө, мөнгөн хорло 1 тохой 2 өнгө, жодван57 даржан58, халуун алт шармал мөнгөн очир, 120 лан мөнгөөр бүтээсэн өлзийт найман тэмдэг, 120 лан мөнгөөр бүтээсэн хаан төрийн 7 эрдэнэ, 114 лан мөнгөөр бүтээсэн өлзийт найман зай, 40 лангийн мөнгөн таваг 4, 20 лангийн намжал бумба, мөнгөн иштэй урт хутга хуйтай, 15 лангийн алтан мандал 5 өнгө соном уяатай, 50 лангийн мөнгөн мандал алтан үсэг сийлбэртэй таван өнгийн хадаг уяатай, алтаар бүтээсэн жадамба, додэ галсан, цэнд, жанши нарийн нэхээстэй олбог түшлэг дэр, Төвөд цэмбэ 100 бүхэл, шар улаан хүж 10 багц, булган чимэгтэй цагаан тэмээ 100, агт морь 100 сэлтийг өргөв. 

	Эзэн гэгээнээс Богдын гэгээнд хас бурхан суулга гүнгэрваатай, цагаан шаазан суварга 2, хонх 2, дамар 1, цагаан шил шаазан эдлэл 15, цаг, магнаг торго 53 бүхэл, хүж 14 багцыг хайрлав. 

	Түүнээс Эзэн гэгээн Бээжинд буцаж залрахад Богдын гэгээнээс Шэхор-ын баруун өмнө зүгт арван ли газар Түмэн өлзийт Рин хүртэл хөлгөөр заларч үдээд буцахын амгалан айлтгаж шар хадаг өргөхөд, Эзэн гэгээн Баарин ван Батыг зарж “Одоо үед хур дэндүү тул хутагт өвдөг сөгдөж бүү үйлд” хэмээв. Богдын гэгээнээс амгалан айлтгаж шар хадаг өргөсөнд, Эзэн гэгээн баясангуй мэтээр “Хутагт замд амгалан буцаж үйлд” хэмээн айлдав. 

	Зарлигийн сайд амбан, жанжин да эфү Эзэн гэгээний Бээжинд залрахад бараа болохын оронд, амбан ван эфү өөрөө Эзэн гэгээнд айлтгасан ёсоор зарлиг хүлээж, дорж Түшээт хаан Цэдэндорж, маха самудра Далай Сэцэн хаан нар Их Хүрээнд буцахад бараа болохыг айлтгав. 

	IX сарын шинийн 7-нд Их Хүрээнд залрав. 

	Зарлигийн сайд амбан ван хийгээд амбанаар дамжуулж “Эзэн гэгээний дэргэд учирч бараалхсанаас гэдрэг буцах замд амар хүрч ирсэн нь Богд Эзэн хааны ач мөн тул одоо би номд хичээх хэрэгтэй” хэмээн бичиг ба шар хадаг бурхан сэлтийг өргөсөнд Эзэн гэгээнээс шар хадаг өргөв. 

	VII сард янсан, гүнаа олон унш хэмээн аврал буув. 

	VIII сард юм дэлгэр дунд хураангуй, гурван гүрэм хэрэгтэй” хэмээн айлдав. 

	IX сард дэлгэрүүлэх жинсрэг, нийт хангал, шэгдор сэлт хуруулав. Шавь дөрвөн аймаг нийтээс дэлгэр даншиг өргөв. Содномдагва, Жамбалпунцог хоёр гавжийн мяндаг авсанд мөргөл хишиг хайрлав. 

	X сард эзэн хааны шавдан хийгээд шашин амьтны амаржихын аргад юм дэлгэр дунд хураангуй аврал хэрэгтэй” хэмээн айлдав. Жонон бэйсийн хошууны тайж Жанчив даншиг өргөв. Амарбаясгалант, Дамбадаржаа, хязгаарын олон хурал тус тусад манз зэд хүртээв. 

	Эрдэнэзуу-ийн лам номч цорж Дагвадаржаа хийд хуучирсныг сэлбэхэд урьд хожид мөнгө 520 лан хайрлав. 

	Урьд жил Төвөдөд зарсан элч донир Даваа нөхөр сэлт ирэв. 

	Далай ламын гэгээнээс зангиа, бурхан, пэлдэн, эрдэнийн үрэл, хүж, цэмбэ, тэрэм хийгээд

	Банчин богд хийгээд Богдын эх дүү, Гүжэр59 хамба, шадар хамба, авга ах хоёр тойн, зарлигийн түшмэд дөрөв, Дашлхүмбэ-ийн шанзав, Сэнбрайгэсүм тэргүүтэн Төвөдийн ихэс дээдсээс өргөх учиртай бэлэг өргөлийг өргөв. 

	XI сард “Нийт хангал хурах хэрэгтэй” хэмээн айлдаад, дэргэдээс жигжидийн нямба айлдаж хагон жинсрэг цутгасны сүүлд дахин цамын тэмдэг тавьж цонхор айлдав. 

	XII сард шашин амьтныг амаржихын аргад ганжуур, алтангэрэл тэргүүтэн их аврал буув. 

	Эзэн хааны шинийн амгалан айлтгаж есөн цагаан өргөх, мэндэлсэн өдрийн баярт урьдын журам ёсоор өргөсөнд хайр хишиг шагнав. 

	Амгалангийн элчийн хамт

	• Далай ламын гэгээнд мандал, хадаг, торго 2 бүхэл;

	• Банчин богдод мандал, хадаг, магнаг торго 2 бүхэл;

	• Ламо чойжонд мандал, хадаг;

	• Төвөдийн ихэст магнаг торго 10 бүхэл, булга 3, мөнгө 110 лан шагнав. 

	Богдын гэгээнд

	• Далай ламын гэгээнээс дамзай60, биеийн хэрэглэл, цэмбэ, тэрэм, хүж;

	Банчин богдоос дамзай цэмбэ бүхэл 3; лам ноёд дээдэс нараас цэмбэ 13 бүхэл өргөв. 

	Энэ жилд дэргэдээс гүсүнтүгийн шүтээн шинэ бүтээсэн ба амьтны амь гуйх, үгээгүй хоосонд өглөг өгсөн тэргүүтэн хязгааргүй буй. 

	 

	
1791 он

	 

	Тэнгэр тэтгэгчийн 58-р он Галжэд хэмээх төмөр гахай жилийн

	Шинийн нэгний Цэдэр зэрэгт заларлаа. Нийт хангал, гансо, шэгдор олон унших хэрэгтэй хэмээн буулгав. 

	II сард цамто тавьж айлдав. Хамба номун хан Цэвээндорж таалал төгссөнд шүтээний тахил өргөл, ерөөл дэлгэр хурав. 

	III сард нийт хангал, шэгдор сэлт хурав. 

	Богдын зарлигаас “Мамба дацанд жил бүр цагаан сарын шинийн 1-нээс их ерөөл дуусах хүртэл Богд ламын дүйцэн 25-ны өдөр их манал хурах хэрэгтэй” хэмээн айлдсанаас силнан, хэнгэрэг, жалцан, унжлага тууз зургааг хайрлав. 

	IV сард ганжуур, алтангэрэл зэргийн гүрэм их буув. Эзэн гэгээнээс зарлиг бууж “Ачит номун хан, Донхор хутагтад хамбын тамгыг тушааж хамбын ширээнд суулга” хэмээв. 

	15-ны өдөр найдан чога хуруулснаас “Жил бүрийн VIII сарын 15-ны өдөр найдан чога хуруулж байсугай” хэмээн айлдав. 

	V сард часүм, дэвжад сэржим, нийт хангал хурав. 

	Үүний урьд уншлага айлдах завсар хооронд цанидын шавь нартай ном хаяж айлдахаас бус дэргэд чойрын хурал тэргүүтэнд хурах учир эс болсон тул, энэ сараас эхлээд багш хамба Агваанпэрэнлэй, цорж лам Дашжамц, симбан линсрай гавж Лувсангэлэг тэргүүлэн цанидын шавь нараас богдын дэргэд чойрын уншлага уншуулах учрыг шинээр тогтоосон ба номын хэлцэл зэрэгт таалал хичээлийг усны урсгал мэт зохиолоо. 

	 

	Чоглан Чойдог-ийн эрхэм зарлигийн нарны гэрэл цацарснаар

	Лянхуа цэцэг дэлбэрсний шимээр

	Сайн хувьт зөгийн чуулган бүгд цэнгэн зохиовч

	Умар зүгийн амьтны аврал Богд ялтугай. 

	Эрхэм зарлигийн далайг үзэхийн гагц нүд 

	Ухааны зуун хаалгыг нээгч дээд түлхүүр

	56 Анхан адаг дунд гурвын буян нэгд нийлсэн чанартай

	Ухаан чандманиар сэтгэлийн гуу сан дүүрээд

	Мэргэдийн гурван зүйл үйлдвэрээр цагийг нөгчөөн 

	Мэргэдийн сэтгэл эрхэм бүгдийг булаан үйлдэгч 

	Мэргэн ариун сайны цадиг түүх энэ

	Мэргэн мэргэн хэмээх тэнцэшгүй болой. 

	 

	Завсар үед цорж Дашжамц ламрим тэргүүтнийг монгол хэлээр орчуулахын шүлгийг өргөв. 

	VI сард нийт шавь нараас дэлгэр даншиг өргөв. Дэргэдийн ганжуур гүйцсэний дараа Дамбадаржаа хийдэд залрав. Гүсүнтүгийн шүтээнд тахил мөргөл нягтаар үйлдэж манз зэд хайрлаад, 10 хоног саатав. 

	Оросын үйл хэрэг олон болсноор амбан ван ба амбанаас энэ үед хийдэд бараа болохыг эс хүлээв. Нийт хангал, гомбо чойжал, жамсран, шэгдор сэлт хуруулав. 

	Түүнээс Их Хүрээнд залрахад олон шавь нараас угтуул сэмбрэн өргөв. Зүг зүг тусын сүсэгтнүүд түмэн тоот шар хар олонд мөргөл ба аль хүссэн номоор хүслийг хангав. 

	Түүнээс дэргэд үргэлжийн цамто тавьж айлдав. 

	VII сард гүнаа гансо, принзол олон хэрэгтэй хэмээн буув. Энэ үед Сөнөд тайж Лайжав даншиг өргөв. Дөрвөд Өөлд ван, засаг нар тус тус даншиг өргөв. 

	VIII сард Тагна урианхай нар хийгээд Далай бэйл нар даншиг өргөв. IX сард нийт хангал, шэгдор хурав. 

	X сард түнлха, гурван гүрэм хэрэгтэй хэмээн буув. 

	XI сард Эзэн гэгээний шавдан ба шашин амьтныг амаржихын аргад ганжуур, алтангэрэл, нюгнай тэргүүтэн гүрэм их буув. 

	Дэргэдээс жигжидийн нямба айлдаж хагон жинсрэг цутгав. 

	XII сард нийт хангал, шэгдор хурав. Цанид дацан, Жүд дацангаас шүүлэг өргөх шавь нарыг шашны угсаа мөн хэмээн таалж торго 4 бүхэл, чойго 5, шашир 27, гирга 28, шанам61 74, манчү62 4 бүхэл, бөс63 12 бүхэл хайрлав. 

	Эзэн гэгээнд баярын амгалан айлтгах өргөлд Хамба номун хан, Донхор хутагтыг элчид илгээсэнд, Эзэн гэгээнд өөрийн хийдэд нэр айлтгаснаар, Буяныг залбирагч сүм хэмээн хайрлав. 

	Эзэн хааны шинийн амгалан айлтгаж есөн цагаан өргөх, мэндэлсэн өдрийн баярт урьдын журам ёсоор болов. Амгалангийн элчийн хамт

	Далай ламын гэгээн, Банчин богд, Ламо чойжон, Төвөдийн зарим ихэс дээдэст хуучин ёсоор шагнав.

	Далай ламын гэгээнээс цэмбэ 2 бүхэл, хүж 15 багц,

	Банчин богдоос цэмбэ 4 бүхэл,

	Лам ноёдын аймгаас алт 18 лан, цэмбэ 1 бүхэл, шанам 12, хүж 80 багцыг өргөв. 

	Дэргэдээс гүсүнтүгийн шүтээн шинэ бүтээсэн ба амьтны амь гуйх, үгээгүй хоосонд өглөг өгөх тэргүүтэн хязгааргүй болой. Зүг тус тусын сүсэгтнүүд өргөл өргөснийг бичиж гүйцэхгүй. 

	 

	1792 он

	 

	Тэнгэр тэтгэгчийн 57-р он Ёнзон хэмээх усан эр хулгана жил

	Шинийн нэгний Цэдэр зэрэгт заларлаа. Эзэн гэгээний шавдан хийгээд шашин амьтныг амаржихын аргад ганжуур, олон судар, алтангэрэл түм туулах хэрэгтэй” хэмээн айлдав. 

	II сард дэргэдээс жигжидийн нямба айлдаж хагон жинсрэг цутгав. 

	III сард Жонон бэйс Содномванжалдорж даншиг өргөв. 

	IV сард алтангэрэл, гурван гүрэм тэргүүтэн буув. Богдын гэгээнээс жанрайсэгийн нюгнай айлдав. 

	Илүү сард Эзэн гэгээний шавдан хийгээд шашин амьтныг амаржихын аргад ганжуур, гурван гүрэм тэргүүтэн их аврал гүйцээх хэрэгтэй хэмээн аврал буув. 

	V сард Богдын гэгээнээс нийт хангал, шэгдор сэлт хурав. Дархад шавь Яринпэл даншиг өргөв. 

	VI сард Богдын гэгээнээс “Шавь нар амаржихын аргад мэгзмийн бүтээл олон хэрэгтэй” хэмээн буусанд, зарлигласан мэтээр түм илүү хувраг 7 хоног мэгзэм хурлаа. Нэг хуврагт мөнгө 4 цэнгийн зэд зэдлэв. 

	Зоогой Содномцэрэн, Сангай Ишринчин нарын гавжийн мяндаг авсанд мөргөл хишиг хайрлав. Сайд ноён хошой чин ван Цэдэнжав, вангийн өөрийн хатан Ногоон дара, Дайчин тойн нар даншиг өргөв.

	Халхын дөрвөн аймаг нийтээс дэлгэр даншиг өргөж, дэргэдээс наадмыг толилж үзэв. 

	Дөрвөн аймгийн газраас хурдлан морь уралдахад болгоолго өргөсөн ёсоор Хүй мандал хэмээх газарт залраад морины наадмыг болгоов. 

	Буцаж залрахдаа Дамбадаржаа хийдэд морилж тахил мөргөл айлдаад Их Хүрээнд залрахад Хүрээний олон хуврагаас угтуул сэмбрэн өргөв. Хотоги [?] хэбэй засаг Самдандорж даншиг өргөв. 

	IX сард Эзэн гэгээний шавдан хийгээд шашин амьтныг амаржихын аргад ганжуур, сундуй, дорчэн хурах хэрэгтэй хэмээн аврал буув. 

	IX сард Богдын гэгээнээс нийт хангал, шэгдор сэлт хурав. Зүг бүрээс цугласан сүжигтэн шар хар олонд мөргөл өршөөн, номыг хүссэн айлтгалын хүслийг хангав. 

	X сард дэргэдийн цамто тавихыг урьд ёсоор айлдав. 

	XI сард нийт хангал, шэгдор, чойжал, жамсран, цогчод сэлт хурсны сүүлд нямбад залрав. 

	XII сард нямба тайлаад хагон жинсрэг, цонхор айлдав. Жилийн шувтаргаар хуучин номын дором тэргүүтэн хуучин ёсоор гүйцээв. 

	Эзэн хааны шинийн амгалан айлтгаж есөн цагаан өргөх, баярын амгалан айлтгах элч нарын хамт Төвөдийн лам ноёд нарт бэлэг хайрлав. Гүсүнтүгийн шүтээн шинэ бүтээсэн ба тахилын хэрэглэл хайрлах, амьтны амь гуйх, үгээгүй хоосонд өглөг өгөх тэргүүтэн хязгааргүй ба сүжигтэн шар хар олны өргөл барьцыг бичиж гүйцэхгүй. 

	 

	1793 он

	 

	Тэнгэр тэтгэгчийн 58-р он Багмэд хэмээх усан үхэр жилийн цагаан сарын шинийн нэгний Цэдэр зэрэгт заларлаа. Ганжуур хурах хэрэгтэй хэмээн буув. 

	II сард нийт хангал, жинсрэг сэлт буув. 

	III ба IV сард цамто тавьж нямба хийлээ. 

	VIII сарын 15-ны дүйцэн лүгээ тааруулж жанрайсэгийн нюгнай сахив. Урьд жилд Богдын гэгээн зарлиг буулгаж “Эзэн хааны түмэн өлзий түмэн онд батдах ба шашин амьтан амаржихын авралд, төгс сүсэгтэн буян хураах орны дээдэд чагши жанрайсэгийн гүндаа сайхныг шинээр бүтээх хэрэгтэй” гэсэн зарлигийн ёсоор эрдэнэ шанзав Дамчойравжаа бэрхийг хүлээхээр хүрээний бурханч Дагва эрх билигт, Данпэл нягт, Дорж, Дамдин, Галсан нарыг үйлсийн шавь тогтоов. 

	Өндөр гэгээний мутрын ур ялгуусан Очирдарийн шүтээнээс эх үлгэр авч нүүрийн мандал тэргүүтэй аль нягтад Богдын гэгээн, хамба номун хан, донхор хутагт, мэргэн цорж Жанчивдорж нараас нягт болгоож зарлиг захиа өгөөд, алт мөнгө ранжүн64 зэс зэрэг элдэв их эрдэнээр цутгуурт цутгуулж бүтээн, элдэв их эрдэнээр шигтгээ чимэг чимжээ. 

	Шигтгээгээр хээлж гүйцээд мэргэн цорж Жанчивдорж дааж шүншиг-т пэлдэн, ринсрэл, олон адис үрэл өргөж, бурхны пэлдэн, жагар Төвөдийн дээдэс олон мэргэдийн язгуур тасраагүй шарил, тэргүүний үс, навс, хамрын шунх зэрэг адистидат зүйлээр бялхтал дүүргэн, дандар ба дээдсийн эндүүрэлгүй их журам мэтээр шүншиг үйлдэв. 

	Суудал ширээ, гүнгэрваа, орны алтан ганжир лугаа сэлт, жалцан, унжлага, лавир, тор хагас тор, тахилын ширээ, тахил олон үе жагсаасны дунд оршуулж залав. 

	Богдын гэгээн голлон лам хувилгаад хурлын лам нартай 3 хоногийн турш дашнима-ын аравнайн үүднээс тангарагтан бэлгэ билгүүнтэн хоёр чанар нэгд нийлсэн бэлгэ билгийн их адистид оршуулаад, хонсим бодисадва өөрөө бодтой заларсан мэтийн адис сүр жавхлан үлэмж мэлтрэн бүтсэнд баярын их хуримыг гүйцээв. 

	Зарлигийн сайд амбан, жанжин да эфүгээс нандин шүтээн шинээр бүтээсний баярын бэлэгт нэг их сайн хадаг, их тольтой зандан ширээ өргөхөд Богдын гэгээн ихэд таалж ванд хэдэн ерөөл айлдаж, толь нандин шүтээнийг тахилын хэрэглэлд өргөв. Бурханч нарт хайр хишиг сүрхий ихээр хангав. 

	Түүний урьд таавар их тул юу үйлдэх болзоогүй болж, энэ үед аравнай гүйцсэний сүүлд сангийн чога дэлгэр айлдахад хөндлөн цагаан үүл гэнэт гаран луун дуу алгуураар хүнгэрсч, зөөлөн намираа хур ороод, тэр үдшээс эхлээд зүг бүхэнд хур ус бууснаар, амьтан бүхэн зуны ид цагийн хуримд төгс эдлэх тэргүүтэн буяны сайн бэлгэс шамдалгүй олон боллоо. Тэр өдрөөс эхлэн 7 хоног болтол Богдын гэгээнээс гэлэн нартай жанрайсэгийн ламын налжортой барилдуулан тахил агуу ихээр өргөв. 

	Тэр үеэр мэргэн цорж Жанчивдорж мөнгө 30 лан өргөж “Нандин шүтээн үүний өмнө дүйцэн өдрүүдэд жанрайсэгийн ламын налжор хуруулж болно уу” хэмээн айлтгасанд, Богдын гэгээн их баясаж, сар бүр 8 хүн жанрайсэгийн ламын налжор агуу ихээр өргөдөг учиртайн эхийг тогтоов. 

	 

	Хутагт дээд нигүүлсэхүйн мөн чанарт

	Цагаан лянхуат ариун нандин шүтээн

	Адистид сүр жавхлан мэлтрэн мэлмэгэнэснийг шинэ бүтээсэн цагт

	Огторгуйгаас тэнгэрс баясаж зөөлөн хурыг намируулав

	Хүчтэй зөнгөөр дадсан тарничид

	Тарничийн эдгээх эмийн найралт адил

	Энэ мэт умар зүгийн аврал танаас

	Өөр бусдын явдлын орноос ангижирсан 

	Сонин гайхамшигт болсон хурын үүл 

	Лууны дуу гүний дуу эгшгээр

	Умар зүгийн огторгуй дэлхийн эн бүхэн дүүрсний хэзээ нэг

	Богд та эрдэнийн дуу төгөлдрөөр дээд номын рашааны их хур буулгахын шинж болой 

	хэмээх нь завсар үеийн шүлэг болой. 

	 

	Хүрээ дөрвөн аймгийн сайд улс, сүсэг төгөлдрүүд, цанидын зиндааны аймгаас тахил агуу ихээр үйлдэв. 

	II сард юм дэлгэр дунд хураангуй, дүгжүү дорчэн буув. 

	VI сард олон хувраг шавь нар Их Хүрээнд хурал хурж мэгзмийн бүтээл 7 хоног бүтээв. Шавь нар нийтээс дэлгэр даншиг өргөв. Дөрвөд засаг Увш-аас дэлгэр даншиг өргөв. 

	Жил урьд хожид хавар зуны цаг сар бүрийн шинийн 8, 15, битүүн, зонхид тэгчэн сожон авахыг урьд одуулахын үүднээс жанрайсэгийн чога айлдахын дээр маанийн тоо хурааж айлдмуу. 

	VII сард ганжуур туулах хэрэгтэй хэмээн буув. Засаг Үржинжавын хошууны тойн Чойнпэл, Бандидын аймгийн гэцэл Чойнпэл тус тусаас шавдан дэлгэр даншиг өргөв. 

	Түүнээс цамто тавьж залрав. Хайлан тархахын үед гэцэл гэлэн нарт Майдарын магтаал Цанби жодван, дэмбэрэл додва, дүнлэгма сэлтийн лүн хайрлахад нас сүүдэр нэн бага боловч билгүүний гол нэвчсэн тул судар дандрын лүн аль зохих лугаа хавсарсан зарлиг номлол дэлгэр гүйцэд, дээр доор хэн бүхний зүрхэнд хүрэхээр сэтгэлд хүртэцтэй олныг айлдсаны дотор, зарим нэгэнд Богдын гэгээнээс “Та нар гэцэл гэлэн нараас шагшаабадыг асар ариунаар сахихад шамдан хичээх хэрэгтэй. Та нар дээд тэнгэрийн рашаан агуу нэгийг үйлдэх буюу доод тамын ширэм атгахын нэгийг сонгох тул өөрийн эрх буй нь одоо цаг буй. Урьд Жалва Галсанжамцын гэгээн гэлэнгийн санваар хайрлаж байх үед зарлигаас “энэ өдрөөс шагшаабад ав ариун сахиваас жаргалангийн эхийг энэ өдрөөс эхэлнэ. Энэ өдрөөс шагшаабад эс сахиваас зовлонгийн эхийг энэ өдрөөс эхэлнэ” хэмээн айлдсан гэдэг. Одоо үеийн миний хэлэх учир ч тэр мөн тул бүгдээр таалалд хадгалж үйлд” хэмээн айлдав. 

	 

	Майдарын магтаал Цанби жодван амьтан бүгд аврал Майдарт магтсан хийгээд

	Магтаалын эрхэн болсон дэмбэрэл додва, бурхны гэгээнд магтсан эгшгийн лүн хийгээд

	Манзшир номун хан богд Зонхава урьд шашин амьтны их тусыг бүтээсэн зохиолд

	Жич бас даган баяссан цадиг түүхийг өгүүлсэн дүнлэгма лүнг хайрласан бөгөөд

	Энэ магтаалын дэмбэрэл додва лүгээ өөрийн буянд даган баясваас 

	Чуулган хураахын эрхэм мөн хэмээн хойдын амьтанд увдислахын тул 

	Нимгэн зөөлөн хэлний лянхуаг дахин дахин үүсгэмүү 

	 

	хэмээх завсар үеийн шүлэг болно. 

	 

	VIII сард юм дэлгэр дунд хураангуй зэрэг олон аврал буув. 

	IX сард цанба, гүнаа, дамжан зэрэг аврал буулгаад, нямбад заларч хагон жинсрэг цутгав. 

	X сард юм дэлгэр, алтангэрэл тэргүүтэн их аврал буув. 

	XI сард Сөнөдийн тайж Мөнхжаргал даншиг өргөв. 

	Эзэн гэгээний шавдан хийгээд шашин амьтныг амаржихын аргад юм дэлгэр дунд хураангуй, сэдэд, чойжал, дүгжүү тэргүүтнийг бүтээх хэрэгтэй хэмээн аврал буув. 

	XII сард найдан чога, шэгдор, жанрайсэг сэлт хурав. Лондол ринбүүчийн бошгот даминян-ийн цэдэв хэрэгтэй хэмээн буув. 21 гэлэнгээр 21 хоног хурал хуруулав. 

	Эзэн хааны шинийн амгалан айлтгаж есөн цагаан өргөх, мэндэлсэн өдрийн баярт урьдын журам ёсоор өргөв. 

	• Амгалангийн элчийн хамт

	• Далай ламын гэгээнд мандал, магнаг торго 4 бүхэл;

	• Банчин богдод мандал хос, магнаг торго 2 бүхэл;

	• Ламо чойжонд мөнгө 10 лан торго бүхэл;

	• Төвөдийн зарим ихэс дээдэст магнаг 8 бүхэл, булга, мөнгө, 200 лан шагнав. 

	• Далай ламын гэгээнээс цэмбэ 2 бүхэл,

	• Банчин богдоос бурхан, цэмбэ 7 бүхэл, гангар, хач гүргэм 30 лан,

	• Төвөдийн лам ихэс ноёдын аймгаас бурхан 2, цэмбэ бүхэл 2, шашир тэргүүтэн 29, хач гүргэм 30 лан сэлт өргөв. 

	Дээрхийн гэгээнээс гүсүнтүгийн шүтээн шинэ бүтээсэн, тахилын өргөл хэрэглэл хайрласан ба амьтны амь гуйх, үгээгүй хоосонд өглөг өгөх тэргүүтэн хязгааргүй болой. 

	 

	1794 он

	 

	Тэнгэр тэтгэгчийн 59-р он Гүнгаа хэмээх модон эр барс жил шинийн нэгний Цэдэр зэрэгт заларлаа. Эзэн гэгээний шавдан хийгээд шашин амьтны амаржихын аргад ганжуур, юм дэлгэр дунд хураангуй, нийт хангал тэргүүтэн аврал их буув. 

	II сард Богдын гэгээнээс нямбад заларч хагон жинсрэг цутгав. 21 гэлэнгээс даминян-ийн цэдэв 21 хоног хуруулав. 

	III сард сэдэд, ширнэн тэргүүтэн хэрэгтэй хэмээн буув. Богдын гэгээнээс жанрайсэгийн нюгнай айлдав. 

	IV сард юм дэлгэр дунд хураангуй, гурван гүрэм, их сан сэлт төвлөх хэрэгтэй хэмээн аврал буув. 

	Их ламримын дутуу хийгээд сандуй дэмчиг жигжид гурвын дандрын аймгийн чога-уудыг цээжилж айлдан, маанийн тоо хураах ба уншлага айлдсан тоо нэн олон хэрэгтэй болсныг айлдав. 

	Аврал итгэл Банчин богд, Далай лам, эх лүгээ Гүжэр хамба нарын амгалангийн бэлэг, хуврагийн дацан тэргүүтэнд манз зэд өргүүлэхэд сойвон Лувсангончог, зайсан лам Балжор, хаалгач Дашравдан, Лувсандурал нарыг илгээхийг соёрхлоо. 

	Сойвон Лувсангэлэг, цорж Түвдэнравдан нар ус зохихгүйд чөлөө айлтган гэдрэг буцах учирт мөргөл хайр хишиг хайрлав. 

	Эдний хамт аврал Далай ламын гэгээнд бясалгалын үеэс туурвисан зарлигтай бичиг хийгээд даншиг өргөхийн учирт мандлын айлтгалыг зарлигаар номлон айлдаж өргөв. 

	Лхасын хоёр Зуу тэргүүтэн шүтээнүүдэд тахил өргөх хандивт мөнгө 500 лан;

	Лхасын моломд 2500 лан,

	Сэнбрайгэсүм-ийн хуврагт зэд өргөхөд мөнгө 3000 лан,

	Дашлхүмбэ-д манз зэдийн харамжид мөнгө 1500 лан,

	Шашин амьтны амаржихын аврал айлтгахын харамжид мөнгө 1000 лан;

	Далай ламын гэгээний амгалан айлтгах бэлэгт жанши магнаг торго 8 бүхэл; даншиг өргөх учирт жанши магнаг торго 10 бүхэл, мөнгө 3500 лан;

	Банчин богдод амгалан айлтгахын барьцад мөнгөн очир хонх, пааландсан гүша-ийн хамрын сав65, хавтага хос, үнэртнээр хийсэн тууз, хуйлсан дэвсгэр, жанши магнаг торго 2 бүхэл; даншиг өргөх харамжид мөнгө 2500 лан;

	Ихэс лам ноёд дээдэс ба эх дүү нарт мөнгө 4264 лан, жанши 1 бүхэл, үнэг булга 120 явуулж хайрлав. 

	Энэ сард Чин сүжигт номун хан Лувсанбалдан шавдан мандал, лавир, тууз жалцан зэрэг чимгийг өргөв. Түүнд Цогчин ламын ямба хайрлав. 

	V сард дүншаг, нийт хангал, гансо олон хурах хэрэгтэй хэмээн буув. Нийт хангал, шэгдор сэлт хурав. Дэргэдийн цэдэв 21 хоногийн турш бүтээв. 

	VI сард нийт шавь нар даншиг өргөв. Нийт хангал, шэгдор сэлт хурав.

	VII сард Богдын гэгээнээс нямба жинсрэг айлдав. Дархад шавийн шавь Рандол, Дөрвөд Өөлдийн гүн Чимэдбал, засаг Дондүвын албат гэлэн ЛувсанЧойдог нар даншиг өргөв. 

	Гурван дүйцэнд тэгчэн сожонтой барилдсан жанрайсэгийн чога, маанийн тоог хураагаад, цанидын сургууль ба ламрим жорлох судлах ухааруулан бясалгах тэргүүтэн үргэлж зохиож, засвар зайнд маань түм илүү уншив. 

	VIII сард Эзэн гэгээний шавдан хийгээд шашин амьтныг амаржихын аргад ганжуур, сундуй, далхын тахилга бүтээх хэрэгтэй хэмээн аврал буув. Тайж Цэдэн бишрэлт, Ордос хамба лхаарамба Лувсандорж, бэйл Гомбоцэрэнгийн хошууны туслагч Сандүвдорж дэлгэр даншиг өргөв. Дэргэдээс аюушийн цэдэв 21 хоног хуруулав. 

	IX сард Хотгойд засаг Гомбожав мэргэн даншиг өргөв. 

	X сард ганжуур зэрэг олон аврал хэрэгтэй хэмээн буув. Дэргэдийн нямба жинсрэг сэлт айлдав. 

	XI сард жаджава судрын аймаг, сундуй зэрэг аврал төвлөх хэрэгтэй хэмээн буув. Даминян-ийн цэдэв энэ жилээс эхэлж 21 хоног хурав. Лондол ринбүүчийн зарлиг даминян-ийн цэдэвийг жил бүр дөрвөн цагт хурах учиртай хэмээх журмыг тогтоов. Нийт хангал, сэдэд, жинсрэг хэрэгтэй хэмээн буув. 

	Энэ жил урьд хожид сүсэг төгөлдөр нугуудаас шавдан мандал нийт 85 өргөв. Мөнгөн аюуш бурхан нэг, дэргэдээс гүсүнтүгийн шүтээн шинэ байгуулав. 

	Дамбадаржаа хийдэд залраад тахилын ордод тахил мөргөл, мандал зэргийг гүйцээж тугдамд морилоход хийдийн олон шавь нараас мандал зоог өргөв. 

	Эзэн хааны шинийн амгалан айлтгаж есөн цагаан өргөх, мэндэлсэн өдрийн баярт урьдын журам ёсоор өргөв. 

	Амгалангийн элчийн хамт

	• Далай ламын гэгээнд 50 лангийн мөнгөн мандал 5 өнгө уяатай, магнаг торго 2 бүхэл;

	• Банчин богдод 10 лангийн мөнгөн мандал5 өнгө уяатай, хадаг магнаг торго 2 бүхэл;

	• Ламо чойжонд торго 4 алд, жанши магнаг 1 бүхэл, мөнгө 10 лан;

	• Төвөдийн лам ихэст жанши 7 бүхэл, мөнгө 110 лан;

	• Жанжаа гэгээнд 10 лангийн мөнгөн мандал, хос очир, мөнгөөр хийсэн арслан, жанши магнаг 2 бүхэл өргүүлэв. 

	Гурван зүйл шүтээн шинэ бүтээсэн ба тахил тавих хэрэглэлд сүсэгтэн нараас өргөснийг нэгд нэггүй бичиж эс ухаарав. 3876 амьтны амь аварч, үгээгүй хоосон 9318 амьтанд өглөг өгөв.

	1795 он

	 

	Тэнгэр тэтгэгчийн 60-р он Сринбо хэмээх модон туулай жил цагаан сарын шинийн нэгний Цэдэр зэрэгт заларлаа. “Гүнаа хэрэгтэй” хэмээн айлдав. Богдын гэгээнээс нюгнай хийгээд жигжидийн нямба айлдав. 

	II сард нямба айлдав. 

	Илүү сард 21 хоног даминян-ийн цэдэв бүтээ хэмээн айлдав. Аюушийн цонхор сэлтийг өргөв. Шашин амьтанд туслахын аргад ганжуур зэрэг олон аврал буув. 

	III сард ганжуур, гурван гүрэм голлох хэрэгтэй хэмээн аврал буув. 

	Сундуйн чога-ийг Богд айлдав. 

	IV сард жанрайсэгийн нюгнай хэд дахин айлдаж, юм дэлгэр дунд хураангуй тэргүүтнийг бүтээх хэрэгтэй хэмээн аврал буув. 

	V сард ганжуур, данжуур, алтангэрэл аль олон бүтээх хэрэгтэй хэмээн аврал буув. Даминян-ийн цэдэв 21 хоногийн турш бүтээлгэв. Драгшад зэрэг аврал их олон бүтээ хэмээв. Шавь нийтээс даншиг өргөв. “15-ны өдөр сар хиртэх лүгээ тааруулан Эрдэнэ цорж тэргүүт 9 шавь аюушийн нямба хийх хэрэгтэй” хэмээн буув. Богдын гэгээнээс ламчодви цонхор сэлт айлдав. 

	Манзшир Богд Эзэн лүгээ уулзаж учрах тухайд 24-ны өдөр Их Хүрээнээс Шэхор-ын зүгт залрав. 

	VI сард ганжуур, данжуур, дүншаг зэрэг олон аврал буув. Эрдэнэ шанзав Дамчойравжаа Богдын гэгээний шавданд зориулж хэрэглэл өргөл зэд гаргаж, Хүрээний нийт хуврагийг маанийн бүтээл хуруулав. Богдын гэгээн санжодмолом, жамбалцанжод аль олон, алтангэрэл, юм дэлгэр дунд хураангуй, сэдэд тэргүүтнийг бүтээх хэрэгтэй хэмээн аврал буув. Сэцэн хаан аймаг нийтээс даншиг өргөв. Бас тэр хошууны бэйс Содномванжалдорж даншиг өргөв. 

	Дараалан Дарьгангын захад хүрэв. Дарьгангын Үхэр да нар угтаж даншиг өргөв. 

	25-ны өдөр Цагаан нуур хэмээх газар Богд эзний зарлигаар Чин чи ман-ы хиа амбан Бэрх түүнээс зарлигийн бичиг залж учрахад, Богдын гэгээн тугдмын гадна заларч шар хадаг барин эзний амгаланг айлтгав. 

	VI сарын шинийн 8-ны өдөр эзний зарлиг буусанд, “Жавзандамба хутагт над лугаа бараалхахаар хэзээ Хүрээнээс гарсан буй. Одоо халууны цагт хур маш их бөгөөд хутагтын нааш ирэх замд халууны хураар тэсэхэд бэрх болов уу хэмээн миний санаа зовж байна. Тийм болбоос одоо Бэрхийг гаргаж илгээн хутагтыг угтуулснаас харгалзах ба миний хишиг хадгийг аваачин Лхүндэвдоржид тушааж түүний учрыг хутагтад мэдэгд. Хэрвээ хутагт халууны хурд тэсэх бэрх болбоос тэндээс гэдрэг буцагтун. Хэрвээ халуунд гэмгүй эрхгүй ирэх болой хэмээвээс та нар яарах хэрэггүй. Өдөр бүр өглөө сэрүүн цагт аажуу тайван яваад намрын эхэн сарын сүүлд Шэхор-т ирж бараалх. Бас даруй VIII сарын 10-ны орчим уулзваас болно” хэмээсэн зарлигийг хичээнгүйлэн дагаж хүрч ирэв. Тэр амбан дагалт нарт хайр хишиг тэргүүтэн хайрласнаас гэдрэг буцахад Эзэн гэгээний амгалан айлтгах шар хадаг өргөв. 

	Авга вангийн засаг хошуунаас дэлгэр даншиг өргөв. 

	9-ны өдөр Долнуурын хоёр хийдийн да лам тэргүүт ихэс сайд нараас Богдын гэгээний залрах замд өвдөг сөгдөн амгалан айлтгав. Энэ өдөр зарлиг бичиг буусанд, “Шэхор-ын замаас олноор угтсугай” хэмээн зарлиг буусан ёсоор угтуулын шавь нар Долнуурын дэргэдэх Баяннуур хэмээх газар хүрсэнд, Шэхор-ын Галида нөхөд сэлт учирч мөргөв. Бошиг нэг хоёр цэрэг Улаан цац хэмээх газрыг өнгөрөх хүртэл бараа болон үдэв. Тэдгээр буцахад хайр хишиг шагнал хайрлав. 

	Түүнээс Шэхор-ын хамба засаг лам тэргүүтэн сайд нараас хөлгө угтуулж ирэв. 

	22-ны өдөр Шэхор-т хүрэв. Дапүси-ийн дотор пүүс өөрийн сүмд хүрээ тугдам байгуулав. 

	23-ны өдөр Богдын гэгээнээс Богд Эзэн хаантай учрахад багш хамба ринбүүчи Агваанпэрэнлэй, эрдэнэ цорж Лувсанпэрэнлэйдандар, эрдэнэ шанзав Дамчойравжаа, да лам Дэлэг, оточ сойвон Лувсандандар, сойвон Ванжалдорж, эрдэнэ эмч нар ба

	Жанжаа гэгээн, Гандан ширээт хутагт, Рахо хутагт, Амдуу Донхор хутагт, засаг лам Гэлэгнамхай нар хамт бараа болов. 

	Богдын гэгээнээс шар хадаг, аюуш бурхан лима сэлт Эзэн гэгээний мутарт өргөж амгалан айлтгаад, хар үнэг 9, цагаан агт морь 8, цагаан тэмээ 1 сэлтийг өргөсөнд морьдыг буцааж хайрлав. 

	Багш хамба, эрдэнэ цорж, эрдэнэ шанзав нараас хадаг 1, бурхан 1, морь 4, хоёр сойвон, оточ бойнзинба, гурван донироос хадаг бурхан нэг нэг морь өргөсөнд Эзэн гэгээнээс “Хутагтын нас урт болтугай” хэмээн ерөөл айлдаад сувд эрих, “Санасан хэрэг бүтэх болтугай” хэмээн айлдаад хангагч эрдэнэ [ru ye?] нэгийг мутраар хайрлав. 

	Нанзад баранзад хадаг, хавтага тус тусаас арав арав, бүдүүн хүж 5 багц, жанши магнагаар голдсон торго 4 бүхэл хайрлав. 

	Багш хамба, эрдэнэ цорж, эрдэнэ шанзав, да лам, сойвон, хоёр оточ, бойнзинба нар хадаг торго, нэг нэг бүхэл хавтага сэлтийг хайрлав. Тэр үдэш Эзэн гэгээнээс Богдын гэгээнд элдэв жимс шагнав. 

	24-ны өдөр монгол ёсны зоог идээ, сүү айраг шагнав. Энэ өдөр эзний хишигт мөргөхөөр морилсонд зоог өргөв.

	Түүнээс 3 хоногийн турш Дапүси хурлын гол эхний лам болов. 

	29-ны өдөр цам хийгээд балин залахад Эзэн гэгээн заларсанд, Богдын гэгээн, Жанжаа гэгээн, Ширээт хутагт нар морилж Эзэн гэгээний амгалан айлтгав. 

	Эзэн гэгээний дэргэд Богдын гэгээний ширээ дэвсгэр засаж цам болгоох үед Эзэн гэгээн “Нар асар халуун байх тул миний оройн шар шүхэрчилэн хутагтын орой дээр барьсугай” хэмээн зарлигласан мэт эзний тэргүүний шүхрийг баригч хүн Богдын гэгээний тэргүүнд барив.  

	Хуралд ламтаж айлдсаны өргөлд жанши магнагаар голлосон торго 5 бүхэл, таван зүйл хавтагыг хайрлав. 

	VII сарын 22-ны өдөр Богдын гэгээнээс Эзэн гэгээнд даншиг өргөхөд 15 лангийн алтан мандал 5 өнгийн уяатай, насны гурван бурхан цутгамал, алтаар бүтээсэн жадамба, алтангэрэл, додэ галсан, дэмчигийн жүд, мөнгөөр бүтээсэн аюуш бурхан 3 тохой, цэнд, мөнгөөр бүтээсэн бодь суварга 3 тохой, аюушийн хөрөг 108; сайн цагийн мянган бурхан, бурхан багш, найдан 16 тэргүүтний хөрөг 33 мөнгөн догтой, ригнаа титэм, жодван сэлт мөнгөн тавагтай, мөнгөөр бүтээсэн хаан төрийн 7 эрдэнэ, өлзийт найман тэмдэг тус тусад алт шармал 10 лангийн мөнгөн тавагтай, 10 лангийн мөнгөн очир, алт шармал 5 өнгийн уяатай, мөнгөн намжал бумба, хажан гүша66 тогосын отготой мөнгөн хорло, шар хормой хатгамал олбог түшлэг, урт хутга шар хуван хуйтай мөнгөн очрын бүслүүртэй, улаан шар хүж 100 багц, Төвөд цэмбэ 100 толгой, агт 100, ат 100 сэлт өргөлөө. 

	Эзэн гэгээн Богдын гэгээнд их эрдэнийн элдэв шигтгээтэй 25 лангийн алтан мандал 5 өнгийн уяатай, хас аюуш бурхан 7 өнгө зандан гүнгэрваатай, алт шармал бариултай цагаан шаазан суварга хос 2, гавал дамар алтан бүслүүртэй шүрэн чимэг төгөлдөр ба 5 өнгийн утас жодвантай, “Шашныг дэлгэрүүлэх бэлгэ мөн” хэмээн айлдсанаас бурхны сийлбэртэй цагаан бүрээ алтан далбаатай, шүрэн эрих оюу чимэг төгөлдөр 10 номин хаалттай, цаг мөчийн хүрд маш сайхан нэг, хөх шилэн бойпор, шил таваг, зулын тавиур цагаан хумх, шаазан домбо, бүдүүн хүж 9 багц аяга 2 хос, шаазан аяга хос, бэда67 аяга мөнгөн дотортой 4, шилэн нулимуур 4, нанзад шар улаан тус тусаас 10, магнаг нарийн нэхмэл тэргүүтэн торго бүхэл 11, пүржа68 9 хэсэг, хавтагын зүйл шагнав. 

	10-ны өдөр их хуримд бараалхахад багш хамба, эрдэнэ цорж, эрдэнэ шанзав нарын 7 дэргэдийн бараа бологчид хайр шагнал өгөв. 

	Богдын гэгээнд хишигт хас хонх очир, дамар, биндэрьяа лхүнсэд, хас аяга 1, бүдүүн хүж 8 багц, хамрын нийлгүүр сав улаан цэмбээр дарсан, жанши торгоор голлосон торго 9 бүхэл сэлтийг хайрлав. 

	Долоон бараа бологчид бүхэл торго цэмбэ, хүж, нийлгүүр сэлтийг хайрлав. Бойнзинба, хоёр донирт тус тус нэг бүхэл торго шагнав. 

	12-ны өдөр Дашлхүмбэ хурлын эхэнд залрав. 

	13-ны өдөр Жүншанрин-ийн хуралд гол лам болсонд Эзэн гэгээнээс хас хангагч69, хавтага 4 сэлтийг хайрлав. 

	14-ны өдөр Жүншанрин-д хурлын гол ламаар морилоод үдэш галын наадам болгоов. 

	15-ны өдөр Дашлхүмбэ-ийн хурлын эхэнд залрав. Энэ өдөр журган сайдын оронд эрдэнэ шанзвыг дагалдуулсны дараа Богдын гэгээнд торго 113 бүхэл шагнасныг тушаан өгөв. 

	Жанжаа ринбүүчи Ишдамбийжалцанд Богдын гэгээн даншиг өргөхөд 50 лангийн мөнгөн мандал 5 өнгө уяатай, гүсүнтүгийн шүтээн, хаан төрийн 7 эрдэнэ ба халуун алт шармал өлзийт найман тэмдэг тус тус мөнгөн тавагтай, олбог түшлэг, жанши магнаг торго 9 бүхэл, мөнгө 1000 лан, морь 4, тэмээ 2, нанзад хадаг;

	Хурлын шавь нар хийгээд Жанжаа гэгээний бараа бологч нарт мөнгө 60 лан хайрлав. 

	Бодала-ийн сүмд тахил өргөхийн хандивт мөнгө 10 лангийн мөнгөн мандал 5 өнгийн уяатай өргөв. 

	Жанжаа ринбүүчийгээс Богдын гэгээнд даншиг өргөхөд гүсүнтүгийн шүтээн, мөнгөн бариултай хос дамар, шар магнаг, олбог түшлэг, 8 лангийн мөнгөн хорло суурьтай, 9 лангийн мөнгөн бумба, хажан гүш тогосын отготой, 7 лангийн гавал, 15 лангийн мөнгөн мандал нанзад уяатай, хүж 15 багц, жанши магнаг 8 бүхэл, цэмбэ 3 бүхэл, мөнгө 500 лан сэлт өргөв. 

	Богдын гэгээнд Жанжаа хутагт, Гандан ширээт, Рахо хутагт зэрэг дотоодын лам хувилгаан засаг лам тэргүүтэн дээдэс эрхмүүдээс бэлгийн өргөл барьц өргөсөн бөгөөд,

	Богдын гэгээн ч тэдэнд бурхан 7, хар үнэг минж халиу, Төвөд цэмбэ ба Тон70-ийн цэмбэ, булга шилүүс, бухар бохру [sbu har bo hru?[ 247, морь тэмээ 100 илүү, мөнгө 360 лан хайрлав. 

	Дапүси, Бодала, Дашлхүмбэ, Манзуширын сүм ба Долнуурын хийд аймагт тахил өргөх ба манз зэдний харамжид мөнгө 1000 илүү лан өргөв. 

	Богдын гэгээний сангаас авид тэргүүт олон бурхан, 7 эрдэнэ зэрэг тахилын хэрэглэл, мутрын тэмдэг хэмээх чагцан, вангийн хэрэглэл зэргийг урлан хийлгэхийн өргөл мөнгөөр 880 лан болжээ. Цааш нааш залрах замд сүсэгтэн олон даншиг мандал 100 гаруй удаа өргөв. 

	17-ны өдөр жич буцаж залрахдаа Дашлхүмбэ-д Эзэн гэгээний амгалан айлтгаад, Хүрээний зүгт эргэв. 

	Их Хүрээнд хүрэхэд угтуул сэмбрэн урьд ёсоор өргөв. 

	Богдын гэгээнээс богд эзэнд өртөөний хамтаар “Манзшир Богд Эзэн хаанд учирч бараалхсанаас олон зүйл дэргэдийн хишиг хайрласанд ачийг хариулах арга гүйцэшгүй агаад замд мэнд явж Хүрээнд хүрч ирэв. Одоо Манзшир Богд Эзэн хааны хүнд хайр шагналд бишрэхээр эзэн хааны түмэн өлзий түмэн галав хүртэл өнөд батдахын үүднээс зарлигийн ачийг хариулах, түүний таалал энэрлээр буулгасан зарлигуудыг хичээн дагаж дээдийн номд шамдах үүднээс шарын шашныг дэлгэрүүлэхийг чадлаар үйлдье” хэмээн шар хадаг өргүүлэв. 

	VIII сард дэргэдээс аюушийн нямба 21 хоног бүтээв. 

	Урьд IX сард 10-ны өдөр дэргэдээс ламчодви цонхор айлдав. Нийт хангал, шэгдор сэлт хурав. 

	XI сард нийт хангал, шэгдор гүйцэд хурав. 

	XII сард нямба, хагон жинсрэг айлдав. Богд эзний шавдан батдах ба шашин амьтны амаржих авралд ганжуур, мэгзмийн нямба, дүншаг бум зэрэг аврал их буув. 

	Хаан уул, Бүрэн хаан, Хэнтий хаан зэрэг ойрын өндөр уулнуудад сангийн чога ринчэнпрэнва тавих хэрэгтэй хэмээн буулгав. 

	Энэ жил бурхны хөрөг 13, майдар бурхан цутгуулан бүтээв. 

	Эзэн хаанд есөн цагаан өргөж шинийн амгалан айлтгах ба мэндэлсэн өдрийн баярт бэлэг хүргэх хүнийг илгээв. 

	Амгалангийн элчийн хамт

	Далай лам, Банчин богд тэргүүтэнд өргөл барьц бэлэг хуучин ёсоор өргөв. 

	Далай лам, Банчин богд нараас ч Богдын гэгээнд бэлгийн хэрэглэл өргөв. 

	Урьд жил Төвөдөд зарсан сойвон Эрдэнэ, тойн Ачитбилигт, нансо

	Лувсангончог, зайсан лам Балжор, шадар хаалгач нарын хамт

	Далай ламын гэгээнээс зангиа пэлдэн, эрдэнийн үрэл тэргүүтэн дамзай, ранжүн бурхан 3, бурхны хөрөг 13, гүнгэрваатай бурхан лима 3, богд Зонхавын гаабум тэргүүтэн боть 98, ламчодви цогшингийн хөрөг, Далай ламын дулдуй баримтаг, навс өвч гүйцэд, мөнгөн намжал бумба, алт шармал лай бумба, 40 лангийн мөнгөн завьяа, алт шармал мөнгөн завьяа, цгаан бүрээ 3, завьяа гангар 10, шүр ба хув71 эрих 1, цэмбэ 1 толгой, тэрэм 1 толгой, шашир тэргүүтэн 86, хач гүргэм 100 жин, хүж 120 багц, нанзад хадаг сэлт; Банчин богдоос зангиа адис хэдэн хэсэг, бурхан хос, суварга, цац72 бага, авдар 1, Банчин богдын жэйрав хөрөг 13, ганжуур 11 боть, баримтаг өвч гүйцэд, нарийн цэмбэ тэрэм 37, хүж 150 багц, жимсний зүйл; дацангийн хувраг ихэс лам ноёд дээд зэрэгт цутгамал бурхан ба хөрөг бурхан, бурхан далтын аймаг, Гоман дацангийн игчаа 4 боть, ложон 1 боть, чухал хэрэгт боть 11, мөнгөн мандал, Дэргэ диншаг, хонх шашир, чойго, бойв, нарийн цэмбэ тэрэм, шар гирга, хясаа эрих тэргүүтэн зүйл зүйл 300 илүү, улаан шар хүж 150 багц, Хачэ-ийн сайн үнэртэн нэн их өргөв. 

	Олон сүсэгтнээс даншиг мандал зоог өргөх ба зориулга мөргөлийн харамж өргөл барьц, эрдэнэ торго магнаг мал тэргүүтэн асар олон тул эс бичив. 

	Дэргэдээс гүсүнтүгийн шүтээн лүгээ алт шармал зэс майдар, сайн цагийн 1000 бурхны хөрөг 13 сэлтийг шинэ бүтээж амьтны амь аврах, үгээгүй хоосонд өглөг өгсөн хязгааргүй. 

	1796 он

	 

	Сайшаалт ерөөлтийн ширээнд суусан нэгдүгээр он Мэйво хэмээх гал луу жилийн

	Цагаан сарын шинийн нэгний Цэдэр зэрэгт заларлаа. Шашин амьтан амаржихын авралд Цогчин-д сан түм гүйцэд, түй өргөх ба 4 зүгийн часүм тавих хэрэгтэй” хэмээн айлдав. 

	II сард ганжуур, сэдэд ба жинлавчогзол түм түм, дүншаг бум тэргүүтэн, Очирдарийн өмнө 1000 тахил сэлт бүтээх хэрэгтэй хэмээн аврал буув. Нюгнай хийгээд дамдинянсан-ийн цэдэвийг урьд мэтээр бүтээв. 

	III сард нийт хангал, шэгдор сэлт хурав. IV сард нямба жинсрэг айлдав. 

	V сард Богдын гэгээнээс сан түй, аравнай жинсрэг айлдав. Ганжуур, данжуур, жигжидийн нямба жинсрэг төвлөх хэрэгтэй хэмээн буулгав. 

	VI сард шавь нийт даншиг өргөв. Богдын гэгээнээс сан, цонхор, нюгнай сэлт айлдав. 

	Дугар аймгийн гэлэн Гончог, Амдуунар аймгийн Данжан нар гавжийн дамжаа барьсанд Богдын гэгээн залраад манз зэд барив. Богд ламын гүндаа 3 тохой, Жалцав, Хайдав сэлт бүтээхийн харамж хайрлав. Богдын гэгээний зарлиг ёсоор маанийн бүтээлийг хувраг нийтээс бүтээв. 

	VII сард нямба айлдав. 

	VIII сард шанзав Дамчойравжаа даншиг өргөв. 21 хоногийн турш даминян-ийн цэдэв хурав. Дэд да түшээ гүн Гончогцэрэн, Дөрвөд Өөлд нийтээс даншиг өргөв.

	IX сард ганжуур тэргүүтэн ном гүрэм их буув. Аймаг тус тусад дара эх, ширнэн тус бүр түм, дүншаг бум, сан, часүм, амьтны амь аврахыг аль олон бүтээх хэрэгтэй хэмээн буув. Богдын гэгээн өөрөө их сан тавив. Бэйл Гомбоцэрэнгийн хошууны тайж Маг даншиг өргөв. 

	X сард аюушийн нямба, хагон жинсрэг сэлт хийв. 

	XI сард жигжидийн нямба 21 хоног хийж хагон жинсрэг цутгав. Дэргэдийн дамдинянсан-ийн цэдэв хуруулав. Юм дэлгэр дунд хураангуй зэрэг аврал гүйцээж тахил дэлгэр өргөх аврал бууснаас ригсүмгомбын тогтоолыг дарцагт бичиж хийсгэх сэлт буув. Дэргэдээс жигжидийн нямба 14 хоног, жинсрэг нюгнай сэлт зохиов. 

	Урьд жил Төвөдийн орноос сойвон Лувсангончогийн залж ирсэн манзушир очирваанийн шүтээнд аравнай айлдаад, дөрвөн мутарт жанрайсэгийн шүтээн лүгээ хамт залж дэлгэрэнгүй тахил өргөн,

	7 хоногийн турш тэгчэн сожонтой барилдсан жанрайсэгийн чога, ригсүмгомбын тогтоолын чога, мөргөл мандал тэргүүтэй маш олныг уншив. 

	Энэ жил дүйра, лориг, дагриг-т сургууль гүйцэж парчингийн сударт сурч эхлэв. 

	Эзэн гэгээний шинэ жилийн амгалан айлтгах тэргүүтнийг урьд ёсоор гүйцээв. 

	Манзшир Богд Эзэн хаан Сайшаалт ерөөлт анхдугаар ширээнд суусан Эзэн гэгээн лүгээ уулзан бараалхаж эс чадсанд Богдын гэгээнээс хамба шанзав тэргүүтэн эрхэм сайд нар лугаа Эзэн гэгээний зүгт зуур хандаж шар хадаг өргүүлсэнд, Эзэн гэгээний зарлигаар шар хадаг шагнав. Бас дараа Эзэн гэгээнээс шар хадгийн хамт торго 4 бүхэл сэлт шагнав. 

	Амгалангийн хамт

	• Далай ламын гэгээнд 10 лангийн мөнгөн мандал 5 өнгийн уяатай, магнаг торго 2 бүхэл;

	• Банчин богдод мөн адил;

	• Ламо чойжонд мөн адил;

	• Төвөдийн лам ноёд ихэст магнаг торго 11 бүхэл, үнэг, мөнгө 100 лан шагнав. 

	Богдын гэгээнд

	• Далай ламын гэгээнээс цэмбэ, тэрэм 6 бүхэл, хүж 20 багц;

	• Банчин богд хийгээд Ламо чойжон нар бэлгийн эд таваар;

	• Лам ноёд дээдэс нараас цэмбэ 21 бүхэл, чойго, шашир сэлт өргөв. 

	Дэргэдээс гүсүнтүгийн шүтээн шинэ бүтээсэн ба тахил тавигийн хэрэглэл, амьтны амь аврах, үгээгүй хоосонд өглөг өгсөн нь хязгааргүй болой.

	1797 он

	 

	Сайшаалт ерөөлтийн 2-р он Марсэржан хэмээх гал могой жилийн

	Цагаан сарын шинийн нэгний Цэдэр зэрэгт заларлаа. Юм дэлгэр дунд хураангуй тоолох хэрэгтэй хэмээн буулгаад, цамто тавьж нюгнай айлдав. 

	II сард нийт хангал, шэгдор сэлтийг хуруулав. 

	III сард юм, гурван гүрэм, зэрэг олон аврал буулгаад жигжидийн нямба 21 хоног айлдав. 

	IV сард ганжуур, данжуур тэргүүтэн их гүрэм төвлөх хэрэгтэй хэмээн буув. Зарим хүнд жинан тэргүүтэн хайрлав. 

	V сард юм дэлгэр дунд хураангуй зэрэг олон аврал буув. Ван Доржжав даншиг өргөв. Зарим хүнд дүвжал ёсны цэдэв хайрлав. 

	 

	Бурхны бэлгэ билгийг өөрийн үндсэнд удирдан үйлдэгч аргын дээд

	Ухааныг тушаахын дээд жинангаар

	Төгс хувьтан олныг эзлэн барьму. 

	Ялангуяа аврал аюуш бурхан түүний биед өөрөө бүтэх болж

	Ном төгссөний ач өнө удаан оршихын арга ёс

	Олон зүйл энэ мэт бөгөөд

	Булаасан ба хулгайлсан насыг авчрах ирүүлэхийн рашааны шимээр

	Тэнгэр хүмүүн нас буян цог учрал бүгдийг

	Сав төгөлдөр шавьд өгөгч гайхамшиг 

	 

	хэмээсэн нь завсар үеийн шүлэг болой. 

	 

	VI сарын 15-ны өдөр ламчодви цонхор сэлт айлдав. Шавь нийтээс даншиг өргөв. Сайд ван ноёны ах гэлэн тойн Сандүв даншиг өргөв. 

	Богдын гэгээнээс эзний шавдан батдах ба амьтанд туслахад таалж юм дэлгэр дунд хураангуй шинэ бүтээж, бичсэн тэмдэг оршлын үг “Тус амгалангийн намираа хур” хэмээхийг бичив. Бурхан зураач, бичээч, тамга зэрэг бүтээсэн 37 хүнд хайр шагнал их хайрлав. 

	Тэд хүлээж аваад «Илт онохуйн чимэг», «Дундад үзэлд орохуй»-г шинээр бүтээж өргөв. Бас нэг бодь суварга цутгамал шинээр бүтээв. 

	18-ны өдөр Амарбаясгалант сүмд залрав. 

	Илүү сарын шинийн 2-нд Банчин богд Балдан-иш таалал төгссөний дүйцэнд ерөөл хуруулав. 

	Үүнээс эхлээд сар бүр шинийн 2-нд ерөөл хурах хэрэгтэй хэмээн тогтоов. 

	Өндөр гэгээний шарилын дэргэд багш хамба тэргүүтэн лам цорж шавь нартай түй хийгээд тахил өргөж ерөөлийг ихэд айлдав. 

	Шинийн 3-нд шарилын гэгээний өмнө залраад тахил агуу их өргөж сан, часүм айлдав.

	Түүнээс 3 хоноод Зая бандида Лувсанжигмэддорж, багш хамба Агваанпэрэнлэй, мэргэн цорж Жанчивдорж, номч цорж Дашжамц тэргүүт дэргэдийн 12 шавьтай шарилын суваргад их дэлгэр тахил бэлдэж аравнай дашнима айлдаад, хийдийн гол шүтээн хийгээд шарилын гэгээн тус тусад 7 хоног 1000 тахил бэлдэж, ламчодва тэргүүтэн гүн дэлгэр ерөөл айлдав. Бас 12 тахилын оронд 500 нэжгээд өргөв. 

	Шинийн 7-нд Бүрэн хаан ууланд заларч сан, солха, даатгал зохиов. 

	Шинийн 8-нд хийдийн олон хуврагт манз зэд гүйцээв. 

	Шүтээний гол шарил ба тахилын ордод тахил дэлгэр өргөн, сандуйн чога-тай барилдсан мөргөл тахил, өргөл хүндлэлийн буяныг цагаан лянхуа мэт дэлгэрүүлэв. 

	15-ны өдөр Цанид, Жүд дацангийн сургуулийн зөгий шүүлэг өргөх хүмүүст хайр шагнал их хайрлаж, сан тавив. Ялангуяа энэ хийдэд заларснаас буцах хүртэл 1000 тахил тасралгүй өргөж, амьтан бүгдийг тус амгалангийн баясгалан хуримд барилдуулахын таалал ерөөлийг хүчтэй хатуу залбирав. Дара эх даяанчийн хийдийн сан засаг Цэвээндорж, Дөрвөд Өөлдийн гүн Бодьгэрэл, Барга отог тус тусаас даншиг лугаа барилдсан өргөл өргөснөөс мөнгө 1000 ланг Богдын гэгээн Дара эх даяанчийн санд хайрлав. Богдын гэгээнээс хийдийн эргэн тойрны үгээгүй хоосонд хайр хишиг их хүртээгээд Их Хүрээнд залрав. 

	Урьд Богдын гэгээн Төвөд орноос Халхын зүгт залрахын үед, хамба номун хан Цэвээндоржоос Тэнгэр тэтгэгч эзний 49-р онд Дэлгэр хаан хэмээх уулын өмнө нэг сүм шинээр байгуулахын соёрхол айлтгасанд, Богдын гэгээнээс “Болно” хэмээн соёрхлоо. 

	Түүнээс сүмийн үйл болон хувраг тогтоод,

	Тэнгэр тэтгэгчийн 55-р онд Богдын гэгээнийг Шэхор-т залрах үед дэргэд бараа болсон хамба номун хан залж дөрвөн давхар 70 жан сүм шинэ бүтээснийг журганаар дамжуулж эзэн хааны алтан сонорт сонсгожээ. 

	Эзэн хаанаас Бэлгэ өлзийт сүм хэмээх алдар тийз дарсан бичиг буув. 

	Түүнээс удалгүй хамба номун хан таалал төгсөхийн дээр дэргэдэх шавиуд “Ачлалын тахил хэрэглэлийг Богдын гэгээнд өргөх лүгээ хамт даншиг өргөе” хэмээн айлтгав. 

	Дэргэдийн шавь нар ч түүний сангаас даншиг лугаа барилдуулан сүмийг өргөснийг хүлээж авсан ба тайж Цэдэн бишрэлт даншиг өргөв. 

	VII сард гурван гүрэм, нийт хангал буулгаад нямбад заларч шүтээнд аравнай чога-ийг айлдав. Жанжин бэйл даншиг өргөв. 

	VIII сард дэмчиг цонхор сэлт айлдав. 

	IX сард сандуй, дэмчигийн дагжүг, сан сэлт айлдав.

	Шинийн 6-наас эхлээд өдөр бүр дамдингийн доромбүл өргөх хэрэгтэй хэмээн буув. 

	Үес нэгэнд

	Богдын гэгээнээс авах орхихын сургаал зарлигийг увдислан зохиосон

	“Их нигүүлсэхүйд мөргөмүй. 

	Лам нар шанзав нарын хууччуул, нийт тушаал хэргэмтэн нар, гэсгүй нараар жишиж хурлын нийт хуврагт зарлахын учир:

	Ба бүрний удирдагч тэнсэлгүй Шагжамуни бурхны шашин Энэтхэгийн орноос Төвөдийн орон, түүний эрхэм гол шарын шашин их эрдэнэ нь Халхын орны амьтан нийт зохилдсон буяны хүчээр 200 жилийн урьд хамгийг айлдагч Далай лам Содномжамцын гэгээн тэргүүтний нигүүлсэхүйгээр анх эхэлж дэлгэрсэн. 

	Ялангуяа зах хязгаарын цөвийн цаг мөн боловч ба бүрэн хязгааргүй олон амьтныг боловсруулан гэтэлгэхийн мөрт байгуулах нигүүлсэхүй хийгээд их хүчит буяны хүч бүтсэн Богд лам дээд Өндөр гэгээний зарлигийн ачаар эдүгээ хүртэл сүжиг төгөлдөр буянтнууд зүг бүхэнд түгжээ. 

	Гурван суртал төгөлдөр гэлэнгээр голдсон эш онолын шашныг баригч хуврагийн аймаг арвижих мэтэд шашны үйлдвэр сайн бөгөөд түүнд шүтсэнээс энэ зүгийн нийт амьтанд ахуйн үес хийгээд эцэс туйлын амгалан жаргаланг эдэлсээр буйд бурхан бодисадва нар баясмуу. 

	Одоо үед би бээр баясаж байна. Ер амны уншлага магад хэрэгтэй. Гэвч зарим нэгэн сүсэг омтгой төдий чин зоригоор ядуу бөгөөд, утга учир өчүүхнийг ч үл мэдээд багахан уншлагыг тогтоож цээжлэн хуралд хурсныгаа эрдэмд хөөрөлхөнө. 

	Зарим нэг ч уншлага цээжилсэн юм юу ч үгүй чөлөө учрал бүрдсэн хүний биеийг олох бэрх ба эвдрэхэд хялбар, наад зах нь гурван эрдэнэ ба 10 нүглийг таньж ялган мэдэхийн төдий ч үгүй хилэнц хийх зэрэг сэрэмжгүй явдлаар өдөр шөнийг нөхцөөмүү. 

	Номыг сурах унших, буяны барилдлага үйлдэхийг зовлонд бодох, бас гүрэм засал, эмнэх, шоо зурхайг ашдаас үл мэдэх ч худал хуурмагаар бусдын толгой эргүүлнэ. 

	Ялангуяа гэлэн гэцэл равжүн нараас сахил санваарыг чадах чинээгээр аваад сургаалыг таньж мэдэхийн төдий ч үгүй бөгөөд, өчүүхэн мэдэвч авах гээхийг үйлдэхгүй тул хилэнц хураахын ерөндгөөр ядуурсан олон байх байртай байна. 

	Аяа эд нар нисваанис ба шимнусын эрхэнд орсон тул бурхан бодисадва нийтийн нигүүлсэхүй орон мөн боловч аврах бэрх бөгөөд, чойжон сахиуснууд үл таалаад, ад тотгороор хорлоход хялбар болоод, хойдод муу заяанд зүглэгчдийг санаваас мэргэд айн сэтгэл гансрах болмуу. 

	Миний санаанд хуврагууд явдал байц ариун цэвэр, номлол бүтээл арвижихын угийг сануулан үйлдэхийн дуршил урьдаас буйн дээр, одоо ажиглах цагт хуврагууд урьдаас маш арвижсан нь зонхид ном хийхийн зохилдох шалтгаан мөн боловч, зарим нэгэн энэ насны хүслээр гутсанаас номд хичээгч цөөхөн. Гэлэн тэргүүтэн олон боловч урьдаас дорой ядмаг мэт бөгөөд зарим нэгэн суртал алгасангуй мэт буй. 

	Цанид, Жүд дацангийн сургуульд шавь орогч олон боловч ёсчлон сурагч маш ховор байна. 

	Энэ нь лам гэсгүй нар алгасаж эс захирсан хэрэг агаад, хэрвээ захиравч үл айж эс сонссоноор гутав. Одоо үед шашин амьтны тусыг санаж, харамгүй санаа нийлэн зөвлөж, угаас сануулахыг чандлах нь захирахын эрхэм мөн. 

	Ер бурхны шашинд сонсох, санах, бясалгах гурвыг үйлдсэнээр орчлонгоос тонилох бөгөөд бурхны хутгийг олох мөн тул шавь бүгдээр их бага ламрим ложон зэрэг судар номыг цээжлэн заалгаж хөтлүүлэх, уншлага урилга тэргүүтэн буяны барилдлагад чөлөөгүй хичээх хэрэгтэй. 

	Ялангуяа тарнийн мөрөөр жишиж ном алинд ч сонсох санах бясалгах нь үйлдэхгүй байж үл болох шашны эрхэм гол мөн тул цанид дацангийн олон шавь нарт зарлаад номлож сонсохыг улам улмаар арвижуулан үйлд. 

	Бас Жүд дацан, эмч нар дацан, зурхай дацан, ном бичихийг сургууль бүгдэд лавтай оньсыг боловсруулах хэрэгтэй. 

	Гэргийтнүүд 10 нүглийг үйлдсэнээс илүү хуврагууд үдээс хойших амны идээ идэх ба цэвэр үл хэрэглэх, орхимжгүй 7 алхам хэртэй явах нь их унал бөгөөд, үл мэдсэнээр унал болохгүйн тул суртлыг таньж тогтоон цээжлэн, суртлыг нүдний цөцгий мэт сахих хэрэгтэй. 

	Ялангуяа шашин, чухам өөрөө тонилохыг олоход хүчтэй хорлолын дөрвөн зүйл хийгээд архи зэргийг тэвч. буруу хурьцал, архи уухыг шархтай мэлхий мэт тул гэм унал бүгдийн үндэс хэмээн тэвчихэд үлэмж шамдан чангалах хэрэгтэй. 

	Бусад үйлд олон агаад ном хийхэд тотгор их болдог хэрүүл тэмцэл, дуу аялгуу, сур шагай харвах, шатар мягман, зүй бусаар дэндүү хэтэрхий худалдаа наймаа, хүүлж өсгөхөд бүү оруул. Өөр бусдыг ариун бусаар гутаах тамхи татахад бүү оруул. 

	Хуврагууд дотор зуур цааш нааш таарахгүй, түүний дотроос лам багш ван санваар нэгтэн цааш нааш таарч тохирохгүй гэлгүй сэтгэл зохилдон эвтэй болбоос сайн чуулган бүгд бүтэх тул шамдах хэрэгтэй. 

	Товчилбоос алба тушаалтнууд ба шавь нар дотор зуураа нааш цааш авах гээхийг мэдэгчид нь үл мэдэгчдэд сануулан сургамжилбаас, сургагч өөрөө ч буяны чуулган хураана. 

	Бүгдээр цаг ба ахуй үе бүхэнд шашин их эрдэнэ хиргүй агаад өнө удаан мандаж орших арга ёсонд шамдаж, эх болсон зургаан зүйл хамаг амьтанд түгээмэл тус хүргэвээс бурхны хутгийг түргэн олно” хэмээн зарлиг буулгав. 

	Умар зүгийн амьтанд даруйн амгалан хийгээд алсын тустай зарлиг сургаал энэ мэтийг хайрлав. 

	Хамаг эрдмийн үндэс шагшаабад мөн. 

	Цаазын зарчмаас давалгүй сахь.

	Эндүүрэлгүй мөрийг үзүүлэгч бурхан багш саданд шүтсэнээс үнэхээр мөрийн голыг бариад чөлөө учралт биеийн тус их, олоход бэрх эвдрэх хялбар хэмээн мөнх бусаар үхлийг дахин дахин бясалга. 

	Хойдод муу заяаны халил хүчрийг үзэх болсноос гурван эрдэнэд үнэнээс итгэл явуулах бөгөөд буян нүглийн үйлийн үрийн ёсонд лавыг олсноос авах гээхийг ёсчлон бүтээхэд шамд хэмээн номлов. 

	Тэр мэт бага төрөлхтний сайн мөрөөр өөрийн үндсийг судлах бөгөөд, орчлонгийн хотол чуулганаас шуналыг буцааж гадагш мөргөөд сансрын энэ далайд нисваанисын эрхээр төрөх үхэхийг тэвч хэмээн номлосон буй. 

	Түүнээс дорой ядмаг амьтан бүхэн өөрийн эх бөлгөө. 

	Олон төрөлд ачаар тэтгэсэн ёсыг санаж бодь сэтгэлийн их онгоцны дотор сууснаас гурван биеийн эрдэнийн тивд хөтөл хэмээн увдисласан буй. 

	Тэр мэт нийтийн мөрөөр үндсийг судлаад одоогийн арилаагүй цогц бие төрөн түгэхүй үүнийг хоёр зэргийн алт болгогч будгаар сайтар болгон судлаад, ялгуусны үлгэр лагшны биед урвуулан соль хэмээн номлосон буй. 

	 

	Гэргийтний зуун жил арван нүглийг эдэлснээс

	Хувраг тойд санваарын цааз зарчмаас

	Харшлах цагт хилэнц маш илүү хүнд болох ёсыг

	Хэзээ ашид санаандаа суурилуул 

	 

	хэмээсэн нь завсар үеийн шүлэг болой. 

	 

	X сард ганжуур, дүншаг бум, сэдэд зэрэг аврал их хэрэгтэй хэмээн буулгаад, Богдын гэгээн аюуш хурав. 

	XI сард нийт хангал, шэгдор сэлт хурж, жигжидийн нямба 21 хоног зохиов. 

	XII сард ганжуур, данжуур хурах хэрэгтэй хэмээн буулгав. 

	Богдын гэгээний эх өөд болсонд, дэргэдийн тушаалтнуудаас хэрэглэл гаргахаар Цогчин-д их ерөөл айлтгав.

	Өдөр бүр маань уншлагад оруулахыг айлтгасанд “Тэр ёсоор болно” хэмээсэн ёсоор мөнхлөн тогтов. 

	Эзэн гэгээний шинэ жилийн амгалан айлтгах, мэндэлсэн баярын есөн цагаан тэргүүтнийг урьд ёсоор гүйцээсэнд хариу бэлэг хайр хишиг шагнав. 

	Амгалангийн элчийн хамт Далай лам, Банчин богд, Төвөдийн дээдэс ихэс тэргүүтэнд өргөл барьц бэлэг, эд таваарыг хуучин ёсоор өргөв. 

	Богдын гэгээнд

	Далай ламаас цэмбэ 2 бүхэл, хүж 15 багц,

	Банчин богдоос ч бэлгийн хариу өргөв. 

	Дэргэдээс гүсүнтүгийн шүтээн шинэ бүтээсний аймаг урьд мэт ба тахил тавиг тэргүүтний хэрэглэл, амьтны амь аврах, үгээгүй хоосонд өглөг өгсөн нь хязгааргүй болой. 

	1798 он

	 

	Сайшаалт ерөөлтийн 3-р он Дүйжи поня хэмээх шороо морь жилийн Цагаан сарын шинийн нэгний Цэдэр зэрэгт заларлаа. Цагаан сард Богдыэ эхийн тааллыг гүйцээхэд 21 гэлэн нюгнай сахилаа. 

	Шинийн 8-нд Хүрээний нийт хуврагаас их ерөөл хуруулсны дээр шавь нарт нэг нэг цэн мөнгө зэд хүртээв. Авид, дөрвөн мутарт жанрайсэгийн хөрөг шинэ бүтээв. Түүнээс Богдын гэгээн нюгнай хийгээд 13 хоногийн жигжидийн нямба айлдав. Дүншаг бум зэрэг аврал их хэрэгтэй хэмээн буулгав. 

	II сард дара эхийн мандал шива, 14 хоногийн турш жигжидийн нямба, хагон жинсрэг айлдав. 

	III сард ганжуур, гурван гүрэм, маналын нюгнай зэрэг аврал их хэрэгтэй хэмээн буулгав. 

	IV сард магтаал гүйцэд зэрэг аврал их хэрэгтэй хэмээн буулгав. V сард эхийн тааллыг гүйцээхэд Далай лам, Банчин богдод даншиг, зориулга, айлтгал, Лхасын ерөөл Сэнбрайгэсүм тэргүүтэнд манз зэд өргөхөд мөнгө 2 түм хэдэн мянган лан өргөж, донир Даваа шадар, дэргэдийн Галсан шадар, хаалгач Лувсандурал нарыг тухайлан элчээр зарав. 

	Эзэн гэгээний шавдан хийгээд шашин амьтан амаржих аргад мөнгө 700 лангийн харамж бэлдэж, 16 найдан, 4 махаранз, хуушаан, жово Атиша, Богд лам сэлт Бээжинд бүтээлгэх учрыг Ажаа ринбүүчид зарлигаар элч илгээв. 

	Ажаа гэгээнээс ч захиа сургаал нийтэд захиж айлдсанаас тэдгээрийг нэг тохой хүрэхээр бүтээлгэсэн бөгөөд, Богдын гэгээнд өргөхөд, шүншиглэж аравнайлаад дэргэдийн нандин шүтээнд заллаа.

	Эхийн хойдын буянд Дара эх даяанчийн  сүм, Хамба номун ханы хийд, Эрдэнэ зуу, Дамбадаржаа, Донхор хутагтын хийдүүд ба Эрдэнэ цоржийн хүрээнд их ерөөл хурав. 

	Очирдарийн шүтээнд түй өргөх тэргүүтэн гүйцээх хэрэгтэй хэмээн буув. 

	29-ны өдөр гүн Содномжавын хошууны эмч Амбаа даншиг өргөв. 

	VI сард сан, часүм, түй, аравнай зэрэг аврал их хэрэгтэй хэмээн буув. 

	13-нд шавь нийтээс дэргэд даншиг өргөв. Засагт хаан Буня-раднаа, Торгууд өөлд Тойн ван ламын хувилгаан, тайж Жамбал жонон нар даншиг өргөв. 

	Халхын дөрвөн аймаг нийтээс урьд ёсоор даншиг өргөж, Богдын гэгээнийг залж Булаг хэмээх газар баяр наадмын морь уралдуулав. 

	Гавжийн мяндаг авсан Жанжин бэйлийн гэлэн Лүнриг, Дондүвчойдар нарт хайр хишиг хүртээв. 

	Богдын гэгээнээс Өндөр гэгээний гүндаа 2 тохой илүү хэртэй шинэ бүтээгээд, тэргүүнд бандида титэм, биед жанч, мутарт шүрэн эрих 10 сувд хаалттай, олбог түшлэг, сэнтий, тэргүүн дээр лавир, шил бумбад магнагийн цэцгийн хажантай73, хоёр тохой мөнгөн мандал, нэг тохой мөнгөн хорло, мөнгөн жилүг, гансар лүгсэр, хонх очир, мөнгөн гангар ширээтэй, лхүнсэд, эмийн зүйлээр дүүрсэн мөнгөн аяга зэрэг тахилын олон зүйлс лүгээ олбог түшлэгийн баруун зүүн талд V Далай лам ба Банчин Лувсанчойжижалцан богдын бие нэг нэг тохой, мөн тэр адил авид бурхан шинээр бүтээлээ. 

	Шүншиг өргөхөд лам цорж, дэргэдийн шавь нартай аравнайн чога дэлгэр айлдав. 

	Өглөгийн эзнийг захирахын үед зарлигаар зарагдсан амбан ван эфү, дөрвөн аймгийн их бага хаад ноёдыг дуудаж, ойр эдлэх тахилыг бэлдүүлж, тэднээс 7 хоногийн турш шүтээний өмнө дэлгэр тахил өргөв. 

	Сан тавих ба хурим дэлгэрэнгүй бүтээв. Түүнээс ламчодва дэлгэр, гүйцэд мөргөл, мандал тэргүүтэй санаанд багташгүйг өргөв. 

	Өндөр гэгээний сольдэв Донни лхүндэв хэмээхийг шинэ номлож айлдаад, Цогчин-ийн уншлагад үргэлж тогтов. 

	Бас чагши жанрайсэг, манал, дүншаг, жанрайсэгийн хөрөг зэргийг шинээр бүтээлгэв. 

	Гомбо бэйлийн хошууны тойн Чойндон, засаг Дэмчигжавын хошууны тойн Гончог нараас айлтгасан ёсоор ригсүмгомбын зүрхэн, Богдын гэгээн өөрөө зохиосон цагаан манзуширын магтаал усан болор мэт цагаан хэмээхийн лүнг хайрлав.

	VII сард ганжуур дүншаг тэргүүтэн гүрэм их хэрэгтэй хэмээн буулгав. 

	Шинийн 1-нд Цэдэнжав мэргэн дүүрэгч, тайж Цэдэн бишрэлт, Дөрвөд Өөлд Ванчэн номун хан тус тус даншиг өргөв. 

	Хайлан тарах үед гэцэл гэлэн нарт лүн хайрлав. 

	VIII сард Жүд дацан ба Цанид дацанд заларч манз зэд хүртээв. Нийтэд тахил магтаал хурах сэлтийг айлдав. 

	IX сард найдан чога ба дэргэдийн бурхан багшийн тэнгэрийн орноос буусан лхавав дүйцэнгийн хурал айлдав. 

	Шинийн 3-нд Сөнөдийн тайж Лайжавын хөвгүүн тойн Лувсанравжаа даншиг өргөв. 

	Шинийн 7-нд Алтай урианхай даншиг өргөв. 

	X сард нюгнай, аюушийн чога, нийт тахил буулгаж жанрайсэгийн үүднээс 7 хоног нямба айлдав. 

	XI сард эзний шавдан ба шашин амьтан амаржихын аргад ганжуур, дүншаг бум зэрэг аврал их хэрэгтэй хэмээн буув. 

	Цанид дацанд шинийн 8-нд дара эх түм, сэндон-ийн тарни ба мэгзэм бум бум, ондогжан;

	Жүд дацанд шинийн 8-нд гомбо чойжал, дүгжүү; Мамба дацанд их манал гурав гүйцэд;

	Бадам ёга-д янсан, сундуй, гурван гүрэм, түй, дашчирав, часүм тавих хэрэгтэй хэмээн аврал их буув. 

	XII сард ганжуур, данжуур, 15-ны өдөр Цогчин-д дончод, ганданлхавжама, түй зэрэг аврал их буулаа. Богд нямбад залрав. 

	Засаг Үржинжавын хошууны Цэдэн бишрэлт өөрийн нутагт дуган хувраг тогтож гүйцсэнээс үргэлжийн хурал хурсаар байх тул одоо үе Богдын гэгээнд өргөх учрыг ноёд ихэст учир гарган айлтгаж тамгат бичиг авснаас, гурван цагийн бурхны шүтээн, хятад шунхан барын данжуур тэргүүтэн олон шүтээн, дуган жасын мөнгө олон зуун лан, сүрэг мал 30 гаруй сэлтийг нэг аймагт хамсруулан өргөсөнд баяссаар хүлээв. 

	Эзэн гэгээний шинэ жилийн амгалан айлтгах, мэндэлсэн өдрийн баяр тэргүүтнийг урьд ёсоор гүйцээв. 

	Амгалангийн элчийн хамт Далай лам, Банчин богдод мандал магнаг торго, Ламо чойжон, Брайвүн чойжон, Самъяа чойжон нарт мөнгө тав таван лан, Төвөд лам ноёдын аймагт амгалангийн бэлэг, өргөл барьц хуучин ёсоор өргөв. 

	Богдын гэгээнд Далай ламаас ном, хувцас, цэмбэ 8 бүхэл, хүж 20 багц; Банчин богд ба ихэс ноёдын аймгаас бэлгийн хэрэглэл өргөв. 

	Дэргэдээс гүсүнтүгийн шүтээн шинэ бүтээсэн ба тахил тавигийн хэрэглэл шинэ бүтээсний харамж хайрласан, амьтны амь аварсан нь хязгааргүй буй.

	
1799 он

	 

	Сайшаалт ерөөлтийн 4-р он Дондүв хэмээх шороо хонь жилийн

	Цагаан сарын шинийн нэгний Цэдэр зэрэгт заларлаа. Шашин амьтан амаржихын аргад ганжуур, аюушийн чога, лхам сэлт хуруулах хэрэгтэй” хэмээн айлдаад, Богдын гэгээнээс 21 хоног жигжидийн нямба айлдав. 

	II сард их манал зэрэг аврал буув. 14 хоног цамто тавьж жигжидийн нямба, хагон жинсрэг айлдав. 

	Тэнгэр тэтгэгч хаан тэнгэр болсныг сонссон даруй эзний тааллыг гүйцээхийн аргад нийт хуврагаас ерөөл, сундуй, лүнаг дэмчиг, найдан, жанрайсэг, их бага маналыг тус тус 7 хоног бүтээлгэж, түмэн тоот бурхныг бүтээв. 

	Бас Цогчин ба аймгуудад бага манал хуруулав. 

	Эзэн хааны амгалан айлтгахаар да лам Цэвэгжав, дэргэдийн бичээс Лувсандаржаа, хаалгач Галсан нарыг тухайлан зарж есөн цагаан шар хадаг өргүүлэв. 

	Тугдам өргөө нэгийг шинээр байгуулан ганжир, шүтээн тахил тэргүүтэн шинээр гүйцээв. 

	Сар бүр шинийн 8-нд сожонтой барилдсан маналын чога дэлгэр, сар бүрийн шинийн 15-нд найдан чога хурахын учирт лам цорж нугууд, эрдэнэ шанзав, да лам, сойвон, донир нарын хэргэмтнүүдээс дэргэдийн хуралд бараа болохыг айлтган, мэргэн цорж Жанчивдоржоос шавдан мандал өргөв. 

	III сард юм, дүншаг, мэгзэм бум бум зэрэг аврал их хэрэгтэй хэмээн буув. 

	Энэ үед багш хамба ринбүүчи-ээс дүйвапаг ёсны их ван өгөв. 

	29-ны өдөр Эзэн гэгээнээс зарлигийн бичиг өртөөгөөр буусанд, “Жавзандамба хутагт нас энэ хэртэй эцэг хааны хишиг шагнал айлтган одоо үе их тусыг сонссоноос хичээнгүйгээр туйлын санааг гаргаж надад амгалан айлтгахын журам ёсоор хадаг өргөсөнд би их сайшаамуу. Эндээс Жавзандамба хутагтад шар хадаг, их хавтага нэг хувь, бага хавтага хоёрыг шагнаж өгөв. Бэрх та хүлээн авснаас даруйд шагналыг учруулан миний нас сүүдэр амгалан бөгөөд, хутагтад сайшаан үзсэний учир шалтгааныг мэдүүл” хэмээн зарлиг буусан даруй

	Эзэн гэгээний хишигт мөргөв. 

	IV сард “бага манал хурах хэрэгтэй” хэмээн айлдав. Их манал дэлгэр, нийт тахилыг зохиов. 

	29-нд Харчин өртөөний Ванчигдорж даншиг өргөв. 

	“Энэ сарын шинийн 8-наас эхлээд сар бүрийн 8-нд шавь нараас их маналыг цээжлүүлж хурах хэрэгтэй” хэмээн айлдав.

	Цанид, жүд, Мамба, зурхай дацан тус тус сургууль номын шүүлэг өргөсөнд, баясан таалж хайр шагнал өгөв. 

	Баруун хүрээний Цогчин умзад Цэдэнгээс хайлангийн өглөгийн эзнийг айлтгах учрыг сонорт өргөсөнд, баясан таалж зангиа адис хүртээв. 

	V сард юм, түнлха 7 хоногийн турш, гурван гүрэм түм зэрэг олон аврал буув. 

	28-ны өдөр их манал гүйцэд хоёр айлдав. 

	13-ны өдөр нийт шавиас даншиг өргөв. 

	15-ны өдөр зайсан Цэдэн аваргын ах дүү нар даншиг өргөв. 

	26-ны өдөр Дотнын ах дүү нар даншиг өргөв. Бэйл Зундуй, Ванбо, Сандүв нараас гавжийн дамжаа барьж мяндаг авснаас мөргөхөд хайр хишиг өгөв. 

	VII сард их манал гүйцэд хоёр, сан сэлт айлдав. 

	Шинийн 3-ны өдөр Хаан ууланд залраад сан тавьж тахив. 

	Шинийн 5-нд жалван сан айлдав. Эрдэнэ цорж шавь нарын аймгийг тухайлан зарж, Шарга морьт уулын оройд сан тахил өргүүлэв. 

	Дамбадаржаа хийдэд заларч тахилын ордод тахил мөргөл, мандал айлдав. 

	Шинийн 7-ны өдөр хийдийн тахилын ордод дэлгэр тахил өргөхтэй барилдуулан их манал айлдав. Энэ өдөр Баруун хүрээний нийт шавиас даншиг өргөв. 

	11-ны өдөр Их Хүрээнд залрав. 

	VIII сард Эзэн гэгээний шавдан ба амьтан амаржихын аргад юм, додэгалсан, сундуй зэрэг аврал буув. Дундадын тугдамд гэлэнгүүд юм айлдалцав. Бас ганжуур, алтангэрэл, чивэл, дүгжүү, шэгдор, түнлха 7 хоног хур хэмээн их аврал буув. 

	17-ны өдөр Жүд дацангийн дүлцэн бүтээх тахилд морилж манз зэд хүртээв. Гүн Лхасүрэн даншиг өргөв. 

	Богдын гэгээнээс олон хувраг нийтэд авах гээхийн сургаал буулгаж айлдсанд мөргөмүү. 

	 

	”Олон хуврагт айлтгах учир нь:

	Та нар миний хүссэн ёсоор авах гээхийг ёсчлон үйлдсэн бөгөөд номыг хэрэглэн сурах, хурлын уншлага ба шашны үйлдвэрт хичээж байхыг би мэдээд маш баясаж байна. 

	Гэвч одоо ил далд хааяа зарим хүн гэмт явдалт нисваанистай муу нөхөртэй сэрэмжгүй эвлэж, шашин амьтан ба өөр бусдын даруй алсад хорлох буруу явдлыг үйлдэгч олон байх шинжтэй, тэмдэг тодорхой болсон байна.

	Одоо үе маш хянаж орон цагийн эрхээр бурхны гэгээн сэрүүн тунгалаг заларч байх цаг мэт буяны үйл аяндаа бүтэх нь хаанаас байх вэ. 

	Гэвч биеийн шүтээн нь намар цагийн цэцэг мэт эвдрэхэд хялбар. Хүслийн эрдэм зээлийн бодос мэт мөнх бус тул хойшид хүний биеийг олоход хялбар бусыг мэдэж наад зах нь өөр өөрийн биеийн зовлон үл эдлэхийн тулд, ам авсан шагшаабад сахихыг голлон судар ном цээжлэн унших, бясалган авах зэрэгт өөр өөрийн чадлаар өдөр шөнөгүй хичээ. 

	Мөргөл эргэл, өглөг өгөх зэрэг бие хэл сэтгэлийн буяны үйлд шамдваас лам гурван эрдэнийн авралд багтах магад. 

	Өөр бусдын одоо ба цаашдын сайн чуулган түргэн бүтэх болно хэмээн сүсэг бишрэлээр айлтгамуу” хэмээн зарлиг буув. 

	Түүнээс манал, аюуш, нийт хангал, ринчэнпрэнва айлдав. 

	X сард сундуй, манал хийгээд нямба жинсрэг ч айлдав. Эхийн тааллыг гүйцэд бүтээхэд илгээсэн элч нааш ирснээс

	Богдын гэгээнд

	Далай лам, Банчин богд, Дацаг ринбүүчи, өөрийн дүү Равданнамжал, эгч Галдан-Оюудон тэргүүт Төвөд лам нар ноёд эрхэм сайд нараас бэлгийн эд таваар өргөснийг өргөв. 

	Түүний хамт дацангийн ламд Брайвүн Лосалин-ийн гэвш лхаарамба Лувсангэндэн, Дашлхүмбэ-ийн гачэн Ишчойнпэл, бараа бологч дагалт нарыг илгээж, Занла74 өргөөнд шинэ уулзахыг айлтгасанд мөргөл өгөөд Цогчин ламд ёслон суулгаж овог язгуур, аль хийдэд сургууль хийсэн ёс зэргийг асуув. 

	XI сард манал, нийт хангал, түнлха солчод айлдав. 

	XII сард манал, жигжидийн нямба жинсрэг айлдав. Дахин 21 хоног зургаан мутарт гомбын нямба айлдав. Маналын гүндаа 2 тохой, гомбын алтан гүндаа нэг тохой хэртэй шинэ бүтээв. 

	Эзэн гэгээний мэндэлсэн баяр ба шинэ жилийн амгалан айлтгахыг өргүүлжээ. 

	Амгалангийн элчийн хамт Далай лам, Банчин богдод мөнгөн мандал 5 өнгийн уяатай, магнаг торго тус бүр 3 бүхэл, Ламо чойжон ба Төвөдийн лам ихэст бэлэг өргөв. 

	Дэргэдээс гүсүнтүгийн шүтээн шинэ бүтээсэн ба үгээгүй хоосонд өглөг өгсөн тэргүүтэн шашин амьтны тус хийсэн нь тоо томшгүй боловч бичиж үл гүйцнэ.

	1800 он

	 

	Сайшаалт ерөөлтийн 5-р он Дагво хэмээх төмөр бичин жилийн

	Цагаан сарын шинийн нэгний Цэдэр зэрэгт заларлаа. “Гүнаа тэргүүтэн хурах хэрэгтэй” хэмээн айлдав. Бас нийт хангал, аюуш, манал, гомбо айлдав. 

	II сард манал айлдаад нямба, хагон жинсрэг гүйцээв. Дэргэдийн жигжидийн нямба 14 хоног айлдав. 

	III сард эзний шавдан шашин амьтан амаржихын авралд гажуур нийт хангал олон ном буув. Дэргэдээс жигжидийн нямба 21 хоног айлдав. 

	IV сард аюушийн чога, манал, сундуй хэрэгтэй хэмээн буув. Богдын гэгээн 25 сүүдэр зооглосны баярт

	Жанжаа гэгээнээс шавдан мандал өргөхийн харамжид алт 5 лан, мөнгө 1000 лан, жанши магнаг 2 бүхэл сэлт өргөв. 

	Багш хамба ринбүүчи Агваанпэрэнлэйгээс дэмчигийн ван сонсож айлдав. 

	Жанжаа гэгээний өргөлийн хариуд жанши магнаг 2 бүхэл, тэрэм цэмбэ, баримтаг, хар үнэг, минж, халиу, тэмээ 30 сэлтийг өргөв. 

	Түүнээс ганжуур зэрэг аврал буув. 

	Цанид дацанд мэгзэм, сэндон-ийн тарни, ригсүмгомбын зүрхэн нугуудыг бум бум хүргэ хэмээн буув. Нийт хангал, сожон лугаа барилдсан манал, дагжүг хурав. 

	25-ны өдөр засаг Үржин үйзэнгийн хошууны ширээтийн хувилгаан Гончогдаваажалцан даншиг өргөв. 

	V сард нийт хангал, шэгдор, манал, түнлха буув. 

	Шинийн 7-нд Харчин өртөөний гэлэн Лувсанбалжор даншиг өргөв. VI сард эзний шавдан шашин амьтан амаржихын авралд ганжуур, данжуур, санжодмолом түм түм их аврал буув. 

	Цанид дацанд балдан сасүм, мэгзэм, дара эх, сэндон-ийн тарни тус тус бум зэрэг аврал буув. 

	Хайлангийн гэлэнгүүдээс найдан, дүншаг, санжодмолом, сундуй, жадамба, дашчирав тэргүүтэн их аврал буув. 

	14-ны өдөр шавь нийтээр даншиг өргөв. VII сард гомбо, нийт хангал айлдав. 

	Шинийн 9-нд засаг Цэдэндоржийн хошууны гэлэн Чойнпэл нар даншиг өргөв. 

	Ажаа ринбүчиг Бээжинд залрах үед Богдын гэгээнээс элч довтолгон бурхан багш, 16 найдан, 4 махаранз, гэнэн Дхарма, хуушаан хаан, жовуу Атиша, богд Зонхава нэг нэг гүйцэд тохой гайхамшиг ялгамжит уртай, тус тусад мөргөл даатгалын шүлэг ба нэг сайхан сийлбэртэй шүтээнүүд болоод Төвөд оронд Лхалү-д элч илгээж хүний хэмжээтэй гомбо чагдүгийн гүндаа, ригсүмгүмбын нэг тохой гүндаа зэрэгт, шүншгийг мэргэн цорж Жанчивдоржоос дааж дөрвөн зүйл ринсрэл, тарнийн дэвтэр, Богдын гэгээнээс хайрласан додсол сэлтээр бялхтал дүүргээд,

	13-ны өдөр Богдын гэгээн голлон ханчэн Агваанпэрэнлэй тэргүүтэн зарлигийн хуралд бараа бологч сэлт гурав хоногийн турш дашнима-ын үүднээс дэлгэрэнгүй аравнай өргөв. 

	Долоо хоногийн турш тэгчэн сожон лүгээ барилдсан их манал, найдан чога-ийг өдөр бүр гурав гүйцэд, дэлгэр тахил айлдаж, гомбо чагдүгийн гансо принзол гүйцэд хурав.

	Хайлан тарахын үед гэцэл гэлэн нарт авах гээхийн зарлиг сургаалыг ухаан санааны угт хадгалах учиртай зэргийг дэлгэрэнгүй хайрлав. 

	VIII сард манал, найдан олон, магтаал, сундуй, гомбо хураад маанийн бүтээл хэрэгтэй хэмээн буусан ёсоор хурав. 

	IX сард дашчирав, түй, тахил дэлгэр тэргүүтэн олон ном буув. 

	Цанид-д ригсүмгомбын тогтоол, мэгзэм, зуун үсэгт, сэндон-ийн тарни бум бум,

	Жүд дацанд гомбо чойжал, дүгжүү зэрэг аврал буув. 

	Бас цанид дацанд мэгзэм сая, дара эхийн дой75, түнлха нэг өдрийн турш,

	Жүд дацанд сандуй, гэг таржэд-ийн урт тарни түм, Очирдарийн өмнө дончод76 түй сэлт, чадраабал драгшад тэргүүтэн чога-ийг олон буулгав. 

	Шинийн 7-нд Далай түшээ гүний хошууны тойн Шарав даншиг өргөв. 

	X сард дэргэдээс нямбад заларсны сүүлд найдан хурав. Түүнээс сандуйн нямба, дорчэн 2 хоног айлдав. 

	XI сард нийт хангал, найдан, гомбо, түнлха хуруулав. Их эрдэнийн талх хийгээд эмийн талхаар ригсүмгомбын гүндаа тус тус түмийг барлаж бүтээлгэн, найдан ба гомбын хөрөг шинэ бүтээв. 

	XII сард эзний шавдан шашин амьтан амаржихын авралд ганжуур, данжуур, гурван гүрэм түм түм, дара эхийн дой, нийт хангал 100, хийморь дэлгэрүүлэхийг төвлөх хэрэгтэй хэмээн буув. 

	Дахин манал, найдан, жинсрэг, жилийн сүүлд хуучин ном77 хурав. 

	7 хоногийн турш их манал, энэ жил хамгийн багаар дүнчүүр маань айлдав. 

	Сойвон Лувсангончог Богдын гэгээний өлмийн лянхуа батдах агаад зохиол үйлс дэлгэрэхийн тулд Төвөд оронд бүтээсэн манзушир хийгээд очирваанийн шүтээн 3 тохой сэлтийг өргөв. 

	Далай ламын эхийн тааллыг гүйцээх буянд нийт Хүрээ хуврагт нэг   манзын ерөөл хуруулав. 

	Эзэн гэгээний мэндэлсэн баяр ба шинэ жилийн амгалан айлтгахыг өргүүлсэнд урьд ёсоор шагнажээ. 

	Амгалангийн элчийн хамт Богдын гэгээнээс Далай лам, Банчин богдод мандал уяатай, магнаг торго; Ламо чойжонд мандал уяатай торго сэлт, Төвөдийн лам ихэст магнаг торго 14 бүхэл, мөнгө 120 лан өргүүлэв. 

	Богдын гэгээнд Далай ламаас бурхан, номын хувцас, цэмбэ тэрэм 8 бүхэл, Банчин богдоос бурхан, тэрэм, цэмбэ 34 сэлтийг өргөв. 

	Лхаарамба лам цорж Гэндэн, цорж гачэн Ишпэрэнлэй-д 1500 хонь, адуу, үхэр, тэмээ 825 сэлт хайрлав. Богдын гэгээнээс гүсүнтүгийн шүтээн шинэ бүтээсэн ба тахил тавигийн хэрэглэл, амьтны амь аврах, үгээгүй хоосонд өглөг өгсөн нь хязгааргүй боловч бичиж эс чадав. 

	1801 он

	 

	Сайшаалт ерөөлтийн 6-р он Ло-ан хэмээх төмөр тахиа жилийн

	Цагаан сарын шинийн нэгний өдөр Хүрээн дотор цэцэг бурхан гарсны учраар Баруун өргөөнд эс заларсанд ригсүмгомбын өмнө гачэн Ишчойнпэл, сойвон зэрэг дэргэдийн бараа бологчийн хамт балдан лхамын Цэдэр хурав. Түүнээс их бага манал, найдан, сандуй, дагжүг олон, магтаал, гомбо, шэгдор сэлт хураад Богдын гэгээн нямба айлдсаны сүүлд амарлиулах дэлгэрүүлэх жинсрэг цутгав. 

	II сард нийт хангал, шэгдор хурав. Дэргэдээс жигжидийн нямба 21 хоног айлдаад, часүм брүлдор олон тавих хэрэгтэй хэмээн буув. 

	III сард манал, нийт хангал, Өндөр гэгээний сольдэв Донни лхүндэв, гомбын дордүв зэрэгт төвлөх хэрэгтэй хэмээн буув. 

	Шинийн 6-нд тайж Цэдэн бишрэлт даншиг өргөв. 

	13-ны өдөр ригсүмгомбын өмнө Богдын гэгээнээс гачэн Ишчойнпэл тэргүүт 9 нөхөр сэлт дүйнхрын дагжэд дүнжэд хурж сар бүр хурал хурах учир тогтов. Түүнээс амбан ван эфү-ээс бүрэн хэрэглэл эмээлтэй хөлгө морь өргөв. 

	IV сард Цогчин-д дүншаг бум, дүншагийн чога, тэгчэн сожонтой барилдсан манал, ганжуур, санжодмолом бум, дончод дэлгэр бэлдэх тэргүүтэн их аврал буув. 

	Цанид дацанд жамбалцанжод зэрэг аврал буув. 

	Жүд дацанд гомбо чойжал дүгжүү, дордүв, амарлиулах дэлгэрүүлэх эрхэнд хураах жинсрэг гүйцээв. 

	26-ны өдөр аймаг тус тус гурван гүрэм, манал, дашчирав, түй сэлт бүтээх хэрэгтэй хэмээн буув. Түлээ түүхээр явахын үед ганжуур туулах урьдын журам буйн дээр данжуур туулахыг үргэлж байран тогтох хэрэгтэй хэмээн буув. 

	Сожон лугаа барилдсан манал, найдан, дэлгэрэнгүй тахил үйлд хэмээн буув. Дүйнхор-ын дагжэд, дүнжэд, ганжуур туулах, сэдэд тэргүүтэн төвлөх хэрэгтэй хэмээн буув. 

	11-ны өдөр бандида номун хан Цэвээнжав, гүн Санжайжав нараас залбирч шар хадаг өргөсөнд, ёнзон Ишжалцан-ийн зохиосон жорви чойдүг бясалгалын хөтөлбөр, Богдын гэгээний хайрласан сольдэв донни лхүндэв ламын налжор, Дам мэдог прэнзэй, цагаан манзуширын магтаал Чүшэл даргар нугуудын лүн, донир Гэндэндаш нарын айлтгасан мэт ганданлхавжама, ригсүмгомбын зүрхэн сэлт хайрлав. 

	“Ажаа гэгээнд элч илгээж шүтээний гол Очирдарийн залах ширээнд бэлдэх учиртай гайхамшигтай халуун алт шармал, элдэв их эрдэнийн шигтгээтэй сэнтий жавёл78-ыг Бээжин урлаачаар шинэ бүтээхэд хүргүүлэх хэрэгтэй” хэмээн айлдсан ёсоор захиа зарлиг айлдаж түргэн бүтээж гүйцээд Богдын гэгээнд өргөсөнд, Очирдарьд өргөж шинэ бүтээсэн ойрын найман бодисадва, нандин шүтээн олныг нөхдийн ёсонд залж оршуулав. 

	Риг-наа жагар ёсны танка дэлгээд, Богдын гэгээнээс сандуй мижиддоржийн хот мандлын голлогч эзэнд болгоогоод, арвисыг баригч олон нөхөдтэй дашнима79-ийн чога-ийн үүднээс 3 хоногийн турш мэлмий нээх аравнайг хурж, 7 эрдэнийн чимэг эрих, тор ба хагас торыг ч дэлгэр жагсаан, 7 хоногийн турш сандуйн жинхор хурж шиви жинсрэг айлдав. 

	Энэ үед огторгуй тунгалаг сайн бөгөөд хур ус үргэлж зөөлөн орох зэрэг сайн ёр шинж олон бүтэх болжээ. 

	V сард эзний шавдан шашин амьтан амаржихын авралд ганжуур, данжуур, алтангэрэл зэрэг олон тоотой номын аврал буув. 

	Шинийн 2-нд сан, дүнжингарав, хийморь дэлгэрүүлэх аврал их буув. 

	Богд Эзэн хаанд учирч бараалхахаар Шэхор-т залрах учрыг сонорт айлтган бичиг бурхан сэлтийг өртөөгөөр дамжуулан өргөсөнд, Эзэн гэгээнээс хишигт шар хадаг, шүрэн эрих, их хавтага 1, бага хавтага 4 сэлтийг шагнав. 

	VI сард нийт хангал аврал буув. 

	Шинийн 4-ны өдөр шавь даншиг өргөв. 

	Ригсүмгомбын шүтээний өмнө цагийн тахил өргүүлэв. Зоогой аймгийн Данзандаржаа, Дүйнхорын аймгийн Ишдондүв хоёр дамжаа барьж гавжийн мяндаг авсанд мөргөл, хайр хишиг өршөөв. 

	VII сард юм, алтангэрэл 9 зэрэг аврал их буув. Түүнээс Далай ламын шавданд 21 гэлэнгээр аюушийн цэдэвийг 7 хоногийн үе бүтээлгэв. 

	Дэргэдээс манал, найдан, гомбын гансо айлдав. 

	23-ны өдөр да Жанжин бэйлийн хошууны хиа Цэвэг даншиг өргөв. Мөн тэрээр дүйнхор хурах өглөгийн эзэн боллоо. 

	25-ны өдөр зайсан Цэдэн аваргын ах дүүс, шавь Гомбо хиа нар даншиг өргөв. 

	Түүнээс Шэхор-ын зүгт заларсны зам дээр эзний өртөөнд хүрэхэд эзэн зарлиг буулгасан нь:

	“Юндэндорж нарын газраас Юндэндорж өөрөө Жавзандамба хутагтыг харгалзан хүрээнээс гарсан ёс хийгээд хутагтад миний хишигт мөргөсний өргөл хадаг сэлтийг өргөж айлтгах учиртай. Энэ жил би гөрөөсөнд морилох хойшилсон учрыг Юндэндоржид зарлиг буулгаж элчийн учир илгээнэ. Юндэндоржийн дэргэд үүнийг хүрмэгц урьдаас хүлээн авч зарлигийг хичээн дагаж хутагт монгол олон ван гүн нугуудад мэдэгдээд гэдрэг буцаж ирэлтэй. Хэрвээ дахин илгээсэн хэрэг эс учирваас, энэ зарлигийг хүлээн авсан тэр цаг мөчөөс даруй гэдрэг буцаа. Одоо халуун өнгөрүүлж ордонд ирэх байртай элдэв олон хэргийг шийдэх хэрэггүй. Дараа жил гөрөөсөнд морилохдоо үйл хэргийг урьдын журмаар шийднэ. Жавзандамба хутагтад шагнал шар хадаг шагная. Юндэндорж хүлээн авсны сүүлд хишиг шагналыг магад олгуулан үйлд” хэмээжээ. 

	Зарлигийг хичээн дагаж хүрч ирээд Бооролж сайханд давааны өмнөх Улаан худаг хэмээх газрын захаас гэдрэг буцах замд

	VII сарын 27-ны өдөр Хаан ууланд тайж сан айлдав. 

	28-ны өдөр Донхор ачит номун хан лам Лувсантүвдэнванчигийн хийдэд залрав. 

	Ачит номун хан Донхор хутагтын хийдийн тэргүүлэх жас сэлтээр угтаж олон хуврагаас сэмбрэн залж зоог цай өргөв. 

	Түүнээс Богдын гэгээн гомбын гансо, шэгдор айлдав. 

	VIII сарын шинийн 2-ны өдөр Донхор хутагт дэлгэр даншиг өргөв. Түүнд жанши магнаг зэрэг торго 10 бүхэл, цэмбэ тэрэм 10 бүхэл, мөнгө 1500 лан хайрлав. Бас олон хуврагийн жасад сэвэг цай 10, мөнгө

	100 лан, сарлаг 150, цэмбэ булигаар хадаг сэлт хайрлав. Түүнээс хийдэд цам гарсанд цамчин нарт мөнгө 50 лан хайрлав. 

	Түүнээс Их Хүрээнд залраад “Энэ жил би эзэн хаанд уулзаж эс чадах тул элч илгээж Эзэн гэгээнд даншиг өргөвөөс зохих үл зохихыг айлтгамуу” хэмээн өртөөгөөр өргөв. 

	“Энэ тухай маш зөв боловч хойд жил хутагт биеэр учрахын үед сайн бэлгийн даншиг өргөх зохистой” хэмээн зарлиг бууж шагнал шар хадаг хайрлав.

	Эзний шавдан, шашин амьтан амаржихын авралд ганжуур, сундуй тэргүүтэн номын аврал их буув. Аймгуудад гурван гүрэм, дүншаг, намжом, санжод, ригсүмгомбын зүрхэн, часүм аль олон төвлөх хэрэгтэй хэмээн буув. Сожонтой манал, нийт хангал сэлтийг хурав. 

	15-ны өдөр Хардэл эрх бэйсийн хошууны тайж Вандүд даншиг өргөв. 

	20-ны өдөр бэйл Гомбоцэрэнгийн хошууны Лувсанодсэр даншиг өргөв. Түүнээс Жүд-ийн дүлцэн хуралд залрав. 

	IX сард дүйнхор, нийтийн тахил магтаал, манал, сандуй, жигжид, гомбо сэлт хурах хэрэгтэй хэмээн буув.

	17-ны өдөр бэйл Гомбоцэрэнгийн хошууны тайж Сандүв үйзэн даншиг өргөв. 

	20-ны өдөр Далай түшээ гүний хошууны тавнан Цэдэн даншиг өргөв. 

	X сард манал, нийт хангал хурав. Дэргэдээс нямба айлдаад, нийт хангал 100 гүйцэд, лхам, жамсрангийн шэгдор, дүншаг бум, зургаан ерөөл сэлт, олон хуврагийн тухай авралд ганжуур, сундуй, алтангэрэл аль олон, дүншаг, гурван гүрэм аль олон тэргүүтэн их аврал буув. 

	XI сард дэмчиг, аюуш, нийт хангал, түнлха хурав. 

	Түүнээс 33 хоног дэмчигийн нямба айлдав. 

	XII сард их бага манал, найдан зэрэг аврал буув. 

	Цанид-д мэгзэм 4 бум, ганданлхавжама хурах хэрэгтэй хэмээн буув. 

	Энэ жил хүний хэрээтэй минтүгва, бурхан багш, чагши жанрайсэгийн хөрөг, алтаар бүтээсэн номд «Ламрим чэнмо», «Самадог годви до», «Чойжод равсал» шинээр бүтээв. 

	Дэргэдээс Эзэн гэгээний шинэ жилийн амгалан айлтгах мэндэлсэн баяр зэргийг хуучин ёсоор өргөв. 

	Амгалангийн элчийн хамт

	• Богдын гэгээнээс

	• Далай лам, Банчин богдод мандал уяатай, магнаг торго;

	• Ламо чойжонд мандал уяатай, хувцас өмсгөл сэлт, Төвөдийн лам ихэст магнаг торго, хар үнэг, булга, цэмбэ 12 тоот өргүүлэв. 

	Богдын гэгээнд Далай лам, Банчин богдоос ч баярын бэлэг эд таваар өргөв. 

	Дэргэдээс гүсүнтүгийн шүтээн шинэ бүтээсэн ба үгээгүй хоосонд өглөг өгсөн, амьтны амь аварсан тэргүүтэн тоо томшгүй боловч бичиж үл гүйцнэ. 

	1802 он

	 

	Сайшаалт ерөөлтийн 7-р он Ачэн хэмээх усан нохой жилийн цагаан сарын шинийн нэгний Цэдэр зэрэгт заларлаа. Их бага манал, сожонтой найдан, сандуй, дүйнхор, гомбо магтаал хурах хэрэгтэй хэмээн буув. 

	II сард эзний шавдан, шашин амьтан амаржихын аргад ганжуур, дара эх бум, сэдэд, ширнэн аврал их буув. Манал, найдан гомбо сэлтийг дэргэд айлдав. Дэргэдээс жигжидийн нямба 14 хоног айлдав. 

	III сард гурван гүрэм тэргүүтэн олон унших хэрэгтэй хэмээн буулгаад, Дэргэдээс жигжидийн нямба 14 хоног айлдав. Гурван дүйцэнд сожонтой манал, найдан чога зэрэг аврал буув. 

	IV сарын шинийн 8-нд Засагт хаан аймгийн гүн Гэлэгийн хошууны тойн гэлэн Агваандагва, тайж Бүргэд, гэлэн Шарав, тайж Элдэв-очир, Солоон Баргын хүн аймаг сэлтийн хүссэн ёсоор ганданлхавжама, санжодмолом, ригсүмгомбын лүн хайрлав. 

	IV сард ганжуур, сэдэд бум, нийт хангал 1000 зэрэг аврал буув. Цанид-д ригсүмгомбын зүрхэн, Богд ламын магтаал, Жүд дацан-д сандуйн дагжүг, Мамба дацан-д манал хийморь дэлгэрүүлэх, ганжуур, гурван гүрэм зэрэг олон аврал буув. 

	Аравнайн 7 хоногийн турш сандуй, сожонтой манал, найдан, дэмчиг, жигжид хурав. Бандида номун хан Цэвээнжав даншиг өргөв. Бас зайсан Ням даншиг өргөв. Энэ үед дүйцэнгүүдэд тэгчэн сожонтой манал найдан хурав. 

	V сард лүндэн ёсоор Шэхор-т залрах учирт Дэргэдийн авралд ганжуур, данжуур, дүншаг бум, сэдэд ширнэн дара эх гурав ба санжодмолом түм түм, сожонтой манал, найдан, нийт хангал, чойжал-ын дордог, далха төвлөн хурах хэрэгтэй хэмээн буув. Засаг Үржинжавын хошууны дэд да хэбэй гүн Гомбожав, тайж Цэдэнжав, Авга нар бэйлийн хошууны тайж Элдэв-очир, занги Зоригт, тойн ламын хувилгаан Цэвээндорж нарын айлтгасан ёсоор дүвжал ёсны цэвээн хайрлав. Да бэйл Дагдандоржийн албат гэлэн Агваанчойдон, гэлэн Лувсан нарын айлтгаснаар санжодмолом, ригсүмгомбын зүрхний лүн хайрлав. 

	VI сард алтангэрэл 30, доржсэмби бумба бүтээх, жигжидийн жайва ванги жинсрэг, цанби дой хурав. Хайлангийн гэцэл гэлэн нарт жадамба, сундуй, алтангэрэлийг өдөр бүр ээлжээр тоолмуу. 

	Хүрээ хавийн ой мод урьд үзэгдээгүй хорхой идсэн ёр шинж болсонд жадамба, сундуй, усан балин, брүлдор, сан тэргүүтэн тавих хэрэгтэй хэмээн буув. 

	Шинийн 3-нд Да бэйлийн тайж Дорж даншиг өргөв. Шинийн 5-нд нийт шавь даншиг өргөв. 

	Шинийн 7-нд хөлгөч дарга Гончог даншиг өргөв. Шинийн 9-нд хиа лам Донёд даншиг өргөв. 

	12-ны өдөр Хүрээ номун гэсгүй Дарьбилигт даншиг өргөв. 

	14-ны өдөр Жонон бэйлийн хошууны тойн Лувсанцэрэн, да бэйл Дагдандоржийн хошууны Дархан хунтайж даншиг өргөв. 

	15-ны өдөр дэргэдээс жигжидийн дагжүг, ламчодви цонхор айлдав. 

	16-ны өдөр Шэхор-т залрахын бараа бологчид амбан ван эфү, багш хамба Агваанпэрэнлэй, мэргэн цорж Жанчивдорж, эрдэнэ шанзав Дамчойравжаа, да лам Лувсангэлэг, тойн ламын хувилгаан Цэдэндорж, сойвон донир тэргүүтэн их бага хэргэм тушаалтнууд, Түшээт хааны гүн Намжал, Сэцэн хааны засаг Дэмчигжав, засагт хааны хошууны Намжалдорж, Сайн ноёны хошууны засаг Дамдинжав ба дөрвөн аймгийн туслагч түшмэл сэлт 100 хүн Их Хүрээнээс хөлгийн жолоо хандан заларч, Хөхөө аманд хүрээ байгуулж лус тахив. 

	16-ны өдөр сангийн чога Чойгү нанва хэмээхийг айлдаад Богдын гэгээний зарлигчлан багш хамба Агваанпэрэнлэйн Уй-н хурлын 10 шавиас сангийн чога ринчэнпрэнва, дашчиравын солчод тавилаа. 

	26-ны өдрөөс хойш өдөр бүр сан тасралгүй айлдав. 

	29-ны өдөр чойжал, дүгжүү, цанба төвлөн хурах хэрэгтэй хэмээн буув. Дэргэдээс гомбо, лхам, драгшад сэлт айлдав. Сэцэн хааны Махашри даншиг өргөв. 

	VII сарын шинийн 8-нд их бага манал, ламчодва, сан айлдав. 

	Түүнээс заларч зам дээр өдөр бүр түм шахуу олонд мөргөл өгөн, ном хайрлаж, аврал айлдсаар залрав. 

	14-ны өдөр бага манал айлдав. 

	15-ны өдөр дүншаг, пунцог гүсүм, даншиг, зургаан ерөөл айлдав. 

	21-ны өдөр сан айлдав. 

	23, 25-ны өдөр нийт хангал, түнлха олон хурал хурав. 

	Түүнээс залраад Билигт номун ханы хийдэд тэрэм цэмбэ 2 бүхэл, эрээн хар хувцас 4, мөнгө 50 лан;

	Гогостой сүмд эрээн хар одончуу 2 толгой, мөнгө 250 лан; Миндол номун ханы хийдэд мөнгө 50 лан;

	Шавартай сүмд мөнгө 30 лан; Нанжи сүмд мөнгө 30 лан; Хуягтын хийдэд мөнгө 100 лан;

	Хоолтын сүмд мөнгө 50 лан хайрласан бөгөөд, залрах замдаа амьтны амь аврах, хоосон үгээгүйд өглөг өгсөн нь тоогүй. 

	Түүнээс Долнуурын ойр Баянбулагт хоног болж хүрээ байгуулав. Түүнд зарлигийн сайд айлтгалын элч хиа амбан Лувсандорж, заргач Чойдаш нар учирснаас зарлиг буулгахад “Жавзандамба хутагтаас надад уулзаж учрахаар Хүрээнээс гарсан тул замд бүгд сайн яваа юу. Чанчинман-д хиа Лувсандоржийг гаргаж монгол журганы туслагч түшмэл Чойдашийн хамтад эндээс хутагтын угтуулд өртөөгөөр дамжин илгээв. Хутагтад миний хишиг шүрэн эрих, их хавтага нэг, бага хавтага дөрвийг Лувсандоржид өгснийг хутагттай учрангуут зарлигийн учрыг мэдэгдээд хишиг хүртээсэн зүйлийг хутагтад өгч үйлдэгтүн” хэмээн зарлиг буужээ. 

	Долнуурын Шар сүмд мөнгө 450 лан хайрлав. 

	Ажаа гэгээн угтуул угтуулсанд мөргөл хайрлав. 

	Тэнд даншиг лүгээ халууны хуранд чухал хэрэгт хэрэглэлүүдийг өглөө. Зэргээр өдөр бүр түмэн тоот олонд үзэх сонсох дурдах хүрэлцэхийн барилдлага тусыг зохиосоор залрав. Нэгэн үед нийт хангал, дүгжүү айлдаж, сэдэд ширнэн 3, дара эх 7, зургаан ерөөл хурах хэрэгтэй хэмээн буув. Бас гомбо, драгшад айлдав. Битүүнд нар хиртэхтэй тааруулан аврал хуруулсан ба шүтээнд тахил өргөв. 

	VIII сарын шинийн 1-нд гөрөөсний зам Боолын ам хэмээх газраас Эзэн гэгээний амгалан айлтгахаар илгээхэд шар хадаг хайрлав. 

	Шинийн 5-нд Шэхор-т Таван зуун бандидагийн сүм ба Хуушааны сүм хоёрын хооронд Шар хүрээ байгуулжээ. 

	Шинийн 6-нд Шэхор-т залраад, Богдын гэгээнд багш хамба Агваанпэрэнлэй, мэргэн цорж Жанчивдорж, эрдэнэ шанзав Дамчойравжаа, да лам Лувсанжинба, тойн ламын хувилгаан Цэдэндорж, сойвон Лувсангончог, сойвон Намжалжав нар бараа болон эзэн хаанд бараалхаж шар хадаг бурхантай амгалан айлтгав. 

	“Хутагт амгалан явж ирэв үү. Бороо орсонд алжааж зүдрэв үү. Нас хэд хүрэв” зэрэг асуусанд хариу өргөв. 

	Эзэн гэгээнээс зандан гүнгэрваатай хас аюуш бурхан, улаан цагаан чойндон хадаг тус бүр 10, торго 9 бүхэл, хавтага их бага 5, нарийн цай 10, улаан бүдүүн хүж 5 багц шагнав. Дэргэдийн 7 шавьд хадаг 1, торго 4 бүхэл, хавтага 6 сэлт өгөв. 

	Шинийн 8-нд Эзэн гэгээнд даншиг өргөхөд 15 лангийн алтан мандал, 50 лангийн мөнгөн мандал 5 өнгө уяатай, алтаар бүтээсэн жадамба, алтан додэ галсан, алтан алтангэрэл, алтаар бүтээсэн цэнд, мөнгөн аюуш бурхан, мөнгөн бодь суварга, цагаан дара эхийн хөрөг 108, сайн цагийн 1000 бурхны хөрөг 10, бурхан багш найдан сэлтийн хөрөг 23, ригнаа титэм даржан сэлт, алт шармал мөнгөн төрийн 7 эрдэнэ, өлзийт найман тэмдэг, өлзийт найман эд тус тус 10 лангийн мөнгөнтавагтай, мөнгөн бариултай хонх очир 5 өнгийн хадаг уяатай, мөнгөн намжал бумба гүша тогосын отготой, алт шармал мөнгөн хорло, мөнгөн очрын иштэй хутга шар хилэн хуйтай, магнаг хатгамал нэхээстэй олбог түшлэг ба дэр, хар үнэг 9, булга 9, шар хүж 8 багц, Төвөд цэмбэ элдэв өнгө 100 бүхэл, агт 100, атан тэмээ 100 сэлтийг өргөсөнд Эзэн гэгээнээс Богдын гэгээнд “Нааш ир” хэмээн зарлиг буулгаад, өөрийн заларсан олбог дээр суулгаж шагнав.

	Богдын гэгээнд хас Шагжамуни бурхан зандан гүнгэрваатай, гүша суварга 1, алтан бариултай очир хонх, чимэгтэй дамар, оюу шигтгээтэй алтан мандал, шар пүүли* сав, хөх пүүли сав эдлэл, гүша нийлгүүр, урт иштэй хас хундага, алтан амсартай улаан Нанжин аяга 4, шар Нанжин таваг 1, Лин-ийн шилэн хутгуур 1, Нанжин цагаан бумба 1, цагаан шаазан домбо 1, шил сав нийлгүүр 4, хавтага 5, бүдүүн хүж 9 багц, Эзэн гэгээн өөрийн мутраар шар хадаг, Амон-ийн шүрэн эрих оюу чимэг төгөлдөр 10 номин хаалттай, цаг мөчийн хүрд мөнгөн чимэгтэй, цагаан шар чойндон хадаг тус бүр 10, жанши магнаг нарийн нэхээстэй 1 толгой, шар хати 1 бүхэл, хоёр өнгийн торго бүхэл 2, шар торго хинтэй80 бүхэл 1, улаан торго хинтэй бүхэл 1, нарийн цай 10 сэлт шагнав. Дэргэдийн 7 бараа бологчид тус хонх очир, алтан амсартай Нанжин аяга, торго тус бүр бүхэл 2, хавтага тус бүр 3, нарийн цай тус бүр 2 шагнав. 

	10-наас 12-ны өдөр хүртэл Дапүсийн хурлын эхэнд заларваас багш хамба Агваанпэрэнлэй, мэргэн цорж, эрдэнэ шанзав, тойн ламын хувилгаан, да лам, хоёр сойвон, хоёр бойнзинба, хоёр оточ, Цогчин умзад гэсгүй нар бараа болж хурав. 

	12-ны өдөр цам лүгээ сор залахад

	Эзэн гэгээн заларсанд

	Богдын гэгээнээс амгалан айлтгав. 

	Эзэн гэгээнээс Богдын гэгээнд жанши магнаг торго 5 бүхэл, хавтага 3 зэргийг шагнаж, бараа бологчдод шагнал хүртээв. 

	13-ны өдөр Богдын гэгээнд их хурим хайрлаж, шагналд хас хонх очир, аяга, шил саван нийлгүүр 4, жанши магнаг бүхэл 9, Нанжин улаан эсгий 2 алд, улаан шар хүж 8 багц сэлт хайрлав. 

	Долоон бараа бологчид хайр хишиг гүйцэд шагнав. 

	Богдын гэгээнээс Төвөд оронд морилж, Далай лам, Банчин богдоос сахил хүртэх ба гүн ном авахын учирт чөлөө айлтгал бичиг журганаас дамжуулан эзний сонорт өргөсөнд, жич “Монгол журганаас Жавзандамба хутагт айлтгал бичиг өргөөд Төвөдөд морилж, санваар хүртэх учрыг гуйсан учрыг дамжуулан айлтгасан буй. Эзэн гэгээнээс лам нар санваар хүртэх нь шарын шашинд их эрхэм хэмээн сайшаасан агаад урьд хутагтын нас бага байв. Гуйхын учир шалтгааныг эс сонсов. Одоо хутагт 28 нас хүрчээ. Үнэн голоос айлтгал бичиг өргөж гуйсан тул шагнал хүртээгээд, Жавзандамба хутагтын гуйсан ёсоор санваар хүртэхээр явуулах нь номын ёс мөн. Хэрвээ гэлэнгийн санваар авахгүй болбоос ван жинангийн ном номлож болохгүй. Далай лам, Банчин богдоос гэлэнгийн санваар авахыг голлож, шарын шашныг дэлгэрүүлье хэмээн айлтгасан байх тул цөөн хүнийг авч яаруу түргэн явагтун. Дэргэдэх хамба шанзав нарт сургамжлан, явах замд журам ёстой таарамжгүй үйл үйлдвэр орхилгүй, монгол ардуудыг зовоолгүй, сайн ерөөлөөр Баруун Зуу-ийн оронд хүрээд гэлэн санваарыг аваад даруй гэдрэг буцаж номын ёсонд шамдаад, өнөд миний хайр шагнал айлтгах тухайд хичээх хэрэгтэй” хэмээн зарлиг буув. 

	15-ны өдөр сундуй, сэдэд, зургаан ерөөл, шүтээнд түй өргөв. 

	Сар хиртсэн тул аюушийн нямба хийв. 

	16-ны өдөр ордонд морилоод жич буцаж морилохын амгалан айлтгав. 

	Энэ өдөр өргөсөн агт атны хариу жанши магнаг, хуй торго 23 шагнав. 

	17-ны өдөр эзэн хаан гөрөөсөнд морилохоор Шэхор-ын зүүн хаалга Хутайж-ын гадна хажууд

	Эзэн гэгээн заларсанд,

	Богдын гэгээнээс үдэхээр шар хадаг өргөж,

	Эзэн гэгээн ч шар хадаг шагнав. 

	18-ны өдөр Эзэн гэгээн Халуун өнгөрүүлэгч ордноос жич гадагш гарахын үед Дапүси сүмд мөнгө 340 лан харамж хайрлаад, Дашлхүмбэ-ийн зүгт манз зэд өргөв. 

	14-ны өдөр Сайн ноён аймгийн хошой чин ван Гүрний эфү, Жирэмийн чуулганы тэргүүн Хорчин хошой чин ван Лхаваан, дэд тэргүүн чин ван Норовринчин, засаг гүн хошой чин ван Дашванбо, засаг гүн төрийн жүн ван Лувсанжалцан, засаг гүн төрийн жүн ван хошой эфү Содномдовжай, жүн ван Санжайжав, засаг төрийн бэйл Машбат, бэйл сайд Заяат, бэйл Өлзийт, бэйс Сэд, засаг гүн Гүрэнжав, туслагч Мижиддорж, Дамчой нарын 13 хүн, бас Зостын чуулганы тэргүүн гүн түшээ сүмд Харчин ван Манзшир, засаг бэйл Содномбалжор, хошой эфү Донёддорж, төрийн эфү Балдан-Ёндон, Түмэд бэйс улсын эфү Маньбадар тэргүүт 12 хүн, Зуу-од чуулганы тэргүүн найман жүн ван Лхаваанравдан, дэд тэргүүн Баарин жүн ван Содномдорж, Оохэн жүн ван Дэчэн, Огнод жүн ван Бэүдорж нарын 16 хүн даншиг өргөлөө. 

	Бас Их зуу чуулганы Ордос бэйл Содномравжай хувраг сэлт тус тус даншиг өргөв. 

	IX сарын 15-нд Авгын Зоригт ван, засаг сэлт даншиг өргөв. Баруун Сөнөдийн тойн Равжүн даншиг өргөв. 

	12-ны өдөр Дарьганга даншиг өргөв. 

	Хүрээнээс Богдын гэгээний амгалангийн айлтгал өргөх элчид богдын хаалгач Лувсанцэрэн нөхдийн хамт шууд түргэн гэдрэг буцахын авралд ганжуур, 21 гэлэнгээр ганданлхавжама-тай барилдсан мэгзмийн нямба хийлгэж, гэлэн бүр бум гүйцэд хүргэх, дара эх бум, дара эхийн дой хэрэгтэй хэмээн буув. Нийт хангал, шэгдор сэлт айлдав. Түүнээс залрахад сүсэгтэн түмэн тоот олон өргөл барьц, мандал өргөл ба номын лүн жамжүг айлтгагч тоо томшгүй боллоо. 

	Их Хүрээ Баруун Зүүн хүрээ хийд аймгаас урьд ёсоор хөлгө угтуулж, Их Хүрээнд залахад сэмбрэн дэлгэр жагсаагаад, тэр даруй

	Эзэн гэгээний зарлигийн ачид мөргөж амгалан айлтгах шар хадаг өртөөгөөр дамжуулан өргүүлэв. 

	Түүнээс нийт хангал 1000, дүгжүү, жайви жинсрэг сэлт аврал буув. Цогчин-д түй, гурван ерөөл, Цанид-д мэгзэм сэндон-ийн тарни, ригсүмгомбын зүрхэн бум бум, Мамба дацанд их манал, Жүд дацанд жигжидийн дагжүг, шиви жинсрэг зэрэг аврал буув. Түүнээс нямбад залрав. 

	XI сард Цогчин-д дүншаг бум, Гүрэмийн гонхон-д жигжид ба мэгзмийн нямба, нийт хангал, түнлха 7 хоног турш хурах хэрэгтэй хэмээн буув. 

	XII сард юм, сундуй, алтангэрэл 30 зэрэг аврал нэн их буув. Доржсэмби нямба 7 хоног, хагон жинсрэг, дугар догчэн, хийморь дэлгэрүүлэх сэлт аврал буув. Бас ганжуур, данжуур, сэдэд түм зэрэг олон номын аврал хэрэгтэй хэмээн буув. Аймгуудаас жадамба, сундуй, алтангэрэл зэрэг аврал их буув. Түүнээс дэргэдээс жигжидийн нямба 21 хоног хийж хагон жинсрэгийг гүйцээв. 

	Алт шармал гонгор, 8 суварга сэлт, бурхан багшийн хөрөг, минтүгвийн жинхорын хөрөг 1, хангал нийтийн хөрөг, Богд ламын жинхорын хөрөг, алтаар бичсэн додэ галсан тэргүүтэн шинээр бүтээжээ. 

	Дэргэдээс Эзэн гэгээний шинэ жилийн амгалан айлтгах мэндэлсэн баяр зэргийг хуучин ёсоор өргөв. 

	Далай ламд 10 лангийн мөнгөн мандал 5 өнгийн уяатай, магнаг торго бүхэл 4, Банчин богдод мандал уяатай, магнаг торго бүхэл 3, Төвөдийн лам сайд ихэст магнаг торго, булга 18, мөнгө 110 лан сэлт хайрлав. 

	Богдын гэгээнд Далай лам, Банчин богдоос ч баярын бэлэг өргөв. Дэргэдээс гүсүнтүгийн шүтээн шинэ бүтээсэн ба ядуу хоосонд өглөг өгсөн, амьтны амь аварсан тэргүүтэн тоо томшгүй боловч бичиж үл гүйцнэ. 

	Сайшаалт ерөөлтийн 8-р он Тагжүг хэмээх усан гахай жилийн Цагаан сарын шинийн нэгний Цэдэр зэрэгт заларлаа. Ганжуур, алтангэрэл, насны тоогоор сэдэд, дара эх түм, мэгзэм живаа, часүм дүнчүүр, сожонтой манал 108 тэргүүтэн их аврал буулгаж, нямба айлдав. 

	II сард сандуйн дагжүг, шиви жинсрэг, часүм дүвлэх хэрэгтэй хэмээн буув. 

	Илүү сард Төвөд оронд залрахын тухайд барцад арилгахын авралд ганжуур, данжуур, цанжод бум, гурван гүрэм тэргүүтэн их аврал буулаа. Ригсүмгомбын хөрөг 1000 бүтээв. 

	III сард гомбо чагдүгийн нямба дэлгэр хийж хагон жинсрэг гүйцээгээд дүйнхор, нийт хангал айлдав. 

	13-ны өдөр Далай түшээ гүний хошууны тойн Шарав даншиг өргөв. 

	20-ны өдөр Богдын гэгээнээс Төвөд оронд залрах учирт Эзэн гэгээний амгалан айлтгахаар илгээх учир Хүрэний амбан вангаар дамжуулж эзний сонорт өртөөгөөр өргүүлсний дараа сойвон Лувсангончог дагалт нөхдийг хамт илгээж шар хадаг, аюуш бурхан 9, морь 9, хар үнэг 9 сэлтийг өргүүлэв. 

	IV сарын шинийн 5-нд “Өртөөгөөр дамжиж ирвээс Жавзандамба хутагт Төвөд оронд Далай лам, Банчин богдоос санваар авах учирт элч тухайлан зарж, миний амгаланг айлтган бурхан, шар хадаг, үнээ, морь өргөжээ. Лам нугууд санваар авах нь шарын шашны их журам. Хутагтаас энэ мэт үнэн санаанаас Төвөд оронд хүрч санваар хүртэх хийгээд үнэн санаанаас элч тухайлан зарж миний амгаланг айлтгаж бурхан, шар хадаг өргөсөнд би машид сайшаан магтана. Санваар хүртэхээр сайн бэлгэтэй нааш цааш явах замын учрыг би хэллээ. Хишиг шагналаас шар хадаг 1, шүрэн эрих 1, шар жанши магнаг луу хээтэй бүхэл 1, шар магнаг бүхэл 1, их бага хавтага нэг нэгийг хутагтад илгээснийг элчтэй учирч авагтун. Хутагтад миний шагнасан таалал лугаа зохилдуулан Далай лам, Банчин богдоос санваарыг хүртэж санааг судлах ба номд шамдаж шар малгайтны шашны зулыг нэн их бадруулах хэрэгтэй. Цааш нааш явахад цөөн ардыг дагуулан, дэргэдийн хамба шанзав нарт сургаал захиа сурган, явахад хязгааргүй үйл хэрэг үйлдэлгүй, монгол ардыг өчүүхэн ч зовоолгүй, өнөд миний хайр хишгийг туйлд хүртэл хүртэх хэрэгтэй. Энэ зарлигийг Бэрх монголоор орчуулж Жавзандамба хутагтад мэдэгд” хэмээн зарлиг буув. 

	28-ны өдөр Сайн ноён аймгийн да ван Дэмчигжавын авга ах тайж Дондүвдорж үйзэн, тайж Чимэддорж, Толийн сүмийн гэцэл Агваан нараас айлтгасан ёсоор итгэл, ганданлхавжама, мэгзмийн лүн хайрлав. 

	Түүнээс нийт хангал, шива жайви ванги 3 жинсрэг, манал их бага, найдан, гомбо, сожон хурав. Засаг Үржин үйзэнгийн хошууны гэлэн тойн Равдан даншиг өргөв. 

	20-ны өдөр дэд да мэргэн вангийн хошууны захирагч Ванчиг даншиг өргөв.

	23-ны өдөр гүн Гомбожавын хошууны эмч Дамба даншиг өргөв. 

	28-ны өдөр засаг Үржин үйзэнгийн хошууны Жамц даншиг өргөв. 

	27-ны өдөр тайж Цэдэн бишрэлт даншиг өргөв. 

	29-ны өдөр хиа лам Сандүв даншиг өргөв. 

	V сарын шинийн 9-нд Алтай урианхай Лувсанчойндон тэргүүлэн шар хар олонд бага маналын лүн хайрлав. 

	14-ны өдөр Засагт хаан аймгийн Гүн гэлэг дайчингийн хошууны Ургамал нарын айлтгаснаар ганданлхавжама, мэгзэм, ригсүмгомбын зүрхний лүн хайрлав.

	18-ны өдөр засаг Гүржавын эх, дэд да вангийн хиа Яринпэл нарын айлтгасан ёсоор ганданлхавжама-тай барилдсан мэгзэм, цагаан дара эхийн магтаал Чэнзэ димэдма сэлтийн лүн хайрлав. 

	21-ны өдөр Харчин өртөөний занги Гунгаарава, дэд да хэбэй бэйл Гэлэгпунцогийн хошууны гэлэн Лувсаншарав, Сэцэн хааны засаг Лагонжавын хошууны гэлэн Жалцан нар айлтгасан ёсоор итгэл, ганданлхавжама, мэгзэм, ригсүмгомбын зүрхний лүн хайрлав. Түүнээс ганжуур, сэдэдийн хариулга олон буув. 

	27-нд ширнэн 9, нийт хангал, чойжал дордог буув. Гүрэмийн-д нийт хангал 5 гүйцэд, гомбо тэргүүтэн буув. 

	Цогчин-д дашчирав, Хан уул, Чингэлтэй, Сонгино, Шарга морьт дөрөвт сан тэргүүтэн их гүрэм буулаа. Цанид-д мэгзэм бум, гомбо, сандуй, жинсрэг хэрэгтэй хэмээн буув. 

	Шинийн 6-нд Хошой чин вангийн хошууны туслагч Цэдэнжав эрх дайчин даншиг өргөв. 

	Шинийн 7-нд нийт шавь даншиг өргөв. 

	Шинийн 8-нд Хүүхэн хувилгаан, Долнуурын баруун зүүн сүмийн жас тус тус даншиг өргөв. 

	11-ны өдөр Шүтээний аймаг, өөд болсон Төвөд оточ Эрдэнийн хойдын буянд даншиг өргөв. 

	12-ны өдөр Даштойсамлингийн жас даншиг өргөв. 

	13-ны өдөр Сангай аймаг, Зоогой аймаг тус тус даншиг өргөв. 

	15-ны өдөр Цогчин жас, Хардэл шавийн Гомбо даншиг өргөв. 

	20-ны өдөр Харчин өртөөнд суугч хүн Гунгаарава тэргүүтэн Барга Солооны Сэнгэдар нар даншиг өргөв. 

	21-ны өдөр Дара эх диянч, Хардэл эрх бэйс даншиг өргөв. 

	22-ны өдөр Баргын аймаг ба жас, Илдэн мэргэн жонон нар даншиг өргөв. 

	25-ны өдөр Засагт хаан Буня-раднаа, дарга Баясгалангийн ах дүү, гэлэн Жамгар нар даншиг өргөв.. 

	29-ны өдөр Дондүвлин-ийн аймаг даншиг өргөв. Түүнтэй зэрэг зарим нэгэн аймгаас мандал даншиг өргөв. 

	VI сард ганжуур, түнлха, ринчинпрэнва, магтаал, лхам тэргүүтэн буув. 

	Шинийн 1-нд Цанидын нийт хувраг, дэд да гүн нар даншиг өргөв. 

	Шинийн 3-нд тайж хошой чин ван Цэдэндорж, Далай дагина, гэлэн Содномцэдэн, дэд да мэргэн ван Доржжав нар даншиг өргөв. 

	Шинийн 5-нд нийт дөрвөн аймгаас мөнгө 2 түмэн лангаар даншиг өргөв. 

	Шинийн 8-нд Зая бандидын сангаас даншиг өргөв. Сэцэн хаан ба хошууны засаг Содном нар даншиг өргөв. 

	Шинийн 9-нд Амарбаясгалантын жас, да бэйл Дагдандорж, засаг Үржин, Гарван хунтайж тус тус даншиг өргөв. Шүтээний аймгийн Агваан дамжаа барьж гавжийн мяндаг авсанд мөргөл хишиг өгөв. 

	Энэ жилийн урьд хожид анхан сойвон Намжал чухал мандал хоёр гүйцэд өргөв. Богдын зарлигаас “Хэдэн жилийн урдаас Эрдэнэзуу-ийн цорж Дагвадаржаа нараас Эрдэнэзууд залъя хэмээсэн ба тэр хийд Халхын анх эхний хийд мөн. Би Төвөдөөс ирсээр оронд мөргөсөнгүй. Эдүгээ Түшээт хаан эфү вангийн ноён цорж Дагвадаржаа нараас залах хэрэгтэй хэмээжээ. Явдлын ялдамд Зуу-ийн оронд мөргөх хэрэг буй” хэмээн айлджээ. 

	Мэргэн цорж Жанчивдорж мандал өргөн залах гариг одны учрал хотол сайн бүрдсэн 16-ны өдөр Богдын гэгээнээс Төвөдийн орон Дорждангийн зүгт хөлгө хандан залрахад, Хүрээний эрхэм сайд ихэс нар, олон хувраг бараа болон үдэж, Туул гол гатлан Жаргалантын дэнж хэмээх газар Шар хүрээ байгуулан заларчээ. 

	Нийт олон хувраг гэдрэг буцахад сэтгэл торгоцох мэт байхад Богдын гэгээнээс болгоож нэн их энэрэв. “Олон шавь та нар намайг эргэж ирэх хүртэл номлох сонсохыг шамдан хичээж, суртал шагшаабадыг сайтар сахиж амгалангаар суугтун. Би ч Далай лам, Банчин богдоос гэлэн сахил хүртэх, лам дээдсээс гүн ном агуу ихийг олоод буцан ирж богд Зонхавын шашинд тус хүргэж, та бүхний хүслийг хангана” хэмээн айлдав. 

	Түүний маргааш хээрийн хүрээнээс “Их Хүрээнд жадамба, сундуй, дүншаг, итгэл, дүншаг, жамбалцанжод, сэдэд, дара эх, түвван шалбад, лувсан жалма, пунцог гүсүм, ганданлхавжама, мэгзэм, ригсүмгомбын зүрхэн, цэсүн, шавдан лам ядам, жинлавчогзол, санжодмолом, данбарма төвлөх хэрэгтэй” хэмээн буув. Далха, дүнжингарав, сан чога сэлт айлдав. 

	Дөрвөд Өөлдийн да лам хан Магсаржав нөхдийг элчид зарснаар уулзаж Богдын гэгээний амгаланг айлтган бараалхаж даншиг өргөсөнд, бурхан ба хайр хишиг хүртээв. Түүнээс заларч шар хар түмэн олонд мөргөл өгөх ба хүссэн номыг өдөр бүр хайрлав.

	23-ны өдөр Цонгил хэмээхэд хоногийн хүрээ байгуулав. Түшээт хаан Цэдэндорж, гүн Цэрэндорж нарын анхны угтуулд чандмань цэцэн тойн Цэрэн-иш тэргүүт түшмэд хиаг элчээр илгээн 50 лангийн мандал сэлт өргөв. 

	Амбан ван эфү Бээжингээс гэдрэг эргэж учирсанд, Богдын гэгээнээс эзний амгалан айлтгав. Тэд тугдамд бараалхаж мандал тэргүүтэй өргөөд мөргөж, айлдвар айлдав. 

	24-ны өдөр Тарнийн говьд хоногийн хүрээ байгуулав. 

	25-ны өдөр Өлзийт толгой хэмээхэд үд барихын дээр Түшээт хаан, цорж Дагвадаржаа нарын угтуул болон Түшээт хааны өөрийн агь гүн Ойдовдорж нараас мөргөхөөр бараалхаж, 50 лангийн мандал өргөл өргөв. 

	Түүний маргааш Эрдэнэзууд заларч хүрэхэд Дагвадаржаа голлон олон хувраг угтуул сэмбрэн сэлттэй лавринд залав. 

	Юм дэлгэр дунд хураангуй, сэдэд, нийт хангал, түнлха хурах хэрэгтэй. Хангай хэмээх уулын оройд сан тавих хурах хэрэгтэй” хэмээн айлдаад, олон хуврагт манз зэд түгээв. 

	Да очир Түшээт хаан Цэдэндорж, цорж Дагвадаржаа нар даншиг өргөв. 

	Хошой чин ван гүрний эфү Лхаваандорж, хөвгүүн Баянжаргал нар Төвөдөд залрахын хөсөгт торго 100 бүхэл шахам өргөв. 

	Энэ үед гүрний эфү Лхаваандорж, амбан ван эфү Юндэндорж, Түшээт хаан Цэдэндорж, Засагт хаан Буня-раднаа, хэбэй амбан Сампилдорж, Сайн ноён Пунцогдаш, Чин сүжигт номун хан, дайчин хошой чин ван Цэдэндорж, дэд да мэргэн ван Доржжав, да гүн Содномдорж, хэбэй бэйл Дэлэгпунцог, бэйл Гомбоцэрэн, бэйс эфү Нямбуудорж зэрэг гүн засаг сайдууд уулзахаар ирэхэд зоог өргөв. Номч цорж Дагвадаржаа цамын болгоолго өргөв. Тусыг хэрэглэгч олонд хүссэн номын лүн хайрлав. 

	Зүг бүрийн түм гаруй сүсэгтэнд мөргөл өршөөх бэрх болсонд, да хан тэргүүтэн хөлгөнд заларч мөргөлчдийг суудал засаж суулгасан ч хүчирсэнгүй, Богдын гэгээн өөрийн талаас гүйцээх хэрэгтэй болов. Дараа нь итгэл, маань, мэгзмийн лүн хайрлав. Энэ хийдэд заларч байх үед Богдын гэгээний зоогийн хэрэглэл зэргийг хааны сангаас даав. Хаан хатан агь нар хөлгө эмээл хазаар гүйцэд, цорж Дагвадаржаа хөлгө эмээл хазаар гүйцэд өргөв. 

	Хан цорж хоёр Богдын гэгээнд бараа болсон учир лам ноёд тусын байртай тааруулан хишиг хүртээж, хэргэм тушаалтанд мөнгө 500 лан, 1000 лангийн үнэтэй магнаг торго тэргүүтэн өргөв. 

	Богдын гэгээний бараа бологчид амбан ван эфү өөрийн сангаас аяны хэрэглэл гаргаж, тойн Лувсансодном, ачит номун хан, Донхор81 хутагт, зайсан донир Гончогсамбуу, да Түшээт хаанаас тайж Чимэддорж, бэйс эфү Нямбуудоржоос тойн Хайдав нарыг бараа болгон тус тусын сангаас аяны хэрэглэлийг даав. 

	Хийдэд 5 хоног саатаад VII сарын шинийн 1-нд Баруун хүрээнд залрахад, Зуу-ийн үдлэгийн газраас эфү ван тэргүүтэн ноёд сайд өвдөг сөгдөж Богдын гэгээний амгалан айлтгаад жич буцав. 

	Баруун хүрээний хойд талд да Түшээт хаан бээр залрах зам дээр өвдөг сөгдөж хадаг өргөөд бараа болон дагав. Хүрээний олон хуврагаас угтан сэмбрэн өргөж залав. Хаан өөрөөс бас даншиг өргөв. Түүнээс хүрээний их бага жас тус тус даншиг өргөв. Хүссэн олон хүнд номын лүн өгөв. Өндөр гэгээний шүтээнүүд ба хаан өөрийн нандин зэрэг тахилын ордыг болгоох ба тахил өргөв. 

	Шинийн 2-нд Түшээт хаанаас мандал өргөөд, “Богдын гэгээн замдаа чилээ алжаалгүй Уй Зан оронд хүрч Далай ламаас гэлэнгийн санваар зооглоход залрах зам хоорондын зэтгэрийг арилгахад өргөе” хэмээгээд саадаг мөнгөн бүслүүртэй нум сум, Автай сайн хааны урт сэлмийг өргөсөнд “Энэ урт сэлмийг өөрөө хадгалах хэрэгтэй” хэмээн айлдав. 

	Шинийн 2-нд хүрээний олон шавьд манз зэд түгээв. 

	Энэ өдөр эрдэнэ цорж Пэрэнлэйдандар шавь нарын аймгийг илгээж, Өндөр гэгээний мэндэлсэн орон газар Усан зүйл хэмээхэд сан солхыг айлдуулав. 

	Шинийн 3-нд Баруун хүрээнээс цааш заларч, Баянтүрүү хэмээхэд үд дагшааны газар хүрэв. Хаан хатан агь сэлт бараа болж үдээд гэдрэг буцлаа. Түүнээс хоног болох Шар хүрээнд Богдын зарлигаас “Хан ван бэйс нугуудаас Өндөр гэгээний үеэс ах дүүгийн ёсоор амраг садны журмыг үл орхих боловч ялангуяа энэ хаан миний эцэг авга мэт мөн амуй” хэмээн айлдаж энэрэл тааламжийн дүр зохиомуу. 

	Түүнээс бэйл Гомбоцэрэн нутаг өргөөний газар залав. Бэйл голлон хатад агь түшмэд албат нар үдийн зоог барьж, хоноглох газарт түлш бэлдээд өргөл барьц өргөв. 

	Түүнээс Онгийн голын зах Муруй хэмээх газар хоногийн хүрээ байгуулав. 

	Түүнд хэд хоног саатахад, далай түшээ гүн Содномванчиг хатан агь сэлт учирч бараалхан даншиг өргөл өргөв. Тэдэнд лүн жинан тэргүүтэн хайрлав. Түүнээс дараалан замд өдөр бүр түмэн тоот олонд мөргөл өршөөн хүссэн номын лүн өгчээ. 

	Хүрээнээс үдэж бараа болсон Гончог чухал нар Халхын нутгийн захаас буцав. 

	Мэргэн цорж Жанчивдоржид балгон шалши өргөлт82 уншлагын хурим лүгээ бичиг зарлиг сургаал хайрласан нь энэ мэт буй. 

	Их нигүүлсэхүйд мөргөмүү. Бурханд мөргөмүү. Би өөрөө чадалгүй боловч дээдийн зарлигт сүслэхээр төгс билгүүнтэн надад энэрэгчид таалан сонс. Мөнх бус үхэхийн дурдлыг ойр агуулснаас үйлийн үр гурван эрдэнэд сэтгэлээ итгэн үйлд. Арван нүглийг тэвчих зэрэг шагшаабадыг шамдлаар сахих ба буянд хичээх хэрэгтэй. Юуны тул гэвээс одоо цөвийн цагт үйл нисваанис маш хүчтэй тул зонхи амьтан хилэнцийг эдлэн буянаар дорой болов. Тиймээс цагаан зүгийн чадал доройтоод хар зүгийн хүч арвидав. Мэргэд дээдэс таалалдаа голоод бусдад залармуу. Над мэт дээдсийн хуурмагаар өнгө засавч өөр бусдын тус хэрэг олны тул намар цагийн цэцэг мэт гадна дотно шалтгаанаар доройтмуу. Тэр мэт боловч ба бүрний аврал тэнсэлгүй дээд бурхан хийгээд Богд лам, Далай лам, Банчин богд, Өндөр гэгээн тэргүүтэн гурван эрдэнийн гайхамшигт адистидын хүч ба бидний үлэмж санаа сүсэг хичээнгүй цугласнаас доройтлоос хагацаад амгалан жаргалан гарах тул, даруйн жаргалан зовлон өчүүхэн төдий лүгээ ашдын жаргалан зовлонгийн сонголтыг бүү эндүүр. 

	Гэвш Бодова “Гурван суртлын анхан шагшаабадын суртал нь бүгдийн суурь мөн тул анхан үйлтэн суртлын голыг шагшаабад хэмээн барих хэрэгтэй. Шагшаабадын үл зохилдох тал нь хүсэл тачаангуй мөн ба хүсэл тачаалд шүтэж нисваанис бүгд төрнө. Тийнхүү муу үйлийг хурааж орчлонд тэнэнэ. 

	Банчин Лувсанчойжижалцан “Бага идэр нас гүйцэхэд хилэнцийн нөхөр хийгээд гурван хороор хүчтэй хатуу гутсанаар муу заяаны зовлонгийн угийг сэрэмжгүй хийвээс ямар хэцүү билээ” хэмээсэн ба I богд Лувсандамбийжалцан бээр“жам ёс мөн тул лавтай үхнэ. Өөрийн эрхгүй тул хэзээ үхэхийн болзоогүй. Орхиход магадтай тул энэ насны шуналыг тэвчсүгэй. Туслахад магадтай дээдийн номд шамд. Өндөр гэгээнд чойжон Цанба чэнбуугийн өргөсөн лүндэнд “Жагар Төвөд монголын үл дурлах хорлол хөнөөлүүд нь амьтны нийтийн үйл мөн. Түүнийг амарлиулахад аврал жанрайсэгт залбирал тавь. Далай ламын гэгээнийг үзэх тустай тул зарлигчлан бүтээ. Зүрхэн зургаан үсэг маанийг урьж үйлд. Судрын аймаг зуун үйлтийг зуу гүйцэд унших ба маналын судар чога-ийг аль олон уншваас сайн болой хэмээсэн. Сүүлд дээд номын угсаа лугаа барилдсан дээдэс мэргэд баясахын үг хэдийг хэлэхийг хүсэвч, сонсох хичээнгүйтэн үгүйн тул бичиж үл чадна. Дээд багшаас дээдийн номыг хүртсэн бөгөөд, дээдсийн нигүүлсэхүйгээр амар мэнд буцаж ирээд дээдсийн цадиг түүхийг түргэн тэтгэхийг хүснэ. Төвөд оронд одох замын завсар Халх нутгийн саваас мэргэн цоржид усан гахай жилийн VII сарын шинэдэд буянтай болой” хэмээн айлдав. 

	Түүнээс залраад Урианхайн газар нутгаар дамжиж Алшаа вангийн нутагт Гүн худаг хэмээх газар хонох хүрээ байгуулав. Ван лүгээ хамба хутагт тайж түшмэл тэргүүтэн угтаж, зоог дагшаа угтуулав. Тэдэнд мөргөл өгөв. Түүнээс Шүншантан хэмээх газар хоног болов. Миндол номун ханы хувилгаан мөргөхөөр бараалхав. Даглүн хийдийн засаг лам, хийдийн олон хувраг даншиг өргөөд түүнээс залрав. 

	Жүнлан-ийн давааг давж Баян хэмээх газар хонов. Их Хүрээний лам Дашжамц нөхөр сэлт Төвөд орноос буцах замд Богдын гэгээний дэргэд бараалхсанд, мөргөл өгөн нягт дэлгэр айлдвар айлдаж тэнд өнжиж саатав. 

	Түүнээс Силин хотын дэргэд хүрэхэд Силин хотын амбан өөрөө хүйтний газар хэрэгт очсон тул бараалхалгүй, элч зарж бэлгэ өргөхөд бэлгийн хариу хайрлав. Түүнээс лавран Дашчил хийдийн Самцо хутагт хувилгаан Одсэр нөхөд сэлт амгалан айлтгахад, Богдын гэгээн санваар авах учрыг айлдаж Лачэн Гомборавсалын шарил эрдэнэд мөргөхийг их хүсэвч залрах замаас алс хол ба түрүүний хүмүүс асар холдож одсон байцтай тул дэргэдийн бараа бологчийг зарж няндар тахил өргүүлэв. 

	15-ны өдөр Донхор хотын зүүн захад хонов. Дэргэдээс ламчодва цонхор сэлт айлдав. 

	Түүнээс заларч Хөх нуур, Домад-ын олон мөргөлчинд мөргөл өршөөв. 

	Хөх нуурын зах Баяннуурт хоноход Хөх нуурын ноёд түшмэд шар хар олонд мөргөл өгөн 10 хоног өнжив. Түүнээс Цайдмын Улиастайн голын захад хоноод 5 хоног саатав. Банчин богдын дэргэдийн хамба засаг зэрэг шар хар нугууд мөргөх ба өргөл барьц өргөсөнд, хайр хишиг ба хүссэн номын лүн хайрлав. Эндээс Далай ламын амгалан айлтгахаар зайсан лам Гарамдаш нарыг илгээв. 

	Түүнээс залраад Мөрөс голын зах Сул нуур хэмээхэд 25 хоног саатаж богд Зонхавын хөргийг шинэ бүтээв. 

	Түүнээс Литайдан-ийн эхэнд хонож нийт хангал гүйцэд дэлгэр хурав. 

	Түүнээс Хар усны захад хүрэхэд Далай лам хийгээд хаан Жэдүн хутагт тэргүүтэн, Сэнбрайгэсүм зэрэг хийд аймгийн лам нар, дацан аймаг, Халх аймгуудаас Төвөдийн ихэс дээдэс угтан, элч симбан хамбаар тэргүүлэн элч илгээж уулзахаар ирсэнд мөргөл өршөөж, тус тусад таарах зарлиг айлдвар, зангиа адис хайрлав. 

	Энэ үед Далай ламын амгалан айлтгахаар гүн Содномжав, сойвон Гончог нарыг илгээжээ. 

	Олон сүсэгтэнд мөргөл өгсөөр заларсанд, улмаар өдөр бүр Далай ламын гэгээн, төр тэтгэгч Жэдүн хутагт, их бага хийдийн угтуулчид дараалан ирсэнд мөргөл хишиг хүртээв. 

	XI сарын битүүний өдөр Самдэнлин хэмээхэд хонов. Далай ламын гэгээнээс Гүжэр хамба Балдандаш, зарлигийн түшмэлийг илгээж амгалан айлтгаж бэлгэ хадаг хайрласанд, Богдын гэгээнээс “Маргааш өдөр эрт Далай ламын алтан гэгээнд учирч бараалхана” хэмээн айлдаад хадаг өргүүлэв. 

	Шинийн 1-ны өдөр Төвөд тэргүүтэн 1000 бараа бологчтой заларсанд, Сэнбрайгэсүм зэрэг хийдийн лам нар, дацан аймаг мицан, Лхалү, төр тэтгэгч Жэдүн хутагт, Далай ламын Шүн ринбүүчи нараас зоог дагшаа дараалан учирснаас, Жанжаа гэгээн, Раадэн номун хан, Дэмо хутагт тэргүүтэн Төвөдийн лам хувилгаад ихэс дээдэс угтжээ. Сангийн дагшаа угтуулын дээр, голд нь Богдын гэгээн, баруун талд нь Сриджон номун хан морилж айлдвар зарлиг дэлгэр айлдалцлаа. Түүнээс Лхасын хоёр амбан угтаж зоог өргөв. Энэ үед Далай ламын дэргэдэх нараас Төвөдийн журам ёсоор Богдын гэгээний дэргэд баруун зүүнд зэрэгцэн бараа болж, энэ өдөр Лхас Сэра Брайвүн-аас морьтой явган олон мянган тоотон угтаж, Далай лам, Банчин богдын залардаг ёс мэт бараа болов. 

	Түүнээс түргэнээр Лхасын зах зээлийг эргэж залрав. Урьдаас залрах замыг шүүрдэх учиртай элч эс очсон боловч Лхасын шар хар олноос сүслэн залрах замыг цэвэрлэн зүг зүгээс сангийн утаа багсааж, Далай лам, Банчин богдын залардаг ёс мэт бэлдэж, хоёрдугаар Бодала их ордонд заларч Чимэд дэданчил тугдамд Далай ламын гэгээнд бараалхлаа. Гурав сунаж мөргөөд нанзад хадаг ба мандал гүсүнтүгийн шүтээн, торго бүхэл, мөнгө 250 лан өргөл өргөж адис хүртэв. Баруун суудлын эхэнд суудал барьсны дараа зоог цай өргөв. Далай ламын зарлигаас “Жавзандамба ирэх замд алжаалгүй амгалан морилов уу” хэмээхэд “Аврал дээдийн нигүүлсэхүйгээр замд зүдрэлгүй явсаар Аврал дээдийн алтан гэгээнд учирсан сайн хувьт болов” хэмээв. Түүнээс бараа бологч бүгдэд мөргөл өршөөж, айлдвар зарлиг ч айлдав. Далай ламын сангаас их дайллага өргөж гүйцсэний сүүлд, Далай ламын гэгээн лүгээ Богдын гэгээн хамт Идгаачойнзин хэмээх ордонд айлдвар зарлиг ихэд айлдалцлаа. Хоёул зоог барьж, дэргэдэх бараа бологчдод шүүс хайрлав. 

	Түүнээс Богдын гэгээн Далай ламын 50 бараа бологчийг дагуулан Лхаст заларч Зуу ринбүүчид няндар хадаг өргөн мөргөж, ерөөл дэлгэр айлдав. Тахилын ордод тахил мөргөлийг нягт гүйцээв. 

	Түүнээс Шүн-ийн бэлдсэн Сандүв тугдамд морилов. Шүн-ээс зоог  хэрэглэл, бараа бологчдод их хэрэглэл өгчээ. Далай ламын гэгээн их сойвонгоо илгээж зоог цай, ёслол хадаг зэргийг хайрласанд, хишиг хүртэж баясан, “Маргааш өдөр дэргэд бараа болж ном айлтгах учиртай” хэмээн айлтгав. Маргааш нь Жанжаа гэгээн, Шадавлин номун хан, Билиг номун хан тэргүүтэн лам хувилгаад, зарлигийн түшмэл, Лхалү тэргүүтний их бага ноёд түшмэд, Сэнбрайгэсүм зэрэг хийдийн лам нар, дацан аймаг мицан-ийн шар хар олонд мөргөл хайрлав. 

	Зүг зүгийн ноён нараас баярын хадаг өргөв. 

	Түүнээс үргэлжийн уншлагыг айлдан 13-ны өдөр Бодала-д залрав. Далай ламын гэгээнд ном айлтгах учрыг сонсгож, “Анханд Төгс буянтын чихэн дамжлагын увдис ганданлхавжама-ийн лүн хөтөлбөр сонсвоос бэлгэ дэмбэрэл онцгой буй” хэмээн айлтгав. 

	Далай ламын гэгээн ганданлхавжама-ийн сольдэв нягт гүйцэд хайрласанд, мандал гүсүнтүгийн шүтээн тэргүүтэн өргөл хотол чуулсныг өргөв. 

	Зоог хамт өргөөд Бодала-ийн шүтээнүүдэд тахиж мөргөн, ялангуяа Логишвар хийгээд алтан суварга ринбүүчид няндар өргөж таалал ерөөл гүн дэлгэр айлдаад, Далай ламын дэргэд зоог хамт барив. Цэндийн лүн айлтгаж хүртэв. 

	Мөн Далай ламын гэгээнд зарлиг тид, ван жинан сонсох учиртайг сонорт өргөвөөс, “Би яаруу хэрэг ихтэйгээс ёсчлон үл чадах тул Раадэн номун ханд ном сонсохыг айлтгаваас сайн” хэмээв. Тэр даруй Раадэн номун ханд “Одоогоос Халх Жавзандамбад ном өргөх хэрэгтэй” хэмээн айлдуулав. 

	Богдын гэгээнээс шанзавын ор да лам Цэвэгжав, да ламын оронд сойвон Лувсангончог, донир багш садан сэлтийг илгээж, Раадэн номун ханаас ном хүртэх учраа айлтгуулсанд Раадэн гэгээн ч “Ямар айлтгасан ёсоор болно” хэмээв. 

	Түүнээс Сандүв тугдамд Раадэн гэгээнийг залж ирэн, ламчодви хөтөлбөр, махамудра хөтөлбөр, ганданлхавжама-ийн хөтөлбөр, жамбалцанжодын лүн, гомбо чойжал гадаад дотоод нууц, намсрай жамсрангийн жинан өргөж гүйцээд, Раадэн гэгээн лүгээ Богдын гэгээн хамт сонссон номын утгыг тодорхой болгохын тулд ламчодва цонхор айлдав. 

	Түүнээс жигжидийн ван, ригсүмгомбын жинан, сэндон-ийн жинан зэргийг сонсоод, ламыг бодтой очирдарь-д болгоож ихэд сүсэглэв. 

	“Нандин гонгор тэргүүтэн шүтээнүүдэд аравнай өргөн арвай цацах хэрэгтэй” хэмээн айлдсанд, мутрын арвай цацах үед гомбо гонгор хоёрын хөрөг хийгээд майдар бурхан лима нугуудаас рашаан буух нь илт болжээ.

	Энэ үед Богдын мэндэлсэн суурин орон Лхалү-ийн цэцэрлэгт заларч сан тавив. Раадэн ринбүчигээс доржсэмби жинан, шалши-ийн жинан, түгжэчэнбо ван, гомбын бэүбүм анхны ботийн лүн, манал тозэг жинан, тэгчэн сожонтой барилдсан их бага маналын лүн, Раадэн доржчангийн өөрийн зохиосон үзлийн дууллын тайлбарын лүн сэлтийг сонсов. 

	Чөлөөнд хоёр Зуу тэргүүтэн шүтээнд мөргөл тахил, дээр доор шар хар олонд мөргөл өршөөх, Далай ламын гэгээнд бараалхахыг ч тасралгүй зохиов. Брайвүн Агва дацангийн шавь нарыг дуудаж тугдамд маналын чога дэлгэр хурав. Дэргэдийн бараа бологч ноён хутагт Ишдондүвийг Брайвүн Жамъянгийн сүмд 7 хоног тахил өргөх ба нямба хийлгүүлэв. 

	Сэнбрайгэсүм, Жүдо, Жүмэ-ийн лам гэсгүй, аймгийн нярав, тушаал хэргэмтэн нарт мөргөх лүгээ хийд аймаг тус тусын дэглэм жаяг, ном номлох сонсохын байр байцыг нягт асуув. 

	28-ны өдөр Далай ламын гэгээнээс чойжонгийн хөрөг 20-ыг дэргэдэх донироор хүргүүлснийг

	29-нд бясалгалын шүтээнд дэлгэж есөн дормыг хуучин ёсоор өргөв. Энэ өдөр Дүвхан хувилгаан уулзан бараалхаж жигжид ба чойжон ёнзогийн хөрөг өргөсөнд, сайн бэлгэтэй болов хэмээж баясан таалав. Хувилгаан ринбүүчийн дээд дээд дүр нь энэ энэ мөн гэх зэрэг олон зарлиг айлдаж, хожим чөлөө тааруулан уулзъя хэмээв. 

	Их Хүрээнээс Богд эзний шинэ жилийн амгалан айлтгах мэндэлсэн

	баяр лүгээ амгалангийн элчийн хамт Далай лам Банчин богдын амгалан айлтгах барьц бэлэг өргөв. 

	Дэргэдээс гүсүнтүгийн шүтээн шинэ бүтээх ба үгээгүй хоосонд өглөг өгөх, амьтны амь аврах зэргийг журам ёсоор гүйцээв. 

	Сайшаалт ерөөлтийн 9-р он модон эр хулгана жилд ордонд лхамын Цэдэр дэлгэр хурав. Дэргэдэх нугуудад шинэ жилийн мөргөл, адис зангиа хайрлав. Монгол ёсоор хурим ёслолыг өргөж гүйцээд шинэ жилийн амгаланг дэргэд мэтээр айлдаад Бодала-д залрав. Далай ламын гэгээнд шинэ жилийн тухай бараалхан мөргөж зоог ёслолыг хамт өргөв. 

	Түүнээс Лхаст залрахад Раадэн ринбүүчи шинэ жилийн баярын бэлгийн хадаг өргөв. Богдын гэгээнээс ч бэлэг хадаг өргөв. Мөн хоёр Зуу тэргүүтэн шүтээнүүдэд няндар83 өргөн, тахил мөргөл, таалал ерөөл ихээр зохиов. Шүн-ийн тушаал хэргэмтэн их бага лам гэсгүй, зарлигийн түшмэл, ноёд сайдын зэргээр мөргөл хайрлаж гүйцээд дэргэдээс үргэлжийн уншлага айлдав. 

	Шинийн 2-нд үдээс өмнөх уншлага гүйцээд Бодала-д их зоогт залрав. 

	Далай ламын гэгээн лүгээ зоог хамт өргөх үед, Богдын гэгээн “Дүвхан ринбүүчи ямба ба сүүдэр бага боловч шашны эзэн богд Гэлэгжамцын хувилгаан бодтой мөн. Биеийн эрдэм ч сайн агаад номын ёсоор явагч дээд төрөлхийтөн мөн авиртай. Би ч номын жүд айлтгах хэрэгтэй” хэмээв. 

	Түүнээс Лхас моломын үед Брайвүн Цогчин гэсгүй тэргүүтэн хэргэмтнүүд мөргөх ба төлөг айлтгав. 

	Энэ үед Гандантива ринбүүчи Гэндэнчүлтэм Богдын гэгээний тугдамд морилж уулзахыг айлтгасанд, Богдын гэгээн “Би өөрөө Богд ламын ширээнд бараалхаж очно. Над мэтэд уулзахаар морилж ирэх цагт шашны алдар нэрэнд хорлох тул би очиж уулзваас болно” хэмээв. 

	Гандантива ринбүүчи “Тэр мэт бүү айлд” хэмээсэн ч Богдын гэгээн даруй Гандантива ринбүүчи-д уулзахаар таалал чиглэсэнд, Гандантива ринбүүчийгээс зориулга хайрлах өдрийн их ерөөлд залрахын үг айлдаад Раса прүлнан-д залраад үүдний дэргэд уулзаж учрав. 

	Богдын гэгээнээс “Богд ламын шашныг өргөмжлөн хүндлэх тааллаар Гандантива ринбүүчид мөргөл хайрлахыг айлтгая” хэмээсэнд, “Тэр мэт мөргөл тавьж үл болно” хэмээгээд хадаг солилцов. 

	Шинийн 8-нд Богдын гэгээнээс Далай ламын гэгээнийг Лхаст залж хамт мөргөл зохиов. Богдын гэгээний дэргэдийн бараа бологч ноён хутагт Ишдондүв ба хоёр гүн тус тусаас Далай ламын гэгээнд даншиг өргөж, олон хуврагт манз зэд өргөв. Далай лам, Богдын гэгээн хамт зоог өргөв. 

	14, 15-ны хоёр өдөр Лхасын их ерөөлийн хэрэглэл өргөлийг дааж,

	15-ны өдөр Далай ламын гэгээнийг Лхасын их ерөөлийн хурлын эхэнд залж даншиг өргөх учирт, Богдын гэгээнээс алтан мандал өргөөд, Эсрүн тэнгэрийн эгшиг мэт өндөр зарлигаар шавдан батдахын номлолыг судар дандраас эш татан өгүүлж, Далай ламын гэгээний нигүүлсэхүйг сануулан дурдсан сольдэвийг зохион айлтгасанд, цугласан шар хар олон сэтгэл эрхгүй булаагдан сүсэглэж шар үс хөвхлөх болов. 

	Түүнээс дахин алтан мандал, ертөнцийн орныг төлөөлсөн цомбутай алтан мандал хоёул таван өнгө уяатай эхлэн хотол сайн тахилын үүлэн цогц гүндсамбуу тэнгэрийн эд агуурстай тэнцүү овоолсон бүгдийг бичиж гүйцэмгүй. 

	Их гол нь, алтан аюуш бурхан, насны бурхан олон зүйл, алтан цэнд, алтан жадамба зэрэг зарлигийн шүтээн, алтан намжал бумба зэрэг тааллын шүтээн, бандида титэм номын хувцас, орхимж, дэвсгэр олбог түшлэг, баримтаг гүйцэд, дулдуй, лхүнсэд, мөнгөн очир хонх зэрэг тарнийн ёсны хэрэглэл, алт мөнгөн тахилын хэрэглэл, өлзийт найман тэмдэг, өлзийт найман зай, хан төрийн 7 эрдэнэ, хүслийн эрдэм тус тус олон тоотой, урт бариултай алтан суурьтай гангар, мөнгөн жилүг84, шил хас шүр гэх их эрдэнээр хийсэн тахилын сав эдлэл олон, мөнгөн ембүү 145, магнаг торго 130 бүхэл, 360 лан мөнгөний таваг домбо 12, 30 лан мөнгөний хилэн дэвсгэр, хар үнэг, булга, цэмбэ, булигаар, нанзад чимзад85 хадаг тэргүүтэн эд таваарын өргөл барьц нэн их өргөв. Нийт мөнгөний тоогоор бодвоос мөнгө 15000 лангийн даншиг өргөв. 

	Төрийг тэтгэгч Жэдүн хутагтад гүсүнтүгийн мандал эд таваарын барьц, мөнгө 1000 лан, нийт мөнгө 1500 лангийн өргөл өргөв. 

	Лхасын ерөөлийн түм шахам хуврагт мөнгө 1 лан 7 цэнгийн зэд өргөв. 

	Энэ дээр Далай ламын гэгээний зарлигаар Богдын гэгээний бараа бологч гүн нарт зарлигийн түшмэл, дэргэдийн ноён зурхайч тэргүүтэн хэргэмт тушаалтнаас хадаг өргүүлэв. 

	Энэ үед Дүвхан ринбүүчи-г залж Богдын зарлигаас “Энэ өдөр бурхны рид хувилгааны зохиол үзүүлсэн их дүйцэн мөн тул сэмжэд86 тахилыг өргөнө” хэмээн айлдаж дэлгэр бэлдээд сэмжэд тахилыг өргөв. 

	Тэр шөнө Лхаст тахилыг агуу их бэлдэж, Цогчин гэсгүйг бараа болгон дагуулж Лхасын орныг гурав эргэхдээ нэг тахилын дэргэд долоон гишүүнт 1, санжодмолом, жамъянмолом, данбарма, дэмбэрэл додва тэргүүтэн айлдаад шашин амьтны тусад таалал ерөөл гүн дэлгэр тавив. 

	16-ны өдөр Далай ламын гэгээн Бодала-д залрах ерөөлийн үед, хоёр Зуу сүмд мөргөл эргэл, Лхас моломд равжамбын дамжаа барихыг олон дахин үзэв. 

	Түүнээс Лхасын их сорыг үзэв. 

	Ерөөл тархах үед мяндаг шинэ авсан лхаарамба нарт мөргөл хайр хишиг хайрлав. 

	Чөлөөнд Дүвхан ринбүүчи-ээс Уй-н чойжод, чойнжүн жарзын лүн, дүвтов жамцын жинанг сонсов. 

	Битүүний өдөр Далай ламын дэргэд бараалхаж хамт зоог өргөв. 

	Балдан Брайвүн хийдийн лам хувилгаад, их гэсгүй, хэргэмтнүүд Сандүв тугдамд уулзаж учран Богдын гэгээнийг Брайвүнд залахыг сонсгосонд хүлээн авав. 

	II сарын шинийн 6-нд Богдын гэгээн өөрийн дээд дүр Жамъян цорж Дашбалдангийн номлол бүтээлийн шашин дэлгэрсэн орон Балданбрайвүн их хийдэд залрахад, Брайвүн Цогчин гэсгүйгээс олон хувраг шавь нарт цоглам айлтгах учирт, “Жамъян цорж Дашбалдан өөрийн хийдэд заларч номлох сонсох ямар янзтай байгааг болгоохоор ирэх учиртай. Бид Жамъян цорж Дашбалдангийн ачийг санаж, номын богд түүний дээд хувилгаан ринбүүчитэй биеэр уулзах болсон хувь сайт буй. Тиймээс хийдийн гадна дотно хог тоосыг сайтар шүүрдэн цэвэрлээд олон хувраг дацангийн дэглэмийн байр байц, ном сургууль сурч судлах тэргүүтэнд урьдаас нэн үлэмж хичээж аврал богд дээд ринбүүчийн тааллыг баясгах хэрэгтэй” хэмээжээ. 

	II сарын шинийн 6-нд Брайвүн-ийн лам гэсгүй хувилгаад умзад нярав нараас Лхаст ирж, Богдын гэгээнийг хөлөгтэй залав. 

	Далай ламын гэгээнийг залдаг мэтээр залж, Далай ламд айлтгадаг адил ёсоор дээд сангаас зоог өргөв. 

	Түнлха-д няндар өргөв. 

	Дампаг-ийн ойр захад Брайвүн-ийн дагшаа зоог угтах газарт Брайвүн-ийн лам ихэс хэргэмтнүүд сайхан үнэрт хүж барин залж зоог өргөв. 

	Түүнээс орон дацан нийт аймаг бүгдийн дээр дараалан өлзийт урт эрээн гардан87 үргэлж дэвсэн, сангийн утаа багсуулж, Брайвүн-ийн дөрвөн дацан тус тусын лам хувилгаад тушаалтан олон шавь нараас шүхэр жалцан бад босгон, сэмбрэн жагсаан заллаа. 

	Хийдийн зам эргэх чигээс сойвон донир бараа бологч зэрэг дэргэдийн шавь нарыг мориноос буулгаж айлдсанаас, Богдын гэгээн ч ихийн ямба суудал тэргүүтнээр таалал ашдаас омоггүй, хуврагийн дэглэмийг доройтуулалгүй ёсоор, хурлын хувраг шавийн журмаар хөлгөнөөс бууж явахыг таалсан ч, зам хэцүү цухал давчуу болохоор олон хувраг шахцалдсан тул бараа бологчдын хэлснээр хөлгөнд залраад, Цогчин дуганы ойр хөлгөөс буув. 

	Дуганд заларч шүтээнүүдэд мөргөөд няндар өргөн, тахил мөргөл гүйцээв. 

	Дуганы дээр Үзсээр туст бурхан багш, Харсаар тонилгогч майдар зэрэг дээд шүтээнүүдэд тахил мөргөлийг нягт болгоогоод Гүнгаарава лавринд залрав. 

	Энэ өдөр Богдын гэгээн Лхасаас заларснаас эхлээд Гүнгаарава-д ширээнд залрах хүртэл хийдийн зүүн талын хадат уул цагаан будаа овоолсон мэтийн дээгүүр Цогчин дуганы дээр цагаан солонго маш тодорхой татаж, тахилын зүйлсийн дүртэй цагаан үүлний завсраас найман навчит лянхуа цэцгийн хэлбэртэй цас намиран орох зэрэг олон сайн ёр бэлгэс болсонд хийдийн хуучин настай хуврагууд “Жамъян цорж Дашбалдангийн хувилгаан чухам эндүүргэгүй шинж мөн байна” хэмээлдэв. 

	Гүнгаарава-д ширээнд залрахад лам тушаалтан нийтээс зоог ёслол өргөж, Богдын гэгээн олон хуврагтай олон зүйл айлдалцан, хуврагуудад зангиа мөргөл хайрлав. 

	Түүнээс Раадэн ринбүүчид бараалхахаар Жанжаа лавринд очив. Раадэн ринбүүчи Жанжаа гэгээн сэлттэй уулзаж, олон номын зарлиг айлдалцав. 

	Түүнээс Агва дацанд заларч ядам дорж жигжид-д няндар өргөн ерөөл айлдаад тугдамдаа залрав. 

	Маргааш өдөр аймаг тус тусаас өргөл барьц өргөсөнд бурхдыг авч бусдыг буцаан өгөөд, тус тусын байртай таарах хайр хишиг хайрлав. 

	Тэр хийдэд саатах үед таалал яарах мэтийн байртай Раадэн ринбүүчийгээс гомбын бэүбүм анхны боть, дэмчигийн агдүй жинан тэргүүтнийг сонсов. 

	Богдын гэгээн бээр Раадэн ринбүүчи Жанжаа гэгээнд нэн их өргөл өргөв. Тэр хоёр ч тус тусын тугдамд Богдын гэгээнийг залж зоог ёслол ба бараа бологчдод ч ёслолыг гүйцээв. 

	Түүнээс Брайвүн Цогчин ба Гоман дацанд дөрвөн манзын дээр нанзад хадаг, бүхэл торго, мөнгө 8 цэнгийн зэд барив. 

	Лосалин дацанд гурван манз, баранзад хадаг, бүхэл торго, мөнгө 5 цэнгийн зэд барив. Диян дацанд дөрвөн манз, чимзад хадаг, бүхэл торго, булигаар, мөнгө 3 цэнгийн зэд барив. Агва дацанд дөрвөн манз, баранзад хадаг, бүхэл торго, булигаар, мөнгө 3 цэнгийн зэд барив. Занба хамцан-д гурван манз, барьц хадаг, бүхэл торго, булигаар, мөнгө 5 цэнгийн зэд барив. Самло хамцан-д гурван манз, барьц хадаг, бүхэл торго, булигаар, мөнгө 7 цэнгийн зэд барив. Бусад Цогчин дацан, хамцан, мицан-д манз зэдийг ч өргүүлэв. Халх мицан-д манз, барьц, торго булигаар, мөнгө 1 лангийн зэд барив. 

	Түүнээс Брайвүн Цогчин 4 дацан, Самло хамцан-аас Богдын гэгээнийг Цогчин дуганд залах үед дуганыг чимгээр чимж их арслант ширээ бэлдэн залж ёслол гүйцээсний дараа, Гоман ба Лосалин-ийн 8 гэвш цогламтавьж бүтээлийн тахил өргөжээ. 

	Тэр үед олон хуврагууд мутрын судар, бурхан шүтээн элдэв зүйлийг мөргөлийн бэлэгт өргөж мөргөв. 

	Тус бүрд мутраар зангиа зангидахад хойдох нь хүлээж суух хэрэггүйгээр түргэн хайрласанд, “Богдын гэгээн рид хувилгаан үзүүлэв” хэмээлдэн гайхжээ. 

	Лхасын амбанаас Галида-г илгээж Богдын гэгээний амгалан айлтгаж хадаг өргүүлэв. Түүнээс лам түшмэл хэргэмтэн, цогламд боссон ламд зангиа адис хайрлаад ордондоо залрав.

	Энэ үед Далай ламын гэгээнээс урьд хожид зоог цай, нарийн жимс өргөх хүнийг илгээж дахин дахин амгалан айлтгав. Богдын гэгээн ч Далай ламын амгалан айлтгаж хадаг өргөв. 

	Брайвүн Цогчин дацан аймаг нараас Богдыг “Зарлиг ном хайрлах хэрэгтэй” хэмээн айлтгасанд, Богдын зарлигаас “Над мэт зах хязгаарын орноос мөргөхөөр ирсэн хүнээр хурал дацангийн их шавь нарт ном өргөж ашдаас болохгүй” хэмээн ном хайрлахыг эс таалавч тэдгээр дахин дахин шамдан асуусанд хүлээв. 

	Хийдийн лам их хэргэмтэн нараас хүж үнэртний зүйл ба дээд давхарт хөгжим бүрээ, бишгүүр хонх, силнан диншаг, шүхэр жалцан бад тэргүүтний сэмбрэн угтуулаар их дуганд залаад, олон хуврагаас ном айлтгах мандал өргөж гүйцлээ. 

	Суудлын ямба ёс ба биеийн эрдэм Сүмбэрийн туг мэт илт өндөр лам хувилгаад, эш ухааны идэд туйлд хүртэл сурч судалсан их уул мэт гэвш нар, үрийг дурших бөгөөд ой ухаан хэтэрхий туйлд хүрсэн түмэн тоотой олон хувраг их эрдэнийн хадат уул жагсаасан мэт их сүртэйн дунд, арслант ширээ сүр өндөрт Богдын гэгээний сүр жавхаа их бөгөөд, судар тарнийн шүн хийгээд богд Зонхавын багш шавийн сайн номлолоор үест эш татах лугаа хавсруулан их бага таарах бөгөөд, утгын багтаамж ихтэй оньсонд тусах номлол урьд номлохын үүднээс аврал дээд Галсанжамц Далай ламын гэгээний айлдсан ганданлхавжама хөтөлбөр, бодь мөрийн зэргийн хураасан утгын хөтөлбөр хайрлав. 

	Лам хэргэмтнүүдээс дацангийн олон шавь нар жаяг дэглэмийг урлан засалгүй урьдын хуучин журам ёсоор доройтолгүй тэтгэх хэрэгтэй ёс ба олон хуврагаас номыг номлох цээжлэх, хэлцэл тэмцэл хийх, дамжаа барих зэрэг гурван зүйл хүрдний үйлийг дээш арвижуулах хэрэгтэй ёсыг гүн агаад оньсонд тусгаж айлдсанд, бүгд “Жамъян цоржийн хувилгаан бодтой лугаа уулзах номын сайн хувь барилдлагатай буй” хэмээн баясан өгүүлэлдэв. 

	Зарим нэг нь цааш нааш түлхэлцэн инээмсэглээд сонин гайхамшигт баясав. 

	 

	Аяа ямарчлан амьтны тусыг бүтээх тангараг урвалтгүйн уг

	Үгийн төдий бус хэзээ ч урвалтгүйн гэгээн оточ,

	Хаанаас харавч олон нөхдийн дунд таны дүр нь жийрхэмшиг үгүй

	Би бээр эмийн ой мэт тэтгэсэн тэрээр ахуй амьтан бүгдийг эзлэн барьсан

	Үймээн бүхнээс дээрэнгүй хийгээд омгийг үүсгэхийн чимэгтэй 

	Гишүүн төдий нэгийг үзэвч эрдэмд сүслэн модны навч шинийн цай 

	Цай тэргүүтэн өргөл барьц нэн их аваачсанаас, олны дунд 15-ны сар 

	Гүйцсэн саран мэт үзвээс үл зохилдох гэж үгүй таны бие

	Биеийн рид хувилгаан хаана оршсон орон түүнд амьтан бүхэн төрөх ямагт болтугай. 

	Зарим нэг нь нүднээс нулимс асгаруулав. Ном хайрлаж гүйцээд ачлалын хариу мандал гүсүнтүгийн шүтээн, алт мөнгө, торго цэмбэ тэргүүтэн сүр их өргөл өргөсөнд шүтээнүүдээс бусдыг гэдрэг буцааж хайрлав. 

	Тахилын орнуудад тахил мөргөл гүйцэхэд лам хувилгаад хэргэм тушаалтан нараас хүж сэлт өргөж Гоман дацангийн шүгти-д залав. 

	Зоог ёслол өргөөд зургаан гэвш цоглам тавив. Лам хувилгаад олон нийтэд мөргөл хайрлаж гүйцээд “Ном хайрлах хэрэгтэй” хэмээн айлтгасанд жанчивсэмби норовпрэнва-ийн лүн хайрласанд, данрагийн мандал гүсүнтүгийн шүтээн тэргүүтэн их өргөл өргөхөд, их зонхийг гэдрэг буцаав. 

	Хийдийн сайд дээдэст адис зангиа хайрлав. Дуганы гол шүтээн минтүгва тэргүүтэнд мөргөж няндар өргөж гүйцэхэд Лосалин-ийн лам дээд хэргэмтнүүд хүж хөгжим сэлттэй дуганд залаад зоог ёслол өргөв. Мөргөл өгөх, цоглам босох тэргүүтэн үйлдэв. Жалва хамба дэлгэр мандал өргөв. Түүнээс тугдамд залрав. 

	Маргааш өглөө эртийн уншлага гүйцэхэд Дэян дацанд залж зоог ёслол ба ном хайрлах тэргүүтэн урьд адил, Дэян хамба мандал өргөв. 

	Түүнээс Гоман дацангийн гонхон-д заларч тахил өргөл өргөөд, гомбо чагдүг-т няндар өргөл, үйлсийн даатгал айлтгав. 

	Түүнээс Агва дацанд залж ядам нандин шүтээнүүдэд няндар мөргөл өргөн, таалал ерөөл айлдаад ширээнд залрав. 

	Олон шавь нар Богдын гэгээнд нүүр хандан суудал барьж түй-н тахил өргөн, даншиг өргөн сольдэв уншив. Зоог ёслол, ном хайрлах тэргүүтэн гүйцээв. Жамъян цоржийн мутраар бүтээсэн, Брайвүн манзуширын сүмд залраад шүтээнд мөргөн, няндар өргөж таалал ерөөл айлдаад лавриндаа заларлаа. 

	Түүнээс Самло хамцан-д залахад олон шавь нар Богдын гэгээнд нүүр хандан суудал барьж түй-н тахил ба даншиг сольдэв өргөв. Урьд адил зоог ёслол, цоглам, ном хайрлахын дээр эш онол бүгдийн эзэн Жанзэ хамба ринбүүчи Түдэвжамц мандлын айлтгал өргөж их өргөл өргөсний зонхийг гэдрэг буцаав.

	Срай Лхахан-д залран майдар зэрэг шүтээнд мөргөөд дээдэх ордонд залрав. Зоог өргөх үед Самло хамцан-ийн ихсийн зэрэгт зоогийн хишгийг хүртээгээд лавриндаа залрав. Лавриндаа 10 хоног саатаж хийдэд олон үе эргээд, Агва дацангийн ядмын өмнө гомбо чойжал дүгжүү сэлт айлдав. Бас манзуширын сүм Үзсээр туст манзушир, Харсаар тонилгогч, чадагч Чүлтимма, Нисэж заларсан шагжамуни бурхны шарилын суварга дөрвөн зүйл, Жамъян цоржийн зарлиг буусан шүтээн, Дугар зайсан Төвөдөд ирэх үед нүүрээ буруу хандсан гэж алдаршсан жалва Гэндэнжамцын шүтээн, богд лам Над лугаа адил хэмээх тэргүүтэн их нандин шүтээнүүд, Жамъянчойнхор, Жамчэн, Самло-ийн Жамчэн тэргүүтэн дацан аймгийн шүтээд, тус тусын гонхон, Гунгаарава-ийн лам Сэрлинба, жово Атиша-ийн нандин дара эх, Камалашила-ийн нандин дара эх, Зандрагоми-ийн нандин жанрайсэг, Гандан повран Гэндэнжамцын нандин лхам, Самло-ийн дамжан тэргүүтэн хийдийн гадаад дотно дунд гурвын шүтээнүүдэд Богд өөрийн номлосон зарлиг зохиолыг бичсэн няндар өргөн, нигуурын алтан мэлмий нээн, түй тахил өргөж, Самло-ийн их майдарт намжир88, додъёг мадёг өргөв. 

	Брайвүн Цогчин жасад мөнгө 200 лан, жанши магнаг торго 4 бүхэл, тэрэм цэмбэ 4, булигаар 1 бүхэл, булга сэлт, жавдан89 сэлбэхийн угт мөнгө 1621 лан өргөв. 

	Лосалин-ийн жасад мөнгө 150 лангийн үнэтэй эд бараа өргөв. Самло хамцан-ийн жасад мөнгө 35 лангийн үнэтэй эд бараа, Дэян дацангийн жасад мөнгө 100 лангийн үнэтэй эд бараа,

	Брайвүн Цогчин-д жанши магнаг 2 бүхэл, алтан луу хээтэй магнаг 2 бүхэл нараас бүтээсэн лавир өргөв. 

	Жамъянгийн сүмд лавир90, 

	Гоман дацанд 150 лангийн үнэтэй эд бараа,

	Агва дацанд 100 лангийн үнэтэй эд бараа, мөнгө 50 лан,

	Цогчин-ийн гол шүтээн гурван цагийн бурханд намжир, дуганд хоргой додгой91, магнаг92 тэргүүтэн өртөг ихтэй торгон жалцан бад зэрэг,

	Халх мицан-д мөнгө 330 лан, 1000лангийн үнэтэй эд бараа,

	Самло хамцан-д 1331 лангийн үнэтэй эд бараа мөнгө сэлт,

	Харсаар тонилгогч майдарын тэргүүнд алт шармал жалцан босгохын угт мөнгө 500 лан өргөлөө. 

	Брайвүн чойжонгийн занхан93 сүмд заларч, Бэхар хааны сахиус буухад бишрэн сөгдөж юу таалсан үйлсийг бүтээхийн тангараг өргөсөнд, Богдын гэгээн шашин амьтан нийт лүгээ хийд аймаг сэлтийг хадгалуулан хатангадах үйлсийг даатгажээ. 

	Сэра тэгчэнлин-д залрахад, Брайвүн-ийн лам хэргэмтнүүд үдэж гэдрэг буцахад, Сэра-ийн лам хэргэмтнүүд угтаж хийдийн дагшаа угтуулын газарт хүрэв.

	Сэмбрэн-ээр угтан залаад дуганы дээд давхрын лавринд заллаа. “Энэ ордонд Гүнчэн лам анх залрахдаа сунаж мөргөөд шүлэг айлдсан гэж алдаршсан Янлагжүн-ийн шүтээн хөргийн нэг агуйн дотроос би багтахгүй байна хэмээн айлдсанаас тэргүүнийг гадагш гаргасан гэнэн Дхарма,

	Гүнчэн лам дүр багын үед Богд ламд мөргөхөд гүнчэнгийн тэргүүнд Богд ламын мутрын ором тодорхой гарсан, Гүнчэн бээр Брайвүн хийдээс Сэра хийдэд анх заларснаас эргэж айлдах үед нохойн хошууны нэг бутанд Гүнчэн ламын номын хувцас гурав дахин тээглэх болсонд “Юун буй” хэмээн таалж оршсон даруй олон шувуу ирээд тэр нохойн хошууны бутанд шингэсэн ба, Гүнчэн тэр бутанд номын хувцас чойго-оор ороон бүтээж айлдсан янсангийн гүндаа, Сэражэ чойрын оронд Богд ламын арилсан үзэлд огторгуй дүүрэн алтан өнгөт үсгийг болгоосноос эхэлж мутраар бичсэн Заши тэгчэн-ийн цаасны тэмдэг нэгийг салхиар аваачсаны дүрээр шингэсэн газар хаа хаа байна” хэмээн айлджээ. 

	Хийдийн лам нар “Бид ч одоо хүртэл өөр зуураа лавлан мэдээгүй байхад Богдын гэгээн багадаа Халхын газар морилсноос хойш залраагүй боловч ийм зүйлийг нарийн нягт сураглах нь зөн билгээр толилсон бололтой” хэмээн гайхав. 

	“Миний газарчин нугууд хийгээд линсрай гавж Лувсангэлэг нараас бүдүүн зэрэг сонсож мэдэв” хэмээв. 

	Зоог ёслол гүйцээд, Сэражэ ядам дамдин янсангийн шүтээний дэргэд залраад шүтээнд мөргөн няндар өргөж таалал ерөөлийг гүйцэд айлдав. 

	Гэлэнмаа Балмо-ийн нандин жанрайсэгийн шүтээнд няндар өргөж таалал ерөөл гүйцээгээд лавриндаа залрав. 

	Түүний маргааш

	Сэра Цогчин-д манз 4, мөнгө тав таван цэнгийн зэд,

	Сэражэ дацанд Гоманд хайрласан мэт манз зэд,

	Сэрамад Сэра Агва дацанд Дэян дацанд хайрласан адил манз зэд түгээв. 

	Сэра самло, Сэра Занба, Сэра Халх мицан-д Брайвүн хамцан мицан-д хайрласан мэтээр гүйцээв. 

	Хийд үүнд саатах үед дацан тус тусын дугануудад заларч очих ба олон хуврагт мөргөл өршөөх, зоог ёслол, хурал цоглам тэргүүтэн Брайвүн мэтээр өргөв. 

	Сэражэ дацанд дэмбэрэл додвын лүн,

	Сэрамад-д ондагжан-ийн лүн хайрлав. 

	Аймаг дацан тус тусын мандал өргөхийн үед хамба нараас мандлын  айлтгалыг өргөв. 

	Үес нэгэнд гэлэнмаа Балмо-ийн нандин жанрайсэгийн шүтээний лавринд заларч ирэн, Билигт номун хан тэргүүтэн хурлын шавь нар нийтээр жанрайсэгийн чога нягт дэлгэр айлдав. 

	Хийдийн эргэх зам, гадна дотнын шүтээнүүдэд Богдын гэгээн өөрөө додсол-ыг бичиж няндар өргөөд таалал ерөөл айлдав. 

	Дамдин янсангийн шүтээний өмнө олон удаа заларч тахил өргөл уншлага айлдав. 

	Сэражэ дацангийн захын зарлиг буугч дара эхэд мөргөл тахилыг олон гүйцэд өргөөд,

	• Сэра Цогчин-д нэг их жалцан бад хурлын жавданг сэлгэхэд мөнгө 1683 лан, жасад 100 лангийн үнэтэй эд таваар,

	• Сэрамад-д 70 лангийн үнэтэй эд таваар,

	• Сэражэ-д 50 лангийн үнэтэй эд таваар,

	• Сэра Агва-д 70 лангийн үнэтэй эд таваар,

	• Сэра-ийн ихсийн зэрэгт 85 лангийн үнэтэй эдийн бэлэг,

	• Сэра Самло-д мөнгө 100 лан, Халхмицан-д мөнгө 50 лан өргөв. Түүнээс Лхаст заларч хоёр Зуу-д тахил мөргөл гүйцээсний сүүлд лавриндаа залрав. 

	Түүнээс Бодала-д залраад Далай ламын гэгээнд мөргөж зоог хамт барив. Түүнээс Лхаст заларч их Цогчин ерөөлд манз зэд, Балбын мөнгөн зоос нэг нэгээр зэд өргөв. 

	Ганданнянжүд-ийн гүн номууд, дүйнхрын их ван сонсох тааллаар Лхоха94-аас богд Зонхавын гэгээний бүтээлийн үндэсний шашны эзэн Жалсрай доржчангийн гэгээнийг залахын угт Далай ламын гэгээний сан хийгээд Богдын өөрийн сангаас хэрэглэлийг жагсаан дүүргэж гүйцээд, Лхас-т залж, сайн бэлгэтэй эдийн бэлгийг цааш нааш өргөлцөн дэмбэрэл зохиов. 

	Жалсрай гэгээнээс ном хүртэхийн анханд долгар идшинхорлын долоо дахин хүртсэн нийт бусын жинан, нийт бусын хөтөлбөрийг сонсов. 

	Цогчин моломын үеэр завсрын чөлөөнд Брайвүн Цогчин умзад Дамбаравжааг дэргэд дуудуулж пагдод тэргүүтний дан янг татуулав. 

	Энэ үед Жүмэ нийт хуврагаас Богдын гэгээнийг Э вам-ийн тугдмын давхарт залж чойжал нандүв-ийн магтаалын лүн айлдав. 

	Жанзэ цорж нугууд, Жүмэ хамба нараас мандал гүсүнтүгийн шүтээн, өргөл өргөв. 

	Түүнээс Жүдо нийт хуврагаас Богдын гэгээнийг залж хүссэн номын лүнг айлтгаад мандал гүсүнтүгийн шүтээн, өргөл барив.

	Жүдо-ын хамба Дүвхан хувилгаан тэргүүтэн хуврагууд мөргөв. Цогчод моломын сүүлд Жүмэ-ийн сор залах хийгээд сэмбрэн чимэгтэй гарчам95-ыг Далай ламын гэгээн лүгээ хамт болгоожээ. 

	III сарын шинэдээр дүйнхрын ван зооглох авралын хуралд лавринд нийт хангал хурж, Далай ламын гэгээний дэргэд зоог хамт өргөөд үдээс хойшийн хувьд дүгжүү залав. 

	Шинийн 5-нд Бодала-ийн шинэ тугдамд Жалсрай гэгээнээс Богдын гэгээн голлон ёнзон хувилгаан тэргүүтэн бараа бологчдоос шавийг эзлэн барихыг сонсов. 

	Түүнээс гэгээн Жалсрай гэгээнээс сачог эхийг эхэлж сагар дээр Далай ламын гэгээн, Богдын гэгээн, Жэдүн ринбүүчи, Жалсрай доржчан, Төвөд монголын ихэс дээдэс хамтаар болгоов. 

	Таван зай бэлдэхээс дээш гүйцээд шинийн 7-нд дагом-ын зэрэг дэлгэр сонсов. 

	Түүгээр жинхорын аймаг гүйцсэнээс 10-ны өдөр чодгар96 зохиоход, Далай ламын гэгээн Богдын гэгээн голлон урьд өгүүлсэн нар ч толилж айлдав. Цамч хүмүүст хайр хишиг өгөв. 

	15-ны өдөр нялхас мэтээр орохын ван долоо,

	16-нд дээш дээш их сэлтийн ванг дэлгэр сонсов. 

	Энэ үеүдэд Жалсрай гэгээний тэргүүн дээр цагаан шүхэр бүрхэн ном сонсох бүрд гүсүнтүгийн мандал шүтээн, алтан хорло, зоог идээ, жимс элдвийг мөнгөн цараар дүүрэн өргөөд, сунаж мөргөснөөс Жалсрай гэгээний өлмийд тэргүүнээр мөргөхийг завдавч, Жалсрай гэгээн “Мөргөж үл болно” хэмээн айлдсанд Богдын гэгээн эс хүлээв. 

	Их ван төгссөн ачлалын өргөлд 50 лангийн мөнгөн мандал мутартаа барьж айлтгалын номлол дэлгэр айлдаад гүсүнтүгийн шүтээн, баримтаг өвч гүйцэд, мөнгө 100 лан, жанши магнаг торго 5 бүхэл, цэмбэ бүхэл, минж халиу булигаар тэргүүтний өргөл нэн их өргөв. 

	Энэ үед Богдын гэгээнээс лавран Гандангийн дээд оронд заларснаас өдөр бүр Далай ламын гэгээн лүгээ хамт зоог зоогломуу. 

	17-ны өдөр Далай ламын гэгээн дүйнхрын хурал хурахад Богдын гэгээн хадаг, 50 лангийн мөнгөн мандал, гүсүнтүгийн шүтээн, жанши магнаг бүхэл сэлт өргөв. 

	Богдын гэгээн Жалсрай гэгээний хамтаар Лхаст заларч, Жалсрай гэгээнээс олон гүн ном сонсов. Түүнээс Богдын гэгээн Гандан Намбаржалбилин-д Төвөд монголын ихэс сайд бараа бологчид сэлттэй залрав. 

	Тэр үед Гандангийн баруун уулын чиг нэг их урт солонго тодорхой болж, Уй хэмээх Шархын голд их онгоц дээр заларч Санагхар-д морилов. 

	Хайдав ринбүүчийн нандин гомбо-д няндар тахил өргөж гүйцээд үйлсийг ч даатгав. Олон хуврагт манз зэд өргөв. 

	Түүнээс залраад Шон хэмээхийн захад Гандангийн дагшаа зоог угтсан газарт хүрч зоог өргөөд, хийдийн ойр хүрэхэд олон хувраг сэмбрэн өргөн угтахад, Богдын гэгээн Богд ламын хийдэд өргөл хүндлэл зохиохын тулд сэмбрэн-г гэдрэг буцаан оруулж, эргэх зам дээр хөлгөөс бууж явганаар залрав. 

	Ордны гадна Гандантива ринбүүчи угтав. 

	Богдын гэгээн Ширээтийн ордонд заларч Одсалпүг хэмээх оронд мөргөн няндар өргөж, Богд ламын залардаг ширээ жанч итгэмжтийг залсан олбог түшлэг тэргүүтэн гол шүтээнд мөргөж, таалал ерөөл дэлгэр гүйцэд айлдав. 

	Ширээтийн ордонд залраад Богдын гэгээнд Гандантива ринбүүчи ба хийдийн жасаас баярын өргөл барьц өргөв. 

	Түүнээс Ямбажан-д залраад алтан суварга ринбүүчид няндар ерөөл, Богд лам эцэг хөвгүүний сүм, чадагч Чүлтимма, Хайдав гэгээний мутрын ур жигжид гомбо чойжал, Жалцав Хайдав Шэрсэннарын Гандангийн ширээнд дараалан суугчдын шарилд няндар ерөөл нягт айлдаад лавринд залрав. Маргааш нь Богд ламын шарил, чадагч Чүлтимма, Хайдав богдын гомбо чойжал, Богд лам Жалцав Хайдавын орд тэргүүтэн гурван зүйл сүмийн шүтээнд навс няндар тахил дэлгэр айлджээ. 

	Цогчин-д манз 4, олон хуврагт нэг лангаас нэг цэнгийн зэд; сүүлд Цогчин-д манз 4, нэг нэг зоосны зэд; Жанзэ дацанд Гоман лугаа адил зэдлэв. Шарзэ дацанд манз 4, хадаг торго бүхэл, зэд Дэян лугаа адил; Самло хамцан-д манз зэд Брайвүн Самло лугаа адил. Халх мицан-д манз зэдийг Брайвүн Жанзэ лугаа адил өргөв. 

	Бас чөлөөнд Богд ламын шарил их эрдэнийн дэргэд заларсанд тахилч хэргэмтнүүд Богдын гэгээнд ширээ олбог түшлэг бэлдсэн байсанд, Богдын гэгээн “Алтан шарил их эрдэнийн дэргэд ихийн байр үйлдэж болохгүй. Миний лаврингаас дэвсгэр авч ир” хэмээснээр олбог авчирсанд, өмнөх олбогийг хурааж дээр дэвсэв. 

	“Энэ ширээг ч хураа. Та бүгдийн дэвсгэрээс цээрлэсэн бус. Шарын шашны эзэн Богд ламд өргөл хүндлэл үйлдэхийн санаагаар би өөрийн дэвсгэрт сууж тахил өргөе” хэмээв. 

	“Бурхан багшийн шашин умраас умар зүгт дэлгэрнэ хэмээж номлосон бөгөөд, одоо үе алт шармал их эрдэнийн гэгээнийг зүүн зүгт хандуулж залсан учир шалтгааныг мэдэх буюу. Мэдсэн мэдээгүй ямартай ч миний шавь нар мөн болбоос та бүгд мөргөл тахилыг агуу их үйлдэх хэрэгтэй” хэмээн бараа бологчдодоо өгүүлэн тахилыг дэлгэр өргөж сандуйн дүвчод дэлгэр айлдав. 

	Нэг өдөр дамжан чойжалын дэргэд залраад дэргэдийн шавь нартай гансо олон айлдаад дүгжүү өргөн үйлсийн даатгал дэлгэр хурав. 

	Гандан Цогчин тус тусад заллага айлтгаснаас олон хуврагт мөргөл, зоог ёслол, зарлиг сургаал тэргүүтнийг Брайвүн мэт айлдсанд мандлын айлтгал номлол өргөв. 

	Чадагч Чүлтимма-д долоон эрдэнийн шар жанч, хоёр яшил97 хэмээх бүхэл эдээр урласан намжир өргөжээ. 

	Хийдэд залрах үед горооны замаар олон эргэв. 

	Богд ламын мутрын ором, өлмийн мөр, мутрын эрих чавир98 зэргийн чулуунд гарсан ором, эгэлийн нүдэнд жирийн хийд боловч чухам үнэн чанартаа сандуйн хот мандал бодтой мөн сэлт, буран бодисадва ханд чойжонгийн олон дүр хийгээд өлзийт найман тэмдэг, Ум А Хум үсгийн гэрлээр цааш нааш холбож сүлжсэн зэрэг дүр аяндаа өөрөө гарсан байх тус тусын учир шалтгааны угсааг тодорхой номлосон бөгөөд, нүүр таниулж айлдаад шүтээнд мөргөж ерөөл зохиов. 

	Аяндаа заларсан жанрайсэгийн өмнө ерөөл айлтгал залбираад, Богд ламын усан балин айлдсан балингийн давааны мөр тодорхой гарсны дээр Богдын гэгээн усан балин тавьж, Богд лам таалал төгссөн орон Одсалпүг хэмээх агуйд Гандантива ринбүүчи-ээс ганданлхавжама-ийн хөтөлбөр тэргүүтэн гүн номыг зооглоод мөнгө 100 лан зэрэг эдийн өргөл өргөв. 

	Жанзэ жасад мөнгө 100 лан, магнаг торго, цэмбэ тэрэм бүхэл 4,

	Шандан Цогчин жасад мөнгө 913 лан,

	Шарзэ Самло хамцан Занба хамцан Халхмицан-д нийтийн хандив өргөв. 

	Алтан шарил ринбүүчид мөнгө 500 лангийн зулын цөгц өргөв. Дамжан чойжалд мөнгө25 лангийн таваг бэлэг сэлт өргөв. 

	Онцгой гайхамшигт их магнагаар хийсэн додъёг мадёг, алтан суварга ринбүүчид 4 цагт тахил магтаал гүйцэд нэг өргөх учиртай жас тавьж мөнгө 103 лан, дамжан чойжалын гансо уншихын угт мөнгө 144 лан, хурлын жавдан сэлбэхийн жас тавьж мөнгө 1500 лан өргөв. 

	Түүнээс Лхаст буцаж залрах үед Гандантива ринбүүчи Богдын гэгээнд мандал гүсүнтүгийн шүтээн, бандида титэм, баримтаг өвч гүйцэд зэргийг өргөөд, өлмийн лянхуа батдах ба зохиол үйлс дэлгэрэхийн ерөөл агуу ихээр айлдав. 

	Гандангаас залрахад хийдийн лам хэргэмтэн нар үдээд гэдрэг буцахад хайр хишиг хүртээв. 

	Түүнээс Санагхар-ийн хийдэд хэд хонож гомбо-д нарийн хатгамал магнаг99 додъёг мадёг, 25 лангийн мөнгөн цөгц зул сэлттэй өргөв. 

	Түүнээс Цал Гүнтан-д залраад, орны шүтээнд мөргөх, няндар, олон хуврагт манз зэд өргөв. Түүнээс Лхаст залраад Зуу-д мөргөөд лавриндаа залрав. 

	Энэ үес болоод урьд хойдод Лхасын шүтээнүүдэд мөнгө 250 лангийн үнэтэй нүүрийн алт, Бодала-ийн шүтээнүүдэд мөнгө 100 лангийн үнэтэй нүүрийн алт, мөнгө 224 лангаар хийсэн зулын цөгц, тахилын цөгц тэргүүтэн өргөв. 

	Банчин Лувсанчойжижалцангийн сүмбүм алтаар бүтээх учирт мөнгө 700 лан, номлол бүтээлд зарлигаар зарагдсаны тугдмын шүтээн шинэ бүтээлгэх учирт мөнгө 563 лан,

	Жалсрай ринбүүчи-ээс урьд хожид гаачой100 хайрласны өргөлд мөнгө 250 лан, ном хайрлахын айлтгалын бэлэгт мөнгө 25 лан, Шүн ринбүүчид захиа айлдвараар шинэ их бага бурхан бүтээх учирт мөнгө 1000 лан;

	Брайвүн хийдэд 150 өдрийн гүнцэг101 манз102-ийн харамжид мөнгө 4450 лан;

	Сэра хийдэд 150 өдрийн гүнцэг манзын харамжид мөнгө 3615 лан; Гандан хийдэд 150 өдрийн гүнцэг манзын харамжид мөнгө 2543 лан, Жүдо Жүмэ хоёрт манз барьц мөнгө тав таван цэнгийн зэд; хоёр Зуу-ийн шүтээн, жанрайсэг, Богд ламын Над лугаа адил хэмээх шүтээн,

	Лхасын гадна дотно дунд гурван шүтээнүүдэд нүүрийн алт, чимэг эрих, навс няндар, тахил өргөх ба ерөөл айлдсаныг нэгд нэггүй бичиж үл гүйцнэ. 

	Намжал дацанд нэг өдөр гүйцэдийн манз мөнгө 5 цэнгийн зэд, торго бүхэл, булигаар;

	Бари шинэ хуучин, Пованха, Чүсан, Шэйдэ, Мирү, Гэпэлритод, Дашчойдин, Гэдцаншара, Найгаадон, Ванлүнхардо, Ерва лхарижа хийдүүдэд манз өргөн мөнгөн зоос нэг нэгийн зэд;

	Цэчоглин, Данжайлин, Гүндэлин, Пүрвүжог, Сэрзэ, Рахабраг манз ба хоёр хоёр зоосны зэд; Дашзон, Гүнтан, Цал-уйлин, Санагхар хийдэд манз өргөн мөнгөн зоос нэг нэгийн зэд; Риво Дэчэнчойдэ, Самъяа, Чагарчойдэ,

	Шэлбраг найдон, Ривочойлин, Санри хармар, Ринчинган, Самъяачог, Нямлин, Танбочэ, Райчэнпүг, Олхаа чойлүн, Дашчойдэ, Дансатил, Тагбрүг, Жалва лхахан, Олхаа, Чүсан, Сронзанванбо, Дашдо, Намжал лхахан, Гандан чойнхор, Жамбалин нугуудад тахил манз ба 8 пүнгийн зэд өргөжээ. 

	Модон хулгана жилийн X сарын шинийн 1-нээс эхлээд

	Гал барс жилийн VIII сарын шинийн 1 хүртэл гурван жилийн нүүрт Далай лам, Банчин богд тэргүүтэн шашныг баригч дээдэс мэргэдийн шавданд Гэпэлритод, Бари шинэ хуучин, Гадүнигон, Пованха ритод, Дашчойлүн, Чүсан, Сэрзэ, Рахабраг, Гэдцан зүүн баруун, Расабрүлнан, Хардо, Цэчоглин, Пүрвүчог тэргүүтэн 30 хийд аймагт өдөр бүр манз зэдийн хэрэглэлд мөнгө 1588 лан, Тэгчоглин-д аглагийн шинэ бүтээхэд цагаан мөнгө өргөсөн ёсыг авралын орон дээд энэ аврал Жавзандамбын эрхэм хийдэд байгуулснаас номлол бүтээл арвижихын чухал хэрэгт хэрэглэн, бодийг хүртэл нигүүлсэхүйгээр эзлэн барьсан ба энэ аглагийн орныг ч бурхны шашин хэзээ орших хүртэл номлол бүтээлийн шашин арвидахад адисалсан болой. 

	Тэдгээрт буяны орны дээд болсон хуврагийн аймагт буяны хүчнээс гарсан эд таваарыг дорви хүчээр буяныг арвижуулагч, дээдэс мэргэдийн авир ёс мөн хэмээв. 

	Түүнээс Нитан, жово Атиша-ийн сүм сэвтсэнийг сэлбэх хандивт мөнгө 300 лан,

	Лхамын шүтээний дэргэд сар бүрийн шинийн 8-нд мөнгө 235 лан,

	Жүдо, Жүмэ жасад мөнгө 600 лан,

	Жүд-ийн орныг сэлбэхийн хандивт мөнгө 200 лан,

	Дагпү-ийн маналын жасад мөнгө 500 лан,

	Жүдо жасад мөнгө 500 лан,

	Данжайлин жасад мөнгө 165 лан,

	Брайвүн дара эхийн мандлын жасад мөнгө 100 лан,

	Раадод Лондол ламын жасад мөнгө 100 лан,

	Дагво дацангийн Мөнх маанийн жасад мөнгө 166 лан,

	Гүндэлин жасад мөнгө 166

	Шадавлин жасад мөнгө 135 лан,

	хойд үхэр жилийн Их ерөөлийн хандивт мөнгө 1500 лан,

	Санпү жасад мөнгө 200 лан,

	Раадэн доржчангийн сан жасад мөнгө 100 лан,

	Дагпү ринбүүчийн хоёр хийдэд жасад мөнгө 120 ба 120 лан,

	Цүрпү Жалцавын орноос ранжүн зэс өргөсөн жасад 70 лан өргөв. Энэ үед дэргэдийн бараа бологчдод мөнгө 2029 лан хайрлав. Лхалү гүн-ийн буяны бүтээлд мөнгө 5000 лан,

	Жанжаа гэгээний лхаарамбын мяндаг авах учир жанши магнаг торго бүхэл 21, цэмбэ 1 толгой, булга 200 лангийн үнэтэй,

	Жанжаа гэгээний бараа бологчдод мөнгө 50 лан,

	Раадэн гэгээнээс ном зооглосны өргөлд 10 лангийн мөнгөн мандал, мөнгөн хэрэглэл элдэв зүйл, бараа бологчдод мөнгө 25 лан,

	Раадэн хийдэд тахил өргөхийн харамжид мөнгө 10 лан, хоёр Зуу шүтээнд 10 лангийн мөнгөн мандал баранзад 5 өнгийн уяатай, 15 лангийн мөнгөн мандал 5 өнгийн соном уяатай,

	Дагпү ринбүүчид сунтаг103 шүүхийн барьцад мөнгө 100 лан,

	Жүдо-д гүрэм бүтээсний өргөлд мөнгө 80 лан,

	Лхасын хоёр Зуу-д магнагаар додъёг мадёг, сангаас гаргахаар айлдаж чойрын суудал ширээ, нугалаас үеийн зураг давхар дээврийн сэвтсэнийг сэлбүүлэв. 

	Лхасын Зуу ринбүүчийн сүмд магнаг бад 4 их ба 8 бага, чимапүрма104 ихийг өргөв. 

	Далай ламын гэгээнд 10 лангийн мөнгөн мандал 5 өнгийн уяатай,

	Балдан лхам-д том шүрэн эрхин чимэг,

	Зуу-ийн шүтээнд бөөрөнхий том толь нэг, цагаан бүрээ мөнгөн далбаатай, 10 лангийн мөнгөн мандал 5 өнгийн уяатай,

	Жово Мижэддоржид 30 лангийн мөнгөн таваг, толь, 5 лангийн мөнгөн мандал 5 өнгийн уяатай,

	Зуу-ийн сүмд найман маналын шүтээн цутгамал шинэ бүтээхийн өргөл хийгээд

	Далай ламын нандин шүтээнүүдэд 10 лангийн мөнгөн мандал 5 өнгийн уяатай, V Далай ламын алтан шарилын суварган шүтээнд тахил өргөхийн тулд 30 лангийн мөнгөн таваг, 6 багц их хүж, Богд ламын Над лугаа адил хэмээсэн шүтээнд сайн торгон намжир өргөв. 

	Энэ үед Жалсрай ринбүүчийн гэгээнээс ном олныг зооглосны өргөлд мандал гүсүнтүгийн шүтээн, баримтаг өвч гүйцэд, жанши магнаг торго 20 гаруй, мөнгө 400 лан өргөв. 

	Богдын гэгээний өөрийн дэргэд Ламо чойжонг буулгаж мөнгө 100 лан, жанши магнаг торго бүхэл, цэмбэ 1 бүхэл хишиг хайрлав. 

	Ерва лха-д 14 лангийн тахил өргөж, олон хуврагт манз 4, тав таван цэнгийн зэд,

	Бодала-ийн шүтээнүүдэд тахил өргөхийн учирт мөнгө 50 лан, үхэр жилийн цогчод ерөөлийн хандивт мөнгө 1500 лан өргөсөн тэргүүтэн ялгуусан хөвгүүн ах дүү гурвын цадиг түүхийг хавсаргасан эзэн болж, “Надад шавь нар байх болбоос ихэс мэтийн эд агуурсаас сүмбэр мэтийн их шимийг авахын ёсыг энэ мэт үйлдэх хэрэгтэй” хэмээн айлдсан бөлгөө. 

	Ер замын дашрамд Ринчинлин тэргүүтэн хийдүүдэд манз зэд тэргүүтнийг өргөв. 

	IV сарын шинийн 2-нд Богдын гэгээний бараа бологч Гарам билигт, цэцэн тойн Гомбожав нарын 20 хүн Далай ламаас равжүн ба гэцлийн санваар хүртэж, гэсгүй Галдан нарын 6 хүн гэлэнгийн санваар хүртэв. 

	Шинийн 8-нд манал, жадамба тоолох хэрэгтэй хэмээн буув. Далай ламын гэгээнээс сахил хүртэхийг сонорт өргөсөнд, Далай ламын гэгээнээс баясан соёрхол өглөө. 

	Түүнээс 15-ны өдөр өглөө эрт Бодала-д залрахын үед Сэра-ийн ядам янсанд сайн магнаг додъёг мадёг-ийг дэргэдийн Цэвэгжавыг илгээж өргүүлэв. 

	Далай ламын гэгээнд бараалхаж мөргөхөд Далай ламын гэгээнээс лайдал-ын гэлэнтэй сожон дэлгэр айлдаад Далай ламын гэгээн хамба, Раадэн гэгээн лайлов, Жалсрай гэгээн нууцын багш, дүвхан ринбүүчи дүйгов, Намжал дацангийн дорж ловон лхүнсэд үзүүлэгч болж, цанидын лам Цанъян тэргүүтэн 8 шавь гүйцээсний дунд суртаалын шүтээн гүйцсэн гэлэнгийн санваар зооглоод, 7 тэвчил зэргийн шагшаабадын рашаанаар тааллын сайн хумх огоот дүүрснээр бурхны шашны дээд эзэн хаан болов. 

	Их хамба Жамбалжамцын ачаас бие агуу гурван зүйлийн ал шарын хувцсаар хувцасласан

	 

	Мутрын лянхуа лхүнсэдийн зөгийгөөр үзэсгэлэн 

	Бурхдын угсаа удам хоёрдугаар үүнд болсон 

	Тааллын гуу сан олныг сонссоны эрдмээр дүүрээд

	Ангид тонилохын санваар бүгдийн дээд болсон бөгөөд

	Тийн гэтлэн тонилоход улам ойр

	Гурван суртаалын чандманийн чимэг төгөлдөр титмийг оройдоо асаагаад

	Орчлонгоос магад гансралаар горь маш бат

	Дөрвөн аймгийн гуу санд мэргэний гишүүн мөчир дэлгэрсэн бат

	Мэргэний эрдэм үрийн сүрээр бөхийсөн

	Винайг баригч галбарбаасан модны хаан танаас өөр хэн билээ 

	 

	хэмээсэн нь завсар үеийн шүлэг болой. 

	 

	Түүнээс Далай ламын гэгээнд мандал тэргүүтэй өргөл нэн их ба лайдал-ын хуврагуудад хотол тансаг өргөл өргөв. 

	Далай ламын гэгээнээс ч нанзад хадаг, бралбан* {?} бурхан багш, алт шармал номын хувцас гүйцэд, 20 багц хүж, бүхэл цэмбэ сэлт хайрлав. 

	Бага лавран Хамсүмнамжал-д Далай ламын гэгээнтэй хамт сангаас зоог барьсан тэргүүтнийг өргөв. 

	Түүнээс Богдын гэгээн Лхаст залраад Зуу Мижиддоржийн шүтээнд мөргөх ба магтаал түй тахил өргөх, сэтгэл үүсгэхийн шүлгийг айлдсаар, сайн торгоор хийсэн намжирыг Зуу-ийн гэгээнд өмсгөөд шашин амьтны тусад ерөөл залбирчээ. 

	Түүнээс Зуу шагжамунийн дэргэд залраад, түй тахил өргөн, бурхны магтаал тэргүүтнийг зохиож Жалсрай ринбүүчитэй хамт торгон намжраас барьж “Ямар мэт урьдын бурхад бээр... шүлгийг айлдаж Зуу ринбүүчийн гэгээнд намжир нөмөргөж, таалал ерөөл айлдав. 

	Лавриндаа морилмогц Богдын гэгээний бараа бологчдоос Богдын гэгээний сахил хүртсэний баярын бэлэг өргөл агуу их өргөсөнд, өргөлүүдийг шамшаалгүй бурхан багшийн шүтээнд их сайн шинэ бүтээхийн тулд таалж айлдсан мэтээр бүтээсэн нь одоо сожон яр хайлангийн үед залж оршуулсан энэ болой. Энэ өдөр огторгуй тунгалаг сайн бөгөөд сэрхрээ салхи салхилан, тахил чимэг элдэв хэлбэртэй үүл гарах зэрэг сонин гайхамшгийн шинж тэмдгийг нийт олноор үзлээ. 

	Түүнээс 16-нд Бодала-д залраад, Далай ламын гэгээнд сахил хүртсэний ачлалын тахилд даншиг өргөж, мандал гүсүнтүгийн шүтээн, баримтаг өвч, эрдэнийн сав эдлэл, магнаг торго зэрэг 5000 лангийн өргөл барьц өргөлөө. 

	Мандлын айлтгал номлолыг өөрөө айлдав. 

	Бас Жэдүн ринбүүчи, Жалсрай доржчан, Раадэн доржчан тэргүүтэн лайдал-ын лам нарт өргөл барьц, Далай ламын гэгээн бараа бологч хэргэмтнүүдэд ч хайр хишиг их хайрлав. 

	Богдын гэгээнд Далай ламын сангаас хадаг, лима бурхан 3, баримтаг өвч гүйцэд, цэмбэ, алт мөнгө сэлт хайрлаж, сангийн тушаалтнууд Далай ламын гэгээн, Богдын гэгээн, Жэдүн гэгээнд баярын өргөл өргөв. 

	Шүн-ээс цоглам, цам, зоог өргөх тэргүүтэн гүйцээв. Түүнээс Богдын гэгээн Далай ламын гэгээнтэй зоог өргөв. 

	17-ны өдөр Богдын гэгээн Бодала-д заларч бага тугдам Ни-одчилва хэмээхэд Далай ламын гэгээнээс Зан-ийн зүгт морилохын учирт үдэхийн мөргөл хайрлав. 

	Шинийн 8-нд Богдын гэгээнээс Далай ламын гэгээнд даншиг өргөсний хурим айлтгасанд Далай ламын гэгээн морилов. 

	10-ны өдөр бараа бологчдод гурван гүрэм, нийт хангал сэлт хурах хэрэгтэй” хэмээн айлдав. 

	20-ны өдөр нийт хангал хураад, алтангэрэл жадамба 3, сундуй 13 хэрэгтэй хэмээв. 

	21-нд нийт хангал, лхамын шэгдор, ловүр лайзол, цанба шэгдор сэлт айлдав. Сожонтой манал бүтээх хэрэгтэй хэмээн буулгаад,

	24-ны өдөр санжодчивэл айлдав. 

	29-нд нийт хангал, лхамын дүгжүү сэлт хурах хэрэгтэй” хэмээн айлдав.

	Энэ үед Халхын Илдэн ахай Цэвээндорж Төвөдөд ирж Богдын гэгээнд уулзахаар айлтгах хүрээ хамба, шанзав лам ноёдоос бэлгийн хэрэглэл өргөв. 

	Түүнээс Жалсрай доржчан лугаа Богдын гэгээн Бодала-д заларч, Логишварийн дэргэдийн бараа бологчид нь бараа болоогүй үед нууц ном айлдалцав. 

	Богдын гэгээн логишварт их эрдэнийн эрих, додъёг мадёг өргөв. Түүнээс Жалсрай гэгээн Ончойдон-д морилохоор Далай ламын гэгээнд үдлэгийн мөргөл айлтгасанд Далай ламын гэгээн “Шарын шашныг баригчдын эрхэн Жавзандамба хутагт, Жанжаа гэгээн нарт дүйнхрын ван өгөх зэрэг шашны их далайцтай үйл маш сайн” хэмээн айлдаж, Жалсрай гэгээнд самади багш хамбын цол зарлиг бичиг буулган, их хамбын суудал ямба тамга сэлт хайрлав. 

	Богдын гэгээний Жалсрай гэгээнээс зарлиг ном сонссоныг нэгмөсөн бичиж эс чадавч их төлөв өгүүлбээс: цагаан дара эх нийт бусын жинан, дүйнхрын их ван, чагдор хорчэн-ийн ван, дүйнхрын жинхорын зан үйл гомборавсал, бумжэд, Галсанжамцын зохиосон дүйнхрын бүтээлийн арга, түгжил бүтээлийн арга, жэ Лодой чойжонгийн зохиосон ерөөл даш, дүйнхрын хураангуй дандар, хорчэн-ийн өөрийн үүсгэл, шамбалын ерөөл, дара эх, дүншаг, Жанжаа гэгээний зохиосон Бодьсадвагийн сургаал Шанпан дүдзи одпрэн, санжодмоломын тайлбар, Гүндсамбуу гонжан, Банчин Балдан-ишийн зохиосон мандал шивагийн зан үйл, сажүд бумдүв, мэгзмийн үйлийн чуулган 11, лүйжил өөрийн үүсгэл, Богд ламын зохиосон даминян-ийн цэдэв, Жанжаа гэгээний зохиосон дүвжал ёсны цэдэв, бумдүв, дэмчиг гарвын цэдэв, даншиг өргөхийн ёс, пагмын прэн-агийн эйндон, Банчин богдын зохиосон чойжал ригдангийн магтаал, дүйнхрын магтаал, жигжидийн магтаал, хорчэнгийн ерөөл даш, Жалсрай гэгээний өөрийн сүмбүм I, II ботийн лүн, дэмчиг нагво Шав ёсны ван, Дилбү гадна дотно хоёр ван, гаадам лхаши жинан, түгжэчэнбо таван хандтай барилдсан жинан, дэмчиг лүйжил-ийн үүсгэлийн зэргийн хөтөлбөр, дүммo-ийн хөтөлбөр лүн, ганданлхавжама гаатид нийт бус, дэмчиг цонхор ба лагчодын хөтөлбөр, чагдор хорчэнгийн үүсгэл төгсгөлийн зэрэг хөтөлбөр, Хайдав-ийн чигжүд ламын налжор хөтөлбөр, чамбү улаан хөтөлбөр, даминян-ийн цэдэвийн хөтөлбөр, Баарава-ийн насны хөтөлбөр, дүвжал ёсны цэвээн, тидчэн наймын доторх дүйнхор жордүг-ийн хөтөлбөр, ригсүм ерийн бүтээлийн хөтөлбөр, Сажа Гунгаасодномын зохиосон дэмчиг нагво Шав ёсны илт онол, дэжүг-ийн лүн, Атиша ёсны 21 дара эхийн жинан сэлт сонсов. 

	“Тидчэн наймын дотроос чагдор хорчэнгийн төгсгөлийн зэргийн хөтөлбөр, ганцхан Богдын гэгээнд өргөнө. нэг балин бэлдэх хэрэгтэй” хэмээн айлдаж нэг балин үзүүлж асуусанд, “Энэ миний үргэлж уншдаг жигжидийн балин мөн” гэсэнд, “Тийм болбоос ялгаагүй. Үүгээр болно” хэмээж чагдор хорчэнгийн балин өргөлгүй жигжидийн балин өргөжээ. 

	Зарлигийн хөтөлбөр өгөх үед Богдын гэгээн нойрсон зохиосонд, Жалсрай гэгээнээс зарлигийн хөтөлбөрийг таслалгүй номложээ. 

	Түүнээс нэг үе Жалсрай гэгээн ч нойрсохын дүр зохиов. 

	Ном төгсөөд дэргэдийн бараа бологч зарим нэгэндээ “Надад ламын гэгээнээс зарлиг хөтөлбөр сайн болов. Би нойр их тул унтсанд ламын гэгээнээс над лугаа адил нойрны эрхээр нойрсох бус, надаас сайн болбоос зарлиг хөтөлбөрийн учир тонгоруу болохын учир” хэмээн айлдав. 

	Жанчивламрим, дэлам зарлиг хөтөлбөрийг сонсохын үед лам хувилгаад ихэс, дацангуудын хамба, Сэнбрайгэсүм-ийн олон шавь хамт сонсож, зарлиг хөтөлбөр сонсогчдод өдөр бүр манз барив. 

	Жалсрай гэгээн бурхан ертөнцөд жич дахин залраад номыг номлосон мэт маш дэлгэр, үлгэрлэн жишвээс чөлөө учралын үеийн алтан буулга модны үлгэрийг 3 өдрийн үед үлгэрийн утга элдэв зүйлтэй эвсүүлж номлосонд, сонсогчдоос “Бид бүгд урьд энэ адил номлол сонссонгүй” хэмээн гайхаж, “Айлтгагч Жавзандамба ринбүүчи мөний эрхээр урьд гараагүй номлол энэ мэтийг хайрласан бололтой” хэмээн өгүүлэлдэв. 

	Энэ үед шулмын хааны зүрхэнд өргөс хатгасан мэтээр болоод зэтгэрийн дүр элдвээр үйлдсэн ч багш шавь хоёрын нигүүлсэхүйгээр чөлөө олж эс чадаад, зарлиг хөтөлбөрийн дутууг гүйцмэгц, сэмжэд чога дэлгэр хайрласны сүүлд ачлалын тахил өргөл барьц ихээр өргөж, бусад сонсогчдод зэд зэдлэв. 

	Богдын гэгээн бээр зарлиг хөтөлбөр ямар мэт сонссон нугуудыг өдөр бүр охь шимийг бичиж сэнбрэй105 зохиов. 

	Нэг үед Жалсрай гэгээнээс Богдын гэгээнд нэг жинан өргөж дүвтов айлдах үед лаврингийн гадаа их дуу гарсанд, энэ юу гэвээс, хоёр азар Богдын гэгээн уулзахыг айлтгамуу хэмээв. 

	Одоо тэр байхгүй хэмээхэд их дуугаар дуугарч байна гэв. Жалсрай гэгээн сонсоод “Сайн бэлгэтэй болов. Яав ч мөргөл хайрлах хэрэгтэй” хэмээв. 

	Богдын гэгээн суудалд залраад хоёр азарт мөргөл өршөөсөнд, хоёр азар сунаж мөргөөд азрын хэлээр олон айлтгал өргөөд, гарын ханцуйнаас том рагчаа эрих гоюг106 мэт нэгийг өргөөд явжээ. Жалсрай гэгээн мишээн баясаж магтан сайшаав.

	Богдын гэгээнээс Зуу ринбүүчийн шүтээнд мөргөх болгонд нэг азар гуйлга гуйж байдаг ба нэг удаа дэргэдийн бараа бологч нь цааш түлхсэнд,

	— Чи юунд түүнийг түлхэв” хэмээн зэмлэн донгоджээ. Азар Богдын гэгээний дэргэд ахин ирж гуйхад,

	— Азараас муухай үнэр гарав гэжээ. 

	— Чи шагшаабадын үнэрийг муухай үнэр гэж эндүүрсэн биз. Энэ оронд Жагарын орноос олон бандида шидтэн дахин дахин заларч ирэхээр ам авсан гэдэг. Бид таньж мэдэж чадахгүй хэмээн айлдав. 

	Түүнээс Богдын гэгээн Зан-ийн зүгт залрах болоход, Богдын гэгээн Жалсрай гэгээн Зуу-ийн өмнө залраад ирээдүйд дахин уулзахын ерөөл ээлжээр айлдан, салж үл ядах мэтийн дүр зохиож цааш нааш мутраа барилцан, Зуу ринбүүчид олон удаа эргээд, задгай талбайгаас Зан-ийн зүгт хөлгө эргэж залрав. Бараа бологч нараас,

	— Богдын гэгээн сар орчим аялах тул монгол ёсны хувцаснууд асаах хэрэгтэй гэтэл,

	— Би энэ оронд монгол хувцас өмсөх учиргүй. Халхын оронд орон цагийн эрхээр өмсдөг боловч энд их салхи хүйтэн жаваргүй тул лам хувилгаад шавь нар бурхны гэгээний соёрхсон дөрвөн зүйл шавь хувцсаар хувцасласан байхыг үзсэнгүй юу хэмээв. Бараа бологчдоос Төвөд их лам нар хөлгөн дээр морилохдоо асаадаг амчэн107 хэмээх баримтгийг урт хийлгэж өргөсөнд,

	— Энэ адил хэрэггүй. Би даарахгүй гээд өмссөнгүй. Төвөд монгол бараа бологчид Богдын гэгээнд, 

	— Яав ч асаах хэрэгтэй хэмээн шамдсанд,

	— Би хязгаар захын газраас адистидат оронд мөргөхөөр ирснээс өндөр ямба ёс үүрэхийн тул ирээгүй. Их лам нар энэ мэт хувцсыг асаах учиргүйг мэдээгүй бус. Урьд жово Атиша Төвөдөд залрахдаа энэ мэт хувцас ба дэрвэгэр малгай өмссөн лам шавь нар бараалхсанд, Атиша хан хөлчин ад адил эдгээр юу буй хэмээн айлджээ. Хүчилж айлтгасанд түр нэг өмсөөд Нитан-ор-ын хавьд, “Атиша-ийн хийдэд хүрэхийн урьд энэ мэт хувцсыг хийдэд өмсөж мөргөхгүй” гээд тайлав. 

	23-нд Зан-ийн зүгт залрахыг айлтгахад Далай ламын сангаас дагшаа үдэлт, хээрийн хүрээний дагшаа үдэлт өргөв. 

	Түүнээс Нитан-д залраад шүтээнд мөргөл, няндар түй тахил гүйцээгээд үдээс хойш Атиша-ийн гэгээний нандин шүтээн зарлиг айлдагч Дара эхийн сүмд залраад шөнө турш мандал шива-тай барилдсан сольдэв ерөөлийг дэлгэр айлдав. 

	Түүний маргааш дахин шүтээнд мөргөн няндар өргөөд, “Энэ оронд эгэл бус. Урьд цагийн шашны эзэн жово Атиша гэгээний хийд мөн. 

	Он цаг удсаны эрхээр өвгөрч хуучирсан тул миний сангаас сэлбүүлэн шинэтгэх хэрэгтэй хэмээн шанзав да лам тэргүүтэнд шамдан айлтга” хэмээгээд Нитан-аас заларч замд гарлаа. Лондол ринбүүчийн хийд тэргүүтэнд тахил өргөхийн харамж өргөсөөр, үдийн зоогийн газар хүрэв. 

	Түүнээс Шархын голын эхэнд Нянханаг хэмээгчийн урьд төрөлдөө хадны хажууд нэг бурхны гүндаа сийлж бүтээсний алт хуурсанд, “Нүүрийг алтан мэлмий нээх хэрэгтэй” хэмээн айлдав. 

	Нитан-орын тэртээд Банчин богдын зарлигаар Банчингийн өөрийн бичээч жэдүн хоёроос угтаж ирсэнд, Банчин ринбүүчийн амгалан айлтгахаар зайсан лам цэцэн тойн Гомбожав, хаалгач Самдан нарыг илгээв. 

	Түүнээс Зан мөрний ойр хонов. 

	Зан мөрний захад хүрээд Банчин ринбүүчийн сангийн бараа бологчид онгоцонд залав. 

	Зан мөрнийг гатлахад тэртээ эрэгт 16 найдан нэг нэгээр оршино хэмээн бошго үзүүлсэн улаан нэгд 108 сүм байгуулсан ёсыг бараа бологчдодоо зарлиглаад Ганбал хэмээх давааны ард хоног болов. 

	Түүнээс замаас харагдах хийдүүдээс сэмбрэн өргөжээ. 

	Хийдүүдэд ч тахил өргөж, манз зэдийг зэдлэв. Түүнээс даваа даван Нитан орж хэд хонов. Түүнээс нуурын загасчдад их хайр хишиг өгч олон загасны амь аврав. 

	Нитан-ор-ын хойд энгэрт хонов. Тэнд “Бид бүгд Банчин ринбүүчид мөргөхдөө лхамд үйлсээ даатгаваас сайн” хэмээн айлдсанаас, бараа бологчид нь лхамын гансо үйлсийн даатгал хурахад “Урин залсан түүний зүрхний хум хөх үсэг... ” хэмээхтэй зэрэг өргөөний баруун үүднээс их хуй салхи гэнэт эргэлдэн ирж тугдмын дотор эргэлдсэнд, их галын дөл ч тэсэж чадахгүй байртай атал зул нь бөхсөнгүйд бараа бологчид нь алгаа хавсран биширч, Богдын гэгээн баясан мишээвэй. 

	 

	Түүнд цугласан бүгд гайхаж балдан лхам магсоржалмо-д богд та бээр тааллаар дуртган сануулсанд

	Салхи галтай нийлэлдсэн хээрийн тугдам өргөөний дотор бүгдэд

	Дүүрсэн шинж тэмдэг энэ аврал дээд итгэл Богдын гэртний зүг бүхнээс

	Огоот асар дийлэн нэгэн хамтад

	Гүн увдисыг баясгалангийн хуримд гэтлэхийн зэтгэр амарлисны шинж 

	Үүний шинж нь аврал богдын умар зүгийн шашин амьтны авралд 

	Танин барьсны учир ангир шувуугаар ордонд дүүрсэн нь

	Зүг хэзээ бүхэнд адил буй 

	 

	хэмээх нь завсар үеийн шүлэг болой.

	Түүнээс замын хоорондын хийд өртөө, замын шар хар олонд мөргөл өршөөж хайр хишиг хайрлав. Балхор чойдэ-ийн ойр хавьд хоноод өглөө нь Жалханз-д заларч, тахил мөргөл хийж, суваргад явган эргэж, маналтай барилдсан тахил олонтоо өргөв. 

	Түүнээс дэва Бронзэ-ийн дэргэд хүрэв. 

	Богдын гэгээний III дүрийн өргөмөл эх мөргөхөөр айлтгасанд, мөргөл хайр хишиг хайрлав. 

	Түүнээс Дашлхүмбэ-ээс хоногийн газарт Дашлхүмбэ-ийн шанзав нөхөр сэлт угтан ирлээ. 

	Түүнээс залрахад дацангийн лам хувилгаад их бага дэсээр дараалан мөргөв. 

	Банчин ринбүүчийн хамцан мицан дагшаа зоог өргөв. 

	Түүнээс заларсанд Дашлхүмбэ-ийн олон хувраг сэмбрэн дэлгэр залав. 

	Түүнээс Банчин ринбүүчийн өргөөнд залраад Банчин ринбүүчийн гэгээнд гүсүнтүгийн шүтээн, мандал, торго 3 бүхэл, мөнгө 150 лан өргөл өргөв. 

	Цааш нааш таалал баясалдан зарлиг айлдаж, зоог хамт дэлгэр өргөв. 

	Түүнээс Далай ламын гэгээний хэд хоног болж айлдсан Гүнсиг ордонд заларч, Банчин ринбүүчийн сангаас зоог тэргүүтэн өргөв. 

	Түүнээс Богдын гэгээн III Банчин ринбүүчийн суваргад заларч, дэлгэр тахил өргөөд, сандуйн дагжэд дүнжэд дагжүг айлдаад хурлын лам нарт манз зэд өргөв. 

	Түүнээс нэг үе Банчин ринбүүчитэй хамт сожон хурснаас,

	Банчин ринбүүчид Богдын гэгээн “Далай ламын гэгээнээс санваар хүртээд Энэтхэг ринбүүчи гэгээнтэй хамт сожон хурдаг их хувь сайтай яа” гэсэнд, Банчин ринбүүчи маш баясан таалсанд, “Бид хоёр урьдын сайн ерөөлийн эрхээр одоо уулзаж учирсанд баярлав”. 

	Урьд хожид цааш нааш энэ адил олон зарлиг айлдалцаж сэтгэл олонтоо баясжээ. 

	Үес нэгэнд Банчин ринбүүчи ба Богдын гэгээн хоёр III Банчин ринбүүчийн шарилын дэргэд заларч тахил өргөж ерөөл айлдав. 

	Банчин ринбүүчи нандин шүтээнүүдийн нүүрийг нээж, тус тусын учир түүхийг өгүүлжээ. 

	Нэг үе Дагданпунцоглин-ийн олон шавь нар Богдын гэгээнд мөргөн бараалхаж,

	Богдын гэгээний түнрав сольдэв уншсаар мөргөхөд их хайр хишиг хайрлав.

	Зарим настай хуврагаас “Дээд дүрийн Дарната богд бодтой мөн” хэмээлдэн өрсөлдөн булаалджээ. 

	Энэ үед Банчин ринбүүчийн дэргэд дэлгэмэл 3 цагийн бурхны их хөргийг дэлгэж тахил өргөх үед, Банчин ринбүүчи ба Богдын гэгээн хамт Жалцандонбо-ийн дээд давхарт залраад тахил өргөж ерөөл дэлгэр айлдав. 

	Хоёул Дашлхүмбэ-ийн эргэх замаас залраад Жиджиднаха хэмээхэд сожон айлдаж зоог тэргүүтэн өргөв. 

	Түүнээс Дашлхүмбэ-ийн баруун талаас тойрч орд тус тусад залрав. Жиджиднаха-д Богдын гэгээнээс Их Хүрээнд дүйнхор цүглэхийн учрыг лавлан шийдэж айлтгасанд, “Монгол 10 бараа бологчдод дүйнхрын чога цээжлэх хэрэгтэй” хэмээн айлдаж,

	Банчин ринбүүчи ба өөрөө ч мөргөл өгч, дүйнхрын нэг нэг судар хайрлав. 

	Их Хүрээнд дүйнхор цээжлэхээр дэргэдийн бараа бологч 2 гэлэнг “Би дүйнхор цүглэхийн дэмбэрэлд шүүлэг өргүүлэхийг айлтгая” хэмээсэнд Далай лам, Банчин богд хоёр ”сайн болой” хэмээн айлджээ. 

	Богдын гэгээнээс Далай лам, Банчин богдод дүйнхор хуруулахыг айлтгаад, нэг үе Банчин богдын дүйнхрын хурлын лам нарыг дэргэдээ дуудуулж дүйнхор хуруулаад, “Би хэтдээ Халхын шавь нартаа дүйнхор цээжлүүлж, Банчин ринбүүчийн чаглэн108 мэт гачэн Ишчойнпэлд захиа зарлиг айлдсанаас эхийг эхлэв” хэмээн баясан таалжээ. 

	Банчин Балдан-ишийн донир Жагва хэмээх Бронзэва хуучин шавь нэгийг дахин дахин дэргэдээ дуудаж урьдаас таньж мэдэхийн дүрээр энэрч, Банчин ринбүүчийн дээд дүрийн байр байц, Дашлхүмбэ-ийн урьдын дэг журам зэрэг элдэв зүйлийг асууж, хайр хишиг их хайрлав. 

	Тэндээс Банчин Лувсанчойжижалцан-ийн 3 настай дүрийн хөрөг,

	Банчин ринбүүчи дараалан заларч аравнай өргөсөн хөрөг, мутрын ховор судруудыг өргөж, жамжүг ба хэдэн номын лүн айлдав. 

	Бас нэг үе Халхаас бараа болж ирсэн цорж гачэн Ишчойнпэл “Богдын гэгээнд хэдэн жил бараа болсон ба нас ч өвгөн болсон тул одоо суух чөлөө айлтгая” гэснийг Банчин ринбүүчид айлтгасанд “Болно. Лам хэрэгтэй бол өөр лам дагуулъя” хэмээв. 

	— Хүрээнд эртнээс Дашлхүмбэ-ээс гачэн ламыг залдаг тул нэг лам яав ч хэрэгтэй гэсэнд,

	— Гачэн Лувсаншаравыг Ритод-оос дуудаж хүрээнд очих хэрэгтэй” хэмээн айлдав. Тэрээр мөргөхөөр ирэхэд, Ритодын шавь харваас ийм байдаг даа хэмээн санаад,

	— Миний хангалын хуралд бараа болж бай хэмээгээд цэмбэн орхимж, номын хувцас хайрлав. Банчин богдоос ч шавийн хэрэглэл хувцас өвч гүйцэд хайрлав. 

	Банчин богд урьд түүнд “Чи одоо Банчин ринбүүчийн дүйнхрын хуралд эс орсон ч Халхын богдын дүйнхрын хуралд хурна” гэсэн лүндэн илт боллоо. 

	Энэ үед Далай лам Богдын гэгээн цааш нааш хурдан элч илгээж, амгалан айлтган,

	Шинийн 8-нд манал хуруулмагц манз зэд хайрлав. 

	Энэ өдөр Банчин богдоос гаачой сонсохыг таалж, мандал гүсүнтүгийн шүтээн, мөнгө 20 лан тэргүүтэн өргөв. 

	Энэ үеэс ном сонсох бүрд номын суудалд бараа бологчоор гачэнг дагуулан оруулав. Энэ үед Шарзэри дацангийн шавь Найнин сэнба Лувсансамбуу намдэлийн IV бүлгийн шүүлэг өргөсөнд хишиг хайрлав. 

	Шинийн 9-нд ёнзон Лувсанданзангаас гаачой сонсохыг таалж мандал гүсүнтүгийн шүтээн өргөн ном сонсов. Түүнээс Богдын гэгээнд жавтий, данрагийн мандал өргөв. 

	12-ны өдөр Банчин ринбүүчид даншиг өргөхөд мөнгө 65 лангийн мандал, мөнгө 600 лан, жанши магнаг торго бүхэл 13, дорж сэнлам109 тэргүүтэн 6 бүхэл, хар үнэг 1, булга 9, мөнгөн домбо, мөнгөн таваг 2 тэргүүтэн түмэн лангийн өргөл өргөж, шанзавт бүхэл торго 14, Банчин богдын дэргэдийн бараа бологчид 54 лангийн үнэтэй барьц, ёнзонд торго 2 бүхэл сэлтийг өргөжээ. 

	13-ны өдөр Банчин Лувсанчойжижалцангийн шарилын дэргэд мөнгө 100 лангийн цөгц зултай, шил гангар сэлтийг өргөн,

	Банчин богд лугаа хамт тахил өргөн ерөөлийг дэлгэр айлдаад, олон хуврагт найм найман лан мөнгөний зэд зэдлэв. 

	Банчин Балдан-ишийн суварга шүтээнд алтан дотортой шүрэн бариултай шилэн цөгцийг өргөв. 

	17-нд Банчин богдоос ламрим дэлам-ын гаачой сонсох үед сэмжэд тахилын дээр 50 лан мөнгө, жанши магнаг 1 бүхэл, алтан дотортой шил гангар, олбог түшлэг сэлт, ёнзонгоос гаачой сонсохын үед торго 3 бүхэл, булга, шанзавт цагаан шилэн хайрцаг сэлт хайрлав. 

	Банчин богдоос жанчив дэлам-ын зарлиг хөтөлбөр, дүвтов ринжүн-ийн жинан, дүвжал ёсны цэвээн, жигжид 13 бурхантын ван, ёнзон номун ханаас дэмчиг жүдийн тайлбар, байдон гүнсал-ын номлол лүн, гомбо лхам, дүнсолма, жамсран, дүртод дагва, намжом, тово мэзэг сэлтийн жинан, сэдэд 17 нөхөртийн ван, минтүгва 9 бурхантын ван, намнан онжан-ийн ван, дамциг сүмгод-ын ван, дэмчиг Лүеива ван, Нарова зургаан номын хөтөлбөр, огторгуйн үүдийг нээгч ван, жод Тардад дэдвон-ийн лүн, магтаал дүдвүн чимартагма, Банчин Лувсанчойжижалцангийн сүмбүмийн 1-р боть, гэлэнгийн чухал сургаал, Банчин Балдан-ишийн зохиосон Намнан-онжан-ийн чога, Ригдангийн магтаал, ёнзонба өөрийн зохиосон драгшад-ын гансо принзолын лүн, намсрай дүнмаржан, чүнт, дэмчиг гарво сэлтийн жинан; Богдын гэгээн өөрөө айлтгаж ёнзон номун ханаас гүнригийн дагжэд дүнжэд бумжэд, вангийн чога, сачог сэлт чойгор бүрэн, солдэвийн хагон язгуурын ламд тулахыг хүртэл шинэ номлож айлдсанаар, лүн тэргүүтнийг сонсов. 

	Мандал өргөн навс бүрэн, торго 20 бүхэл, булга тэргүүтнийг өргөв. 

	Тахилын хэрэглэлийн харамжид мөнгө 200 лан өргөв. 

	Банчин богдоос гаачой сонсохын үед алтан мандал, шавь хувцас гүйцэд, цаг, шилэн сав тэргүүтэн мөнгө 150 лан, бүхэл торго 10, сэмжэд тахилын үед ламчодво цонхор лугаа барилдсан 1500 лангийн даншиг өргөв. 

	Нандин дара эхэд эзэн хааны шагнасан том шүрэн эрих,

	Банчин богдын 3 дүрийн шарил суваргад додъёг нэн гайхамшигт бад зургааг өргөв. 

	Жилхан дацанд залраад жамсрангийн нүүрийн багт няндар өргөж, ерөөл айлдав. 

	Түүнээс нандин лхамын дэргэд гансо хийгээд няндар, чухал даатгалыг өргөв. 

	Энэ үед Билигт нярав Содномцэдэнг илгээж Дагданпунцоглингийн шүтээнүүдэд няндар, нүүрийн алт, Цогчин-д манз 6, барьц, мөнгө 323 лан өргүүлсэнд, хийдээс ч Дарнатын асааж байсан бандида титэм ба цагаан бүрээ тэргүүтэн нандин дэргэдийн хэрэглэл өргөв. 

	“Цагаан бүрээ тэр адил урьд цагийн тахилын хэрэглэл хэтэрхий сайн” хэмээн айлдаж гачэн Ишчойнпэлийн өргөсөн цагаан бүрээг адил ижил болгож, мөнгөн далбаа хийлгэсэн нь одоо сар бүрийн шинийн 2-нд үлээсээр байдаг. 

	Түүнээс Нартан-д залраад нандин шүтээний гонхон-д тахил мөргөл хийж, түй няндар тэргүүтэн өргөж, олон хуврагт манз 2, тав таван мөнгөн зоосны зэд зэдлэв. 

	Түүнээс Дашлхүмбэ-д залрав. 

	Уй-н зүг залрахын учирт Банчин богдын гэгээнээс олон цутгамал лима бурхан, дүйнхор чойжал 7, ригдан 25 хаадын хөрөг, бэхэн Ганжуур тэргүүтэн шүтээн, навс, бандида титэм, жанч тэргүүтэн хотол тансаг эд таваарыг өргөв. 

	Банчин ринбүүчид Богдын гэгээнд буцахын даншиг өргөх үед Банчин ринбүүчийн зарлигаар “Даншигийн хурлын уншлага ая данг монголын ёсоор айлдах хэрэгтэй” хэмээн зарлигласан мэт монгол умзад Жигмэд эхийг татсанд, Банчин богд их баясан гайхав. 

	Түүнээс эргэж залрахын өдөр Банчин богдын бага тугдамд Банчин богд Богдын гэгээн хоёр зоог өргөөд, элдэв зарлиг айлдан нааш цааш үл хагацах мэт байр зохиосонд, Банчин ринбүүчийн ихэнх бараа бологч нулимс асгаруулан сүсэг бишрэлээр эрхгүй шар үс хөвхлөх болжээ. 

	Түүнээс Дашлхүмбэ-ээс гарахад ихэнх ламын нүднээс нулимс асгасаар үдлээ. 

	Банчин ринбүүчи ч лаврингийн дээд давхарт гарч алс холд хүртэл мэлмийгээр толилон үджээ. 

	Дашлхүмбэ-ийн шанзав нараас бараа болж, Нянчү гол их үерлээд гүүрнүүд эвдэрсэн тул Төвөд монгол бараа бологч ба манж ноёд Богдын гэгээнийг ширэн онгоцонд залж ус гатлаад үдийн зоогийн газар хүрэв. 

	Төвөд манж ноёдоос Богдын гэгээн мөрөн амгалангаар гаталсны баярын мөргөл асуусанд мөргөл хайр хишиг хайрлав. 

	 

	Банчин богдын увдис гүн олон зүйлийн чандмань эрдэнээр

	Сэтгэлийн гуу санг огоот дүүргэн

	Умар зүгийн Халхын амьтанд тус амгалангийн мөрийг үзүүлэхийн тулд

	Жич дахин монгол гүрэн ихийн оронд залрав 

	 

	хэмээсэн нь завсар үеийн шүлэг болно. 

	 

	Аглагийн хийдэд заларсанд хийдийн диянч нар бандида титэм урт хошуутай, Шол-ын чавганцын хийдийн чавганц нар сэмбрэн өргөн Диянчийн хийдэд залав. 

	Тахилын ордод тахил мөргөл няндар гүйцээж, ялгуусан Енсава Лувсандондүвын шарилыг голлуулсан шүтээн эрдэнийн дэргэд шөнө турш залбирч ерөөл айлдаад, шөнийн адагт Хайдав ринбүүчийн нандин шүтээний дэргэд гомбо хурж, өглөө үүр цайхад эрт заларъя хэмээсэнд, одоо балин өргөж магтаалаас хойших дан ян-г дэлгэр айлдсанаар нар үдэд хүрэв. 

	Түүнээс тахилын ордод дахин заларч няндар тахил мөргөл ерөөлийг гүйцээгээд, “Енсава Лувсандондүвын гэгээн богд Мяларайва адилын бясалгал онол олсон гэдэг. Одоо ч шарилын баруун мөрнөөс шагшаабадын сайн үнэр халхалж байна хэмээмүү. Та бүгд шөнө турш эс унтсан ба газрын хувь бэрх, өглөө эрт явах гэвч залхуурахыг бүү үйлд” хэмээн олон зарлиглав. 

	Түүнээс зоог өргөөд залрахыг айлдсанд, олон шавь нар хүж барин үдлээ. 

	Тэр дараа их нэг их дуу гарсанд эргэж харвал, хийдийн олон хуврагаас хадгаар даллаж үйлдсэнд, ноёд нутгийн ёсыг мэдэлгүй “Бидний буян хишгийг даллав” гэсэнд, “Тийм бус. Богдын гэгээний алтан нүүртэй дахин учрахаар тэр мэт үйлдэв” хэмээн айлдав. 

	Түүнээс дагшаа зоогийн газар хүрэв. 

	Дашлхүмбэ-ийн шанзав, гачэн Ишчойнпэл нараас дэргэд шадар бараалхахад мөргөл адис хадаг тэргүүтэн хайр хишиг хайрлав. 

	Түүнээс залрахын дээр шанзав гачэн нар залрах зам дээр мөргөөд, Богдын гэгээний өлмийд тэргүүнээр адис хүртэхийг завдсанд, бүү тэгж үйлд. Би зах хязгаараас Далай лам Банчин ринбүүчид мөргөхөөр ирсэн хүн. Та нар Банчин ринбүүчид бараа бологч ихэс тул зохихгүй. Буцагтун хэмээвч үл болон Богдын гэгээний өлмийд тэргүүнээ тулган нулимс асган, “Богдын гэгээн Банчин ринбүүчийн өлмийн лянхуа түмэн галавт чин батдах ба ариун буяны үйлс зуны цагийн далай мэт дэлгэрээд, бишрэнгүй шавь биднийг төрөл тутамд нигүүлсэхүйгээр эзлэн барихыг айлдан айлд” хэмээн салж үл чадах мэтийн дүрийг үйлдэв. Гачэн ч тэр адил айлдав. 

	Түүнээс залрахад тэд Богдын гэгээнийг далд орох хүртэл алгаа наманчилж ширтэн харсаар байв. 

	Түүнээс залрах замын харагдах газар ба далд байгаа хийд аймгуудаас элдэв зүйл шавь нар тус тусын ёсоор сэмбрэн өргөж мөргөл айлтгав. 

	Мөргөл ба хайр хишиг хайрласаар Рон хэмээх хийдийн их майдарын өмнө хонож, их майдарын дэргэд залраад шар магнаг 60 бүхлээр хийсэн намжир, түй тахил, өргөл ерөөл агуу ихээр зохиов. Түүнээс залрах замын шар хар олонд мөргөл өршөөн залрав. 

	Далай ламын гэгээний амгалан айлтгахаар дэргэдийн бараа бологч зайсан лам Цэцэн гомбожавыг илгээв. 

	Зэргээр Зан мөрнийг гаталж залрах үед Далай ламын гэгээнээс илгээсэн угтуул учрав. Түүнээс дараалан Төвөдийн лам ноёд зэргээр угтав. 

	Түүнээс Нитан-ийн хийдэд залрав. 

	Тахилын ордод тахил мөргөл, ерөөл сольдэв айлдаад, зоог гүйцмэгц Брайвүн-ийн ойр хүрч Раадэн гэгээн ба Жанжаа гэгээний амгалан айлтгахаар гүн Далхацэрэнг илгээв. Хоёр ринбүчигээс Богдын гэгээний амгалан айлтгагч учрав. 

	Зэргээр Бодала-д залраад Далай ламын гэгээнд мөргөөд хамт дэлгэр зоог өргөв. 

	Далай ламын гэгээн лүгээ хамт Норовлинд усанд орлоо.

	Түүнээс Лхалү-д заларч, чөлөөнд Дүвхан ринбүүчи-ээс дүвтов жарзын жинан зэргийг сонсов. Лхалү-ээс даншиг өргөхөд мандал гүсүнтүгийн шүтээн, баримтаг, очир хонх, бумба, гангар, жилүг тэргүүтэн дэргэдийн хэрэглэл, 7 эрдэнэ, өлзийт найман зай, өлзийт найман тэмдэг, хүслийн таван тахил, жагар хятадын хоргой, хүж, цэмбэ тэргүүтэн агуу их өргөл өргөж, мандлын айлтгал номлолыг Лхалү-ийн хуучин буянт шавиас айлдан зоог ёслолыг дэлгэр өргөн, бараа бологчдод хурим ёслол барьц барив. 

	Нэг удаа Лхалү-ийн мэндэлсэн газарт сан солх сэржим үйлдсэний сүүлд Лхалү-ээс зоог өргөсөнд, Богдын гэгээн өөрийн хамаатан саднуудыг дэргэдээ дуудахад шинэ хийдийн Банчин ринбүүчийн өргөмөл эх, Богдын гэгээний хамаатан Жавзмаа хэмээх тэрээр айлтгав. 

	Богдын гэгээн Дашлхүмбээс буцаж залрахдаа Банчин ринбүүчид даншиг өргөхөд хурлын уншлагыг монголын ёсоор айлтгасанд, Банчин ринбүүчи сонин их баяр болж, “Би урьдаас монголын ёсыг тэрчлэн байх байцыг мэдсэн болбоос Жавзандамба ринбүүчи нөхөр сэлтэд зоог өргүүлэх учиртай. Урьдаас мэдсэнгүй. Одоо монгол ёсны хурлын байцыг гүйцэд нэг сонсох сон” хэмээн айлдсанд, балдан сасүм-ийн янг айлдав. Нэг удаа Лхалү-ээс усанд орохыг айлтгасан мэт Шархын голын захад явган хүрээ байгуулж110, зоог барьсны сүүлд усанд ороод мутраа угаахаар үрэл хийж усан балин хийж өглөг олон өгөв. 

	17-ны өдөр Бодала-д заларлаа. 

	Хуучин их тугдам сангаас дэлгэр зоог өргөсний сүүлд Халхад буцаж залрахыг айлтгасны бэлэгт нэжгээд хадаг, бурхан багшийн пэлдэн 5 бүхэл, ринчин данжор, цажор, ван үрэл, дарима үрэл тус тусаас 7, маанийн үрэл, баримтаг, тарнитай гүгэл нэг нэг боодол, зангиа, бүрэн мутрын судар мутраар хайрлав. 

	Намжал суварга нэг тохой,

	2 зүйлийн бурхан багш 1 сөөм 3 хуруу,

	манзушир нэг тохой илүү хэртэй 1,

	Богд лам нэг төө 2, авид лима 1 төө 1,

	Далай ламын жэйрав 5 хөрөг,

	чойжон нийтийн хөрөг 7,

	Дарната богдын жэйрав хөрөг 11, 

	Дарната богдын сүмбүм 18 боть, 

	бандида титэм, шар хоргой жанч, 

	номын хувцас, цэмбэ орхимж, 

	додгой, лагай111, таншин112,

	гангар алт шармал мөнгөн тавиуртай, 

	алт шармал мөнгөн жилүг, завьяа, 

	тахилын цөгц 3, мутрын хэнгэрэг цан,

	силнан, халуун алт шармал мөнгөн бишгүүр, 

	зэс бүрээ 60 лангийн мөнгөн бүслүүртэй хос, 

	хачийн зоос 50 лан,

	улаан шар бүдүүн хүж тус тус 60 багц,

	нарийн улаан шар хүж 100 багц,

	шашир 10, хүрэн шар өнгийн тэрэм тус тус 8,

	хүрэн цэмбэ 10 бүхэл, улаан нүдэт113 3, 

	шар нүдэт 4, хөх нүдэт 2, цагаан нүдэт 4, 

	гүгэл цагаан будаа үзэм тус тусаас нэг шир, 

	бүйлс 2 шир, бурам 1 шир, лапор114 аяга 30,

	алт шармал зэс эмээл гүйцэд, алттай төмөр эмээл хэрэглэл гүйцэд,

	хөлгө 2, гуулин хэрэглэл сэлт;

	өргөлийн хариуд V Далай ламын нандин майдар алт шармал зэс,

	олбог түшлэг ширээ сэлт алт шармал зэс, 

	Богд ламын баримтаг, манал 1 тохой нэг, 

	алтаар бүтээсэн Ганжуур 104 боть ба 

	баримтаг хавтас сэлт, додгой-ийн эмжээр, 

	гашига-ийн бөс 4 алд, бурхны таншин 2 алд, 

	магнаг хоргой алтан хээтэй их бүхэл,

	улаан цэмбэ 9 бүхэл, ногоон ба ногоон нүдэт 10,

	хөх нүдэт 6, цагаан нүдэт 4, бүдүүн хүж хүрэн шар тус бүр 25 багц,

	нарийн хүрэн хүж 40 багц, хүрэн шар тэрэм 15 бүхэл,

	мөсөн чихэр 2 шир, бурам 1 шир, бүйлс 3 шир сэлтийг хайрлав. 

	Намжал дацанд Богдын гэгээнээс урьд

	Жэдүн хутагтын өргөлийн хариу ба буцахын бэлгийг хамтруулан 

	нэжгээд хадаг, хоёр бурхан багш лима, аюуш сэнтий ширээ түшлэгтэй, 

	хөрөг бурхан 9, мутрын судар 5 боть, бандида титэм,

	шар хоргой гадартай улаан цэмбэн дотортой номын хувцас 3,

	таншин, додъёг, шашир 8, завьяа115 аяга 3,

	ногоон эрээн алтан хээ торго нэг бүхэл,

	шар цэмбэ ба шар нүдэт 4, улаан ба улаан нүдэт 16, ногоон ба ногоон нүдэт 6, хөх ба хөх нүдэт 9, цагаан нүдэт 2, улаантэрэм 25 бүхэл, бүйлс 1 шир, үзэм 2 шир, сайн морь 3 сэлтийг өргөв. 

	Энэ өдөр Лхаст залран хоног саатав.

	16-ны өдрийн өглөө Норовлин-д усанд орохын дашрамд

	Жэдүн хутагтаас Гүндэлин-д залж зоог, гүсүнтүгийн шүтээнийг өргөв. 

	Богдын гэгээнээс олон хуврагт тав таван цэнгийн мөнгө зэд хайрлав. Жэдүн хутагтад мутраар торго 3 бүхэл, ембүү хоёр сэлтийг хайрлаж, хутагтын ачид торго 1 бүхэл, хоёр шанзавт хувцас өмсгөл, дөрвөн дэргэдийн бараа бологчдод 1 бүхэл торго, 50 лан зоос сэлт хайрлав. 

	Түүнээс Норовлин-д залраад, Далай ламын гэгээн лүгээ хамт зоог барьж усанд оров. Зоог ёслол, элдэв зарлиг зөвлөн олон удаа айлдалцав. 

	Энэ үед Дүвхан ринбүчийг залж ирээд, олон гаачой, Раадэн ринбүчийг залж дамдинсандүв-ийн жинан сонсов. 

	Нэг өдөр зоогт залраад түнлха тахих үед эзэн хаан шар хадгийг шагнасанд баясан аваад түүнээс Брайвүнд залрав. 

	Урьд мэт сэмбрэнгээр залж,

	Гандан повранд залрав. 

	Цогчин-ийн олон хуврагт манзын дээр тав таван цэнгийн мөнгө зэдлэв. 

	Тахилын ордуудад тахил мөргөлийг гүйцээж,

	Брайвүн лам хэргэмтнүүдээс Цогчин дуганд залж, дэлгэр зоог өргөн, гэвш нар цогламд босож, олон хуврагт мөргөл өршөөгөөд Гандангийн повранд залрав. 

	Жалва Гэндэнжамцын нандин лхамын нүүрийг нээж няндар, доромбүл, принзол айлдав. 

	Хийдийн хэргэмтнүүд багсрах мэтээр Лхаст залрав. 

	Тэр шөнө Брайвүнд хур хүчтэй бууж хийдийн баруун хошууны хадан дээр аянга буусанд, хуврагууд Богдын гэгээн лхамын нүүрийг нээж үйлс даатгасны бэлгэ ёс мөн гэлцлээ. 

	Нэг өдөр Сэра-д залраад зоог ёслол, мөргөл айлдаж, олон хуврагт нэг нэг зоос зэдлэв. 

	Түүнээс Самло хамцан-д залраад зоог хурим, мөргөл урьд мэтээр хайрлав. 

	Шадлин-д Самади багшийн хувилгаан Богдын гэгээнд заллага айлтгаснаар заларч, зоог ёслол өргөн хайр хишиг ч хайрлав. 

	Түүнээс Сэразэ-д заларч, Дүвхан ринбүүчийн гол диянч нараас хүж сэмбрэн өргөж залав. Шүтээнд нягт мөргөөд, Дүвхан ринбүүчийн хамт Богд ламын бүтээлийн орон, аяндаа гарсан нандин шүтээн рашаан ус тэргүүтний түүхийг дэлгэр айлдалцав.

	Сэра-аас зоог ёслол ч дэлгэр өргөв. Дүвхан ринбүүчитэй хамт зоог гүйцээд Сэра Чойдин-д залран шүтээнд нягт мөргөв. 

	Тэндээс Пованха-д залран, аяндаа бүтсэн жанрайсэгт мөргөл түй тахил дэлгэр өргөв. 

	Гомбо драгшадын дэргэд гансо дэлгэр айлдан, үргэлжийн гансоны өргөлд мөнгө их өргөв. 

	Энэ үед Чүсан-д бараа бологч Ядамыг илгээж шүтээнүүдэд няндар, диянчдад зэд, нийтийн жасад нэн ихийг өргөв. 

	Түүнээс Лхаст залрав. 

	Гоман хамбын шавь нарын хандивт торго 3 бүхэл, 50 лан мөнгө, бусад хийдийн хамбын сургуулийн шавь нарт хайр шагнал ба урьд хожид ядуу хоосонд хайр хишиг өгсөнийг хамсуулбаас 3000 лан мөнгө хайрлав. 

	Сажа, Банчин, Гаадамба тэргүүтэн хувилгаадын аймгаас амгалан айлтгаж өргөл бэлэг өргөсөнд, тус тусын хариуг хайрлав. 

	Түүнээс Халхад хөлгө эргэн залрав. 

	Далай ламын гэгээн чилээрхэхийн байдал гарсанд, Богдын гэгээнээс Далай ламын гэгээний лагшин оромгүй илаарь болохыг айлдаж, жич буцах уу хэмээн айлтгал өргөв. 

	Далай ламын гэгээн “Би зэргээр амгалан болж байна. Эзэн хааны зарлиг чухал энхрий ба Богд өөрийн шавь нар өглөгийн эзэдтэй бушуу түргэн уулзах сан хэмээн дурдаж байх ба миний бие чилсэнд зоволгүй жич буцаж морилбоос болно” хэмээв. 

	VIII сарын шинийн 3-нд явахын мөргөлийн даншиг өргөхийн учирт мандал гүсүнтүгийн шүтээн, жанши магнаг 25, хати торго 5 бүхэл, хоргой 13 бүхэл, торго 56 бүхэл сэлт өргөв. 

	Энэ үед манзушир богд хааны түмэн өлзий түмэн онд батдахын авралд 

	хоёр Зуу-д 4000 лан мөнгө,

	Бодала-ийн логишварт 500 лан мөнгө,

	Жүмэ-д 1000 лан мөнгө, 

	Жүдо-д 750 лан мөнгө, 

	Гүндэлин-д 250 лан мөнгө, 

	Данжайлин-д 250 лан мөнгө, 

	Дашданшүглин-д 100 лан мөнгө, 

	Шадавлин-д 200 лан мөнгө, 

	Чойнхоржал-д 300 лан мөнгө, 

	Ари дацанд 300 лан мөнгө, 

	Дагво дацанд 1000 лан мөнгө,

	Дагданпунцоглин-д 1100 лан мөнгө,

	Дашлхүмбэ-д 250 лан мөнгө, нийт түмэн ланг жасад тавьжээ. 

	Бас эзэн хааны сүүдэр түмэн онд батдахын авралд манз зэдэнд Брайвүн-д 4450 лан 3 цэн алт өргөв. Ганданд 1543 лан 5 цэн, Сэра-д 3615 лан 5 цэн алт өргөв. 

	Шинийн 4-нд эзэн хааны шавданд манз зэд, жасад жас тавьж өргөсөн зэргийг эзний сонорт айлтган, Лхасын амбанаар дамжуулж өртөөгөөр өргөсөн айлтгал бичигт “Өчүүхэн боол хутагт би манзушир Богд эзний хүнд хайр шагналыг хүртсэнээс олон хийдэд манз зэд өргөж, буяныг бүтээсэн агаад гэлэнгийн санваар авснаас зарлиг ном элдвийг сонссон минь машид олдохуйяа бэрх. Тэнгэр эзний шагнасан хайр хишгийн эцэс туйлыг хэзээ ч хариулан чадахгүй тул өчүүхэн хутагт би манзушир эзний түмэн өлзий батдахыг үнэн голоос залбирч, Сэра Брайвүн Гандан зэрэг хийд аймагт түмэн лан мөнгөөр өлмий батдах хурал хуруулж, залбирч мөргөн, хоёр Зуу, хоёр Жүд, Гүндэлин, Данжайлин, Шадавлин, Дашданшүглин, Чойнхоржал, Ари дацан, Дашлхүмбэ, Дагво дацан, Дарнатын байгуулсан Дагданпунцоглин зэрэг хийдэд мөнгө түмэн лан, олон жас тавьснаар цаг цагт эзэн хааны түмэн өлзий батдахын хурал хуруулахын тулд өчүүхэн хутагт эзэн хааны цаггүй түгээмэл хайр хишиг шагнаснаас, санасан санаа элдвийг гүйцээв. 

	VIII сарын шинийн 7-нд Зуу-ийн орноос гарч буцах учиртай. Өөрийн суурин оронд хүрээд жич тэнгэр эзний дэргэд бараалхахад баясах агаад одоо эзэн хааны түмэн өлзийн амгалан айлтгахаар шар хадаг 1, аюуш бурхан 1 өргүүлэв” гэжээ. 

	Шинийн 6-нд Далай ламын гэгээнээс “Богдын гэгээнд манзуширын ёсны цэвээн хайрлана. Шавь Жавзандамба хол газраас ирсэнд би Богд ламын чихэн дамжлагын олон зүйл номыг өргөхийг хүсэвч бие архаг хуучтай болохоор өргөж эс чадлаа. Одоо өдрийн сайнд жанчив ламримын оньс хурсан «Ёндон ширжүрма»-ийн лүн хөтөлбөр өргөх учиртай” хэмээн айлдаад дэлгэр айлдсанд, Богдын гэгээн маш баясан гайхаад мандал гүсүнтүгийн шүтээн, өргөл барьц агуу их өргөв. 

	Тэр мэт Богдын гэгээнээс шашин амьтны тусыг агуу их зохиож, сэтгэлийн болор хумхыг увдисын рашааны шимээр дүүргээд, юу таалсан таалал бүрэн төгс гүйцэж, жич бас Умар зах хязгаар Халхын оронд судар тарнийн номлол бүтээлийн гэгээ сайнаар түгээмэл зохиохын тулд

	Шинийн 7-нд Төвөд орноос хөлгө хандан эргэж залрав. 

	Тэр өглөө эрт Лхасын хоёр Зуу-д тахил мөргөл ерөөлийг өнө удаан айлдаад, Бодала-д заларч, Далай ламын гэгээнд залрахын мөргөл  айлтгахад, Далай ламын гэгээнээс мутраар бурхан жагарын лима адистидтай 7 ширхэг, үргэлж саатаж барих бадманямбуу эрих нэгийг хайрлаж элдэв сургаал дэлгэр айлдав. 

	Богдын гэгээнээс ч “лагшны чилээ оргүй сэрүүн тунгалаг болохын талд өлмийн лянхуа зуун галав батдах лүгээ удалгүй жич алтан нүүр учрахын жамжүг-ийг айлдан айлд” хэмээн айлтгасанд, Далай ламын гэгээн “Богд өөрөө умар зүгийн Халхын орон нутагт манзушир богд Зонхавын шашин дэлгэрүүлэхийг үүргийг таалсан бөгөөд амьтдыг боловсруулан гэтэлгэхийн мөрд байгуулахын арга хэрэгтэй зэргийн зарлиг бууснаас мутрын зангиа, аюуш бурхан жагарын лима, хадаг сэлт хайрлав. 

	Түүнээс Төвөд монголын эрхэм ихэс лүгээ Зуу-д залраад мөргөл ерөөл ихээр зохиов. 

	Түүнээс Лхас-ын сангийн дагшаа үдлэгийн газар хүртэл олон цэргээр баруун зүүнд нь хашиж, Далай ламын гэгээний оронд ихэс дэргэдэх нар ба төрийг тэтгэгч Дацаг номун хан лам хувилгаад ноёд лүгээ хувраг дацан мицан-ийн үдэгсэдтэй залрав. 

	Зуу-ийн амбанаас зоог дагшаа үдэлгэ хийж бараа болов. Түүнээс сангийн дагшаа үдлэгийн газарт хүрэв. 

	Төрийг тэтгэгч Жэдүн гэгээнээс хадаг аюуш бурхан өргөв. Хувраг дацан аймаг тус тусын дагшаа үдлэгийн газар хүрэв. Зэргээр Ерва тэнгэр ууланд хүрэв. 

	Шүтээнд мөргөх ба магнаг, бад, тахилын хэрэглэл, манз зэдийг агуу их өргөж, олон шавьд мөргөл, зарим лүн айлдав. 

	Түүний маргааш арын уулын дияаны оронд заларч, шүтээн мөргөн тахил өргөөд, Ерва тэнгэр уулын тугдамд заларч, Дүвхан ринбүүчи-ээс цэвээн сонсож, ринбүүчийн айлдсан ёсоор зарим лүн авав. 

	Дүвхан ринбүүчи-ээс урьд хожид гаачой сонссоны аймагт «Хөвгүүн ном», «Эцэг ном», «Уй-н чойжад равсал», жам-ын ёсны цэвээн, 21 дара эхийн жинан, чойнжүн жарзын лүн, «Тогмар ложон», жалва Галсанжамцын ганданлхавжама хөтөлбөр ба «нюгнай чога, домсүм жич засах, шисүм чога, ёнзон ринбүүчи зохиосон «найдан чога», «бага манал», «нартан жарзын зава», «дэмчиг Лүеива ёсны чога» бүрэн, сандуйн чога бүрэн, Дамбийжалцан-ийн «Ламримын тайлбар», гэвш Тогмэдийн зохиосон «лхамын доромын чога» сэлтийн лүн, нартан жарзын жинан сэлтийг сонсжээ. 

	Түүнээс Жүдо-д залран орныг болгоов. 

	Түүнээс Нянгонпүг-ийн дэргэд хоногийн хүрээ байгуулав. 

	Нянгонпүг-т заларч гомбо олон айлдаад үлдсэнийг даатгаж айлдав. 

	Түүнээс залраад 3 хоногт чөлөө чөлөөнд Дүвхан ринбүүчи-ийн зарлиг ном зооглож, үес нэгнээс Далай ламын гэгээний амгалан айлтгахаар Гарма билигт-ийг илгээв. 

	Түүнээс Даглүн хийдэд залраад Бром багшийн шүтээнд мөргөн няндар өргөж, Даглүн хувилгаан зэрэг олон хуврагт мөргөл хишиг хайрлав. 

	Зэргээр Шархын голыг гаталж Раадэн хийдийн баруун захад хоногийн хүрээ байгуулав. 

	Раадэнд залраад жамбидорж тэргүүтэн шүтээнүүдэд тахил няндар навс өргөв. 

	Цогчин дуганд залрахад зоог ёслол дэлгэр өргөөд, олон хуврагаас тус тусын дорви бяр лугаа таарах өргөл өргөж мөргөл айлтгасанд мөргөл хишиг, манз зэд, жасад жас тавилаа. 

	Түүнээс Богд ламын бүтээлийн орон их ламрим айлдсан орон Раадэн янгон-д залрав. 

	Шүтээнд мөргөн тахил өргөөд, бараа бологчидтой ламримын бясалгалын дууллыг ян сэлттэй айлдав. 

	Раадэнгийн горооны замаас явган эргэж залрахад, үгээгүй хоосон хуурсанд баригдсан хувцасгүй үзэшгүй нэг Богдын дэргэд ирсэнд, бараа бологчид хорьсон ч, “Тэгж бүү үйлд. Эдгээр эгэл мөн бусыг танихгүй. Бром багш доод сэтгэлийг барьснаас бодь сэтгэлд дадсаны эцэст хүрлээ. Урьд энэ оронд дээдэс мэргэд заримд Бром багш ядуу хоосны дүр байцаар ном зааж эзлэн барьсан түүх ч буй. Тиймээс та нар хоосон ядууг дураар орхивоос сайн” хэмээж, идээ хувцас хэрэгтэйд нь хувцас идээ, заримд нь мөргөл, эрхтэн дутууд нь өөрийн мутраар адис өгсөөр хийдийн гадуур хэдэнтээ эргэв. 

	Түүнээс Раадэнгийн лавринд залрав. 

	Урьд Лхаст байхын үед Раадэн гэгээнд “Дамдин янсангийн ван хэрэгтэй” хэмээн айлтгасанд, “Би үүний вангийн чога хийх үед цөв их болсон ба нас ч өвгөн болсноос өргөхөд хэцүү” хэмээв. Богдын гэгээн “тэр мэт хориг байваас хүчээр айлтгахгүй” хэмээж хойшлуулсанд, “Богдын гэгээн буцах замд Раадэн хийдэд заларна. Тэнд миний шавь Сэражэ хансүр Содномдагва энэ ядмын аймагт дадсан дасгал их. Надтай ялгаагүй нэг байх тул түүнээс сонсвол сайн” хэмээв. Тийм бөгөөс яавч түүнээс айлтгах учиртай хэмээжээ. Богдын гэгээний зарлигаар Раадэнгийн шанзав, Раадэн гэгээний бичээчээс Раадэнгийн хансүр Содномдагвыг лаврингийн дээд давхарт залж, гачэн Лувсаншарав нарын 5 бараа бологч лугаа, үдээс хойш дамдин янсангийн цэвээн, зончүн цэвээн, гаа-и саадонги срогдад116 сэлтийг сонсоод, мандал гүсүнтүгийн шүтээн, торго бүхэл, мөнгө тэргүүтэн нэн их өргөөд лавриндаа залрав.

	Богд ламын их ламрим номлох үед нэг сарын турш залбирсан “Атиша гэгээний гүндаа Ву-ёнма (dbu yon ma) хэмээх Атиша лугаа яв ялгалгүй” хэмээн Богд ламын номлосон шүтээн түүнийг богд дэргэдээ залж агуу их тахил өргөв. 

	Түүнээс үдээс өмнөх уншлага гүйцэхэд Сэражэ хамба уулзахыг айлтгаснаас, мандал гурван зүйл шүтээнийг өргөж,

	— Богдын гэгээний алтан дүртэй учрах хувь сайн хэмээн таалал баясан, номын барилдлага нэгийг айлтгав. Богдын гэгээний зарлигаас,

	— Би умар зүгийн зах хязгаарын газраас оронд мөргөхөөр ирсэн хүн. Энэтхэгийн гэгээн арилсан орон үүнд сургуулийг эцэст хүрч бүтээл бясалгалд цулуйдсан их буяны саданд би ван айлтгасан мөн. Тийм болбоос цааш ном өргөхөд зохисгүй хэмээсэн ч тэрээр хүчлэн айлтгасанд, “Энэ хийд Атиша-ийн гэгээн сэрүүн тунгалаг заларч байхын үед хожим гарах хэмээсэн бошго мэтээр Бром багш байгуулсан их хийд мөн. Атиша-ийн гэгээн Гандангийн орноос аравнай үйлдсэн ба адистид бодтой буулгасан их орон мөн. Жанчивсэмби норовпрэнва-ийн лүн өргөе хэмээж лүнг хайрлав. Шанзав бичээч нарт хайр хишиг хайрлав. “Энэ хийдэд нохой олон байна” хэмээн өглөг өгөөд Раадэнгээс залрав. 

	Лхалү-ийн Богдын дүү Гунгаанамжал буцахын мөргөл асуусанд зангиа адис хайр хишиг агуу их хайрлав. 

	Түүнээс зэргээр Хар усны ойр үдийн газар хүрэв. 

	Тэнд Хүрээний амбан ван эфү-ээс Богдын гэгээний амгаланг айлтгаж довтолго бичиг ирэв. Бичгийн дотроос “Хүрээний лам нар, аймаг их бага хийгээд Халхын өглөгийн эзэд ноёд шавь шар хар бүгд амгалан байна. 

	Сойвон өвгөн Ванжал, Цогчин гэсгүй Жамц нар цагт болсныг толилж, миний өглөгийн эзэн амбан ван ухаан хурц нэгэн мөн. Миний шавь дэргэдэх өвгөн хоёр бие эдгэж чадсангүйн учрыг надад мэдэгдсэнд хэрэг буй. Сойвон өвгөн миний үйлэнд олон жил явсан хуучин хүн. Тэр гэсгүй ч сайн эрдэмтэй, гэсгүйн үйл сайн хашсаны тусад ерөөл хуруулбаас тус болно хэмээн айлдсанаас хэд хоног ерөөл манал тэргүүтэн хурав. 

	Түүнээс Хар усны захад залраад Нагшод Дагпү ринбүүчи лүгээ уулзах таалал их ч хөлийн чилээ хуучтай байхад уулзаж чадалгүй, хаалгач Самданг илгээж уншлага бясалгал үйлдээд, амгалангийн бэлэг өргүүллээ. 

	Дагпү ринбүүчийн ариун үзэгдэлд Бодала уул, Гандан, Жагар тэргүүтэнд заларснаас шидэт Мидразоги ба гэтэлгэгч дара эхийн бошго үзүүлэх үзэгдэл гарснуудыг үсэгт зохиох мэт бичсэн хөрөг 3, зарим нэг нууцын бошго, Богдын гэгээнээс хайрласан соёмбо үсгээр бичсэн Өндөр дүрийн богдын хэсэг бусаг зарлигийн эхэнд байгаа шүлгүүдийг нүүр таниулж “энэ нь энэ мөн гэсэн мутрын бичиг, үсгийн дүр энэ мэтийг би урьдаас үзэж мэдээгүй боловч, нарийн нягт шинжлэх цагт бичиг эндүүрч бичсэн бололтой тул урьдын эх хуучин үсэг байх цагт өгчилгөж хайрлах хэрэгтэй. ирээдүй цагт дэмбэрэл их тул Монголын хэргэмтэн тушаалтны хувцас гүйцэд бүрэн хайрлах хэрэгтэй” хэмээн цааш хайрлаж нааш өргөн таалал баясав. 

	Энэ үед Зая бандидын тааллыг гүйцээхийг бүтээх хурдан элч уулзаад даншиг өргөв. 

	Дагпү ринбүүчийн хийдэд илгээсэн элч нар ч ирлээ. 

	Далай ламын гэгээний ор бараа болж үлдсэн нүгүүд, Хар усны хамба нансо117 тэргүүтэнд хайр хишиг агуу их хайрлав. 

	Богдын гэгээний сангаас Төвөд оронд буяны хандив хайрласныг бүдүүн хамтруулбаас 40 түмэн лан мөнгө хэртэй болов. 

	Түүнээс Баянхараа хэмээх газар ирэв. 

	Их Хүрээнээс бараа болох угтуулч зайсан лам Лувсандаш, дагалт нөхөд, хөсөг хөтөл тэргүүтэн ирэв. 

	Түүнээс Хөх нуурт хүрээд 7 хоног нямба айлдав. 

	Хойно жишиж мэдвээс Далай ламын гэгээн таалал төгссөнийг толилж тааллыг гүйцээхийн тухайд нямба үйлдсэн бололтой. 

	Түүнээс Хөх нуурын Улаан хошуу хэмээхэд хоногийн хүрээ байгуулав. 

	Есийн балин дүгжүү сэлтийг айлдах үед дэргэдийн шавь зоогийн бараа болох ёсоор айлтган эс чадсанд, дүгжүү-ийн дэргэд шавь дорви хэрэгтэн зориулав. 

	Хүрээнээс амгалан айлтгах зайсан лам Гончог дэргэд бараалхав. Энэ үед Богдын гэгээн таалал чилээрхэх дүр үзүүлж,

	— Шашин амьтны тус амгалангийн голыг баригч дээдэс мэргэд цөөрч одов. Би арилсан орон Уй Зан-ийн лам бурхны багш садан эш онолын их эздээс салж алс хол газар энд хүрч ирсэн. Одоо би Халхын оронд хүрээд шашныг тэтгэн дэлгэрүүлэх ба амьтны тусыг ихэд үйлдэн чадах байтугай ганц өөрийн энэхэн тэрхнийг үйлдэхийг ялгахад бэрх шиг байна. Үлгэрлэвээс Богд ламын сонороос сонорт дамжсан увдис хувилгаан дэвтрээс Банчин богд Лувсанчойжижалцан бие амийг хайхралгүй шавь нарын тусад үсэгт зохиосон ламчодви чога тэргүүтэн нууц тарнийн гүн номуудыг арвижуулсан агаад, түүний зан журамчилан Халхын оронд Өндөр богд Лувсандамбийжалцан дэлгэрүүлсэн мөн. Тэр цагт чихний увдисуудыг бясалган авч мэдэгч олон байртай болжээ. Түүнээс зэргээр доройтоод намайг нас бага цагт бясалган авагч цөөрсөн ч амандаа уншигч олон болов. Амандаа уншихын чога-ийн ая дангаас нааш бодогч ч ховордлоо гэж таалал маш гансрах зарлиг айлдсанд, нэг дэргэдийн бараа бологч нь,

	— Богд юуны тул энэ мэт айлдав. Богд төрөлхийтөн дээд нэгэн мөн ч ёс үзүүлсэн мэндэлснээс алс хол газарт заларсны тул мөн буюу. Ямар мэт ч дээдэс нар өөрийн эрхээр буй за. Элдэв атгагийн ээдрээ болсноос, түр нэгэн ламчодва өөрийн судар нэгийг зохиовоос ямар вэ хэмээн санаж “Тоолшгүй бурхан заларснаар эс номходсон... хэмээх нэрт шүлгийг татаж утга энэ мэт мөнийг айлдсаар доод бидний тусад хувилгаан дүр зооглосны ёсонд таалж айлдан айлд хэмээн залбирлаа. Богдын гэгээний таалал бяцхан уужирч айлдав. 

	Түүнээс зэргээр залрав. 

	Энэ үед Хүрээний амбан ван эфү-ээс хамба номун хан, донхор хутагт, шанзав нарт өгсөн бичигт

	Сайшаалт ерөөлтийн 9-р оны X сарын шинийн 5-нд зарлиг буулгасан Пүүнин-ийн газраас Жавзандамба хутагт Далай ламаас санваар аваад VIII сарын шинийн 7-нд Лхасаас гарч өөрийн сууринд буцах учрыг сонорт айлтгаснаас, Жавзандамба хутагтад өргөх учиртай хадаг шар бурхан сэлтийг Эзэн гэгээн өргөв. “Жавзандамба хутагт Далай ламаас санваар аваад, олон хутагтаас олон номыг сонсож бүгдэд сайн бэлгэ дэмбрэлтэй явахыг үзээд би ч үлэмж баясах агаад бас миний түмэн өлзий ба мэндэлсний өдрийн тухайд гүйцэд хоёр дахиж Төвөдийн оронд хоёр түмэн ланг олон хийд оронд хувааж, хурал хуруулж залбирсан нь үнэн голын санаа мөн. Нэн ихэд сайшаах зохистой. Хутагт одоо Лхас-аас Халхын зүг гарсан тул зэргээр өөрийн сууринд хүрнэ. Нүүрэн дээр шар хадаг, бурхан, ном, очир хонх, нэг эрих, магнаг зуны цув, дурдан 2 бүхэл, жанши 2 бүхэл, хавтага их бага зэргийг хайр хишигт буулгав. 

	Юндэндорж хүлээн аваад хутагтад уулзаж хишгийг хүртээж, миний зарлигийг тодруулан хутагтад мэдүүлэн үйлд” хэмээн зарлиг буулгав. 

	Тэр үед Богдын гэгээн хийдэд заларч ирээгүй үе тул хамба шанзав нар амбаны газар бараалхаж эзэн хааны хишигт мөргөж бичиг бэлгэ шүтээнийг амбан хадгалаад, бас дахин эзэн хаанд Богдын гэгээний заларч ирэхийг тааруулан өргөх юмыг өртөөгөөр ирүүлэв. 

	Тэр үед Богдын гэгээн Донхор хотын дэргэд хонох үед, Гүмбүм-д залрахын таалал их байвч, Силин амбанаас “Гүмбүмд цэцэг бурхан буй тул заларч болохгүй” хэмээснээс заларч эс чадав. 

	Гүмбүмийн лам хэргэмтнээс мөргөл өргөл өргөсөнд, мөргөл хайр хишиг, манз зэд хайрлахаар донир Шэйнэн чухал, нярав Соном нарыг илгээв. 

	Бас Амдуу зүгийн хийд аймагт манз зэд агуу ихийг хайрлав.

	Түүнээс Эзний голыг гаталж элсний их талын нэг захаас тугдам хүрээний зам төөрснөөс, Богдын гэгээн хоногийн хүрээнд ирж чадаагүй тул дагшаа өргөөнд хоног боллоо. 

	Дэргэдийн бараа бологч нийтээр маргааш өдөр сая явах замаа олоод хоног болох газраа уулзав. 

	Тэд хоёр өдөр нэг шөнө нойр хоолгүй элст талд төөрсөн зовлон их болж, Богдын гэгээний тугдам хоногийн хүрээ сүүлд үлдэж хоцорсонд, араас нь ирээд айж мэгдэн мөргөв. 

	Шашны үйлийн тусад их нарийн чанд айлддаг боловч одоо донгодох байтугай энэрэн зохиож, “Би урьд шөнө өглөө амгалан босов. Урьд Жанжаа ринбүүчийгээс гэцлийн санваар хүртэхийн үед нэг бурхан багш хайрласныг би шөнө турш байтугай шөнийн хагас төдий ч хуралд очихдоо дэргэдээ салалгүй залж байдаг ч өчигдөр шүтээнээс хагацах хэрэгтэйг мэдэж, лам очирдарийг өөрийн сэтгэл лүгээ ялгалгүй хэмээх сүсгээр хоног болов. Одоо бурхныг дэргэдээ залаад бяцхан баярлав” хэмээн айлдан мишээгээд “Гэвч хойшид шүтээнүүд лүгээ хоног салахад гэмгүй гэж хэлсэн учир бус. Энэ үеийн учир хэлэв” хэмээгээд тугдмын шүтээнүүдэд тахил өргөв. 

	Түүнээс зэргээр Торгууд бэйлийн нутагт залран ирэв. 

	Тэр бэйлийн суурин хийдэд мутрын тариа цацахыг айлтгасан ёсоор мутрын тариа хайрлав. 

	Түүнээс Галавын говийг гаталж, Далай түшээ гүн Содномцогийн нутагт ирэв. 

	Тэнд их эрдэнийн элдэв шигтгээтэй мөнгөн мандал, эмээлтэй хөлгө өргөсөнд хөлөглөн залрахад Халхын засаг ноёд олонх элч илгээж угтав. 

	Түүнээс Гурван сайхан хэмээхэд хүрэв. 

	Тэнд Хүрээнээс угтуулаар эрдэнэ цорж Пэрэнлэйдандар, эрдэнэ да лам Лувсанжинба, дэргэдийн бичээч Намжал чухал зэрэг их бага хэргэмтнүүд хоноглох шинэ хүрээ байгуулсан түүнд залаад, мөргөл амгалан тэргүүтнийг айлтгав. 

	Шавь нийтээс зуу зуун лангийн мандал хэд, сүсэгнүүдээс таван даншиг өргөж, дэргэдийн бичээч Лувсаннамжалбилигт хээрийн хүрээний дуган шинэ бүтээж өргөсөнд, “Бэлгэтэй сайн” хэмээн баясан таалав. 

	Занги Лувсандашийн хошууны туслагч Гончог тайжаас “Шинэ дуган нэгийг хийлгэхэд аль газар сайн бэ” хэмээвээс “Дэлгэр булаг хэмээхэд бариваас болно” хэмээн айлдав. 

	Түүнээс өртөөний нутагт ирэв. 

	Да дорж Түшээт хаан Цэдэндорж бараалхан амгалан айлтгаж, Далай лам, Банчин богдын амгаланг ч айлтгав. 

	Богдын гэгээнээс Төвөдөд морилсон зохиол явдлаа дэлгэр айлдав. Хаанаас Богдын гэгээний алтан нүүртэй уулзсанаас санаа амар болов хэмээн айлдав. 

	Түүнээс зэргээр хоноглох газар Чин сүжигт номун хан, ван Дэмчигжав нар уулзаж амгалан айлтгав. Түүнээс Халхын ноёд түшмэд дараалан угтаж, Тариат хэмээх газар ёнзон багш хамба Агваанпэрэнлэй, эрдэнэ шанзав Дамчойравжаа тэргүүтэн угтаж, амгалан айлтгахад мөргөл өршөөж, ерийн олон зарлиг айлдав. 

	Түүнээс Жаргалантад хоноглов. 

	Хамба номун хан, донхор хутагт тэргүүтэн лам цорж хэргэм тушаалтан ихэнх нь угтаж, зарлигийн сайд амбан ван, эфү амбанаас бараа болон угтаж амгалан айлтгахад, Богдын гэгээн мөргөл өгөн мэнд асууж, Төвөдөд заларсан ёсоо дэлгэр айлдав. 

	XII сарын 28-ны өглөө эрт Хүрээнд заларсанд хамба номун хан, донхор хутагт тэргүүтэн лам цоржийн аймаг лүгээ эрдэнэ шанзав хүж өргөн, олон шавь нар сэмбрэн өргөн угтав. 

	Эрдэнийн эмээл хазаарын чимэгтэй хөлгө хөлөглөн, үлгэр лагшны хот мандал олон нөхөд шавь нарын дунд ашдын аврал итгэл хийгээд Төвөдийн аврал итгэл Бодала-д уулзсан шашин амьтны аврал гав ганцхан чиний ачаар нийт номхотгогдуун Монгол бүхэнд түгсэн, номын өмчийг хуваан төгс хувьтан шавь нарын далайд адистидын рашааны урсгалыг тасралгүй буулгав. 

	Богд Сажа бандида бээр

	“Хур хийгээд мөрөн гол бүгд гадаад далайд цутгана

	Оюун хийгээд эрдэм бүгд мэргэдэд цуглана” хэмээсэн мэт болой. Түүнээс ялгуусан очирдарь нандин шүтээний өмнө залран шүтээнд мөргөж,

	Дундадын тугдамд залармагц зоог ёслол өргөв. 

	Хэргэм тушаалтанд мөргөл өгч гүйцээд тугдамд залрахад зоог өргөв. 

	Ригсүмгомбын дэргэд залраад шүтээнд мөргөж гомбын гансо олон гүйцэд айлдав. 

	Дэргэдээс Эзэн гэгээний шинэ жилийн амгалан айлтгах, мэндэлсэн баярын бэлэг зэргийг хуучин ёсоор өргөхөд хариу бэлэг ч шагнав. 

	1805 он

	 

	Сайшаалт ерөөлтийн 10-р он Тово хэмээх модон үхэр жил

	Цагаан сарын Цэдэр тэргүүтэн урьд ёсоор айлдав. Шинийн 2-нд Хүүхэн хувилгаан мандал өргөв. 

	Шинийн 3-нд өмнө жил эзэн хаанаас хайрласан зарлигийн бичиг шар хадаг зэрэг 12 зүйлийг хоёр амбан өргөв. Дэд да мэргэн ван Доржжав, сойвон асан Намжал чухал шавь нар мандал өргөв. 

	Шинийн 4-нд Сангай аймгаас мандал өргөв. 

	Шинийн 5-нд тойн Мижид, засаг Цэдэндорж сэлт мандал өргөв. Шинийн 10-ны ерөөлийг 14-ны өдрийн ерөөл мэт хэрэгтэй ёсыг айлдав. 

	Мэргэн номун хан Сандүвдорж жанжин, засагт хааны хошуунаас нэг нэг мандал өргөв. Шавь нийтээс даншиг өргөв. 

	10-ны өдөр хаалгач Лувсанцэрэн мандал өргөв. 

	14-ны өдөр үдээс өмнө сандуй дэлгэр айлдаад зоог өргөв. Их ерөөлд залраад “Ганжуур, сэдэд, ширнэн, намжалмаа сүн түм түм, нийт хангал 1000, чойжалын дордог, янсан, гүнаа, дамжан нугууд 100, түнлха 7 хоног, дара эхийн дой, дара эх түм, гомбо чойжал дүгжүү сэлт доржсэмби нямба, часүм бум, жигжид лайжи жинсрэг, додэ галсан, сундуй 100, гомбо лхам, нийт хангал сэлт бүтээх хэрэгтэй” хэмээн айлдав. 

	II сарын 10-ны өдөр гэлэн Дэмбрэлдорж, гэцэл Чимэд хоёр дүйнхрын чога цээжилснээр зөгий118 өргөсөнд, хайр шагнал агуу их хайрлав. “Манал, мандал шива, дүншаг зэрэг аврал нэн их бүтээх хэрэгтэй” хэмээн айлдав. 

	Энэ сараас эхлээд хойд сарын 10 орчим хүртэл 20 шавь дүйнхор цээжлээд шүүлэг өргөсөнд их шан шагнав. 

	Сойвон Лувсангончог, хаалгач Жамъян нарыг Манзшир Богд Эзэн хааны амгалан айлтгах хадаг өргүүлэхээр Бээжинд илгээв. 

	III сард нийт хангал, дүгжүү, дүйнхор, ганжуур, данжуур сэлт бүтээх хэрэгтэй” хэмээн айлдав. 

	Бурхан багш ригсүмгомбо дара эх гурван бурхныг тус бүр 1000, цац 10 бум барлах хэрэгтэй” хэмээн айлдав. 

	16-ны өдрөөс 3 хоногийн турш чойрын 20 шавь нар цайвар жинхорт шүтэж дүйнхор өдөр бүр, цогчод сэлт 3,

	18-ны өдрөөс ригсүмгомбын дэргэд 4 хоног хурлын 4 шавь дүйнхрын чога хурав. 

	13-ны өдөр Сайн ноён хошой чин ван даншиг өргөв. 

	Энэ үед Далай ламын гэгээн таалал төгссөн мэдээ ирсэнд “Урьдын Төвөдөөс нааш залрах үед Хөх нуурын газарт залрах замд хөсөг хөтлийн өвс хоол тэргүүтэн үл таарах болсонд, X сарын 16-наас 7 хоног нямба айлдаад, түүний хойно өдөр бүр манал тахил өргөх ба таалал тавгүй мэтээр дүгжүү зориулж гашуудахын дүр олон айлдсан. Тэр үе Далай лам таалал болсныг илт мэдсэн ч айлдсангүй” хэмээн өгүүлэлдэв. 

	Бүхний оройн чимэг болсон ламын дээд

	Гурван эрдэнэ бүхэн хурсны мөн чанар

	Бодала-ийн орноос бус оронд заларсан Далай ламын гэгээнийг

	Богд бээр таалал гашуудахын бошго айлдав 

	хэмээх завсар үеийн шүлэг болой. 

	Түүнээс Ялгуусны тааллыг гүйцээхэд 21 хоног ганжуур, гэлэнгүүдийг түй өргүүлж,

	додэ галсан 108,

	юм дэлгэр дунд хураангуй,

	битүүнээс 15 хүртэл сожонтой манал,

	нюгнай 100,

	пагдод зэргийг хурав. 

	Гүрэмийн гонхон-д нийт хангал олон, цанид дацанд шинийн 1-нээс 15 хүртэл ганданлхавжаматай барилдсан мэгзэм 100, дара эх, пагдод; Жүд дацанд 3 хоногийн турш сандэжигсүм-ийн бүтээл тахил, дагжүг хэмээх өөрийн ван сэлт аврал их хуруулав. 

	“Гадуур хүрээ хийдэд их ерөөл дэлгэр нэг өдөр, 21 хоногийн ерөөл, бурхан суварга жадамба алтаар бүтээх, сайн цагийн мянган бурхны хөрөг бүтээх хэрэгтэй” хэмээн айлдав. 

	50 хоногийн турш дүйнхрын нямба айлдав. 

	Энэ үед тугдмын баруун талд шинэ тугдам байгуулж, дүйнхрын умзад Чойдог нараас сагар жугарын чога-д суран судлав. 

	IV сард дүйнхор нийт хангал хурав. 

	Нийт хангал, ринчэнпрэнва, дашчирав сэлтийг унших хэрэгтэй” хэмээн айлдав. 

	14-ны өдөр Далай бэйс Дагдандорж даншиг өргөв. 

	15-нд Жүд дацанд заларч сандуй, сандуй дүвчод, дагжүг хурав. 

	Тэр өдөр Цанид-д чадагч, аюуш, сэндон, логишвар, лима дара эх, майдар сэлт олон бурхан хайрлав. 

	Гомбо лхамын тааллын шүтээн хайрлав. Бас ламчодви цогшин, жигжид 13 бурхант, гомбо чагдүг, балгон 75 нөхөр сэлтийн хөрөг хайрлав. 

	Энэ өдөр Жүд дацанд нандин сандуй, доржсэмба, жигжидийн жинхорын хөрөг, гаадамбын нандин суварга 2, цагаан бүрээ, алтаар бичсэн сандуйн жүд, Сэнгэ-аро-ийн хөрөг, мутрын хоргой өлзийт найман тэмдэг, бөөрөнхий толь өргөв. дүлцэн хурахын дээр диваажин шингод, дүйнхор, дара эх, гүнриг, бурхан багш, аюуш сэлтийн хөрөг, ёнзон Агваанпэрэнлэйгийн хөрөг сэлтийг өргөв.

	 

	
Түүнээс нийт хангал, жамсран, гомбо, түнлха, дүйнхор хурав. Шинийн 2-нд тайж Цэдэн бишрэлт даншиг өргөв. 

	Шинийн 4-нд жанжин хошой чин ван Цэдэндорж даншиг өргөв. 

	Энэ өдөр Урианхай гэлэн Чойндон, умзад Гомбо, занги Пүрэв нар даншиг өргөв. 

	18-ны өдөр их өргөө нэгийг байгуулсанд дүйнхор газрын чога хураад, хурлын шавь нар газрын уншлага ян дангийн шүүлэг өргөв. 

	Дүйнхорын аймгийн шавь нарыг дуудаж сагар хийлгэв. 

	Зарлигийн сайд амбан лам ноёдод хурим хайрлав. 

	IV сарын шинийн 4-нд хурлын 30 шавь дүйнхрын дүлцэн хурахын эхийг эхлэв. 

	Хурлын шавь нараас 3 дахин шүүлэг өргөв. 

	“Сандуйн жинхорын бурхны тоотой адил хурлын шавь нар дүлцэн байгуулах болсон нь бэлгэ сайн болов” хэмээн айлдаж, гачэн Лувсаншарав ба гавж Ишдондүв хоёр тарнийн ёсноос эхлэн цоглам өргөв. 

	Шинийн 10-нд дүйнхор цогчод өргөхөд хэбэй бэйс Нямбуудорж бараалхав. 

	Энэ үед олон шавь нарт зарлиг өглөө. 

	Чөлөө учралын бие олох бэрх агаад эвдрэхдээ хялбар. 

	Үнэ өртөг ихт шүтээнийг алгасангуйн агаарт шамшааж орхилгүй сонсох санах бясалгахыг бүтээх хэрэгтэй хэмээн тэргүүтэн сургаал дэлгэр айлдав. 

	13-нд дүлцэнгийн жинсрэг айлдав. 

	14-ны өдөр дүлцэнг хурааж Туулын усанд заллаа. 

	Түүнээс Богдын гэгээн голлон хурлын шавь нар тахилын тавцангийн гадуур эргэж даш дэлгэр айлдан их хур буулгахад, Хум-ын дуу лууны дуу мэтээр дуурьсах зэрэг ёр бэлгэ гайхамшигт болов. “Сайн бэлгэтэй болов” хэмээн баясан айлджээ. 

	Амдуунарын Лувсангомбо, Дүйнхорын Лувсангомбо нар гавжийн

	мяндаг авсанд мөргөл, хайр шагнал агуу их хайрлав. 

	Жамъянсүн хамцан-ийн Чүлтим чухал, Эрхэм тойн аймгийн Данзан шадар, Очир цорж тэргүүтэн ба 40 аймгаас гурав гүйцэд даншиг өргөв. 

	Түүнээс дүйнхор, жинсрэг, нийт хангал хурав. 

	28-нд багш хамба ринбүүчи Агваанпэрэнлэй таалал төгссөнд таалал чилж алжаагаад тааллыг гүйцээх ба хойд хувилгааныг түргэн залахын тухайд 49 хоног шавь дөрвөн аймагт манал хуруулах, Цанид дацанд

	100 шавь 49 хоногийн турш ганданлхавжама, мэгзэм, дара эх, ерөөл сэлт, Жүд дацанд 21 шавь сандэжигсүм, дүвчод, дагжүг хуруулав. [Энэ үеэс эхлэн сар бүрийн 28-нд багш хамба ринбүүчи мэргэн номун хан Цэвээндорж нарын гонзог119-т 100 хувраг дэмчиг Лүеива-ийн дүвчод дагжүг сэлт бүтээх хэрэгтэй” хэмээн тогтоов. Цогчин-д их ерөөл өдөр турш хурав. 

	IV илүү сарын шинийн 2-нд бандида номун хан Цэвэгжав, Эрхэм тойн аймгийн хиа лам Лувсангомбо нар даншиг өргөв. 

	14-нд шавь нийт даншиг өргөв. Энэ үед мэргэн цорж Жанчивдоржид долоон давхар олбог хайрлав. Энэ өдөр Дархад шавь нар даншиг өргөв. 

	15-ны өдөр Цогчин дуганд дүйбрэл сожон хураад, цүлшин120 авч,

	16-ны өглөө яр хайлан хийхэд ам авав. 

	17-ны өдөр гүн Содномжавын хошууны Дамба, гэлэн Норов, Мөнх нар даншиг өргөв. 

	26-нд Шүтээний аймгийн хиа лам Гэлэг даншиг өргөв. Жигжид, шалши, намсрай, сандуйн дагжүг, нийт хангал, дүгжүү, данраг сэлт хурав. 

	VII сард эзэн хааны шавдан шашин амьтны авралд ганжуур, данжуур, гурван гүрэм тэргүүтэн олон тоот ном буув. 

	“Цогчин-д маналын чога хоёр гүйцэд, хайлан-д манал хоёр гүйцэд, данбарма олон, шинэ бүтээсэн ганжуур туулах, найдан, Цанид-д 7 хоног нийт хангал, гомбо бум сэлт, Жүд дацанд гомбо чойжал мянга мянга, дүгжүү сэлт, жигжидийн шиви жинсрэг сэлт бүтээх хэрэгтэй” хэмээн айлдав. Засаг дайчин Жигмэд, Дөрвөд да Жанжин бэйл Балсан, бэйс Лхамжав, засаг Үржингийн хошууны занги Цэдэн-иш тус тусаас, багш хамба ринбүүчийн бараа бологчдоос хамба ринбүүчийн гонзог-т даншиг өргөв. Тайж Ринчиндорж, Далай бэйлийн тойн Хатан, тойн Осор нар даншиг өргөв. 17-нд Жанжин бэйлийн тойн гэлэн Дагваминжүүр, Цэдэнжав нар даншиг өргөв. Түүнээс жинсрэг 2, шалши, жамсран, сандуй хурав. Мамба дацанд маналын алтан гүндаа, диваажингийн шингод121 хайрлаж мөргөлийн шүлэг сэрдогма-г үргэлж унших хэрэгтэй” хэмээн айлдав. 

	Түүнээс гаеэ тайлж гэлэн гэцэл нараас нэг хөрөс122 хэртэй газар яван, Богдын гэгээн лхүнсэд дулдуйг мутарт таалснаас ордны үүдний чиг дангаар залраад жич буцаж залрав. Түүний маргааш Хүрээний баруун зүгийн даваан дээр сан тавив.

	VIII сард түнлха, далха, дүнжингарав, манал хурав. 

	Шинийн 5-нд Лхалү-ээс бараа болон үдэж ирсэн хүн, хошой чин вангийн туслах Цэдэнжав, Эрх дайчин тус тус даншиг өргөв.

	 

	12-ны өдөр сангаас аюушийн үүднээс даншиг өргөв. 

	13-ны өдөр дэд да мэргэн ван Доржжав даншиг өргөв. 

	14-ны өдөр дөрвөн аймаг нийтээс их даншиг өргөв. 

	21-нд гүн Цэдэндорж даншиг өргөв. 

	IX сарын шинийн 1-нд Далай түшээ гүний хошууны тойн Шарав даншиг өргөв. 

	Цогчин-д ганжуур, их бага манал, зургаан ерөөл сэлт, Ганжуур-т манал, Цанид-д түй тахил мандал шива, 21 ламаас нюгнай, 30 гэлэнгээс нэг сарын мэгзэм, жигжидийн нямба, аймаг тус тусад түй, дара эх, намжом аль олон зэрэг аврал буув. Бас “Цанид-д 4 өдрийн турш мэгзмийг бүтээх хэрэгтэй” хэмээн айлдав. 

	XI сард “санжодмолом чивэл, хабарма, жамсран түм тэргүүтэн бүтээх хэрэгтэй” хэмээн айлдав. 

	Богдын гэгээн нямба айлдав. 

	Сойвон Намжал чухал богдын түнравын хөргийг бүтээж өргөв. XII сард жамсрангийн гансо түм тэргүүтэн их аврал буув. 

	Жанжин хошой чин вангийн хошууны Лувсаннамжал даншиг өргөв. Жүд дацанд хувраг нийт 7 хоног гомбын бүтээл хийгээд 3 хоног гомбын дорчэн хурав. 

	Дэргэдийн шүтээн бүтээх ба Жалсрай ринбүүчи, очирваань сэлтийн шүтээн; бурхан багш аюуш, богд Зонхава, дара эх дүйнхрын жинхорын хөрөг, 12 зохионгуй, насны 3 бурхан, гомбо чойжал, лхам, чагдор хорчэн, найман манал, дүйнхор, доржшүг, лхамын ганзайн хөрөг бүтээж; чулуунд ригсүмгомбын гүндаа сийлсэн ба дэмчигийн жүд шинээр бүтээв. 

	Эзэн хааны шинийн амгалан айлтгах, мэндэлсэн өдрийн баярт урьдын журам ёсоор өргөсөнд хайр хишиг шагнав. Амгалангийн элчийн хамт Далай лам, Банчин богдод шүтээн бэлгийг урьд ёсоор өргөв. Далай ламаас донир Агвааныг илгээж бандида титэм, цэмбэ, тэрэм 8 бүхэл, хувцас гүйцэд, хач гүргэм 20 лан, хүж багц сэлтийг хайрлав. 

	Төвөдөөс ламд залж ирсэн гачэн Лувсаншарав, дүйнхор умзад

	Чойндон, оточ Санжайдондон, гавж Линсрай нарт адуу, үхэр, тэмээ

	1163, хонь 1870 хайрлав. Амьтны амь гуйх, үгээгүй хоосонд өглөг өгөх тэргүүтэн хязгааргүй болой. 

	 

	1806 он

	 

	Сайшаалт ерөөлтийн 11-р он төмөр эр бар жилийн цагаан сарын

	Шинийн 1 Цэдэр тэргүүтэн урьд мэт бөгөөд

	Шинийн 2-оос 7 хоног хорлочэнбо айлдав. “Чойжал 1000, жадамба сэлт, нийт хангал дүгжүү сэлт бүтээх хэрэгтэй” хэмээн айлдав. Гомбо драгшад зэрэг аврал их хурав.

	II сард түнлха, нийт хангал хурав. 

	Шинийн 3-нд Цанид-д лхамын хөрөг хайрлав. Алтангэрэл, сундуй, гурван гүрэм тэргүүтэн олон тоот аврал буув. 

	15-нд Цанид-д дэмбэрэл додва зэрэг аврал буув. Энэ үед дүйнхор хурах учирт өргөө дуган таван өнгийн уньтай дээвэр дээрээ цагаан шүхэр байгуулсан нэгийг бүтээв. 

	Далай түшээ гүний хошууны гэцэл Лувсандондүв даншиг өргөв. III сарын шинийн 1-нээс дүйнхрын сачог эхлэв. 

	Шинийн 2-нд сагар,

	13-наас хурлын 50 шавь дүвчод хурав. 

	15-ны өдөр жугарын сүүлд равжамба Ням, равжамба Одсэр хоёр цогламд босов. 

	Тэр үеэс одоо үед дүйнхрын их дүвчод-ын сайн журам дэлгэрлээ. Богд Очирдарийн зарлигаас “Дүйнхор хийгээд Нагвожодво ёсны дэмчигийн чога-ийн зэргийг ёсчлон үйлдвээс бид бат тангарагт ах дүүд барилдсаны хүчээр ахуй үед амгалан, номлол бүтээлийн шашнаас хагацалгүй, эцэст умар зүгийн Шамбалын Ригдандагва хааны үед энэ номд төгс эдлэх нэгэн болно хэмээн айлдсан мэт та нар хурлын шавь нар шагшаабад асар ариунаар гол барьж гурван зүйл хүрдний үйлдвэрт аль чадах чинээгээр шамдах хэрэгтэй” тэргүүтэн сургаал айлдав. 

	Урьд жил Төвөдөд илгээсэн сойвон Лувсангончог Богдын гэгээний зарлигчлан их дүйнхор бурхан, Лхалү-ээс бүтээсэн доржшүг, дүйнхрын шүтээнд чойжал яв юм, лхам, цанба, шалши, цагаан ногоон дара эх, осоржамаа, гаадам лхаши, Жамбалжамц далай лам, Банчин Балдан-иш, ригсүмгомбо сэлтийн гүндаа; Далай ламын түнрав хөрөг 30 гаруй, Жалсрай ринбүүчийн түнрав 20 шахам, Дагпү ринбүүчийн таалал журам мэт Шамбалын шингод, дүйнхрын модон бар сэлт шинэ бүтээв. 

	Далай ламын тааллыг гүйцээхэд Лхас ерөөл, Сэнбрайгэсүм тэргүүтэнд манз зэд;

	Далай ламын гүндаа хүний хэмжээ илүү хэртэй шинэ бүтээхэд Брайвүн Цогчин дуганд захиа зарлиг алт шарилын шүтээн,

	Жамбалжамцын гүндааг залж шар торго хоргой баримтаг, алтан  суваргын дэргэд 50 хуврагаас 21 хоног тахил өргөл ерөөл, 7 хоногийн үе дүйнхор, 7 хоногийн үе түгжэчэнбо чога, 7 хоногийн үе найдан чога, 7 хоногийн үе жигжидийн дагжүг хуруулав. алтан суварга ринбүүчид мөнгөн мандал уяатай, бад, чимапүрма, жил бүрийн сар бүрд жасад дүйнхор хуруулахын өргөл түм гаруй лан жас тавьж, мөнгө 29500 лангаар ганжуур алтаар бүтээлгэж шарил ринбүүчийн өмнө залах бөгөөд, хэдэн түмэн ланг санд өргөөд тааллыг гүйцээн түргэн залрахын аврал айлтгав.

	Бас багш ринбүүчийн таалал гүйцэтгэхэд Гоманд манз зэд; Жүмэ-д сандуй өдөр гүйцэд; бас зарлигаар илгээсэн мэт Брайвүн Гүнгаарава хоёр Зуу тэргүүтэнд 1000 лангийн тахил өргөж, манал дара эх айлдсан. 

	Сэражэ, Раадод, Дашлхүмбэ, Нитан-ор, Ерва лхари тэргүүтэнд намжал дончод, мандал шива аль олон; Бодала-ийндүйнхордүвчодын үед хуврагуудад нэг нэг лан зэд; Дашлхүмбэ, Гандан, Дүйнхорт өдөр гүйцэд нэгийн хэрэглэл даах ба Пованха-д драгшад түм, дэмчигийн дагжүг; Нянгонпүг, Хаүбрагзон, Чойдин, Бэнгон нугуудад шалши олон; Санагхар-д гомбо түм; Ганданд чойжал түм, дордог, шиви жинсрэг гурав бүтээлгэв. 

	IV сарын шинийн 1-нд жинсрэг,

	Шинийн 2-нд дүлцэнг Туул мөрөнд залснаас мажиг дүвжал ёсны аюушийн дагжэд дүнжэд нямба гурав хоног хураад аюушийн үүднээс даншиг өргөв. 

	Мандлын номлолыг лам гачэн Лувсаншарав айлтгав. 

	Энэ өдөр Цэцэн тойн Гомбожавт да ламын ямба хайрлав. 

	Алтаар бүтээсэн ганжуур, нийт хангал 100, шалши бэгз хоёр 500, дара эх түм, бас 15-ны өдрөөс нааш дашсожон, дүншаг зэрэг олон аврал буув. Цогчин, Цанид-д дара эх зэрэг олон аврал буув. 

	Шинийн 8-нд Цогчин дуганд заларч хүрээ олон хуврагт тэгчэн сожон, их маналын лүн хайрлав. Чагдор хорчэн зэрэг аврал буув. 

	V сард “гомбо чойжал 100, дүгжүү сэлт, дэмчиг гүнригийн шүтээн бүтээхийн учирт гомбо, шалши, гурван гүрэм, сан, часүм олон унших хэрэгтэй” хэмээн айлдав. Бас гомбо чойжал, ловүрлайзол, манал, найдан зэрэг аврал их буув. 

	Шинийн 8-нд тайж Цэдэн бишрэлтийн тойн хиа лам Сандүв даншиг өргөв. 

	17-ны өдөр Урианхай гэлэн Дагва, хүнд Балсан тус тус даншиг өргөв. 

	20-ны өдөр Харчин баарин занги Гүнгаарава даншиг өргөв. Битүүнд Жонон бэйс даншиг өргөв. 

	Засаг Минжүүрдоржийн ах тойн Галдан даншиг өргөв. 

	VI сард Цогчин-д Богд эзний хайрласан шунхан ганжуур, данжуур, Жүд дацанд юм дэлгэр дунд хураангуй, жадамба сундуй тэргүүтэн их аврал буув. Дахин “маань хийгээд маналын цанаг123 дүнчүүрээс дээш, дара эхийн хөрөг түмэн тоотой бүтээх хэрэгтэй” хэмээн айлдав. Бас дэмчигийн дүлцэн, дүвчод 7 хоногийн үе хурж жинсрэг сэлт айлдав. 

	Түүнээс Цанид-д залраад дашсожон айлдсанаас олон шавь жанжүг124-ийн лүн хайрлав.

	Шинийн 5-нд Торгууд ван Цэвэгжав, тэргүүн Жамъянжав нар даншиг өргөв. 

	14-ны өдөр шавь нийт даншиг өргөв. Түүнээс яр хайланд суув. 

	20-ны өдөр Жарго Базармата-ийн ах дүү, гэлэн Гэндэнжамц, Галдан нар даншиг өргөв. 

	Дэргэдээс 7 хоног нямба айлдав. Энэ үед “тэгчэн сожон авч ганжуур хурах хэрэгтэй” хэмээн айлдав. 

	Ачит номун хан донхор хутагтын бие лагшин чилж хамбын ширээнээс чөлөө айлтгасанд зарлигийн амбанаас дамжуулан эзэн хаанаас чөлөө гуйн хүлээсэнд, “Мэргэн цорж Жанчивдоржид хамбын тушаал өгөх хэрэгтэй” хэмээн эзний зарлиг буув. 

	17-ны өдөр амбаны газраас мэргэн цорж Жанчивдорж, лхаарамба цорж Лувсангэндэн нарыг дэргэд дуудаж, мэргэн цоржид тамга ба лхаарамбад ёнзонгийн ямба өгөв. 

	18-ны өдөр дүйнхор хурахын дээр мэргэн хамбаас хамбын ямба хайрласны өргөлд мандал өргөх учрыг сонорт өргөсөнд, “Дүйнхорын ёс мэтээр өргөх хэрэгтэй” хэмээн зарлиг буусанд, мэргэн цорж Жанчивдорж дүйнхор ёсоор мандал өргөсөнд, мандал зангиа адис, бурхан багш 1 тохой хэртэй, дүлва тика ринчинпрэнва мутрын судар сэлт хайрлав. 

	Зоог айраг цайны дараа да лам Цэцэн тойн, Цогчин гэсгүй 2 донир нар Цогчин дуганд хүргэх хэрэгтэй хэмээсэн ёсоор үйлдээд Цогчин-ийн хамбын ширээнд суухтай зэрэг, Цогчин-ийн жасаас мандал гүсүнтүгийн шүтээн тэргүүтнийг өргөв. 

	Мандлын айлтгалыг ширээт цорж Содномдагва зохиов. Богдын гэгээнээс гомбо чойжал, сандуй, хорчэн сэлт айлдав. Ганжуур өөрөө уншиж айлдав. 

	VII сард ганжуур, алтангэрэл зэрэг аврал буув. 

	Сойвон Намжал чухал 16 найдан-ийн хөрөг шинэ бүтээж өргөв. Манал, найдан, сандуй, дүйнхор сэлт хурав. 

	VIII сард дашсожон, гончой түм түм тэргүүтэн их аврал буув. 

	Түүнээс гаеэ хийгээд гэлэнгүүд лүгээ хамт Богдын гэгээнээс лхүнсэд дулдуй мутарт барьснаар ордны үүд чигээс холхон морилж ордондоо залраад найдан чога айлдав. 

	Гэлэнгүүд хөдөө морилов. 

	Шинийн 2-нд Хүрээний баруун даваанд залран сан тавиад ордондоо заларч нийт хангал 3 хоног өргөв. Гомбо, лхам, манал зэрэг аврал буув. 

	12-ны өдөр Жүд дацанд залраад манз зэд өргөв. 

	Түүнээс Цанид-д залраад дамжаа болгоох ба манз зэд, цогламд босогчид хадаг шагнал, мөн дацанд Богд лам, дара эх, 12 зохионгуй, найдангийн хөрөг 7, гаадамбын суваргын шүтээн хайрлав. Энэ үед Далай бэйлийн хошууны номч хунтайж, дэд да мэргэн вангийн тойн Агваан, Вангай аймгийн зайсан Гомбожавчухал, Дарьгангын шавран тус тус даншиг өргөв. Шанзав Дамчойравжаад дүйнхрын дуган шинэ байгуулахыг даатгаж, дуган шинэ байгуулах газарт даш сожон хураад ганжуур туулах хэрэгтэй” хэмээн айлдав. Цанид-д чойжон нийтийн хөрөг ба аюушийн хөргийг хайрлав. 

	IX сарын шинийн 2-нд хорлочэнбо айлдаад үдээс хойш дамжангийн гансо айлдахын учирт дамжангийн балин ба шүтээнд өргөх ямаа хонийг бэлдэж гүйцэхийн завсарт хорчэнгийн дүвтовын лүн хайрлав. 

	Богдын сургаал зарлиг дэлгэр айлдах үед шүтээнд өргөх улаан ямаа цааш хүчтэй цоройсонд, “Дамжан яарч адгасан бололтой” хэмээн айлдаж, элдэхийг зогсоогоод дамжангийн гансо хурав. 

	Энэ өдөр эрдэнэ хувилгаан Жигбрал-ын шүүлэг өргөснөөс орхимжны панс бүхлийг хайрлав. 

	Түүнээс Богд нямба айлдав. 

	Түүнээс “дуган байгуулахад ноджин хорлыг 7 хоногийн турш бүтээх хэрэгтэй” хэмээн айлдаж морилов. 

	Цам-ын тунгийн хооронд дашсожон хурахын үед Сайн ноён Пунцогдаш мөргөхөөр бараалхсанд, “Сайн бэлгэтэй болов. Миний дүйнхрын анхны өглөгийн эзэн чи болов” хэмээв. 

	Үүнээс дамдинсандүвийн нямба сар илүү хэртэй айлдах үед сарын сүүлд “Хамба номун хан, дэргэдийн бараа бологч нар шалши-ийн гансо хурах хэрэгтэй” хэмээснээр хурахын үед гэнэт хур хүчтэй бууж зуны гол мэт лууны дуу ихэд дуурьссанд, “Дамдин сандүвийн хөргийг шунхаар түргэн бүтээх хэрэгтэй” ба “Банчин Лувсанчойжижалцан 3 сүүдэртэй үеийн биеийн хэмжээ мэтээр бүтээсэн адил хөргөөр эх үлгэр хийж Банчин Лувсанчойжижалцанд найман бодисадва хүрээлсэн хөргийг шинэ бүтээх хэрэгтэй” хэмээн айлдаад цамто хураалгүй дахин жигжидийн нямба сар илүү хэртэй айлдав. 

	Түүнээс хорлочэнбо нямба сар илүү хэртэй айлдав. 

	Энэ үед дүйнхрын дуганы нуруу тулах баганыг босгох үед түнлха үргэлж хурдаг шавь Гомбо хэмээхийн нүдний үзэгдэлд нэг шөнө цагаан солонго нэг нуруун дээр татахыг үзэв. 

	Цонхор хагон жинсрэг дэлгэрэнгүй айлдав. Нэгэн үе зарлигаас “Зуны үе дамдинсандүвийн нямба хийвээс аянга цахилгааны цөв зэтгэр ирэхийн гэм буй ёсыг зарим нэгэн өгүүлдэг нь үнэн бололтой. Би ч үүний нямба хийхийн үед цаг бусаар лууны дуу хэдэн удаа чанга дуугарав” хэмээн айлдав. 

	Нямба үүний чөлөө завсарт шашин амьтныг аврахын аргад аврал бүтээх хэрэгтэй, зарим үед дэргэд зоог өргөгч ч буй бөгөөд газар нутаг холоос нүүр уулзахаар ирсэн зарим нэгэн цөөхөнд мөргөлийг хааяахан өглөө. Түүнээс юм дэлгэр дунд хураангуй, сундуй, жамбалцанжод, цэсүн тэргүүтэн их аврал буув. Цанид-д гомбо бум, өргөлт буув. Хүрээний эргэн тойронд амьтны амь тасалсны хилэнцийг арилгахад ганжуур, манал, галсан жанпрэн, дигдив гүнжом, дүншаг, цэсүн сэлтийг бүтээх хэрэгтэй” хэмээн айлдав. 

	X сарын 25-нд “дуган байгуулахад дүйнхор хурлын шавь нарыг санви намтрыг янтай унших хэрэгтэй” хэмээн айлдаад морилов. Түүний сүүлд “сан чога, жүгдор догчэн, найдан хурах хэрэгтэй. Жамъянгийн хөрөг их, янжмаа, осоржамаагийн хөрөг бүтээх хэрэгтэй” хэмээн айлдав. 

	XI сард “Баруун өргөө хийгээд 26 аймагт лхам гурав, жамсран, дашчирав сэлт унших хэрэгтэй. Бээжингийн барын хэв ланз үсэг хадмал жүд, сандэжигсүм-ийн жүд, бурхны хөрөг 300 сэлтийг аймаг тус тусын шүтээнд залж оршуулах хэрэгтэй. Дорви ихтэй аймгуудаас эзэн хаан Энх-Амгалангийн үеийн барын жадамба, мэргэд гарахын орон монгол үсэг хадмал хэрэгтэй” хэмээн айлдав. Түүнээс лхамын данраг, цонхор сэлт айлдав. Нийт хангал, гурван гүрэм, цанба сэлт хурах хэрэгтэй хэмээн аврал буув. 

	Түүнээс дүйнхрын дуган байгуулж гүйцэх лүгээ Дарнатын цагаан бүрээг гурван удаа татаж хамба номун хан Жанчивдорж, гавж цорж, Ялгуусан номун хан Ринчиндорж, эрдэнэ шанзав Дамчойравжаа, да лам Лувсанжинба, да лам цэцэн тойн Гомбожав, Цогчин гэсгүй дөрөвтэй

	100 гаруй хувраг бараа болоод, ёнзон лам Лувсангэндэн, ловон Дагтаа арваар голлон, хуврагийн аймаг 14-ээс Банчин Балдан-ишийн зохиосон найдан, ринчинпэнрва тавиад мялаах тэргүүтнийг айлдав.

	Түүнээс дүйнхрын сангаас ялгуугсан очирдарь тэргүүтэн тахил хэрэглэл оруулсан аймагт зул няндар өргүүлэв. Богдын гэгээнд ч ялангуяа бэлгэтэй барьсан идээ тэргүүтнийг өргөн, лам ноёд ба цанид дацангийн гэсгүй нар, зайсан лам бүгд хишиг хүртлээ. Сайн нугуудад хайр шагнал, хурим хайрлав. 

	Шинийн 3-нд далха, сан их бага тавихын үед цагаан бүрээ бишгүүр 3 удаа татуулж, тэдэнд хайр шагнал хайрлав. Тэр үед олон хуврагт зарлигаас Жамсран-д авид, шалши-д бага гомбо хэмээн гадна дотнын хоёр сахиусанд даатгахын угт энэ 2 сахиусны хөргийг бүтээх бөс дэвсгэр будганд элдэв адист нандин зүйлс ба дээдэс олны хамрын шунх зэргийг хольж, гэлэн Чүлтим бүтээлээ. Чүлтимд “Чойжон сахиус цөв барцад их болсон ч шашны тусад гэмгүй” хэмээн айлдав. 

	Шинийн 4-нд дуганы нуруу босгохын учирт дүйнхрын хурлын шавь нар сагар зохиохын үед дунд нь ширээ засаад “Намайг сууж байна хэмээн бодох хэрэгтэй” хэмээн айлдав. Сагарын улсаас срүнхор (сахиусан хүрээ) дэлгэр, орныг тэтгэгчид балин өргөөд сагар хийв. Тэр үед өвлийн гол ч хүйтэн салхи ихгүй, Шригамбазар хэмээх үгийн завсар хүрэх лүгээ гэнэт улаан салхи хүчтэй босож цааш нааш үзэхэд ч бэрх болсонд, “Бэлгэ сайн” хэмээн баясан таалж доржшүгийн доромбүл айлдав. Сагарын хуврагуудад хайр хишиг ч хайрлав. Тэр өдрөөс эхлээд дуган байгуулах газарт асар байгуулж богдын сэнтий засан дүйнхрын хөрөг дэлгэж, гурван шавьд дэмчиг дүйнхрын жүд, лэнши до уншуулав. шидтэний эрхэм Жодвидоржийн хөргийг бүтээлгэж, бурханчид хайр хишиг ч хайрлав. Дүйнхор хурлын шавь нараас хоёр сэнтий өргөснөөр нэгд нь Жалсрай ринбүүчийн гүндааг залах, нөгөөд нь Богдын гэгээнийг өөрийг залрахаар бэлтгэжээ. Түүнээс бүрээ дохио 3 үе урт татаад найдан чога дашчирав сэлт хураад хурим манз зэд хайрлав. 

	Шинийн 8-нд найдан түй өргөв. Шинийн 9-нд сан чога айлдав. 

	Шинийн 10-нд ёнзон ринбүүчийн зарлигаар Лүеива ёсны дэмчигийн жинсрэг айлдав. 

	11, 12-нд дэмчиг айлдав. Бас дэмчиг сан, бага манал сэлтийг унших хэрэгтэй хэмээв. 

	20-ны өдөр нар уулын оройд ургахад дуганы гадна тал гүйцээсэнд сан айлдаад, хамба номун хан тэргүүтэн сэмбрэн өргөж бурхан багш найдан сэлтийг дуганд залан, сүүлд дахин сэмбрэн сэлттэй Богдын гэгээнийг залж, дахин сэмбрэнтэй алтан ганжуурыг дуганд залав. 

	Ригсүмгомбын сүмээс чойжал лхамын шүтээнийг залж, чойжалыг нар зөв лхамыг нар буруу тойруулан дотор нь залжээ. Богдын гэгээнээс дуганы нэрийг Дэчингалав гүндүгэви повран хэмээн нэр хайрлав. Лам ноёд хурлын шавь нарт мөргөл хайрлаж, хурлын шавь нараас сэнтий өргөсөнд, мутрын дүйнхрын хөрөг, норовпрэнва-ийн мутрын судар хайрлав. 

	Түүнээс сан тавихын үед цагаан бүрээ зэс бүрээг ээлжээр дуган дээр татуулж, “Сар бүр энэ мэт татах хэрэгтэй” хэмээн айлдав. Түүнээс жамбалцанжод, дүйнхрын жүд, найдан чога, даншүг айлдав. Богдын гэгээнд мандал, найман зай өргөсөн гавж аграмбууд цогламд босож, 8 хувраг дэмчиг 5 бурхантын дагжэд, дүнжэд хурав. Цэцэн тойн, да лам Гомбожав, дүйнхрын гэсгүй, чандмань сойвон Ядамжавт умзадын суудал хайрлав. 

	21-ны өдөр дүйнхор цогчод айлдав. Өдөр бүр 8 хувраг дэмчиг хурах хэрэгтэй хэмээн буув. 22-ны өдөр хангалын балин адислаж 3 хоногийн үе нийт хангал хурав. Амбан ван нараас мандал өргөв. 27-ны өдрөөс эхлэн 3 хоногийн үе жилийн сүүлийн их хангал хурав.

	29-ны өдөр дүгжүү дором доржшүгийн дором лугаа хэлбэр адилыг хийлгэв. Жамбалцанжод, сэдэд, цагаан ногоон дара эхийн магтаал тэргүүтэн хурах хэрэгтэй” хэмээн айлдав. Энэ сард дэмчиг 5 бурхант, нийт хангал 7 хоног, жинсрэг дүйнхор сэлт хурав. Барга Солооны дэмч лам Самдан даншиг өргөв. Цанид-д дара эхийн хөрөг зургааг хайрлав. Аюуш, бурхан багшийн танка 3, дүншаг 35, дара эхийн хөрөг 1000 зэргийг шинэ бүтээсэн ба эзэн хааны амгалан айлтган, амгалангийн элчийн хамт Далай лам, Банчин богдод бэлэг илгээв. Ядуу хоосонд өглөг өгч амьтны амь олныг аварсан нь урьд мэт буй. 

	1807 он

	Сайшаалт ерөөлтийн 12-р он Равжүн хэмээх гал туулай жилийн

	Цагаан сарын Цэдэрийг Дэчэнгалавын-д хурав. Лам ноёдоос шинэ жилийн амгалан айлтгасны сүүлд бурхны магтаал додбрин жамц, дүйнхор хураангуй жүд, найдан сэлт айлдав. Дэчэнгалавын-д 8 хувраг шавь дэмчиг, нийт хангал,

	Шинийн 2-нд хорчэн аравнай, дордүй, сан сэлт айлдав. 

	Шинийн 6-нд дүйнхор дэлгэр хурав. 

	Шинийн 7-нд дүйнхор хурж, энэ өдөр Төвөдөд илгээсэн сойвон Гончог ирж, шүн-ээс Далай ламын үргэлж асаадаг баримтаг нэг гүйцэд, мутрын хонх дамар 1, нандин аюуш, алт мөнгө нарийн хээлж бүтээсэн юм дэлгэр дунд хураангуй, дүйнхрын гүндаа, барын доржшүг тэргүүтэн буусан учир, сангаас буулган донир Содномбилигтийг илгээж, тэрээр сойвонд хадаг хайрлаад, “Би дүйнхрын дуган шинэ байгуулснаас Дэчингалав гүндүгэви повран нэр өглөө” хэмээв. 

	Сэмбрэн-ээр Далай ламын нандин шүтээнийг дотор заллаа. Богдын гэгээний Дундадын тугдамд заларч, шүн-ийн шүтээнийг өргөх үед сэнтийнээс босож айлдав. 

	Жэдүн хутагт, Шадлин хувилгаан, Гүжэр хамба, зарлигийн түшмэдээс айлтгав. 

	“VII Далай ламын гэгээнд ламын ачийг хариулагч дэргэдийн эрхэм шавь Банчин Балдан-иш адил бусад шавь хэн ч эх адаг дунд гуравт гарсангүй болой. Одоо үе VIII Далай ламын гэгээний үед Жавзандамба ринбүүчи адил ач ихтэй бусад хэн ч гарсангүй буй хэмээн саяхан мэдсэн буй” хэмээн айлдсанд, Богдын гэгээн алгаа наманчлан, “Лам Очирдарийн гэгээнд тааллыг гүйцээх буяныг бүтээсэнд Жэдүн ринбүүчи тэргүүтэн дэргэдийн шавь нар баясах болсон нь ламын шар үсний сүвийг тахих болсон мөн” хэмээн зарлиглаад баясан айлдав. Төвөдөөс цанид дацангийн ламд айлтгасан хүн лхаарамба Дамбачойдарыг залж ирсэнд түүнд давхар дэвсгэр хайрлав.

	Шинийн 8-нд сожонтой манал, найдан, 8 балин, дүйнхор сэлт хурав. Ерөөл тарах хүртэл өдөр бүр дэмчиг нийт хангал хур хэмээн айлдав. 

	Шинийн 9-нд Төвөдөөс ирсэн нандин шүтээдийг сэмбрэн лүгээ Дэчэнгалавын-д залав. Түүний сүүлд Банчин богд, Жэдүн ринбүүчи, Шадлин хувилгаан тэргүүтэн лам ноёдын бэлгийг өргөв. Жүд дацанд дара эхийн хөрөг 8, Цанид-д маналын хөрөг, мижодва сэлт хайрлав. Энэ өдөр дэргэдийн ламчодви түй өргөж, магтаал цог өргөв. Жүд дацангийн хэдэн шавь дэмчиг Лүеива, манал, дэмчиг лханаа, нийт хангал сэлт хурав. 

	11-ны өдөр Жүд дацангийн шавь нарыг дэргэд дуудуулж сандуй дэлгэр хуруулав. 12-ны өдөр Жүд-ийн шавь нартай гомбо чойжон хурав. Үдээс хойш ламчодва, түй, Балдан-ишийн найдан, балдан сасүм, донба лана, түнрав, даншиг хурав. 

	13-ны өдөр дэмчиг жүд, аравнай хураангуй, үдээс хойш ламчодва айлдав. 14-ны өдөр үдээс урагш сандуй айлдаад зоог их ерөөлд залрав. Энэ үед 3 үе дэмчиг гарви бумба бүтээснээс 15-ны өдөр өглөө эрт дэмчиг гарви дагжэд дүнжэд хурсны сүүлд нар уулын оройд тусахад Дэчэнгалавын ширээнд залж дэмчиг гарви үүднээс дэлгэр даншиг өргөв. Ламчодва, түй өргөөд Цогчин дуганд сожонд залрав. “Энэ өдрөөс эхлэн сар бүрийн 15-нд дүйнхор дэлгэр хурах хэрэгтэй” хэмээн айлдав. 

	16-ны өдөр дэмчиг, дүйнхор хурав. Хэдийний дэмчиг гарви бумба бүтээсэн рашаан тахилын ширээн дээр хоног удсан, хүйтэн эрч ихтэй боловч хөлдсөнгүй тунгалаг байв. 17-ны өдөр дүйнхор хурав. 18-ны өдөр дүйнхор цогчод хурав. 19-ны өдөр сэдэд унш хэмээн айлдав. 

	20-ны өдөр Авга ван Маньбадарын хошууны Чойдог, занги Молом, Жанжин бэйл Гомбоцэрэнгийн хошууны тайж Дамдинжав тус тус мандал өргөв. 22-ны өдөр “Сэдэд, дара эх унших хэрэгтэй” хэмээн буув. 25-ны өдөр Жүд дацангийн шавь нар сандуй, 29-ны өдөр нийт хангал, дүгжүү; битүүнд нийт хангал, манал дэмчиг хурах хэрэгтэй хэмээн буув. 

	II сарын шинийн 1-нд лхамын данраг зэрэг аврал буув. Шинийн 3-нд дүйнхор, шинийн 8-нд найдан, манал сожон; 15-нд дүйнхор, ламчодва, гонгор; 18-нд дүйнхор хурав. “Үүнээс эхлэн 18-ны өдөр болоходдүйнхор ёнзог, жанрайсэг 1000 мутарт, Далай лам Жамбалжамцын хөргийг дэлгэж пагдод хурах хэрэгтэй” хэмээн айлдав. 

	10-ны өдөр Сөнөдийн тойн гэлэн Дагва мандал өргөв. 24-ны өдөр дэмчиг лханаа зэрэг аврал, 25-ны өдөр сандуй айлдав. 26-ны өдөр түнлха, дашчирав, нийт хангал сэлт хурав. 

	28-ны өдөр майдар эргэх үед Дэчэнгалавын дээр цагаан бүрээ 3 үе татуулж майдар эргэхээр зарлав. хойд үүднээс дотогш залрав. Дэчэнгалавын-д дүйнхор хураангуй жүд-ийн эхнээс лүнг нэгэн тунд айлдав.

	29-ны өдөр нийт хангал, дүгжүү хурснаас жигжидийн дүлцэн сачог үйлдэв. Бэйс Доржбалын хошууны гэлэн Цэдэн, Сайн ноёны Эрдэнэ хутагт, Урианхай Дунд гүний хошууны гэлэн Ишдорж, засаг Сампил хатан сэлт, Зүүн Сөнөдийн ван Балжоряринпэлийн хошууны занги Гончогжав, Сайжрах, Урианхай Дунд гүний Балданжамц, буян үйлдэгч Цэнгэлт сүмийн жас, да Сэцэн хааны гэлэн Данзанжамц, Түшээ гүний хошууны Лувсандорж, гэцэл Лувсандорж, Далай бэйл хошууны Цээсүрэн тус тус мандал өргөв. Доржшүгийн шүншиг ба аравнай айлдав. 

	Битүүнд Дэчэнгалавын-д жигжидийн дагжүг, Цогчин дуганд залраад дүйбрэл сожон айлдав. Гүн Дэлэг дайчин, засаг Гомбожав нараас айлтгаснаар гомбо, лхам, аюуш, ширчмаа сэлтийн жинан хайрлав. Түүнээс гүнригийн шүтээнд шүншиг өргөх лүгээ аравнай товч айлдсанаас 4 зүгт часүм айлдав. Түүнээс Жүд дацангийн дүвчод-д залраад, ламрим чэнбо, чагдор хорчэн, гомбо, жамъян сэлтийн хөрөг хайрлаж, дацан ловонг дацан ширээнд суулган соном хадаг, их умзадад дэвсгэр олгон хадаг хайрлав. 

	III сарын шинийн 1-нд лхам, шэгдор, дүйнхор сачог зохиож, бичээч умзад Лувсанцэвээн Ёндон нарт зарлиг буулгаж дүйнхор товч жүдийг алтаар бичүүлж бүтээв. Урианхай Дунд гүний хошууны гэлэн Галсанданзан Баруун Сөнөдөөс шавьд өргөгдсөн номч билигт гэцэл Жигмэд, Дарьгангын гэлэн Лувсанчойнпэл нар тус тус даншиг өргөв. 

	Шинийн 2-нд дүйнхор айлдаад, Дэчэнгалавын-д жал-ан (rgyal brngan) сан айлдаад “Үүнээс хойш жил бүр энэ мэт тогтох хэрэгтэй” хэмээн айлдав. Энэ үед лам ноёдод хурим хайрлав. Дүйнхорын сагар зохиохын үед амбан ван, эфү ван ноёдыг дуудуулж, сагар хийх хүнд баранзад нанзад чимзод соном хадгийн шагнал хайрлав. 

	Шинийн 3-нд өглөө эрт сачог айлдсаны сүүлд жигжидийн дагжүг айлдав. Шинийн 4-нд Дамбадаржаа хийдийн лам Ганжуурцэдэн бие тавгүйд зориулга айлтган мандал өргөв. Жанжин бэйл Гомбоцэрэнгийн дүү тойн мандал өргөв. Гэлэн Дорж дүйнхор дүйжүд-ийн эхний 3 бүлэг, гэцэл Содномцэрэн дүйнхор дүйжүд-ийн бүтэн шүүлэг өргөсөнд хайрхишиг хайрлав. 

	Шинийн 7-нд аравнай товч айлдав. Шинийн 8-нд сожонтой манал, найдан сэлт хурав. “Энэ өдрөөс өдөр бүр үдээс хойш сахиус хурах” учрыг тогтоов. 

	Шинийн 9-нд ноджин хорло аравнай, шалши, жамсран, өргөлт сэлт хурав. 10-ны өдөр сэмбрэн сэлттэй их мөнгөн дэмчигийг Дэчэнгалавын-д залав. Аравнай хураангуй айлдан, дэмчигийн жүд, жадамба уншуулав. 

	11-ны өдөр жигжидийн дагжүг айлдан, ёнзон ринбүүчи Лувсангэндэнгээс жигжидийн бацагийн ван, гонгорын жинан сонсов. Зүүн Сөнөдийн занги Ванжал, тойн Лувсаняринпэл, Урианхай Дунд гүний хошууны гэлэн Ишгалдан тус тус мандал өргөв. 

	12-ны өдөр жигжидийн дагжүг, жайви жинсрэг айлдав. Дүйнхор хот мандлуудад дүйнхрын чога, бумба, дүнжэд, лажүд, лам налжор, Шамбалын ерөөл, Далай лам, Банчин богдын түнрав сольдэв, дүйнхор дүйжүд-ийн II бүлгийн лүн хайрлав. Дүйнхорын шүтээнд шүншиг аравнай айлдав. 

	13-ны өдөр дүйнхор хурахад багш ринчүби 2 шавьтай, гачэн лам Лувсаншарав нар зоогт бараа болж хурлын уншлага урьд мэтийн дээр Банчин ринбүүчийн түнрав сольдэв айлдав. Гожор-т жамбалцанжод, юм, сэдэд сэлт хуруулав. 

	14-ны өдөр Түшээт хаан Цэдэндорж хатан агь сэлт дүйнхрын өглөгийн эзэд болохыг айлтгаад дуганы баганын бүрээс дөрвийг өргөв. Жугар125 зохиогоод, чодгар-ын бүжигчинд шагнал өгөв. 

	15-ны өдөр Жалсрай доржчангийн гэгээний сангаас дүйнхор хурахыг айлтгасан мэт шавь нараас дүйнхор дэлгэр цонхор сэлт хурж, сойвон Лувсангончог Жалсрай гэгээнийг орлож Богдын гэгээнд мандал гүсүнтүгийн шүтээн өргөсний сүүлд, Богдын гэгээн сэнтийгээс буугаад нүүр баруунш хандан гурав мөргөж Жалсрай гэгээний шүтээнд 5 өнгө няндар багц хүж өргөв. Хүрээний олон хувраг тус тусаас цай хурааж дэргэдийн дүйнхрын жасад хандив өргөв. Дүйнхор хурсан идээнээс Цогчин, Цанид, Жүд, Мамба, Зурхай дацанд хүртээв. 

	16-ны өдөр Намжал жонон гүн тэргүүтэн дүйнхрын өглөгийн эзэн болов. Түшээт хаан хатан сэлтэд ламын налжор-ын лүн хайрлав. 19-ны өдөр тойн Чогдог тэргүүтэн 13 хүн дүйнхор хуруулав. 

	20-ны өдөр амбан ван эфү тэргүүт 3 хүн дүйнхрын өглөгийн эзэн болж цогчод ч өргөв. 22-ны өдөр гэцэл Содномцэрэн дүйнхор дүйжүд- ээс 60 цаасны шүүлэг өргөв. Сангийн нярав Уран тойн дүйнхрын өглөгийн эзэн болов. Эрдэнэ хувилгаан Гунгаадорж, Жонон бэйсийн тойн Агваанлхүндүв, дэд да мэргэн ван Доржжавын хошууны Батжаргал, тайж Жигмэддорж, Далай бэйлийн хошууны суурь хийдийн жас тус тус мандал өргөв. 

	23-ны өдөр хиа лам Ядам зэрэг гурван хүн дүйнхрын өглөгийн эзэн болов. Энэ өдөр дүйнхрын вангийн чога, цогчод сэлтийн лүн хайрлав. 

	24-ны өдөр Дайчин гүн нар дүйнхрын өглөгийн эзэн болов. Дайчин гүн, Дархан номун хан тус тус мандал өргөв. 25-ны өдөр засаг Цэвэл нараас дүйнхрын өглөгийн эзэн болов. 

	26-ны өдөр Ялгуусан хутагт тэргүүтэн дүйнхрын өглөгийн эзэн болов. Эфү вангийн хошууны Дэчэн, Дөрвөд вангийн хошууны гэлэн Дара, Далай гүний хошууны цорж Лувсанмоломчүлтим, тойн Балсан, тайж Авид, гэлэн Дагважамц тус тус мандал өргөв. 27-ны өдөр Ринчин диянч нараас дүйнхрын өглөгийн эзэн болов. 

	28, 29-ны өдөр хиа лам Молом, Вангай аймгийн шавь Гончог нар дүйнхрын өглөгийн эзэн болов. Битүүнд Жанжин бэйлийн хошууны Хайдав, Дорж нар дүйнхрын өглөгийн эзэн болов. Цонхор ч өргөв. Гэлэн Дэмбэрэл, гэцэл Содномцэрэн хоёр дэмчиг дүйжүд-ийн шүүлэг өргөсөнд маш гайхан баясаад шагнал хишиг их хайрлав. Түүнээс дүйнхрын жинсрэг айлдав. Нийт хангал, дэмчиг хуруулав. 

	IV сарын шинийн 1-нд лхам, өргөлт, жинсрэг ч айлдав. Шинийн 2-нд далха, ламчодва, дашчирав хурав. Дүлцэнгийн ус залж гүйцсэний сүүлд зүргэсэр126-ийн [?] урьдхан гэлэн Агвааншарав, Махешвар, Доржжавын хошууны гэлэн Ишдондүв, модон өртөөний Бордоцэрэн, дэд да мэргэн вангийн хошууны юм Галсан, Лувсанжамц, Цэцэн гүний хошууны Балжор, тайж Балдар, Бүргэд, Засаг азрын хошууны хиа Содном, дэд да ван Доржжавын хошууны Жамъянчойдор, тойн Довдон, Содномдаш, 22-р өртөөний хүнд Гомбодаш, гэцэл Агваанбалдан тус тус мандал өргөв. 

	Шинийн 3-нд дүйнхор дүйжүд-ийн лүн хайрлав. 

	Шинийн 4-нд тусыг хэрэглэх зарим нэгэнд хүссэн номын лүн хайрлав. Авга бэйлийн Махабалын хошууны гэлэн Даржаа, Амарбаясгалант хийдийн гэлэн Содномжамц, Да гүний хошууны хиа Намжал тус тус мандал өргөв. 

	Шинийн 8-нд сожонтой манал их бага, найдан, драгшад тэргүүтэн хурав. “Энэ өдрөөс шинийн 8 бүрд Мамба дацанд их манал Гүндэлин дацангийн ян дангаар хурах хэрэгтэй” хэмээн айлдав. 

	10-ны өдөр дэмчиг нагво жинсрэг айлдав. 11-ны өдөр намжал дацангийн журам мэт намжал дончодын ян хөгжим тэргүүтнийг сургалаа. Да мэргэн вангийн хошууны Лувсан, Лувсанчойнпэл, Гомбожав, цэцэн гүний авхай Цэрэнжид, ахай гүний захирагч Гомбожав тус тус мандал өргөв. Засаг Минжүүрдорж “Эзэн хааны пүнлүүний дээж” хэмээн торго, жанч, мөнгө өргөв. 

	13-ны өдөр Цогчин хурал тархахад зоог өргөв. 14-ны өдөр ерөөл ба мандал шива айлдав. “Янсан, сундуй, дара эх унших хэрэгтэй” хэмээн айлдав. 

	15-ны өдөр намжал дончод хурснаас “Үүнээс хойш 15 бүрд үргэлж хурах хэрэгтэй” хэмээн айлдав. 16-ны өдөр 16 шавь дүйнхор хурав. Дэд да вангийн хошууны хиа Тогтох, Далай бэйлийн хошууны Дондүв,

	Эрдэнэ да вангийн хошууны Дондүв, хэбэй127 засгийн гэлэн Лувсан тус тус мандал өргөв. 

	17-ны өдөр дүйнхор хурав. 18-ны өдөр дүйнхор цогчод хурав. Донхор хутагт уулзахаар бараалхав. 19, 20-нд дүйнхор хурав. Жанжин бэйлийн хошууны Ганжуур, дэд да мэргэн вангийн хошууны Лувсанжамц тус тус мандал өргөв. 

	22-ны өдөр Дархан бэйл тэргүүтэн дүйнхрын өглөгийн эзэн болов. Дүйнхор дүйжүд-ийн лүнгийн дутууг гүйцээв. Түнлха-ийн үргэлжийн хангал Бадам ёга-ийн хувраг нийт, Ноён хамцан, Эрхэм тойны аймгийн нийт шавьд цанба шивдагги гансо лүн, Жалсрай ринбүүчийн зохиосон сан тахил Додгүр чилва сэлтийн лүн хайрлав. 

	23-ны өдөр нийт хангал, дүгжүү хурав. Богдын гэгээнээс Богд ламын бүтээл үндэсний шашин умар зүгийн зах хязгаарын энэ оронд дэлгэрвээс юутай сайн хэмээн таалснаас нэг бүтээлийн аймаг байгуулах учрыг Далай лам, Банчин богд, Жалсрай гэгээнд айлтгаснаар барцад цөв ирэх тул аврал их олон хэрэгт хэмээв. гүсүнтүгийн шүтээн тахил хэрэгтнийг шинээр бүтээж, ялангуяа бүтээлийн орны гол шүтээнд бурхан очирдарь дэмчиг гарво дара эх сэлтийг бүтээгээд Богдын гэгээн өөрөө тухайлан додсол зарлиг ном аравнай айлдан, бурханчдад хайр шагнал их хайрлав. Бурхан ба ламын үзэгдэл үргэлж тасралгүй айлдсан бөгөөд бошгийг олсон бүтээлчийн эрхэн Дагпү ринбүчигээс “Бүтээлийн орныг хойд зүгт байгуулах ба диянч шавийн тоо жарыг ашид суулгаваас сайн” хэмээн айлдсан мэт Цэцэн тойн гэсгүй да лам, дүйнхор умзад Чойдог, сойвон Гарамдаш нарт “бүтээлийн орон байгуулахыг бодогтун” хэмээн захиа зарлиг өгөв. 

	24-ны өдөр нар уулын оройд тусахад дэргэдийн 55 шавь гомбо чойжал хурав. Бүрциг-ийн аймгийн Дэлэг тэргүүтэн мандал өргөв. 

	25-ны өдөр гомбо чойжал, сандуй хурав. Энэ өдөр Богдын гэгээн шүншиг өргөж аравнай айлдаад зарим нэг лүн хайрлав. 26-ны өдөр гомбо чойжал, ламчодва, пунцог гүсүм, намдаг ганрима хурав. Дэчэнгалавын жахар дорчэн хурах учирт 3 хоног бүтээснээс 27-ны өдөр ёнзон ринбүүчи Лувсангэндэн сор залав. Энэ өдөр Цогчин дуганаас хамба номун хан Жанчивдорж дугар догчэн-ийн сор залав. Сэцэн хааны хошууны тайж Лхасүрэн мандал өргөв. Битүүний өдөр нийт хангал ихийн балинг адислав. 

	V сард нийт хангал, лхам, ловүрлайзол сэлт хурав. Шинийн 2-нд нийт хангал тэргүүтэн сан сэлт хэрэгтэй хэмээн буув. “Нийт шавиас хандив хурааж их манал шүтээнийг бүтээх хэрэгтэй” хэмээн айлдав. Сан, түнлха, намсрай сэлт хурав. Дэргэд шавь нар аюушийн чога хурав. Энэ үед лхаарамба Дамбачойдарт гурван давхар олбог түшлэг хайрлав. Эрдэнэ шанзав Дамчойравжаа шанзваас чөлөө айлтгасанд Богдын гэгээн чөлөө хайрлахыг хүрээний амбан вангаар дамжуулан эзэн хааны алтан сонорт сонсгож, “Тэр ёсоор болно” хэмээн өртөөгөөр зарлиг ирлээ. Бас дахин сойвон Лувсангончогт шанзавын тамгыг өгвөөс болох үл болохыг өртөөгөөр асуусанд, зарлиг буусанд “Тамгыг түүнд өгч болно” гэжээ. Шинийн 9-нд Дэчэнгалавын-д Богдын гэгээнд шинэ шанзав мөргөн ёслов. 

	Шинийн 8-нд Дэчэнгалавын манал, ригсүмгомбын өмнө сожонтой манал хурав. 

	Очирдарийн өмнө Богдын гэгээнээс гомбо, драгшад, шалши, цогчод сэлт, Дэчэнгалавын-д залраад шалши сэржим айлдав. 

	Энэ үед Дундадын-д дагжүг, аюуш айлдах үед шанзав Лувсангончог мөргөл айлтгасанд, урьдын шанзавын журам ёсоор олбог түшлэг, хайр шагнал хайрлав. 

	Тэрээр тахилын ордод няндар мөргөл гүйцээж, яамны тамгын оронд шанзавын суудалд суув. Энэ өдөр шанзав Богдын гэгээнд мандал өргөөд, зоог дээр дуулсанд зоогийн хишиг хайрлав. 

	Богдын гэгээний зарлигаас “Урьд бидний бурхан багш амьтан нийтийн тус амгалан гарахын орон, ялангуяа таван цөвийн цагаас үйл нисваанис зузаан харанхуйг арилгахын нар нь маналын судар найман зуут хэмээн таалж номлосон. Түүнээс Өндөр гэгээн Лувсандамбийжалцан тэрээр Төвөдийн оронд заларч V Далай ламын гэгээнд алтан мандал тэргүүтэй их өргөл өргөж, маналын судрын чога-ийг номлож хайрла хэмээн айлтгасан мэт «Маналын чога хүслийг хангагч чандмань эрдэнийн хаан» хэмээх үүнийг номлосныг энэ зүгт ихэд өрнөн дэлгэрүүлээд Огмин-ийн оронд заларчээ. 

	Түүнээс 85 жил болжээ. 

	Тиймээс одоо Өндөр гэгээний таалал мэт равжүн 14-р гал туулай жил мөн. 

	Балингийн ялгамж их хийгээд цөвийн цагийн доройтлыг амарлиулахын тулд аймаг дацан тус тус их маналыг уншуулахыг тогтоож, сүсэгтэн шар хар нарт хэрэгтэй. 

	Их маналыг уншиж эс чадагчдад Банчин богд дээд дүрийн зохиосон бага манал, их бага манал алийг ч уншиж чадахгүй хүн бол маналын тогтоол тарни нэрийн тарнийг уншваас магад хэрэгтэй. 

	Шавь нар нийтээс тус тусын сүжиг бясалгал, дорвиос хамаарч хандив хураагаад маналын их гүндаа бүтээх хэрэгтэй гэсэн буяны сануулга өглөө. 

	Өөр өөрийн хэрээр гурван үүдний буянд шамдваас тус амгалан гарах нь шүтэн барилдлагын жам ёс мөн. Шавь нараас шагшаабад асар ариун сахихыг хичээх, амьтан бүгд 10 буянд шамдах хэрэгтэй. Наад зах нь маань, дара эх, мэгзэм унших, мөргөл эргэл тахилыг хичээ. 

	Ялангуяа олон хуврагаас суртгаал ариун цэврээр гол барин бурхны шашин эрдэнэ санаа чиглэх хэрэгтэй ёсыг хуйлруулсан авахыг дахин дахин сануул. 

	Би Төвөдөд очиход хэмжээ төгөлдөр дээдсийн лүндэнд Халхын оронд цөвчөө бага сага болох тул осоржамаа ба дара эх шинэ бүтээсний дотор шүншигт зүрхэн тарни хийгээд намжалмаа сүн аль олон оруулах хэрэгтэй. 

	Ганжуур шинэ бүтээж намжалмаагийн сүн-ээр амилж үйлд. Сачог аль олон, сахиусны гансо принзол, дара эх аль болон бүтээх хэрэгтэй хэмээн зарлигласан тул бүтээхэд шамд. 

	Би өдөр шөнөгүй аврал гүрэм тасралгүй хийж байдгийн тус мөн болно” хэмээн зарлигласан мэт шанзав Лувсангончог зарлиг ёсоор зарлуулав. 

	18-ны өдөр заримд жамбалцанжод, гэлэн Данзан цомбу мартид, шанзав асан Дамчойравжаа цасүрийн лүн хэрэгтэй хэмээн айлтгасан мэт хамба номун хан Жанчивдорж, ёнзон багш хамба Лувсангэндэн, эрдэнэ шанзав Лувсангончог, хоёр да лам тэргүүтэн олонд хайрлав. Энэ өдөр дэмчиг гарви үүднээс даншиг өргөв. Тайж Цэдэн бишрэлт тэргүүтэн шар хар олноос хүссэн ном айлтгасныг айлдаад, дараа Богдын гэгээнээс таалал шийдэмгийгээр Банчин Балдан-ишийн зохиосон мандал шива-ийн чога, дэмчиг гарви цэдэв, даншиг сэлтийн лүн хайрлав. Хувилгаан Гомбожав, Зүүн Сөнөдийн тавнан Цэдэн, Сэцэн хаан хошууны тайж Дхармашри, лам Шарав тусаас мандал өргөв. Гурав хоногийн үе дүйнхор цогчод хураад, сахиус ловүрлайзол, өргөлт сэлт айлдав. 

	21-ны өдөр Чин сүжигт номун хан дүйнхор хурлын өглөгийн эзэн болов. 

	Ригсүмгомбын дэргэд гачэн Лувсаншарав тэргүүлэн 10 гэлэн 7 хоногийн үе сажүд бумба бүтээж хурахад, сүүлийн өдөр Богдын гэгээн заларлаа. Чин сүжигт номун хан айлтгасан ёсоор эрдэнэ шанзав да ламын тэргүүлсэн 70 хүнд манзушир ёсны цэвээн, нинбо донсүм, ганданлхавжама, дүйнхор ламын налжорын лүн хайрлав. 

	Чин сүжигт номун хан, шанзав асан Дамчойравжаа тус тус даншиг өргөв. 

	Гавж Гомбын айлтгаснаар 10 хүнд цагаан дара эхийн цэдэвийн лүн хайрлав. 

	Дүйнхор ловон, гэлэн Гомбо, гэлэн гавж Дагвадаг, гэлэн Лувсанцэдэн есөн хүнд диянд суухын учир Дундадын тугдамд мөргөл хайрласнаас, Жалсрай гэгээний зохиосон ламын налжор Ойдүв дүдзи чарвэв-ийн лүн хайрлаж, түүний судрыг, “та нар ном хийхийн учирт” хэмээж Богд лам эцэг хөвгүүний хөрөг хайрлав. 

	Энэ үед Богд лам найман нөхөр сэлттэй дор шүншиг аравнай айлдан, сахиусны гансо принзол айлдав. 

	Гомба гавжид Богдын зарлигаас, “Та диянч нар дара эх цанжодыг үргэлж аманд уншин, ядам дэмчигт шүтэх хэрэгтэй” хэмээн айлдсанд, тэд нар эдгээрийн лүн айлтгав. 

	Дэмчигийн бүтээлийн арга дэчэнжунай, жамбалцанжод, дара эх, чанбү мартид, дэмчиг гарви цэдэв, даншиг, цэ чогжинма, сэршүнма сэлтийн лүн хайрласанд, мандал гүсүнтүгийн шүтээн олбог түшлэг өргөв. 

	Гурван цагийн бурхан, найдан тэргүүтний 30 хөрөгт шүншиг аравнай өргөв. Түүнээс диянд залрахад Богд ламын гаабум тэргүүтэн мутрын олон судар, Өндөр дүрийн нандин шүтээн, Төвөдөөс залж ирсэн нандингуудаас хувааж дияаны оронд залав. Чөлөө завсарт дияаны орон байгуулсны гүрэм олон, ном зарлигийг ч хайрлав. 

	VI сарын шинийн 1-ны өглөө эрт дияаны оронд заларч очих тухай 60 гэлэнгийн аймагтай хамт, лхам өргөлт хурсны сүүлд, Улиастай Улаан байц хэмээх газар даяанчийн  хийдийг шинэ байгуулахын учирт урьдын Жалсрай ринбүүчи ба Дагпү ринбүүчийн бошго “Дияаны орон шинэ байгуулахад Богдын гэгээн өөрөө заларч дочи-тиг128, дэр бум, дашсожон, жинсрэг айлдваас сайн” гэж буусан мэт туулай цагт хүрээнээс залрав. 

	Хамба номун хан Жанчивдорж, багш хамба ринбүүчи Лувсангэндэн, гачэн цорж Лувсаншарав зэрэг цорж лам нар, шанзав Лувсангончог, Цогчин гэсгүй умзад тэргүүтэн хэргэмтэн нар бараа болж, Хүрээний дагшаа үдийн газарт хүрэв. 

	Дамбадаржаа хийдийн дэд лам гавж Тавхай, сойвон гэсгүй донир нар уулзахаар бараалхаж амгалан айлтгав. Нэг хувраг хиа лам болж жолоодсоноос шинэ мөргөл хайрлав. Түүнээс Дамбадаржаа Дашчойнхорлин-оос угтаж амгалан айлтгаад мандал хадаг өргөв. Хамба номун хан Жанчивдорж, да лам нар гэдрэг буцав. Ер зам дээр дэргэдийн шавь нарт жигжидийн магтаал дүдвүн чимартагма129 уншуулав. Хожим зарлигаас “Замын аян дээр энэ магтаалыг уншваас хар зүгийн тэнгэр лусууд сүрдэж номхрох хэрэгтэй” хэмээн айлдав. 

	Түүнээс Баянгүн хэмээхэд хоногийн хүрээ байгуулав. Түүнээс дияаны оронд хүрэхэд хур үргэлж намиран ороод, үүлс элдэв тахилын хэлбэр дүртэй цугларав. 

	Түүнээс Очирдарийн тугдам барих газар бага асар байгуулан түүнд заларч, цагаан бүрээ татуулан сан тахил додгүр жилма-г айлдав. Түүнээс газар дэлхийг адислаад найдан чога, цанжод айлдаад гэлэнгүүдтэй хамт алтангэрэл, зүглаг доши, сандэжигсүм жүд, жадамба, сундуй, додэ галсан нугуудыг туулахын эхийг эхэлж гүйцэхэд, “30 хуврагийн аймагт судруудыг гүйцэд туулах хэрэгтэй” хэмээн айлдлаа. 

	Богдын гэгээн, ёнзон ринбүүчи, эрдэнэ шанзав, да лам, сойвон, Цогчин гэсгүй, умзад нарын хамт арын ууланд залраад түй өргөн ламчодва, сан, далха, дүнжингарав хурж, цагаан бүрээ бишгүүр 3 үе татуулав. Энэ үед хур хүчтэй ширүүн буусан ч даруйд цэлмэлээ. Түүнээс овоон дээр залраад шүлэг олныг айлдаж, түүний сүүлд дияаны орныг байгуулахад жигжидийн шиви жинсрэг, жигжидийн магтаал дүдвүн чимартагма айлдав. 

	Түүнээс “Жүд дацан, Дэчэнгалавын-д энэ магтаалыг үргэлж уншихаар тогтох хэрэгтэй” хэмээн айлдав. 

	Жинсрэг үүнийг айлдахын үед дээр бүрхэхгүй бөгөөд хур хүчтэй их ч жинсрэгийн гал нэн их бадрах зэрэг гайхамшигт ёр бэлгэс болов. Түүнээс хүрээнд залрав. 

	Шинийн 3-нд лам гачэн, шанзав, дүйнхор умзад Чойдог, да лам, зурхай дацангийн гэсгүй Содномпунцог, гавж Гомбо нар дочи-тиг татав. 

	Да лам цэцэн тойн Гомбожавыг явуулж газар ухуулаад хадаг хайр шагнал хайрлав. Очирдарийн тугдмын газрын дунд доор нь мөнгөн бурхны бумба, зэс лусын бумба, газрын шимийн бумбыг дарж, 4 талд нь ч бурхны бумба ба лусын бумба нэг нэгийг дарав. 

	Гариг од сайн учралт энэ өдөр Очирдарийн тугдамд шинэ тооно барьснаас дэргэд ойр хонох Шар хүрээ байгуулав. 

	Түүнээс Богдын гэгээн, ёнзон хамба, гачэн, цорж тэргүүтэн гэлэн гэцлүүд хээрийн хүрээнд дашсожон хурав. “Дөрвөн зүгийн ууланд бурхан багш, Богд лам, гаадам лхаши, цагаан ногоон дара эх тэргүүтний гүндаа чулуунд ухуулан сийлүүлэх хэрэгтэй” хэмээн айлдсан ёсоор бүтээжээ. 

	Алтангэрэл, жамдүд, сансүм тэргүүтнийг уншуулав. 

	Түүнээс Очирдарийн тугдамд алтан шаргал ганжиртай арын тахилын ширээ лавир, тахилын хэрэгслийг гүйцэд жагсааж, очирдарь дэмчиг гарво дара эх нандин гомбо сэлтийн гүндаа, Богд лам тэргүүтэн бурхан бодисадва нарын хөрөг олон, Банчин богдын нууцын намтар 5 хөрөг, Галсанжамц Далай ламын нууц намтар 7 хөрөг тэргүүтэн олон зүйл хөрөг; Богд ламын гаабум, дүйнхор, сандэжигсүм-ийн жүд, жадамба, динзин жалби до, сундуй, занлүн, жамдүд сансүм, Банчин дээд дүрийн гаабум, гаржаам сэлтийг шинээр бүтээв. 

	Жалсрай гэгээнээс өргөсөн жамдүд сансүм, Лондол ринбүүчийн сүмбүм, Өндөр гэгээний сүн торву зэрэг болгоож үзэх олон судрын зүйл; жалва Енсавагийн титэм, бурхан заанд мэндэлсэн үеийн соёо зэрэг олон адистэй шүтээнийг залж оршуулан, Богдын гэгээний сэнтий олбог түшлэг зэргийг ч байгуулж аравнай дэлгэр өргөн, няндар тахил өргөн агуу их ерөөл зохиов. 

	Шинийн 4-нд хурлын дуганыг шинэ байгуулав. Богдын гэгээний сэнтийг байгуулаад, гурван цагийн бурхны гүндаа, найман бодисадва, жигжид, Богд лам, дара эх, ригсүмгомбо, лхам, бурхан багш, Шаарийбуу, Моголжийбуу, 16 найдан, найман манал, ламчодви цогшин тэргүүтний хөрөг; юм, жадамба, найман зуут манал нугуудыг алтаар бичсэн болой. 

	Дэнши чойнхор, дүлви до, агрим чэнбо, ламрим чэнбо, Жана Лодойжалцангийн сүмбүм, лам Жамба ринбүүчийн гаабум тэргүүтнийг залж оршуулсан, Далай ламын гэгээний хайрласан ганди ба тахил дэлгэр өргөснөөс, нар уулын үзүүрт тусах хүртэл Очирдарийн өмнө залраад мөнгөн мандалд хөөмөл бүтээсэн өлзийт найман тахил, 5 өнгийн уяатай мөнгөн хорло, нанзад чойндон хадаг өргөөд, таалал ерөөл гүйцээв. 

	Багш хамба ринбүүчи-ээс диянч нартай ламчодва, түй, жанжүг-ийн цамжор, дүйнхор сандэжигсүм-ийн жүд-ийн эхнээс цамжор130, жамбалцанжод, чойжод, магтаалын чуулган сэлтийг хурсанд зоог хишиг хайрлав. 

	Түүнээс “Зарлиг айлдагч” чадагч бурхныг алт мөнгөн сэнтий жавёл сэлттэй дуганд залав. Богдын гэгээн, ёнзон лам диянч нар номын хувцас намжир асаагаад лхүнсэд дулдуй барьж дуганыг нар зөв эргэн дотор залраад, 60 гэлэнгийн аймаг бээр дашсожон хурав. Богдын зарлигаас “Энэ өдөр бурхан багшийн гэгээн номын хүрд эргүүлсэн сайн цаг мөн. Бэлгэ дэмбэрэл сайн болов” хэмээн айлдсанаас, дэнши чойнхорыг тоолж айлдан, шамтав дүгрэглэн тэгш хувцаслах тэргүүтэн винайн суртгаалаас дэлгэр зарлиглав. 

	Түүнээс Цогчин лам, шанзав, да лам гэсгүй тэргүүтэн тушаалтнууд дэмчиг гарви үүднээс дэлгэр даншиг өргөв. 

	Түүнээс дияаны лам найдан Гомбо гавж бээр мандал, сандэжигсүм-ийн жүд-ийн мутрын судар, гэлэн Самдан цагаан бүрээ нэгийг өргөсөнд “Сайн бэлгэтэй” хэмээн баясан таалсан бөгөөд хожим «Бодьсадвын явдалд орохуй», «Саран хөхөөний тууж»-ийн мутрын судрыг хайрлаад тугдамдаа залрав. 

	Амбан ван эфү-ээс мөргөхөөр бараалхаж, дияаны орон шинэ байгуулсны баярт алт мөнгөн шигтгээ алагласан бүдүүн бүрээ өргөхөд, түүнд ч “Дияаны орон шинэ байгуулсан оронд ирсэн тань сайн” хэмээгээд хоёр морь хайрлав. 

	Түүнээс дуганд залраад магтаал хурлын дутууг гүйцээхэд, Амбан ван эфү-ээс нууцын намтар үл төгсөх хүртэл бараа болон суув. 

	Түүнээс хоёр зүйл гэвш цогламд босов. 

	Түүнээс ламрим дэлам-ын лүн хайрлаад аврал одуулахын саналын аймаг хүртэл хөтөлж, диянч нарт Банчин Лувсанчойжижалцангийн зохиосон диянч нарын “Дияаны жаяг”, винайн суртал шанпан одпрэн, өдөр шөнө гүйцэд нэгийн номын явдал, ламрим дэлам, жонжүгийн судар нэг нэг хайрлав. лагай үгүй ба элж цоорсон хувцастанд номын хувцас нэг, бүгдэд орхимж хайрлав. 

	“Доорд сэтгэлийн барих хэрэгтэйн дохионд цаг үргэлж орхимжийн үзүүрийг өмнөө барих, гүнцэг-ийн үед дээж өргөх, гутлаа тайлж цав зооглох тэргүүтэн Жүмэ-ийн журам мэт үйлдэх хэрэгтэй. Рүнчү дэва131, үдээс хойш амны идээг хорих, эд таваарыг жинлавлах тэргүүтэн винайн цааз зарчим нав нарийнаас гарын авцад яавч авах хэрэгтэй” хэмээн сургав. 

	“Хонжоо багатай энэ насны хэргийг хол орхиод, өөрөө багтах цацарт сүүдэр лүгээ хоёул хамт ашдын хэргийг бүтээгтүн” хэмээн диянчдын чуулганд увдислан зохиосон. 

	 

	Асар ариун шагшаабадын эрдэнэ далайн дунд 

	Хурах бүтээх соёрхох гурван эрдэнэт лусын хаан 

	Умраа тонилгогч сайн мөрийн чандманиар

	Огоот үзэсгэлэнгийн ёс үүнийг 

	Тэнгэрийн хаан бээр ч олоход бэрх 

	Гурван эрдэнийн ачийг дурдан

	Гурван язгуурын дээжийг өргөх бөгөөд

	Бурхны зарлиг эш гурван санваар цаазын зарчмыг

	Амьжрах аминаас энхрийлэн сахигтун 

	 

	хэмээн даруй илхэн бүхэнд бурхны зарлиг сургаалыг зохион айлтгасан бөлгөө хэмээсэн нь завсар үеийн шүлэг болой. 

	 

	Богдын гэгээн өөрийн түшлэг дээр дүвчэн Нагвожодвын хөргийг дэлгэж, Далай ламын нандин дэмчиг 62 бурхны хөргүүдийг дэлгээд, бурхны тоотой адил гэлэнгүүд хурал эхэлж айлдсанаас, хурлын алдрыг Шадав гэпэлжанчивлин хэмээн хайрлав. 

	Зарлигаас “бүтээлийн орны алдар нь ядам бурхан хийгээд ламын хишиг үргэлж тасраагүй нэгэн дээд эзэнд дара эх бошго үзүүлсэн мөн тул бүтээлийн орны нэртэй магад утга зохилдсон нэг хэрэгтэй. 

	Өдөр бүр нар уулын оройд тусахад бүрээ татсан даруйд сан, ламын налжор, дүйцэнгүүдэд жамбалцанжод, түй, додбрин жамц, дүйнхор дүйжүд-ээс таван шүлэг хэртэй, дэмчиг дүйжүдийн I бүлэг,  магтаал минжүрдэчэнма ба балдан дэжэнма, найдан, гавсүм, дэмбэрэл додва, түнрав, шавдан, ерөөл гүнцогийн үед ганди дэлдсэн даруйд ганданлхавжама, бага манал, дэмбэрэл додва, гончог жэйдан, ум-лай даняйма, гүнцогийн өмнө хойно ус авахад гонжон ёншад, ширнэн, янлаг дүнба, мандал, ёндон ширжүрма, дара эх гурав гүйцэд, үдээс хойш Очирдарийн гэгээний өмнө гомбо, дуган-д жигжид, чойжал, сэршүнма, ерөөл даш сэлт дэргэдийн үргэлжийн уншлагад тогтоох хэрэгтэй” хэмээн айлдав. 

	Сар бүрийн 3 дүйцэнд мандал шива, их манал, 15 бүрд найдан чога, шинийн 8-нд чагдор хорчэн, 14-нд жигжид дагжүг, шинийн 8-нд жидор, 19 ба 29-нд нийт хангал, дүгжүү сэлт үргэлжийн хурлыг тогтоов. 

	Түүнээс Очирдарийн шүтээнд заларч дэмчигийн жүд айлдаад, дэргэдийн үргэлжийн айлддаг хангалыг хурлаа. 

	Шинийн 5-нд нийт хангал, дүгжүү айлдсанаас жигжидийн жинхорын хөрөг, чойжон тус тусын хөрөг, ганзай, жүдийн нийт магтаалын хэрэглэл, хэнгэрэг силнанг гүйцэд бэлдэв. 

	Шинийн 6-нд дүйнхор хурав. 25 Ригдангийн хөрөг гүйцэд хайрлав. Шинийн 7-нд сангаас дэмчиг гарви үүднээс даншиг өргөв. Мандлын айлтгалыг лам гачэн Лувсаншарав зохиож, хамба номун хан мандал өргөв. Аймаг савыг баригч ачит номун хан Донхор хутагт гэсгүй Лувсанданзанг тухайлан зарж мандал, гүүний айраг өргүүлэв. Амбан ван эфү да Түшээт хаан Цэдэндорж, Жанжин ван Цэдэндорж, дэд да ван Доржжав, хэбэй бэйс Нямбуудорж зэрэг ноёдаас засаг Гүржавын хошууны туслагч Цэдэнжавыг тухайлан зарж,

	Богдын гэгээнд шашин амьтны тусад шинэ бүтээлийг орон байгуулсны баярын мандал тус тусаас өргөв. 

	Шүтээний аймгийн жасаас мандал өргөв. 

	Шанзав асан Дамчойравжаа баярын мандал өргөв. 

	Түүнээс дуганд залраад жанчивсэмби норовпрэнва-ийн лүн хийгээд ганданлхавжама-ийн хөтөлбөр хайрлав. 

	Шинийн 8-нд тэгчэн сожонтой манал, найдан хурав. 

	Диянчдын умзад Лувсандашаас Жана Лодойжалцангийн сүмбүм 3 боть өргөсөнд лүнтан эрих нэгийг хайрлав. Зоогийн чөлөө хооронд мөргөл хайрлав. 

	Урьдах шинийн 4-ээс эхлээд гаачой хайрласан нь ёндон ширжүрма, ламчодви тид, Банчин Балдан-ишийн зохиосон мандал шива, Жанжаа Ролбийдоржийн зохиосон долгарын цэдэв, хорвалай долма, Богд ламын нууцын намтар сольдэв, чойжал нандүв, шалши, доромбүл, жигжидийн магтаал дүдвүн чимартагма, жангүмма сэлтийн лүн хайрлав. 

	Нэг өдөр Очирдарийн шүтээний өмнө залраад мутраараа силнан дэлдэн оршиж тахил өргөснөөс тугдмын үүдний дээд тотгоны завсраас Богдын гэгээний лагшинд нарны гэрэл тусах болсонд “Сайн бэлгэ болов” хэмээн айлдаад дэмчиг гарви цэдэвийг үргэлж тогтоолоо. 

	Очирдарь-д чон эрих, дара эхэд шүрэн эрих, дэмчиг гарво-д хас эрих, гомбо-д зандан гүнгэрваатай мөнгөн хээтэй илд даржан132, хос хавтага, эзэн хааны хайрласан шар хадаг, бас 5 өнгийн хадаг ба барын арьс, ганзай, бусад шүтээнүүдэд хонх очир алт шармал, зэс бойпор, шил сав эдлэл, элдэв эмээр дүүргэсэн хас гангар тэргүүтнийг өргөв. 

	Энэ үед үдээс хойшийн хангалд өдөр бүр заларч, нандин гомбын додсол шүлэг хэдийг номлосныг үргэлж хангалд тогтоолоо. Мутрын хонх очир, мутрын дамар, нанчадын гавал, цан силнан, лхүнсэд, харсил133, дулдуй, Лондол ламын үргэлж барьдаг тахилын цөгц, цагаан бүрээ 2, хонх 4, очир, дамар, силнан, ганлин, Далай ламын хайрласан бага хэнгэрэг 2, бойпор их бага 2, түйн бумба, толь, мөнгөн мандал, дингав134, мөнгөн тахилын цөгц их бага зэргийн тахилын хэрэгслүүдийг гүйцэд бүтээж хайрлав. Богдын гэгээн санваар зооглох135 бүтээхийн үед шинэ бүтээсэн бурхан багш нандин нэгийг дүйбрэл сожонгийн үед дэлгэж хайрлав. 

	Бас гэлэн санваар зооглох үед шинэ бүтээлгэсэн найдангийн хөрөг гурвыг Жалсрай ринбүчигээс өргөснийг хайрлав. Догжод136 багсамтишин-ийн хөрөг 15, Дагпү ринбүүчийн өргөсөн найман маналын алтан хөрөг, маналын шингодын хөрөг, шинэ бүтээсэн чойжал сэлт гүйцэд хайрлав. 

	Түүнээс Богдын зарлигаас, “Гэсгүй цэцэн тойн да ламд диянч нар бүхний гэрийн доторх хэрэглэлийг дансанд дээр бичүүлж авчир” хэмээн айлдсан ёсоор бичиж өргөсөнд, “Диянч нар та бүгдээр өөр өөрийн өргөөндөө жадамба, ламрим чэнбо нэг нэгийг магад залж суух хэрэгтэй. Та бүгд үзэж харах бясалгахын учир ямагт их бага ламрим, хэн боловч үхэхийн дээр тарнийн эх буюу толгойн дээрээ ламрим их багын дэвтэр залж үхэн чадваас өнөө маргаашийн потид137-ээс үлэмж илүү” хэмээн айлдав. 

	Богдын гэгээн өөрөө ламрим их багаас хагацалгүй үзэж болгоох ба үргэлж уншиж судлан нэн их сүслэн биширдэг учир нь Жагар Төвөдийн олон хэтэрхий тогтсон таалал хийгээд мэргэн бүтээл олсон нь огторгуйд од чуулсан мэтийн сайн номлол хэдий чинээ байх боловч, аль тохиолдсонд сэтгэл итгэлгүй, II ялгуусан богд Зонхавын эрхэм зарлиг номын хойноос дагасны лав суурийг олж, шавь нар болсон ба болох олныг ч энэ ёсонд мэргэн аргаар хөтөлсөн түүх мөн. 

	Ямар мэт хутагтан нарын бие хэлний томьёолол ялгамжтайгаас, доторх онолын эрдмүүдийг жишиж мэдэн чадахын олон шинжтэй ширчин до, ондогжан-аас тооны зүйл олон хэмээн номлосон болой. 

	Түүнээс шинийн 9-нд Очирдарийн шүтээний өмнө жигжид гомбо цонхор өргөв. Энэ үед диянч нарт винайн цааз зарчим асар ариун хэрэгтэй. Дээр доор бүгд бүтээхэд хялбар цөвийн цагт адистид бусдаас хэтэрхий их найдан ба маналд шамдах хэрэгтэй. Дэчингалав ба дияаны энэ оронд дэмчиг дүйнхорт голлон шүтэх хэрэгтэй хэмээх зэргийг захив. 

	Түүнээс хүрээнд залрахын дээр гэлэнгүүдэд мөргөл өршөөж, нийт ламд манзуширын гүндаа, шашир, донгог138, таншин, умзадад цагаан дара эх, донгог, бусад диянчдад дияаны хурлын уншлагын судархайр шагнал ч хайрлажээ. Зарлигаас “Хайлангийн үед винайн судар хийгээд их манал хурах хэрэгтэй. шисүм-ийн зан журам хийгээд дияаны дэглэм явдал байцыг ёсчлон үйлдэх хэрэгтэй” хэмээн айлдав. Гэлэн нараас мандал лүгээ тус тусын санаанд бэлгэ дэмбэрэл их хэмээн санасан өргөл барьц ч өргөв. Түүнээс жадамбын эхнээс Богд өөрөө айлдаад гэлэн нарт “Дутууг гүйцээж үйлд” хэмээн айлдсанаас Очирдарийн шүтээний өмнө хангал цонхорыг өргөж Хүрээний зүг залрав. 

	Залрах замд Шарын ам хэмээхэд хэбэй бэйс Нямбуудорж, вангийн агь Түмэн нар мөргөл айлдав. Түүнээс Номт хэмээх газар үдийн зоогийн газар хүрэв. 

	Хүрээний угтуул дагшааны газар хамба номун хан нарын тушаалтнууд угтан бараа болов. Зүүн чөлөөний захаас олон хуврагууд сэмбрэн-ээр залав. 

	Очирдарийн шүтээний өмнө залраад шүтээнд мөргөж, Дундадын тугдамд залрав. Зоог цай айраг өргөж гүйцэхэд лавринд залраад зоог өргөв. 

	Сэцэн хааны зууч Миха амбан Батмөнх бараалхсанд Богдын гэгээн Сэцэн хааны амгаланг айлтган, Дундадын тугдамд амбан нартай уулзан, гүүний айраг барьсны сүүлд дэлгэр ёслов. “Амбан Батмөнх замын аянд амгалан ирэв үү” хэмээн зарлиглаж, тэдгээр амбан “Намайг танин болгоож байна уу” хэмээн асуухад, “Ялгуусан ширээнд суух 7-р онд Шэхор-т миний ханинд ирсэн мөн буй” хэмээн айлдав. Жич буцахад хадаг, аюуш бурхан, Төвөд цэмбэ 2, тэрэм бүхэл 1, нүдтэй цэмбэ139, булга, хүж 2 багц хайрлав. 

	Шинийн 9-нд засагт хааны гүн Цэрэндоржийн хошууны тайж Отгон   нараас мандал, Харчин өртөөний гэлэн Лувсан-одсэр мандал, засаг Анандын хошууны Яринпэл нараас мандал цагаан бүрээ мөнгө сэлт өргөв. 

	12-ны өдөр Жого бэйсийн хошууны Гэндэн нараас мандал өргөв. 

	11-ны өдрөөс эхлэн 49 хоног их манал айлдав. “Дэчэнгалавын-д хайлангийн үед жил бүр манал, найдан үргэлж хурах хэрэгтэй” хэмээн тогтоов. 

	13-ны өдөр Цогчин дуганд залж нийт шавиас даншиг өргөв. Улиастайн амбан эфү бэйс Нямбуудорж тэргүүтэн учрахад мөргөл хайрлав. Энэ өдөр “намжалмаагийн гүндаа сайн их лүгээ бага 10 хэрэгтэй. Намнан онжангийн гүндаа шинэ бүтээх хэрэгтэй. Намсрайн сангийн судрын бар шинэ бүтээх хэрэгтэй” хэмээн буув. 

	15-ны өдөр сожон хурж цүлшин таалав. Түүний маргааш яр хайлагнав. 17-ны өдрөөс эхлээд үдээс хойш нийт хүрээ хувраг дара эхийн мандал хурахыг үргэлж тогтоов. 20-ны өдөр амбан бэйс Нямбуудорж, Шүтээний аймгийн Ишдондүв тэргүүтэн тус тус мандал, гүн Цэвээндоржийн хошууны тэргүүн тайж Лхасүрэнжав, Баруун Сөнөдийн Цэвэг тус тус мандал өргөв. 

	17-ны өдөр Торгууд гэлэн Намдаг нараас мандал, 22-ны өдөр Торгууд ван Цэвэгжавын хошууны гэлэн Намдаг нараас айлтгасан ёсоор дүвжал ёсны цэвээн, ганданлхавжама, ригсүмгомбын зүрхэн тарнийн лүн хайрлав. 

	“Шашин амьтны тусад: Шадавлингийн диянч гэлэн нараас 25-ны өдөр эхийг эхлээд манзуширын ламын налжорт шүтсэн нямба, гэцлүүдээс ганданлхавжама-ийн нямба, явах суух үйлдвэр явдлын байц нэг өдөрт нэг тунгаас дээш, диянчдын чуулганд додбрин жамц, дэмчигийн жүд II бүлэг гурав, дүйнхрын дүйжүдээс 11 шүлэг, дүнлэгма, жанчивсэмби норовпрэнва, ламрим дүйдон энэ гурвыг ээлжээр; хайлангийн үед Ёнзон ринбүүчийн зохиосон найдан чога, даш сожон гүйцэд гурав, нодва догви сожон гүйцэд хоёр; додэ галсан, жадамба сундуй гурав гүйцэд, найдан чагчод 50, хоёр сахиус лүгээ драгшад гансо принзол 300; 10-ны өдөр бүрд дэмчигийн жүд; 14 бүгдэд жигжидийн жүд, 15 бүрд дүйнхрын жүд, 25 бүрд сандуйн жүд; хайлангийн үед мэгзэм гурав юмуу дөрвөн тэрбум, 29-нд дүгжүү, шинийн 1-нд лхам, шинийн 2-нд ринчин прэнва, шинийн 8-нд тэгчэн сожонтой манал сэлт бүтээх хэрэгтэй” хэмээн айлдав. 

	Энэ үед хамба номун хан Жанчивдоржоос Өндөр гэгээн Занабазарын сүмбүм торву-ийн лүн сонсов. 

	23-ны өдөр Торгууд гэлэн Лувсангэндэн нараас мандал, 25-нд Жанжин хошой чин ван уулзахаар бараалхав. 26-ны өдөр сандуй айлдав. Шанзав Лувсангончогт цэнд хийгээд сэдэдийн хөрөг шинэ бүтээлгэхээр айлдав. Түүнээс лэгданчэдсүм-ийн гүндаа алтаар бүтээлгэж өргөв. Засаг мэргэн Намжалдорж мандал өргөв. 

	27-ны өдөр ёнзон Агваанпэрэнлэйгийн гонзогт Жүд-ийн шавь нартай сандуй хурав. Жанжин ван Цэдэндоржоос эзэн хаан гөрөөсний газар залрахын бараа бологчоор явах учиртайд тончаг мөргөл өршөөв. Дөрвөд бэйс, Жанжин бэйл, жүн ван Майдар, да жанжин түшээ гүн Өлзий- орших, гүн Чимэдбал, гүн Доржжав, засаг Ринчин, засаг Содномпэл, засаг Балзин нараас элч Уртнасанг илгээж мандал өргөв. Гүн Доржжав залан шавь Жонон бэйсийн хошууны Цэдэндорж, лам Равжаа, тайж Чойнпэл нараас мандал өргөв. 

	28-ны өдөр Лүеива-ийн дэмчиг айлдав. 29-ны өдөр жигжидийн шиви жинсрэг хурав. Битүүнд нийт хангал хурав. Амбан ван эфү-ээс ган ихтэй тул хур буулгах хэрэгтэйг айлтгасанд, “Цогчин-д бринчэн-ийн до, хайланд бринчэн сундуй алтангэрэл зэргийг туулах хэрэгтэй” хэмээн айлдав. Энэ үед равжамба Лувсаннямд дүйнхрын гэсгүй бол хэмээн айлдаж, зарлигаас “Энэ Хүрээний эрдэмтэн гарах орон нь Цанид Жүд хоёр мөн тул лам гэсгүй нараас тэр хоёр дацанд нарийн чанд үйлд. Урьд хуучин ёсоор амны уншлага, игчаа тогтоож цээжлэх, дамжаа цоглам зэрэгт хүчийг үүсгэх, цанидчин нар «Дэлбэ донсал», «Жамчой дэнаа», «Намшад нинбо жан», «Лэгшад нинбо», «Намшад гомборавсал»,

	«Дүлва до зава, «зод зава», «Зод тика», «Тарлам сАлжэд» цээжлэх хийгээд Жүд-ийн шавь нар ламрим чэчүн, лавжа намзэ, аг жансэмжи лавжа, жэдрим зогрим тэргүүтнийг цээжлүүлж үйлд. Дэчэнгалавын-д зөгий өргүүлэх хэрэгтэй хэмээн айлдсан мэтээр дацан тус тусын лам гэсгүйд мэдүүлэн үйлд” хэмээн айлдав. 

	Бас VI сарын дотор дүйнхор гэсгүй Ням равжамбад зарлигаас

	“Энэ ба жилийн сүүлд шашны үйлдвэр, хамба шанзав зэрэг шашныг өөд татагч хүмүүст цөв барцадын нүүр их тул Богд лам, сэдэдийн гүндаа нэг ихийг бүтээж мэгзэм сэдэд аль олон бүтээх хэрэгтэй байх тул лхаарамба Лувсангэндэнг дуудуулж, “тэр хоёр хөргийг бүтээлгэн үйлд” хэмээснээр бүтээв. VII сарын шинийн 1-нд “Цогчин гэсгүйд даалгасан мэт дара эх хуруулах хэрэгтэй” хэмээн буулгав. 

	Барга аймаг хошууны Чагдаржав, Барга дөрвөд хошууны сүмийн ширээт лам гэлэн Лувсанчойнпэл, Хөвөөт шарын хошууны Үхэр да Жанчивдорж тэргүүтэн мандал долоо гүйцэд өргөв. Лхам, өргөлт сэлт, сан айлдав. Хоёр зүйл амбан дэргэд бараалхахаар Дэчэнгалавын-д очив. Энэ үед хур ховор болсонд Богдын гэгээнээс шүтээнд түй өргөснөөр хур үргэлж намиран оров.

	Шинийн 1-нээс эхлээд III сарын үе Дэчэнгалавын гожорт140 Богдын гэгээн Дэчэнгалавын хувраг бүгд түнлха-ийн үргэлжийн хангал, ордны бараа бологчидтой дара эхийн мандал шива, норовпрэнва, даншиг, лэгбрэйма, хорволай долма, данбарма сэлт хурж, дара эхийн магтаалыг ч 21-нээс дээш өдөр бүр хоёр хоёр нэмсээр 100 хүртэл айлдав. 

	Шинийн 8 ба 15-нд мандал шива дунд чога-аар айлдлаа. Шинийн 2-нээс эхлээд хэдэн хоног чагдор хорчэн айлдав. Шинийн 3-нд хайланд ширнэн гүдог бүтээх хэрэгтэй” хэмээн айлдав. Зарлигаас, “Банчин Балдан-ишийн зарлигчлан дүвчэн Нагвожодвын таалсан журам, Богд ламын таалалчлан Жалсрай ринбүчигээс чога эвсүүлэн номлосны дээрээс дэмчиг нагво-ийн дагжэд дүнжэд чога-ийг шинээр тогтоож үйлдэх хэрэгтэй. 25-ны өдөр од гаригийн сайн учралт энэ өдрөөс эхийг эхлэн тогтооё” хэмээн айлдав. Түүнээс дэмчиг нагво, дүйнхор, жигжид, чагдор хорчэн, гүнриг, намнан онжан, аюуш, дамциг сүмгод, минтүгва, манал тэргүүтний дүвчодыг 7 хоног дэлгэр хурав. Зарлигаас, “Ёнзон ламд гомбын дорчэн бүтээх хэрэгтэйг сонорт сонсгох хэрэгтэй. Цанид-д хоёр өдөр манз өргөх хэрэгтэй. Гомбо драгшадын гансо бум бум гүйцэд, Жамъян цоржийн дүйцэнгийн өдөр дүйчод-ыг үргэлж тогтоох хэрэгтэй. Нодва догви сожон хурах хэрэгтэй” хэмээн айлдсан ёсоор бүтээв. 

	Шинийн 5-нд бэйл Цэдэнжаваас эзэн хааныг гөрөөсөнд морилоход бараа бологчоор очих тончаг мөргөл айлдан уулзаж, Дундадын-д залран уулзав. Засаг Мөнхийн хошууны гэлэн Лувсан-иш, засаг Жигмэд дайчингийн хошууны тойн Лувсанмятав, да лам тус тус мандал өргөв. Шар хар 500 хэртэйд мөргөл өршөөв. Энэ өдөр жанчивсэмби норовпрэнва лүн хайрлав. Дүйнхорын гэсгүй Равжамба айлтгасан мэт Жанжаа гэгээний зохиосон үзлийн дуулал хийгээд түүний тайлбарын Раадэн доржчангийн зохиосны лүн, чагчэн жүддэв тэргүүтэн хайрлав. 

	Шинийн 8-нд “Цогчин дуганд манал цээжилж гүйцсэнүүдээс манал, бусдаас ширнэн унших хэрэгтэй” хэмээн айлдав. Шинийн 9-нд нар ургахаас өмнө Цогчин дуганд заларснаас нодва догви сожон, түүнээс Цогчин тарах хүртэл суугаад Дэчэнгалавын-д найдан хурсны сүүлд олонд мөргөл хайрлав. Мэргэн вангийн хошууны занги Хотол, Сайн ноёны аймгийн эфү вангийн Равдан тус тус мандал өргөв. Ригсүмгомбын өмнө ордны бараа бологчидтой найдан хурав. Түүнээс Дундадын тугдамд да жанжин хошой чин ван Дхармашри, сайн ноён Пунцогдаш, Сэцэн хааны хатан тэргүүтэн голлож учрахаар бараалхав. “Жадамба хоёр гүйцэд, агрим чэнбо ба ламрим чэнбо хоёр гүйцэд, жадамба хоёр гүйцэд, сундуй алтангэрэл гурав туулах хэрэгтэй” гэж айлдсан мэтээр дүйнхрын нийт хувраг тоолов. Сайн ноён Пунцогдаш дүйнхрын хурлын өглөгийн эзэн болж 1000 адуу, 2000 хонь өргөв. Зарлигаас, “Та бүгд санаагаа эргэцүүлбээс, бид нэгэн цаг хугацаанд нөхөрлөв. Тиймээс та санаа таарч зохилдвоос сайн. Хүн ухаан зохилдож амьжирна, шувуу ишлээр амьжирна гэдэг тул та бүгд цааш нааш хэрүүл тэмцэл үйлдэх хэрэггүй. Дотроо эвлэхгүй санаа хадгалбаас тамын түлш болно. Тийм болбоос шувууны өд дээрх нь доор доорыг дарна. Доорх нь дээд дээдхээ өргөж дэвэх мэт сэтгэл зохилдсон мэт бол сайн. Эвлэвээс хамтын үйл бэрхгүй бүтэж ирнэ. Судраас: “хувраг зохилдвоос амгалан агаад зохилдсон нугуудын бэрхийг чадах амгалан” хэмээн номлов. Үхэхийн дээр өөрийн эд агуурсад тачааж шунаснаар бусдад уурлаж унтууцвал гэм нүгэл маш их. Судраас эд агуурсад тачааснаар могойд төрнө хэмээсэн тухай санаа бодлоо эргэцүүл. Могойд төрвөөс зун халууцаж, өвлийн цагт чулуу мэт хөдлөхгүйн зовлонг эдлэхээс өөрцгүй тул тэр мэтийг үзээд муу заяанаас айхгүй буюу. Өнөө шөнө амгалангаар унтах ба гол тасрахын аль нь урьдаар ирэхийг үл мэдэх тул маргааш өглөө амьдаар цайгаа уух учир буй буюу. Зулын гол мэт шатах болно. Бид бүгдээр лавлаж мэдэхгүй. Лам гурван эрдэнэ л айлдахын орон мөн” гэх зэргээр сургав. 

	Шинийн 2-нд Сайн ноёны хатан Эрх дара магнаг бад, чимапүрма, жанч гайхамшигт онцгойг өргөж мөргөв. 

	14-ны өдөр дэргэдийн сойвон Ядамжавт симбангийн ямба суудал хайрлав. Зүүн хүрээний гэсгүй Чойндон, шадар мэргэн вангийн хошууны да лам Дэмчиг, тайж Лхаваан нар мандал өргөв. Өндөр гэгээний нандин шүтээн жагар лима дэмчигийн гүндаа-г Дэчэнгалавын ганжирын тугийн оройд оршуулан залав. 

	15-ны өдөр дүйбрэл сожон, дүйнхор айлдав. Энэ өдрөөс эхлээд 7 хоног ламчодви тид хайрлав. 

	Арван зүгийн бодисадва нийтийг тахьснаас

	Аливаа сайн чуулган шид бүхний үндэс болсон

	Ачит ламын шар үс нэгийг тахьсан нь үлэмж илүү болно хэмээн

	Төгс хувьт олон шавьд увдислан зохиов хэмээх нь завсар үеийн шүлэг болой. 

	 

	Ригсүмгомбын-д ёнзон доржчан нараас гомбын бумба бүтээв. Шанзав нарын олон шавьд цэдэв хайрлав. 

	17-ны өдөр Бандида номун хан, засаг Минжүүрдоржийн хошууны Ламжав тус тус мандал өргөв. Сайн ноён нөхөр сэлт олон шавь нарт дүвжал ёсны цэдэв хайрлав. Алтан жадамба уншихын эхийг эхэлж айлдав.

	18-ны өдөр засагт хаан аймгийн засаг Мөнхжав айлтгасан мэт цэвээн хайрлав. 

	20-ны өдөр Жонон бэйсийн хошууны гэлэн тойн Агваанцэдэн, засаг Дамдинжавын хошууны гэлэн Тонлэг, хиа Галсан, хиа Жамбал тус тус мандал өргөв. 

	21-ны өдөр бандида номун хан Цэвэгжав, Сайн ноён нарын дөрвөн хүн дүйнхрын хурлын өглөгийн эзэн болов. 

	22-ны өдөр дотоод нярав асан Шагдаржав, засаг Ядамжавын хошууны тойн Гомбожав, Номчийн аймгийн Лхүндэв нараас мандал өргөв. 

	23-ны өдөр эрдэнэ бандида хутагтын айлтгасан мэт 500 хэрээтэй хүнд сэмжэд чога хайрлав. 

	Энэ үед зарлигаас,

	“Би өндөр ширээнд сууя хэмээх юм юу ч үгүй болбоос та бүхэнд тус болох юмгүй. Богд ламын шашин гэдэг найман эрдэм төгссөн, далай мэт эндүүрлийн булингараас хагацсан агаад, одоо үе ламын зарлигийн ачаар Халхын зүгт Цанид Жүд дацан хийгээд судар тарнийн номлох сонсох ба сонсох санах бясалгахын хувь өчүүхэн дэлгэрсэн нь Богд ламын шашны нэг гишүүн мөн. Төвөдийн орон нийтэд лам гэвш гавж равжамба нараас гаднаа винайн явдал байцаас үл давах агаад дотроо тарнийн мөрийн бясалгалыг зохиосоор буй. Та бүгд ч үсээ авхуулж хувраг тойн болсныг сэтгэлдээ бодсоноос хойдын тусад суртал шагшаабадыг асар ариун сахиваас бусдын тахилын орон болох агаад эс сахиваас чухал хэрэг үл бүтэхийн дээр хайлсан зэс буцлах зэрэг тамын зовлонг сэтгэшгүй эдлэх болох нь Гэндэнсүрэнгийн түүхэнд номлосон мэт буй. Та бүгд намайг Жавзандамбын хувилгаан мөн гэж мэдсэнээс Төвөдийн орноос авч ирсэн тул бид нэг гэрийн халуун амь мэт мөн. Та нар сайнаар хийвээс би ч сайн байна. Та бүхэн муу болбоос би ч муу болно. Би та бүхэнд тус хийх чадалгүй боловч бодтой нууц нэр Донёддорж хэмээсэн тул нэрийн утгатай зохилдох үйлийг үйлдэх учиртай. Та бүгдийн тусад цаг үргэлж шүтээнд тахил өргөх ба хуврагт өргөл, үгээгүй хоосонд дөрвөн зүйлийн өглөг өгөхөд шамдваас сайн мөр их болохыг санамуу. Гурван эрдэнэд залбирсаар шөнө бүсээ ч тайлахгүйгээр буянд шамдсаар байна. Үлгэрлэн жишвээс тариа таригч хүн тариаланг энхрийлэн тордох агаад тариалан сайн гарваас хэрэг бүтэж, хойд жилийн тарианд шамдлыг үйлддэг. Тариа муу гарваастэр хэвээр орхихоос хэрэглэх юмгүй болно. Банчин Лувсанчойжижалцан “Нуур хатваас ангир ирэх хэрэггүй” хэмээн номложээ. 

	Та бүгд шагшаабадыг ариун сахиад сүсэг бишрэлийг төрүүлэхэд яавч шамдах хэрэгтэй. Нуур эс хатваас нэг ангир байтугай 1000 ангир ч ирнэ. Тиймээс та бүгд суртаал шагшаабадыг сахихад шамдах хэрэгтэй” тэргүүтэн сургаал дэлгэр айлдав. 

	 

	Ариун бусын биеийг тэвчсэнээс бурхны бие

	Эрдэнэ үнэлшгүйд урвуулан үйлдэгч

	Бодь сэтгэл хэмээх их тустай

	Ерөөх орохын үүднээс үүсгэн зохиосон эрдэнэ 

	Бодь сэтгэл түүгээр эзлүүлсэн бодисадвагийн явдал 

	Нийт хийгээд ялангуяа амарлин

	Үлэмжийн самади батаар өөрийн сэтгэлийг номхотгогтун” 

	 

	хэмээн үүрд энэрэхийн сэтгэлээр дахин дахин увдислан зохиосон бурхан бодисадвагийн явдлын товч болсон шагшаабад гурван зүйлийг сайтар сахих бөгөөд өөрийн доогуур одох охиноос өөргүй [nyal ‘gro’i bu mo las gzhan med?] мэт

	Доорд сэтгэлийг бариваас өөр бусдыг амаржуулна хэмээн номлосон болой хэмээх нь завсар үеийн шүлэг болой. 

	 

	24-ны өдөр Сэцэн хааны хошууны гүн Гомбожав, хөлгөч Гончог, шавь тайж Ням нар мандал өргөв. Гүн Гомбо нарт цэвээн, ригсүмгомбын зүрхний лүн хайрлав. 

	25-ны өдөр дэмчиг нагво-ийн чога-ийн эхийг эхэлж айлдан үүнээс хойш сар бүрийн 10 ба 25-нд хурал хурж зоог өргөв. 

	Энэ үед амбан вангаас учирч мөргөн, эрдэнэ шанзваас мандал, алтан боодол өргөсөнд, “Сайн бэлгэтэй” хэмээн айлдаж, цэлха намсүм-ийн цац хайрлан, “Насны бурхан үүнтэй адил нас хийгээд долгар идшин хорло тэргүүтэн дөрвөн зүйлийн үйлсийг бүтээх болтугай” хэмээн ерөөл айлдав. 

	Зоогт бараа бологчдод цэлха намсүм-ийн цац нэг нэгийг хайрласнаас, хамба номун хан шанзав гачэн лам тэргүүлэн зоогт цуглагчдад Нагво шүн зургаагийн лүн хайрлав. 

	Амбан ван эфү тэргүүтэн аймгийн ноёд ихэс уулзахаар бараалхлаа. Завсар завсарт Өндөр гэгээний хайрласан найман маналын судар уншиж балгон шалши, драгшадын гансо принзол айлдаад, найман зуут судрын аймгийг түүнчлэн Дэчэнгалавын дээд сүмд залав. 

	22-ны өдөр дэмчиг нагво айлдав. 

	26-ны өдөр засаг Дамдинжавын хошууны гэлэн Самбуу тэргүүтэн мандал өргөв. 

	27-ны өдөр дэмчиг нагво-ийн дүнжэд-ийн тахилын эхэнд ум-лай даняйма цогчод өргөв. Сэршүнма, шалши, жамсран, драгшад сэлтийн лүн хайрлаж, сэдэд, намжом, сэнгэ-аро, жамбалдагва тэргүүтэнд аравнайлах мэлмий нээж айлдав. 

	28-ны өдөр дашсожон хурсны сүүлд 500 гэцэл гэлэнд дүдва, жагчэн, жүддэв, Дагпү-ийн түнрав сольдэв, Жалсрай гэгээний даншиг-ийн лүн хайрлаж шүтээнд аравнай айлдав. 

	29-ны өдөр гаеэ айлдаад лхүнсэд харсил барьснаас гэцэл гэлэнгүүдийн хамт ордны зүүн хаалганы чигт хөрөс төдий газар залраад гэдрэг буцав. Гэцэл гэлэнгүүд хөдөө морилов. “Шинийн 8, 15, битүүнд мандал шива дэргэдийн үргэлжид тогтоох хэрэгтэй” хэмээн айлдав. 

	VII сарын шинийн 1-нд Хаан ууланд залраад,

	Шинийн 2-нд дашсожон хураад түүнээс ринчинпрэнва тэргүүтэн сан солх даш дэлгэр айлдав. Ивэнгийн хийдийн гэсгүй Данзанчойдар мөргөхөд мөргөл өршөөв. Энэ үед амбангийн оронд Жанжин бэйл Намжалдорж агь сэлт бараа болж ирээд,

	Шинийн 3-нд Дамбадаржаа хийдэд залрав. Хийдийн дагшааны газар амбан ван учрахаар бараа болж, хийдэд залах хүмүүс бараа болов. Хийдийн жасаас мандал өргөв. Лам тушаалтанд мөргөл хайрлав. Амбан вангаас өөрийн нутагт сан тавиулахаар морилох учиртай тончаг мөргөл өршөөв. 

	Засаг Минжүүрдоржийн хошууны Дорж, Хорчин вангийн хошууны Содном нараас мандал өргөв. 

	Үед диянч нарын найдан лам донир асан нараас мөргөхөөр бараалхсанд асуух зарлиг олон буулгаж, найдан ламд “II дүрийн шарилд янсангийн гансо принзол унших хэрэгтэй хэмээн буулгав. Түүний маргааш найдан гавж ганцаар дэргэд бараалхахад олон зарлиг айлдаад, Диянч нарын дуганд Саран хөхөөний туужийн судар байхыг чи үзэв үү гэсэнд,

	Харсан гэв. 

	Түүнд Саран хөхөө лүгээ нэг эх нэг шүтээнтэй явдлыг номлосныг үзэв үү,

	Үзэж байсан гэхэд,

	Тэр миний урьдын төрөл мөн. Жалсрай гэгээн, Дагпү хувилгаан бид гурав эртнээс тэр мэтийн барилдлагатай юм. Түүнд алгаа наманчлан яарч тэвдсэнд,

	Лам мэргэд тэр мэт айлдаж байсан гэжээ. Бас “Нас бага нялхын үед

	Банчин Балдан-иш миний нэрийг Дондүвдорж, чойжон драгшад шүтэх хэрэгтэй хэмээн айлдсан тул би тахилын үйлэнд хичээх хэрэгтэй байна. Авидын гэгээн Балдан-иш бээр хиргүй болгоолтоор болгоож гомбо драгшадын тахихыг хичээн үйлд хэмээн Дарнатын хойд дүр мөнд таньж заасан бөлгөө. Бас намайг 2 нас хүрэхийн үед Жагараас ирсэн хэмээн хэлсэн хоёр азрын нэгээр гау нэгийг өгөх болсон. Тэр хоёр нь хоёр зүйл балгон (цогт итгэл) мөн бололтой хэмээн айлдав. Түүнээс дуганд залраад их маналын лүн хайрлав. 

	Шинийн 4-нд дуганд залраад дашсожон хурав. Ёнзон хамба, шанзав, да лам шавран Гунгаадорж, Жигжид бэйл, Жэдүн Дамбачойнпэл тэргүүтэн 500 хар шар олонд манал чога, найдан чагчод, дүва жамц, сасүм-ийн лүн хийгээд авах гээхийн зарлиг сургаалыг хайрлав. Хийдийн ширээнд гавж Цэдэнг суулгасны шинэ мөргөл хайрлав. 

	Шинийн 6-нд эзэн хаанд Ажаа хутагтыг залахын учиртайн айлтгал бичиг өртөөгөөр өргөв. Шинийн 8-нд сангаас хийдийн олон шавь нарт манз зэд, шарил хоёр, Зуу Логишвар тэргүүтэн тахилын оронд дончод 1000 өргүүлэв. Энэ үед сан ринчэнпрэнва, манал, чойгү нанвама тэргүүтэн айлдав. 

	Шинийн 9-нд Их Хүрээнд залрахын үед зарлигийн сайд амбан урдаар морилж ордны гадаа угтав. Жанжин бэйлийн хошууны гэлэн Данзан мандал өргөв. 

	10-ны өдөр “Жадамба ламрим чэнбо тус тус найм найман боть, агрим чэнбо сэлтийг диянч нарын оронд залах хэрэгтэй” хэмээн буулгав. 

	11-ны өдөр засаг Цэрэндоржийн хошууны захирагч Ядамжав нараас тус тус мандал өргөв. Энэ өдрөөс 7 хоног аюуш хурав. 

	15-ны өдөр “Хүрээний дөрвөн чөлөөнд намжүвандан босгох хэрэгтэй” хэмээн айлдав. Энэ өдрөөс эхлэн цагаан сарын 16-ны өдөр хүртэл хувраг нийт ширнэн 4 бум 4 түм 2103 хурсан. 

	16-ны өдөр шалши бэгз хурснаас, тааллын шүтээнд аравнай айлдав. 

	17-ны өдөр Жалханз хутагт, Эрдэнэ да ван тэргүүтэн айлтгасан мэт ригсүмгомбын додва, дүйнхрын ламын налжорын лүн, цэвээн хайрлав. 

	18-ны өдөр Жүд дацанд залраад ламчодва, жигжидийн чога-ийн лүн хайрлав. “Далай ламын хойд дүрийг түргэн залрахын авралд гурван гүрэм, нюржон сольдэв тэргүүтэн хэрэгтэй” хэмээн айлдав. 10-ны өдрөөс сар гүйцэх хүртэл сүсэгтнүүд мандал 16 өргөв. 

	20-ны өдөр “7 хоног түнлха, янсан, дамжан, жамсран тус тус 1000, чирдог намжал 1000, сундуй гурав сэлтийг гүйцээх хэрэгтэй” хэмээн айлдав. 

	IX сарын шинийн 1-нд Зая бандидын цорж шавран Гэлэгсодном, Жанжин бэйлийн хошууны Гончог тус тус мандал өргөв. Шинийн 3-нд дэргэдийн 7 шавиас цагаан дара эхийн цэдэв 7 хоног бүтээв. 

	Шинийн 4-нээс хэдэн өдөр Наро Банчин тэргүүтэн сүсэг төгөлдөр нараас тус тус таван мандал өргөв. Хэбэй гүн Цэвээндорж агь сэлтэд цэвээн хайрлав. 

	Шинийн 9-н Банчин богдын хэлмэрч Дамчой уулзан бараалхаж хүж тэргүүтэн өргөв. Урьд жилээс энэ жилийн намрын дунд сар хүртэл Богдын тааллаар дара эхийн өдөр бүр 8 шавиар дара эхийн магтаал уншуулсанд 1334410 хүрчээ. 

	13-ны өдрөөс эхлэн Дэчэнгалавын-д аюушийн дүлцэн жинхор байгуулах үед гэсгүй равжамба Ням-д “Дүлцэнг босгох үед барцад цөвийн нигууртай тул дүлцэн үл гүйцэх хүртэл шалши бэгзийн гансо-д шамдах хэрэгтэй байна” хэмээн айлдсан ёсоор үйлдэх үед нэг хувраг дуганы дээрээс дүлцэн жинхорын дээр унаж жинхор эвдсэнд, гэсгүй равжамба Ням-д “Маргааш өглөө жигжид, түүний дараа аюушийн дүвчод хоёр гүйцэд, үдээс хойш аюушийн үүднээс чивэл, чойжалын гансо өргөх хэрэгтэй. Шашныг баригч дээдсийн шавданд барцадын нигууртай тул бас 3 хоногт жинхор гүйцэд бүтээвээс сайн” хэмээн айлджээ. Тэдгээрийг шамдан нэг хоногт гүйцээгээд, шалши бэгзийн гансо айлдав. “Дээдсийн шавданд та нар санаа бодол санах хэрэгтэй” хэмээн айлдав. Түүнээс Богдын гэгээн Уй-н хурлын шавь 47 аймаг сэлт 7 хоног аюуш дэлгэр хурсны сүүлд жайви жинсрэг айлдав. Эрхэм тойны аймгийн гэлэн Осор мандал өргөв. 

	15-ны өдөр дэргэдийн аюушийн үүднээс даншиг өргөв. Мандлын айлтгалыг лам гачэн Лувсаншарав айлдаад, шанзав ч монгол ёсоор даншгийн ерөөл айлдав. Ганданлхавжама, цэнд, даминян-ийн цэдэв, дүйнхрын ламын налжор тэргүүтэн олон номын лүн хайрласны сүүлд аюушийн чивэл айлдав. 22-ны өдөр “аймаг тус тусаас бага манал хурах хэрэгтэй” хэмээн айлдав. 

	23-ны өдөр Шадавлингийн диянчдаас Богдын гэгээн шавь нар сэлтийг дияаны оронд залав. Найдан чога-ийн доторх мэтээр залрахад сонорт сонсохоор зан үйлийг айлдав. “Энэ өдөр дара эх, ширнэн, шалши хийгээд

	24-ны өдөр Гүрэмийн гонхон-д нийт хангал 100, жамсран 1000, диян дашсожон сэлт хурах хэрэгтэй” хэмээн буув. Энэ өдөр диянд залрахын учирт хамба номун хан, эрдэнэ шанзав, ёнзон хамба, да лам нар бараа болж амбан ван эфүгээс Хүрээний дагшааны зоогийн газраас гэдрэг буцаж, Агь үйзэнг бараа болгохоор илгээв. Энэ өдөр “Дэчэнгалавын-д нийт хангал, сундуй, жадамба, алтангэрэл гурав гурав, 25-нд сэдэд унших хэрэгтэй” хэмээн айлдав. Шанзавт бэгзийн тааллын шүтээн хайрлав. 

	Түүнээс Шадавлингийн диянд заларсанд диянч нар намжир нөмөрч хонх очир, хүж хөгжим, жалцан бад тэргүүтнийг барьсаар залав. Дарбочэ141-ийн дэргэд хөлгөөс бууж Очирдарийн дэргэд явган хүрээд, няндар таалал ерөөл тэргүүтнийг гүйцээгээд тугдамд залрав. Үдэж бараа бологчдод мөргөл өршөөмөгц зоог цай барьсны дээр олон айлдвар зарлиг айлдав. Хамба шанзав нар гэдрэг буцав. Зоогийн дараа гэлэнгүүдэд мөргөл хайрлаад, сахиусанд доромбүл принзол тэргүүтнийг айлдав. Рандол хэмээхийн дан шавь нэгээр жавзан Мялын хөрөгт аравнай айлтгасанд, “Би дияаны оронд ирсний эхэнд Мялын хөрөгтэй уулзсан нь сайн бэлгэтэй” хэмээн айлдаж баясан аравнай өргөв. Түүнээс “Хөрөг нь надад хэрэгтэй” гэсэнд түүнээс сүжиг бишрэлээр өргөсөнд хайр хишиг өглөө. 

	25-ны өдөр дуганд залраад шүтээнд мөргөж няндар тэргүүтэн өргөв. Зарлигаас: “Чагдор хорчэнгийн гүндаа 2-3 тохой хэртэй бүтээх хэрэгтэй. хойд сарын шинэдээр сэдэд олон бум унших хэрэгтэй” хэмээн айлдав. Сэцэн хааны хошууны гэлэн Лувсандорж тэргүүтэн 10 хүн тус тус мандал өргөв. Хамба номун хан Бээжинд морилохын учирт тончаг мөргөл айлтгахаар бараалхав. Дуганд зоогт залраад түүнийг зоогт дагуулж олон зарлиг айлдан явахын мөргөл өршөөв. Түүнийг гарахын дээр Зандан Зуу ринбүүчи зэрэг ордны шүтээнүүдэд няндар өргөх зүйлийг өглөө. Найдан хураад, намжир лагай таншин дэвсгэр лхүнсэд харсил сэнтий тус тусын шүлэг сэлттэй, охимж бүс бойвнугуудыг өргүүлэв. 

	Түүнээс жайви жинсрэг хураад зайнуудыг олонтоо өргөв. 

	Дашсожон хурав. Диянд байран суух гэлэг Ням, нямба хийх учиртай 12 гэлэн бараалхав. Гэлэнгүүдэд “Эн тэргүүн ламын налжор, мэгзмийн нямба, ядам бурхдын нямба хийх хэрэгтэй” хэмээн тус тусаар айлдав. “Цамто-ийн үед ч өвчтөнийг бүү оруул. Гүнцэг ч урьдын үргэлжээс бага өргөх хэрэгтэй” гэх зэргээр айлдав. Цэцэн тойн да ламаас айлтгаруун: “Зарлигийн сайд амбанууд лам ноёд ихэс шавь нарас илгээсэн амгалан айлтгагч, асар алс холоос ирсэн элч нар хориход бэрх зэрэг яавч дэргэд бараа болох ба дээд дээд дүрийн үе зоог идээ 12 үе өргөдөг зан журам байгаа мэт одоо үе боолууд чуулганыг хураахынтулд урьдын журам ёсоор өргөж болохыг айлтгая” гэсэнд, “Уулын дияаны оронд цаг үргэлжийн журам хэрэггүй” хэмээн айлдаад зарим нэгийг хүлээв. Цамто-ийн чөлөө завсарт найдан гавжид мэгзмийн лайцог-ийн дотрох гурван зүйл, Богд ламын дүвтовын лүн хайрлав. 

	Энэ үед Сэцэн хааны шавь Шарав хурц уулзахаар бараалхахад түүнд сойвонгоор дамжуулан, “Чи энэ дээр сууж нямба хий. Энд гэлэнгийн тоо цөөн боловч даяанчийн  хийд мөн тул их хийд юм. Тиймээс энэ орныг лам найдан бол” гэж айлдаад дияаны малгай хайрлаад дияаны гэлэнгийн тоонд оруулав. 

	X сарын шинийн 4-нд “Алтан юм туулах хэрэгтэй” хэмээн айлдав. Шинийн 8-нд Харчин вангийн авга ах Гоман хамба асан түдэвням жанши нанзад хадаг сэлт өргөв. “10-ны өдөр Цанид-д 15, 29-нд хэзээ үргэлж гомбо унших хэрэгтэй” хэмээн айлдав. Энэ өдрөөс эхлээд 4 гэлэнг 9 хоног жигжидийн нямба хийлгэв. 

	“17-ны өдөр дара эх түм, Дэчэнгалавын-д 22-ны өглөө гомбын жайви жинсрэг, үдээс хойш дара эхийн дой, 25-ны өдөрБогд ламын гаабумыг тоолж айлдах хэрэгтэй. Цэнд, дашчирав, алтангэрэл тус бүр 108, нар буцахын гүрэмд нийт хангал 1000, жамсран түм шэгдор, өргөлт сэлт гүйцээх хэрэгтэй” хэмээн айлдав. “Цогчин-д сэдэд цанба түм түм, сан, Бадам ёга-д янсан дамжан1000, Цанид-д драгшад түм, Жүд-д гомбо чойжал мянга мянга, 5 хоног түнлха, Мамба дацанд манал ганжуур; Жалсрай гэгээний шавданд ганжуур, 21 гэлэнгээр цагаан дара түм, аюуш найдан сэлтийг гүйцээх хэрэгтэй” хэмээн айлдав. Дияаны шүтээний дөрвөн зүйлийн үйлсийг тааруулж алт мөнгө тэргүүтэн 9 эрдэнээс бүтсэн чойжал нандүвдөрвөн нөхөр сэлтийн шүтээнд шүншиг өргөх зүйлс хайрласанд, гэлэнгүүд шүншиг өргөж гүйцэв. 10-ны өдөр“цамто-ийн чөлөөнд аравнайлж тахил өргөх хэрэгтэй” хэмээн айлдсанаас дуганд заллаа. 

	20-ны өдөр Сэцэн хаан мандал өргөв. 21-ны өдөр“шавь нар нийтийн авралд их манал, нар буцахын шиви жайви жинсрэг хэрэгтэй” хэмээн айлдав. 23-ны өдөр жинсрэг айлдаад “Ёнзон ринбүүчи голлон диянч нийтээс чойжал нандүвийн дордүг хийх хэрэгтэй” хэмээн айлдаад гомбын жинсрэг хурав. Диянч гэлэн Лувсанпэрэнлэй Мялын гүрбум өргөсөнд хайр хишиг ба Мялын гүрбумын судар өгөв. Өндөр гэгээний нандин гавлыг Богдын гэгээн өөрөө мутраараа авч адистай цэдэвийн үрлээр дүүргэж, мутрын тамгаа дараад, 5 өнгийн хив торгоор боогоод, найдан гавжид“дэмчиг гарви цэдэв бүтээ” хэмээн айлдав. Шинийн 8-ны балингийн зай, бойжор, балингийн зан журам нийт бус лүгээ Очирдарийн тахилыг зүүн талаас эхлэх ба мөргөхийн цагт ганжадын додва унших хэрэгтэй тэргүүтэн зүүний явдал ёс ба эх дандрын тангаргийн аймгийн зан журмаар үйлдэх зарлиг айлдав. Умзад Чоёнжамцын мутрын зургаар Нагвоба-ийн хөрөг, Дагпү ринбүүчийн дагнан142, Мидразогийн хөрөг сэлт Очирдарийн өмнө дэлгэх учиртай хийгээд Богд ламын найман ариун нөхөд сэлтийн хөргийг дуганд залуулав. Дэмчиг гарви насны бумбын мутрын тамгаар тамгалж, хөрөг сэлт хайрлаад, “Дуганд дэмчиг гарви цэдэв бүтээх хэрэгтэй” хэмээн айлдав. 

	25-ны өдөр эрдэнэ шанзав уулзахаар бараалхаж, Богд ламын найман ариун нөхөд сэлтийн хөрөгт шүншиг өргөх учиртай зүйлсийг өргөснөөр, шүншиг аравнай өргөөд лавир тэргүүтэн тахилын хэрэгтэн ба жалцан, очир иштэй илд боть, бүгдэд баримтаг сэлттэй дуганд залуулав. Найман нөхрийн дэргэд жадамба, ламримчэнбо нэг нэгийг залуулав. Шанзваас дэмчиг гарви үүднээс даншиг өргөж мандлын айлтгалыг шанзав өөрөө зохиов. Түүнд шүрэн эрих нэгийг хайрлаж, диянчдад мөргөл өршөөв. Тахилын цөгц нэгийг өргөсөнд бар сийлүүлж үйлдэх хэрэгтэй ерөөлийн үг шүлгийг ч хайрлав. Амбан вангаас туслагч Сэргэлэнг зарж аюушийн хөрөг өргөв. Шанзав асан Ноён цорж мандал өргөв. Түүнээс тахилыг дахин дахин дэлгэр өргүүлснээс дашсожон, найдан айлдав. Жалсрай гэгээний зохиосон Богд ламын ариун найман зүйлийн сольдэвийг диянч нарын амны уншлагад тогтоов. Түүнээс Богд ламын додва тэргүүтэн магтаал олон дэлгэр хураад пүлжүнмаа агийнлүн хайрлав. Хувраг нийтэд жигжид, самадог, ламрим дүйдон, санви намтар зэрэг номын лүн хайрлав. Сэршүнма, гомбо, нандүв чойжал, дүгжүү сэлт айлдав. Гомбын гадна дотно бүхэнд зул маш олон өргөснөөр уул хөндий бүгд саруул болоод, хурал тархахын сүүлд эргэж үйлдэв. Түүнээс Очирдарийн өмнө сандуй жамдор-ын дагжэд дүнжэд эхэлж айлдаад дүнжэдийн тахилын эхэнд залраад Атишагийн магтаал норовпрэнва, додбрин жамц сэлт айлдав. Сандуй жамдорын жинхорын хөрөг 31-ийг өргөв. Жамдорын шүтээнд шар хадаг, бусад их шүтээнд няндар өргүүлэв. Дуганд ёнзон ринбүүчийн сүмбүм гүйцэд залаад тугдамдаа залраад цам тайлав. Түүнээс Богд ламын найман ариун нөхөд сэлтийн хөргийг тугдамд залж ирээд чойндон хадаг, жанч мэтийн баримтаг өргөж, 10 мөнгөн цөгцөнд мутраараа сүүн тахил жимс үр тэргүүтэн элдэв тахил өргөж ерөөл дэлгэр айлдав. 

	26-ны өдөр “Хүрээнд хуралд галсан, жадамба, дадог сэрсүм, сундуй сэлт хурав. 27-ны өдөр чагдор хорчэн 2 тохой, барамсай сүгжан 2 тохой, дүртод дагва 1 тохойг нууцын үүднээс бүтээх хэрэгтэй” хэмээсэн ёсоор таалал дагуу бүтээж өргөв. “Дагва намжадын сольдэв, ламрим сольдэв, чагчэн жүддэв, лайши принзол сэлтийн бар шинэ сийлэх хэрэгтэй. Битүүнд хүрээнд жинсрэг 2000, Шадавлинд жанрайсэг 2000 бүтээх хэрэгтэй” хэмээн айлдав. 

	XI сарын 1-нд дүйнхор хийгээд чагдор хорчэн хурав. Энэ өдрөөс 29 хоногийн үе дара эх сахиус хурав. 21-ны өдөр дэргэдийн дээр сэдэд, аюуш, дара эх, дүйнхор сэлтийн зүрхэн унших хэрэгтэй” хэмээн айлдав. 

	24-ны өдөр “Өндөр гэгээний сүн торву-г алтаар соёмбоор бичих хэрэгтэй” хэмээн айлдав. 

	26-ны Жанжин ван гөрөөсний ордноос ирж “Эзэн хааны хайрласан хишгийн дээж” хэмээн торго ба шаазан сав эдлэл хавхагтай долоо сэлтийг өргөв. 

	Шинийн 8-нд Отог бэйлийн хошууны Жалцанравжаа, тайж Лувсандаш нараас тус тус мандал өргөв. Энэ өдөр анханд байгаа цагаан хүрээний дээр солонгон гэрэл дугариг байртай, түүний сүүлд суугаа хүрээний гадуур эргэж татаад саруул болов. 

	10-ны өдөр дияаны орон ба Дэчэнгалавын-д жадамба, алтангэрэл, сундуй тэргүүтэн гүрэм их буув. 13-ны өдөр Дэчэнгалавын-д гомбо 100, 14-ны өдөр сандуйн шива жайви жинсрэг, шалши, бэгз, дамжан тус бүр 1000; 15-ны өдөр Очирдарийн өмнө цанба 100; Цогчин-д цанба, шалши бум бум; 16-ны өдөр Мамба дацанд шанлон 1000; ганжуурын-д

	21 шавь цагаан дара эхийн магтаал түм; 18-ны өдөр Баруун өргөөнд чойжалын дордог сэлт; Хүрээний хувраг нийтээс ширнэн; 19-ны өдөр Жалсрай ринбүүчийн шавданд ганжуур; 20-ны өдөр нишон чарга бум, дэмчигийн жинсрэг; Ганжуурын-д 9 шавь аюуш; 21-ны өдөр дамдины жинсрэг; 23-ны өдөр Цогчин-д гомбо чойжал; Жүд дацанд гомбо чойжал; Гүрэмийн-д гурван гүрэм, жамсран түм, 7 хоног аюуш; Цанид-д дэмбэрэл додва, 5 хоног янсангийн нямба; 25-ны өдөр чойжал бум, Цанид-д дэмбэрэл додва 1000, ширнэн 1000; аймаг тус тусад лайжава; бурхан багшийн гүндаа, цац шавь бүгдээс бүтээх, түй дара эх аль олон, жамсран бум сэлт бүтээх хэрэгтэй хэмээн буув. 

	Цамто-ийн завсарт ёнзон ринбүүчийн гаачой сонсов. Э-иг гаапрэн гүндаа зэйжан143 хэмээх зарлиг номлов. Энэ үед амбан вангаас элч илгээж амгалан айлтгав. Өөртөө сануулга тавьсан Удвал прэнва хэмээн номыг номлов. 

	XII сарын шинийн 1-нд жигжидийн шива жайви жинсрэг, жамсран 4 хоног, 9 хоног янсангийн нямба, Дэчэнгалавын-д аюушийн цэдэв, ганжуур, данжуур, сахиусны гансо принзол, идшинхорло цэдэв, энэ өдрөөс битүүн хүртэл дүгжүү, “Энэ өдрөөс эхлэн 29 хоног дэмчиг нагво, дүджи шалжүр, гомбын нямба 9 хоног, шинийн 2-нд сан түй өргөх, хорчэн; шинийн 3-нд сэдэд бум; шинийн 4-нд Цанид-д шижай жинсрэг; шинийн 5-нд лхам; шинийн 6-нд дара эхийн дой; шинийн 7-нд жайви жинсрэг; шинийн 8-нд манал, найдан, мандал шива, түй, шалши бэгз бүтээх хэрэгтэй” хэмээн буув. Шинийн 9-нд суугаа цагаан хүрээний дээр гэрэл солонго татлаа. 

	Шинийн 5-нд аравнай; шинийн 12-нд нийт хангал, дүгжүү дордог, цац түм бүтээх хэрэгтэй хэмээн буув. 

	13-ны өдөр хурлын олон ламд манз зэд барьлаа. Тэр өдөр цам тайлж цөөн хэдэд мөргөл хайрлав. Ламчодви лүн хөтөлбөр, майдар чагшива-ийн ламын налжор, Хайдаваас үндэслэсэн Богд ламын налжор хайрлав. Түүнээс 17 хүртэл Цогчин дуганд залрав. Завсар чөлөөнд түвван шавбадма, Жалсрай гэгээний зохиосон майдар ламын налжор, Санжайравдүн-ийн сожон, өөртөө дурдсан удвал прэнва тэргүүтэн олон номын лүн хайрлав. Ганцхан найдан ламд VII Далай ламын гаржаам дүгжүү-ийн лүн хайрлав. 

	13-ны өдөр олны мөргөл хайрлав. Өндөр гэгээн Дамбийжалцан V Далай ламаас дорпрэн хорло жүрдүг-ийн ван зооглох үед V Далай ламын ясан чимэг асаасны дүр ямарчлан бүтээсэн хөрөг Өндөр гэгээний нандинд залсан түүний шалхавыг144 нээж гэлэнгүүдэд үзүүлэв. Дагданпунцоглин-ийн шүтээн нагводэмчиг, драгшад, Хайдав богдын дөрвөн зүйлээр үзэгдсэн богд Зонхавын хөргийг гүйцэд хайрлав. Диянч нараас дэмчиг нагво-ийн чога-ийн зөгий өргөхөөр нанчад жинлав гүйцэхэд, зарлигаас: “Одоо үед жэдрим зогримын үес бүгд нанчад жинлав дотор багтах тул сайн бэлгэтэй” гэж айлдаад, сандуй жамдор дэмчигийн чога цээжилж гүйцсэнд хайр хишиг хайрлав. Дэмчиг нагво-ийн чога-ийг шинэ тогтоож айлдсанаас 7 хоногийн үе чога дэлгэр хурж нийт бусын зан журмыг гүйцэд айлдав. Гэлэнгүүдэд дэмчиг гарво, Богд лам, дэшэг 35 цац нугуудыг хайрлав. Богд өөрийн мутрын хонх дамар, вангийн хэрэглэлүүдийг дуганд үргэлж байлгахаар хайрлав. 

	15-ны өдөр дүйбрэл сожон хурав. Дэмбэрэл додва, ширнэн, часүм, данбарма түм, мэгзэм, дара эх, дэмчиг нагво хурав. 

	16-ны өдөр дүйнхор, нийт хангал хураад лавринд заларснаас, ёнзон ринбүүчи лам Шарав голлон хурлын хуврагууд дэмчиг нагво хурав. Арын уулын оройд залран сан солх айлдав. 

	17-ны өдөр өглөө Очирдарийн дэргэд цогчод, шалши айлдаад, жадамбын эхнээс уншаад диянчдад захиа зарлиг гүйцэд айлдав. Гэлэнгүүд мандал гүсүнтүгийн шүтээн өргөв. Түүнээс Хүрээний зүгт залраад Номт хэмээхэд үдийн зоог барив. Нутгийн хонь дэргэд ирсэнд таван хонины амь гуйв. Түүнээс даваан дээр заларч ганданлхавжама, дашчирав, юлтүй сэлт айлдав. Энэ үед цагаан бүрээ 13 үе хүртэл татуулж айлдав. 

	Хүрээний дагшаа зоогийн газар ирэв. Хүрээ хийгээд Дамбадаржаа хийдийн сайд зэргээс угтлаа. Хүрээний гол үүдээр залрахад сэмбрэн дэлгэр өргөлөө. Дундадын тугдамд амбан нартай ёслов. “Дүйнхор хурлын шавь нар судар цээжлэх тогтооход сайн болжээ” хэмээн айлдсанаас нэг нэг бүхэл тэрэм хайрлав. Шанзав, да лам, сойвон асан Намжал чухал тус тус мандал өргөв. 

	18-ны өдөр дэргэдийн дүйнхор хурав. Энэ өдөр Мөнх тэргүүнээс өөрийн сууринд дуган шинэ байгуулсны шавдан авралыг бүтээх, Богдын гэгээнд өргөснөөр дуганы нэр хайрлах ба Богдын олбог түшлэг залахыг айлтгав. Дуганы нэрийг Чүлтим жанчивлин хэмээн хайрлаж, “Би дияаны орноос ирэхэд энэ мэт өргөл өргөсөн нь сайн бэлгэтэй. Дуганы нэрийг диянчдын хийдийн нэрээс оруулав” хэмээж маналын гүндаа 2 тохой гүнгэрваатай шилэн хаалгатай, аюуш, лима шагжтүв, лима чагнаадорж, жамсран зураг баримал хос, гаадамбын суварга, барын алтангэрэл, банзрагчийн жинхорын хөрөг гүйцэд хайрлан, “Миний тусад өдөр бүр аюушийн дагжэд, сар бүр аюуш ёнзог, шавь нарын тусад намсрай, жил бүр дүнмаржангийн гансо хурах, банзрагчийн чога 7 хоног хурах хэрэгтэй” хэмээн айлдав. 10 ба 20-ны өдөр аюуш, дагжүг айлдав. 

	22-ны өдөр балин адислаад 4 өдөр нийт хангал хурав. 27-ны өдрөөс 3 хоног жилийн сүүлийн шувтарга хангал хураад, 29-нд дүгжүү өргөлт өргөсний сүүлд, чадраабалын гүндаа шинэ бүтээсний шүншиг аравнай өргөж, “Энэ өдөр балин ялгамжит олон болов” хэмээн баясан таалж данбарма даш тэргүүтнийг гүйцээв. 

	Дэргэдээс эзэн хааны шинэ жилийн амгалан айлтгах ба амгалангийн элчийн хамт Далай лам, Банчин богдод бэлэг урьд мэтээр өргөж, дэргэдээс145 үргэлжийн шүтээн бүтээж, тахилын хэрэглэл бэлдсэн нь хязгааргүй, 2 түм гаруй ядуу хоосонд хайр хишиг өгч, 1165 амьтны амь аварлаа. Өвчин хүчир ихээр нэлэнх, ган зудаар нэрвэгдсэнд их сангаас 100 адуу, 469 хонь хайрлав. 

	Энэ жилд Нагво ёсны дэмчигийн шүтээн хүний хэмжээтэй мөнгөөр цутган бүтээж аравнай дэлгэр өргөөд, тэргүүн дээр ранжүн дара эх алтан гүнгэрваатай сэнтий ой цэцэрлэгийн хүрээтэй, мөнгөн тахилын хэрэглэл, очир эрих зэргээр шигтгээ шигтгэсэн агаад лавир жалцан бад чимапүрма тэргүүтэн хотол тансаг тахил бүтээв. Бас гүнригийн гүндаа 3 тохой хэртэй, сүжиг төгөлдрийн хандиваар нөхөд сэлтийг тохой илүүгээс дээш, Жалсрай гэгээн зэрэг лам нарын шавданд цагаан дара эхийн гүндаа 2 тохойг цагаан мөнгөөр цутгуулан бүтээв. Намжалмаа гүндаа 3 тохой илүү, дэмчиг гарво тохой илүү, чадраабал 2 тохой илүү, түүний юм тохой илүү, Очирдарийн гүндаа их сайн, дүртоддагвын гүндаа мөнгөн цутгамал, Брайвүнгийн суваргуудыг шинээр бүтээлээ. Шүншигийн зүйлийг ч албачлах хямдлах бус дандар болон их бүтээлчдийн судар, Богд ламын үндсийг баригчдын зан журам ёсоор хийж, тус тусын додсол-ыг өөрөө номлож айлдан, аравнай мэлмий нээхийг сайтар гүйцээв. Хөрөг шинэ бүтээсний аймаг: бурхан багшийн хөрөг, богд Зонхавын хөрөг 3, дара эх, доржшүг-ийн их хөрөг, аюушийн хөрөг 9, сайн цагийн 1000 бурхан, дэмчиг гарво, драгшад, жамсран, Өндөр гэгээн, цэлха намсүм, дөрвөн цагийн лхам тус тус, 4 махаранз, намжалмаа хөрөг 108, Дагпү ринбүүчи, Ригдандагвын нөхөд сэлт, ёнзон ринбүүчи Агваанпэрэнлэй тэргүүтэн 6 ламын хөрөг, бавуу бамо 24 тусын хөрөг 30 гүйцэд, гомбын ганзайн хөрөг шинэ бүтээлээ. Энэ жил ганжуур, данжуур жадамба үргэлж тасралгүй уншуулав.

	1808 он

	Сайшаалт ерөөлтийн 13-р он Намжүн хэмээх шороо эр луу жилийн лхамын Цэдэр хурав. 

	Шинийн 2-нд сан чога ринчинпрэнва, чойго нанвама айлдав. Шинийн 3-нд дэмчиг нагво хурав. 

	Шинийн 4-нээс ёнзон хамба ринбүүчи Лувсангэндэнгээс Дэлчэн димэд-одын лүн сонсов. Шинийн 9-нд тугдамд намсрайн сан дэлгэр айлдав. 

	Шинийн 10-нд “Дэчэнгалавын-д гачэн лам Лувсаншарав голлон 21 хувраг янсан аль олон, цогчод, Бадам ёга-д янсан, гүнаа 1000, бэгз олон, шиви жинсрэг, Баруун өргөөнд ёнзон ринбүүчи голлон Жүд-ийн 100 шавь нар дэмчиг жинсрэг, “шинийн 8-наас 10 хүртэл дэмчиг нагво хөрөг, дүвчэн Нагвожодвын хөрөг, 84 шидтэний хөрөг шин яэ бүтээж Диянчийн хийдэд залах хэрэгтэй” хэмээн айлдав. 

	13-ны өдөр Дэчэнгалавын-д аюушийн дагжүг сэлт хурав. “Маргааш нь дүвчэн Мидра-ийн хөрөг дияаны оронд залах хэрэгтэй” хэмээн айлдав. 

	14-ны өдөр Дэчэнгалавын-д сандуй хурснаас Баруун өргөөнд дүйбрэл сожон хураад амбан нартай хамт ёсолж, энэ жил Богд Эзэн хаан лугаа золгох учирт айлтгал бичиг шар хадаг сэлт өргүүлэв. Зоог өргөөд Өндөр гэгээний дүйцэн тахил ерөөлд залрав. 

	15-ны өдөр тэгчэн сожон хураад намсрай дэлгэр айлдав. Дэчэнгалавын-д дэргэд дэмчиг гарви даншиг өргөхийн дээр, мандлын айлтгалыг гачэн Лусаншарав зохиов. Ширээт лам Содномдагва, шанзав асан Дамчойравжаа тэргүүтэн хэргэмтэн сайдад цол146 хүртээж адис зангиа тэргүүтэн хайрлав. 

	18-ны өдөр дэргэдийн дүйнхор хурав. 10-ны өдрөөс эзэн хааны шавдан шашин амьтны тусад дара эх олон бум, 20-ны өдөр дагаа иш бум, 21-ны өдөр сэдэд догва сэлт түм, сэдэд гурав бүрийн сүүлд жалва жэвама ба ширэн догва сэлт бум, 10-ны өдрөөс 27 хүртэл Гүрэмийн-д нийт хангал өдөр бүр гүйцэд дэлгэр тус бүр 3, Цанид-д чойр цуглахын хооронд өдөр бүр гомбо дэмбэрэл додва; Жүд-д өдөр бүр чойжал дүгжүү; аймаг тус тусад сангаас бэх цаас хайрлаж «Лайжава» бичүүлж, аймаг тус тусад оршуулан залав. Зарлигаас “Аймаг тус тусад додэ

	«Лайжава», манал уншваас Өндөр гэгээний таалалтай таарах тул сайн” хэмээн айлдав. 20, 21, 22-нд олон хуврагийн мөргөл хайрлав. 

	22-нд шар хар олонд мөргөл өршөөснөөс “Шар нөхөөсөөс дээш хуврагийн тэмдэг халдсан нугуудад биширч үйлдэх хэрэгтэй” хэмээв. 

	23-ны өдөр Дэчэнгалавын-д жидор хурав. 24-ны өдөр нийт хангал хурав. 25-ны өдөр шар хар 5000 гаруйд мөргөл өршөөв. Засаг

	Чогсомжав Ёндон нар тус тус мандал өргөв. 

	26-ны өдөр Дэчэнгалавын-д дүйнхор хурсны сүүлд майдар эргэж залрав. Түүнээс цонхор цамыг нягтлан болгоогоод Ивэнгийн хийдийн ламд гавж Норовыг болголоо. Зоог өргөмөгц Дэчэнгалавын-д залраад галсан жанпрэн-ийн лүн хайрлав. 

	27-ны өдөр шар хар 3000 гаруйд мөргөл хайрлав. Дэчэнгалавын-д залраад галсан жанпрэн, сэндон, дэчэн чойгүма, молом дүнжүва тэргүүтний лүн хайрлав. 

	28-ны өдөр ёнзон хамба ринбүчигээс дорчог дүгжүү лүн сонсов. Жүд-ийн шавь нартай дэмчиг хурав. 29-ны өдөр нийт хангал хураад, дэргэд амбан нараас уулзахаар айлтган, “Битүүнээс шинийн 2 хүртэл драгшадын хөрөг хоёрыг бүтээж нэгийг нь Диянд, нөгөөг нь Хүрээнд залах хэрэгтэй” хэмээн айлдав. Ёнзон лам голлон 21 хувраг намсрай хурав. 

	Шинийн 10-нд жүгднэрнамжал 108 хөрөг бүтээв. “Баруун өргөөнд 100 хувраг нийт хангал хурах хэрэгтэй” хэмээн айлдав. Бас шашин амьтны тусад аврал агуу их бүтээх хэрэгтэй хэмээн айлдсанаас гүрэм их бүтээлгэв. 

	14-ны өдөр ёнзон хамба ринбүчигээс дэргэдийн 20 шавьтай бажиг жигжидийн вангийн дагом, бажиг дүвтов-ын лүн сонсоод, дүйбрэл сожон хурав. “Доджан до, жалдой, зандой бүтээх хэрэгтэй” хэмээн айлдав. Тавнан нансо Цэрэнжав нар мандал өргөв. Чин вангийн гэцэл Содов мандал лүгээ 1000 ламын жавдан өргөв. 

	15-ны өдөр намсрайн сан айлдав. V Далай ламын нандин майдар гайхам хэтэрхий нэгийг чойрын шүтээнд хайрлав. Эзэн хааны өртөөгөөр зарлигийн бичиг буусанд, “Хэдэн жил уулзаж эс болох нь энэ жилд ирэхийг маш дурлавч хойд жил ирэх тохиромжтойг айлд” хэмээн буусанд зарлигийн ачид мөргөж шар хадаг өргүүлэв. Ёнзон ринбүчигээс бажиг ямандагийн ван зооглов. 

	17-ны өдөр засаг Гомбожав дэчэн, засаг Үржингийн Сэнгэ тус тус мандал өргөв. 15-ны өдөр дүйнхор хураад нямба айлдав. 

	Цогчин-д цанжод бум, 19-ны өдөр дара эх бум, Цанид-д шинийн 1-нд гомбо драгшад түм түм, шинийн 4-нд Жүд-д нийт хангал, 28-ны өдөр дүйнхрын хурлын шавь нартай гомбо чойжал хурав. 

	29-ны өдрөөс хэдэн өдөр дагжүг айлдав. Энэ өдөр нийт хангал, битүүнд дүгжүү айлдав. Сүүлийн битүүнд Дэлэг дайчин гүнд гомбо, лхам, ширчмаа аюушийн жинан, засаг Гомбожавын лам гачэн Ишпунцогт гомбын дорчогийн лүн хайрлав. Гунгаацэрэн, гачэн Ишпунцог хоёр тус тус мандал өргөв.

	III сарын шинийн 1-нд лхам, өргөлт сэлт айлдав. “Энэ өдрөөс 29 хүртэл гомбо, аюуш, цагаан дара эх дэмчиг гарво гурвын цэдэв, ганжуур, данжуур, дүгжүү, 15-нд нийт хангал, шинийн 7 хүртэл жигжидийн шива жайви жинсрэг, 29 хүртэл түнлха, үргэлжийн хангалаас нийт хангал, 7 хоногийн үе цэдэв, Цанид-д драгшад гүйцэд, намсрай үргэлжээс лхам сэлт гүйцээх хэрэгтэй” хэмээн айлдав. Дүйнхор сачог-ийн эх эхлэв. 

	Шинийн 2-нд хорчэн ба түнлха-ийн гансо хурснаас “Дээр бүрхүүлгүй газарт сан тавих хэрэгтэй” хэмээн айлдсанаас, гадаа сангийн чога айлдав. Энэ өдөр огторгуй бүрхэг агаад салхи их боловч сан тавиад огторгуй цэлмэг салхи тогтуун болов. Сагарыг зохиогоод, “Шинийн 3-наас 10 хүртэл алтан жадамба, биндэр гарво, биндэр онбо, агдон, самадог, их өглөг нугуудыг бүтээх хэрэгтэй” хэмээн айлдав. Ёнзон ринбүчигээс Шамбалын ерөөлийн лүн сонсов. 

	Шинийн 4-нд жигжидийн чога айлдсанаас ямарчлан жил бүрийн Наг сард жигжидийн дүлцэн хурлыг тогтоов. “Жүд-д гомбо, чайжал, намсрай хурах хэрэгтэй” хэмээн айлдав. 

	Шинийн 7-нд хамба номун хан Бээжингээс эргэж ирээд учирч мөргөх, Далай ламын гэгээний хойд дүр тодорсон ёсыг айлтгасанд нийт хуврагт баярын мөргөл хайрлав. Далай ламын шавдан цэдэв лүгээ баярын улс олон цуглав. 

	Шинийн 8-нд жидор хурав. Цогчин 100 шавь нар шалши өдөр туж, Дэчэнгалавын-д манал, найдан, мандал шива, Мамба дацан ба Яаман-д манал, жамсран сэлт, энэ өдөр жидор айлдахын үед хамба номун ханаас Жанжаа гэгээний титэм ба шалшийн жанч өргөсөнд, “Бэлгэ сайн болов” хэмээж хурлын шавь нарт нэг нэг хадаг хайрлав. 

	Шинийн 9-нд жамсран, цанба, өргөлт хурав. Лувсанцэрэн мандал өргөв. 10-ны өдөр “Дара эх олон бум унших хэрэгтэй” хэмээн айлдав. Урьд жил Төвөдөөс залж ирсэн 8 тохой гүйцэд дүйнхрын шүтээнд Жалсрай гэгээнээс шүншиг аравнай өргөснийг Дэчэнгалавын шүтээний голд заллаа. 10-ны өдөр Захчин өөлд, үхэр да Лувсанчүлтим нараас даншиг мандал өргөв. 

	11-ны өдөр жайви жинсрэг цутгалаа. Энэ өдрөөс 28 хүртэл ёнзон ринбүчигээс Бадгар шаллүн-ийн лүн ба бажиг жигжид, гонгор сэлтийн жинан сонсов. 12-ны өдөржигжидийн жайви жинсрэг айлдав. 

	13-нд Дэчэнгалавын-д Цогчин-ийн амны уншлага хайрлав. Энэ өдрөөс эхлээд 29 хүртэл дүйнхрын дүлцэн хурав. Энэ үед зарлигаас “Би Төвөдөд очиж Далай ламын гэгээнээс гэлэнгийн санваар айлтгасан нь маш сайн болов. Одоо цагийн эцэс үүнд та бүгдэд юу хийвээс тус болох вэ хэмээн санаж Жалсрай гэгээнээс дүйнхрын ван айлтгасанд, Далай ламын гэгээн хийгээд Жалсрай гэгээнээс надад зарлиглахдаа “Чи умар зүгийн зах хязгаарын оронд дүйнхрын бүтээл тахил тогтоож байгуулбаас барилдлагат бүхнийг Шамбалд төрүүлэхэд бэрх төвөггүй тул түүний утгыг сэтгэлдээ хадгал” хэмээн айлдсан тул та бүгдийг Шамбалд төрөхийн бэлгийг зохиохын тулд би дуганы нэрийг Их амгалант галав гүндүгэви повран хэмээн алдар өргөв. Богд лам бээр эхэнд хийдийг шинэ байгуулаад алдрыг Гандан хэмээсэн таалал ч хүн бүр Гандан очлоо, Ганданд байна, Гандангаас ирэв хэмээх тэргүүтэн үг ярих ба бодол төрөхөөс дээш богд Майдарын заларч буй орон Ганданд төрөхийн авьяасыг агуулах болов уу гэж таалаад ингэж нэрлэжээ. Одоо ч та бүхэнд Галавын-д очлоо. Галавын-д хурах учиртай. Галавынхаас ирсэн гэх зэргээр Шамбалд төрөхийн авьяас агуулах болов уу хэмээн санаж тэгж нэр өргөв” гэж айлдав. 

	Энэ үед Жанжин бэйлийн Гомбоцэрэнгийн ловон Ишгэндэн тэргүүлсэн 60 шахам хүн тус тусаас өдөр гүйцэд дүйнхрын өглөгийн эзэн болж, 2 өдөр өглөгийн эзэн тус тусын санаа нь “7 сардаа багтваас сайн сан” хэмээн санаж, өдөр тус тусын өглөгийн эзний эрхмийн дээр газар алс хол тул хүлээж сууж үл чадах бусад өглөгийн эздийг ч багтааж, сүүлд тус тусын дүйнхрын чога-ийг хувааж нэг жилийн дотор гүйцэд айлдах журмыг тогтоов. 

	14-ны өдөр“Цогчин-д цанжод олон бум хурах хэрэгтэй” хэмээн айлдав. Нярав Лувсан, да түшээ гүний гэлэн Лувсаншадав тус тус мандал өргөв. 

	15-ны өдөр мандал шива, додва дүдвүн чимартагма, тэгчэн сожонтой манал, шалши, бэгз, дүйнхор, цонхор хурав. “16-ны өдрөөс 24 хүртэл алтаар бүтээсэн ганжуур туулах хэрэгтэй” хэмээн айлдав. Цогчин хуралд зоог өргөж гүйцээд, цанид Жүд-ийн шавь нарт дүйнхрын цонхорын зайнаас хишиг хүртээв. 10-ны өдөр гүн Сэнгэдоржийн Маньбадар мандал өргөв. 

	21-ны өдөр жамсран, өргөлт өргөв. 23-ны өдөр шалши, цанба, дашчирав, дара эх, дэвжад сэржим ба Далай ламын гэгээний дүр тодорсны шавданд цэсүн олон айлдсанаас, баярын их хурим хайрлав. 

	25-нд сандуй, жамдор хурав. 26-нд “янсан барма, 10 хоногийн үе нийт хангал, цанба гүйцээх хэрэгтэй” хэмээн айлдав. Энэ үед зарлигаас “Та бүхэн ном буяны үйлд шамдах бөгөөд нүглийг тэвчихэд хичээх хэрэгтэй. Хэрвээ нүгэл хийвээс тэр даруй наманчлан боо. Хилэнц нүглийг нуухын санаа нь буруу үзлийн эцэс туйл мөн. Эрлэг номун хаанд эндүүрэл байхгүй тул хойд төрөлдөө буян нүглийн үйлийг салган ялгахын цагт зовох болуузай. Тийм болбоос хилэнц унал хийснээ нуулгүй наманчлаад боох хэрэгтэй. Гурван эрдэнэд сэтгэл итгэвээс бурхан шагжамунийн зарлиг хуурмаггүй тул үйлийн үр эндүүрдэггүй ёсыг мэдвээс сайн. Үлгэрлэвээс юнгарын үр нэгийг тариваас тоолшгүй олон үр гарахыг илт мэдэх мөн тул хилэнц өчүүхнийг ч басаж болохгүй хэмээн цавлахаас дээш сахин үйлдвээс сайн. Ертөнцийн өвгөдийн үгэнд “Шоргоолж нүдгүй ч өөрийн нүхээ олж чадна” гэдэг. Би санаваас шоргоолж нүдгүй байтугай бие ч үгүй хэрчсэн адил гурав тасарсан ч нүдтэй агаад далавчтай ялаа батганыг бариад ноцолдон зууралдах ёсыг санаваас үйлийн үрийн жам ёс санаанд багтах бэрх тул үйлийн үр хуурмаггүй хэмээн лавлан сэтгэл итгэх зохистой. Өргөсний үр тариваас үл хатах хүртлээ ногоо зөөлөн байх мэт. Хилэнцийн үр ч даруй далд мэт үзэгдэвч магад хууртана. Тийм болбоос миний хэлсэн үүнийг их ном мөн гэж санаваас эрхэм номын эцэс туйл ч болно. Чалчаа үг мөн гэж санаваас орхигтун. Харин хожим хойноо зовлон ирэхийн үед сэтгэлд торж гэмших болзуузай” хэмээн айлдав. 

	28-ны өдөр “Гүрэмийн-д хангал олон, Жүд-д гомбо чойжал намсрай, Галавын-д дэмчигийн шүншигийн авралд чойжал унших хэрэгтэй” хэмээн айлдав. Бас дүвчод-ын үед Цогчин гэсгүй Ишдагва, гавж Ишцэдэн хоёрыг дуудуулж урьд хураасан 4 төмөр бэрээнээс хоёрыг нь өгч, “Намайг ширээнд залахын үед улс бүхний санаа сайн, цаг ч сайнд Цогчин гэсгүйд 4 төмөр бэрээ өгье. Одоо үе урьдын цагтай адилгүй сайн мөрийн эхнээс ч нэн нарийн болсон тул төмөр бэрээг нааш хураалаа. Хувраг нийт гэцлүүд цанид дацангийн сургууль хийгчдийг аль сайнаар чандлан үйлдэхийн тухайд 2 төмөр бэрээг өгсөн юм. Одоо үе огторгуй цэлмэг агаад нар сайхан мандваас төмөр бэрээг барьснаас урьдын журмаар үйлд” хэмээн зарлиглав. Бас зарлигаас, “Би нас багын үед саруул ухаан сайнаар цанидын сургууль хийснээр одоо үе дүйнхрын хуралд тус их болов. Судар тарни бүгдийн гол түлхүүр мэт нь цанидын сургууль мөн тул аль сайн болохыг чандлан зохиож гүйцэд сайн болгох хэрэгтэй” хэмээн айлдав. Эрхэм тойны аймаг нийтээс 9 мандал тус тус өргөв. 

	IV сарын шинийн 1-нд дүйнхрын дүлцэн жинсрэг хурав. Шинийн 2-нд дүйнхор лүгээ жигжидийн дүлцэнг усанд залав. Шинийн 3-нд Диянч нарын маналд 500 тахил өргүүллээ. 

	Шинийн 6-нд хамба номун хан, шанзав да лам нараас Богдын шавданд аврал агуу ихээр бүтээлгэж, “Шавдангийн аль гүрэмд шамдах хэрэгтэй буй” хэмээн асуусанд, “Миний урт наслахын аврал урьдын бүтээсэн түүгээр болно. Одоо үе шашин амьтан нийтийн тусад ганжуур, данжуур, гурван гүрэм түм бум тэргүүтэн гүрэм агуу их бууснаас амьтны амийг авран, хоосон ядууд өглөг өг. Цэлха намсүмийн гүндаа зуу зуу бүтээ. Шар хар нийтээс дара эх, маналын цан, мэгзэм тэргүүтэнд шамдваас сайн” хэмээн айлдав. 

	Шинийн 7-нд гэлэн Лувсанчүлтим, Эрдэнэ Дара тэргүүтэн 100 хүнээс залбирал айлтгасанд тэгчэн сожон, их маналын лүн, Богд өөрөө тааллаар ганданлхавжама, бага манал, шинийн 8-нд манал, 8 балин хурав. 

	Шинийн 9-нд сандуйн сачог эхлэв. 12-ны өдөр Үхэр да-ийн ловон Лувсанчүлтим тэргүүтэн 30 гаруй хүнд итгэл, ганданлхавжама, мэгзэм, ригсүмгомбын зүрхэн, доржсэмба ондог сэлтийн лүн хайрлав. Шанзав, да лам нарт шамбалын ерөөлийн лүн хайрлав. 

	13-ны өдөр Галавын-д найдан хурсны дээр Ажаа ринбүчигээс элч илгээж Богдын өөрийн номлосон шүлэг хадаг, мандал, хавтага сэлт өргөв. 14-нд амбан ван эфүгээс алтаар бүтээсэн ганжуур туулуулахыг айлтгасанд, Богдын гэгээнээс Галавын-д заларч хурлын шавь бараа бологч нартай ганжуур тууллаа. Дүйбрэл сожон хурахын дээр ширнэн тэргүүтэн олон ном айлдав. 

	15-нд Солооны Чагдар тэргүүтэн дүйнхорт цав өргөв. Галавын-д тахил 500, Цанид-д тахил 500, дияаны оронд тахил 1500 өргүүлж айлдав. 

	16-нд нийт хангал хурав. 

	17-ны өдрөөс эхлээд сандуйн дүвчод 11 хоног хурж жинсрэг гүйцээв. Түүнээс жигжид бажигийн дүлцэн 7 хоног хурав. “Ганжуур, данжуур, гурван гүрэм түм зэрэг аврал нэн их бүтээх хэрэгтэй” хэмээн айлдав. 18-ны өдөр дүйнхор, хорчэн, жанрайсэг хурав. 

	19-нд“нийт хангал, янсан, дэмчиг сэлт хурах хэрэгтэй” хэмээн айлдав. 

	Энэ өдөр Ажаа гэгээн нөхөр сэлт морилж ирлээ. Богдын дэргэд учирснаас мөргөн мандал өргөж, мандлын номлолыг Ажаа гэгээн өөрөө зохиов. Зоог бариад цанжод айлтгасны сүүлд, Ажаа гэгээнтэй хамт сандуйн зоогт залрав. Түүнээс Ажаа гэгээн өөрийн тугдамд морилсны дараа түүнд сангаас зоог өргөв. 

	22-нд тойн Лувсандаш нараас тусад хэрэглэгч 50 хүнд маналын хагон-ы лүн хайрлав. 23-нд амбан нар уулзахаар бараалхсанд, эзэн хааны амгалан айлтгахаар Богдын гэгээнээс шар нанзад, Ажаа гэгээн цагаан нанзад хадаг өргөв. 24-нд Диянд гомбо, гомбо чагши зуу зуу унших хэрэгтэй” хэмээн айлдав. 25-ны өдөр сандуйн жинсрэг хурав. 

	29-нд лүдор, дүйбрэл сожон, ширнэн дүдог сэлт хурав. Энэ үед урьд хожид гэлэн Зундуй нараас тус тус 37 мандал өргөв. 4 өдрийн үе сандуйн зажүд уншив. 

	V сарын шинийн 1-нд лхам хурснаас амбан нартай ёслов. Шинийн 2-нд сан тавив. Түүнээс Ажаа гэгээнтэй зоог өргөснөөс, Ажаа гэгээний бараа бологчдод шинэ учирч мөргөл хайр шагнал хайрлав. 

	Шинийн 5-нд аюуш, дэмчиг айлдав. Ажаа гэгээнээс даншигтай хамтруулан Нартан барын ганжуур, лам нарын сүмбүмын аймаг зэрэг өргөл өргөв. 

	Шинийн 8-нд манал, 8 дором хурав. Шинийн 9-нд Галавын-д гомбо чойжал, шалши, драгшад өргөлт хурав. Ажаа гэгээнээс дэмчиг гарвын цэвээн, Ажаа гэгээний өөрийн даншиг 2 зүйл, цагаан манзушир, дара эхийн жинан, богд ламын магтаал, чойжал доромбүл сэлтийн лүн, ламримчэнбо агримчэнбо лүнгийн эхийг эхэлж өргөв. 

	11-нд ганданлхавжама лүн сонсов. 13-нд Ажаа гэгээнээс Богд ламын магтаал, цанжод сэлтийн лүн сонсов. 14-нд Ажаа гэгээнээс жанрайсэгийн вангийн дагом, 15-ны өдөр вангийн үес, намсрайн сангийн чога сэлтийн лүн сонсов. Түүнээс дүйбрэл сожон хурав. 17-нд цэндийн лүн, цэда сүнбрэл жинан сонсов. Тайж Бишрэлтийн тойн Сандүв даншиг өргөв. 18-нд Галавын-д гомбо чойжал, намсрай хурав. Дамдинжав нар дүйнхор хуруулах өглөгийн эзэн болов. 

	20-ны өдөр Ажаа гэгээнээс дамдин янсангийн лайжан дорждаян хийгээд нинбо жүддүй яв юм дүв сэлтийн лүн сонсов. 24-нд Галавын-д сандуй айлдав. 26-нд Ажаа гэгээнээс Жанжаа гэгээний зохиосон дорсэм бумдүв, хүдог шиви манаг, дара эхийн цангийн лүн сонсов. Галавын-д лхам, шалши, жамсран, цанба, драгшад айлдав. Гожор-т дүйнхор, хувраг нийтээс гомбо чойжал, намсрай хурах хэрэгтэй” хэмээн айлдав. 

	27-нд Цогчин-д хамба номун ханд чойжалын лүн хайрлахыг айлтгасан ёсоор айлдав. “Гомбо ламын гүндаа бүтээх хэрэгтэй” хэмээн айлдав. 28-нд Ажаа гэгээнээс Жанжаа гэгээний зохиосон лүйжил-ийн дагжүг, дэмчиг лханжэй дүвтов, намжомын сүн тэргүүтэн олон номын лүн сонсов. “Жүд-д гомбо чойжал хурах хэрэгтэй” хэмээн айлдав. 

	29-нд дүйбрал сожон хурснаас Ажаа гэгээнээс намжалмаа-ийн сүн, сандагдорж, лочэн гүнсэнма-ийн лүн сонсов. Энэ сард дэмчиг лха дүлцэн хурав. Энэ сард урьд хожид Ажаа гэгээн нараас 29 мандал тус тус өргөв. 

	Илүү сарын шинийн 1, 2, 3, хүртэл Дэчэнгалавын-д нийт хангал, өргөлт хурж, түнлха, найдан, шиви жинсрэг гүйцээв. 

	Шинийн 6-нд Цогчин дуганд залснаас хувраг нийтэд чойжодын лүн хайрлав. Шинийн 7-нд засаг Үржинжавын хошууны гэлэн Агваанбалжор даншиг өргөв. 

	Шинийн 8-нд диянд залрав. Манал шалши хурав. Энэ өдөр Ажаа гэгээн Диянд залрав. Шинийн 9-нд нийт хангал, 10-нд дэмчиг нагво хурав. 

	11-нд арын ууланд залраад ламчодва, түй, сан ринчинпрэнва, гомбо чагши сан, шалши, сэржим сан, солчод тэргүүтэн айлдав. Түүнээс тугдамд залраад Ажаа гэгээнээс цэлха намсүмийн жинан сонсож, Ажаа гэгээнээс мандал өргөв. Түүнээс нийт хангал хурав. 

	12-нд гомбо цонхор сэлт айлдав. Дияаны газар нутаг энэ гадна дотно алинаас ч хотол чуулган сайн ч газрын байр дээрх гэлэнгүүдийн биеийн байцад зохимжгүй, Хүрээнээс асар хол байдалтай тул ойр хол тааруу нэгэнд зөөх учирт сахиусны дэргэд Ажаа гэгээнээс 3 газрын байр нэрийг нягтлан шинжсэнд, Бумбатад тусав. Энэ үед Богдын гэгээн Ажаа гэгээнтэй хамт дуганы хуралд залрав. Богдын гэгээнээс хэрэгтэй хэмээсэн ёсоор Ажаа гэгээнээс Жанжаа гэгээний зарлигийн ачийг дурдаж нэгэн дуулал зохиов. Түүнээс Ивэнгийн хийдийн зүгт залрахад замын дашрамд Дамбадаржаад морилж шүтээнд мөргөн, 2 зүйл суваргад түй тахил өргөв. Өглөгийн эзэн нэгэн даншиг өргөв. 

	13-нд сан айлдсанаас Ажаа гэгээнтэй хамт Дамбадаржаад залрав. Амбан ван эфү, амбан Пүрэн Жорви сэлт бараа болон залрав. Эрдэнэ шанзваас диянч нарын зөөх газар Бумбат болгохыг айлтгасанд нягтлан болгоолоо. Гүнтийн даваанд үдийн зоог барих газар хүрэв. Сан, цанжод айлдав. Хүй хэмээх газар хонож сожон, сан, нагво дэмчиг хурав. Өртөөдөөс сан айлдахыг айлтгасанд хүслийг хангав. Тэдэнд Лхалү-ээс бүтээсэн нэгэн бумба хайрлав. Түүнээс заларч өдөр бүр түмэн тоот амьтанд мөргөл хайрласаар Жагдал хэмээхэд хүрэв. Лхүндэв хэмээх нэгэн даншиг өргөв. Түүнээс Хараат хэмээх хүрэхэд Дара эх диянчаас мандал өргөв. 

	Түүнээс дүйнхор умзад Чойндон, ловон Гомбожав нарыг илгээж Орхон голын эрэгт лусын бумба даруулав. Түүнээс амбан нар тэргүүлж Орхон голын захад хүрээд, Богдын гэгээн сан тахил айлдаад онгоцон дээр Шар хүрээ байгуулж ус гатлан залрав. Аргал хэмээх газар үдийн зоог барьсанд хийдийн лам гавж Норов тэргүүтэн угтан ирлээ. Хүчийн аманд ирэв. Энэ өдөр огторгуйн байр сайхан, хур үргэлж ороод, өдөр бүр нойрсдог орд тугдамд 4 шавь нь дэмчиг гарви цэдэв ба Богдын гэгээн өөрөө үдийн зоогийн цагт сан айлддаг. 

	17-нд гомбо, лхам өргөлт айлдав. Сэдэд ширнэн дара эх 3, дара эхийн цан хурав. Шинийн 8-нд нийт хангал зэрэг олон аврал буув. Бас “Сэдэд 1000, дара эх ширнэн түм түм, сандагдорж, цанжод сэлт бүтээх хэрэгтэй” хэмээн айлдав. 4 өдөр нийт хангал хурав. 

	20-ны өдөр хошой чин ван гүрний эфү бээр хиа Чойнпэлийг илгээж Богдын гэгээний амгалан айлтгуулав. Урьд хожид залрах замд сүжиг төгөлдөр нараас 20 гаруй мандал тус тусаас өргөв. Түүнээс заларсан хийдийн олон хуврагаас сэмбрэн дэлгэр өргөж залаад, тахилын шүтээнд мөргөн няндар өргөж лавринд залрав. Хийдийн сангаас зоог ёслол мандал өргөв. Түүнээс хамаг лам ноёд жич буцсаны сүүлд Өндөр богдын суварганы дэргэд залраад няндар тэргүүтэн өргөв. Түүнээс хошой чин ван эфүгийн амгалан айлтгахаар донир Шэйнэнг дагалттай илгээв. Түүнээс тэр эфү, Зая бандида сэлтээс Богдын гэгээнд бараалхаж эзэн хааны амгаланг айлтгаж шар хадаг өргөв. Гурван амбан лугаа хамт ёслоод, чин ван эфү ба бэйс Балжор нарыг тугдамдаа дуудуулж элдэв зарлиг олон асуув. Түүнээс шалши, сан айлдав. Ганжуур цэнд 1000, дара эх түм, дүншаг тэргүүтэн гүрэм их буув. Шарил ринбүүчи147-д дончод, Зуу-ийн сүмд тахил 500, 21-нд Өндөр гэгээнд тахил 500 өргөв. Барга нутгаас даншиг өргөв. Бүрэн хаанд сангийн бумба даруулаад, 22-нд бөх барилдах наадам өргөв. Сангаас аюушийн үүднээс даншиг өргөв. 

	23-нд дэмчиг хураад хийдийн шар хар нийт даншиг өргөв. Гэвш Лувсангончогт дэд ламын ямба госаа148, 3 давхар олбог түшлэг хайрлав. 

	24-нд гомбо, өргөлт, дашсожон хурав. 

	25-нд сандуй хурсны сүүлд аюушийн цэвээн хайрлав. 26-нд сургаалын шавь Зундуй даншиг өргөв. Сандуй хурав. 27-нд Өндөр гэгээний дэргэд дүйнхор, цонхор хурав. 

	28-нд хиа лам Гэлэг даншиг өргөв. Дүйбрэл сожон, дэмчиг, нийт хангал, дагжүг сэлт хурав. “Мандал шива хурах хэрэгтэй” хэмээн айлдав. 

	29-нд дэмчиг дагжүг айлдав. 

	Битүүнд Зуу-ийн сүмд нийт хангал, найдан хурав. Энэ үед урьд хожид лавринд дэмчиг гарви үүднээс даншиг өргөв. “Бүрэн хаанд сан солчод тавих хэрэгтэй” хэмээн айлдав. Бөх үзүүр булаалдахыг болгоож үзэв. Богдын гэгээнд зоог, бараа бологчдод хурим ёслолыг гүйцээв. 

	VI сарын шинийн 1-нд Зуу-ийн орон, Өндөр гэгээний ордон, ламчодви сүмд тахил 1000, бусад 11 тахилын оронд тахил 500, хийдийн олон хуврагт манз зэд ч хайрлав. “Бургалтайн давааны захад сангийн бумба дарах хэрэгтэй” хэмээн айлдав. 

	Шинийн 2-нд Бүрэн хаан уулын оройд заларч сан солчод айлдав. Чагдор хорчэн, сандуй, мэгзмийн нямба, нийт хангал хурав. Шарил ринбүүчид 100 лангийн мөнгөн цөгц, лан гаруй мөнгөн цөгц, 8 лангийн мөнгөн гавал, чимэг зүүх учиртай их магнаг хуй гүйцэд хайрлав. 

	Шинийн 3-нд шарил ринбүүчид тахил 500 өргүүллээ. Амбан нарт зоог цай барив. Шинийн 4-нд шарил ба Зуу-ийн сүмд тахил 500 өргөв. Энэ үед хийдийн майдар эргэхэд залраад Цанид ба Жүд-ийн шавь нараас зөгий өргөсөн хүмүүст хайр шагнал, хоосон ядууд хишиг хайрлав. Хийд энд заларч байхад Зая бандида тэргүүтэн сүсэгтэн олноос мандал 10 шахам өргөв. 

	Шинийн 5-нд Хүрээний зүгт залраад, Орхон гаталсаны дараа лусын чога айлдав. Шинийн 8-нд Ниличэн хэмээх газар хоноод сан, манал айлдав. “Хурдан морь уралдуулах авралд сандуй, манал тэргүүтэн хурах хэрэгтэй” хэмээн айлдав. Энэ үед Дархад шавиас даншиг өргөв. 

	Шинийн 9-нд шалши, бэгз өргөлт сэлт хурав. Олон улсад мөргөл өршөөсөөр 13-нд Их Хүрээнд залрахад сэмбрэн сэлттэй залав. Юлтүй, часүм, мэгзмийн нямба гүйцээх хэрэгтэй хэмээн буулгав. 

	14-нд шавь нийтээр даншиг өргөв. Түүнээс дүйбрэл сожон хураад, 15-нд хайлан хийснээс зуны үед өдөр бүр найдан хурж, ёнзон ринбүчигээс дэлбэ шибраг-ийн шадлүн сонслоо. Жанрайсэгийн дүлцэн хурав. Энэ үед тайж Ринчиндорж даншиг өргөв. 

	22-нд Алтай урианхайн цорж лам, да лам, гэсгүй Жамц нар даншиг өргөв. 

	25-нд Торгууд Өөлд цорж нар даншиг өргөв. Түүний шавь Жамбадовдон ламрим чэнмо-ийн зөгий өргөсөнд хайр хишиг их хайрлав. 

	27-нд Өөлд Хүүхэн шар бэйс даншиг өргөв. Урьд суугаа өглөгийн эздээс тус тус дүйнхор хурахын өглөгийн эзэн болсон агаад хүссэн номын лүн хайрлав. Урианхай цорж, Өөлд цорж хоёрыг Дэчэнгалавын-д дэргэд дуудуулснаас баясан зохиож мутрын хонх нэг нэгийг хайрлав. VI сард Бумбатад дияаны орон Шадавлинг байгуулах учирт ханчэн номун хан Жанчивдорж тэргүүтэн шиви жинсрэг, Ажаа гэгээн заларснаас дашсожон, нодва догви сожон, юлтүй сан солчод, дочитиг татах ба сангийн бумба дарж айлдав. 

	VII сарын шинийн 8-нд Улиастайгаас Шадавлинг зөөж Бумбатад байгуулан урьд бүтээсэн дэмчиг дүйнхорыг үзүүлсэн жалцанчэнбо хэмээх үсгийн махбодь тааруулж их эрдэнээс бүтсэн намжүвандангийн ганжиртын дээр Өндөр гэгээний нандин дэмчигийн шүтээн мөнгөн гуутай ядмын тарни лүгээ ганжадын додва, додбрин жамц бичсэн бад босгов. Түүний баруун зүүнд алт шармал зэс 7 бадны талд гомбын жалцан принзол сийлсэн, 4 талын үүдний дээд тотгонд 4 махаранз, лаврингийн дээд тотгонд жэ явсрай сүм, дуганы хаалганы дээд тотгонд Атиша, Бром, Мяларайва, махаранзын тотгонд ригсүмгомбын гүндаа чулуунд ухаж сийлсэн, лаврингийн дээд 8 зүг зовхист 8 гоцамма149-ийн гүндаа хавтгай модонд нааж босгосон, 2 сахиусны тааллын шүтээн босгов. “Жадамба 100, янсан дара эх бум, гурван гүрэм, алтангэрэл, дашсожон, гомбо чойжал, лхам, цанба сэлт хэрэгтэй” хэмээн айлдав. Сан, шиви жинсрэг тэргүүтэн их гүрэм хурж, хэдэн өдөр гаачой хайрлав. 

	Шинийн 8-нд дөрвөн аймаг нийтээс даншиг өргөв. 20-ны өдөр гүн Цэдэндоржийн эх Ялгуусан цогт Дара даншиг өргөв. Энэ өдөр бөх барилдахаар наадам болгоохын өргөлд Ажаа гэгээн, амбан эфү ван нараас айлтгасан мэт их бага лам хувилгаад, дөрвөн аймгийн ноёд түшмэд, шар хар олон мянгад 11 нүүрт жанрайсэгийн ван, жанрайсэг 5 хандаар хүрээлсний жинан хайрлав. 

	VIII сард бага манал, дэмчиг, намсрай зэрэг аврал хураад, 7 хоногийн үе жигжидийн үүднээс нямба айлдав. Энэ үед Ажаа гэгээнээс доржпрэнва ван сонсов. Дэчэнгалавын-д 7 хоногийн үе нийт хангал хурав. 

	IX сарын шинийн 3-нд дэмчиг нагво сачог эхлэв. Шинийн 4-нд засаг Үржингийн хошууны гэлэн Цаян, гэцэл Минжүүр нар даншиг өргөв. 10- ны өдрөөс 7 хоног хурлын 62 шавь дэмчиг нагво-ийн дүлцэнгийн жайва жинсрэг хурав. Энэ үед хамба номун ханы айлтгаснаар Ажаа гэгээн дэмчиг нагво-ийн ван хайрлав. 

	18-ны өдөр дүйнхор хурав. 19-нд Үйзэн гүн Гүнсэнбалбар даншиг өргөв. “Нийт хангал 100, юм, гурван гүрэм тэргүүтэн хурах хэрэгтэй” хэмээн айлдав. Сан, аюушийн чивэл, сожонтой манал тэргүүтэн хурав. Түшээт хаан тэргүүтэнд аюушийн ван хайрлав. 

	22-нд Шадавлин гавж Содномцэрэнд цорж ламын суудал ба хайр хишиг хайрлав. “Ордны гадаад 4 зүгт их дарцаг нэг нэгийг босгох хэрэгтэй” хэмээн айлдав. Ажаа гэгээний лагшин архаг нь өвөл цагийн жаврыг даах бэрх тул Долнуурт өвөлжихөөр залрахад донир Содномбилигтийг бараа болгон илгээв. 

	X сард дара эх, мэгзэм живаа, гомбо чойжал зэрэг аврал буув. Сойвон асан Намжал чухал даншиг өргөв. Шинийн 2-нд Шадавлингийн дияаны гэлэнгүүдээс урьд мэт сонорт сонсгоод, шинийн 3-нд Шадавлинд залрахад да Түшээт хаан, эрдэнэ шанзав, да лам нар бараа болов. Дамбадаржаа, Дашчойнхороос дагшаа үд барив. Түүнээс залраад Шадавлингийн диянч нар угтуул сэмбрэнтэй залав. Да Түшээт хаан лавринд бараалхан нэг саадаг өргөсөнд, тэрчлэн гомбын жансиг150-д өргөв. Бас нэг их сайн мөнгөн зоосыг өргөсөнд Очирдарийн тахилын хэрэгсэлд тавиад, Жалчэн чэнбо-ийн дэргэд жигжидийн жүд тэргүүтэн уншиж сан дэлгэр айлдав. Түүнээс диянч нар ба угтагчдад мөргөл хайрлав. Дуганд заларч шүтээнд мөргөх няндар тэргүүтнийг өргөж, нодва догви сожон хурав. Хүрээнээс дияаны оронд ганжуур залжирэхэд гэлэнгүүдээс сэмбрэн өргөж, ботиудад их магнаг нэг нэг баримтаг чимэг ба тахил дэлгэр өргөж ганжуур уншихын эхийг эхлэв. Дуганы дээр алтан шаргал ганжуур босгож, ламрим сэршүнма-ийн шадлүн хайрлав. Түүнээс зэргээр бурхан багш, цэлха намсүм, дэмчиг, сандуй, дэмчиг, жово Атиша Бром, Өндөр гэгээний сүн торву алтаар бүтээв. Жамбалжамц Далай лам, Жалсрай ринбүүчи, Жалважамц, гомбо дигүг, дүртоддагвын гүндаа зарим нэгийг алт шармал зэс ба мөнгөөр бүтээсэн, найдан, зодха жаджү[tsod kha brgyad cu?], Өндөр гэгээний түнрав, Далай лам, Банчин богд, Жалсрай ринбүүчи, Лондол лам Жанжаа гэгээн нарын түнрав, Богдын гэгээний түнрав хөрөг 21, сайн цагийн 1000 бурхан, сандэжигсүм, жанрайсэг, сэдэд сэлтийн жинхорын хөрөг, гомбо чагши сэлтийн хөрөг хийгээд Жалва Галсанжамцын сүмбүм, Жанжаа Агваанчойндон, Жанжаа Ролбидоржийн сүмбүм, гомбын 2 зүйл бэүбүм зэргийг хайрлав. 

	Шинийн 6-нд “Дуганд жадамба сундуй сэдэд 3, дара эх 21, ширнэн 9, загджүсүм сэлт аль олон хэрэгтэй” хэмээн айлдав. Цогчин гэсгүй Галдангаас Далай ламын гэгээний шинэ дүрийг алтан ширээнд залахын баярт Цогчин жасаас мандал өргөх учрыг сонорт сонсгов. Түүнээс хамба номун хан мөргөхөөр бараалхаж түүнээс өргөсөн шалшийн гүндааг Очирдарийн өмнө оршуулан залаад, гансо хангал цогчод хурав. 

	Энэ үед сойвон асан Гарамдаш дагалт нөхдийг зарж Далай ламын гэгээний шинэ дүрийг алтан ширээнд залахын баярын бэлэг өргөж, хоёр Зуу тэргүүтэн шүтээнд няндар, Далай ламын гэгээнд аюуш бурхны хөрөг, амгалан айлтгахын бэлэгт 10 лангийн мөнгөн мандал уяатай, жанши магнаг шар хоргой хати нэг нэг бүхэл, их хуримд өргөлийн харамж мөнгө 400 лан, даншиг өргөх өргөлд мөнгө 3000 лан, Банчин эрдэнэд амгалан айлтгахын бэлэгт аюуш бурхан, 10 лангийн мөнгөн мандал уяатай, шар хар хятад хоргой нэг нэг бүхэл, тэрэм цэмбэ, даншигт мөнгө 1000 лан, Жалсрай ринбүүчид аюуш бурхан, 5 лангийн мөнгөн мандал, хятад шар хар хоргой нэг нэг бүхэл, мөнгө 1000 лан, алтан зулын цөгцөнд мутраар хийсэн зул; Раадэн доржчан, Дүвхан хувилгаан, Дашлхүмбэ-ийн ёнзон нарт аюуш бурхан нэг нэг, хоргой торго тэргүүтэн; Дэмо ринбүүчи, Дацаг ринбүүчи, Раадэн Сэражэ лам хувилгаад ноёд түшмэдэд амгалангийн бэлэг, Сэра Брайвүн-д манз зэдийн харамж 22500 лан мөнгө, хоргой жанши магнаг тэрэм цэмбэ зэрэг 320 гаруй илгээв. “Жалва Цаянжамц ба Жамбалжамцын гаабум авчир” хэмээн захив. Түүнтэй зэрэг дүйнхрын умзад Чойдог буцаж ирэхдээ Сэразэ гэвш Тогмэдийн мутрын лай бумба, сунтаг очир сэлт өргөсөнд хайр шагнал агуу их хайрлав. Тэдэнд тончаг мөргөл өршөөж, чагши жанрайсэгийн жинан, сан хайрлав. 

	Шинийн 9-нд нийт хангал 3, лхам шэгдор, 10-ны өдөр жигжидийн дагжүг хураад, балдан сасүмийн дэлбэ, пагдод тэргүүтэн олон номын лүн хайрлав. Очирдарийн тугдмын 4 зүгт часүм, дэргэдээс цогчод сэлт айлдав. 10-ны өдөр үдээс хойш дэмчиг нагво хурав. Шанзав бээжинд морилох учирт учирч мөргөхөд тончаг мөргөл хийгээд зандан Зуу тэргүүтэнд өргөх няндар өгөв. 

	13-ны өдөр “Очирдарийн өмнө 500 тахил өргөж, драгшад мянга гүйцэд, 14-д гурван гүрэм загджүсүм аль олныг диянч нараас бүтээх хэрэгтэй” хэмээн айлдав. Эрдэнэ да лам Лувсанжинба Богдын гэгээнд зоог өргөн, диянч нар гүнцэг өргөв. 

	15-ны өдөр мандал шива аль олон айлдав. Энэ өдөр сойвон асан Гарамдашийн хойноос нэхүүлж, Далай ламын гэгээнд алтаар бүтээсэн боть, Жалсрай ринбүүчид мутрын шилэн эрих, Банчин богдод алтан зоос хадаг өргөх учир ба дияаны орон Шадавлингаас 15-ны өдөр гарах учрыг айлтгасан бичиг өргөх учрыг өгчилгөв. 

	16-ны өдөр нийт хангал, сан, далха, жигжидийн цогчод хурав. Энэ жил цас их унах агаад зуд болохын ёр, зүүн хойд зүгийн уулаас түжигнэх их дуу чимээ гарсан зэрэг цөв барцадын ёр болсонд, буцаахын арга авралд шива жайви жинсрэг тэргүүтэн олон цутгаж хурав. 

	20-ны өдөр ёнзон ринбүчигээс жавтий, жигжидийн жэдрим, дэчэн гүсүмма тэргүүтний лүн өргөв. 22-нд найдан олон хэрэгтэй хэмээн буулгав. Нярав Данзан тэргүүтэн 5 хүн Цогчин их тогоо нэг өргөв. Бас багш хамбаас жавтий, хэдэн лүн өргөв. Энэ үед шинэ бүтээсэн Атиша Бром багшийн шүтээнийг дияаны оронд залж ирэхэд сэмбрэн өргөж залав. Үүнээс эхлээд дуганд ламдон, норовпрэнва сэлтийг үргэлжийн уншлагад тогтоов. 

	24-нд Дундадын тугдамд дэмчиг, молом чэнбо, гомбо чойжал, дүгжүү сэлт хурав. Очирдарийн өмнө дэчэн гүсүмма, дэмчигийн ерөөл, даш, түй, ламчодва сэлт айлдав. 

	25-ны өдөр Донхор хутагтад адис зангиа, агар мутрын эрих, дүйнхор очирваанийн хөрөг хайрлаж, “Дүйнхор түгжил-ийн чога хэзээ үргэлж хурах учрыг тогтоох хэрэгтэй” хэмээн айлдав. Тунгийн завсар найдан ламд сандуй жамдорын дүвтов, тансагви жигжидийн жэдрим сэлтийн лүн хайрлав. Энэ өдөр 500 тахил, 1000 зул, Дагванамжад тэргүүтэнд няндар, түүний ширээнд нь ногоон торгон бүрхүүл, диянч нарт зоогийн хишиг нэг лан нэг хадагтай зэд тус тус хайрлав. 

	XI сарын шинийн 1-нд амбан нараас элч зарж амгалан айлтгав. Шинийн 2-нд сан, нар буцахад нийт хангал 5, лхамын шэгдор сэлт; арын ууланд дашчирав, дүнжингарав уншуулав. 

	Шинийн 4-нд “Дашсожон хурах хэрэгтэй” хэмээн айлдав. Энэ үед Билигт номун ханаас элч томилон зарж Богдын гэгээний амгалан айлтгах ба авралдаа багтаахын барьцад мөнгөн мандал, гүсүнтүгийн шүтээн,

	7 багц хүж, хач гүргэм 3 лан, цэмбэ тэрэм хоёр хоёр, торго 4 алд өргөсөнд, барьцын хариу авралдаа багтаав. Лхалү-ээс худалдааны ноён Лхачүнцэрэнг илгээж, Жалсрай ринбүүчи, Дэмо ринбүүчи, Лхалү нараас амгалангийн бэлэг өргөлөө. 

	13-нд дамдин шива жайви жинсрэг хурав. Багш хамбаас ламчодви тид тэргүүтэн хэдэн номын лүн сонсов. 

	14-ны өдөр дүйнхор хурав. Амбан нараас бараалхсанд эзэн хаанд шар хадаг өргөв. Амбан ван эфү-ээс Богд гэгээнд их эрдэнийн зүйл, Хотонгийн хоргой баримтаг, дэвсгэр мандал сэлт өргөн, нэг суварга бүтээх соёрхлыг айлтгаад, диянч нарт манз өргөв. Энэ өдөр дүйнхор түгжил, дүйнхор додва, найдан тэргүүтний лүн хайрлав. Дэмчиг нагво-ийн жайви жинсрэг айлдав. Худалдааны ноён Лхачүнцэрэн цэмбэ тэрэм тэргүүтэн өргөл өргөв. Гэлэн Агваан-осор дүйнхрын их хөрөг, гүн Гүнсанбалбар доржшүг-ийн хөрөг өргөв. 

	15-нд нэлээд гаачой хайрлав. Амбан ван эфү бээр дияаны гэлэнгүүдээд цагаан гурил 136 жин151 өргөв. Жүгдорнамжал долгарын жинсрэг хийгээд 10-нд чойжалын гансо аль олон, аюушийн жинсрэг сэлт буулгав. 

	21-нд гомбо тугдамд айлдав. Энэ өдрөөс 3 өдөр Очирдарийн дэргэд жилийн сүүлийн гомбыг 3 тунгаар айлдаж, цогчод шэгдор айлдав. 22,

	23-нд сахиусны цогчод өргөв. Энэ өдөр амбан шүрэн эрих, хавтага, бага хайрцаг, шаазан өргөв. 

	25-нд багш хамба ринбүүчи Хүрээнд залрав. Лам гачэн дэргэд бараалхан суув. 26-нд хэбэй амбан бэйсээс зарсан элч ирж амгалан айлтгав. Амбан вангаас элч зарж амгалан айлтгав. Жилийн сүүл хуучин номд заларснаас чойжалнандүвийн дорчогийн лүн хайрлав. 

	29-нд хангалд залрав. Жигжидийн магтаал дүдвүн чимартагма, чойжал шэгдор, Богд өөрөө зохиосон чойжал чайвүл-ийн хагон лүн хайрлав. Энэ өдөр Богдын гэгээнээс чойжалын сорыг, нийт лам шалшийн сорыг, гачэн лам жамсрангийн сорыг заллаа. Зарлигаас “Сайн болов. Урьд хоёр богдоос жилийн сүүлийн хуучин номын сорыг өөрөө залдаг журам мэт сорыг заллаа” хэмээв. 

	Битүүний өглөө эрт зарлигаас, “Өнөөдөр огторгуй сайн байна. 

	Бид сор залсан нь сайн болов бололтой” хэмээв. Түүнээс дүйбрэл сожон, шиви жинсрэг хурав. Хүрээний шүтээнүүдэд няндар өргүүлээд, очирдарь тэргүүтэн шүтээнд нүүрийн алт өргөлөө. 

	Энэ жил урьд хожид сүсэг төгөлдөр нүгүүдээс 200 гаруй мандал өргөв. Гүсүнтүгийн шүтээн шинэ бүтээснээс, ногоон дара эх 1 тохой, чойжал 2 тохой, минтүг тохой, Дагпү ринбүүчийн алтан гүндаа 5 тохой, цэдаг гомбо 2 тохой, чойжал замунди 2 тохой илүү, Жалважамц барамсай Сүгжан 6 тохой, аюуш 1 тохой илүү, лхам 5 тохой илүү, драгшад 3 тохой илүү, гонгор 2 тохой илүү, аюушийн мөнгөн гүндаа 1 тохой илүү, сэндон, дара эх, Хайдав богдыг шинэ бүтээж шүншиг аравнай дэлгэр өргөв. 

	Хөргийн аймаг: шалши нөхөр сэлт, цэлха намсүм, лхам, замбал, осоржамаа, Богд лам 2, бурхан багш, дэмчиг нөхөр сэлт, манал 3, дара эх 2, барамсай сүгжан 2, гомбо 2, чойжал 2, дамцигдорж, Банчин эрдэнэ, жигжид лхажүсүм, дэмчиг гарво, аюуш найман нөхөрт, сэндон, жамсран, жигжид 9, бас цэлха намсүм, дүвчэн Нагвожодва, дара эх 11, ригсүмгомбо, жанрайсэг, ламчодва, дэмчигийн их хөрөг, лхамын ганзай сэлтийн хөрөг, жигжидийн гүндаа баримал сэлт шинэ бүтээжээ. 

	Эзэн хааны шинэ жилийн амгаланг айлтгах, Далай лам, Банчин богдын амгаланг урьд мэт айлтгаж, хоосон ядуу түм илүү амьтанд өглөг өгч,

	2160 гаруй амьтны амь аварчээ.

	
1809 он

	Сайшаалт ерөөлийн 14-р он Гарво хэмээх шороо могой жилийн цагаан сарын

	Шинийн 1-ны Цэдэр хурав. Энэ үед цагаан бүрээ 13 үе татуулав. Түүнээс хоёр азар мөргөхөд мөргөл өршөөв. “Хоёр сахиус, найдан сэлт хурах хэрэгтэй” хэмээн айлдав. Энэ үед ногоон дарцгийн оройд жалцан хийгээд олон алаг даш-ийн оройд лхамын хөрөг, Богд өөрийн зохиосон принзол бичсэн дарцаг босгуулав. Хурим хайрласнаас өнөөдөр огторгуйн байр сайн агаад сайн бэлгэтэй болов. Очирдарийн өмнө залраад шүтээнүүдэд няндар өргөн, ерөөл өргөж додбрин жамц айлдав. Сахиусанд мөнгөн бойпор, бад өргөв. Лам ноёд ихсийн зэрэгт мөргөл хайрлаж тугдамд зоог өргөв. Түүнээс дуганд залраад манал, 4 их магтаал, хорчэн айлдав. Хорчэн дүвтовын лүн, Банчин Лувсанчойжижалцан Жалсрай гаабумын лүнгийн эхийг эхэлж, энэ өдрөөс 15 хүртэл өдөр бүр дүйнхор түгжил хурах бөгөөд Гаадам лэгбамаас хэр тааруу, чойпрүл-додва жачэнцогни-оос шүлэг нэжгээд номлов. Ажаа гэгээний амгалан эрэхээр элч илгээв. 

	Шинийн 2-нд сан айлдсаны сүүлд амбан, Ажаа гэгээн, хамба номун хан уулзахаар бараалхав. Лам ноёдоос хуучин ёсоор шинэ жилийн амгалан айлтгав. 

	Шинийн 3-нд манал айлдав. Шинийн 4-нд бурхны гүндаа гурван зүйлийн шүтээн залж майдар эргээд 2000 тахил өрөгн, олны мөргөл хайрлав. 

	Шинийн 5-нд дэмчиг нагво, шиви жинсрэг айлдав. Лам ноёдод шинийн бэлгийг хайрлав. Шинийн 7-нд жайви жинсрэг хурсны сүүлд дара эхийн жинан хайрлав. 

	Шинийн 8-нд тэгчэн сожонтой манал айлдав. Энэ үед лам цорж нугуудаас гүнцэг, ноёд аймгаас гүнцэг манз өргөв. Гачэн лам жавтий өргөв. Дашчойлингийн гэсгүй Содномцэрэн тааллаар чулуунд бурхан ухан сийлж өргөсний хайр шагнал хайрлав. 

	10-нд шиви жинсрэг, 11-нд дэмчиг нагво, жайви жинсрэг, 14-нд сандуй түй, 15-нд дүйнхор манал хурав. Найдан ламаасганданлхавжама, ламзово намсүмийн мутрын судар өргөсөнд, зарлигаас “Би бээр урьд гандан ширээтийн алтан сэнтийд сууснаас энэ хоёрын лүнг айлтгаж байсан тул сайн бэлгэтэй” хэмээгээд лүн хайрлав. Энэ үед жамбалцанжод, нишон чаргама, сожонтой найдан, Жалсрай ринбүүчийн зохиосон аравнай, дамдинсандүвийн амарлингуй дэлгэрүүлэх эрхэнд хураах гурван жинсрэг, сандуй зажүдийн эхний бүлгийн лүн хайрлав. Энэ сард шүтээнд тахил нэн дэлгэр өргөж, 15-ны тахил дэргэд өргөөд чойжал дэлгэр хураад, маргааш өдөр нь нар ургах хүртэл сандэжигсүм тэргүүтэн бурхдын магтаал айлдсаар огторгуйд мэлмийн дахин дахин болгоож “Энэ өдөр сайн болов” хэмээн баясан таалжээ. 

	17-нд ламчодва, түй хурав. 19-нд нийт хангал, дүгжүү, 21-нд “Шиви жинсрэг, энэ өдрөөс эхлээд 29 хүртэл нийт хангал хурах бөгөөд цагаан дара эхийн жинсрэг цутгах хэрэгтэй” хэмээн айлдав. “22-оос эхлээд 10 хоног дэмчиг гарви цэдэв хэрэгтэй” хэмээн айлдаж, дэмчиг гарви жинан хайрлав. 25-29 хүртэл дүгжүү 100 айлдав. 

	26-ны өдөр “Бөс дэвсгэр 3 тохой хэртэйд чойжал чидүв152 нөхөр сэлтийн хөрөг зурж бүтээ” хэмээн айлдав. 28-нд шиви жинсрэг, 29-нд нийт хангал өргөлт хурав. Битүүнд гонгорын жинан, Банчин богдын зохиосон гонгорын бүтээлийн аймгийн лүн хайрлав. 

	Эзэн хааны шавдан шашин амьтан амаржихын авралд нодва догви сожон, юм дэлгэр дунд хураангуй; Дэчэнгалавын-д чойжал, дамдин олон, ванги жинсрэг 500, гомбын жинсрэг 100; Дара эхийн-д дара эхийн цан түм, Жанжаа ринбүүчийн сольдэвт дүйсүм жалгүнма олон түм, хангал зэрэг аврал бүтээх хэрэгтэй” хэмээн айлдав. 

	II сарын шинийн 2-ноос 10 хоног чойжал, 3 хоног санжодмолом чивэл, өдөр бүр тахил 1500, 10-нд дэмчигийн жинсрэг, 12-нд сан айлдсанаас зарлиг сургаал дэлгэр айлдав. 

	13-нд Диян-аас Дашчойнхорт залрав. Хэд хоног саатав. 14-д их Хүрээнд залраад, залрах зам дээр цагаан бүрээ 13 үе татуулав. Зарлигаас, “Урьд Жамъян цоржийн гэгээн залрах замд цагаан бүрээ

	13 татуулсан газруудад хожим 13 хийд байгуулсан юм. Тэр ёсоор би татуулав” гэжээ. Түүнээс хүрээний дагшаа зоогийн газар ирэхэд амбан вангаас угтаж, угтуул сэмбрэн сэлттэй заллаа. “Их бага манал, цэлха намсүм нямба, жавши зэрэг аврал гүйцэтгэх хэрэгтэй” хэмээн айлдав. Түүнээс Жүд дацанд залраад сандуйн дүвчод дагжүг жайви жинсрэг хурав. Гомбо чойжал зэрэг аврал буув. Энэ үед Лхалү-ийн элч Лхачүнцэрэн даншиг өргөв. Зайсан лам Гомбожав нөхөр сэлтийг Долнуураас Ажаа гэгээнийг залахаар илгээв. 

	III сарын шинийн 1-нд дүйнхрын сачог эхлэв. Шинийн 2-нд сагар, шинийн 4-нд чойр шинийг байгуулах тухай нөөц хуримтлалд чойр шинэ цүглэхийн учирт шавь нартай итгэл, салам, гавсүм айлдав. Энэ үед жигжидийн дүлцэн дүвчод, саши жинсрэг сэлт 7 хоног хурав. 12-оос дүвчод чэнбо хурав. 

	15-нд ёнзон ринбүчигээсайлтгасан мэт донхор хутагт, ёнзон ламаар голлон хурлын шавь нарт дүйнхрын нялхас мэт орохын 7 ван хайрлав. 

	15-нд чогар153 айлдсанаас чогарын шавь нарт жимсээр дүүрэн аяга нэг нэгийг өглөө. Энэ үед “Хүрээний 4 зүгт сэдэдийн их туг залах хэрэгтэй” хэмээн буулгав. 

	Эзэн хааны шавдан шашин амьтан амаржихын авралд мандал шива 100, нийт хангал 1000, чойжал дордог зэрэг аврал их буув. “Сахиусны бүтээхийн авралд нийт хангал, чойжал аль олон, гурван гүрэм 1000 сэлт хэрэгтэй” хэмээн айлдав. Богдын гэгээнээс 10 хоногийн үе дагжүг, жамбо сүм-ийн жинсрэг 7 гүйцэд зэрэг аврал ном айлдав. Дамбадаржаа хийдэд 100 сарлаг хайрлав. Шинэ чойрт сэндон зонхор сүмийн хөрөг гүйцэд бүтээж хайрлав. 

	IV сарын шинийн 2-нд дүлцэнг усанд залав. Түүнээс жанрайсэгийн нюгнай, жанрайсэгийн дүлцэн жинсрэг хурав. Энэ үед IV парчин зиндаанаас айлтгасан мэт 10 хоногийн үе ламрим дэлам тид, сэмжэд чога сэлт хайрлав. “Цанид-д дүйцэнгийн тахил сэлт хэрэгтэй” хэмээн буулгав. “Донхор хутагтын хийдэд хэзээ үргэлж чагдор хорчэн хурах хэрэгтэй” хэмээн айлдав. Түүнээс сан, жигжидийн дагжүг, жамсран, дара эхийн дой зэрэг аврал буулгав. Түүнээс Жүд-д залраад сандуйн дүлцэн хурснаас сандуйн ван хайрласан тэргүүтэн шашин амьтны тусыг санах хэлэхийн хүрээнээс хэтэрхий зохиосон эрдмийг өгүүлж үл гүйцнэ. 

	Очирт хөлгөний орох олмын дээд жүдийн эцэс туйл хурсан асар ариун гүн авшиг дөрвөөр төгс хувьтан олныг эзлэн барьсан дөрвөн авшгийн рашаанаар дөрвөн зүйл түйтгэрийг судлан арилгаад бумба нууцын ван бэлгэ билгийн үесийн авшгаар дөрвөн бие бүтэхийн чадлыг агуулж нийтийн мөрөөр үндсийг судалсан сав төгөлдөр шавийг гүн тарнийн мөрд хөтлөгч бэлгэ чанар төгссөн бат тангарагт багш танаас өөр хэн байх вэ хэмээх нь завсар үеийн шүлэг болой. 

	Түүнээс жайви жинсрэг айлдаад гаачой хайрлав. Энэ үед Долнуураас Ажаа гэгээн заларч ирснээс мөргөл мандал Цогчин цанид Жүд дацанд манз зэд өргөв. V сард аймаг тус тусад түй, сан, дашчирав аль олон, усан балин 2 бум, сундуй 100, усан балин 1000, нодва догви сожон, Бадам ёга-д түй, жигжид бажигийн дүлцэн хурал сэлт хэрэгтэй,  лхам мандал шива намсрайн сан зэрэг аврал их буусныг хурав. 

	Шинийн 5-нд засаг Үржинжавын хошууны Цэдэн бишрэлт даншиг өргөв. 

	25-ны өдөр сангаас аюушийн үүднээс даншиг өргөв. 29-нд Зүүн Сөнөдийн гэлэн Хайдавяринпэл, гүн Балбарын хошууны мээрэн Гомбожав даншиг өргөв. Энэ үед Цогчин дуганд залраад шар хар олонд жигжид 13 бурхантын ван хайрлав. Энэ үе шинэ чойрт Раадод дүйра зооглохын эхийг эхлэв. Тэр дараа Баруун өргөөнд ёнзон ринбүүчид шинэ чойрын шавь нар Раадод дүйраны зишаг өгөх хэрэгтэй хэмээн айлдсан мэт тааллыг бүтээв. 

	VI сарын шинийн 1-нд Хаан ууланд залрахад Ажаа гэгээн, мэргэн номун хан Сандүвдорж, шунлайв цорж, да лам Лувсанжинба, да лам Гомбожав, сойвон донир тэргүүтэн тушаалтан лүгээ 150 шавь хээрийн хүрээнд хүрээд “Дара эхийн мандал шива хурах хэрэгтэй” хэмээн айлдав. 

	Шинийн 2-нд Хаан ууланд сан солх айлдаад, овооны баруун талд сандуйн даш, хойд талд ширнэн, зүүн талд дүйнхрын даш, өмнө талд нь дэмчигийн даш айлдав. Түүнээс донхор хутагтын хийдэд залрахад угтуулын анханд хийдийн ширээт лам Балдан хичээнгүй, шанзав Галданжамц, хаалгач нар бараалхав. 

	Зэргээр Өгөөмөр хэмээхэд хонов. Хийдийн удаах угтуул хутагтын сойвон Чойндон бараалж учрав. Амгалан айлтгаж хадаг зоог, бараа бологчдод айраг өргөв. Түүнээс донир Чойнпэлийг илгээж, “Намайг хийдэд хүрсэн үед амьтны амийг үл таслах түвэг төхөөрөмж их юм ашдаас хэрэггүй” хэмээн айлдав. Түүнээс Донхор хутагт тэргүүтэн угтаад зоог дагшаа өргөж, шинийн3-нд хутагтын хийдэд залрахад угтуул сэмбрэн сэлттэй залрав. Лавринд хүрэхэд хутагтаас зоог цай өргөв. Түүнээс Цогчин-д залрахад даншиг зоог хурим дэлгэр өргөв. Лам Балдан мандлын номлол өргөв. Тэр дээр лам Балданд олбог, 5 давхар түшлэг ширээ сэлт, соном хадаг 5 хувь, торгон жанч, бусад шанзав тушаалтанд тус тусын байртай таарах хувь хайрлав. Түүнээс шар хар

	1000 тоот олонд мөргөл хайрлав. Гүнцэг зоог өнгөрөөд дуган Равсал Ни-одчилва-д залрав. Уужим саруулаас тахилын цамын болгоолго өргөв. Түүний сүүлд тахилын орнуудад 4000 няндар тахил өргөв. Түүнээс гонхон-д заларч гомбын гансо айлдсанд, хутагтаас мандал өргөл их өргөв. 

	Шинийн 4-нд тугдамд гомбо айлдав. Сүүлд нь Равсал Ни-одчилва-д залрав. Цам болгоолго өргөсөнд цамчин нар ба ролвон154-д адис зангиа, жимс хадаг, хэдэн тэмээ морь хайрлав. Их ерөөлийн хурал эхэлснээс данбарма, диваажин молом тэргүүтэн түнжүүр155 сэлт хайрлав. Түүний сүүлд Ажаа гэгээн, Донхор хутагт тэргүүтэн дүйнхор ламын налжор, Богд өөрийн зохиосон маналын хагон, Жамбалжамц Далай ламын зохиосон ригсүмгомбын додва, ламрим молом-ын лүн хайрлав. Хийдийн хайлангийн үед дэлгэх учиртай Богд ламын намтар хөрөг, 15-нд хутагтад цагаан дара эхийн хөрөг хайрлав. 

	Шинийн 5-нд янсангийн гонхон-д залрав. Шүтээн мөргөл няндар өргөөд лавринд залрав. Дэргэдийн бараа бологч нугууд ба хутагтын хэдэн шавь гомбо хурав. Хутагтын мутрын дамрыг таалснаас Богд өөрийн мутрын дамрыг хайрлаад, “Би хожим ахин ирэх үед энэ шавь нарыг ч хуралд хуруулах хэрэгтэй” хэмээн баясах дүр зохиов. Энэ үед урьд хожид ламзово намсүм, Балдан-ишийн зохиосон гомбын цогчод, Хайдав богдын зохиосон гомбо ба лхамын чога тэргүүтэн олон номын лүн хайрлав. Түүнээс Равсал лавринд Богдын гэгээн донхор хутагт нар нийт хангал, гомбын цогчод өргөв. “Хаан уулын оройд сан бумба дарах хэрэгтэй” хэмээн айлдав. “Энэ өдөр бараа болж зоог өргөсөн шавь нар гомбын шэгдор сэлт гүйцээх хэрэгтэй” хэмээн айлдав. Түүнээс тугдамд заларсны дараа, хутагтаас аюушийн хөрөг, торго 1 бүхэл, морь, хадаг жимс тараг сэлтийг “Хийдэд заларсны баярын бэлэг” хэмээн өргөв. Хутагтад цагаан дара эхийн хөрөг, 400 лан мөнгө, булга 3, жанши магнаг шар бүхэл, торго 2 бүхэл, цэмбэ 4 бүхэл, тэрэм 1 бүхэл, хийдийн жасад 5 булга, цэмбэ 11 бүхэл, хонь 350 сэлт, Жүд-ийн жасад булигаар, хонь 100, олон хуврагт манз зэд хайрлав. 

	Түүнээс Хүрээний зүг залрахдаа энэ хийдэд лүн өгсөн мутрын судруудыг малгайн дээр тавьж айлдсанаас залраад зоог дагшаа газар хүрэв. Хутагт ба хэргэмтнүүдэд мөргөл хайрлаад жич буцав. Залрах замын дашрамд Марзын эхний уулын оройд сан солчод далхын солчод айлдсанаас, тэр ууланд Төр хурах хэмээх нэр хайрлав. Түүнээс залрахад Хүрээнээс Цогчин гэсгүй Данзан шадар угтаж ирэв. Улмаар залраад Туулын захад амбан ван эфү, эрдэнэ шанзав нар угтаж, мөн олон шавь угтуул сэмбрэнтэй залав. 

	Ордонд заларсны сүүлд Донхор хутагтын оронд цорж Балдан, шанзав Галданжамц нарт тончаг мөргөл өршөөн нэг нэг дэвсгэр хайрлав. Түүнээс “Шашин амьтны тусад сожонтой манал, цанба шиви жинсрэг хэрэгтэй” хэмээн айлдав. 

	Шинийн 7-нд Ахай гүний хошууны нярав Жамба даншиг өргөв. 12-нд шавь нийтээс даншиг өргөв. 13-нд сангаас аюушийн үүднээс даншиг өргөв. “Дэчэнгалавын-д 7 хоног чойжалын өргөлт, 7 хоног намнан онжан, дэмчиг Лүеива дүлцэн дүвчод, лавринд 7 хоног шалши хурах хэрэгтэй” хэмээн айлдав. 

	Түүнээс 16-ны өдөр Шэхор-ын зүгт залрахад Ажаа гэгээн, ёнзон эрдэнэ, эрдэнэ шанзав, номун хан Ринчиндорж, цэцэн тойн да лам Гомбожав, зарлигийн сайд хошой чин ван Дхармашри, Түшээт хаан аймгийн засаг Гүржав, засагт хаан аймгийн гүн Далхацэрэн, Сэцэн хаан аймгийн түшээ гүн Чойжав, сайн ноён аймгийн засаг Дорж, Дамдинжав тэргүүтэн дөрвөн аймгийн туслагч түшмэд бараа болов. 

	Түүнээс Туулын захад лус тахиад, Баянзүрхэд хоногийн хүрээ байгуулав. Хамба номун хан, Донхор хутагт нарт Богд өөрийн номлосон зарим нэгийн лүн хайрлав. Дүнжингарав, намдаг сан, гомбо чойжал, дүйнхор сэлт айлдав. “Түнлха, мандал шива сэлтхэрэгтэй” хэмээн айлдав. 

	21-нд часүм, сан айлдав. 23-нд “Жамсран унших хэрэгтэй” хэмээн айлдаад, аюушийн чивэл сан сэлт айлдав. 24-нд жамсрангийн сан, ламчодви цонхор сэлт айлдав. 25-нд жамсран зэрэг аврал хэрэгтэй хэмээн буулгав. Жанжин бэйлийн хошууны тайж Цэрэнлхүндүв, Сэцэн хаан аймаг тус тус даншиг өргөв. 26-нд Сэцэн хаан даншиг өргөв. Гаачой хэр зохихоор хайрлав. “Юм дэлгэр дунд хураангуй, сундуй хэрэгтэй хэрэгтэй” хэмээн айлдав. 29-нд сожон, нийт хангал, дүгжүү хурав. Аюушийн чивэл, санжодмолом чивэл хэрэгтэй хэмээн буулгав. Битүүнд сэдэд, дара эх хэрэгтэй хэмээн буулгаж, гонгор намсрай хурав. Хардэл засаг Гомбожавын хошууны тайж Ламжав даншиг өргөв. Залрах зам дээр энэ сард 130 тоот мандал өргөв. 

	VII сарын шинийн 1-нд лхам айлдав. Шинийн 4-нд “түй, нийт хангал хэрэгтэй” хэмээн айлдав. Дарьгангын жанжин да Гүнашри даншиг өргөв. 

	Шинийн 6-нд мандал шива айлдав. Шинийн 7-нд шалши, бэгз, манал хурснаас Дарийн овоонд сан солх айлдав. Шинийн 9-нд “нийт хангал, жамсран, шэгдор сэлт хэрэгтэй” хэмээн айлдав. Жигжидийн дагжүг зэрэг аврал айлдав. Авга ван Манибадрын хошууны тайж Сибү дайчин даншиг өргөв. 

	14-нд нийт хангал, гомбо, шэгдор хурав. 15-нд дүйнхор цогчод, сожон сэлт хурав. Жамбалцанжод, сэдэд, долцан сэлт хэрэгтэй хэмээн буулгав. Авга засгийн хошуу, зоригт ван туслагч Буна дайчин тус тус даншиг өргөв. Энэ өдөр Жанжаа гэгээний амгалан айлтгахаар донир Лувсанцэдэнг илгээв. 

	18-нд Долнуураас Билигт номун хан нөхөр сэлт угтан ирлээ. 19-нд Жанжаа гэгээнээс Богдын гэгээний амгалан айлтгахаар дэмч лам Лувсандондүв дагалт нарыг илгээж ирэв. Долнуурын тамгын лам нар, хоёр хийдийн да лам тушаалтнуудаас угтан ирсэн бөгөөд бусад лам хувилгаадын угталт элчүүд дараагаар ирлээ. Гүлхөхийн залан занги тус тусаас 8 мандал өргөв. 

	23-нд Долнуурын ойр хонов. Түүнээс Долнуурын Баруун сүмд залрахад олон хувраг сэмбрэн өргөж залаад, Жанжаа гэгээнтэй уулзлаа. Шар хар 2 түмэн тоотойд мөргөл хайрлан, хүссэн номын заримыг хайрлав. 

	26-нд баруун зүүн сүмийн жасаас мандал зоог цай өргөв. Түүнээс Жанжаа гэгээн мандал өргөхөд, 500 лан мөнгө, 10 морь, 5 тэмээ өргөж, Жанжаа гэгээнээс дэмбэрэл додви лүн сонсов. Жанжаа гэгээнээс Богдын гэгээнд зоог хурим, бараа бологчдод хурим хайрлав. 

	27-нд Жанжаа гэгээн Богдын гэгээний тугдамд залраад 500 лан мөнгөөр даншиг өргөв. Энэ өдөр эзэн хаанаас угтуул элч Соршин заргач нөхөд сэлт ирээд дэргэд зарлиг буулгасанд: “Жавзандамба хутагт надад бараалхахаар хэдийн Хүрээнээс гарсан. Зам алс хол тул хутагт бие лагшин сайн буюу. Одоо шадар хиа Соршинг зарж монгол журганы түшмэл Юсай жантаны дээрээс өртөөгөөр дамжиж хутагтыг угтахаар илгээхийн дээр, хутагтад хишигт буултандхас очир хонх, бэлгийн шоо нэг, хас нийлгүүр нэг, их хавтага хос, бага хавтага дөрвийг Соршинд өгсөн. Хаа газар уулзмагц зарлигийг мэдүүлээд буулгасан юмыг хутагтад өргөж ир” хэмээжээ. 

	Дараа Богдын гэгээнээс тугдмын гадна морилоод эзэн хааны амгалан айлтгаж шар хадаг өргөв. Түүнээс дотор морилоод зарлигийн бичгийг гүйцмэгц, амбанд зоог бариад минж, халиу, мөнгө, цэмбэзэргийг хайрлав. 

	28-ны өдөр эзэн хааны амгалан айлтгахаар шар хадаг, аюушийн хөрөг сэлт өргөхөд да лам Цэцэн тойн, хаалгач дагалт нөхдийг Шэхор-т илгээв. Зарлигийн сайд амбан Соршин эзэн хааны амгалан айлтгаж шар хадаг өргүүлж да вангийн нэг хиаг илгээв. 

	27-ны өдөр Шэхор-ын зүгт залраад нийт хангал, дүгжүү, шэгдор, данраг хурав. 29-нд сожон, жамсран хурав. “Хүрээнд бүтээх хэрэгтэй авралд ганжуур 3, данжуур 4, жадамба, ганданлхавжамазэрэг олон аврал буулгаж гүйцээх хэрэгтэй” хэмээн айлдав. Энэ сард сүсэг төгөлдөр шар хар нийтээс 64 тоотыг өргөв. 

	VIII сарын шинийн 1-нд лхам айлдав. Шинийн 2-нд хорлочэнбо, сан айлдав. Шинийн 5-нд Шэхор-ын 500 бандидагийн сүм ба Санбари сүм хоёрын завсарт хонох Шар хүрээ байгуулж, Чанчинманы хиа нэгийг илгээсэнд шар гангарт зоог, дэргэдийн бараа бологч ноёдод хүрэн шаазанд зоогоос хайрлав. Энэ өдөр эзэн хаанаас хиа амбан Ахэнбо-г илгээсний хамт Эзэн гэгээний өөрөө агнасан гөрөөсний баруун хаа нэгийг хайрлав. 

	Шинийн 6-нд Богдын гэгээн эзэн хаан лугаа учрахад шар хадаг, аюуш бурхан лима, хар үнэг 8, цагаан 1, морь 8, тэмээ 1 сэлт өргөж амгалан айлтгаад эзэн хааны өмнө шар магнаг олбог түшлэгт суулгав. Эзэн хаан “Хутагт замд амар явж ирэв үү” гэх зэрэг олон зарлиг бууж, шар хадаг, хас аюуш бурхан, чойндон нанзад шар улаан 40, жанши магнаг торго 9 бүхэл, хавтага их бага, хүж улаан шар сэлтийг шагнав. Энэ дээр бараа болсон багш хамба Лувсангэндэн, эрдэнэ шанзав Лувсангончог, сойвон Жадамба, сойвон Гончог, оточ Санжайдондог, бойнзинба тойн Цэвэгжав, бойнзинба тойн Содномжав тус тусаас хадаг бурхан өргөөд эзэн хааны амгалан айлтгав. Эдгээрт урьд ёсоор хишиг хайрлав. Зарлигаар дотор ордны сүмүүдэд хутагтад Гандан ширээт, сан эфү, Сэ эфү, О бэйл нараас дэргэд бараа болж мөргүүлээд хойд их хаалгаар залаад, сүмийн зүүн Таван оронд мөргөхөөр залрахад тэднээс зарлиг дуу өргөн хүндлэв. 

	Шинийн 7-нд эзэн хаан Дашлхүмбэ-д залрахад Богдын гэгээнээс бурхан хадаг өргөөд амгалан айлтгахад эзэн хаанаас шар хадаг шагнав. Богдын гэгээн тугдамдаа морилж гомбо чойжал, дүгжүү айлдав. 

	Шинийн 8-нд эзэн хаанд мандал өргөх учирт 15 лангийн алтан мандал 5 өнгө уяатай, 50 лангийн мөнгөн мандал таван өнгийн хадаг уяатай, алтаар бүтээсэн жадамба, додэ галсан, алтангэрэл, цэнд, аюуш бурхан, мөнгөөр бүтээсэн 3 тохой бодь суварга, алт шармал намжалмаа гүндаа 108, сайн цагийн мянган бурхны хөрөг 10, бурхан багш, найдан нөхөр сэлт хөрөг 23, ригнаа жодван, алт шармал төрийн 7 эрдэнэ, өлзийт найман тэмдэг, өлзийт найман эд, очир, мөнгөн намжал бумба, гаачилтай мөнгөн хорло, мөнгөн бариултай ширээний зүйл шар хилэн гэртэй, шар магнаг олбог түшлэг, хатгамал магнаг түшлэг, улаан шар хүж 100 багц, Төвөд цэмбэ 100 бүхэл, агт 100, атан тэмээ 100 сэлтийг өргөсөнд; Эзэн гэгээн мутраар шар хадаг, хас аюуш, шүрэн эрих, гүша суварга, мутрын очир хонх хос, мутрын дамар, 70 лангийн алтан мандал элдэв их эрдэнийн шигтгээтэй, нар сарны угалзан хээтэй жанши нарийн нэхсэн магнаг торго

	10 бүхэл, нанзад чойндон хадаг, бүдүүн хүж улаан 9 багц, цаг мөчийн хүрд, нарийн цай 10, цагаан шаазан алт төгөлдөр 4, Бэда-ийн гангар мөнгөн дотортой хос, шар хуван сав 4, хамрын тамхины шил савтай, шаазан цагаан саван эдлэл 6, эвэр сав эдлэл 1, их бага хавтага сэлтийг шангав. Энэ өдөр Богдын гэгээнээс Төвөд оронд заларснаас Далай ламын гэгээнээс сахил хүртсэний баярт 100 лангийн алтаар бүтсэн аюуш бурхан 156 лангийн мөнгөн сэнтий жавёл-тай 600 лангийн сүм сэлттэй өргөв. Урьдын хуучин журам ёсоор донир, гэсгүй, зайсан, умзад, дотоод нярав, тахилчдаас нэг нэг морь өргөв. Түүнээс тугдамд залраад шалши бэгз өргөлт сэлт, манал нийт хангал хурав. 

	Шинийн 9-нд эзэн хааны зарлигаар Сан эфү, О бэйл нар бараа болж Бодала, Дашлхүмбэ тэргүүтэн сүм дөрвөн аймаг орныг болгоов. Эзэн хааны хөлгөнд 7 морь өргөлөө. Түүнээс жамсран шэгдор айлдав. 

	10-ны өдөр эзэн хааны их хуримд морилох учирт Ховтайж хэмээх хаалганаас хөлгө морилоод их хурим үзсэний сүүлд хишиг буултанд очир хонх, жанши магнаг торго 10 бүхэл, хас хавтага, шилэн тамга 5, бүдүүн хүж улаан шар 8 багц шагнав. Их хурим дээр Ажаа гэгээн, ёнзон эрдэнэ, эрдэнэ шанзав, номун хан Ринчиндорж, да лам Гомбожав, сойвон Жадамба, оточ Санжайдондог, бойнзинба тойн Цэвэгжав, Лувсансодном нар бараа болов. Түүнээс Дапүси хурлын эхэнд 3 өдөр хураад, 3-р өдөр эзэн хаан цам болгоохоор залрахад Богдын гэгээн амгалан айлтгасанд, эзэн хаан мутраар шар хадаг, жанши магнаг 5 бүхэл, их бага хавтага хайрлав. 

	14-ны өдөр хошой чин ван гүрний эфү, түшээ гүн агь хоёр сэлт Их зуу, Улаан Цав, Шилийн гол, Зост зуу, Сөнөд, Жирэмийн 7 чуулганы ноёд, 48 аймгаас Богдын гэгээнд даншиг өргөв. Энэ өдөр эзэн хааны галын наадмыг нягт болгоов. 

	15-нд нийт хангал, жамсран, өргөлт сан айлдаад, Дашлхүмбэ-д сожон хурав. Энэ өдөр эзэн хаанаас Сан эфү-г илгээж Богдын гэгээнд гүша-ийн төрийн 7 эрдэнэ, өлзийт найман тэмдэг, алт шармал сийлбэр хээтэй лхүнсэд хос, жанши магнаг, хавтага сэлт хайрлаад дахин жимсний шим 7 сав, эбүн гэдэг жимс хайрлав. Энэ өдөр Дапүси-д Богдын гэгээний сангаас хэрэглэлийг даахаар эзэн хаан шавдан гүрэм бүтээлгэв. 

	16-нд эзэн хаан Дашлхүмбэ-д залрахад Богдын гэгээн буцахын мөргөл айлтгахад, эзэн хаан мутраар шар хадаг, бэда эрих шүрэн чимэгтэй 10 сувдан хаалттай, хавтага шагнаад жанши магнаг 225 бүхэл шагнав. 

	17-ны өдөр чойжал гансо, принзол хурав. Энэ өдөр урьд хожид Дашлхүмбэ-д заларснаас сожонтой аюуш хурав. Богдын гэгээний сангаас Миндол номун ханы сүмд мөнгө 50 лан, Дэд-ийн сүмд 15 лан мөнгө, Эмгэдийн сүмд 50 лан мөнгө, Шавартай 30 лан мөнгө, Хуягт-ын сүмд 100 лан мөнгө, Гоголтой сүмд 50 лан мөнгө, Гогбуут сүмд 250 лан мөнгө, Дамбадаржаад галын аюул болсныг сэлбэхэд 750 лан мөнгө, Дашлхүмбэ-ийн жасад 50 лан мөнгө өргөв. 

	Зам дагуух уулын оройд часүм, мэгзэм, санжодмолом, игжа, барласан хийморийн дарцаг 120 босгов. Ядуу хоосонд өглөг өгсөн, амь аварсан нь ч олон буй. 

	18-ны өдөр Шэхороос хүрээнд эргэж залрав. 22-нд олон магтаал хураад, “Дөрвөн зүгт часүм сэлт бүтээх хэрэгтэй” хэмээн айлдав. 25-нд нийт хангал, жамсран, шэгдор буулгав. 

	27-нд Ажаа гэгээн нар тус тусаас 11 тооны мандал өргөв. Нийт хангал хурав. Самца ринбүчигээс 500 лан мөнгөний мандал өргөв.

	IX сарын шинийн 5-нд аюушийн чивэл буулгав. Шинийн 8-нд дагжүг айлдав. Энэ үед сүсэг төгөлдөр нүгүүдээс 18 мандал өргөв. 

	10-ны өдөр сан ринчинпрэнва айлдав. 13-нд Дарьганга нийтээс даншиг өргөв. 14-нд Сөнөдийн тайж Гирди даншиг өргөв. 15-нд сожон хурахыг урьд ёсчлон, сар хиртэхийн хурал хуруулав. Нийт хангал, чойжал дордог, юлтүй сэлт буулгав. Энэ үед Хүрээний угтуул гавж цорж нар угтаж ирэв. 

	16-нд засаг Цэдэнванбогийн хошуу даншиг өргөв. Нийт хангал хурав. 

	17-нд дүйнхор, юлтүй сан айлдав. Энэ үед сүсэг төгөлдрөөс 22 мандал өргөв. Их Хүрээ ба баруун зүүн хүрээ хийдийн угтуулууд дараалан ирэв. “Түй тахил өргөн зургаан ерөөл, бага манал, бурхны магтаал, 21-26 хүртэл юлтүй бүтээх хэрэгтэй” хэмээн буулгав. 

	26-нд гомбо айлдав. 29-нд хамба номун хан нөхөд сэлт угтаж ирэв. Сожон, гүдор хурав. Энэ үед сүсэг төгөлдөр нугуудаас 37 мандал өргөв. 

	Битүүний өдөр хоног болсон газар амбан эфүгийн агь нар, хүрээний Цогчин гэсгүй умзад нарын хэргэм тушаалтан, Диянчийн Шадавлингийн гэлэн нар угтаж ирэв. 

	X сарын шинийн 1-нд Хүрээний дагшаа угтуулын газар амбан нар бараалхав. Түүнээс залраад Хүрээний хамба номун хан олон хуврагтай угтан сэмбрэн дэлгэр өргөж залав. 

	15-ны өдөр амбан нартай дэлгэр ёслоод, хэргэм тушаалтанд мөргөл өршөөв. Зуны чойр дээр Хувилгааны аймгийн Агваан-иш, эрхэм тойны аймгийн Агваанчоймчог, Жанжин бэйлийн чойроос гэлэн Чойнпэл ба Гүнсэн нар гавжийн дамжаа барьсны шинэ мөргөл өршөөхөд адис зангиа, хайр шагнал урьд ёсоор хайрлав. 15-ны өдөр урьдын Төвөдөд зарсан сойвон асан Гарамдаш, Билигт, хаалгач Ишцэрэн шадар, Ойдүв зоригт нар ирснээс Далай лам, Банчин богд Жалсрай ринбүүчи, Раадэн ринбүүчи, Лхалү, зарлигийн сайд, Лхасын амбан нарын амгалангийн бэлэг, Жамбалжамц далай ламын нандин жигжид бажигийн гүндаа тэргүүтэн өргөв. сойвон асан Гарамдашаас хадаг мандал, Богд лам хийгээд балдан лхамын нүүр алтнаас хуурсан алт нухмал адистай нэг лан нэг цэн сэлтийг өргөж мөргөв. Түүний хамт хаалгач нар мөргөхөд тэдэнд хишиг хайрлав. 

	Шинийн 2-нд сойвон асан Гарамдашаас Төвөдийн бусад лам нар, ноёдын амгалангийн бэлгийн хамт, Богдын өөрийн захиа зарлиг мэтээр Зуу ринбүүчи дэргэдийн Богд ламын Над лугаа адил хэмээхийн хэлбэртэй ав адил бүтээсэн Богд ламын тэргүүний гүндаа тэргүүтэн шинэ бүтээсэн шүтээн, мутрын судруудыг өргөв. 

	Шинийн 3-нд сойвон асан Гарамдашаас гүсүнтүгийн шүтээн, лхүнсэд, харсил, 2 зүйл эрдэнийн үрэл, хач гүргэм, завьяа гангар тэргүүтэн мандал өргөлийг дэлгэр өргөв. Банчин ринбүүчийн сангаас өөрийн гарыг гаргаж 400 лангийн дунгар яйчил алтан чимэгт сэлтийг өргөв. 

	Шинийн 4-нд сойвон асан Гарамдашт зарлигаас “Чи Төвөдөд явах замд мэнд явснаас хэргийг сайнаар бүтээв” хэмээн баясан таалснаас түүнд бурхан, жадамба, шар торго бүхэл, мөнгө 50 лан, 1 морь хайрлав. “Шашин амьтныг амаржуулахын аргад ганжуур, гурван гүрэм, цагаан дара эх, сандагдорж түм түм буулгаснаас гүйцээх хэрэгтэй” хэмээн буулгав. Энэ сард Далай түшээ гүний хошууны гэлэн Лувсандорж даншиг өргөв. Түүнээс жигжидийн үүднээс нямба 21 хоног хийж хагон жинсрэг айлдав. Дэмбэрэл додва, нийт хангал, дүдва сэлт буулгав. 

	XII сард дэмчиг нагво-ийн дүлцэн, дүвчод дагжүг сэлт 7 өдөр дэлгэр хурж, их манал, нийт хангал хурав. Энэ жил бурхан шүтээн шинэ бүтээсний зүйл нь: аюуш, тохой илүү, шалши 4 юмтай тохой илүү, сандуй мижодва, доржсэмба чагдархорчэн тав таван тохой, аюуш жамъян мрасэн 2 тохой, доржнямбуу, нацогюм, дамдинсандүв, дүддүл суваргуудыг алт шармал зэсээр бүтээж айлдав. Суумал бурхдад шүншиг аравнай дэлгэр зохиов. Урьд Төвөдөд зарлиг захиа айлдсан маналын гүндаа тохой хэртэй шинэ бүтээсний шүншиг аравнай гүйцэд айлдаад Цогчин дуганд залав. Бас дамцигдоржийн хөрөг 2, аюушийн хөрөг 2, манал, доржшүг, Богдын өөрийн жэйравын хөрөг 16, чойжал, Богд лам, дэмчиг, лхам, манзушир, дара эхийн хөрөг 3, бас Богд лам, дүйнхор, жигжид, аюуш, дэмчиг гарво, шагжтүв, хилэнт мэзэг, дүншаг, цэлха намсүм, цанба сэлтийн хөрөг; алтан номд додэ галсан, сүмбүм торву, жачой палчэн, додэ лайжава шинэ бүтээж, бусад бурхан боть шинэ бүтээснийг бичиж үл хүрнэ. 

	Дэргэдээс эзэн хааны шинэ жилийн амгалан айлтгах тэргүүтэн, амгалангийн элчийн хамт Далай лам, Банчин богд нарт амгалангийн бэлэг өргөл хуучин ёсоор бөгөөд, үгээгүй хоосон 17000 илүүд хайр хишиг, 900 гаруй амьтны амь аварч, адаглаваас зудад нэрвэгдэж ядуурсанд 787 адуу, 16521 хонь хайрлаж, Сэцэн хааны хошуу Төгөлдөр гүнд 100 хонь хайрлав. 

	1810 он

	Сайшаалт ерөөлтийн 15-р он Рав-ид хэмээх төмөр морин жил цагаан сарын

	Шинийн 1-нд “Галавын-д дүйнхор хурлын шавь нар лхам Цэдэр хурах хэрэгтэй” хэмээж, Богдын гэгээн түнлха үргэлж, хангал, Очирдарийн өмнө лхамын цонхор өргөснөөс нар уулын оройд тусахад Баруун өргөөнд заларч лхамын данраг гүйцэд дэлгэр айлдав. “Шашин амьтан амаржуулахын аргад сэндон, жинсрэг, дугар ширнэн дара эх гурав бүтээх хэрэгтэй” хэмээн айлдав. Олон магтаал, сандуй, нийт хангал, дүйнхрын срүнхор дэлгэр хурав. 

	15-ны өдөр сангаас дэмчиг гарви үүднээс дэлгэр даншиг өргөв. 

	II сард эзэн хааны шавдан амьтан амаржуулахын аргад ганжуур гурав гүйцэд, нодва догви сожон, сэдэд түм зэрэг аврал дахин их буулгаснаас гүйцээх хэрэгтэй хэмээн буулгав. Галавын-д гомбо чойжал, лхам, намсрай, сан сэлтийг айлдаад дүйнхрын нямба 3 хоногхийж хагон жинсрэг хайлдав. 

	29-нд лавринд драгшад айлдав. Зарлигаас “Лаврингийн өмнийн тугдамд лхам хурснаас хабарма, дорчэн хэрэгтэй” хэмээн буулгав. Гадаа залахын үед “Бүрэнхийн цагт ордны зүүн хаалгаас гарган, аймаг бүрээс гандан бүрээ татуулж бариад өмнө зүгт хүргэх хэрэгтэй” хэмээн айлдсан мэт залав. 

	Битүүний өдөр гүн Эрдэнэбадрах Цэвээндорж даншиг өргөв. III сард дэргэдийн дүлцэн дүвчод, дүйнхор дүвчод ихийг хурав. Догжүр, янсан, тахилт сэлт хэрэгтэй хэмээн буулгав. Энэ үед Жүд дацанд сандуйн гүндаа хийгээд сандуйн жүд, найдан чога-ийн бар, Зуу ринбүүчийн хөрөг 5, маналын хөрөг 5, ламчодви цогшин хөрөг бар, цэлха намсүм цутгамал, Банчин хоёр зүйлийн гүндаа, намсрайн гүндаа сэлт гүйцэд бүтээв. Дүвчод чэнмо дээр эрдэнэ шанзав Лувсангончог, хувилгаан Раднаабазар, сайн ноён хошой чин ван Пунцогдаш нараас залбиран айлтгасан мэтээр хамба номун хан Жанчивдорж нар голлон лам цорж хувилгаад ба 3 айлтгагч, Жанжин бэйлийн Гомбоцэрэн, гүн Сэнгэдорж тэргүүтэн их бага ноёд түшмэд, дүйнхор хурлын шар хар 700 тэргүүтэнд Хайдав гэгээний жинхорын чога гомбо равсалын дээрээс цөвийн цагийн дүйшав чэнмо Жалсрай ринбүүчийн зан журам мэтчлэн дүйнхрын нялхас мэт орохын 7 ван, дорж ловон ихийн ван, дээдийн 4 ван, дээд ихийн 4 ван сэлтийг хайрлаж, арвисыг баригчийн орон дээд эрхэм төгс цогт Шамбалын их гол ордод Ригдан номын хааны нөхөрт цугласан олны тэргүүнд төрж, түргэн мөр нууц тарнийн ёсонд төвөггүй Огмин-ийн орны очирдарь-д эрхийг урвуулагчийн заяа хувь гайхамшигт зохиолоо. Түүний завсарт Жалсрай ринбүүчийн зохиосон дүйнхрын вангийн номлолын лүн хайрлав. Түүний маргааш доржшүг-ийн жинан, цэвээн, шамбалын ерөөлийн лүн тэргүүтэн хайрлав. Гурван айлтгагчид тус тус вангийн хувцас хэрэглэл гүйцэд нэг нэгийг хайрлав. Гурван айлтгаачаас ачлалын данрагийн сүүлд дэлгэр даншиг өргөв. 

	 

	Авид бодтой Ригдан Жамбалдагва

	Галав-ын бат ширээнд суугаад

	Хар зүгийн лалын чуулганы үндсийг тасалснаас

	Дөрвөн цагийн сайнд бүрэн төгс гүйцэж ирэхийн цагт 

	Уужим Замбативийн хуваарь арван хоёрт байдаг 

	Амьтан нугууд зэрлэг тариа чуулганд төгс эдлээд 

	Бурхан дүйнхрын увдисын сүүг хөхсөнөөр

	Зургаан зүйлийн ид чадал бүхэн биед бүрдэж гүйцсэнээс 

	Арилсан Огмин-ийн оронд очихын арга ёсыг та үзүүлэв 

	Тиймийн тул бурхан дүйнхор Очирдарийн дээд тэр

	Одоо цагт танаас өөр хэн байх вэ 

	 

	хэмээх нь завсар үеийн шүлэг болой. 

	 

	Түүнээс донир нярав Үйзэн Гомбобилигт, нансо Содбилиг нараас Богдын гэгээний шавданд зориулж дүвтов ринжүн-ээс номлосон бурхдын дээр өөр зарим нэг сэлт нийт 500156 тоот бурхныг бараар сийлж бүтээснээс өргөх учрыг айлтган өргөв. Энэ сард засаг Жигмэд дайчин даншиг өргөв. 

	IV сарын шинийн 3-нд Долнуурын Ажаа гэгээнийг залахын учирт зайсан лам Гомбожав нөхөр сэлтийг илгээв. Ганжуур, данжуур, сандуйн дүлцэн дүвчод, шива жайви жинсрэг зэрэг аврал буув. Цанид-д дүйцэнд тахил, мэгзэм дагви ванги жинсрэг буув. Богдын гэгээнээс жигжидийн дагжүг, гомбо, шалши, нийт хангал зэрэг авралыг Жүд дацанд буулгав. 

	12-нд Зүүн Сөнөдийн ван Балжоряринпэл хатан агь сэлт бараалхаж даншиг өргөв. 13-нд дэд да мэргэн вангийн хошууны Мүнэжав даншиг өргөв. 14-нд сангаас аюушийн үүднээс даншиг өргөв. 

	V сард “жамбалцанжод, гурван гүрэм, нийт хангал хурах хэрэгтэй” хэмээн айлдав. 7 хоног аюушийн дүлцэн, дэмчиг сандуйн дүлцэн дүвчодыг тус бүр 7 хоног хурсан, жайви жинсрэг хоёр гүйцэд, дэргэдийн их хангалуудыг хурав. Сангай аймгийн Лувсаннамжал алт шармал насны бумба, насны бурхан бадам цогцолсон хажантай нэгийг өргөж, түүний дүү гэлэн Жамъян, хиа лам Лувсанчойндон нараас алтаар бичсэн ном тэргүүтэн дахин өргөв. Энэ үед Да Түшээт хаан хатад агь нөхөр сэлт мөргөхөөр ирснээс, хаан өөрөө их магнаг хөшигтэй өвч бүрэн хэрэглэлтэй шинэ тугдам байгуулаад түүндээ Богдын гэгээнийг залж зоог ёслол өргөв. Түүний хатан Өлзийт ногоон дараас дүйнхрын хөрөг зах нүүрийн бүрхүүл дог төгөлдөр, лавран Доржповран-д157 зүүх учиртай бад сэлт өргөв. Битүүнд Цогчин-д залрав. VI сард шар хар түмэн тоотонд мөргөл өршөөх, хүссэн номын лүн жинан тэргүүтнээр хүслийн савыг дүүргэжээ. 

	Шинийн 8-нд дияаны Шадавлинд морилж дуганд залрав. Шүтээнд мөргөх ба ерөөлийг гүйцээснээс их манал айлдаж диянч нарт мөргөл хайрлав. Шинийн 9-нд нийт хангал, данраг хурав. 

	10-нд хүрээний тушаалтан сэлттэй Шарга морьт уулын оройд заларч сан, солчод дэлгэр айлдав. Лам гачэн-д зарлиг буулгаж сангийн бумба даруулаад, түүнээс даяанчийн д залрав. Дэмчиг айлдаад 11-нд диянч нарт тогмар ложонгийн лүн хайрлаад Дашчойнхорлинд залрав. Дамбадаржаа хийдэд заларч Зуу-д мөргөөд мандал өргөв. Түүнээс жигжидийн дагжүг, дашсожон хурав. Дияаны хийд, Дашчойнхорлин, Дамбадаржаагийн лам нарт манз зэд хайрлав. Түүнээс их Хүрээнд залраад яр хайлагнаж айлдав. “Гомбо, жамсран, дара эх, ганжуур, данжуур зэрэг аврал их гүйцээх хэрэгтэй” хэмээн айлдав. 

	15-нд шавь нийтээс даншиг өргөв. 10-нд Солоон Баргын гэцэл Хайдав Жигмэд нар даншиг өргөв. Энэ үед амбан ван эфү, дай амбан нараас “Хүрээнд жил бүр цам дэлгэр тогтоож айлд” хэмээн айлтгасанд зарлигаас “Лам гачэнгаас дааж мэдэхээр цам сургах зохист нугуудад Дашлхүмбэ-ийн журам ёс ямар мэтээр сургаж үйлд” хэмээн буулгав. Амбан ван өөрөө чагдор-ын нүүрний баг, цамын гүйцэд нэгийг өргөв. 

	VII сард “Ганжуур, данжуур хоёр гүйцэд, нийт хангал, цанби дой, олон хуврагаас мэгзэм хурах хэрэгтэй” хэмээн айлдав. Лхам гандой, найдан, намжал дончод сэлт айлдав. 26-нд Тагна урианхай Үхэр да Дамдинжав даншиг өргөв. 

	VIII сард Ламжав гүний Чойнзод, Дамбаравжаа нараас цэвээн айлтгах үед “Бидний дээрх энэ бумбаЖалсрай ринбүүчийн мутрын бумба тул бидний санаанд та нар сайн сүжгээр санаваас аюуш бодтой болно” гэх зэрэг ламыг бодтой бурханд үзэхийн зарлиг буув. Энэ үед лавран Дашчилийн Дэвацан хувилгаан Жамъянтүвдэнням айлтгаснаар шар хар

	1000 гаруйд «Лам тавьт»-ын лүн хайрлаад, ламыг ёсчлон шүтэх хэрэгтэй ёсыг эш ухааны мөрөөс татаж номлох үгийн мөчир навч нарийн боловч утгын үрийн билгүүн хэлний оронд маш амттайхан буулгав. Энэ үед Дэвацан хувилгаан тэргүүтэн лам хувилгаад, дүйнхрын хурлын шар хар ноёд түшмэдэд дэмчиг лханаа ван хайрлав. Ажаа гэгээнээс Богдын гэгээн жигжид 8 ороолон ба 49-тийн ван зооглох үед ёнзон ринбүүчи, гачэн лам, Дэвацан хувилгаан хамт айлтгав. Түүнээс 1000 илүү шар хар олонд мэгзмийн дэлбийн үг утга маш илэрхий лүн хайрлаж, “Бүгдээр Богд ламын шашин их эрдэнэд сүсэг бишрэлээр хичээх хэрэгтэй” тэргүүтэн зарлиг буув. Түүнээс “Жадамба ба алтангэрэл 100, дара эх бум, лхам, намсрай унших хэрэгтэй” хэмээн айлдав. Найдан сандуй, дагжүг, цонхор лхам айлдав. Түүнээсгаеэ хийж Хүрээний баруун зүгийн даваан дээр түнлха, дүнжингарав их сан тавив. Энэ үед Жүд дацанд залрав.

	20-нд сангаас дэмчиг гарви үүднээс даншиг өргөв. Түүнээс Дэчэнгалавын-д нийт хангал 7 хоногхурав. 

	25-нд Диянчийн Шадавлинд залраад шүтээнд мөргөв. Битүүнд их манал айлдаад дияаны 13 гэлэнтэй хамт жигжидийн нямба эхлэв. Тунгийн чөлөөнд лам Жамбын зохиосон жигжидийн жэдримийн лүн, ламчодви тид хайрлаж, ёнзон ринбүчигээс «Маань гаабум»-ын лүн сонсов. Ажаа гэгээн Диянчийн Шадавлинд заларсанд, гэлэнгүүд хүж хөгжим өргөн угтав. Бадма гарви дэвтэр тэргүүтэн өргөж мөргөхөд мөргөл хайрлав. 

	IX сарын шинийн 8-нд Ажаа гэгээнээс Богдын гэгээнд Богд ламын гаабумын лүн эхэлж өргөв. 10-нд Ажаа гэгээн Богдын гэгээнд дэмчиг гарви үүднээс даншиг өргөв. 12-нд засаг Дэмчигпунцог даншиг өргөв. 

	15-нд Богдын гэгээнээс Ажаа гэгээнд даншиг цонхор сэлт өргөв. 18-нд тахил дэлгэр өргөж, манал чога, жигжидийн дагжүг айлдав. 22-нд хагон жинсрэг, цогчод сэлт өргөв. 24-нд манал айлдав. Ажаа гэгээнээс диянч нийтэд сандуй жамдор-ын ван хайрлав. Богдын гэгээн Ажаа гэгээн хамт дэлгэр жинсрэг сан сэлт айлдав. 25-нд диянч нараас цагаан дара эхийн үүднээс даншиг өргөхөд Ажаа гэгээн мандлын номлолыг айлтгав. 

	29-нд сахиус хурав. “Часүм, жүнши, ланчаг дором 1000 тэргүүтэн их аврал буусныг гүйцээх хэрэгтэй” хэмээн айлдав. Сан, намсрай, магтаал, найдан айлдав. Энэ үед дияаны гэлэнгүүдтэй цагаан дара эхийн цэдэв бүтээж, чөлөө чөлөөнд нь Ажаа гэгээнээс Ажаагийн өөрийн сүмбүм, Мялын намтар гүрийн лүн, дэмчиг гарво тэргүүтэн олон номын лүн жинан сонсов. 15-нд дүйнхор айлдаад, 22-оос эхэлж дүгжүү аль олон залав. 28-нд гомбо, драгшад, чойжал айлдав. 29-нд их манал айлдав. 

	XI сард “Лхам 1000, сроглүд, сэдэд догчэн бүтээх хэрэгтэй” хэмээн айлдав. Богдын гэгээн Ажаа гэгээн хамт өвөлжөөд гүн ном агуу их сонсов. 

	15-нд хамба номун хан Бээжин хотод морилохын тончаг мөргөл өргөхөд, Зандан зуу тэргүүтэнд тахил няндар, лам ноёд сайд нарт амгалангийн бэлэг хүргүүлэв. 

	18-нд дүйнхор, 19-нд нийт хангал хурав. Энэ үед богд Зонхавын гаабумаас 12 боть сонсож төгсөөд, Ажаа гэгээн ч богд Зонхавын сайн номлолоор сэтгэл булаагдан сайшаан магтсан додсол айлдав. Богдын гэгээнээс Ажаа ринбүүчид мутрын хонх очир, Жалсрай ринбүүчийн гаабум, шар орхимж тэргүүтэн өргөл өргөв. 

	25-нд сахиус цонхор айлдав. Түүнээс гэлэнгүүдэд доржжодва, игжаа сэлтийн лүн хайрлав. Диянч гэлэн Лувсанчүлтимээс алтаар бүтээсэн доржжодвын судар өргөөд 3 жилийн үе эгэлийн яриаг тасалж буянд шамдах соёрхлыг айлтгасанд баясан таалж, “25-ны өдрөөс дэвшин шэгви игжаа-ийн нямба хийсүгэй” хэмээн айлдсанаас, жадамбын лүн эхэлж хайрлав. 

	XII сард “Жамсран, нийт хангал, өргөлт бүтээх хэрэгтэй” хэмээн айлдав. 22-нд шиви жинсрэг айлдав. Түүнээс 7 хоног нийт хангал, өргөлт сэлт 2 дахин хурав. 22-нд диянаас Их Хүрээнд залрав. Энэ өдөр Баруун хүрээний нийт шавиас даншиг өргөв. Донир нярав Содномцэдэн түм гаруй цай өргөсөн агаад буяны зүгт зарахыг бодон айлтгасан мэтээр өглөгийн эзэн болж дэмчиг нагво-ийн дүлцэн 7 хоногийн үе хуруулж хуврагуудад жанчны шар бөс нэг нэгийг хайрлав. Хувилгаан Раднаабазараас ёнзон ринбүчигээс шүүдэглэн айлтгасан жадамба хадмал, дэмчигийн дүйжүд-ийн бар сийлүүлж бүтээн өргөв. 

	Энэ жилд сүсэгт өглөгийн эздээс 185 мандал, жэ ринбүүчийн гүндаа 7 тохой гүйцэх, тэргүүн бүхлээр урьд жил Төвөдөөс залж ирсэн Богд ламын Над лугаа адил хэмээхийн нүүрийн хэлбэр ав адил бүтээсэн тэр мэтийг хятад тунжаан158 шинэ бүтээсэнд аравнай дэлгэр өргөв. Зинамидра дагийранзийн гүндаа 2 тохой илүү, намнан онжан 3 тохой илүү, дэмчиг, Богд лам, жамъян, жигжид, доржнямбуу, Жанжаа Ролбидорж, Жамъян Мрасэн, дара эх, янсан, Богд лам, дэмчиг жэдүма, суварга 7 тохой сэлт алт шармал зэсээр бүтээв. Хөргийн аймагт жамсран, сэдэд, дара эх, чагшива, Жалважамц, намсрай, сарчэн, дүнмаржан, дамциг сүмгод, лхам, жамъян, чагдор, хасарваань, чагдор сандуй жамдорын жинхорын хөрөг, Богд лам, шагжтүв 2, цэлха намсүм 2, дара эхийн хөрөг 3, манал, цагаан дара эх, жанрайсэг, чагдор дүмчэн, намжалмаа, жигжид, гомбо чойжал тэргүүтэн чойжонгийн хөрөг гүйцэд 12, Богдын гэгээний түнравын хөрөг

	21, далха жигжидийн хөрөг 2, дамдинсандүв, ногоон дара эхийн хөрөг их бага 3, цэлха намсүм, Жамъян Мрасэн, намжалмаагийн дончодын үед хэрэглэх тахилын таваг, гомбо лхамын ганзай хөрөг шинэ бүтээжээ. 

	Алтаар бүтээсэн ном дэмчиг дүйжүд, жамбалцанжод, сэдэд 2, молом дүнжү хийгээд бэхээр бүтээсэн ном додэ лайжава шинээр бүтээлээ. 

	Эзэн хааны шинэ жилийн амгалан айлтгах Далай лам, Банчин богд нарын амгалан айлтгах бэлэг хүргүүлэхийг урьд ёсоор хийж, үгээгүй 2000 гаруйд хайр хишиг, 100 шахам амьтны амь гуйж, бас амьтныг алагчинд 10200 гаруй жин шар будаа хайрлаж, үхлээс олны амийг аврав. Түүнээсдонхор хутагтын хийдэд тэмээ 50, мутрын лам Пунцогт тэмээ 15, адуун сүрэг 150, хонь 300, засаг Лувсандашт тэмээ 15, хонь 100, адаглаваас зудад нэрвэгдэж хоосорсонд 250 хонь, 20 гаруй тэмээ, 100 гаруй адуу хайрлах зэрэг дээр доор хэн бүхэнд тахил өглөгийг баян намсрайн сангийн ам нээсэн адил зохиож өглөг барамидийн үрийн шинж эгэл амьтны нүдний үзэгдэлд илэрхий мэтээр үзүүлэн зохиожээ. 

	1811 он

	Сайшаалт ерөөлтийн 16-р он жэйдаг хэмээх төмөр хонин жилийн цагаан сарын Цэдэр урьд мэт агаад “Далха, жал-ан (rgyal brngan) сан унших хэрэгтэй” хэмээн айлдав. 15-нд дэмчиг гарви үүднээс даншиг өргөв. 

	II сард нийт хангал олон өдөр хурж, жайви жинсрэг, сан чадраалбал цонхор айлдав. 7 хоногийн үе жигжидийн нямба айлдав. Энэ үед манзушир эзэн хааны Утай-д залрахын баярын амгалан айлтгаж да лам цэцэн тойн Гомбожав, зайсан Содномдаш бинт, дэргэдийн бичээч Агваанбилигт, хаалгач Ишцэрэн нарыг илгээж, шар хадаг, 50 лангийн мөнгөн мандал, жамъян 1 тохой, суварга, жамъян ригнаа хөрөг, цэмбэ морь, хар үнэг тэргүүтэн өргүүлэв. Түүнтэй хамт Ажаа гэгээнээс няравыг илгээж амгалан айлтгахын хамт бэлгийг өргөв. 

	III сарын шинийн 1-нд Дэчэнгалавын-д дэмчиг нагво-ийн сачог эхлэв. Сангаас аюушийн үүднээс даншиг өргөв. 10-наас 7 хоног дүвчод дагжүг хураад жинсрэг цутгав. Энэ үед Дэчэнгалавын-д дамжигдоржи дайва өдөр бүр нэг тун барив. “Гомбын няндүв, дугар догчэн гүйцэд хурах хэрэгтэй” хэмээн айлдав. Аюушийн шиви жинсрэг 2, нийт хангал, жадор159 сэлт хурав. 

	Шинийн 8-нд хамба номун хан Бээжингээс буцаж ирээд бараалхав. Энэ өдөр сангаас цагаан дара эхийн үүднээс даншиг өргөв. 15-нд сангаас намжалмаагийн үүднээс даншиг өргөв. 

	Илүү сард шинийн 1-нээс дүйнхрын сачог эхлэв. Ажаа гэгээнээс “Дүйнхорын ван хайрлах хэрэгтэй” хэмээн айлтгасан мэт шинийн 3-нд шавийг эзлэн барив. 13-ны өдрөөс дүвчод хурав. Энэ өдрөөс эхлээд их вангийн бодтой голыг хайрлав. “Шашин амьтан амаржихын авралд Хүрээний арын Чингэлтэй уулын оройд юлтүй, сан, часүм сэлт сэдэд дара эх, сэндон-ийн дордог, нийт хангал, жалдой гүйцээх хэрэгтэй” хэмээн айлдав. Жадор, шэгдор сэлт айлдав. Энэ үед хамба номун хан мандал өргөв. Дүвчод чэнбо-ийн нэгэн үед зарлигаас, “Би хуралд өнө удаанаас бие тавгүй мэт боловч биеэ хайхралгүй өглөгийн эзэнд туслах ба өөрийн горыг судлахын аргад их хөлгөний мөрийг ёсчлон бясалгаж эс чадах боловч судар чога-ийн үг илүү дутуугүй уншъя хэмээн санаму. Та бүгд ямагт идэх юм авах юмыг санаваас шулмын хааны эрхэнд орсон эсэхийг эргэцүүлэн бод. Та бүгдийн санаанд бидэнд зөвхөн чога тавьсаар юу хийх гэж санах бололтой. Цөвийн цагийн эцэст зах хязгаарын оронд гүн нууц тарнийн чога унших байтугай бурхан мөргөмүү хэмээхийн үг төдий нэн олон байна уу. Орон цагийн байр байцад санаа бодлыг эргэцүүлэх хэрэгтэй. Өндрийг нэхэхийн үймээнээр дэмий бүү унш” тэргүүтэн сургаал айлдав. 

	Сарын шинийн 10-нд дүлцэнг усанд залав. Түүнээс хэд хоног өдөр бүр дүйнхор, дэмчиг нагво, хорлочэнби дагжүг ээлжээр хуврагуудтай айлдав. Энэ сард Ажаа ринбүчигээс Мидразогийн таалсан журмын ёсоор жинхор зураг тавын ван эхийг эхэлж сонсов. Шашин амьтан амаржуулах аргад их ван сонсохын зэтгэрийг арилгахад Богд ламын магтаал, лха вандод, сэдэд ширнэн түм түм, усан балин, хабарма, лүдор, часүм, шиви жинсрэг, доржнамжомын бумба бүтээв. “Цанид-д дүйцэн дэлгэр гүйцээх хэрэгтэй” хэмээн айлдав. “8 хоног их манал, жигжидийн дагжүг зэрэг аврал гүйцээх хэрэгтэй” хэмээн айлдав. Энэ үед Цогчин-д залж засаг Үржинжавын хошууны тайж Цэдэн бишрэлт даншиг өргөв. Бас Даштойсамлингийн жас даншиг өргөв. Жүд дацанд Богд ламын гаабум, лхүнсэд, мөнгөн цөгц 8, Цанид-д жэ явсрай сүм Банчин Балдан- иш нарын гаабум гүйцэд, уманжүгийн тика, хуучин игчааны сургаалын таажод, жодын тика тарлам салжэд, 5 ботийн зава цадма намдэл, дэлбэ донсал, жидон ролцо, да-ан мүнсэл, наме тэгчэн, намшад гомбо равсал, лэгшад нинбо, лам Агваандашийн дэмбэрэл, лосал додви тэмгаа, данэй намжэд гаадэл, Жамъяншадавын 5 ботийн таажэд ихэнх, до тика ум цигсал нугуудыг гүйцэд хайрлав. Урьд Утай-д эзний амгалан айлтгахаар зарсан элч нар ирж эзэн хааны шагнасан аюуш бурхан шар хадаг өргөх үед мөргөл өршөөв. 

	Шинийн 3-наас эхлээд шанзав Лувсангончог бие архаг хуучтай болсонд шанзавын тушаалыг өгөхөөр айлтгасанд, Богдын гэгээн ба амбан нар өртөөгөөр хаанаас асуусанд, “Шанзавын тамгыг да лам Гомбожавт өгч болно” хэмээв. Цогчин гэсгүй Данзан шадарт да ламын тушаалыг өгч болохыг өртөөгөөр асуусанд “Болно” гэв. Шанзавын тамгыг да лам Гомбожавт өгч шанзав болгов. Гэсгүй Данзан шадарт да ламын тушаалыг хүлээлгэж адис зангиа хайр хишиг хайрлав. Энэ сарын шинэдээр аюушийн дүлцэн дүвчод хурав. Ганжуур, лхам, түй зэрэг аврал их буув. Ригсүмгомбын-д 7 хоног цэдаг гомбо, чагдор жүнво дүлжэдийн гүндаа 1 тохой, лхам янжмаагийн хөрөг бүтээв. “Гонзэг, данба ниршаг, жачэр ролби до нугуудыг бүтээх хэрэгтэй. Түүнээс ганжуур гүйцэд бүтээх хэрэгтэй. Дахин алтан ганжуур, лхам, жамсран тэргүүтэн хэрэгтэй” хэмээн айлдав. 

	Шинийн 4-нд засаг Жигмэд дайчин даншиг өргөв. 10-нд сангаас аюушийн үүднээс даншиг өргөв. 26-нд Жалханз хутагт даншиг өргөв. Энэ үед Авга нарын Жанлүн хамба, Бандида хамба нөхөр сэлт бараалхсанд таалал тэтгэмж ихээр айлдав. 

	VI сарын шинийн 2-нд ялгуусан хутагт, гүн Чойжав нар даншиг өргөв. Шинийн 3-нд гүн Сэнгэдорж даншиг өргөв. Шинийн 4-нд да түшээт хаан даншиг өргөв. Шинийн 6-нд Сайн ноёны аймгийн засаг Дамдинжав тэргүүтэн хошуу нийтээс даншиг өргөв. Шинийн 8-нд зарлигийн сайд амбан нар, аймгийн хаад ван бэйл бэйс засаг гүн тэргүүтэн шар хар олноос хүж лүгээ сэлт Цогчин дуганы алтан ширээнд залж урьд ёсоор дэлгэр даншиг өргөв. Түүнээс цам тогтоож гаргах учирт донхор хутагтын сангаас цамын хувцас хэрэглэл ба цамчдыг дуудуулснаас цамын тиг болгоолгож өргөөд, шинийн 9-нд Эрдэнэзуу-ийн цамч нарыг дуудуулснаар, цамнуулж болгоолго өргөөд, хамба номун хан айлтгал өргөв. 

	10-ны өдөр Богдын гэгээн голлон, хамба номун хан, Ажаа гэгээн, ёнзон лам Лувсангэндэн, лам гачэн цорж, Чин сүжигт номун хан, лхаарамба цорж, шунлайв цорж, цорж Ишгэндэн, Жалханз хутагт, Жанлүн бандида, Ялгуусан хутагт Ишдэндэв, шавран Раднаабазар, Бажү шавран тэргүүлэн хурлын 50 шавь сэлтээс Дэчэнгалавын-д дашнимэ-ийн үүднээс аравнай дэлгэр хурав. 

	11-ны өдөр Баруун өргөөнд аравнайн жинсрэг цутгав. 12-нд ёндог гави үед, сайд амбан дөрвөн аймгийн хаад ноёдыг суулгав. 14-нд шавь нийтээс даншиг өргөв. 14-ны өдөр Илдэн ахай гүн голлон хошуу нийтээс даншиг өргөв. 16-нд тайж Ринчин дайчин даншиг өргөв. Засаг Минжүүрдоржийн хошууны Цээсүрэн даншиг өргөв. Дөрвөн аймгийн хаад ноёд түшмэд, шар хар олонд жигжидийн магтаал дүдвүн чимартагмын лүн хайрлав. Ганжуур, далха, жамсран тэргүүтэн, бас дахин ганжуур, данжуур, гурван гүрэм зэрэг аврал их буув. Энэ сард Эрхэм тойн аймгийн Лувсангүрү, Шүтээний аймгийн Лувсаннямбуу хоёроос дамжаа барьж гавжийн мяндаг олсны шинэ мөргөл айлтгахад, мөргөл хайр хишиг хайрлав. Жигжидийн шиви жинсрэг, нийт хангал, драгшад, лхам айлдав. Энэ үед Жанлүн бандидын айлтгаснаар дэмчиг гарви жинан, дэмчиг сүмгодын ван хайрлав. 

	 

	Насны бурхны эрхэн болсон дэмчиг гарво

	Дээш үгүй мэт заяаны авралаар аврагч

	Аврал дэмчиг сүмгодын авшиг дөрвөөр

	Сав төгөлдөр нугуудыг эзлэн барив 

	 

	хэмээх нь завсар үеийн шүлэг болой. 

	VII сарын шинийн 1-нд Зүүн хүрээний дарга Цэрэнжавын хөгшин эх, Хэбэй амбан бэйсийн хошуу сэлтээс даншиг өргөв. Энэ үед Торгууд Өөлдийн зоригт Цэрэндорж, дүү тайж, юм Дашжав нараас эзэн хаанд чөлөө айлтгахаар Богдын гэгээнд мөргөхөөр бараалхсанд, Халхын хаадын журам мэт олбог түшлэг тэргүүтэн хайрлаж, мөргөл өршөөж амгалан асуув. Түүний сүүлд тэдний айлтгасан мэт цэвээний лүнг айлдав. Тэд дэлгэр даншиг өргөв. 

	18-нд Дамбадаржаа хийдээр дамжиж Диянчийн Шадавлинд залрав. Ламчодва айлдав. Гэлэн нарт найдан жинан хайрлав. Түүнээс найдангийн хөргийг тугдамд залаад, тугдамд дара эх аль олон айлдав. Гэлэн Цэдэнд шисүм чога-ийн судар хайрласнаас “Хойт хайлангийн лам болгох хэрэгтэй” хэмээн айлдав. Торгууд засаг нараас мандал өргөв. Энэ өдөр дахин Дамбадаржаа хийдэд залрав. Өөлд засаг Буянхишиг тэргүүтэн даншиг өргөв. Энэ дээрээс Их Хүрээнд залрав. Ажаа гэгээнээс Богд ламын гаабумын лүнгийн дутууг сонсов. Бурханч умзад гэлэн Агваандорж дүйнхрын иш чодэн 1 алд илүү нэг, зулын том цөгцтэй өргөв. Хүрээний бурхан зураач умзад Лувсандаш, Агваан- Иш, Лувсандаржаа, Чүлтим, Чойдор, Содномшарав, Пунцогдорж нараас энэ жил Богдын гэгээний 37 сүүдэр ташрахын шавданд жигжид чойжон ёнзогийн хөрөг нэгийг шинэ бүтээж өргөв. “Додэ галсан, жадамба гурван гүрэм, алтангэрэл, дара эх бум, чойжал бүтээх хэрэгтэй” хэмээн айлдав. Хангал, гомбын шиви жинсрэн сэлт хурав. 

	VIII сард шинийн 1-нд бэйс Доржбалын хошууны зайсан Амаржаргал даншиг өргөв. 10-нд Ажаа гэгээнээс дэмчиг гарви үүднээс даншиг өргөв. 

	13-нд түшээ гүн Дашдэлэгийн хошууны да лам Агваанчойнпэл, засаг Үржингийн хошууны гэцэл Минжүүр нар даншиг өргөв. Энэ сард эзний зарлигаар Ажаа гэгээнийг Долнуурын тамгын лам учир цол хайрлах хэрэгтэйн айлтгал бичгийг Богдын гэгээнээс амбанаар дамжуулж өртөөгөөр өргөв. Түүнээс Богдын гэгээнээс Ажаа гэгээнд чагдор хорчэнгийн ван хайрлав. Ажаа гэгээнээс Богдын гэгээнд намсрай, гачэн жона жинан, цагаан дара эхийн жинан өргөв. 

	20-нд Ажаа гэгээн Долнуурт морилоход морь илжиг 30, үхэр 20, адуу 500, хонь 1000, мөнгө торго тэргүүтэн эд таваар хотол агуу ихийг өргөж, донир Намжал чухал, зайсан лам Цэдэнжав шадар, хаалгач Ринчин нараар бараа болон үдэж хүргүүллээ. “Сандагдорж, жинлавчогзол, часүм зэрэг аврал хэрэгтэй” хэмээн айлдав. Найдан, магтаал дүйнхор, аюуш, их манал, нийт хангал сэлт хураад, цанидын дүйцэн ба Жүд-ийн дүвчод чэнмо-д залрав. 

	IX сарын 15-нд дияаны оронд залраад шүтээнд мөргөн няндар таалал ерөөлийг гүйцээв. Жигжидийн жинсрэг, чойжал сэлт айлдав. 16-нд сожонтой найдан хурав. Сойвон асан Намжал чухал мандал өргөв. 17-нд диянч нарт шинэ орсон гэлэнгүүдэд ламын налжор-ын лүн хайрлаад нямба айлдав. 29, битүүнд нийт хангал хурснаас гэлэнгүүд лүгээ жигжидийн нямба айлдав. 

	X сарын шинийн 2-нд сан солчод, шинийн 4-нд дагжүг, дашсожон хурав. Шанзав асан Дархан цоржоос айлтгасан мэт жигжидийн жэдрим зогримын тид айлдав. Гэлэн нарт шар орхимж, богино овоодой нэг нэгийг хайрлав. 

	14-нд дүйнхор түгжил лүгээ дагжүг айлдав. 16-наас 7 хоног ламрим чэнби шадлүн айлдав. Далай ламын гэгээнээс донир Агваан нөхөр сэлтийг илгээж айлтган, Богдын гэгээний сүүдэр 37 ташрахын шавдан мандалд Дэмо хутагтаас Жэдүн Лувсанпэрэнлэйг тухайлан зарж Далай ламын гэгээний хонх очир дамар, эрдэнийн үрэл 2 зүйл, цэмбэ, тэрэм, хүжийн өргөл, хотол даншиг лүгээ хамт өргөл барьц ч их өргөв. Банчин богдоос хадаг бэлэг мандал өргөл, Лхалү-аас нярав Дондүв нарыг тухайлан зарж мандал гүсүнтүгийн шүтээний өргөл барьц, бас Шадлин хувилгаан, Дүвхан хувилгаан, Гүндэлин лавран, Жалсрай ринбүүчи, Банчин эрдэнийн ёнзон, Дашлхүмбийн шанзав, Банчин богдын сойвон донир, Далай ламын зарлигийн түшмэл симбан, Гүдүн хамба тэргүүтэн, Раадэн доржчан, Сэмбаа хувилгаан тэргүүтэн лам хувилгаад, Сэнбрайгэсүмийн хувраг дацан хамцан мицангуудаас тус тус зүйл зүйлийн өргөл барьц, Богдын гэгээний шавдан 100 галавт батдахын захиа зарлиг, хүлээх хэрэгтэй айлтгал бичиг сэлтийг өргөлөө. Тэдэнд мөргөл өршөөн зоог хайрлав. 

	18-нд жанрайсэгийн чога айлдав. 25-нд жигжидийн дагжүг-ийн цонхор сэлт айлдаад, сандуй жамдор, маанийн дүвтов санмо, ламчодви цонхор-ын лүн хайрлав. 500 тахил өргөснөөс шүтээнүүдэд 5 өнгийн няндар, түй, Богд ламын магтаал зэргийг хурснаас цоглам тавиулж 1000 зул өргүүлэв. Түүнээс гомбо чойжал хурснаас гүрийн дан сэлт айлдав. 

	XI сарын шинийн 8-нд нямбаны хагон жинсрэг цогчод өргөв. Долоон онолт, гурван онолт, жонжүг сэлтийн лүн хайрласанд, гэлэнгүүдээс мандал шүтээн очир хонх өргөв. Шинийн 3-наас 7 хоног нямба үйлдэв. 

	Шинийн 9-нд цагаан дара эх жигжид хоёрын жинсрэг цутгав. 12-нд хүссэн ном зарим нэгийн лүн хайрлав. 13-наас эхлээд 3 хоног аравнай хурав. Жигжид дагжүг, дүйнхор, сандуй, дэмчиг, хорчэн, жамдор, манал, найдан чога сэлт хурав. 

	25-нд найдан сан айлдав. 29-нд мутраар балин урлаад сахиус айлдав. Энэ үед лам гачэн жавтий гүйцэд олон өргөв. Жанжаа гэгээн, Билигт номун хан тус тусаас элч зарж Богдын гэгээний 37-ны сүүдэр таширсны шавдан батдахын мандал, амгалангийн бэлэг өргөв. 

	XII сарын шинийн 7-нд дэмчиг нагво-ийн вангийн дагом, шинийн 8-нд ванг бодтой хайрлав. 

	 

	Хэтэрхий Лүеива Нагвоба Дилбүва гурвын загдсамбарын ёс

	Энэтхэг Төвөдөд наран саран мэт алдаршсаны дотроос

	Ховор агаад их туст Нагвожодвын ван хайрлах гүн ёс журмыг

	Халхын энэ оронд дэлгэрүүлэв 

	 

	хэмээсэн нь завсар үеийн шүлэг болой. 

	Шинийн 9-нд сахиусны цогчод өргөснөөс жадамбын эхнээс уншин айлдажИх Хүрээнд залраад дэмчиг нагво-ийн дүлцэн, дүвчод дэлгэр хурав. Түүнээс жилийн сүүлийн их хангал хурав. Битүүнд дүйбрэл сожон хурсны сүүлд Цэдэрийн балин адислав. 

	Энэ жилийн дотор лхамын гүндаа 3 тохой илүү, драгшадын гүндаа 3 тохой илүү, аюуш 1 тохой илүү 9, өндөр гэгээн Занабазар, Богд лам, Жалважамц, жигжид, дара эх, ендүм чодэн160, дүйнхрын суварга дан зэс алт шармал; Хөрөг: Жамъян чойгор-оос номлосон бурхдын хөрөг, банзрагчийн 5 бурхны хөрөг, Богд лам, очирваань 108, Богд лам 4, цэлха намсүм, дара эх, жигжид, жамсран, гүнриг, хилэнт мэзэг, жанрайсэг, Жалважамц, Жамъян чойнхор, ганданлхавжама хөрөг 10, шагжтүв сэлтийн хөргүүдийг бүтээв. Жигжид хийгээд дамдинсандүвийн нямба 42 хүнээр хийлгэв. 

	Богд Эзэн хааны шинэ жилийн амгалан айлтгах ба Далай лам, Банчин богд нарт амгалангийн бэлэг өргөл урьд ёсоор өргөв. Үгээгүй хоосон

	2 түм илүүд хишиг өгч, 150 илүү амьтны амь гуйж, Эрдэнэ да ванд адуун сүрэг 200, зүүн зүгийн ган зудаар ядарсан дөрвөн өвгөн эмгэнд адуу 121, илжиг 6, 1310 хонь сэлтийг хайрлав. 

	1812 он

	Сайшаалт ерөөлтийн 17-р он Энхэр хэмээх усан бичин жилийн цагаан сарын шинийн 1-нд Дундадын-д Цэдэр хурав. “Шинийн 2, 3, 4-нд лхам хурах хэрэгтэй” хэмээн айлдсан ёсоор хурав. Энэ үеэс эхлээд их ерөөл үл тархах хүртэл мөргөл олон, тугдамд Нагвожодвын ёсны дэмчигийн чога хурав. Энэ сард Очирдарийн өмнө өдөр бүр тахил өргөв. Найдан магтаал, лхам айлдав. 

	15-ны өдөр сангаас дэмчигийн үүднээс даншиг өргөв. Түүнээс 41 хоног жигжид ба дэмчигийн нямба хийв. II сард нийт хангал, намжом, мандал шива, намжал дончод сэлт аврал их буув. 

	III сард нийт хангал, хабарма, жинсрэг хурав. Шинийн 7-нд Мэргэн хутагт даншиг өргөв. 10-нд дүйнхор дүвчод чэнмо эхлэв. 27-нд жинсрэг хийгээд 28-нд дүлцэн усанд залав. 29-нд өглөгийн эзэн айлтгасан мэт дүйнхор, нийт хангал сэлт хурав. Битүүнд нар уулын оройд ургахад Цогчин-д залраад гол мөрийн зүүнд дүйнхор хурлын шавь нар суудал барьснаас 25 Ригдангийн магтаалыг уншуулав. Түүнээс Диян-д залрахад гэлэнгүүд угтуул сэмбрэнгээр залж, шүтээнд мөргөн урьд ёсоор мөргөл хайрлав. 

	Шинийн 2-нд сан солчод айлдав. Шинийн 3-наас нюгнай гарво чогжад айлдав. Түүний сүүлд ламчодви тид, жанрайсэгийн жинан хайрласанд, гэлэнгүүдээс бурхан мутрын мудар өргөв. 

	10-нд цэжү тахил дэлгэр өргөв. 11-нд Жалханзхутагтад гэцлийн санваар хайрлаж, гэцлийн лавжаа ба чагдор-ын магтаалын лүн хайрлаж сургаал зарлиг дэлгэр айлдав. 

	13-нд гэлэнгүүдэд “Гадна дотно бүгдэд зоог савыг цэвэр үйлд” хэмээн зарлиглав. 14-нд 20 гэлэнд тэгчэн сожон хайрлан, тэдэнтэй хамт нюгнай үйлдэв. Дэмбрэлдодва, гавсүм, балдансасүм айлдсаар гадуур эргээд, хойд талд бат ширгэнд заларч Богдын магтаал дадви жоншин хэмээхийг айлдаад модны ёроолын лусад балин өргөв. Орой бүрийд 4 гэлэн шавиар чойжал хуруулав. 

	16-нд сожон аваад гэлэнгүүдэд зарлиг сургаал айлдав. Жил бүр нюгнай гарво чогжад-д суухаар тогтов. Түүнээс дүйнхор айлдав. 17- оос эхлээд Жалважамцын[rgyal pa rgya mtsho] нямба, хагон жинсрэг сэлт гүйцээв. Түүний сүүлд жанрайсэгийн дүвтов, дамдин шиви жайва ванги жинсрэг, ламын налжор, сажүд бумба бүтээв. Түүнээс нэг суварга шинээр бүтээхийн учирт газарт дочитиг татах лусын балин айлдаж сангийн 12 бумба дараад гэлэнгүүдээс алтангэрэл тэргүүтэн уншуулав. Ойр орчмын уул хөндийд сангийн бумба олныг даруулснаас “Жагар Төвөдөд тус амгалан дэлгэрэхийн саналыг сайтар үйлдэх хэрэгтэй” хэмээн айлдав. 

	26-нд нийт хангал хурав. 29-нд “Дугар догчэн, чойжал дордог хэрэгтэй” хэмээн буусан мэт лам гачэн, цорж Сономдагва хоёроос балин залав. Түүн лүгээ хамт сэдэд, ширнэн айлдсанаас хоёр ламд нэг нэг хадаг хайрлав. Битүүнд дүйбрэл сожон хурав. Энэ өдөр хур буусанд “Сайн бэлгэтэй” хэмээн айлдав. “Шашин амьтан амаржуулахын авралд сэдэд түм, Галсанжамц Жамбалжамц далай ламын зохиосон сэдэдийн додсол, жалва жэвама бум бум, нийт хангал, янсан, түнлха өдөр гүйцэд, өргөлт сэлт хэрэгтэй” хэмээн айлдав. 

	V сарын шинийн 2-нд Банчин богдын дээд дүрийн мутрын таягийг барьж арын ууланд залраад сан солчод, овоонд хадаг барив. Түүнээс дотор залраад дара эх олон айлдав. Түүнээс гэлэнгүүдэд аюушийн ван хайрлаад, шар хар олонд мөргөл өгөв. Харчин өртөөнийн занги Гунгаарава даншиг өргөв. Түүнээс жигжидийн дагжүг, шиви жинсрэг, дүгжүү сэлт айлдав. 

	Шинийн 5-нд дашсожон хурав. Шинийн 6-нд сангаас дэмчиг гарви  үүднээс даншиг өргөв. Түүнээс Хүрээнд олон шавь нар угтаж сэмбрэн өргөв. Түүнээс нийт хангал, цанба, өргөлт хурав. Шашин амьтан амаржихын аргад дашсожон, ганжуур буулгав. Түүнээс үдээс хойд дара эхийн магтаал айлдав. Аюушийн дүлцэн дүвчод, жайви жинсрэг сэлт сожон хурав. Нийт хангал айлдав. Цанид-д Богд ламын хөрөг, мутрын хонх очир хайрлав. Их манал, маанийн бүтээл, мандал шива сэлт буулгав. 

	Шинийн 3-нд Жанжин хошой чин авнгийн хошууны тайж Цэдэнжав дайчин даншиг өргөв. Шинийн 4-нд тугдмын өмнө Жалва Сэнгэ-аро-д санжай равдүн ба найман бодьсадаар хүрээлсэн торгон гүндаа их 10 алд гүйцэх, тэр лугаа адил цагаан дара эхийн хөрөг шинэ бүтээсэн, да дорж түшээт хаан Цэдэндоржийн хатан өлзийт ногоон дара Содном, Бүтэд хоёр өөрийн сангаас магнаг торго бүхэл өнгө элдэв зүйлийг гаргаж, хатан өөрийн гарын ураар аюушийн торгон гүндаа ихийг оёж үйлдээд Богдын гэгээнд өргөснийг дэлгэснээс тахилыг агуу их өргөөд, Богдын гэгээн олон шавь нар лугаа сэлт тахил түй дэлгэр өргөж дашсожон хурав. Цанидын шавь нарт жанжүг161, Жүд-ийн шавь нарт сандуй зажүд уншуулж, бас дүйнхрын жүд, дүнлэгма, намтар ганрима тэргүүтнийг уншуулж, тахилын цамыг ч нягт дэлгэр, таалал ерөөл цамжор162 дэлгэр айлдав. Түүнээс эхлээд жил бүр бурхны номын хүрд эргүүлсэн сайн цаг ялгамжит өдөр түүнчлэн үргэлж тогтоов. Түүнээс да Түшээт хаан аймаг бүгдээр Богдын гэгээнийг Цогчин их дуганд залж дэлгэр даншиг өргөв. Түүнээс Дэчэнгалавын-д Жүд-ийн шавь нартай сандуйн дүлцэн дүнжэд хурав. Энэ үед зарлигаас “Олз хийгээд өргөл хүндлэл сонсголон алдар хур лугаа адил тул тэр төдийгөөр тачаал шунал үйлдэх хэрэггүй. Лам бурхны зарлигийн ачаас энэ насны амгалан жаргаланг бэрх түвэггүй олно. Тогос шувуу хорыг ямар их идэвч тэр төдий отго өд, өнгө сор тодрон дурдах мэт та бүхэн олз хүндлэлд эдэлсэн тэр төдийгөөр хойтод бие үзэсгэлэнг олон чадваас түүгээр өнгөрнө. Түүнээс бус хэрээ хорыг идвээс өөрөө гутах мэт өргөл хүндлэлийн горыг идэж маргааш өглөөнөөс тамын улаан моголцог төмрийг идэх болбоос эдлэх гэм нь хүчир их” тэргүүтэн мэргэдэд мунхагт ч их тустай захиа зарлиг олныг айлдав. 

	Энэ үед хүрээ хувраг нийтээс маанийн бүтээл хурахад Богдын гэгээнээс шинийн 7-нд Цогчин дуганд залраад нэг тун сууж, санал бодол нягт дэлгэр айлдав. Энэ өдрөөс лам гачэн голлон хурлын шавь сэлтээс 3 хоногийн үе Дашлхүмбэ-ийн журам мэт 16 сүртэй жахар сор бүтээж шинийн 9-нд шинэ дэглэсэн цам цамнасанд Богдын гэгээн, амбан тэргүүтэн лам ноёд цам болгоолоо. Түүний дараа хур буухын сэжиггүй байтал, аргам дуудахтай зэрэг өмнө зүгийн уулын орой дээрээс салхи хөдөлж хэсэг хар үүлс цуглаад лууны дуу аймшигтай сүр ихтэй дуурьсах, цахилгаан нэн их цахих, аянга буув хэмээн санагдах гурав нэг цагт болсонд, тэнд цугласан бүхэн “Ёр гайхамшиг болов” хэмээлдэв. Түүний залгаа өмнө зүгээс салхи хөлсөж үймээд ширүүн хур буусанд лам нар “Одоо үе цам хураахаас гарцаагүй болов” хэмээн айлдсанд, Богдын гэгээнээс “Хураах хэрэггүй сайн болж одов” гэжээ. Түүнээс хур зогсож огторгуй цэлмэхэд цамыг залган гүйцээж, гачэн лам сор залав. Энэ үед Жүд дацанд зэсээр бүтээсэн алт шармал жигжидийн гүндаа шинэ бүтээснийг өглөө. Түүнээс арван засгаас даншиг өргөн бөх барилдахын наадмын болгоолго өргөв. Түүнээс шавь нийтээс дэргэд даншиг өргөв. 

	17-нд лам ноёдоос Богдын гэгээнийг Хүй хэмээх газар залснаас хурдан морины наадам болгоолгод өргөхийг айлтгасанд, залраад Хүйн голын арын ууланд далха вандод сан айлдсанаас нуурын захад залрав. 

	Багш хамба нартай лусын бумба дараад бэлгэ дэмбэрэл арвидах олон чога айлдав. Түүнээс наадмын оронд залран морь тавих үе манал айлдаад, морь хүүхдүүдийг даруйд гэмтэлгүй, эцэст тонилохын мөрд уралдах тэмцэхийн таалал ерөөл гүн дэлгэр зохиов. 

	“Морь бүгд дараалан ирэхэд, титэм асааж дэргэдэх шадар нугуудад малгай өмсгөн дандондүв урих хэрэгтэй” хэмээснээс айлдав. Түүнээс Хүрээний зүгт залрав. Үдийн зоог барихад да түшээт хаанаас түүний өөрийн морьдоос тасархай түрүүлсэн түмний эх бөгөөд түмэн агтны түрүү хэмээх нэг морийг өргөсөнд, түүний хүслийг хангахын тулд тэр морийг Хүрээнд залрах хүртэл хөлөглөөд, Хүрээнд залрахад олон хувраг угтаж сэмбрэн өргөв. 

	23-нд зайсан лам Гэлэг, засаг Дэмчигийн хошууны тойн хувилгаан да лам Ням нар даншиг өргөв. 

	VII сарын шинийн 5-нд эзэн хаан, Далай лам, Банчин богд богдод даншиг өргөхөөр элч явуулсан хийгээд шанзав асан Лувсангончогт цол хүртээх айлтгал бичгийг өртөөгөөр хүргүүлсэнд, жич зарлигаар Төвөдөд элч зарахын учир нэг жилийн дотор эргэж ирэх хэрэгтэй лүгээ шанзав асанд цоржийн цол хайрлав. 

	VIII сарын 12-нд дэргэдийн бичээч Намжал чухалбилигтээс хэрэгсэл гүйцэд гаргахаар Дара эхийн сүмийн доод дуган 16 баганатайг шинэ бүтээж өргөв. 

	Түүнээс 18-нд шанзав асан Дархан цорж Лувсангончог, донир Содномбилигт, хаалгач Жамъян дагалт нөхдийг нэн их өргөлтэй Төвөдийн зүгт илгээлээ.

	 

	
13-нд Диянд залрав. 15-нд сожон хурснаас цүлшин авав. Түүнээс аюушийн чога айлдав. Сар хиртээд тавьсны дараа луу дуугаран хур буухад “Сайн бэлгэтэй” хэмээн айлдав. 

	Хайлангийн үед өдөр бүр сожонтой манал, минтүгва чога, до занлүн, дорж жодва, дэмчиг дүйжүд, дүйви зажүд сэлт Нагво-ийн зургаан шүн, до зава, жанжи дэлбэ донсал, чойнжүн зава, галсан жанпрэн, шисүм чога, Банчин Лувсанчойжижалцангийн Чагчэн задэл, Галсанжамцын сүмбүмийн 3 боть, дагаа иш-ийн дэлбэ, зава шэйрав, ум шижава, мэгзмийн лайцог дотроос хэдэн хэсэг зэргийг сонсов. Түүний сүүлд багш хамба голлон гэлэнгүүдэд ламзово намсүм-ийн лүн хайрлав. Түүнээс гомбын цонхор айлдав. Бас дахин чин эфү ван Лхагвадорж учирч бараалхахад Эзэн гэгээнд өргөх шар хадаг лугаа мөнгөн бумба өргөж, ванд булга хадаг тэргүүтний хишиг хайрлав. 

	Тэр үед уулын Дияаны оронд Бадам цогцолсон суварга шинэ босгож бүтээхэд Богдын гэгээнээс шүншиг эхэлж айлдсанаас бусад гэлэн шүншгийг гүйцээмэгц аравнайлав. 

	Зарлигаас “Энэ суварганы нүүрийг баруун өмнөш хандуулсан учир шалтгаан юу вэ” хэмээн айлдсанд, бараа бологч нараас айлтгах учир олсонгүй хоцров. Түүнээс “Энэ суваргад буман тоот бурхан оруулсан тул энэ газрыг Булаг бурхант хэмээн нэрлэвээс болно” хэмээн зарлиглав. 

	Тэр суваргад шохой өргөснөөс өлмийгөөр явган олонтоо эргэж, үйлийг хийсэн улсуудад жанши магнаг, адис зангиа, боодол жимс, мөнгөний хайр шагнал хайрлав. Эрдэнэ цорж Пэрэнлэйдандар хийгээд Түшээт хааны ач Идэрт нөхөр сэлт учран бараалхаж алтан мандал тэргүүтэй өргөв. Сайн ноён чин ван Пунцогдашаас маанийн хүрд 2, мөнгө тэргүүтнийг өргөж мөргөв. Ван Дхармашри учирч бараалхахад тэдэнд мөргөл өршөөн зоог хүртээв. Түүнээс олонд мөргөл өгөх үед гэлэн Осороос аюушийн хөрөг, бас нэгэн Лхобраг гаабум лүгээ гонгорын гүндаа бар сэлтийг өргөв. Түүнээс дэмчиг нагво-ийн чога цонхор сэлт айлдаад, нийт хангал хурав. 

	Битүүний шөнө дэмбэрэл додви шадлүн хайрлав. Шинийн 1-нд гаеэ хийснээс шинийн 2-нд харсил гартаа барьснаас дэмбэрэл додва айлдсаар хөдөө морилж ариун найман зүйлийн сольдэв, дашдондүв сэлт айлдсаны сүүлд буцаж залрав. 

	IX сарын шинийн 3-нд Их Хүрээнд залрав. Тэр даруй дэмчиг нагво-ийн дүлцэн, дүвчод жинсрэг сэлт хурав. Дэргэдийн нийт хангал их лүгээ жилийн сүүлийн их хангал хурав. Энэ үед эрдэнэ шанзав Гомбожав Бээжин хотод морилохын тончаг мөргөл хайрлаж, зандан Зуу тэргүүтэн ордын доторх шүтээнүүдэд няндар тэргүүтэн өргөх юмыг хүргүүлэв. X сарын шинэдээр жигжидийн нямба айлдав. 

	25-нд нямба тайлснаас дүйнхор айлдав. XI сард Дэчэнгалавын-д осоржамаа-д аравнай айлдав. Үес нэгэнд зарлигаас, “Би Цанид-д очиж зишаг163 хийснээс нэг хүний дамжаа бариулж ном тавих учир эс боловч чойндон гарви хадаг чойжан гэхээс дээш талчир164 хэдийг хаяваас надад өөрт бэлгэ сайн болох учиртай. Одоо үе Хүрээнд цэцэг бурхан ханиад томуу байгаа байдлаар тэрчлэн үйлдэж эс чадав. Тиймээс Цанид-д манз зэд идээ, лам гэсгүй нүгүүдийг надтай уулзаж учрах хадаг өгөх хэрэгтэй байна” хэмээн айлдав. Түүнээс ер зарлигийг хурааж дэмчигийн нямба айлдав. Энэ үед айлтгал бичгээр Сангай аймгийн хиа лам айлтгасанд, жүндүл дүвтов, дүйнхрын аймгийн умзад Гүнгаадорж айлтгаснаар дамжан дорлигийн данраг өргөх ёстой эвсүүлэх сэлт тунгийн хооронд номлов. 

	VII сарын 27-нд нямба тайлснаас Баруун өргөөнд жилийн сүүлийн хангал хурав. 29-нд дээд дүрийн Дамбийдонмэ өөрөө сор айлдсан журам мэт Богдын гэгээн өөрөө сор залж айлдав. Түүний сүүлд шинэ бүтээсэн гүнжи жалмо-ийн шүншиг аравнай айлдав. 

	Энэ жил урьд хожид сүсэг төгөлдрөөс 100 гаруй мандал өргөв. Чагдор дүмбо-ийн гүндаа 10 тохой хэртэй шинэ бүтээгээд шүншиг аравнай айлдав. Олон хуврагт чагдор дүмчэнгийн тарнийг дүнчүүр тоонд хүргэв. Бас Жалважамц, минтүгва, дэмчиг гарво, шагжтүв, Жалсрай ринбүүчи гүндаа 4 тохой зэс алт шармал бүтээв. Бурхан багшийн хөрөг 2, Богд лам, найдангийн хөрөг 17, жамбалсандан, шалши, гонгор, цагаан дара эх, чагдор хорчэн сэлтийн хөрөг, дорлигийн гүндаа 1000, пэрэнлэйжалбуу, жамсран зонхор сүм суумал бүтээв. Алтаар бүтээж ланз тарни сав 3 хавсарсан жадамба, жамчой, гаадам шүндүг, додэ галсан шинэ бүтээлээ. Далай түшээ гүний хошууны гэлэн Агваанцүлтим 110 тэмээ, 30 адуу, 300 хонь өргөж, жанрайсэгийн нюгнай үргэлж тасралгүй тогтоох учрыг айлтгасан мэтээр өргөөнд бэлдсэний дараа чагдон жандон жанрайсэгийн хөрөг 2, Банчин Лувсанчойжижалцан, далай лам Гэндэнжамц, Өндөр гэгээн сэлтийн хөрөг, жанрайсэгийн жинхорын хөрөг 3, Богдын өөрийн түнрав хөрөг сэлт гүйцэд хайрлав. Лхаарамба Дамбачойдарт 8 тэмээ, 68 адуу, 25үхэр, 150 хонь хайрлаж, ядуу хоосон түм гаруй хүнд хайр шагнал, 160 амьтны амь аварсан. Дэргэдээс эзэн хааны шинэ жилийн амгалан айлтгах тэргүүтэн ба амгалангийн элчийн хамт Далай лам, Банчин богд нарт амгалангийн бэлэг урьд мэтээр өргөж, сүжиг төгөлдөр нүгүүдийн мөргөл ба жамжүгийн харамж зэргийн өргөл, Богдын гэгээний сангаас тахилын хэрэглэл тахил тавигийг нягтлан бичиж эс гүйцэв.

	1813 он

	Сайшаалт ерөөлтийн 18-р он Лодан хэмээх төмөр тахиа жилд цагаан сарын шинийн 1-нд Дэчэнгалавын-д лхамын Цэдэр хурж, лам ноёдод мөргөл өршөөн зоог өргөв. Цогчин их ерөөлд залрав. Хурлын уншлага бараг гүйцэх тулсанд зориулга165 хайрласнаас хурлын дутууг орхиод ордонд залрав. Тэр шөнө гомбо өргөлт айлдав. 

	Шинийн 2-нд сан айлдсаны сүүлд дэмчиг гарви үүднээс даншиг өргөв. Шинийн 3-нд шөнө дундаас дүйнхор хийгээд далха вандод айлдав. Түүнээс зоогийн урьд Шадавлинд залрав. Дамбадаржаа, Дашчойнхорын олон хуврагаас сэмбрэн өргөв. Түүнээс залрахад диянчид угтаж сэмбрэнгээр угтав. Шүтээнд мөргөж гүйцээд зоог өргөмөгц мөргөл хайрлав. Гэлэн Данзан жигжидийн гүндаа, өөр нэгэн чойжалын гүндаа өргөсөнд, “Бэлгэ сайн” хэмээн айлдав. Түүний Очирдарийн дэргэд залран мандал няндар өргөөд, ганжадын додва айлдав. 

	Шинийн 5-нд тугдамдаа дияаны 6 гэлэнг дуудуулж, тэдэнтэй хамт ариун найман зүйлийн сольдэв айлдаад, гэлэнгүүдэд боов тэргүүтэн хайрлав. Бүрээ 2 үе татуулсны дараа дуганд залраад Богд лам найман нөхөр сэлтийн сольдэвийг айлдсанаас Богд лам найман нөхөр сэлтийн шүтээнд 6 алд хадаг, алтан мандал сэлт, бусад шүтээнд 5 өнгө хадаг өргүүлж таалал ерөөл агуу их зохиов. Түүнээс сэнтийд заларч суух лугаа чойжалдордүв, ойдүв доромын дээжийг өргөсөнд, өчүүхэн баясаж зооглон, Ажаа гэгээн тэргүүтэн лам ноёд гэлэнгүүдэд хувь түгээв. Гэлэн Цэндээс бодь суварга, Богд ламын гүндаа, гэлэн Пэрэнлэйгээс Галсанжамц Далай ламын намтар, умзад гэлэн Лувсандашаас түнрав соши сольдэв, гэлэн Самдан шэйжа хаенма мутрын судар өргөв. Түүнээс Хөвгүүн номын лүн нэг тунг айлдав. Түүнээс өдөр бүр нэг тун, түнрав соши сольдэв лүн хайрлав. Цагаан сарын ерөөлийн хурлын уншлагыг тогтоолоо. Түүнээс Түшээт хаанаас өргөсөн тугдамд 3 хоног найдан чога айлдав. “Өглөгийн эзний буяныг гүйцээхийн тулд энэ тугдамыг нийтийн орон сүмд зориулж өргөе” хэмээн айлдав. 

	12-нд тэр өргөөнд сандуй дэлгэр хурав. 13, 14-нд нюгнайд сууж, зоогт бараа болсон 7 гэлэнд тэгчэн сожонгийн санваар хайрлав. 15-нд сар хиртэхтэй тааруулан янсангийн гансо принзол, ламчодви цонхор айлдсанаас додбрин жамц-ын лүн хайрлав. Умзад гэлэн Лувсандашаас очирдарь чухал найман бодьсадвагаар хүрээлсэн нэг хөргийг өргөв. Түүнээс маргааш наран ургах хүртэл шөнийн турш чойжалын гансо айлдав. Шүтээнд 1000 тахил өргүүлж, гэлэнгүүдэд зэд тэргүүтэн зэдлэв. 

	17-ноос эхлээд 7 хоног жанрайсэг чагшива чога айлдав. Түүнээс “Хэзээ бүр жанрайсэг чагшива чога, намжомын сүн сэлт хурах учрыг тогтоох хэрэгтэй” хэмээн айлдаад, 20-нд хилэнт мэзэгийн жинан дүвтовын лүнг хайрласнаас, “Жил бүр 7 хоног хилэнт мэзэгийн бумба бүтээснээс майдар эргэх замын гадуур эргэж цацах хэрэгтэй” хэмээн айлдав. 

	27-нд Хүрээнд майдарыг тэргэнд залж гол үүдний чөлөөнд залахтай хамт Богдын гэгээн Диян-аас залрав. Хүрээний гол үүдний чөлөөнд майдарт мөргөн, няндар өргөж, тугдамд шар асарт заларч сэнтийд сууж зоог өргөөд, амбан лам ноёд учирч мөргөв. Түүнээс дээд дүрийн мутрын таягийг барьснаас явганаар майдар эргээд, дараалсаар өмнө гол үүдэнд залрав. Богдын гэгээнээс зориулга айлдсанаас, дияаны оронд залрав. 

	28-нд аюуш хурснаас олны мөргөл хайрлав. Түүнээс 12 хоног жигжидийн нямба айлдаж, тунгийн чөлөөнд гэлэнгүүдэд ламрим дүйдонгийн лүн хайрлаж “Өдөр бүр бясалгалыг сайнаар үйлд” хэмээн айлдав. Жамсрангийн магтаал вандандүртодма, жигжидийн срүнхор, Жалсрай ринбүүчийн нюржон сольдэвийн лүн хайрласнаас зоог өргөв. Гүнцогийн дараа “Өдөр бүр 9 сац бүтээх хэрэгтэй” хэмээн захив. 

	II сарын 10-ны өглөө ламчодва айлдсанаас Дашчойнхорлинд заларч дара эхийн дой хурснаас, 20-нд Их Хүрээнд залрав. 

	21-нээс эхлээд 10 хоног Дэчэнгалавын-д нийт хангал хураад, өдөр бүр ганшаг 10 өргүүлэв. III сарын шинийн 1-нд дүйнхрын сачог эхлэв. 

	Шинийн 8-нд жадор хурах үед жигжидийн нанчад адислаад, зарлигаас “Дуганы урьд хаалгыг хаагтун” хэмээн айлдаад, түүнээс Богдын гэгээн хурлын шавь нараас хэдэн сар дуганы зүүн хаалгаар залрах хэрэгтэй болов. 13-наас дүвчод хурахад эхний 3 хоногт Богдын гэгээнээс чога-ийн үгүүдийг урьд ёсчлон ая өндрөөр эс айлдсан агаад, бусад 7 хоногт монгол хэлээр зарлиг айлдсангүй, яавч зарлиг буух хэрэг болсон цагт Төвөд хэлээр буув. “Би бээр 3 хоногийн үе чога их дуугаар уншилгүй 7 хоног монголоор ярьсангүйн учир их байв. Хэн ч асуусангүй. Тиймээс хоёр манзын үед сольдэв жавзан лам дамба... хэмээх шүлэг дээр цайны тахил өргөвөөс болно” хэмээн айлдав. 

	Түүнээс урд жил шинэ бүтээсэн Жалсрай ринбүүчийн их гүндаанд шүншгийг дөрвөн зүйл нандингаар бялхтал дүүргэж Богдын гэгээн өөрөө жинсрэг ба аравнай дэлгэр өргөөд, Дэчэнгалавын-д сэнтий түшлэг олбог жавёл лавир тэргүүтэн тахилын хэрэглэл олон өргөсний дунд оршуулан залснаас Богдын гэгээн өөрөө Дэчэнгалавын-д хэзээ залрах бүрд няндар мөргөл зохион, зоогоос гүнцогийн дээж, дүвчод хурах үед зэд манзын дээж, хадаг мандал, хуваасан хишиг хувь 5 хэсэг, үргэлж тасралгүй өргөсөн нь ламыг бурхан бодтойд үзсэний байр магад мөн. 

	Энэ гүндааны шүншиг өргөхийн үед зарлигаас, “Энэ шүтээнийг алтаар шарсан нь сайн болсонгүй. Учир шалтгаан нэг буй бололтой боловч бэрх төвөгт хайхралгүй, аль сайн болохын тулд дахин дахин алт өргөвөөс их буян хурахын шалтгаан болно. Гадны өнгө гялалзах сайхан төдийг голлосон бус, ламд өчүүхэн тахил өргөсний тус эрдэм их тул адистидат ялгамжит хэтэрхий аль сайн байсныгаа хайргүй шүншигт өргөсөн. Тийм болбоос дүйнхор хуралд шавь нар нийтээс тухайн шүншигт дээдэс мэргэдийн шарилаас аяндаа гарсан дара эх, бурхны пэлдэн тэргүүтэнд нүдээр харах ба адис хүртсэнээс дүйнхрын даш айлдах мэтээр тариа цацах хэрэгтэй” хэмээн айлдсан зарлигийн ёсоор бүтээв. Бас зарлигаас, “Би бээр их хөрөг бүтээхийн сүүл нь энэ мөн. Одоогоос хойш үеийн бурханчид бурхан бүтээх учир эс боловч, аль бүтэсэндээ аль сайныг нарийн нягт үйлдэх хэрэгтэй” хэмээн айлдсан нь их бурхан бүтээхийн гэрээс мөнд санана. 

	Нэгэн үед цорж аграмба Хайдав дэргэд бараалхахад,

	— Та ядам бурхны нямба хийх болсон уу болоогүй юу хэмээн айлдсанд, тэрээр,

	— Жигжидийн нямба хэдэн үе хийв гэжээ. 

	— Тийм бөгөөс сайн, би аль ч бурхны нямба хийх болсонгүй хэмээн айлдав. 

	— Богд ринбүүчи цаг үргэлж нямба айлдсаар байна хэмээн айлтгасанд,

	— Би бээр бурхны нямба хийсэн бус. Унтаж нозоорох ба тийн алгасрах нямбыг олон хийв. Гэвч надад ламын нямба хийвээс болох байртай байна. Би идээ ундаа, хэвтэж унтах явдал байц ямрыг үйлдэвч өөрийн лам нар хийгээд Жалсрай ринбүүчи үзэгдлээс салж үзээгүй хэмээн бодно. Жалсрай ринбүүчи таны санааны үзэлд таалал төгссөн болохоос надад таалал төгсөөгүй хэмээн мишэлзэн зарлиглав. 

	Түүнээс дүнчод тархахад нюгнай гарво чогжад зэрэгцсэнээр, тэр өдөр зоог ашдаас зооглосонгүй. Өдрийн урт халуун жин их, чога өнө удаан, жинсрэгийн гал их болж тэсэн чадах бэрх байвч Богдын гэгээнээс бие алжаахыг ашдаас хайхрахгүй дүр зохиов. Түүнд чуулсан олон дээдэс “Номын тул бие амийг хайхрахгүй гэдэг тэр нь энэ адилыг хэлдэг аж” хэмээн өгүүлэлдэв. Донир Намжал чухал мандал өргөв. 

	Шинийн 8-нд дайчин хошой чин ванд тэгчэн сожонгийн санваар хайрлав. 14-нд дүйбрэл сожон хураад зоог өнгөрмөгц, нюгнай суух тугдамд нандин шагжтүвийн гүндаа, *гарамшадам-ын мутрын судар, Банчин эрдэнэ ба Жалсрай ринбүүчийн баримтаг өвч гүйцэд залж тахил дэлгэр өргөснөөс, дүйнхор хурлын шавь Гомбодаш тэргүүтэнд гэлэнгийн санваар хайрлах учирт, зарлигаас “Жавзандамбын дүр дүрийн зэргээс гэлэнгийн санваар хайрлав гэж байхгүй агаад одоо би гэлэнгийн санваар өгөхийн анхных тул өндөр суудалд эрхшээж бодолгүй дүлва доторх ёс мэтээр нарийн нягт эхийг үйлдэх хэрэгтэй буй. Миний хамба Далай ламын гэгээний зан журам мэт хамба ловон тус тус үйлдэж хамба номун хан, багш хамбыг суудалд суулгая гэж санавч, дүлвагийн цаад зарчим нарийн агаад нягт. Ерөөс та нугууд лавтай насааар ах бөгөөд өөрийн лам нарын дэргэд бусдын хамба болох зохисгүй мэт байна” хэмээн айлдав. Цорж лам Хайдав нараас хуврагийн суудал 10 бүрдүүлж, 6 хуврагт гэцлийн санваар хайрлав. Түүнээс Богдын гэгээн хамба цорж, Хайдав үйлийн багш, диянч гэлэн Цэдэн нууцын багш, дүйнхор ловон гэлэн Намжал цагийн хэмжээ барьснаас, дүйнхор хурлын шавь нараас Лувсанданжан да тэргүүтэн 18 хуврагт гэлэнгийн санваар хайрлаж суртгаалыг энхрийлэх ёс лугаа сонсох санах бясалгах гуравт хичээснээр бяр чадлын хэрээр шашинд тус хүргэх хэрэгтэй ёс зэрэг сургаалыг дэлгэр айлдав. Зарлигаас, “Маргааш 15-нд ганжуур, данжуур шинэ бүтээсний дутууг гүйцээхийн эхийг эхлэх хэрэгтэй” хэмээн айлдав. 

	15-нд нюгнайнойши* болсноос тунгийн хооронд явган эргэхийн дашрамд Баруун өргөө ба чойрт намжалмаа дончод хуралд заларч, шүтээнд мөргөн няндар өргөж, тугдамд нар зөв эргэн дотор залрав. Жанжин хошой чин ван Цэдэнжавын айлтгасан мэт, 28-нд эрдэнэ шанзав, цорж Ням тэргүүтэн 100 гаруй хүнд жигжид 13 бурхантын ван хайрлав. 

	 

	Түлхорын эцэст жигжид арван гурван бурхантын эзний биед болсноос 

	Төгс хувьт шавь зуу гаруйд тотгор зэтгэрийг нэрийн төдий ч үлдээлгүй зохиов 

	 

	хэмээх нь завсар үеийн шүлэг болой. 

	Энэ үед шиврээ бороо үргэлж намиран оров. V сарын шинийн 2-нд Шарга морьт хэмээх уулын оройд заларснаас сан солчод айлдаад Диян-д залрав. Шүтээнд мөргөн, гэлэнгүүдэд мөргөл хайрлан, балдансасүм уншуулав. Ялгуусан хутагт Лувсанбалдан тэргүүтэнд дүйнхрын иш лэү, мэгзмийн лайцог 11, цанжод тэргүүтний лүн хайрлав. Тэр хутагтаас өргөл өргөж, гэлэн Осор бээр цанжодын мутрын судар өргөв. Шинийн 3-наас эхлээд олон хоног сэдэдийн дүвтов айлдав. 

	Шинийн 4-нд жигжидийн дагжүг, шинийн 5-нд 4 лхүнсэдэд тахил бэлдсэнээс сандуй айлдав. Шинийн 6-наас 3 өдөр нямба айлдав. 10-нд дияаны хуралд залрав. 

	13-нд Цогчин-д хурав. Зарлигаас, “Өнөөдрийн гүнцогийн цаг өнгөрөв” хэмээн гүнцэг эс зооглов. Атиша-ийн гүндааг гадаа залснаас пүлжүнма зориулга айлдав. Түүнээс жамсран зонхор сүмийн гүндаанд аравнай гансо айлдав.

	 

	
14-нд чойрын урд дара эхийн хөргийг дэлгэж Атиша-ийн магтаал, дара эх 100 гүйцэд айлдав. 15-нд өдөр шөнийн турш жанчив дэлам-ын тид, сэмжэд чога хайрласнаас, ламчодви цонхор айлдав. 

	16-нд жигжидийн шива жайви жинсрэг, 17-нд дагжүг, жамсран дагви жинсрэг сэлт хурав. Түүнээс Жалсрай ринбүүчийн түнрав сольдэвт оруулах учиртай нэг шүлэг зохиов. Түүнээс олонд мөргөл хайрлав. Гэлэнгүүдэд лам гомбо ермэд ян... амарлингуй дэлгэр эрх хатуу хэмээх нэг шүлгийг номлоод хөтөлбөр өгөв. Гүн Сэнгэдоржийн агиас магнаг жанч өргөсөнд “Бэлгэ сайн” хэмээн айлдав. Энэ үед бороо ховор болсонд Богдын гэгээн шүтээнд түй өргөснөөс зөөлөн хур оров. 

	18-нд дүйнхор, 19-нд суварганы дэргэд лүдор айлдаад, Шарга морьтын овоонд 2 мөнгөн шагай, 1 лан мөнгө, 5 өнгийн хадаг тавих ба сан тавих учирт гэлэн Чойжал нарыг илгээв. Лавран тугдамд Ивэн хийдийн цорж гавж Норов, умзад Дайчин тэргүүн нартай хамт жигжидийн ванги жинсрэг цутгав. Цорж тэргүүтэнд цагаан дара эхийн жинан хайрлав. Тэд хэрэглэлийг төхөөрч цонхор өргөхийг айлтгасанд зарлигаар хүлээв. 

	20-ээс эхлээд өдөр бүр гомбын жинсрэг товч хураангуй айлдахын эхийг эхлэв. Сажа Банчин Түдэвдоржийн мутрын ур жамсран зонхор сүмийн нүүрний багт бүхэл биеийн сүүлийг залгаж бүтээсний нүүрийн гэгээнд V Далай лам Галсанжамцын хамрын шунхыг мутраар будаж айлдсанаас, хэдэн өдөр ганшаг тав тав тахиж үг лүгээ тааруулан жалцангуудыг өргөөд, Богдын гэгээний өөрөө зохиосон магтаал принзол «Бавуу ааро» хэмээх сэлтийг айлдав. Зарлигаас, “Дайсны цэрэг зэрэг зэтгэрийг энэ ямагтаар амарлиулж болно” хэмээн айлдав. Түүний сүүлд дөрвөлжин зэс хот нэгийг бүтээсний дотор оршуулан залснаас тахил балин, тунзай тэргүүтнээр дүүргээд 24-нд нар буцахтай зэрэг жигжидийн шиви жинсрэг айлдав. Дамбадаржаа хийдийн гэсгүй Чойнпэл, хиа лам Даваа, Лувсандорж нарт гэцлийн санваар хайрлаад, 3 өдөр нийт хангал, данраг хурав. 

	26-нд лхамын жандэнгийн үед Богдын гэгээнээс Утай-д залрахад буухиа өртөөгөөр заларч болох болов уу хэмээн айлтгаад цанжод айлдав. Түүнээс гэлэнгүүдэд Жалсрай ринбүүчийн тэргүүний үс, Дагпү ринбүүчийн навсны өөдөс хайрлав. Хүрээ Цанид дацанд цагаан дара эхийн гүндаа цутгамал хийгээд Жалсрай ринбүүчийн хоёр хөрөг, сэндон сэлтийн шүтээн хайрлав. Сахиусанд цогчод өргөсний сүүлд Богдын гэгээн өөрөө зохиосон 2 зүйл додсол самбалхүндүв, жэйзин ерөөл, чагчэн зава, V Далай ламын зохиосон жамбал нагво-ийн дүвтов сэлтийн лүн хайрлав. Цамжор-т богд Занабазарт шүтсэн ламын налжорын лүн хайрласанд мандал гүсүнтүгийн шүтээн өргөв. Түүнээс Хүрээний зүгт залрахад мэлмийгээ эргэж гэлэнгүүдэд энэрэх мэт болгоогоод Дамбадаржаа хийдэд залрав. 

	VI сарын шинийн 1-нд Их Хүрээнд залрав. Энэ өдөр хамба номун ханаас данжуурын дотроос нэг цанжод-ын дэлбэ шинийг бүтээж өргөв. 

	Шинийн 4-нээс Дэчэнгалавын-д сандуйн дүлцэн дүнжэд хурав. Энэ үед гэцлүүдэд манз өргөв. Энэ өдөр урьдын журамчлан их магнаг бурхан дэлгэх лүгээ олон хуврагт түнрав соши166-оос нэг бүлэг өгөв. 

	Шинийн 9-нд жахар цам болгоов. 11-нд шавь нийтээс даншиг өргөв.  

	15-нд Өлзийт эмч Данзан, Жүд-ийн гэсгүй Лувсандаш тэргүүтэн 30 хуврагт, Богдын гэгээн хамба, цорж лам Хайдав лайлов, гавж Цэрэн нууцын багш, цагийн хэмжээ гэлэн Гомбо болж, арван гэлэнгийн хуврагтай гэлэнгийн санваар хайрлав. Түүнээс сожон хурснаас цүлшин авч маргааш нь хайлан хийв. 24-нд Үйзэн ван даншиг өргөв. 

	VII сарын шинийн 2-нд тайж Ринчиндорж даншиг өргөв. Шинийн 3-нд Сэцэн хааны лам хурц Шарав айлтгасан мэт дүйнхрын дүлцэн дүвчод 7 хоног хурж дүйнхрын ван дэлгэр хайрлав. Энэ үед Цогчин гэсгүй Балдан хэрэгслийг гаргаж Далай ламын гүндаа 10 гаруй настай байртай нэгийг шинээр бүтээж өргөсөнд, шүншиг өргөж Богдын гэгээн голлон 20 шавь 7 хоног гонгорын бумба бүтээв. Энэ үед мөргөлд ирсэн зарим хүн бумба бүтээсэн шавь нар мөнгө тэргүүтэн өргөл өргөсөн нь ялгамжит гайхамшигт болов. Түүнээс шүншиг аравнай тэргүүтэн айлдав. Гэсгүйн айлтгасан мэт Далай ламын додсол ерөөл сэлтийг номлов. Түүнээс хайлангийн гэлэнгүүд хурав. “Хоногийн дотор жигжидийн ондог- той барилдуулж ямаража бум хүргэх хэрэгтэй” хэмээн айлдсан мэт гүйцээв. 10-нд дүйнхрын жинсрэг цутгав. Энэ өдөр хурц Лувсаншарав, тайж Очир нар даншиг өргөв. 23-наас 5 хоног аюушийн дүлцэн дүвчод жинсрэг сэлт хурав. Энэ үед дүлцэнг хурааж ордны доторх худгийн усанд залав. 

	15-нд сожон хурав. 21-нд хэбэй гүн Цэдэн-иш даншиг өргөв. Энэ үед гүн Сэнгийн хошууны тайж Ринчинд ёнзог гэнэнгийн санваар хайрлав. Түүнээс гаеэ хийснээс гэлэнгүүдийн хамт Богдын гэгээн харсил бариад, нэг бараа бологчид лхүнсэд бариулж, ордны гол үүд чигтэй алс холгүй залраад буцан залрав. Гэлэн нар цааш хөдөө морилов. Энэ өдрөөс гэлэнгүүдэд 2 хоногламрим сэршүнма-ийн тид, цорж лам диянч нарын аймаг сэлтэд тогмар ложонгийн лүн хайрлав. 

	VIII сарын шинийн 2-нд Хүрээний баруун зүгийн даваан дээр заларч сан солчодайлдав. Шинийн 4-ндДундадын тугдамд лхам жамсран хурж, ганшаг 1000 айлдав. Шинийн 8-нд Дэчэнгалавын-д их манал хурснаас зарлиг сургаал дэлгэр айлдав. Энэ өдөр Дэчэнгалавын-д дэмчиг нагво-ийн сачог эхлэв.

	15-наас эхлээд дүвчод хурж, нэгэн үе Дундадын тугдамд дэмчигийн ванги жинсрэг айлдав. 17-нд дарга Гончог, Содномцэрэн нар даншиг өргөв. Энэ үед эрдэнэ шанзваас сэндон-ийн гүндаа 2 тохой шинэ бүтээж өргөсөнд шүншиг аравнай айлдав. 

	23-наас эхлээд 3 өдөр түмт хангал, 27-ноос 3 өдөр нийт хангал, 

	29-нд Өндөр гэгээний их хөргийг дэлгэснээс лхамыг тусгайлж дэлгэр айлдан, жандэн-ийн шалшэйма-ийн завсарт хамба номун хан зэргийн лам нар, эрдэнэ шанзав нарын тушаалтан, Түшээт хаан нарын ноёд бүгдийг дуудуулан, хуврагуудтай хамт хурим айлдав. 

	Богдын гэгээн өөрөө гүүний айраг их зооглодоггүй боловч энэ үед их хас гангараар айраг зооглож, цугласан олонд бүгдэд их хулаар айраг өргөв. Энэ сар урьд жил Төвөдөд илгээсэн шанзав асан Лувсангончог, дэргэдийн бичээч Намжал нар бараалхаж мөргөн Төвөдийн лам ноёд дээдсийн бэлгэ шүтээдийг өргөсөн агаад дэргэдийн бичээч Намжал Мялын намтрын хөрөг нэгийг өргөв. Битүүний өдөр өглөгийн эзний дүйнхор хурав. 

	IX сарын шинийн 3-нд Богдын гэгээнээс “Би Утай-д очих учирт хүрээ хувраг нийтэд нэг лүн өргөх хэрэгтэй” хэмээн айлдсанаас, ордны үүдэн дээрх сүмд заларч хуврагуудыг ордны өмнө суудал бариулаад, “Та нар намайг харах газар суугаад миний дууг сайтар сонсогтун” хэмээн жамбал цанжодын лүн хайрлаад, лам гэсгүй нарт Дундадын тугдамд мөргөл хайрлав. 

	Шинийн 8-нд Дэчэнгалавын-д дүйнхор хурлын шавь нарт манал уншуулснаас, Богдын гэгээн өөрөө Дара эхийн-д диянч нартай манал хурав. Түүний сүүлд Дара эхийн дашчиравын сан айлдах үед диянч нар ба дүйнхор хурлын шавь нар зоогт бараа болов. 

	Шинийн 9-нд дэмчиг гарви жинсрэг цутгав. Энэ үед дүйнхор хурлын хуврагуудад “Дэргэдийн хурлуудыг урьд хуучин журам ёсоор таслахгүй байх хэрэгтэй. Намайг Утайгаас ирэх хүртэл өдөр бүр дэмчиг нагво-ийн дагжүг тасралгүй хурж бай. Энэ миний үргэлжийн уншлага мөн тул түүгээр гүйцэх мөн” хэмээн айлдав. Энэ үед Жүд дацанд жанрайсэгийн гүндаа, гомбо чойжал хоёрын тааллын шүтээн хайрлав. Түүнээс Жүд дацан, Дэчингалав, чойр тэргүүтний олон хуврагт дэмчиг Лүеива-ийн ван хайрлахыг таалж, шүтээн тахилыг гүйцэд бэлдүүлж дэмчигийн дагжэд айлдсаны сүүлд, зарлигаас “Өнөөдөр ч орой болов. Одоогийн байр таарахгүй тул би Утайгаас буцаж ирээд ванг нарийн өгөх учиртай хэмээн айлдсан нь ирээдүйд ч эзлэн барихын гохоор хэзээ ч тавих учиргүйд батлан зарлиг буужээ” хэмээн өгүүлэлдэв. 

	Шинийн 9-нд өглөө эрт Дундадын-д залраад “Миний хонх очрыг тугдам дотроос авчир” хэмээн айлдсанаас өргөхөд, түүнийг ширээн дээр тавиад дүйнхор хурлын шавь нарт мөргөл хайрласнаас, санжодмолом, дашдондүв айлдав. Түүнээс лам ноёд хурлын хуврагуудад зоогоос хишиг хайрлав. “Би явахын үед лам ядам уншсаар явму” хэмээн айлдав. Түүнээс лам ноёд хурлын хуврагуудаас лам ядам эхтийг айлдсаны дунд ороход Богдын гэгээн босож Утай-д заларлаа. Зарлигийн сайд амбан, Түшээт хаан, хамба лам цорж, шанзав нар дагшаа зоог хүртэл үдэж бараа болов. Зарлигийн сайд амбан, Түшээт хаан мөргөөд буцав. Түүнээс Жаргалантад үдийн зоог барихад лам гачэн цорж, номун хан Ринчиндорж тэргүүтэн лам нар, да лам Данзан шадараас мандал хадаг өргөж мөргөхөд таалал торгоцохын дүрээр тус тус өнө удаан адис хайрлаж, “Та нар уужим тайвнаар сууж, намайг эргэж ирэхэд алс холоос угтаж үйлд” хэмээн айлдаж энэрсээр залрав. Түүнээс “Шинэ чойрын жасаас гүсүнтүгийн шүтээн лүгээ морины цээж хийснээс ногоон будгаар будаж надад өгөгтүн” хэмээн айлдсан мэт бүтээв. 

	Түргэний голын хойд завсрын даваан дээр хонов. Түүний маргааш хамба номун хан, дэргэдийн хурлын шавь нар мөргөөд буцахад элдэв зарлиг ба шашны тус үйлдвэрийг нягт захив. Түүнээс Бөхөгийн голын хойд завсрын даваан дээр сан ринчинпрэнва айлдсанаас, сэржэмээс хойш дутуу гүйцээлгүй заларсны учир шалтгаан юу болохыг мэдсэнгүй. Тэр газарт Тогоочийн нуур хэмээх нэр хайрлав. Түүнээс Сүжиг толгой хэмээхэд хонож, тэр газарт Төгс өндөр хэмээх нэр хайрлав. Хожим зарим нэгээс “таалал бусдад чиглэсний дохио” хэмээн өгүүлэлдэв. Түүнээс Жаргалант хэмээхэд хоног болов. Эрдэнэ шанзав нөхөр сэлт мөргөж буцахад шашны тус үйлдвэрийг нягт айлдан захиж энэрэл таалал ихээр зохиох мэт залрав. Хайрхан хэмээх ууланд Тужийн цог хэмээх нэр хайрлав. Түүнээс залрахын замд болгоосон Дөш хэмээхэд Намсрай хэмээх нэр хайрласнаас, Цагаан чулуут хэмээхэд хоног болов. 

	Түүнээс залраад Наран хэмээхэд хонох хүрээ байгуулж, цас их орсонд тэр шөнө шуурга салхи их хөлсөн үймсэнээс хүрээ хийгээд тугдамыг унагаан алдсанд, дэргэдийн бараа бологч нараас шөнөжин хичээв. Богдын гэгээнээс нойрсохын байр огт үгүйд шөнийн турш бүхлээрээ уншлага айлдав. Үүр цайхад зарлигаас, “Намайг Утай-д очихыг хойшилсноос Зүүн хүрээнд очвоос болохын учир мөн бололтой. Тугдам ачаа хөсөг гүйцэд бэлдэж, надад өмсөх хүрэм байвал авчир” хэмээн айлдав. Тэр даруй хүрэм өргөсөнд биед асааж,

	“Би эзэн хааны дэргэд бараалхахаас бусдад ашдаас хүрэм өмсөж үзсэнгүй. Одоо яавч өмсөх хэрэгтэй болов” хэмээн айлдсанаас, хурдан яаруу Зүүн хүрээнд залрахыг завдан зохиов. Сойвон донир нараас багш хамба, шанзав асан, цорж да лам, Жанжин бэйл нугуудад“Богдын гэгээнтэн шөнийн турш уншлага айлдаад Утай-д залрах учрыг саарах мэтээр зохиож Зүүн хүрээнд залрахыг айлдав” гэсэнд, тэдгээр зарлиг зөвлөөд,

	— Эндээс Зүүн хүрээ хол байх ба эзэн хаанаас ч X сарын 20-ны орчим Шургах хаалганы дэргэд угтахад амбан илгээх учрыг зарлиг буулгасан байдалтай. Одоо Зүүн хүрээнд залрах цагт угтуулын амбан ирэхээс хоцорно. Тийм болбоос бид хүрээний амбанд айлтгал бичиг өргөснөөс хариу ирэх хүртэл Богдын гэгээн энд түр саатваас ямар” хэмээн Богдын гэгээнд айлтгав. 

	— Эндээс Зүүн хүрээ хэр алс хол хэмээн гурав дахин асуусанд,

	— 8 хоногоос цааш 10 хоногоос нааш алс хол байна гэсэнд,

	— Тиймээс та нар байрыг мэд гээд Зүүн хүрээнд залрахаа саарах мэт болж, дашрамын үйлдвэрт би Утай-д очихоо саарч Зүүн хүрээнд ном уншваас болох учиртай. Эзэн хаанд Хүрээнээс гарахын мэдээ өргөсөн ба эзэн хаанаас амбан угтуулах учрыг зарлиг буулгасан боловч, таалал асар ямагт буруушаахгүй болов уу. Гэвч эзэн хааны зарлиг эмзэг агаад та бүхэнд хориг бэрх байх тул Утай-д очвоос очивч болно таалал дурамжхан зохиов. 

	Батсүмбэр хэмээх ууланд тухайлан сан солх сан ринчинпрэнва-д оруулгын учирт Зүүн хүрээний газар усны нэр цухуйж гарсан сангийн шүлэг сэлт номлож айлдаад, энд лацын тамга нааснаас Зүүн хүрээнд шууд түргэн хүргүүл. “Би өөрөө бумба гүша тогос хэмээх газрын хувьд сан солх тавих учиртай. Явдлын таарамж болох мэт” хэмээн айлдсанд, дэргэдийн бараа бологчдоос яаран алгассанаас мутрын тамга наалгүй хоцроосныг болгоож “Яавч тамга наах хэрэгтэй” хэмээн айлдаад тамга наалгав. Түүнээс бараа бологчид ачаа хөсөг задгай үүнд 3 хоног саатав. “Энд цасан шуурга их болж, Богдын гэгээн шөнийн турш уншлага айлдсаныг хойно санаваас, бас хотонд хулгай бага сага болсныг мэдсэний байртай ч тодорхой айлдсангүй бололтой” хэмээн зарим нь өгүүлэв. Энэ үед Жанжин бэйл голдон хошуу нийтээс даншиг өргөв. Түүнээс залрах замд Богдын гэгээн үргэлж зогсолгүй амны уншлага айлдаад, бараа бологчдод явах суух тэргүүтний үед ч гүрэм үргэлж зогсолгүй хийх хэрэгтэйн байрыг айлдав. 

	17-нд засаг Үржин Үйзэн, Жанжин бэйлийн хошууны гэцэл Данпэл нар даншиг өргөв. Энэ үед хүрээ амбан ван эфү, хамба номун хан, Түшээт хаан, эрдэнэ шанзав нараас хаалгач зарж Богдын гэгээний амгалан айлтгах ба ачаа хөсөг гүйцсэн эсэхийг үзэж мэдэхээр бараалхсанд мөргөл хайрлаад гэдрэг буцаав. 

	18-нд засаг Үржингийн хошуу дөрвөөс даншиг өргөв. 20-нд засаг Үржингийн хошуу Хуучид сүмээс даншиг өргөөд, тэр хавийн суурин хийд дуган ойр хавиар залрахад, дуганы олон хувраг сэмбрэн өргөв. Богдын гэгээн нэг бараа бологчийг илгээн дуганы шүтээнд няндар тэргүүтэн өргүүлэв. Түүний сүүлд өртөөний залан занги нараас угтаж, Хоньчин сүмийн ойр захаар залрахад олон хувраг сэмбрэн өргөв. Нэг бараа бологчийг илгээн дуганы шүтээнд няндар, олон хуврагт манз зэд, жасад хандив хайрлав. Энэ үед Дөрвөд Өөлдийн Далай хаан Цэвээнравдан, өөлдийн гүн засаг амбан Моломдорж тэргүүтэн учирч мөргөхөд адис зангиа хайрлав. Харчин Ордосын залан Манибалын Гунгаарава тэргүүтэн даншиг өргөв. 29-нд дэд да мэргэн ван даншиг өргөв. 

	X сарын шинийн 1-нд зарлигаар байгуулсан Толийн сүмийн ойр захаар залрахад хийдийн олон хувраг сэмбрэн өргөв. Богдын гэгээн нэг бараа бологчийг илгээн хийдийн шүтээнд няндар тэргүүтэн өргөв. 

	Шинийн 2-нд бараа бологч диянч нэгийг илгээн Ганжуураас хэдэн боть залуулж ирээд, Богдын гэгээн нэг ботийн эхнээс уншаад, түүний дутуу бүхнийг диянчдаар уншуулсны сүүлд ринчинпрэнва айлдан, хэдэн ботийг гэдрэг хүргүүлж, “Тэр хийдэд эзэн хааны мэндэлсэн өдөр ганжуур туулах хэрэгтэй” хэмээн айлдаж манз зэд, шүтээнд няндар, жасад хандив хайрлав. Энэ өдөр Баруун Сөнөдийн тойн Жигмэдчүлтим, тайж Гирди нар даншиг өргөв. 

	Энэ үед эзэн хаанаас шагналд нэг шар хадаг хайрласанд Хүрээнд хүргээд Хүрээний зарлигийн сайд амбан нараас сайд Самандабадрааг тухайлан зарж Богдын гэгээнд өргөв. Түүнд мөргөл өгөн хайр хишиг өгөөд, зарлигийн сайдын бичгийг уншлаа. 

	Түүнээс үдийн зоогийн газар хүрэв. Халхын Дархан бэйлээр голлон шар хар нугууд угтав. Түнлха-ийн баярт эзний шавдан гүрэм бүтээлгэж, Богдын гэгээн өөрөө ч эзний шавдан гүрмийг их шамдлаар айлдав. Бараа болсон Жанжин бэйл Намжалдоржид “Чи яамны ямбаны хувцсаар хувцасласнаас дотоодын ёс журам мэтээр үйлд” хэмээн зарлиг буусанд зарлиг ёсоор бүтээсэнд “Ялгамжит бэлгэ их байна” хэмээн айлдав. 

	“Урьд Наран хэмээх газар хоногийн хүрээ байгуулахад их шуурга үймж, түүнээс үргэлж тасралгүй уншлага айлдан, бараа бологчдод явах суух зэрэгт ч гүрэм олныг бүтээлгэж, эзэн хааны мэндэлсэн өдөр ч хээрийн хүрээнд байвч олон гүрэм аврал айлдсан. Яамны зүйл журам ёсыг ёслуулсан зэрэгт нягтлан санаж бодвоос эзэн хааны төрд хулгай бага сага ирснийг илт мэджээ. Чөлөө олж чадсангүйд амгалан тайван болохын тухай таалсан бололтой” хэмээн зарим нэгэн өгүүлэлдэв. Энэ үед Халх Дархан бэйл даншиг өргөв. 

	Шинийн 8-нд их манал айлдав. Түүнээс залрахад Халх гүрний мэхүй да ламаас уулзахаар бараалхахад мөргөл зангиа хайр шагнал хайрлав. Түүнээс Шар мөрний ойр захад хоногийн хүрээ байгуулав. Улиастайн хэбэй амбан бэйсийн дүү тайж Ванчигдорж бараалхан амгалан айлтгах мөргөв. Энэ үед Бадгар чойлингийн лам дүйнхор бандида Ишням нөхөр сэлт уулзахаар бараалхаж мандал гүсүнтүгийн шүтээн өргөснөөс мөргөхөд, мөргөл өгөөд сонин их баяр зохиож, “Урьд бид V Далай ламын гэгээний үед дүйнхрын ван дэлгэрүүлсэн төрлийн угсаа мөн” хэмээх тэргүүтэн айлдав. 

	10-ны өдөр дүйнхрын чога дэлгэр айлдаад зоог өргөхөд дэргэд дуудуулав. Энэ үед хөх хотын Зая бандида хутагт, ширээт засаг лам Хөх нуурын 3 зүйл ноён, 7 хүрээний да лам дэмч лам гэсгүй зэрэг лам хуврагууд, Урианхайн гүн засаг нар, Түмэдийн Алтан хааны угсаа удам гүн занги Галдан нар, сайд Галида нарын тэргүүн, сайд дундуур доод гурван зүйл албатууд дараалан мөргөв. Дөрвөд Өөлд ван даншиг өргөв. Түүнээс Дүйнхор бандидад адис зангиа мөргөл тэргүүтэн хайрлав. Түүнээс хааны зарлигчлан бараа бологч нийтийг орхиж залраад Онгон хэмээх давааны ард хоногийн хүрээ байгуулав. Хөх нуурын 7 хүрээний тэргүүн лам Цагаан диянч хутагт, Пүян лам Эрдэнэ хутагт, Цахар хутагт, засаг да лам тэргүүтэн олон хувраг уулзаж учрахаар бараалхахад мөргөл өршөөв. Түмэдийн ноёд түшмэл нар хийгээд дэргэдийн сайд нар,

	– Бид бүхэнд урьдаас мэдээ өгөхийн бичиг юуны учирт эс хайрлав. Богдын гэгээн хэзээ залрах учрыг эс мэдсэнээс ачаа хөсөг улаа, хонох газрыг засах түлшийг бэлдэж зэхэх хожимдсоноор аргагүй тул яаваас сайн вэ хэмээн айлтгав. Дэргэдийн бараа бологчид бээр,

	— Богдын гэгээнд бараа болсон бүгд Богд эзний тус үйлдвэрт гарсан бус тул, улаа ачаа хөсөг тэргүүтэн бэлтгэх хэрэгтэй хэмээсэнд,

	— Тэр мөн боловч Богдын гэгээн Утай-д залрах учрыг зам тулгар сонссоноор Богдын гэгээний алтан нүүрийг хэзээ үзэх бол хэмээн сэтгэл энхрэн баясавч, одоо бэлдсэн юмгүй. Хямдчилсанд сэтгэл гомдолтой болов гээд сангийн хэрэглэл, түлээ түлш, бараа бологчдын түлш ачаа хөсгийг манах хүнийг бэлдэн засав. 

	Түүнээс залраад Онгон давааг завж залрахад их салхи хөлсөн үймж, даваан дээр хүрэхэд ноёд түшмэдээс “Бид бүгд тэнгэрсийг тахиж тайдаг овоо мөн тул энэ дээр мутрын тариа цацаж хайрла” хэмээн айлтгасанд, овооны өмнө заларч хөлгө дээрээс дондондүв, дэмбэрэл нима, пунсүмцогва айлдсаар мутраар тариа цацаж хадаг хайрлав. 

	Түүнээс залраад Хөх хотын баруун захад хоногийн хүрээ байгуулав. 

	Зоог өргөсний сүүлд амбан бэйс эх гэг агь сэлт шинэ хотын жанжин, Хөх хотын мээрэн занги амбан Винвигүди, Түнжи тэргүүтэн ноёд уулзахаар бараалхсанаас хадаг мандал өргөж, амгалан айлтгах ба мөргөхөд мөргөл өршөөв. Түмэдийн ноён албат хэдэн түмд орой бүрий тасрах хүртэл мөргөл хайрлав. Долоон хүрээ ба Түмэдийн ноён албатаас тус тус мандал өргөв. Гүсүнтүгийн шүтээн, олбог түшлэг тэргүүтэн олон өргөл барьц, зоог хурим янзаар бэлдэж, хотол тансаг идээ өргөв. Түмэд нийтээс Богдын гэгээнд бөхийн наадам болгоолго өргөхөөр зассан боловч мөргөлчин дэндүү олон тул өргөж эс чадав. 

	Түүний маргааш өглөө эрт шар хар түмэн тоотод мөргөл өршөөж, урьд өгүүлсэн лам хувилгаад ноёд түшмэд нарт бурхан хөрөг, чагцан, адис зангиа, сунтагийн хариу жамжүг тэргүүтэн тус тусын хүслийг хангав. Түүнээс залрахын дээр “Надад жууз дамнуурга хэрэггүй. хувраг тойн болбоос явганаар явахыг таалсан буй. Ажаа гэгээнээс надад тийн үйлдэж болохгүй хэмээн зарлигласан ба та бүхний санаанд ч зохимжгүй учир би морь унаж явна” хэмээн айлдав. Түүнээс бараа бологчид нь Хөх хотын Зуу-ийн хуралд залрах дамнуургыг хадгалж харгалзав. 

	Түүнээс Балжийн баримын газар хоногийн хүрээ байгуулав. Түмэдийн баримын зангиас сангийн хэрэглэл, түлш, шар будаа тэргүүтэн өргөж номын барилдлага айлтгасанд, ганданлхавжама, ригсүмгомбын зүрхэн сэлтийн лүн хайрлав. Түүнээс занги голлон шар хар нугуудад хоногийн хүрээ байгуулах газар, залрах замыг засч залруулав. 

	Их Хүрээнээс залраад энэ үеэс дээш цөөн өдрөөс бусдад мянгаас хэдэн түм хүртэл мөргөл өршөөн, даншиг өргөсөн хүнд цагаан дара эхийн гүндаа нэг нэг, адис зангиа, жанши магнаг, цэмбэ тэрэм, хүж сэлтийг хайрлан, мандал өргөсөн бүрд адис зангиа хайр хишиг боодол жимс хайрлав. Хэн хүн бурхан судрын зүйл өргөсөнд шинэ хуучин ур сайн бусыг хайхрахгүй баясан таалж тус тус адис зангиа, жамжүг айлтгагчид тус тусын хүслийг хангасан нь, Өндөр гэгээнээс дараалан зохиосон зан журам хийгээд ялангуяа энэ дүрийн зохиол үйлс түгээмэл өрнөн дэлгэрсэний гишүүн мөчир болой. 

	Залрах зам дээр хилэнт мэзэг, жамъян чойжалын хөргийг шинэ бүтээсний аравнай айлдав. Түүнээс зэргээр залраад Занги хорло хэмээхэд хонов. 15-нд лам чодва, цонхор, түй өргөх ба олон магтаал найдан сэлт дэлгэр хурав. Түүнээс Шөрөгийн хаалганы хойд захад хонов. Энд өнжиж саатав. Хөх хотын Хуйвын дайбу хэмээх цэргийн ноён Богдын гэгээн нөхөр сэлтийг хичээн чанд харгалзаж, өдөр бүр амгалан айлтгах мэтээр Шөрөгийн хотод залав. Түүнээс залрахад Шөрөгийн хотын толгойлогч ноён, залрах замын ойр хавийн хот хийгээд баримын ноёд учирч мөргөн амгалан айлтгаад, Богдын гэгээний баруун зүүн талаар жигдрэн жагсаад үдэв. Энэ үед Жанжаа гэгээний дэмчигийн сүмийн да лам Галсан, Утай-н хийдүүдийн дэмч лам нар угтаж амгалан айлтгахад мөргөл өршөөв. Ибүмэ хэмээх хотын хойд захад хоног болов.

	Түүний маргааш эзэн хааны угтуул амбан Жирби нөхөр сэлт бараалхан, Эзэн гэгээний хишиг буулгасан хас аюуш, жанши баримтаг, шүрэн эрих, эрүүвч, шар хадгийг буулгасанд, Богдын гэгээн тугдмын гадаа залраад айлтгал гүйцмэгц, эзний амгалан айлтгах шар хадаг өргөв. Түүнээс дотор заларч Эзэн гэгээний алтан бичиг, барьцыг хүлээн авсны сүүлд, амбанд торго сэлт өргөв. Түүнээс тэдэнд Богдын гэгээнээс “Би Эзэн гэгээний зарлигийн ачаар Утай-н оронд мөргөхийн дээр хэдэн сар ном уншиж болохыг зарлигаар соёрхохыг айлтгая” хэмээв. “Бид бүхэн 10 хоногоос Утай-д хүрнэ гэвээс болно” хэмээн айлдав. Тэдэнд хайр хишиг хайрлав. 

	Түүнээс Таянпү хэмээх хотын Жинандо хэмээх газрын тэргүүлэгч ноён, ойр хавийн их бага цэргийн ноёдоос мөргөлийн бэлэг өргөж учран амгалан айлтгав. Түүнээс залраад Жаюси хотын ойр хавиас Үжию дамжин Далү хэмээх хотын өмнө захад хоногийн хүрээ байгуулав. 

	25-ны их дүйцэнд дүйнхор хураад, үдээс хойш тугдмын гадаа хажууд V Далай ламын мутрын зураг, Богд лам голлосон ламримын лам нарын цогшин дэлгэж, түмэн зул их тахил бэлдэж, Богд ламын санви намтар сольдэв ян-тай, салам, гавсүм тэргүүтэн бараа бологчидтой дэлгэр айлдан, лавринд заларч шөнө турш уншлагын зэрэг үйлдэв. Маргааш өглөө эрт зарлигаас, “Миний 25-ны тахил хийгээд дүйнхор хурсан газарт намжал суварга нэгийг босгох хэрэгтэй” хэмээн айлдаж тэнд шав тавиуллаа. 

	Түүнээс Дайжү хотын ойр захаар залрах үед Утай-н засаг лам Жамъянмолом зэрэг да лам нөхөр сэлт угтаж ирээд зам дээр амгалан айлтгав. Засаг ламд хадаг хайрлав. Дэргэд дагуулснаас элдэв зүйл зарлиг айлдсаар хонох газар хүрэв. Тэдний тугдамд буудаллаж зоог өргөснөөс буулт ч хайрлав. 

	Түүнээс жавзан Жамъян хуушааны дүрээр заларсан Шахай сүмийн хажуугаар залрахад тэр хийдийн тэргүүн хуушаан да ламаас хадаг, сав эдлэл, Утай-н цэцэг өргөж мөргөв. Богдын гэгээн засаг лам Жамъянмоломоос тэр хийдийн угсаа түүхийг асууснаас тэр хийдэд залрах таалал байвч зам өнгөрөөд залран эс чадсанд, хоногийн хүрээнээс бараа бологч диянч 2 гэлэнд “Би тэр хийдэд мөргөж чадаагүй тул та хоёр тэр шүтээнд няндар тахил өргө” хэмээн айлдаж тахилын хэрэглэл өргөв. 

	Дэргэдийн бараа бологч нэгэнд зарлигаас,

	— Би тэр хийдэд мөргөж чадсангүй хэмээн айлдсанд,

	— Жич буцаж залрахын дашрамд орныг үзэж болно хэмээн айлтгасанд,

	— Би жич буцахын үед тэр хийдэд очих очихгүйгээ өөрөө мэднэ буй за хэмээн айлдав. Энэ үед Жанжин бэйлийг дэргэдээ дуудуулж, “Би зарлигийн сайд амбанд эзэн хаанд айлтгал өргөх зарим нэг учрыг захисан. Түүнд дахин сануул” хэмээн айлдав. Түүнээс залраад зам дээр их усны урсгалыг олон дахин гатлах хэрэгтэй үед тэргүүнд явсан донир зайсан нар гүүрээр залрах хэрэгтэй гэсэнд ус туулж айлдав. Ус туулах хэрэгтэй гэхэд гүүрээр заларсан ч, “Донирын сэтгэлд юм санах буй” хэмээн таалаад, сүүлд донир айлтгасан мэт заларчээ. Урьд нь Богдын гэгээн хэзээд шашны хэрэгт өөрийн тааллаар үйлдэх, ертөнцийн хэрэгт бол бараа бологчдын хэлснээр үйлдэх тул, ямар нэг их учрын тул ийнхүү зөрсөн бололтой. Тэр үед замын хавцад давчуу цухал нэгэнд ачаа хөсгийн амьтад Богдын дэргэд тулгарснаар, хөлгөлсөн нэгэн шарга морийг ташуураар зааж “Үүнийг хоногийн газар хүртэл хөтлөгтүн” хэмээн айлдав. 

	Гоман хамба асан Түдэвням Утай-д бүтээлд сууснаас Богдын гэгээнд мөргөхөд доржжодвын судар сэлт хайрлав. “Өчигдөр 2 диянч гэлэнг таны дэргэд илгээж Лондол ринбүүчийн мутрын эрихийг өгсөн. Би Халхад ирэхийн өмнөхөн Лондол ламд сүсэг их байсан тул урт наслахын аврал хийгээд ламын гэгээнтэй уулзах аргыг айлтгасанд, “Бид хоёр энэ насандаа уулзаж чадахгүй хожим Утай-д уулзаж чадна” хэмээн айлдаж мутрын эрихээ хайрлаад“түүний шавь нарын нэгэн эрхэн тул эрихээр тарни уншсаны сүүлд надад өгөөрэй” хэмээн айлдав. Түүнээс ламчодва, найдан магтаал хурав. Түүний сүүлд хоног болох газарт хөтлөгтүн хэмээн айлдсан тэр морины эзэн Жанжин бэйл мөн тул Богдын таалсан мэтээр өргөв. Зарлигаас “Тийм бөгөөс энэ морь надад хэрэггүй. Үүний оронд унаж болох сайн морь өгөх хэрэгтэй. Тэр морийг Цанба шүтээний моринд өргөлөө” хэмээгээд сан айлдаж, морийг бэйлд өгч адис зангиа хайрлав. 

	Түүний маргааш зэргээр залраад нэг их давааг давж Ногоон суваргад залрав. Орныг явган эргэн болгоож, няндар тахил өргөв. Түүний бэлд үдийн зоог өргөсний дараа, Бээжингээс Жанжаа ринбүүчи, Галдан ширээт, Самца хутагтын ор нярав донир нар бараалхаж мөргөхөд мөргөл хайрлав. 

	Түүнээс Сишүнси сүмийн зүүн захад хоногийн Шар хүрээ байгуулав. Утай-н засаг лам, да лам, дэмч лам тэргүүтэн олон хувраг угтаж сэмбрэн өргөв. Зам дээр улаан эсгий дэвссэний дээр хөлгөнөөс бууж Утай-н зүгт мөргөлөө. Түүнээс хөлгө хөлгөлж хоногийн хүрээнд хүрэв. Жанжаа ринбүүчи нарыг орлосон угтуулчид Богдын гэгээнд Утай-д заларсны баярын мандал, гүсүнтүгийн шүтээн тэргүүтэн өргөл барьц өргөв. Шүшанси-ийн Жамъянгийн дэргэд нийт хангал хурах учирт хийдийн тэргүүн хуушаанд мэдээ мэдэгдэв.

	Түүнээс Богдын гэгээн Утай-д залраад эзэн хааны ачийн хариу даншиг өргөх зүйлийг бэлдэхэд урьдаас журам үгүй ч, Богдын гэгээнээс “Хоёр талтай мөнгөн толь Хүрээнээс авчирсан түүнийг авчир” хэмээсэн мэт өргөв. “Намайг сүмд хүрэхийн үед өгөгтүн хэрэг буй” хэмээв. “Энэ үед сарын сүүл тул дээд доод сүмд тэргэл сартай шинийн 1-нд оронд мөргөе. Гэвч сүм нь их адис ялгамжит орон” хэмээн айлдсанаас, эзэн хааны дэргэд бараалхах үед ёслодог журмаар жанши магнаг асааж, бараа бологчид нь магнаг хувцас хүрмээр гоёж, Богдын гэгээнийг жуузан дээр залаад хүрээний гадна хаалганаас дотор хаалга хүртэл мөргөлчдийг жагсааж суудал бариулан мөргөл өршөөсөөр манзуширын өмнө хүрлээ. Мандлын уншлага айлдах мэтээр цомбу босгож ембүү 1, Богдын гэгээн өөрөө зохиосон додсол бичсэн 5 өнгийн үлэмж урт хадгийг өргөн таалал ерөөл айлдаад эргэв. Бусад шүтээнд тус тусын няндар ерөөл айлдав. Түүнээс манзуширын өмнө титмээ авалгүй асаасаар нагво хорсүмийн гансо айлдав. Энэ үед зарлигийн сайд амбаны бие тавгүй байдалтай дэргэд бараалхан чадахгүй тул Галида нөхөр сэлтийг бараа болгон илгээсэнд, Богдын гэгээнээс чойндон гарво хадгийг мөнгөн тольтой элчид өгөөд “Эзэн хааны амгалан айлтгах бэлэгт өргөх юм” хэмээн айлтгасанд, тэд нар монгол хэл мэдэхгүй байртай учрыг эс мэдсэнд, хэлмэрчээр хэлүүлсэнд, “Бид амбанд айлтгая” гэжээ. Хааны бараа бологч дээд зэргээс урьдаар Богдын гэгээнэзэн хааны амгалангийн бэлэгт шар нанзад хадаг өргөдөг журамтай. Амгалан айлтгах ба тус үйлдвэрийн аймгийг айлтгах үед хамба шанзавт зарлиг болно. Тэдний газраас зарлигаар зарагдсан амбанд айлтгасны сүүлд амбанаас буухиа өргөдөг журамтай. 

	Энэ өдөр урьдтай адилгүй Богдын гэгээн өөрөө заргач элчид эзэн хааны амгаланг айлтгахаар цагаан хадаг, толь өргөхөөр айлтгасанд “юу билээ” хэмээн зөвлөл дээрээс амбаны газар учрыг айлтгаж бас дахин шар хадаг өргөх учрыг айлтгав. Богдын гэгээнээс дэргэдэх нартаа зарлигаас, “Түүнд гэмгүй. Энэ өдөр сарын сүүл 29-ны үдээс хойш тул Богд эзний шашин төрд зэтгэр бяцхан буйг амарлиулах тулд жавзан жамъянгийн өмнө нагво хорсүм хурснаас амарлингуй бурхны мутрын барьцтай таарах толь, амарлингуй өнгөт хадаг өргөсөн. Богд эзнээс ч миний бэлгэ дэмбэрэл үүнчлэн тааруулсан санаа бодлыг мэдэх болно” хэмээн айлдав. Энэ үед ёнзон шавь нар голлон хурлын шавь нар хэдэн өдөр бусад аврал хуруулж, тэр хийдийн хуушаануудад “Та нар өөрсдийн хурлыг хурагтун” хэмээн айлдсанд, тэд нар элдэв хөгжим дэлдэн өөрийн хэлээр хурал хурсанд манз зэд ч хайрлав. Хуушаан да ламаас “Энэ үед гол шүтээний нүүрээс рашааны чийг ундран гарч байна. Урьд энэ мэт гарахыг огт үзээгүй” хэмээн гайхалдав. Түүнээс Хүрээнд залрав. Түүний маргааш тэгчэн сожонтой барилдуулж ёнзон ринбүүчийн зохиосон найдан чога, бага манал айлдав. Найдангийн тахилын хэрэглэлд байсан нэг өрөөсөн гутал бойвыг Цогчин умзад Дашт адис тавих мэт айлдаад, “Чи энэ гутлыг хэд хоног хадгал. Сүүлд жич авах авахгүйг би мэднэ” хэмээн айлдаад зоог өргөв. Зарлигаас, “Би одоо Жанжаа ринбүүчийн шарилын сүм Жинхай-н оронд мөргөх хэрэг байна. Өнөөдөр битүүн мөн тул ламын өнгөрсний тахил өргөхөд сайн. Миний улаан хүрэм байваас авчир” хэмээсэнд, дэргэдэх нараас Богдын гэгээн өөрөө хөлгөн дээр залрахдаа шар баримтаг ямагт асаадаг, дотоодын ёсонд лам нар шар баримтгийг голлодог хэмээх тул өвөл цагийн улаан баримтгийг авчралгүй нимгэн улаан баримтаг байна гэсэнд гаргаж ир гэж асаалаа. Урьд нь хөлгийг ташуурдан яардаггүй боловч тэр үед ташуураар ташуурдан яарах мэт залрав. Тэр сүмийн бэлднэг цааз байсны дэргэд хөлгөөс буухаар завдав. Үүний дэргэдээс энгийн улсын уналга морь явдаггүй боловч лам ноёд ихэс нарт онцгой учир байхыг айлтгавч үл сонсон, “Лам Очирдарийн ойр хавьд шавь уналга морьтой явдаг тусгайлал байхгүй” гээд явган заларчээ. Тэндээс сүм хол ба залрах зам эгц тул лагшин бяцхан элийрэх байртай болов. 

	Түүнээс дээрх диянч нар угтаж сэмбрэнтэй залав. Шарилын гэгээнд 5 өнгийн нанзад, 5 өнгийн торго, жанши бүхлийг өргөж ламчодва айлдаад, ёнзон лам хэдэн шавь нараар манал хуруулж, Богдын гэгээн өөрөө лаврингийн дээд давхарт жигжидийн чога айлдав. Зоог өргөх үед Жанжаа ринбүүчийн бараа бологч Сэнгэшри элдэв олон зарлиг асуув. Сүмийн сангаас мандал гүсүнтүгийн шүтээн тэргүүтэн өргөж мөргөв. Түүнээс амбан нөхөр сэлтийн айлтгасан мэт эзэн хааны ордонд даш айлдах мэтээр мутрын тариа цацав. Түүнээс жич буцаж залраад Жанжин бэйлд, “Би урьдаар амбанаар эзэн хаанаас энд би хэд хоног нямба хийх соёрхол асуусан. Юу айлдсаныг надад хэл” хэмээв. Түүний сүүлд Шар хүрээнд залрахад Дархан цорж, Жанжин бэйл нар дэргэд бараалхаж, “Энэ оронд өнө удаан сууж болохыг айлтгахад нэг бэрх байна” хэмээн айлтгасанд олон зарлиг айлдав. Үдээс хойш да лам Гарамдаш хэлмэрч болохын учрыг жанжаа ринбүүчийн бараа бологч Сэнгэшри-ийг амбаны газарт илгээж, “Урьд өдрийн толь лугаа эзэн хаанд энэ судрыг өргөх мөн хэмээн амбанд мэдэгдээрэй” гэж судрыг өгөв. Түүний маргааш нар уулын оройд тусахад Пүндин-ийн сүмд залрахад олон хуврагаас сэмбрэн өргөн залав. Гол шүтээнд 20 лангийн мөнгөн мандал 5 өнгө уяатай, мөнгөн ембүү 1, алт шармал зэс хорло, 16 лан 5 цэнгийн мөнгөн цөгц, жалцан бад нэг хос, панс шинлин 3 бүхлийг өргөөд, түй тахилыг өргөв. Түүний олон хуврагт 3 өдрийн үе манз барьц, зэдэнд 1173 лан мөнгө, жасын хандивт 300 лан мөнгө өргөв. Шүтээн тус тусад няндар өргөж, олон магтаал ерөөл айлдав. Хийдийн олон хуврагаас мөргөж номын барилдлага айлтган, сүмийн үүдэнд заларч олны мөргөл хайрлах үе цанжод хурав. Дахиж айлтгаснаар үдийн үед “Аюуш бурхан, шар нанзад эзэн хаанд өргөх учиртай тул зарлигийн сайд амбан хүрч ирэв үү гэсэнд одоо ирэх болоогүй хэмээв. Заргач элч нөхөр сэлтэд та нар уулзваас ямар байна гэсэнд, амбан хүрч ирээгүй тул биднийг хүлээн авч үл чадна. Тийм бөгөөс бэйлээс амбанд бараалхаж энэ учрыг айлтгаж өг гэсэнд, дараа амбан бараалхсанд Богдын гэгээнээс “Богд эзний амгалан айлтгахад шар хадаг аюуш бурхан өргөх учиртай” хэмээн айлтгаад өргүүлэв. Тэр даруй бараа бологч шадар нэгэнд шар цаасаар хийсэн бяцхан хайрцаг мэт нэгийг өгч “Эзэн хаанд өргөх учиртай хадаг хийх сав мөн хэмээн амбанд өгөгтүн” хэмээн айлдав. Тэрээр амбанд хүргэж учрах замын хооронд олон мөргөлчинтэй чихцэлдсээр сүмийн тойрогт тулгарч хайрцгийн нэг булан эвдэрснийг харсанд, шар хадаг дэргэдийн бичгийн улаан эвхмэл цаас байв. Амыг нээвээс мутрын бичиг үгүй, дара эх гүйцэд нэгийг бийрээр бичсэн үсгийн хэлбэр сайнгүй мэт байхад, Богдын гэгээн эндүүрсэн байртай. Эзэн хаанд өргөх юм мөн үү биш үү хэмээн санаад Богдын гэгээнд айлтгаваас, “Би эндүүрсэн бус. Чи хүргэж чадсан байна” хэмээн айлдаад хайхрамжгүй байр зохиов. 

	Түүнээс олонд мөргөл хайрлахын завсарт ламчодви лүн хайрлаад төгсөөгүй байхад залбирах гишүүний завсарт засаг ламд мандал гүсүнтүгийн шүтээн хайрлаж “Чи Утай-н орны хамба мөн. Гандангийн сэнтийд суух ойрхон тул Богд ламын шашныг хиргүй тэтгэхийн бэлгэ дэмбэрэлд өргөе” хэмээн айлдав. Түүнээс гаачой дутууг гүйцээв. 

	Түүний сүүлд тахилын ордод мөргөх, няндар тахил өргөхийг гүйцээгээд засаг ламын лавринд залрахад засаг зоог өргөв. Хийдийн жас ба засаг ламаас мандал гүсүнтүгийн шүтээн өргөөд даншиг сольдэв өргөв. Зарлигийн сайд амбанаас айлтгасан мэт, эзэн хааны ордонд залраад даш мутрын арвай цацав. Түүнээс Лохүси-д залрав. Шүтээнд мөргөөд, 14 лангийн мөнгөн мандал 5 өнгө хадагтай, мөнгөн ембүү, 17 лангийн мөнгөн цөгц дөрвөн зүйл, тахил дэлгэр өргөв. Зоог ёслол дэлгэр өргөв. Түүнээс тахилын орон тус тусад тахил мөргөл няндар өргөөд хотын сүмийн горооны замаар явган эргэж, “Ар талын давчуу хавцал түүнд би гарах үл гарахыг мэдэхгүй” хэмээн мишээгээд, Гоман хамба асанд мутрыг барь гээд “Одоо гарч чадах болов” хэмээн баясан таалав. Түүнээс Гаслангүй номын хааны үед бүтээсэн их адистидат цагаан суварганы өмнө залраад орныг болгоон няндар өргөөд, дэмбэрэл додво зэрэг магтаал ерөөл айлдсаар горооны замаар залрав. Зарлигаар зарсан амбаны айлтгасан мэт эзэн хааны хоног болдог их ордонд даш мутрын тариа цацаад Шар хүрээндээ залрав.

	Түүний маргааш Шүшанси манзуширын өмнө залран сан айлдаад, Жанжаа ринбүүчийн лавран Эвамгаачил-д нямба айлдахын таалал их боловч, зарлигийн сайд амбанаас “Урьд Утай-н хураангуй гэж алдаршсан Пүлүян-д заларснаас эзэн хааны ордонд мутрын тариа цацах ба түүнээс Чулуун хаалгат сүм, Жанжаа лавринд заларсны сүүлд лагшин алжаахгүй цагт бусад сүмд заларч болно. Хэрвээ лагшин алжааваас өдөр бүр олон сүмд залрах бэрх” хэмээн айлтгав. 

	Түүний маргааш Шүшанси-ийн өмнө сан тавиад жуузаар Пүлүян-д залрах үед “Энэ сүмд асар барь. Чадалгүй дорой нугуудаас оронд мөргөвөөс түүгээр болно. Дээдэс энэ сүмд шүтээн бусдыг хурааж энэ ямагтад мөргөвөөс болох учиртай агаад би асар дорой ядмаг ч бус. Дээд сайн ч бус тул урьдаар бусад сүмийн оронд мөргөснөөс шүтээнд мөргөж чадахгүй тул энэ сүмд хураангуйлж мөргөе” хэмээн дурамжхан байртай айлдав. Шүтээнд мөргөж няндар өргөөд буцаж залран, зарлигаар зарагдсан заргач Жарби засаг лам нарын айлтгасанчлан, эзэн хааны тугдамд морилон бурхан ном чуулганы дээд ... унших үүднээс зарим уншлага айлдаад мутрын тариа цацав. 

	Түүнээс чулуун хаалганы сүмд залрахад олон хуврагаас сэмбрэн өргөв. Шүтээнд мөргөх, мандал няндар зүйлийн чимэг, мөнгөн тахилын цөгц өргөөд, бараа бологчдод “Тэр тахилын цөгц нь бага болов. Үүнээс илүү өргөхийг санасан” хэмээн айлдав. Түүнээс Жанжаа лавринд залрахад сэмбрэн өргөн залж, шүтээнд мөргөн, мандал няндар өргөөд тугдамд залрав. Зоог ёслол ч өргөв. Лаврингийн мандал, гурван зүйлийн шүтээн тэргүүтэн өргөв. Богдын гэгээнээс тэргүүн чилээрхсэн мэт таалал ихэд тавгүй мэт дүр зохиов. Түүнээс буцахад явганаар залрахад нар дулаан, өглөө эрт заларснаас навс зузаан, залрах зам алс холд лагшин бяцхан алжаагаад, залрах замд Пүсадин Лохүси олон хуврагаас сэмбрэн өргөхөд, засаг ламд “Би ирсэн эхэн үед сүм тус тусад очихын үед ёс журам мэтээр хийж өнгөрсөн. Одоо дахин энэ зүйл хэрэггүй” хэмээснээс гэдрэг буцаагаад Шар хүрээндээ залрав. Баримтгыг солиод зоог өргөсөнд өчүүхэн шөлөөс бусад зоог зооглосонгүй. 

	Шинийн 4-нд цанби гансо-д залрав. Энэ үед ч зоогоос эс зооглов. Үдийн хойно зоог өргөхөд лагшин чилээ зооглосон дүрт байсанд, сойвон “Чилээ байц ямар мэт байна” гэсэнд, тэргүүн чилээрхэх байрыг айлдав. Амбанаас Богдын гэгээнд “Маргааш өдөр Оргих булгийн сүмд заларснаас эзэн хааны лавринд мутраар тариа цацаж болох юм” гэсэнд“тэр ёсоор болно” хэмээв. Өглөө эрт бараа бологчид угаалын ус өргөхөөр бараалхахад орхимжоор тэргүүнийг бүрхээд чилээрхсэн дүртэй байсанд, “Оточ үзэж болох уу” гэсэнд, оточид мутрын судас үзүүлээд “Өнөөдөр сүмд заларч болох эсэхийг мэд” гэв. Оточ судрыг үзээд “Өнөөдөр одож болохгүй. Чилээний угсаа аль болохыг мэдсэнгүй. Зооглох тан өргөөд харъя” хэмээв. 

	Тэр даруй амбаны газар донир дагалт нарыг илгээж лагшин чилээ зооглосон, энэ өдөр ордод заларч болохгүйг айлтгав. Амбан дэргэд бараалхаж чилээ асуусанд, зарлигаас “Миний бие одоо тавгүй байх тул сайжрахаар уулзаж болно” хэмээн айлдаад гурав дөрвөн хоног дэргэд эс бараалхуулав. Шинийн 4-нд Богдын царайн гэгээнд жижиг бижрүү гарсанд сойвон нар “цэцэг бурхан болов уу” хэмээвч оточ лавтай тодорхой үг хэлсэнгүй. Түүнээс дэргэдэх оточ нар зөвлөлдөөд, шинийн 5-нд цэцэг бурхны тан өргөсөнд, өглөө бижрүү илэрхий томровч оточ лавтай тодорхой эс хэлсэнд, Богдын гэгээн“миний өвчний угсаа нь бижрүү бус болов уу. Эмч мэдэхгүй байх” хэмээсэнд дэргэдэх нараас “Боол бид ч тэр мэтийн угсааг шинжлэвч монголын ёсонд хэнд бижрүү гарсныг бурхантай хэмээн эс айлдав. Оточтой зөвлөж бурхны тан өргөв” гэлээ. Зарлигийн сайд амбан “би өөрөө яавч дэргэд бараалхаж чилээг үзэж эзэн хаанд айлтгалгүй жишимгүй сууж үл чадна” хэмээж тэр заргач бараалхан чилээг үзээд эзэн хаанд айлтгал бичгийн буухиа өргөжээ. 

	Дэргэдийн дээд доод дунд бүгдээс шавдан сольдэв, гүрэмд шамдан, Богдын гэгээн өөрөө хийгээд засаг лам, ёнзон лам, Гоман дархан хамба нарт сунтаг шүүлгэж Пүсадин-д ганжуур, Лохүси-д гурван гүрэм олон тоотойг айлтгав. Дэргэдэх нар тус тусаас мөнгө татаж авралыг аль чадахаар бүтээв. Оточ нэгээс өөргүй байсанд бэйлийн дагалт гэлэн эмч Дандон-г бараалхуулан судас үзүүлж, оточ лугаа зөвлөн эмийг солив. 

	10 хоногт чилээ наашлахын байр эс болов. Урьд цагт Гоман хамба асан Далай лам Галсанжамц нарын дэргэд бараалхаж “Чилээ ямар байна” гэсэнд, “Чилээний угсаа энэ мэт үтэр түргэн оромгүй тунгалаг илаарь болохын шавдан батдахад сольдэв бүтээ” гэсэнд, зарлигаас “Би мөргөж очоогүй орнуудад та нар миний оронд түй тахил тэргүүтнийг өргөвөөс туслана” гэсэн дэргэдэх нар олонх оронд очиж тахил мөргөл эцэс тасралгүй гүйцээв. 

	10-ны үед бурхны чилээ зооглосныг тэнд оршсон бүгд мэдэв. Зарлигийн сайд амбан сонссоны дараа “Би өөрөө дэргэд бараалхаж бурхны чилээ мөнийг лавлан шийдээд эзэн хаанд айлтгал бичиг өргөе” гэсэнд дэргэдэх нар орох гарахыг цээрлэх боловч тэр амбан ганцаар дэргэд бараалхаж буцахдаа, “Надад нэг айлдвар айлдсан ч монгол хэл мэдэхгүй тул эс ойлгов” гэжээ. Богдын гэгээнээс сойвон нь,

	— Амбанд юу айлдав гэсэнд,

	— Эзэн хаанаас эмийн нэг тун хүртвээс туслах бололтой гэснээр хаанд айлтгал буухиа өргөв. Түүнээс дэргэдэх нар,

	– Бид тус тусаас аврал гүрэм шавдан юу хийх вэ гэсэнд,

	— Та нар сэтгэл зовох хэрэггүй. Би үнэн санааны сүсэг бишрэлээр оронд ирсэн тул гэм байхгүй хэмээн айлдав. Гоман хамба асан, засаг лам нарт дахин сунтаг шүүлгээд авралд шамдав. Түүнээс жанжаа ринбүүчи, Гандан ширээт, Самца хутагт нарт сунтаг шүүлгэх элч илгээхээр завдсанд, одоо замын бичиг байхгүй бол Бээжинд очиж болохгүй хэмээн хойшлуулав. 

	Түүнээс 15-ны өглөө эрт тэгчэн сожон айлдах учиртай хэмээн айлдаж, номлолын ёсоор цэвэр цэмцгэрийг зохион “Үдээс хойш дүйбрэл сожон хурах хэрэгтэй. Би өөрөө сожонд цуглаж үл чадах тул дэргэдийн хэдэн шавь нар ламчодви түй солчод өргөх хэрэгтэй” хэмээн айлдсанаар бүтээв. Энэ өдрөөс жигжид дэмчиг дүйнхрын чога- ийг хослон барилдаж хураад нэгэн үе нойрсохын байр зохиов. 

	16-ны үүрээр зоогоос өргөсөнд бага төдийгөөс эм зооглов. Үүр цайхын урьд сойвон дэргэд чилээ ямар байгааг асуухаар бараалхаж асуухад, зарлиг эс айлдав. Тэрээр үлэмж айн цочиж оточ, ёнзон лам, дархан цорж, Жанжин бэйл, да ламд айлтгасанд тэд лүгээ Гоман хамба асан нар бараалхаж яах аргагүй болж мандал өргөл залбирав. Түүнээс царайн гэгээ царай зөөлөрч лагшны сүр хувирах мэт болж, дэргэдийн бараа бологч нар ус лугаа хагацсан загас мэт гаслангийн үүргийг даах аргагүй болж, шарилын дэргэд бараалхаж болох үл болохыг ялгааг ялгаж эс мэдсэнээр зузаан харанхуйд орсон зочдод зүг бүр харанхуйлах адил болов. Зарлигийн сайд амбанд айлтгасанд, заргач Загинда Галида нар ирж, бараа бологчдын сэтгэлийг сэргээсэнд зовлон тэсэх аргагүй дарагдсан ч, тэсэх аргагүй ч түр нэг нүдээ нээж шүдээ зууж “Шарилын гэгээнд өргөл хүндлэл нэг зүйл хийх хэрэгтэй” хэмээн галзуугийн солиорох мэтээр зөвлөлдөж номын хувцас, вангийн хэрэглэл өргөхөөр болов. 

	Да лам Галсан шарилын гэгээнд мөргөөд, “Та бүгд их гаслах хэрэггүй. Богдын зохиол явдлыг бид мэдэхгүй. Шарилын гэгээнд алт өргөх мөн бишийг бодогтун” хэмээв. Өчүүхэн ухаан орж бодсонд гэгээн царайд алтны туяа тогтсон мэт байхад, “Тэргүүн өчүүхэн бөхийсний гэм буюу” хэмээн санав. Дахин нягтлан ажиглаваас алтны туяа ихэдсээр илт болов. Да лам “Лам нарын шарилд магнаг шар хадгаар нүүрийг бүтээдэг” гэсэн мэт шар магнагаар нүүрийг бүтээв. Түүний дараа ёнзон лам, засаг лам, дөрвөн диянч гэлэн ламчодва-тай барилдуулан тахил өргөж, жигжидийн дагжүг хурсны сүүлд засаг лам Сича буцаж Бээжинд морилов. Тэр шөнө шавран Чойжамц шөнийн турш хэдэн шавьтай мандал тахилыг өргөн шамдан залбирч, бараа бологч тус тусаас дандрын аймгийн чога олныг

	7 шавиас дээш үргэлж тасрахгүй хурав. Өдөр бүр шарилын дэргэд ёнзон лам, 4 диянч гэлэн жигжидийн дагжүг, ламчодва, манал, ерөөлийг 4 тунгаар бүтээж, 4 диянчаас шөнө бүр өөр өөрийн тусын сольдэвт шамдав. 

	Богдын гэгээн Их Хүрээнээс энд залрахын дээр, хятад хүн тахиа барьсан, гахай хөтөлсөн Төвөд хүн, луу барьсан монгол хүн гурвыг зурж дара эхийн сүмийн үүдэнд дэлгэжээ. Түүний учир нь ирээдүйд болох бошго үзүүлсэн нь тахиа жилд Манжийн оронд таалал төгссөн, гахай жилд Төвөдийн оронд өөрийн хойд дүр тодрон мэндэлсэн, луу жилд Монголд ширээнд залснаас сэнтийд залж суулгасны утга болой. Энэ үед эзний зарлигаар гүрний эфү Түмэд бэйс, Халхын чин эфүгийн агь гүн Баянжаргал, эзэн хааны Дайпү эмч нар ирж сэтгэл гансран энэлэнгээр дарагдсан боловч, зарлигаар шагнасан хадаг, дээд богд Энх-амгалангаас эхлэн эзэн хаад дараалан мутарт барьсан номин эрих, 9 эрдэнийн чимэг төгссөн эзэн хаан өөрийн үргэлж асаадаг хавтага сэлт буулгав. Ёнзон лам, дархан цорж, Жанжин бэйл, да лам нар Богдын гэгээнийг орлож эзэн хааны ордны зүгт нүүр хандаж мөргөн хүлээж аваад, шарилын гэгээнийг өмнө өргөв. Тэдэнд зоог өргөсний сүүлд эфү бэйс өөрийн нутагтаа буцав. Түүний сүүлд гүнтэсэшгүй уй гашуу болсон ч мандал өргөөд олон мөргөж өөрийн нутагт буцав. 

	Түүний маргааш бэйс шарилын гэгээнд мандал өргөн мөргөж, “Би урьд Богдын гэгээнийг Шэхор-т залрахад алтан нүүрт учран мөргөв. Одоо алтан нүүрт уулзахаар ирсэнд хувь дутаж эс уулзав” хэмээв. Бас дэргэдэх нарт “Богдын гэгээний энэ мэт зохиол үзүүлсэнд та нар санаа бодлыг сайтар бодож ингэх тэгэх үйлсэд үнэнхүү хүчийг үүсгэх хэрэгтэй” хэмээх тэргүүтэн магад уй гашуу сэргээх үгс хэллээ. Би Бээжингээс гарахын дээр эзэн хаанаас ордноос нэг хүн дуудуулж, эзний зарлигаас “Жавзандамба хутагт бурхан зооглосны мэдээ хүрч тэр дараа эфүгийн хүү Баянжаргалыг илгээх бодол байвч тэр нас бага. Хань харгалзах ёсыг нягт мэдэхгүй тул зарлигийн хэргийг шийдэж чадах нэг сайн хүнийг илгээе. Манж нэг хүнийг илгээхэд үйлс хэрэгт сайн ч Жавзандамба хутагт цэцэг зооглосон тул харгалзан үйлдэж чадахгүй. Чи монгол хүн мөн тул додомдон167 хамгаалахыг сайн мэдэх байртай. Бушуу түргэн очиж хутагтад энхрийлэн үйлд. Хутагт надаас эм тун нэгийг хүртвээс тус болох мэт хэмээжээ. Тэрээр эгэлийн хэрэггүй үг хэлэхгүй тул түүний санаанд магад учир буй. Энэ хадаг ба дээд эзэн Энх-амгалан эзэн дараалан мутарт барьсан номин эрих, миний үргэлж зүүдэг хавтага мөн хэмээн тайлж,

	— Түүнд үүнийг авч шагнаж үйлд. Чи хутагттай уулзаад, хутагтын бие сайн болбоос 1 өдөр 310 бээрийн газар очих хэрэгтэй айлтгалыг өгөгтүн. Би ухаан санаа амгалан болохын ялгамжаа байна. Хэрвээ хутагтын бие сулхан болбоос 410 бээр хүрэх магадтай айлтгал бичиг өгсүгэй. Эндээс дахин хутагтын биед дэвхэрлэн туслах арга өөрийг үйлдэх санаа байна. Чи нэг өдөр Чагтагатын даваа хүртэл явах учиртай хэмээн зарлигласанд,

	— Өчүүхэн боол 60 бээр явж чадна. 

	— Тэгвэл хэд хоногт хүрэх вэ гэхэд,

	— Боол 6 хоногт хүрэх болов уу айлтгав. 

	— Арай бушуу түргэн явагтун хэмээсэнд,

	— Боол хүлээн саатах учир үгүй хэмээн айлтгав. Тэр даруй бас дахин,

	— Энэ өдөр бушуу түргэн явагтун хэмээсэнд

	— Боолд хүлээж суух саатал байхгүй. Гэвч Дайпү оточ хэзээ явахыг мэдэхгүй гэсэнд,

	— Дайпү аль чадал төгөлдөр эмийг бэлдэж гүйцээд маргааш өдөр явна. Чиний 2 өдөр явсан замыг 1 өдрөөр эргэж үйлдэх хэрэгтэй хэмээн захиа өглөө. 

	Тэр даруй би гарч түргэн хичээнгүйгээр гарч ирсэн замд Богдын гэгээн таалал төгссөн муу үг сонсож гаслангаар дарагдавч ч тэссээр ирлээ. Өөр бусад бүгдэд энэ мэт сайн бус болсон ч Богдын гэгээний зохионгуйн сүүлийг үзүүлсэн энэ үед бид бүгд тустай үйлд шамдах хэрэгтэй хэмээн сэтгэлийг сэргээв. 

	Тэр даруй Богдын гэгээн 16-ны өдөр жанч халсан ёс, зарлигийн сайд ноёд ихэс зарлигийн сайд уулзаж эс чадсан тухай айлтгал бичгийн буухиа өргөв. Түүнээс 3 өдрийн үе шарилын илч хураасангүй идэр эрийн өвөрт гар суйлсан мэт илч илэрхий их байлаа. Гэгээн царай ч болгомол шижир алтны өнгө мэлтрэх мэт байсаар 18-ны шөнө шарилаас их дуу гарсанд, шарилын дэргэд сольдэв ерөөл уншсаар байсан гэлэн сонсоод сойвон дэргэдэх нарт хэлэв. Тэр даруй сойвон дэргэдэх нараас нүүрийн бүрхүүлийг сөхөж ажигласанд, царай баясан мөшөөх мэт байсанд, нарийн ажиглаваас нүүрний амьсгал гадагш өчүүхэн гарснаас дотогш татахын байр байх шиг боловч, сойвон дэргэдэх нар гайхан баясал төрж, 4 дияаны бараа бологч дотоод 4 шадар нар аргагүйдэх байдлаар сонсголон аяаар мандал додсол дэлгэр уншсаны сүүлд, сэнтийний доор толгойгоо шургуулж зарим нэгэн бархирлын үгээр залбирч, зарим нь зориг хүчтэй хатуугаар гашуудахын агаараас залбирсаар байв. Үүр цайхын үед тахил өргөөд мөргөж, нүүрийн бүрхүүлийг нээн харваас нүүрний алтан туяа мишээх нь хувираад хамрын хоёр нүхнээс улаан цагаан бодь сэтгэлийн тэмдэг урсаж буусны ором хатаж, илчийг ч хурааж сэрүүн дүртэй байхыг үзэв. Дахин гашуун энэлэнгээр энэлэв.

	 

	Хутагтын орны шидтэний ахмад Нагвожодвын гэгээн 

	Шашин амьтны авралд ал шарын бүжгээр бүжиглэвэй 

	Эдүгээ цагийн умар зүгийн амьтан нугуудын

	Хувь дутсанаас гэнэт номын агаарт шингэв

	Эдүгээ идээ ундааг шадар эдлэвч хороос гашуун 

	Ор дэвсгэр амгаланд суувч өргөснөөс ширүүн 

	Үйлдвэр юу үйлдэвч гашуудлын нөхөрт ургана

	Одоо юу юуг ч хийхийн томьёололгүй болбой аяа халаг 

	Зүүн зүгийн сайн хувьтны саран урган мандах цагт 

	Өөрийн ламын гэгээн нүүр мөн буюу хэмээн санана 

	Өөрийн сэтгэлийн бодлоо дахин дахин бодвоос

	Тэр нь жич бас гашуудахын нэмэр болно

	Эр эм элээ шувуу жигүүрийн хүчээр

	Алс хол өмнө зүгийн хавцлыг хэсэн үзэж сонсох олон боловч

	Тэд нугууд лам хаа байгааг үл танина хэмээн санана

	Таниваас шулуун үгээр хэлж өгч үйлдэн

	Бид нар үнэнээсээ гаслангийн дөлөөр түлэгдэнэ 

	Нүдний огторгуйд хар нулимсны хорыг үргэлж буулган 

	Өдөр шөнө бүхэнд энэлгэн санааг толилуулаад

	Тодорхой тунгалаг эндүүрэлгүй хувилгаан биеийн сайн нүүрийг үзвэл

	Дүрс биеийн сарны нүүр баруун хойд зүгт шингэх боловч

	Жич хойд дүрийн наран гийснээр

	Умар зүгийн амьтны оюуны харанхуй бүгдийг арилгаад 

	Тус амгалангийн цагаан гэрлээр түгээмэл болсныг 

	Сонссон даруйд нулимс асгаруулан

	Зарлигийн гэрээсийг сонссон амьтан нугуудыг сонсголонгоор

	Хүслийг хангах лугаа нулимс асгарах хамт нэгэн болно 

	 

	хэмээсэн нь завсар үеийн шүлэг болой. 

	 

	Түүнээс XI сарын 21-ны өдрөөс Эзэн гэгээн зарлиг буулгасан нь: Пүгүн-ий газраас Жавзандамба хутагт Утай-д жанч халсан байрыг айлтгасан байна. Жавзандамба хутагт миний хишиг нүгүүдийг үнэн голоосоо шүтээд цэцэг зооглосон бус. Утай-н оронд ном уншихаар ирээд жанч халсан маш хайран. Би санаанд нэн их энэрэн нигүүлсэж байна. Урьд Пүгүн-ий газраас Жавзандамба хутагт цэцэг зооглосон учрыг айлтгасанд би Маньбадар Баянжаргал дагалт нөхдийг тухайлан зарж нэг сайн эмчийг сайн эм авчруулахаар өртөө дамжуулан илгээж амь засал хийгээд болгоож үзүүлнэ. Одоо үе хутагт жанч халсан байх тул хутагтад хайрласан хишгийг даруй Маньбадар Баянжаргал нарт өгч, миний хутагтад хишигт буулгасан зүйлийг бүрнээр хутагтын шарилын өмнө тавиад цай сүү холих мэт хишигт дусал оруулж үйлд. Маньбадар Баянжаргал нар хэргийг гүйцээвээс дараа Бээжинд жич буцаж ир. Хутагтын шарилыг буцаахын үед Пүгүн-ээс хамгаалан харж Шөрөгийн хаалга хүртэл үдүүлнэ. Хаалганы дотор замыг хүрснээр үйл хэргийг нутаг орон тусын түшмэдэд тушааж сайтар гүйцээн үйлд. Хаалга хүртэл Халхын бэйл Намжалдоржид тушаан хамгаалан дагаж өөрийн суурин хүрээнд хүргэ. Хутагтын шарилыг хийдэд хүрсний сүүлд эндээс дахин шарилыг тахих хүн илгээх учиртай тул буяны хандив өргөх учирт Гадаад монголын төрийг тэтгэгч яамнаас бушуу түргэн зөвлөж айлтгасны дараа, бас хутагтын шарил гадаад талд орсны сүүлд өртөө улааны учрыг хэлж хэлэлцээд нааш айлтгагтун” хэмээн зарлиг буулаа. 

	Түүнээс 24-ны өдөр самадог-т оршуулан залахын бодлоор нэг самадог-ийг өдөр шөнөгүй хийлгэж гүйцээд, 24-ны өглөө эрт дэргэдийн эрхэм 4 бараа бологч нар ер дээдсийг оршуулах зан журмыг сайн мэдэхгүй боловч амнаас дамжсан үг ба өөр өөрийн санааны хэрээр тус тус түй сайтар өргөн, тахил өргөж олонтоо мөргөв. Нүүр хамар мэлмийг торгоор бүрхээд, биеийг чойго-оор ороон вангийн хэрэглэлийг алгуураар хуулж, гашига-ийн бөсөнд хач гүргэмийн шимээр сайтар цардаад шарилыг бүтээн бүрж, хоёр өлмийгөөс эхлээд мутар өлмий бүхэл лагшин тус тусыг улаан торгоор ороож, сэрүүн сайхан үнэртэй эмийн талхаар шаваас тааруухнаар өргөөд, түүний гаднаас шар торгоор ороов. Түүнээс ширээн дээр залж тахил өргөөд, дэмбрэлийг санаж бэрээс тэргүүтнийг тахилын ёсоор бэлдэв. Энэ үед Гоман хамба асан морилж ирээд шарилд харгалзав. Дэргэдийн бараа бологчдын сэтгэлийг олон зүйлээр сэргээв. Тугдмын дунд залснаас самадог-ийн дотор оршуулан залаад, дотрын өмнө нь хас гангарыг элдэв их эрдэнээр дүүргээд, дунд нь алтан хорло босгон сайхан үнэрт сайн элдэв эмээр дүүргэж, тэргүүн дээр нь лавир жалцан хөшиг гадна дотнын дэлгэр тахил өргөснөөс, тааллыг гүйцээх ба хойд дүрийг түргэн залахын тухайд мандал додсол дэлгэр өргөх үед бүгд уй гаслангаар дарагдан нулимс нь эрс уулын уруу урсах ус мэт үргэлж тасрах бэрх болсноос эх адаггүй элий балайгаар сүүлийг гүйцээн чадах төдий болов. 

	Түүнээс бараа болсон Жанжин бэйл нараас мандал өргөв. Пүгүн- ий нөхөр сэлт бараа болон одох хүн бүгд, Утай орны шар хар бүгдээс хэд хоног хүртэл мөргөл хийв. Урьдаас Богдын гэгээний хүрээнээс залрахын үед мутрын бар, бурхан шүтээн хэдэн мянгыг авхуулж айлдсан нугуудыг олон төрөлхтний сүжгийн шүтээнд хайрласнаас үүдэн “Олонд барилдлагатай болохыг таалсан мөн бололтой” хэмээн санаж тус тусаар сүжгийн шүтээнд хувааж хайрлав. 

	25-ны өдөр Утай-н олон хувраг, хуушаан нараас өөр өөрийн хөгжим аялга ая дангаар элдэв тахил өргөж, өмнө нь тэрчлэн үйлдэхийн санаа их байсан ч, дэргэдэх нүгүүд нь ухаан балартаад эс мэдэв. Богдын гэгээн сэрүүн заларч байхдаа энэ мэтийн хөгжим ая дан зохиох үе бүхэнд баяссаар амгалан гайхамшигтай болдог ч одоо хүслийн эрдмийн хөлсөөн үймээн бүгд халуун галаар түлэхийн нэмэр нэрмээс мэт болов. Түүгээр шалтаглаж санаа бодлыг эргэцүүлсэн цагт Богдын гэгээнээс X сарын 25-ны өдөр тахил дэлгэр өргөж санви намтар ян лугаа сэлт айлдаад, түүний маргааш хувь төгөлдөр шороо чулуугаар тэр газарт намжал суварга босгох хэрэгтэй ёс, Утай-дзаларч шороо чулуугаарсуварга босгох хэрэгтэй тэргүүтэн зарлиг буулгасан нь энэ сар өдөрт Богд лам таалал төгсөж номын биеийг илт олсон мөн агаад, сарын сүүлд би дүрс биеийг номын агаарт хураах учиртай мөн хэмээхийн дохионд зохиосон болов уу гэж санана. 27-ны өдөр Шахайн сүмд “Би түүнд сүүлд оронд мөргөхөөр очихгүйг өөрөө мэднэ буй за” хэмээн айлдсан нь энэ насанд тэр сүмд очихгүйг мэдсэн дохио бололтой. 28-ны өдөр газар мэдэх замч донироос ус гатлах цагт гүүрээр гатлан, гүүрээр явахад усаар заларсан нь орчлонгийн зам тонилохын зам хоёр адилгүй хэмээн мэдүүлсэн мэт санагдана. 29-ны өдөр Гүшанси шүтээний дэргэдээс 2 талтай толь хадгийг эзэн хаанд өргөсөн нь шашин төрийн зэтгэрийг амарлиулахын бэлгэдэл ба очилгүй таалал төгсөхийн учир дохиог үзүүлсэн хэмээн санагдана. Битүүний өдөр Жанжаа гэгээний шгарилын өмнө залрахдаа урьдын адилгүй улаан баримтаг асааж хөлгөө ташуурдан яаруу түргэн заларсан нь урьд Лондол ринбүчигээс Утай-д уулзах болно хэмээн айлдсан мэт очилгүй таалал төгсөөд номын биеийг илтээр олохыг зохиох даамай утгын лам Жанжаа гэгээн ба Лондол ринбүүчи лугаа сэтгэл арилсан үзэгдэлд илэрхий уулзсанаас сайн муу барилдлагатныг нигүүлсэхүйн гохоор барихын дохио, амарлингуй тонилохын балгадад одохын мөрт хичээнгүйн ташуураар ташуурдсанаас тонилохын мөрөөр ороод тасархай дэргүүлэх нэгийн дохио үзүүлжээ хэмээн санана. Шинийн 1-нд үдийн цагт эзэн хаанд шар хадаг аюуш бурхан өргөхөөр өгсөн, засаг ламд гурван зүйлийн шүтээн хайрласан, “Халхын оронд өндөр гэгээн Дамбийжалцан номын бие хөдлөхгүйн агаараас дүрс бие ямар чинээ амьтны тусыг үйлдэх болтугай” хэмээн айлдсан нь хэзээ ч урвалгүйн дээр, дээд дүрийн гурван Богд таалал төгсөхийн үед тэнгэр тэтгэгч хаанаас тэр хутагт жанч арилжих төдийгөөс нигүүлсэхүйгээр орхих үе хэмээн зарлигласан мэт, нэгэн удаа эгэлийн биеийг номын агаарт хураах ёсыг үзүүлэвч, амарлингуйн Төвөд таалал орших бус шинэ дүрийн тангаргийн бүжиг түргэн хувилж амьтныг туслан зохиохын дохио мөнд санагдана. Эзэн хаанд нууц байдлаар улаан цаасанд дара эхийн зүрхэн тарни бичиж өргөхийг таалсан нь төрөх үхэхэд өөрийн эрх таалал дуршилд харгалзана гэсний дохиог эзэн хаанд айлтгсан мөн гэж санагдана. Сэтгэлийн таалал мэтээр дара эхийн зүрхэнг эзэн хаанд нууцын бийрээр өргөж эс чадсанд эзэн хаан “Жавзан Жамъян бодтой бололтой” хэмээж урьд Хөх хотын түншээс өргөсөн жавзан Жамъянгийн гүндааны шүншигт өргөсөн. Урьд Утай-д заларсаны дараа, сүсэгтнээс өргөсөн шүншиггүй бурхдыг шүншигт өргөх хэрэгтэй гэснээр шүншиглэсэнд аравнай өргөөд дара эхийн сүмд залав. 

	Богдын гэгээний тааллыг гүйцээхэд: Очирдарийн гүндаа цутгамал, жанчив суварга, боть дэвтэр шинэ бүтээсний шүншиг аравнайг өргөөд Богдын гэгээний хөргийг бүтээв. Шинийн 2-нд шарил ринбүчиг Халхад залах учирт шар магнагаар бүрсэн жууз бэлдэн төхөөрч, дотор оршуулан залахаар дэргэдийн бараа бологч нар дамнан залав. Түүнээс Утай-н сүжиг төгөлдөр нугууд ээлжээр дамнан залж, анхан залснаас Гүнчан хүртэл огторгуй тунгалаг агаад нарны хот мандлын баруун талд 5 өнгийн дугариг солонгон гэр, түүний захаас шулуун урт цагаан солонго цаг хагасын хэртэй тодорхой үзэгдлээ. Түүнээс залрахын үед эзэн хааны зарлигаар өршөөсөн жуузыг дамнах үйлчин 16 хүнээр дамнуулж, 2 сайд хамгаалан залав. Урьд 2 цорж ламд Нянпүян-д залрахын үед, тэнд залрах таалал ихгүйгээр барахгүй орны мөргөл хураахын үед “Өчүүхэн урьтав уу” хэмээсэн нь энэ цагийг тодорхой айлдсан бололтой. 

	29-нд шөнө лаврингийн зургаас дээш тодорхой үзэгдэх их гэгээ болов. Түүнд суурин оршсон хүмүүс “Өчигдөр хоногийн хүрээнд олон тахил өргөв үү үгүй юу” хэмээн асуухад, бараа бологч нар “Өнөө шөнө цас орсон салхи ихтэй, шөнө хүрээнд зул өргөж болохгүй” гэхэд, “Бид бүхэнд хүрээн дотор их гэгээ үзэгдсэн. Түүнээс хойшид цагаан суварганаас Шар хүрээнд зул мандахын гэрэл цааш нааш сүлжин орооцолдох мэт байв” гэлцэв. 16-ны өдөр хүрээнд цагаан суварга хэлбэртэй орооцолдсон гэрэл өмнө зүгээс зүүн хойд зовхист үзүүр нь нүдэнд үзэгдэхгүй урт сунахыг өөр бусад ч нүдээр үзлээ. Түүнээс зэргээр залахад эзэн хааны өртөө улаа, жуузыг дамнах хүн сэлт зэрэгцэн Шөрөгийн хаалгаас гарахын үед зарлигийн сайд амбан нар шарил ринбүүчид хүндлэн мөргөж, жич буцахад сангаас агуу их барьц хүртээв. 

	Түүнээс дараалан Хөх хотын зах Хорин гэр хэмээх газар Их Хүрээнээс да лам Данзан шадар, зайсан лам, хаалгач нар угтав. Урьд нь Түмэдээс өртөө улаа жагсааж бэлдээд, дундадын жууз дамнах хүмүүсээс залж залрах үед Хөх хотын ойр хавь үдийн зоог барьсан газарт, зарлигаас “Би бээр Утай-д рид хувилгаанаар очвоос сайн буюу. Эгэлийн явах ёсоор очвоос сайн уу” хэмээн бараа бологчдоос асууж, хэн ч хариу өргөх учир олсонгүй аж. Дотоод улсын санаанд “Халх хутагтаас эеэр орон бусдад заларсан ёсыг сонссонгүй. Одоо үе Утай-д заларсны учир шалтгаан юу вэ” хэмээн атгаг сэжиг муугийн торонд орж дэмий балай элдэв зүйл муу үг хэлэлцэхийг сонссонд, Богдын гэгээнд ертөнцийн ёс журамтай таарамгүй муу үг болохыг сэжиглэн цээрлэж, нийтийн үйлийн түйтгэрээр бүгдийн оюуны нүд бүрхсэний эрхээр таалал бусдад чиглэснээр зарлигийн зүйлд ашдаас ажиглан сэжиглэлгүй, шавдан батдахын сольдэв хийгээд айлтгал өргөх тэргүүтэн огт болсонгүй хоцров. Хожим хойно зарлиг айлдвар бүхэн эндүүргэгүй дээрээс буусан тул гаслан сэтгэлийн бодлын атираа нэгийн сүүлд нөгөө залган угсарсаар түйвсээр чиггүй сэтгэлийн унаа аль бодол болсон бүгдийг эрээчин бичсэнд өнгөрөх юм. 

	Түүнээс зэргээр Шар мөрөн хэмээхэд залав. Халх Дархан бэйл, Дөрвөд хошуунаас сангийн ачлага хөсгийг бэлдэн засч залав. Цагаан сарын шинийн 4-нд Жово хэмээх газарт цагаан дугариг солонгон гэрэл татаж байв. Зам аяны хүмүүс ч хэд хоног болтол солонго татлаа хэмээлдэв. Түүнээс зэргээр дөрвөн аймгийн хаад, лам ноёд, Хүрээний лам цорж нар дараалан угтаж ирэв. Онхор дов хэмээх газарт эрдэнэ шанзав угтаж мөргөв. Түүний урьд дэргэдийн бараа бологч бүгд ламын шарил залахад залхууран хойргоших зовлон хаанаас байх вэ. Гэвч газар алс хол агаад хүйтэн цас шуурга ихтэй, гаслан сэтгэл бодлын үүрэг хүнд тул бие сэтгэл хуяглах хамт их зүдрэлээр залсаар явахад, эрдэнэ шанзав өөрөө шашин төрийн хэргийг дааж үйлдвэр хэргийг шийдэгч тул ачаа хөсөг зэргийг ч даасаар Хүрээний захад хүрэхэд Хүрээний лам цорж, хэргэм тушаалтнууд угтаж, Жаргалант хэмээх газарт хоногийн Шар хүрээ байгуулав. 

	Тэнд зарлигийн сайд амбан ван эфү угтаж ирээд, дэргэдийн бараа бологчдоос нягт асуугаад буцав. Хамба номун хан угтаж ирэв. Цагаан сарын 25-нд Их Хүрээний дэргэд ирж хамба шанзав, лам ноёд, олон шавь нар сэмбрэн өргөж залахад, бүгдээр гаслан уйлж арга тасрах мэт болоод, тахил их өргөж залбирав. Шарилын гэгээнийг Хүрээнд залахын урьд дотно гадна ойр орчинд ханиад томуу их, нийт шавийн нутагт цас их шуурга салхи дэндүү байсан боловч энэ өдрөөс ханиад томуу бүгд арилаад огторгуй тунгалаг сайн болж, бүгдээр удаах зовлонгийн үүргээс гэтлэв. Урьд жилийн XII сарын шинийн 4-нд Богдын гэгээн таалал төгссөн байрын муу үг чихний өргөс мэт сонсож гаслан зовсон ч, бус аргалах аргагүй болоод Богдын гэгээний тааллыг гүйцээхийн арга ба шинэ дүрийг түргэн залахын тухайд очирдарь Богдын гэгээний хөргийн өмнө ном тахилыг өргөн, дээд гурван дүрийн шарил ба хязгаар зүгийн хүрээ аймгуудад ерөөл сольдэв агуу их уншив. Ордонд 7 хоног тахиад үе үед цогчод, Галавын-д 21 хоног дүйнхор дүвчод, Цогчин-д 49 хоног ерөөл ганжуур туулж, цанид дацанд 21 хоног манал дэлгэр, Жүд дацанд

	21 хоног сандэжигсүм-ийн дагжүг, шинэ чойрт 21 хоног додва, Мамба дацанд 21 хоног их манал, зурхай дацанд 21 хоног дүйнхрын ондог санжодмолом, Гүрэмийн-д 21 хоног нийт хангал, Бадам ёга-д 21 хоног янсан, их манал, түй, Галавын-д 7 хоног намнан онжан, дүвчод, Дундадын тугдамд Богдын гэгээний хөргийн өмнө21 хоног түй, Дара эхийн-д 21 хоног мандал шива, ригсүмгомбын өмнө21 хоног чагдор хорчэн чога, Ганжуурын-д 7 хоног аюуш, Солха-ынд 7 хоног минтүгвийн чога, Хүүхэн ноёны шүтээний дэргэд 7 хоног гүнригийн чога, намсрайнд 7 хоног дэмчиг лханаа, 20 хоног жанрайсэгийн нюгнай 21 хоног дэмчиг нагво-ийн дүвчод, Галавын-д 15-наас цагаан сарын 15 хүртэл их манал бүтээж, 26 аймгаас тус тусын дандрын аймгийн чога мандал ерөөлийг олон хоног бүтээв. 

	Тааллыг гүйцээхэд гэнэн гэцэл гэлэнгийн санваар авагч 414 болж, тэдний зарим нэгд сангаас шавийн хэрэглэл гүйцэд эсвэл нэг хоёроор ч хайрлав. Хамба номун хан голлон ламчодва, умзад гэсгүй нар, зарлигийн сайд амбан ван эфү, эрдэнэ шанзав, гүн да лам, сойвон донир зэрэг хэргэм тушаалтнууд, дөрвөн аймгийн хаад ван, бэйл бэйс, гүн засаг нарын дээр доор шар хар хэн бүхэн зонхи тус тусаас хандив өргөснийг хураагаад 100 гаруй хоног Цогчин-д ерөөл хуруулав. Хамба номун хан, эрдэнэ шанзав нар зөвлөж дүйнхор, маналын шүтээн, бодь суварга шинээр бүтээж, до дүдва жадамба цанжод шинэ бүтээж, гүсүнтүгийн шүтээн хязгааргүй бүтээв. 

	Энэ сарын шинийн 1-нээс Богдын гэгээний гүндаа шинэ бүтээхээр зэхэж хойд жилийн усан нохой жилд гүйцэд бүтээн шүншиг аравнай өргөж, нандингийн хамт Цогчин-ийн шүтээний гол Гонхон-д сан ба сүсэг төгөлдрөөс хандив өргөсөн тоо 10 түм хэртэй боллоо. Нандин доржчан-д додъёг мадёг өргөлөө. Олон хуврагт өргөл хүндлэл, ядуу хоосонд өглөг хишиг, Хүрээний олон хуврагаас зонхи нь Богдын гэгээний гүндаа бүтээж, бас гүсүнтүгийн шүтээний зүйл бүтээсэн нь ч хязгааргүй болой. 

	II илүү сард эзэн хааны зарлигаар засагт хаан Бүрнээ, засаг лам Галсансамбууг тухайлан илгээж Богдын гэгээний тааллыг гүйцээхийн хандивт: элдэв их эрдэнийн шигтгээт 50 лангийн алтан мандал, голд нь сүмбэр уул босгосон дээр нь улаан цагаан эрдэнээс бүтсэн нар сар, төрийн 7 эрдэнэ, найман тэмдэг өлзийт найман зай товойж хөөсөн чимэгтэй, 50 лангийн мөнгөн домбо, 50 лангийн мөнгөн цар таваг, хас хундага, дээд зэргийн сийлбэртэй эмээл хэрэглэлтэй морь 1, дэд зэргийн сийлбэртэй эмээл хэрэглэлтэй морь 1, жанши 2 бүхэл, магнаг 2 бүхэл, дэд зэргийн дандан [Төвөд: tang tang?] 3, цэмбэ 2 бүхэл, хати торго 4 бүхэл, яшил168 3 бүхэл, панс 10 бүхэл, чойндон хадаг 500, цагаан хар хив 18 бүхэл, хятад цай 100 жин, хүж 10 багцыг шагнав. Зарлигийн сайд амбан шагналыг аван морилоход, хамба номун хан, эрдэнэ шанзав, дархан цорж, да лам нар эзэн хааны ордны зүг нүүр хандан хишигт мөргөж хүлээн авснаас, шарил ринбүүчийн өмнө тахихын ёсоор өргөв. Тэдэнд зоогоос бэрээс тэргүүтэн хүртээв. Дэд засаг ламд сангаас бэлэг хүртээснээс жич буцав. 

	Богдын гэгээний нэг өдрийн уншлага номын явдал зэрэг нь: шөнийн хугацааны сүүлийн эхэнд дээшлээд, эгэлийн зарлигийг айлдалгүй хэлний жинлав үйлдэн эрихийг адислаж, тарни ба жамъян нагво-ийн гомдай дүйдан айлдаад, доржнамжомын сүн урт богино аль нэг, жанрайсэгийн урт сүн уншаад угаахын ёга-аар угаана. Сойвон бараа бологч нар дорждамзай тэргүүтэн утлага өргөсний даруйд зоог цай боов өргөхөд өөрөө зооглолгүй боовыг хэвээр шүтээний өмнө өргөнө. Ум а ум 3 уншаад, санжай тамжад... хэмээхээр цайны тахил өргөнө. Зоог цай нэг гангар зооглоно. Таалал дэндүү яаралгүй цагт тахилын цөгцийг 2 үе арчиж тахил өргөөд ламчодва айлддаг. Наманчлагын завсарт дүншаг169 жишаг170 гурав гурав гүйцэд, чирзой171 зожанма172 рэгон ма173 айлдах мэтээр 100 хэртэй сунаж мөргөнө. 7 гишүүнтийн завсарт дэлгэр мандал, 4 авшиг авахын завсарт Богд лам ба номын барилдлагат лам нарын нэрийн тарни уншина. Донлэн174 өгөх авахын саналтай хавсарч дэнай жавзан лама... хэмээх зэргийг олон айлддаг. Гэлүгвийн махамудра-ийн бясалгалыг айлдах мэтээр махамудрагийн зава, жигжид 13 бурхантын илт онол дэлгэр айлдана. Ум ара базани зуугаас дээш, ямаража гурван зуугаас дээш, бусад тарнийг аль олон тоолно. Жанрайсэгийн дүвтовтэй барилдуулан маань 1000 тоолно. Жарз дором айлдаад зун болбоос Лавринд, өвөл болбоос Зүүн ордонд заларч цанжод гурав гүйцэд, дэмбэрэл додва зэрэг магтаалын аймаг айлдаад, 2 дахь цайны дээр дэргэд бараалхах зохистой лам ноёдыг дэргэдээ бараалхуулах, сунтаг жамжүг айлдах зохистойг энд айлтгал авна. Түүнээс мутрын судрыг үзээд, зоогийн цаг шахахад шүтээнүүдэд усан тахил өргөж, лхүнсэдийн дотор нарийн зоогийн дээжээр тахих балин прогми чанбү175 мутраараа урлаж, гончог жэйдан айлдана. Зоогийг нанчад мэт адислан Ум лай даняйма... хэмээхээр дээж тахил өргөнө. Идээний ёга-ийн үүднээс зоог зооглоод үлдэгдлийн архины дээжээр амаа зайлж, горжон-ийн тогтоол ба ёншад* айлдана. Жово Атиша-ийн зан журам мэт долоон цац барлана. Бурхан шүтээний зүйлийг мутраар барлан шүншиг өргөнө. Гуравдахь цай өнгөрөөд мутрын судрыг үзнэ. Ганданлхавжама мэгзэм зуугаас дээш айлдаж, бага ламримаас хэр тааруу уншиж цээжилнэ. Түүнээс 4 дэхь зоог цай гүйцээд мутрын хүрд барин эргүүлж, тарни дара эхийн магтаал айлддаг. Шүтээдэд эргэх ба завсар чөлөөнд Дара эхийн-д заларч 21 дара эх ба лэгбрэйма лугаа хавсран олонтоо сунаж мөргөнө. Ригсүмгомбын өмнө залраад жанрайсэгийн жүдви лам нарын мөргөлийн шүлэг, 7 гишүүнттэй хавсран сунаж мөргөнө. Түүний эцэст Очирдарийн өмнө залраад мутраар үнэртэн асааж багсуулан, дүншаг, жишаг, санжодмолом, жинлавчогзол айлдсаар сунаж мөргөх ба тахих үед мутрын силнан дэлдэнэ. Түүний дараа мутрын судрыг өнө удаан үзнэ. Түүнээс доржхандын жинсрэг олон айлдаад сүр тавьна. Түүнээс сандуй дэмчигийн ондог, доромбүл, сэршүнма, драгшад тэргүүтэн айлдаад олонтоо сунаж мөргөнө. Шөнийн дунд тунд нойрсоно. Заримдаа уншлага урилга дэндүү ихэдсэний учир 30 наснаас дээш бүсээ тайлалгүй нойрсох ба, огт нойрсолгүй шөнийн турш бүхэл өнгөрөөсөн нь маш олон. Бас дэргэдийн бараа бологчдод илгүй уншлага унших, тоолох олныг айлдавч бусад нь эс мэдэв. 

	Бас Богдын гэгээн Хүрээнд ширээнд заларснаас таалал төгсөх хүртэл нүүрийн шавь ба сүсэг төгөлдрийн сүжгийн шүтээнд хайрласан бурхан шүтээн, мутрын судар, зүг зүгт дуган дацан шинэ бүтээхийн соёрхол айлдагчинд бурхан шүтээн олбог түшлэгийн зүйл хайрласныг гүйцэж бичиж үл чадна. Сүсэг төгөлдөр шавь нар, Халхын дөрвөн аймгийн хаад, 49 хошуу, Солоон, Өөлд, Хамниган зэрэг монголын тал, Утай, Амдуу, Төвөд, Уй, Зан зэргийн сүсэгтнээс өргөсөн өргөл барьцыг бичиж яаж гүйцэх вэ. Хэдхэн өдрийн өргөл барьцыг ч бичих аргагүй. Бүдүүн зэрэг нэг их далайгаас хялгасны үзүүрээр авах хэртэй өглөгийн эзний хүслийг хангахын тул их сангийн дэвтэр бичигт аруу таруу бага сага байсныг цуглуулан зохиолоо. 

	Аль жилд алинаас өргөл барьц хэр төдий өргөсөн тэр төдийгөөр тэр жилийн дотор шүтээн шинэ бүтээх тэргүүтэн асар ариун буяны зүгт зорьж айлдана. 

	Богдын гэгээний өөрийн номын ачийг олсон лам нар нь: Банчин Балдан-иш, Нитан лам Агваандондүв, Занба хамба Ишбалжор, Гандан ширээт Агваанчүлтим, багш хамба Агваанпэрэнлэй, хамба номун хан Ишдорж, ёнзон доржчан Лувсангэндэн, далай лам Жамбалжамц, Банчин Балдандамбийням, Жалсрай ринбүүчи Галсантүвдэнжигмэддамбийжалцан, Раадэн гэгээн Лувсан-ишданбаравжаа, Жанжаа Ролбийдорж, Гандан ширээт Гэндэнчүлтим, Дүвхан хувилгаан Лувсангэлэгжалцан, Банчин богдын ёнзон Лувсанданзан, хамба номун хан Жанчивдорж, гачэн лам Лувсаншарав, жанжаа Ишдамбийжалцан, Раадэн хамба Содномдагва, цорж Дашжамц, Ажаа гэгээн Лувсанжамъянжамц нар мөн агаад сайн номлол нэг ботийг номлосон буй. 

	Богдын гэгээний өөрийн зарлигаас олгосон нүүрний шавь нар нь Хүрээний хамба номун хан Жанчивдорж, донхор хутагт Лувсантүвдэнванчиг, багш хамба Агваанпэрэнлэй, ялгуусан номун хан, мэргэн номун хан Сандүвдорж, эрдэнэ цорж Пэрэнлэйдандар, эрдэнэ хувилгаан Жагварал, мэргэн хутагт хувилгаан Гэлэг, эрдэнэ шанзав Гомбожав, шанзав асан дархан цорж Лувсангончог зэрэг лам хувилгаан цорж нар, Түшээт хаан Цэдэндорж, амбан ван эфү Юндэндорж, чин ван Цэдэндорж, дэд да ван Доржжав, Сэцэн хааны хошууны ялгуусан лам Лувсангэндэн, хурц лам Лувсаншарав, Сэцэн хаан Энхтөр, чин ван Маньбадар, дэд да жүн ван Баатар очир, засагт хаан аймгийн Жалханз хутагт Лувсанбалжорлхүндэв, Наро Банчин хутагт, засагт хаан Буня-раднаа, сайн ноён аймгийн Зая бандида, бандида номун хан Лувсанцэвээн, Чин сүжигт номун хан, Сайн ноён хаан Пунцогдаш, гүрний эфү Лхаваандорж, дэд да жүн ван Дэмчигжав тэргүүтэн, Халхын бэйл бэйс, гүн засаг, тайж түшмэл, лам хувилгаад их бага, шар хар нийт, 49 хошууны дотроос Билигт номун хан, Жанлүн бандида Лувсандамбийжалцан, Гоман лам асан Түдэвням нарын их бага лам хувилгаад, лхаарамба Яринпэл, Баарин ван, Маймаа ван тэргүүтэн ноёд түшмэд хатад агь албатууд, Өөлдийн цорж Ишсодов, Өөлдийн хаан Намжалдорж хаан, Цэдэндорж хаан, Магсаржав тэргүүтэй Өөлдийн лам ноёд, Урианхай Барга Солоон тэргүүтнээс шар хар олон тоот, Амдуу зүгээс Ажаа гэгээн Лувсанжамъянжамц, Дашчил-ийн Дэвацан хувилгаан Жамъянтүвдэнням тэргүүтэн их бага хувилгаад, Төвөд оронд Жанзэ хамба Лувсанняндаг ба Түдэвжамц, Шарзэ хамба, Жүдва хамба Дагвашарав ба Агваандаржаа, Лосалин хамба Брондигва, Жалва хамба, Шаггор хамба, ДүлваДэян хамба, Агва хамба, Сэмбаа хувилгаан, Ёнзон хувилгаан, Занба хувилгаан тэргүүтэн Брайвүнгийн хувилгаан лам олон, Сэражэ хамба Даваадагва ба Чүлтимпунцог, Сэрамад-ын хамба Титогва ба Сүрва, Агва хамба асан, Шадлин хувилгаан тэргүүтэн Сэра-ийн лам хувилгаад олон шавь нар, Гандан дацан хамба хийгээд лам шавь нар бүгд, Жүдо Жүмэ Раадэн хийдийн олон лам хувилгаад, Зан зүгт олон буй. Товчилвоос Богдын гэгээнээс номын барилдлага олсон нүүрийн шавь огторгуйн од ба газрын гөрөөс мэт өгүүлж үл гүйцнэ. 

	Богдын гэгээн заларч байсан үед айлдсан журам ёсоор шашны тус үйлдвэр агуу их бөгөөд тоо олон. Тэр чинээгээр дэргэдийн бараа бологч нараас дагаж аван чадахад маш бэрх байна. Гэвч бэрх түвэгт хайхралгүй Богдын гэгээн түүний зан журам эн тэнсэлгүй мэт хэдийчинээ хүртэл доройтохгүй өнө удаан оршвоос юутай сайн хэмээн сэтгэж, доройтуулахгүйн арга ёсонд шамдахын агаараас цагаан сарын их ерөөл, тусгай хурал, дөрвөн дандрын чога, II сард Майдар эргэх зэрэг жил сар хоног цагийн дэргэдийн хурлууд ба Цанид Жүд Эм Зурхайн хурал сургуулийг ч доройтуулахгүй талаас хичээн шамдсан. 

	Өндөр гэгээний үеэс дөрвөн дүрийн гэгээний зарлиг ачтай. Үүнийг хүртэл Хүрээнд монгол хүн гараараа үнэрт эмийн зүйл олныг хольж шүтээнд өргөх учиртай сайхан хүж орлож хийх мэтийн үед Богдын гэгээн шашны үйлдвэрийг асар агуу их олон, адаглаваас жил бүр хийдэг хүжийг ч урьд мэт гүйцсэнгүй. Урьдын ёсоор сайхан үнэрт хүж улмаар суларч эс гарсанд, Богдын гэгээн заларч байхдаа “хүжний найрлага аль сайн сайхнаар хийвээс сайн” хэмээн айлдаж, оточ дотоод нярав нарт энэ учрыг хэлсэн ч, Богдын гэгээний зарлигийг үл тоосон бус ч, тэр үед сайхан үнэрт эмийн олон зүйлийг бүрдүүлсэнгүй хоцорчээ. 

	Одоо хамба номун хан, эрдэнэ шанзав тэргүүтэн дээд түшмэдээс Богдын гэгээний тааллын дутуу хоцорсныг гүйцээж үйлдвээс тааллыг гүйцээхийн арга хийгээд зарлигийг хариулж үйлдэх тэнсэлгүй арга мөн тул сэтгэлдээ лавлан хадгалаад, “Урьд Гхадха алс холоос бурхны гэгээнийг залахын тулд сайхан үнэрт хүж асган өргөж, малүй сэмжанма шүлгээр залбирахтай зэрэг, бурхан бээр илт айлдсанаас арилсан олон шавь нартай эрдэнэ хувилгааны зохиол олноор заларч айлджээ. Энэ үед ч ачит Богдын гэгээн сэтгэлдээ таалсан мэт аль сайн зүйлээр хүж хийж шүтээнд тахиваас шинэ дүрийн гэгээний түргэн залахын дамжиг шалтгаан ч болно” хэмээн санаж Монгол оронд ургадаг сайн эмийн зүйл ба Жагар Төвөдийн эмийн сайн зүйлүүдийг авч симбан оточ гэлэн Лувсандаш өлзийт, оточ лам Чойжал өлзийт хоёр бээр ловон Досаннямбуугийн зан журам мэт “Гурван цагийн бурхны хүжийн найралт” хэмээн алдаршсаныг эвсүүлэн найруулав. Хүж урлагч Даржаа, Гончогжамц, Цэдэн нараас элбэн хялбарчлалгүй цэвэр сайнаар хийж Майдар эргэх өдрөөс нандин шүтээдийн өмнө тахил өргөв. Энэ аймгуудыг сэнбрэйд тэмдэглэн зохиосон учир нь, ирээдүйд энэ хүжний гарсан учир зан журмын угсаа задгайрснаас аль мөн бишийг лавлаж мэдэхгүй болохоос сэжиглэж, их ачит IV гэгээний таалсан мэт хамба номун хан Жанчивдорж, эрдэнэ шанзав Гомбожав голлон дээд тушаалтнаас шамдан гүйцээж ачлан шинэ бүтээсэн нь улам сулрахгүй сайн болбоос элдэв сайхан цэвэр болохын аргад шамдсан сануулга мэт болох буюу хэмээн санав.

	 

	Урьд Итгэлгүй идээн өглөгтийн авхай

	Бурхан багшийг шавь нартай нь залахын тулд

	Сэтгэл үнэн сүжгээр залбирсанд

	Бурхан тэнд заларсан мэт

	Бид шавь нарын чуулган бүгд

	Гурван цагийн бурхны бойжор хүж хэмээн 

	Дээд орны үнэртний зүйл олон тоотыг асааж 

	Сэтгэл үнэн зовлонгоор шаналсаар залбирснаас 

	Угийн шалтгаан гүйцэд бүрдэж

	Аль аргаар ч буцаан үл чадах мэт

	Цаг удалгүй баатар чадалтай олон хүн цугласан газар

	Зангийн орны зүгт шинэ

	Богдын дүрийн алтан нүүртэй уулзах нь гайхамшиг болой. 

	Одоо ном учрал бүрдсэн амгалангийн гүйцэд сайн цагийн цогт 

	Умар зүгийн амьтанцаг бүхэнд эдлэх нь дамжиггүй

	Богдын шинэ дүр Зан-ийн зүгт хувилсан үед

	Огторгуй газар мэт олон эрэгтэй хатагтай бүхэн

	Гартаа бэлгэтэй тахилын хэрэгтэн элдэв зүйлсийг бариад

	Толгойн сувд үзэсгэлэнт чимгүүдээр чимэн 

	Хэлээрээ эгшиг сонсголон элдэв зүйл дуурьсгах ба 

	Сэтгэл баяссаар амгалангийн цогт эдлэх тэргүүтэн 

	Гайхамшигт олон бэлгэ хамт нэгэн болохыг

	Олон амьтан бүгдээр нийлэн үзсэн мөн 

	 

	хэмээх нь завсар үеийн шүлэг болой. 

	 

	Богдын гэгээний урьд тунгалаг заларч байх үед VIII сарын 15-ны өдөр хамба номун Жанчивдорж мөнгөн мандал уяатай, бүхэл торго сэлт өргөж, “Богдын гэгээний өөрийн дээд дүрүүдийн дотроос Дарната богд бээр өөрийн нийт ба нийт бусын намтар түүхийг зохиосон буй ба V Далай ламын гэгээн ч өөрийн гадаад дотно нууц гурвын нууц намтар дэлгэр зохиосон адил, одоо Богдын гэгээнээс өөрийн намтар цадигийг нягт дэлгэр номлож айлдан боол шавь нар бүгдийн хүссэн эгээрлийг хангах ачийг нигүүлсэн өршөөмү” хэмээн айлтгасанд, баясгалан тааллаар хүлээж нэгэн үе номловч шашны үйлдвэр нэн их учраар номлож чадсангүй хоцров. Түүнээс таалал төгссөний хойно, хамба номун Жанчивдорж “урьд Богдын гэгээн өөрийн намтар түүхийг номлож айлдаж гүйцээсэн болбоос өнөө үед Богдын гэгээний ор мэт сүжгийн шалтгаан сайхан болох учиртай мөн” хэмээн сэтгэл гунигших болсны шалтгаанаар амбан ван эфү Юндэндорж, донхор хутагт Лувсантүвдэнванчиг, ёнзон ринбүүчи Лувсангэндэн, эрдэнэ шанзав Гомбожав, Хүрээний лам цорж нар, Хүрээний да лам, сойвон донир хэргэм тушаалтнууд “Шанзав асан Дархан цорж Лувсангончог Богдын гэгээний багын үеэс таалал төгсөх хүртэл гэгээнд шадар бараа болж, зарлиг айлдсан бүгдийг их мэдэх түүнд хадаг өргөж намтар сэнбрэй нэгийг зохиох хэрэгтэй” хэмээн зөвлөлдөв. Тэрээр дүр мэндэлснээс эхлээд ширээнд залах хүртэл, бас хэдэн жилийн намтар сэнбрэй-г урьдаас зохиож гүйцээн, санаанд аль мэдэх лүгээ Зоогой Шүтээний аймгийн их сангийн дэвтэрт тодорхой зүйлс ба гэгээн дүрд шадар бараалхдаг дэргэдийн шавь нарын зарим нэг, зоогт бараа болдог зарим нэгийн амнаас гарсан сэтгэл итгэж болох зүйлсийг нэг зүгт хамтатган эвсүүлээд тогтоон бичиж зохиосон үүгээр би тэргүүтэн амьтан Богд Очирдарийн гэгээн лүгээ хэзээ ч хагацалгүй баяссаар эзлэн барихын уг болох болтугай. Бүгд өлзийтэй болой. 

	Ном номлож айлдсан аймаг: Богдын гэгээн бээр Эрдэнэзуу-ийн ширээт номч цорж Дагвадаржаа айлтгаснаар Богд Занабазарт шүтсэн ламын налжор-ыг номлосон. Амбан ван эфү айлтгаснаар очирваанийг шива жайви жинсрэг номлосон. Аръяа Жанлүн бандида айлтгаснаар Богд өөрийн түнрав лугаа барилдсан ламын налжор номлосон. Ажаа ринбүүчийн айлтгаснаар загарсамбарын ламын ёга лүгээ «Дандрын сольдэв» номлосон. Сайшаалт ерөөлт ширээнд заларсан 16 юмуу 17 оны аль нэгэнд Засагт хааны авга ах Жэдүн эрдэнэ цорж Лувсантүвдэнгийн айлтгаснаар «Жүндүл лүгээ барилдсан ламын ёга дорж палам»- ыг номлосон. Гал барс жилийн Тагар хэмээх сарын 15-нд «Чагдор хорчэнгийн жүддэв хагон», гал барс жилийн өвлийн тэргүүн сарын 15-нд хорчэнгийн «Жандэн шүлэг», шороо морь жилийн сард Нрон176 сарын

	19-нд Богд Занабазарын сольдэв «Дони лхүндүв, усан бичин жилийн Жал сарын 10-ны өдөр ерөөлийн үг «Жарэнданбо», шороо луу жилийн Дошин сарын 10-нд Шадавлинд «Далай ламын шавдан додгү чогжин», шороо луу жилийн X сарын 3-нд «Далай ламын шавдан шүлэг», шороо луу жилийн Дошин сарын 10-нд Ажаа ринбүүчийн шавдан «Дэнциг лханаа да», багш хамба Агваанпэрэнлэйн шавдан «Башин павбрал», шанзав Лувсанзундуй ба Чогдан нарын шавдан, их хамбын нюржон сольдэв, шороо луу жилийн тэргүүн сарын шинийн 1-нд багш хамба Лувсангэндэнгийн сольдэв шүлэг, махамудрагийн сольдэв хагон шүлэг, шороо луу жилийн Жал сарын шинэдээр дүйнхрын жүдийн сольдэв хагон шүлэг, Төвөдөөс морилсны дараа маналын сольдэв хагон шүлэг, шороо луу жилийн тэргүүн сарын шинийн 10-нд Ажаа гэгээний шавдан, XIV жарны гал туулай жилийн VIII сарын 21-нд ван Цэнджав, ловон Самдүв нараас айлтгаснаар Жалханзын шавдан, шороо хонь жил мидра-ийн ван сонсох үед шинийн 10-нд Ажаа гэгээний шавдан, усан тахиа жилийн 5 сарын шинээр сандэжигсүмийн сольдэв, гал туулай жилийн Түмдод сарын 24-нд да ван Дэмчигжав айлтгасны нүүрт додсол сольдэв, төмөр морин жилийн 12 сарын шинийн 10-нд хамба Жанчивдоржийн айлтгаснаар «Богдын гэгээний өөрийн шавдан» хагон шүлэг, төмөр хонь жилийн тэргүүн сарын 5-нд бэйс Балжорлхүндүвийн айлтгаснаар «Зарлигийн ачийн сольдэв», усан тахиа жилийн тэргүүн сарын 29-нд Богдын гэгээнээс санваар авах лүгээ гэцэл анханд өгсөн гэлэн Гомбодаш, Няндаг, Шарав, Чүлтим, Цэрэнжав, Жамц, Наданирши нарын айлтгаснаар «Даган барих ерөөлийн үг», дорж түшээт хаан Цэдэндоржийн айлтгаснаар «Хүслийн даатгал гүмүдагийн үзэсгэлэнт эрих», модон үхэр жилийн Наг сарын 27-нд Далай ламын нюржон сольдэв, Жалсрай ринбүүчи амгаланд ажрах үед Жал сарын 22-нд Жалсрай ринбүүчийн нюржон сольдэв, гал туулай жилийн жал сарын

	15-нд нандүвийн чайвүл хагон шалжи сэржим, цагаан Рав-ид хэмээх жилийн 5 сарын 16-нд түнлха-ийн үргэлжийн хангалаас айлтгаснаар додсол лэг равжай, Рав-ид хэмээх жилийн тэргүүн сарын 7-нд их тэнгэр махагал сидан ванчүгт алдрын магтаал үйлсийн айлтгал үг «Тус төгөлдөр сайтар арвижуулагч», усан бич жилийн Жал сарын 8-нд «Жамсранги додприн бавуу ааро», төмөр морь жилийн Наг сард шалши сан, өвлийн эхний 18-нд «Дам мэдог прэнзэй», Гарво жилийн 3 сарын шинийн 1-нд «И үсгийн үзэсгэлэнт чимэг», төмөр хонь жилийн IX сарын 27-нд «И үсгийн үзэсгэлэнт чимэг», төмөр бич жилийн Наг сард «Найдан додсол», амбан вангаас айлтгаснаар салхи үүл хур цахилгааны эздийн сангийн зан үйл, бас түүний айлтгаснаар шороо луу жилийн VI сард орны тэнгэр газрын эзний сан, Төвөдөд морилох үед засаг Лхаваандоржийн айлтгаснаар Хөх нуурын Цайдамын сант өвсний сангийн чога зэрэг лам хувилгаад сайд, харц ардад номлосон олон зүйл ном нэг ботийг номлов. 

	 

	Сонссон даруйд сэтгэл маш булаан үйлдэх утга үгийн арвис эрих

	Сайтар алагласан үг утгыг номхотголын оюунд учруулан ухааруулахад мэргэн

	Мэргэн эрхт таны сайн номлол энэ мэтийг үзсэн цагт 

	Эрхэм алдраар булаагдахгүй хэн байх вэ, булаагдах болой 

	Сайн номлолыг тусад хэрэглэгчид дээд үүнд айлтгагтун

	 

	хэмээх нь завсар үеийн шүлэг болой. 

	 

	Үүнд өгүүлрүүн:

	Амгалан хоосон хослон орсон их даацтай хоёр чуулганы эрдэнэ гарах дэлхийгээс сайтар мэндэлсэн

	Үзвээс сэтгэлийг маш булаан үйлдэгч үлгэр лагшны гишүүн мөн чанар дэлгэрсний үзүүрт

	Эрхэм шилдэг бодийн мөрд байгуулах тэнсэлгүй зуун амт төгөлдөр үр боловсорсон

	Сайтар боловсорсон амьтны сэтгэлийг булаагч цадиг түүхийн галбарбаасан мод эдүгээ энд бүтэж гүйцэв

	Асрамж нигүүлсэнгүйн сэтгэлээр амьтны чуулганд болгооно 

	Ялгуусны тааллыг эгэлийн зарлигаар үзүүлээд шашин хийгээд амьтны тусаас бусыг үл хэрэглэх болой

	Тиймийн тул богд таны цадиг ариунд магад бүгдээр оройн чимэгт шүтэвч дээрэнгүй омгийн хирээр халдаагүй

	Омогтныг үлэмж энэрэх агаад асар ариун самадийн агаараас хэзээ ч хөдлөлгүй мэдэгдэхүүний ном бүхнийг илт тольдсон

	Тольдлого хиргүй төгссөн та бээр амьтан нугуудыг бодийг хүртэл тэтгэтүгэй

	Буяны орны дээд танд сүсэглэснээс сайн чуулган асар олон тоотой хураахын тулд

	Дэргэд бараалхсан амьтан ямар чинээ барилдлагат бүхийг тус төгсгөн зохиохын сонин гайхамшигт болой. 

	Буян бэлгэ билгээр мэндэлсэн маш үзэсгэлэн биетэй

	Чихний эртхэнийг цэнгүүлэн үйлдэх маш сонсголон зарлигт

	Айлдаж энэрэхийн мөн чанарт маш гүн сэтгэлт

	Эрдэм бүгд нэгэнд овоолсон мэт болой. 

	Цог учрал олон цуглахын далай болсноос хармыг тэвчээд

	Өгөхийн сэтгэл их хүчтэйгээр дорвитой баян бүгдээр өргөсөн эд бодын зүйлийг

	Үгээгүй хоосон амьтан хэзээд өгсөн энэ гайхамшиг болой. 

	Шагшаабадыг хамаг эрдмийн шүтээнд болгоосноос 3 санваар цаазын зарчмаас үл давна

	Нисваанисын энэлгээг арилгагч суртаал их эрдэнэд бишрэлээр энхрийлэн хайрлаж зохиосонд сүжиглэхгүй хэн байх вэ. 

	Гурван орны амьтан бүгд хэрцгий догшин сэтгэлийн хадгалаад хорт үйлийг туурвивч өслөн барихыг тэвчээд харин жич асрангүй сэтгэлээр тэтгэнэ. 

	Алинд буруу үзэгч хэрцгий ардын хорлолд үл чадагдахад хүлцэнгүйн хөө хуягийг асаагаад жич бас асрамжаар тэтгэх энэ гайхамшиг болой

	Буян ба бэлгэ билгийн сайн чуулганыг хураахын тулд залхуу зальхайг орхисноос өдөр шөнө чөлөөгүй хичээнгүйн хөө хуягаар хувцаслаад дээдийн хичээнгүйг туурвисан энэ гайхамшиг болой

	Нойр нозоорох тэргүүтэн тусгүй тийн алгасрахын шулмын аймгийг дарсан агаад маш судалсан амгалангаар бие хийгээд сэтгэлд бахтай амгаланг дэлгэрүүлэн үйлдсэн бясалгал гүний самадиас хэзээ ч хэлбийхгүй дияан дээдэд зориг дураар эдлэгч сэтгэлийн дээд баяслаар амгалангаар цэнгэж ханасан энэ гайхамшиг болой

	Авах гээхийн хоосон чанарын үзлийн нүд дээд амт бүхнийг толилоход хөтлөгч мөрийн гол бүрэлгэхийн гэм бүхнийг арилгагч их эм

	Тэнсэлгүй дээд билгүүн та мөргөлийн орон болой 

	Тэр мэт умар зүгийн амьтны аврал богдын гэгээн 

	Түүний цадиг түүхийг нэгэн сүжгийн наран гийснээр

	Гарын лянхуаг зүрхэн хумиад өрвийдсөн худал магтахын алагчааг тэвчээд

	Шулуун үгийн барилдлагаар өгүүлснээс аль олсон буян түүгээр

	Амьтан бүхнийг дээд богд бээр эзлэн барих болтугай

	Номын үгс гүнзгий бүхнийг монголын хэлэнд нэг нэгээр эс орчуулсан агаад

	Монгол хэл ч Төвөд үсэгт ямар мэтээр орчуулсан үгсийн гэмийг

	Ямар чинээ үзсэн бөгөөд лав мэдлийг олсон нугууд

	Жич дахин бүгдийг засаж номлов. 

	Номлосны буян үүгээр амьтан бүхний дээр аврал эзлэн барих болтугай

	Умар зүгийн шашин амьтны аврал богд түүний номоор бүхэнд эдлэх хааяа зарим нэгийг

	Ёгт үг үйлдэх бэрхийн чимэг болсны хойноос даган гаргав. 

	Гэвч дээдэс үзвээс сонжиж болох самуун барилдлагын үг олон бөгөөс

	Намтар будангүй болох тул энд эс зохиов. 

	Агуу зүдэг эвэрлэгийн бүрхэлзүүр гэмээр оюуны нүд өнөд бүрхсэн

	Алагчаалт их ухаантнууд сайн номлол тэнцэх ханьгүй үүнийг

	Үг утгын бурхны таалал ямарчлан үзүүлсэн мөнийг хотол чуулсанд юу тэсэх

	Умар зүгийн аврал богд тэр дүр мэндэлснээс дүрс бие номын агаарт ажрах хүртэл

	Ялгуусны цадиг түүх сонин гайхамшиг миний оюуны нуураас гарав. 

	Үүнд шамдсан буян цаст уулын оройд сарны гэрэл туссан мэт цагаан түүгээр

	Умар зүгийн шашин амьтан нийтийн аврал итгэл болсон ламын дээд богд түүний хиргүй сэтгэлийн таалал

	Таалал ямарчлан гүйцэх лүгээ урвалтгүй сүжиг төгөлдөр бүгд арилсан оронд орших болтугай

	 

	хэмээн богд дээд дүр IV Лувсантүвдэнванчигжигмэджамцпэрэнлэйбалс амбуугийн намтар цадиг үүнийг манзушир Богд эзний зарлигаар, Хүрээнд сууж эрхэм хэрэг үйлсийг шийтгэн үйлдэгч амбан шадарт явах хүн Халхын засаг төрийн жүн ван, төрийн эфү эрдэнэ мэргэн баатар хунтайж Юндэндорж, Чинчанман-д явах хэбэй амбан засаг хошууны эрдэнэ дархан бэйс Нямбуудорж, шашныг бадруулагч амьтныг жаргуулагч Жавзандамбын хүрээний ном гүрмийн зэрэг хийгээд олон хуврагийн тус үйлдвэрт голлон үйлдэгч хамба номун хан Жанчивдорж, шашныг бадруулагч амьтныг жаргуулагч Жавзандамбын хүрээний тус үйлдвэрийн явдалд шавь нар нийтийг захирагч эрдэнэ цэцэн далай чандмань тойн ван шанзав Гомбожав, ялгуусан хутагт хамба номун хан Ринчиндорж, эрдэнэ бандида мэргэн номун хан Сандүвдорж, багш цорж дархан хамба Энхтөр ван, нансо Лувсангончог, ширээт цорж хувагт хувилгаад, сангийн тус үйлдвэрт харгалзан хамгаалах засгийн хүнд туслан үйлдэх гүн эрдэнэ Илдэн ахай, далай чойнхор Цэдэндорж, да лам хичээнгүй билигт Гарамдаш, да лам шадар билигт Лувсанданзан, сойвон, ёнзон, цогчин гэсгүй, донир, цогчин умзад, дэргэдийн зайсан, гадаад дотоодын сангийн нярав сэлт хэргэм тушаалтан нар хийгээд Цогчин, Дэргэдийн дацан, Дэчингалав гүндүгэви повран, Жүд, шинэ хуучин Цанид, Мамба, Зурхай, 26 аймаг, Шадавлин, Жанчивлин хийд аймаг, хязгаар захын хүрээ хийд аймгийн лам хувилгаан тушаалтан, Халхын хаад, дөрвөн аймгийнда жанжин, хаан, ван, бэйл, бэйс, гүн, засаг, тайж нийтээс дуртгасны нүүрт бурхны шашны баригч Лувсанбалдандамбийнямчоглайнамжал бээр Чүдод сарын 22-нд гараараа бичээд одны учрал их Балбэ өдрөөс эхийг эхлээд Дошин хэмээх од эзэлсэн сарын 13-нд өдөр гариг баасан од Брэ их учрал арвижих дэмбэрэл Жэва нарны гэр, барх хөлөл 8 мэнгэ 1 цагаан, суудал учрал бүрдсэн өдөр гүйцээсэн үүгээр Манзшир Богд Эзэн хааны түмэн өлзий түмэн онд батдах, бурхны шашны гол гурван орныномын хаан богд Зонхавын шашин эндүүрлийн хир бүгдээс ангижирсан энэ зүг цаг бүхэнд өрнөн дэлгэрээд өнө удаан мандаж оршихын угт болох болтугай.

	 


Хүний нэрийн хэлхээ

	 

	 

	
Авга ван Маньбадарын хошууны Чойдог

	Авид, тайж

	Агваан, Шүтээний аймгийн гавж

	Агваанбалжор, Үржинжавын хошууны гэлэн

	Агваанбилигт, дэргэдийн бичээч

	Агваандондүв, Нитан лам

	Агваанжамц, гэвш

	Агваанжамц, умзад

	Агваан-Иш, Хүрээний бурхан зураач

	Агваанлосол, шанзав

	Агваанлхүндүв, Жонон бэйсийн тойн

	Агваанпэрэнлэй, багш ёнзон хамба

	Агваанпэрэнлэй, Жүмэ-ийн гэвш

	Агваансодном, да лам

	Агваанцүлтим, Далай түшээ гүний хошууны гэлэн

	Агваанцэдэн, Жонон бэйсийн хошууны гэлэн тойн

	Агваанчойдон, Да бэйл Дагдандоржийн албат гэлэн

	Агваанчоймчог, эрхэм тойны аймгийн

	Агваанчойндон, Жанжаа гэгээн

	Агваанчойнпэл, түшээ гүн Дашдэлэгийн хошууны да лам

	Агваанчүлтим, Гандан ширээт

	Ажаа гэгээн

	Амаржаргал бэйс, Доржбалын хошууны зайсан

	Атиша

	Ачитбилигт, тойн

	Баатар, тайж

	Балбар, эрдэнэ хувилгаан

	Балдан, цорж 

	Балдандамбийням, Банчэн 

	Балдандаш, Гүжэр хамба 

	Балдан-ёндон, төрийн эфү 

	Балданжамц, Урианхай Дунд гүний 

	Балдан-иш, Банчэн

	Балжор, зайсан лам

	Балжор, хаалгач

	Балжордондүв

	Балжоржалцан

	Балжоряринпэл, Зүүн Сөнөдийн ван

	Балзин, засаг 

	Балсан, Ховдын Жанжин бэйл 

	Балсан, хүнд 

	Бамбар хувилгаан 

	Бандида номун хан

	Банчэн ринбүүчи

	Батжаргал, дэд да мэргэн ван

	Доржжавын хошууны

	Батмөнх, амбан

	Баянжаргал

	Билигт

	Билигт номун хан, Долнуурын тамгат лам

	Билигт, сайд ван

	Бодова

	Бодьгэрэл, Дөрвөд Өөлдийн гүн

	Брайвүн чойжон

	Бром багш

	Буна дайчин, туслагч

	Буня-раднаа, Засагт хаан

	Буянхишиг, Өөлд засаг

	Вандүд, Хардэл эрх бэйсийн хошууны тайж

	Ванжал, Зүүн Сөнөдийн занги

	Ванжал, өвгөн сойвон

	Ванжалдорж, Жонон бэйс

	Ванжалдорж, сойвон да лам

	Ванпэл

	Ванчигдорж, Харчин өртөөний

	Ванчэн номун хан, Дөрвөд Өөлд

	Ванчэн шавран

	Ванчэнжав, да лам

	Галдан гэсгүй

	Галданжамц, шанзав

	Галдан-оюудон, богдын эгч

	Галида

	Галсан бурханч

	Галсан шадар

	Галсан, хаалгач

	Галсан, хиа

	Галсандамба-яринпэл, жалханз хутагт

	Галсандандар, хамба

	Галсанжамц далай лам

	Галсантүвдэнжигмэддамба, Жалсрай ринбүүчи

	Галсанчойдог, умзад

	Гандан ширээт хутагт

	Гандантива ринбүүчи Гэндэнчүлтэм

	Ганжуур, Жанжин бэйлийн хошууны

	Гарам билигт, бараа бологч

	Гарамдаш, да лам хичээнгүй билигт

	Гарамдаш, зайсан лам

	Гарамдаш, сойвон

	Гарван хунтайж

	Гирди, тайж

	Гомбо гавж, найдан

	Гомбо гэлэн

	Гомбо, Баруун хүрээний лам цорж

	Гомбо, мэргэн гүн

	Гомбо, умзад

	Гомбодаш

	Гомбожав дэчэн, засаг

	Гомбожав ловон

	Гомбожав мэргэн, Хотгойд засаг

	Гомбожав, ахай гүний захирагч

	Гомбожав, гүн Балбарын хошууны мээрэн

	Гомбожав, да лам цэцэн тойн

	Гомбожав, зайсан лам

	Гомбожав, засаг

	Гомбожав, Сэцэн хааны хошууны гүн

	Гомбожав, Хувилгаан

	Гомбожав, хэбэй гүн

	Гомбожав, Цахарын амбан

	Гомбожав, цэцэн тойн

	Гомбожав, эрдэнэ шанзав

	Гомбоцэрэн, бэйл

	Гончог дотно

	Гончог хунтайж

	Гончог чухал, нярав

	Гончог эрх, донир

	Гончог, Вангай аймгийн шавь

	Гончог, Дугар аймгийн гэлэн

	Гончог, засаг Дэмчигжавын хошууны тойн

	Гончог, сойвон

	Гончог, хөлгөч

	Гончогбаатар засаг

	Гончогбилигт, Жүд-ийн лам

	Гончогдаваажалцан, Үржин үйзэнгийн хошууны ширээтийн хувилгаан

	Гончогжав, ахай гүн

	Гончогжав, гүн засаг

	Гончогжав, эрдэнэ ван

	Гончогжамц, хүж урлагч

	Гончогсамбуу, донир

	Гончогцэрэн, Дэд да түшээ гүн

	Гунгаадорж, шавран

	Гунгаадорж, Эрдэнэ хувилгаан

	Гунгаанамжал, богдын дүү

	Гунгаарава, Харчин Ордосын залан

	Манибалын

	Гунгаарава, Харчин өртөөний занги

	Гүдүн хамба

	Гүжэр хамба

	Гүнашри, Дарьгангын жанжин да

	Гүнгаадорж, дүйнхрын аймгийн умзад

	Гүнгаарава, Харчин баарин занги

	Гүнсэн гавж

	Гүнсэнбалбар, Үйзэн гүн

	Гэжайдорж, дэд да анхан зэргийн тайж

	Гэлэг мэргэн хутагт

	Гэлэг, мэргэн хутагт хувилгаан

	Гэлэгнамхай, засаг лам

	Гэлэгсодном, Зая бандидын цорж шавран

	Гэндэн, Далай ламын симбан хамба

	Гэндэн, дэргэдийн бараа бологч

	Гэндэн, Жого бэйсийн хошууны

	Гэндэн, Лхаарамба лам цорж

	Гэндэндаржаа, да лам

	Гэндэндаш, донир

	Гэндэнжамц

	Даваа чухал, донир

	Даваа, да лам

	Даваадагва, Сэражэ хамба

	Дагва эрх билигт

	Дагва, Сөнөдийн тойн гэлэн

	Дагва, Урианхай гэлэн

	Дагвадаржаа, цорж

	Дагважамц гэлэн

	 

	
Дагваминжүүр, Жанжин бэйлийн тойн гэлэн

	Дагдандорж да бэйл

	Дагдандорж, Далай бэйс

	Дагдандорж, Жанжин бэйл

	Дагтаа ловон

	Дайпү, эзэн хааны эмч

	Дайчин тойн

	Дайчин тэргүүн, умзад

	Далай бэйл

	Далай бэйлийн тойн Хатан

	Далай Сэцэн хаан, маха самудра

	Далү

	Далхацэрэн гүн

	Дамба чухал, донир

	Дамбадаржаа, Зүүн хүрээний лам цорж

	Дамбачойдар, Лхаарамба

	Дамбачойнпэл, Жэдүн

	Дамбачойнпэл, умзад

	Дамбийдонмэ

	Дамдин бурханч

	Дамдинжав, Жанжин бэйл Гомбоцэрэнгийн хошууны тайж

	Дамдинжав, Сайн ноёны аймгийн засаг

	Дамдинжавын хошууны гэлэн Самбуу

	Дамчой, Банчэн богдын хэлмэрч

	Дамчой, хаалгач

	Дамчойравжаа, эрдэнэ шанзав

	Данжан, Амдуунар аймгийн

	Данзан шадар

	Данзан, нярав

	Данзандаржаа гавж, Зоогой аймгийн

	Данзанжамц, да Сэцэн хааны гэлэн

	Данзанчойдар, Ивэнгийн хийдийн гэсгүй

	Данпэл нягт

	Дара, Дөрвөд вангийн хошууны гэлэн

	Дарва

	Даржаа чухал

	Даржаа, Авга бэйлийн Махабалын хошууны гэлэн

	Даржаа, хүж урлагч

	Даржаа, Цогчин гэсгүй

	Дарната

	Дархан номун хан

	Дархан хунтайж, да бэйл

	Дагдандоржийн хошууны

	Дарьгангын Үхэр да

	Дацаг номун хан

	Дацаг ринбүүчи

	Дацан жэдүн гэгээн

	Дашванбо, засаг гүн хошой чин ван

	Дашдаваа, нансо

	Дашжамц, лам

	Дашжамц, номч цорж

	Дашжэд, хатан

	Дашравдан, хаалгач

	Дилбүва

	Долгоржэд, Түшээт хааны хатан Эрх дара

	Дондүв, Далай бэйлийн хошуу

	Дондүв, Эрдэнэ да вангийн хошууны

	Донёд, хиа лам

	Донёддорж

	Донёддорж, хошой эфү

	Донхор хутагт

	Дорж бурханч

	Дорж, Да бэйлийн тайж

	Дорж, Засаг Минжүүрдоржийн хошууны

	Доржжав, дэд да мэргэн ван

	Дугар зайсан

	Дүвхан хувилгаан

	Дүйнхор бандидын хувилгаан

	Дхарма гэнэн

	Дхармашри ван

	Дхармашри, да жанжин хошой чин ван

	Дхармашри, Сэцэн хаан хошууны тайж

	Дэвацан хувилгаан

	Дэлэг дайчин гүн

	Дэлэг, Бүрциг-ийн аймгийн

	Дэлэг, да лам

	Дэмбэрэл гэлэн

	Дэмбрэлдорж гэлэн

	Дэмо хутагт

	Дэмчиг, Амдуунарын аймгийн

	Дэмчиг, шадар мэргэн вангийн хошууны да лам

	Дэмчигжав ван

	Дэмчигжав, да лам

	Дэмчигпунцог, засаг

	Дэчэн, Эфү вангийн хошууны

	Егнэн, Цогчин гэсгүй

	Ёндон, Засаг Чогсомжав

	Жагва, Банчэн Балдан-ишийн донир

	Жагварал, эрдэнэ хувилгаан

	Жадамба, сойвон

	Жалсрай гэгээн

	Жалханз хутагт

	Жалцав

	Жалцан, Сэцэн хааны засаг Лагонжавын хошууны гэлэн

	Жалцанравжаа Отог бэйлийн хошууны

	Жамба, Ахай гүний хошууны нярав

	Жамбадовдон

	Жамбалдорж

	Жамбалжамц

	Жамбалжамц, далай лам

	Жамбалпунцог гавж

	Жамц

	Жамц гэсгүй

	Жамц, Амдуунар аймгийн

	Жамц, Цогчин гэсгүй

	Жамъян, хаалгач

	Жамъянжав, тэргүүн

	Жамъянмолом, Утай-н засаг лам

	Жамъянтүвдэнням, лавран Дашчилийн

	Дэвацан хувилгаан

	Жанжин бэйлийн чойроос гэлэн

	Жанчив, тайж

	Жанчивдаш, мэргэн цорж

	Жанчивдорж, мэргэн цорж

	Жанчивдорж, хамба номун

	Жанчивдорж, Хөвөөт шарын хошууны Үхэр да

	Жигмэд дайчин, засаг

	Жигмэд, Солоон Баргын гэцэл

	Жигмэддорж, тайж

	Жигмэдчүлтим, Баруун Сөнөдийн тойн

	Жирби, Амбан

	 

	Загинда, заргач

	Заяат, бэйл сайд

	Зонхава, богд

	Зоригт, занги

	Зундуй, бэйл

	 

	Идэрт, Түшээт хааны ач

	Иш, шадар хаалгач

	Ишбалжор, Занба хамба

	Ишгалдан, Урианхай Дунд гүний хошууны гэлэн

	Ишгэндэн, цорж

	Ишдагва, Цогчин гэсгүй

	Ишдамбийжалцан, Жанжаа ринбүүчи

	Ишдондүв гавж

	Ишдондүв, Дүйнхорын аймаг

	Ишдондүв, ноён хутагт

	Ишдорж, Урианхай Дунд гүний хошууны гэлэн

	Ишдорж, хамба номун хан

	Ишдэлэг

	Ишринчин, Сангай

	Ишцэдэн гавж

	Ишцэрэн шадар, хаалгач

	Ишчойнпэл, гачэн

	 

	Лайжав, Баруун Сөнөдийн тайж

	Ламжав, засаг Минжүүрдоржийн хошууны

	Ламжав, тайж

	Ламо чойжон

	Ли, амбан

	Лондол

	Лочэнчэмбуу

	Лувсан гэлэн

	Лувсан, Да мэргэн вангийн хошууны

	Лувсан, нярав

	Лувсан, хэбэй засгийн гэлэн

	Лувсанбалдан, Ялгуусан хутагт

	Лувсанбалжор, Харчин өртөөний гэлэн

	Лувсангомбо, Амдуунарын гавж

	Лувсангомбо, Дүйнхорын

	Лувсангончог гэвш

	Лувсангончог, нансо

	Лувсангончог, Өрлүүд аймгийн

	Лувсангончог, сойвон

	Лувсангончог, шанзав

	Лувсангүрү, Эрхэм тойн аймгийн

	Лувсангэлэг

	Лувсангэлэг симбан линсрай гавж

	Лувсангэлэг, сойвон

	Лувсангэлэг, Сэра линсрай гавж

	Лувсангэндэн, Брайвүн Лосалин-ийн гэвш лхаарамба

	Лувсангэндэн, ёнзон багш хамба

	Лувсангэндэн, лхаарамба цорж

	Лувсангэндэн, Торгууд гэлэн

	Лувсандамбийжалцан

	Лувсандандар, оточ сойвон

	Лувсандандар, хамба

	Лувсанданзан, да лам шадар билигт

	Лувсанданзан, нярав

	Лувсандаржаа, дэргэдийн бичээс

	Лувсандаржаа, Хүрээний бурхан зураач

	Лувсандаш

	Лувсандаш өлзийт, симбан оточ гэлэн

	Лувсандаш умзад, Хүрээний бурхан зураач

	Лувсандондүв

	Лувсандондүв, Далай түшээ гүний хошууны гэцэл

	Лувсандорж

	Лувсандорж, мэргэн номун хан аймгийн

	Лувсандорж, нансо

	Лувсандорж, Ордос хамба лхаарамба

	Лувсандорж, хиа амбан

	Лувсандурал

	Лувсанжалцан, засаг гүн төрийн жүн ван

	Лувсанжамц, дэд да мэргэн вангийн хошууны

	Лувсанжигмэддорж, Зая бандида

	Лувсанжинба

	Лувсанжинба, гачэн

	Лувсан-иш, Засаг Мөнхийн хошууны гэлэн

	Лувсанмоломчүлтим, Далай гүний хошууны цорж

	Лувсанмятав, засаг Жигмэд дайчингийн хошууны тойн

	Лувсаннамжал, Жанжин хошой чин вангийн хошууны

	Лувсаннамжал, Сангай аймгийн

	Лувсанноров

	Лувсанням, равжамба

	Лувсаннямбуу, Шүтээний аймгийн гавж

	Лувсанодсэр, Гомбоцэрэнгийн хошуу

	Лувсан-одсэр, Харчин өртөөний гэлэн

	Лувсанпунцог, Гүжэр тойн

	Лувсанпэрэнлэй, Диянч гэлэн

	Лувсанпэрэнлэйдандар, эрдэнэ цорж

	Лувсанравжаа, тойн

	Лувсансамбуу, Найнин сэнба

	Лувсансодном, тойн

	Лувсансодном, түшээт цорж

	Лувсантүвдэнванчиг, ачит номун хан

	Лувсантүвдэнванчиг, донхор хутагт

	Лувсантүвдэнванчигжигмэджамц

	Лувсанцэрэн, Жонон бэйлийн хошууны тойн

	Лувсанцэрэн, хаалгач

	Лувсанчойдог, засаг Дондүвын албат гэлэн

	Лувсанчойдог, тойн

	Лувсанчойжидулмаа, хатан

	Лувсанчойжижалцан

	Лувсанчойндон, хиа лам

	Лувсанчойнпэл, Барга дөрвөд хошууны сүмийн ширээт лам гэлэн

	Лувсанчүлтим гэлэн

	Лувсанчүлтим, Үхэр дагийн ловон

	Лувсаншадав, да түшээ гүний гэлэн

	Лувсаншарав, гачэн цорж

	Лувсаншарав, дэд да хэбэй бэйл, Гэлэгпунцогийн хошууны гэлэн

	Лувсанэрдэнэ, умзад

	Лувсаняринпэл, тойн

	Лусын дэнж

	Лүеива

	Лхаваан, тайж

	Лхаваан, Хорчин хошой чин ван

	Лхаваандорж, эфү ван

	Лхагвадорж, чин эфү ван

	Лхасрүндорж, Дайчин гүн

	Лхасүрэн, Сэцэн хааны хошууны тайж

	Лхасүрэнжав, гүн Цэвээндоржийн хошууны тэргүүн тайж

	Лхачүнцэрэн

	Лхүндүвдорж бэйс

	Лхүндэв, Номчийн аймгийн

	Лэүвү, амбан

	 

	Магсаржав, Дөрвөд Өөлдийн да лам хан

	Майдар, жүн ван

	Манзшир, Харчин ван

	Маньбадар бэйс

	Маньбадар, зоригт ван

	Маньбадар, Түмэд бэйс улсын эфү

	Махашри

	Машбат, засаг төрийн бэйл

	Мижид, тойн

	Миндол номун хан

	Минжүүр гэцэл

	Минжүүр, засаг Үржингийн хошууны гэцэл

	Минжүүрдорж, Засаг

	Миха амбан Батмөнх

	Моголжийбуу

	Молом, занги

	Молом, хиа лам

	Моломдорж, өөлдийн гүн засаг амбан

	Мөнхжав, засагт хаан аймгийн засаг

	Мөнхжаргал, Сөнөдийн тайж

	Мүнэжав, дэд да мэргэн вангийн хошууны

	Мяларайва

	 

	Нагвоба

	Нагвожодво

	Наданирши

	Найчүн чойжон

	Намдаг, Торгууд ван Цэвэгжавын хошууны гэлэн

	Намжал жонон гүн

	Намжал чухал

	Намжал чухал, дэргэдийн бичээч

	Намжал чухал, сойвон

	Намжал, Да гүний хошууны хиа

	Намжалдорж, Засаг мэргэн

	Намжалжав, сойвон

	Намхай, засаг лам

	Наро банчэн хутагт, Ховдын тамгат лам

	Нарова

	Номун дара хатан

	Номун дара, Сэцэн хааны хатан

	Норов гавж

	Норов, Ивэн хийдийн цорж гавж

	Норовжав, хошой чин ван

	Норовринчин, дэд тэргүүн чин ван

	Ням равжамба, дүйнхор гэсгүй

	Ням шавь тайж

	Ням, зайсан

	Ням, равжамба

	Нямбуудорж, амбан бэйс

	Нямбуудорж, Улиастайн амбан эфү бэйс

	Нямбуудорж, хэбэй бэйс

	Нямбуудорж, эрдэнэ дархан бэйс

	Няндаг

	 

	О бэйл

	Одсэр, Дашчил хийдийн Самцо хутагт хувилгаан

	Одсэр, равжамба

	Ойдовдорж, Түшээт хааны өөрийн агь гүн

	Ойдүв зоригт

	Осор, Эрхэм тойны аймгийн гэлэн

	Очир цорж

	 

	Өлзий-орших да жанжин түшээ гүн

	Өлзийт ногоон дара

	Өлзийт, бэйл

	Өлзийтсанжай, нярав

	Өндөр гэгээн Дамбийжалцан

	Өөлд Хүүхэн шар бэйс

	 

	Пунцогдаш, сайн ноён

	Пунцогдорж, Хүрээний бурхан зураач

	Пүрэв, занги

	Пүян лам Эрдэнэ хутагт

	Пэрэнлэйдандар, цорж

	Пэрэнлэйдандар, эрдэнэ цорж

	 

	Раадэн гэгээн

	Равдандондүв, умзад

	Равданнамжал

	Равжамба, Дүйнхорын гэсгүй

	Равжүн, Баруун Сөнөдийн тойн

	Раднаабазар, хувилгаан

	Раднаабазар, хутагт

	Рандол, Дархад шавийн шавь

	Рахо хутагт

	Рахо хутагт, Жанжаа гэгээний ач

	Ринчин дайчин, тайж

	 

	
Ринчин диянч

	Ринчин чухал, зайсан нярав

	Ринчин, засаг

	Ринчинбалдан гавж

	Ринчинбалдан лозава

	Ринчиндагва, Жанжаа гэгээний ач

	Ринчиндорж, тайж

	Ринчиндорж, түшээ гүн

	Ринчиндорж, Ялгуусан номун хан

	Ролбидорж, Жанжаа, 

	 

	Сажа бандида

	Сайн ноёны Эрдэнэ хутагт

	Сайнбилигт, амбан

	Самади багш, гандан ширээт

	Самади багшийн хувилгаан

	Самдан гэлэн

	Самдан гэцэл

	Самдан, Барга солоны дэмч лам

	Самдан, хаалгач

	Самдандорж, хэбэй засаг

	Самдүв ловон

	Сампилдорж, хэбэй амбан

	Самъяа чойжон

	Сан эфү

	Сандүв гавж

	Сандүв гэлэн тойн

	Сандүв үйзэн, Гомбоцэрэнгийн хошууны тайж

	Сандүв, Тайж Бишрэлтийн тойн

	Сандүвдорж Сандүвдорж мэргэн номун хан

	Сандүвдорж, мэргэн номун хан

	Сандүвдорж, хэбэй засаг

	Сандүвдорж, эрдэнэ бандида мэргэн номун хан

	Санжайгончог, Төвөд хаалгач

	Санжайдондог, оточ

	Санжайдондон, оточ

	Санжайдорж, Илдэн ван

	Санжайжав, жүн ван

	Санжай-одсэр, бандида хамба

	Сибү дайчин, тайж

	Содном, Хорчин вангийн хошууны

	Содном, цорж

	Содномбалжор, засаг бэйл

	Содномванбо, цорж

	Содномванжалдорж, Жонон бэйс

	Содномванчиг, далай түшээ гүн

	Содномдагва

	Содномдагва, Ширээт лам

	Содномданзанванбо, номч

	Содномдаржаа, Тахилч

	Содномдаш бинт, зайсан

	Содномдаш, хаалгач

	Содномдаш, эцэг

	Содномдондүв, Зоогой аймгийн

	Содномдэлэг, да лам

	Содномдэлэг, донир

	Содномжав гүн

	Содномжамц, Амарбаясгалант хийдийн гэлэн

	Содномпунцог, зурхай дацангийн гэсгүй

	Содномпэл, засаг

	Содномцэдэн гавж

	Содномцэрэн гэцэл

	Содномцэрэн, Дашчойлингийн гэсгүй

	Содномцэрэн, Зоогой

	Содномшарав, Хүрээний бурхан зураач

	Содов, Чин вангийн гэцэл

	Сономдагва, цорж

	Соршин заргач

	Сриджон номун хан

	Сүрва, Сэрамад-ын хамба

	Сэ эфү

	Сэмбаа хувилгаан

	Сэнгэ, засаг Үржингийн

	Сэнгэдорж гүн

	Сэнгэдоржийн Маньбадар гүн

	Сэнгэшри, бараа бологч

	Сэрлинба

	 

	Тавхай, Бандидийн аймгийн

	Тавхай, Дамбадаржаа хийдийн дэд лам гавж

	тайж Цэдэн бишрэлт

	Титогва, Сэрамад-ын хамба

	Тогтох, Дэд да вангийн хошууны хиа

	Тонлэг, засаг Дамдинжавын хошууны гэлэн

	Торгууд гэлэн Намдаг

	Төгөлдөр гүн, Сэцэн хааны хошуу

	Түвдэнравдан, цорж

	Түдэвням, Шавран Харчин тойн

	Түмэн, агь

	Түнжин

	Түргэний гол

	 

	Увш засаг

	Уран тойн, сангийн нярав

	 

	Үржин засаг

	 

	Хайдав

	Хайдав гэлэн

	Хайдав, Солоон Баргын гэцэл

	Хайдавяринпэл, Зүүн Сөнөдийн гэлэн

	Химэган, хиа

	Хөх нуурын Зая бандидын хувилгаан

	Хувилгааны аймгийн Агваан-иш

	Хуйвын дайбу, цэргийн ноён

	Хүүхээ Лувсанцэрэн, баруун хүрээний хувилгаан

	 

	Цагаан диянч хутагт

	Цагаан номун хан

	Цаншав Браг, лозава

	Цаншагбраг, симбан

	Цанъян, цанидын лам

	Цахар хутагт

	Цаян, засаг Үржингийн хошууны гэлэн

	Цаянжамц

	Цөхүр засаг

	Цэвэг, Баруун Сөнөдийн

	Цэвэг, да Жанжин бэйлийн хошууны хиа

	Цэвэг, эрх тойн

	Цэвэгдорж, Жанжин хошой чин ван

	Цэвэгжав, бандида номун хан

	Цэвэгжав, бойнзинба тойн

	Цэвэгжав, да лам

	Цэвэгжав, Торгууд ван

	Цэвэл, засаг

	Цэвээнбалжай, Засагт хаан

	Цэвээндорж, засаг

	Цэвээндорж, Илдэн ахай

	Цэвээндорж, мэргэн номун хан

	Цэвээндорж, тойн ламын хувилгаан

	Цэвээндорж, хамба мэргэн

	Цэвээндорж, хамба номун хан

	Цэвээнжав, бандида номун хан

	Цэвээнравдан, Дөрвөд Өөлдийн Далай хаан

	Цэдэв жанжин ван

	Цэдэвдорж, жанжин ван

	Цэдэн бэйс, Доржбалын хошууны гэлэн

	Цэдэн, Далай түшээ гүний хошууны тавнан

	Цэдэн, Зүүн Сөнөдийн тавнан

	Цэдэн, нансо

	Цэдэн, хүж урлагч

	Цэдэндаш, Барга аймгийн

	Цэдэндорж гүн

	Цэдэндорж, амбан

	Цэдэндорж, далай чойнхор

	Цэдэндорж, Жанжин ван

	Цэдэндорж, засаг

	Цэдэндорж, тойн ламын хувилгаан

	Цэдэндорж, Түшээт хаан

	Цэдэндорж, Шилийн голын чуулган да бэйл

	Цэдэнжав мэргэн дүүрэгч

	Цэдэнжав эрх дайчин, Хошой чин вангийн хошууны туслагч

	Цэдэнжав, баатар ван

	Цэдэнжав, Жолоо

	Цэдэнжав, Сайд ноён хошой чин ван

	Цэдэнжав, Сэцэн хаан

	Цэдэнжав, тайж

	Цэдэнжав, хиа

	Цэнджав ван

	Цэрэндорж, бэйл

	Цэрэндорж, гүн

	Цэрэнжав

	Цэрэнжид, цэцэн гүний авхай

	Цэрэн-иш, чандмань цэцэн тойн

	Цэрэнлхүндүв, Жанжин бэйлийн хошууны тайж

	Цэрэнсандүв, эцгийн шанзав

	Цээсүрэн, баатар засаг

	Цээсүрэн, Засаг Минжүүрдоржийн хошууны

	Цээсүрэнжав, бойнзинба чандмань тойн

	 

	Чагдар, Солооны

	Чагдаржав, Барга аймаг хошуу

	Чимэд гэцэл

	Чимэдбал, Дөрвөд Өөлдийн гүн

	Чимэддорж, хэбэй бэйл

	Чин сүжигт номун хан

	Чин эфү ван

	Чоглан

	Чойдаш, заргач

	Чойдог, дүйнхор умзад

	Чойдор, Хүрээний бурхан зураач

	Чойжав гүн

	Чойжал өлзийт, оточ лам

	Чойндон, Гомбо бэйлийн хошууны тойн

	Чойндон, дүйнхор умзад

	Чойндон, Зүүн хүрээний гэсгүй

	Чойндон, Урианхай гэлэн

	Чойнпэл гавж

	Чойнпэл, Бандидын аймгийн гэцэл

	Чойнпэл, засаг Үржинжавын хошууны тойн

	Чойнпэл, тайж

	Чухал гэсгүй

	Чүлтим

	Чүлтим гэлэн

	Чүлтим чухал

	Чүлтим, Хүрээний бурхан зураач

	Чүлтимпунцог, Сэражэ хамба

	Чүсан хутагт

	 

	Шаарийбуу

	Шадлин хувилгаан

	Шарав

	Шарав гэлэн

	Шарав лам

	Шарав хурц, Сэцэн хааны шавь

	Шарав, Далай түшээ гүний хошууны тойн

	Шарав-яринпэл, шавран

	Ширээт хутагт

	Шүтээний аймгийн Ишдондүв

	 

	Элдэв-очир, Авга нар бэйлийн хошууны тайж

	Элдэв-очир, тайж

	Эрдэнэ бамбар

	Эрдэнэ Дара

	Эрдэнэ Илдэн ахай гүн

	Эрдэнэ Содномдэлэг, донир

	Эрдэнэ, сойвон

	Эрдэнэбадрах гүн

	Эрх дара, Сайн ноёны хатан

	 

	Юндэндорж, эфү ван

	 

	Ядам, хиа лам

	Ядамжав бэйс

	Ядамжав, дэргэдийн чандмань сойвон

	Ядамжав, засаг Цэрэндоржийн хошууны захирагч

	Ялгасан хувилгаан ялгуусан цогт Дара

	Яринпэл дархан

	Яринпэл, Анандын хошууны

	Яринпэл, Дархад шавь

	 


Газрын нэрийн хэлхээ

	Алтан тогоот

	Амдуу

	Баян

	Баянгүн

	Баянзүрх

	Баянтүрүү

	Баянхүүргэ

	Боолын ам

	Бор хонь

	Брайвүн

	Бумбат

	Бүрэн хаан

	Бээжин

	 

	Гогбуут

	Гоголтой сүм

	Гүмбүм

	Гүн худаг

	 

	Дамбадаржаа

	Дапүси

	Дарьганга

	Дашлхүмбэ

	Даштонмон

	Дашчойнхорлин

	Долнуур

	Донхор

	Дүнжингарав

	Дэд-ийн сүм

	Дэлгэр хаан

	 

	Ерва тэнгэр

	 

	Жагар

	Жаргалант

	Жаргалантын дэнж

	Жаюси хот

	Жово

	 

	Зан мөрөн

	Зост зуу

	 

	Ивэн

	Идгаачойнзин

	Их зуу

	 

	Лохүси

	Лхалү

	Лхас

	Лхахандон

	 

	Мидразоги

	Миндол номун ханы сүм

	Мөрөс гол

	Муруй

	 

	Наран

	Нитан

	Ногоон суварга

	Номт

	Норовлин

	Нянханаг

	Нянчү гол

	 

	Одсалпүг

Заметки

		[←1]
	 Төвөд: gcong pa




	[←2]
	 аврал одуулах итгэл




	[←3]
	 Төвөд: tshes ta zung `brel gyi tshe dbang




	[←4]
	 Төвөд: lha klu. Mон: Тэнгэр лусын ордон




	[←5]
	 Төвөд: me me sku bcar mkhan po




	[←6]
	 хамба асан




	[←7]
	 Төвөд: gzims dbon. Mон: нойрсохын ноён. дэрний бичээч гэнэ.




	[←8]
	 бүрэн бүрдсэн




	[←9]
	 навс дээл




	[←10]
	 Төвөд: ‘bras bsil. Mон: Сэрүүн үр. Брайсил нь бэрээс болж Монгол хэлэнд орсон Төвөд үг.




	[←11]
	 морины туурай хэлбэртэй учир ембүүг Төвөдөөр морин туурайт гэнэ.




	[←12]
	 Төвөд: mang nug. Chinese: manlong. Магнаг нь Монгол хэлэнд орсон хятад үг. Алт мөнгөн утас оруулж нэхсэн ман могойн хээтэй нэгэн зүйл торго




	[←13]
	 Төвөд: ‘khrungs lha. Mон: Хувь ерөөл, заяа тавилангийн тэнгэр




	[←14]
	 богдын эх




	[←15]
	 Төвөд: nye brang




	[←16]
	 Богдын эцэг




	[←17]
	 байр




	[←18]
	 Төвөд: ser sbreng. Лам нарын ёслолын жагсаал




	[←19]
	 дотоод сан




	[←20]
	 Төвөд: rma chu. Mон: Мачү гол (huang ho)




	[←21]
	 нарийн бичиг, туслах




	[←22]
	 Төвөд: gsol g. yog pa. Mон: Соёрхлын туслах гэсэн утгатай Монгол хэлэнд орсон Төвөд үг.




	[←23]
	 пааландсан металл




	[←24]
	 Төвөд: tsha gser. Mон: халуун алт, мөнгөн устай хольсон алт




	[←25]
	 Төвөд: bar mdzod. Mон: дунд сан




	[←26]
	 Төвөд: rgyan bzhi. Mон: Дөрвөн чимэгт. Дөрвөн хумст луу, ус, уул, үүлэн хээгээр чимэглэсэн торго




	[←27]
	 Төвөд: ma na hu. Mон: Гаанс хийдэг нэгэн зүйлийн чулуу




	[←28]
	 nang cing. Алдартай торго үйлдвэрлэдэг Хятадын Нанжин муж




	[←29]
	 Төвөд: chos ‘don. Мон: ном аялах унших




	[←30]
	 сиймгэр нарийн торон нэхээст




	[←31]
	 Төвөд: цасэр хэмээх мөнгөн устай хольсон алт




	[←32]
	 Төвөд: spyi so. жисо гэдэг Төвөд үг нь монгол хэлэнд жас болж оржээ. хийдийн алба




	[←33]
	 Арслант ширээний хүндэтгэлийн нэр




	[←34]
	 Төвөд: gser gyi ‘ja’ sa. Mон: алтан өргөмжлөл гэрчилгээ




	[←35]
	 Төвөд: skyabs ‘jug. Mон: авралдаа багтаах




	[←36]
	 Төвөд: ‘char can bka’ ‘gyur. Mон: хааны босго тэвчсэн ганжуур




	[←37]
	 Төвөд: ‘dod gsol. Mон: Хүслийн соёрхол




	[←38]
	 Төвөд: rang sang rgyas. Mон: Пратикабуд хэмээх бага хөлгөнтөн




	[←39]
	 Төвөд: ming btags. Mон: нэр нэрийтгэл зүүх гэсэн утгатай Монгол хэлэнд орсон Төвөд үг.




	[←40]
	 Явуулын




	[←41]
	 Төвөд: ‘char can khri bskang




	[←42]
	 Төвөд: thon phyag. Үдэлтийн мөргөл




	[←43]
	 Төвөд: gtor chen lcags mkhar. Mон: төмөр хүрээний их балин




	[←44]
	 Төвөд: rnam gnon. тийн дарагч. Равжүнгийн 14-р буюу эр төмөр луу жил




	[←45]
	 Төвөд: mtshams tho. Mон: Цамын тэмдэг. Хөл хорьсны тэмдэг тавьж бясалгалд суух




	[←46]
	 унц мөнгө




	[←47]
	 халуун өвчин, цагаан бурхан, цэцэг




	[←48]
	 цагаан бурхан туссан




	[←49]
	 шинийн 10 ба 25 дагинасын буулттай өдөр




	[←50]
	 Төвөд: Mон: Төвөдийн засгийн газар




	[←51]
	 Төвөд: len. Хятад торгоны нэгэн зүйл




	[←52]
	 Төвөд: Li ma. Энэтхэгийн Лима орны лат мөнгөний холимог металл




	[←53]
	 Төвөд: zhva zer. Mон: шар малгай




	[←54]
	 газрын хуваарь хэмээх дотоод бүтэц агуулга




	[←55]
	 Төвөд: gser yig. Mон: алтан бичиг




	[←56]
	 бүрэн бүрдсэн




	[←57]
	 Төвөд: Cod pan. Mон: титэм




	[←58]
	 Төвөд: dar rgyan. Mон: Торгон чимэглэл




	[←59]
	 Төвөд: sku bcar. Далай ламын дотоод орлогч хамба




	[←60]
	 Төвөд: dam dzas. Mон: Тангаргийн зай эд




	[←61]
	 Төвөд: zhva snam. Цоржоос дээш цолтой Төвөд монгол лам нарын өмсөх улаан шар эсгийгээр хийсэн малгай




	[←62]
	 Төвөд: mang chu




	[←63]
	 Төвөд: ras yug. Mон:бөс бүхэл




	[←64]
	 Төвөд: rang byung. Mон: Өөрөө аяндаа бүтэж гарсан




	[←65]
	 Төвөд: gu sha’i shangs dam




	[←66]
	 Төвөд: kha rgyan ku sha. Амсар хээтэй, гүша өвс




	[←67]
	 bi da




	[←68]
	 Төвөд: phur ja. Mон: Баадантай цай




	[←69]
	 Төвөд: g. yang ti ru ye




	[←70]
	 Төвөд: thong




	[←71]
	 Төвөд: sbur len. Нүдний цагаанд тустай модны гаралтай шар өнгийн эрдэнийн чулуу




	[←72]
	 Төвөд: phyag tsha. Mон: Гараар дэлдэх цац (sAtstsha)




	[←73]
	 Төвөд: kha rgyan. Mон: Амсрын хээ




	[←74]
	 Төвөд: lcan bla




	[←75]
	 Төвөд: Mdos. Модон сууринд өнгийн утсаар сүлжсэн тарнийн зан үйлийн хэрэглэл




	[←76]
	 Төвөд: stong mchod. Mон: мянган тахил




	[←77]
	 Төвөд: bskang gsol. Mон: Хангал сольдэв




	[←78]
	 Төвөд: rgyab yol. Mон: Арын хөшиг




	[←79]
	 Төвөд: bkra shis snye ma. Mон: өлзий хутгийн үр нахиа




	[←80]
	 Төвөд: spu ris ma. Mон: Үсэн хүрээ




	[←81]
	 Төвөд: stong ‘khor. Mон: Мянган нөхөрт




	[←82]
	 Төвөд: spyi bstab. Mон:өргөлт




	[←83]
	 Төвөд: snyan shal. Mон: Чихний унжуурга




	[←84]
	 Төвөд: sbyi blugs. Mон: гэлэнгийн ус ба үрлийн сав




	[←85]
	 Төвөд: phyi mdzad. Mон: гадаад сан




	[←86]
	 Төвөд: sems skyed. Mон: бодь сэтгэл үүсгэх




	[←87]
	 Цагаан дэвсгэр




	[←88]
	 Төвөд: snam sbyar. Лам нарын хуралд өмсдөг тодорхой тоотой бөсөөх зүйж оёсон шар хүрэм




	[←89]
	 Төвөд: rgyab gten. Mон: Хурлын лам нарын олбогтой түшлэг




	[←90]
	 Төвөд: gnam rgyan нь лавиртай (bla re) адил утгатай. Хөшиг бүтээлэг




	[←91]
	 Төвөд: stod gos. Mон: Доод биеийн өмсгөл




	[←92]
	 Төвөд: mang nug. Chinese: manlong. Магнаг нь Монгол хэлэнд орсон хятад үг. Алт мөнгөн утас оруулж нэхсэн ман могойн хээтэй нэгэн зүйл торго




	[←93]
	 Төвөд: gtsang khang. Mон: Шүтээний сүм




	[←94]
	 Төвөд: lho kha. Өмнөд Төвөдийн бүс




	[←95]
	 Төвөд: gar ‘chams. Mон: Цам бүжиг




	[←96]
	 Төвөд: mchod gar. Mон: Тахилын бүжиг




	[←97]
	 Төвөд: ya shel. Mон: Цуваа навчтай нэг зүйл мод




	[←98]
	 Төвөд: chab ril. Mон: Чавир ч гэнэ. Данх хэлбэрийн зэс савыг тохой хэрийг ам дөрвөлжин бөсөөр далдалсан хавтага




	[←99]
	 Төвөд: mngags btags ma




	[←100]
	 Төвөд: bka’ chos. Mон: Зарлиг сургаал




	[←101]
	 Төвөд: gung tshigs. Mон: Монгол хэлэнд орсон Төвөд үг




	[←102]
	 Төвөд: mang ja. Mон: Эмт цай




	[←103]
	 Төвөд: gsung brtag. Mон: Тарни тогтоолын утас




	[←104]
	 Төвөд: phye phur cha. Mон: Сайн үнэртний талхыг хадгалах бөс ба торгоор урласан сав




	[←105]
	 мартсаны тэмдэглэл




	[←106]
	 Төвөд: go yug. Mон: Бүхэл бөс торго




	[←107]
	 Төвд: rngam chen. Mон: Их туяат




	[←108]
	 Төвөд: phyag len. Mон: Гарын авлага




	[←109]
	 Төвөд: rdo rje gseng lam. Mон: Нууц товч очрын зам мөр




	[←110]
	 Төвөд: lcog bu rgyab. Mон: Түр отог




	[←111]
	 Төвөд: bla gos. Mон: ламын өмсгөл




	[←112]
	 Төвөд: mthang gos. Mон: Лам нарын доод биеийн хувцас. Таншин ч гэнэ.




	[←113]
	 Торгуудаас гаралтай нүдэн хээтэй улаан бөс цэмбэ




	[←114]
	 Төвөд: gla phor. Mон: Лава (bla ba) модоор хийсэн аяга




	[←115]
	 Төвөд: dzab ma. Mон: Завьяа буюу тахилын гуулин аяга. Төвөд хэлний савма нь завьяа болж сунжирсан бололтой




	[←116]
	 Төвөд: ga’I lnga gza’ gdong gi srog gtad




	[←117]
	 Төвөд: mkhan nang. Хамба ба нансо. Далай ламын дэргэдийн шадар лам нарыг хамба, энгийн хар дүртэй түшмэл шадар бараа бологчдыг нансо гэнэ.




	[←118]
	 шүүлэг




	[←119]
	 Төвөд: dgong pa mdzogs pa. Mон: Таалал төгсөх, таалал хураах. Гонзог нь гомбо зооглох гэж монгол хэлэнд оржээ.




	[←120]
	 Төвөд: tshul shing. Хайлангийн үеэр хуврагийн хэрэглэх сухай модон халбага таяг




	[←121]
	 Орны байгуулалт хэмээх диваажингийн орны загвар




	[←122]
	 Кроша хэмээх эртний энэтхэгийн газрын хэмжээсийн нэгж. Сансрит үг кроша нь Монгол хэлэнд хөрөс гэж бичигдэх болжээ. 1 хөрөс нь 2 миль орчим буюу 500 сүм орчим газартай тэнцэнэ.




	[←123]
	 Төвөд: mtshan sngags. Mон: Нэрийн тарни




	[←124]
	 Төвөд: rgyan ‘jug. Mон: Чимгийн орохуй (Alamkara avatara)




	[←125]
	 Төвөд: mchod gar. Mон: Тахилын бүжиг




	[←126]
	 Төвөд: tsur ke sers




	[←127]
	 Төвөд: mnga’ shabs. Mон:зарлигаар зарагдсан




	[←128]
	 Төвөд: lto ‘phyi thig. Mон: хүйсний гадаад тиг




	[←129]
	 Төвөд: bdud dpung phye mar 'thag ma. Mон: шулмыг өмгийг талхлагч




	[←130]
	 Төвөд: mtshams spyor. Mон: завсрын найруулга.




	[←131]
	 Төвөд: rung chu ‘debs pa. Равжүнгийн хоолны өмнө хойно амаа зайдах ус




	[←132]
	 Төвөд: Dar rgyan. Mон: торгон чимэг




	[←133]
	 Төвөд: ‘khar gsil. Mон: харсил. Гэрээс гарсан хүнд хорлолыг сахихад зориулж бурхан багшийн соёрхсон 12 цангилзууртай таяг




	[←134]
	 Төвөд: steng khebs. Mон: Дээрх бүтээлэг




	[←135]
	 Төвөд: thugs rdzogs. Mон: санваар авах




	[←136]
	 Төвөд: rtogs brjod. Mон: Онол өгүүлэхүй




	[←137]
	 Төвөд: pho ‘khrid. Mон: Сүнсийг хөтлөх




	[←138]
	 Төвөд: stod ‘gag. Mон: Додгаг хэмээх доод биеийн хаалт гэсэн утгатай Төвөд үг нь донгог болон дуудагдах болжээ.




	[←139]
	 Төвөд: thor snam sbu shun. Торгуудаас гаралтай бөс цэмбэ нүдэн хээтэй.




	[←140]
	 Төвөд: sgo ‘byor. Mон: Нөөц хуримтлал




	[←141]
	 Төвөд: dar po che. Mон: Том туг




	[←142]
	 Төвөд: dag nang. Дагнан хэмээх Арилсан үзэгдлийн агаарт ургасан зүйлс




	[←143]
	 Төвөд: ae yig ka phreng kun da’i mdses rgyan. А тэргүүтэй Төвөдийн үсгээр эрихэлсэн гүндаа үзэсгэлэн чимэгт




	[←144]
	 Төвөд: zhal khabs. Mон: Нүүрийн халхавч




	[←145]
	 Төвөд: ‘char can. Mон: Дэргэд




	[←146]
	 Төвөд: ‘cho lo. Монгол хэлэнд орсон Төвөд үг




	[←147]
	 I Богдын шарил




	[←148]
	 Төвөд: go sa. Mон: Зэрэг хэргэм дэс




	[←149]
	 Төвөд: sgo tshams ma. Mон: Найман зовхисын найман эх




	[←150]
	 Төвөд: sbyan gzigs. Mон: мэлмийн болгоолт




	[←151]
	 1 жин 500 гр




	[←152]
	 Төвөд: phyi sgrub. Mон: Дотоод ба нууцын бүтээл




	[←153]
	 Төвөд: chog gar. Mон: Зан үйлийн бүжиг




	[←154]
	 Төвөд: rol dpon. Mон: хөгжмийн найруулагч мастер




	[←155]
	 Төвөд: ‘thun ‘gyur. Mон: Зохист болох




	[←156]
	 500 бурхант




	[←157]
	 Дэчингалав




	[←158]
	 урлаач




	[←159]
	 Төвөд: brgyad gtor. Mон: найман балин




	[←160]
	 Төвөд: sbyen bsdum mchod rten. Бурхан багшийн 8 суваргаас хувраг салсныг эвсүүлэх цагт бүтээсэн ендүм суварга




	[←161]
	 Төвөд: rgyan ‘jug. Mон: Чимгийн орохуй




	[←162]
	 Төвөд: mtshams spyor. Mон: завсрын найруулга.




	[←163]
	 Төвөд: rtsi shag. мон: заалгаснаас шүүлгэх




	[←164]
	 Төвөд: thal phyir. Mон: хэтрэх болой, учир нь




	[←165]
	 Төвөд: lngags bsngoMон: буяныг бодид зориулах ерөөл




	[←166]
	 бурхан багшийн 34 үе төрлийн цадиг




	[←167]
	 Төвөд: do dam. Тордох, хянах, захирах гэсэн утгатай монгол хэлэнд орсон Төвөд үг.




	[←168]
	 Төвөд: ya shel. Цуваа навчтай нэг зүйл модны нэр




	[←169]
	 Төвөд: sdung bshags. Mон: унал наманчлах




	[←170]
	 Төвөд: spyi bshags. Mон: ерийн наманчлага




	[←171]
	 Төвөд: phyir bcos. Mон: санваарын уналыг жич засах




	[←172]
	 Төвөд: gtso rgyan ma. Mон: эрхэн чимэгт




	[←173]
	 Төвөд: re sgong ma. Mон: эгээрлийг хангагч




	[←174]
	 Төвөд: gtong len. Өөрийн буян заяа зол жаргалыг бусдад өгч, зовлон шаналлыг өөртөө авах замаар бодь сэтгэлийг хөгжүүлэх бясалгалын нэг арга




	[←175]
	 Төвөд: phrog ma’i chang bu. Чөтгөрийг хуурахад замбаа гурилаар гараар хийсэн зуурмаг




	[←176]
	 28 одны ордны 16 дахь Нрон сар (Төвөд: snron, Antares)

